
پێشەکی

لــە نووســینەوەی مێــژووی کــورددا چ ئــەوەی کــورد خــۆی نووســیووێتیەوە 
تــا ئێســتا، چ  پێــدەکات،  لــە شــەرەفنامەی شــەرفخانی بەدلیســیەوە دەســت  کــە 
ئــەوەی کوردناســان و چ ئــەوەی مێژوونووســانی کــورد نووســیوویانە، بەشــی 
هــەرە زۆری لــە چوارچێــوەی مێــژووی وەســفیدایە، واتــە گێڕانــەوەی رووداوەکان 
لەگــەڵ  هاوشــێوەکردن  بــە  زۆری  هــەرە  بەشــی  هەروەهــا  وەســفکردنیان.  و 
کەمتــر  تــردا  لەبارێکــی  ئەمــەش  کــە  نووســراوەتەوە،  تــردا  میلەتانــی  مێــژووی 
تایبەتمەندییەکانــی مێــژووی ئــەم پێکهاتەیــە، بەڵکــو هەوڵــدان بــووە بــۆ ئــەوەی کــورد 
وەکــو پێکهاتەیــەک لــە ریــزی پێکهاتــەو میلەتانــی تــردا دابنرێــت و نیشــان بدرێــت. 
ــن و گوزارشــتکردن  ــر دەربڕی ــەوەی نووســراوەتەوە کەمت ــە بارێکــی وەهاشــدا ئ ل
بــووە لــە تایبەتمەندییەکانــی کــورد، چ وەکــو پێکهاتــە یــان میلــەت یــان کۆمەڵــگا. 
بێگومــان هەریەکــە لــەم وشــەو زاراوانــەش لــە نووســینەوەی مێــژووی کــورددا بــێ 

بیرکردنــەوە لــە پێناســەو بنەمــای زانســتی بەکارهێنــراون. 

کوردناســانیش  کــوردو  مێژوونووســانی  ســەرجەم  لای  ئاشــکرایەو  ئــەوەی 
دووپــات بووەتــەوە، ئەوەیــە کــە هەمــووان کۆکــن لەســەر ئەوەی کە کــورد یەکێکە لە 
نەتــەوە دێرینەکانــی باشــووری رۆژئــاوای ئاســیا کــە زۆرینە لــە رووی رەچەڵەکەوە 
ــاوە. هیــج  ــە زەردەشــتیان دان ــە رووی ئایینیــەوە ب ــاری و هیندۆئەوروپــی و ل ــە ئ ب
ــەک  ــووە مێژوویەکــی ن ــە مێژوونووســانی کــورد و کوردناســانیش نەیانتوانی کام ل
ئیتنۆســی  دەرکەوتنــی  یــان  پێکهاتــن  بــۆ  بەنزیکەییــش  بەڵکــو  دروســت  تــەواو 
کــوردی دیــاری بکــەن. بەڵکــو ســەرباری نەبــوون یــان دەرنەکەوتنــی نــاوی کــورد 
تــا مێژوویەکــی درەنــگ، ئەمــان ئــەو پێکهاتــە دێرینانــەی کــە لــە چیاکانــی زاکــرۆس 

و بانــی ئێــران و باکــوری میســۆپۆتامیاو ئەناتۆڵیــادا ژیــاون، بــە کوردیــان دانــاون 
و زۆرینەیــان وەهــا باســیان کــردوون، کــە ئــەو پێکهاتانــە کــورد بــوون، بــۆ نموونــە 
لۆلــۆو گۆتــی و میــد و میتانــی و کاردۆخــی وەکــو باپیرانــی کــوردو تەنانــەت هەنــدێ 
جــار هــەر بــە کوردیــش ناوبــراون. هــەروەک بــۆ ســەلماندنی ئــەم بۆچوونەشــیان 
هەوڵیانــداوە نزیکــی و هاوشــێوەبوون لــە نێــوان وشــەی کــوردو چەندیــن نــاوی تری 
وەکــو کوردۆئــەن کوردۆئیــن، کاردۆ، کاردا، قــەردو، قــەردا، کاردۆخ، کــەردۆخ... 
ــەم  ــراوەی ئ ــورد درێژک ــە ک ــەوەی ک ــەوەش بەمەبســتی ســەلماندنی ئ ــەوە. ئ بدۆزن
پێکهاتەنەیــەو درووســتتر بڵێیــن بــە زۆری هەوڵیانــداوە بیســەلمێنن ئــەم پێكهاتانــە 

هــەر کــورد بــوون.

بایەخــەو  جێــگای  کــورددا  مێــژووی  نووســینەوەی  لــە  خاڵێــک  هــەروەک 
مێژوونووســی کــوردی نەیتوانیــووە لەســەری رابووەســتێت و لێکدانــەوەی بــۆ 
بــکات، ئەویــش بابەتــی بــە ئیتنۆســبوونی کــوردو پرۆسێســی ئیتنۆگێنــزی کوردیــە. 
بەڵکــو بەپێچەوانــەوە ئــەوەی دەبینرێــت ئەوەیــە لــە نووســینەوەی مێــژووی کــورددا 
وەهــا ســەیری کــورد کــراوە کــە هــەر لــە ســەرەتای مێــژووی زانــراوەوە، ئــەم 
پێکهاتەیــە بوونــی هەبــووە هەرچەنــدە ئــەو بوونــە ناوێکــی تریشــی هەبووبێــت. 
ئەمــەش ئــەوە دەگەیەنێــت کــە بۆچوونێکــی ئەوتــۆ لەســەر پێکهاتنــی ئیتنۆســی 
ــر وەهــا باســی کــورد کــراوەو دەکرێــت کــە  ــە مانایەکــی ت ــان ب کــوردی نەبــووە، ی
هــەر لــە درووســتبوون و بنەڕەتــەوە پێکهاتەیەکــی پێگەیشــتووی تــەواو بووبێــت و 
خاوەنــی ســەرجەم ئــەو خاســێتانە بووبێــت کــە پێکهتــە یــان میلەتــە پێگەیشــتووەکان 
لــە مێــژووی دێرینــدا هەیــان بــووە بــۆ نموونــە میلەتــی یۆنــان و ســۆمەری و ئەکەدی 
و ئاشــووری. بــە مانایەکــی تــر میتــۆدی هاوشــێوەکردن لــە نووســینەوەی مێــژووی 
کــورددا بەربەســتبووە لــەوەی کــە مێــژووی کــورد وەکــو مێــژووی پێکهاتــەی 
ــورد  ــژووی ک ــە مێ ــت ک ــێ بزانرێ ــەم روانگەیەشــەوە دەب ــوردی بنووســرێتەوە. ل ک
لەگــەڵ دەرکەوتنــی بەئاشــکرای نــاوی کــورددا دەســت پێــدەکات، واتــە لــەو کاتــەوە 
کــە پێکهاتەیــەک بەنــاوی کــوردو لــە کات و شــوێنێکی دیاریکــراو و بەزمانــی تایبەتــی 
خۆیــەوە دەرکەوتــووە. ئەمــەش ئەوەمــان بــۆ روون دەکاتــەوە کــە ئــەو مێــژووەی 
لــە پێــش دەرکەوتنــی ئیتنۆســی کوردیــدا بــۆ ئــەو پێکهاتانــە نووســراوەتەوە کــە 
ــە پێکهێنانــی ئیتنۆســی کوردیــدا کردبێــت،  گریمانــەی ئــەوە دەکرێــت بەشــدارییان ل

مێــژووی کــورد نیــە، بەڵکــو مێــژووی ئــەو پیکهاتانەیــە، چونکــە دەشــێ هــەر یــەک 
لــەو پێکهاتانــە بێجگــە لــە بەشــدارییان لــە پێکهێنانــی ئیتنۆســی کوردیــدا، بەشــداری 

ــت. ــی ئیتنۆســی تریشــیان کردبێ پێکهێنان

هــەروەک ئــەوەی ئاشــکرایە ئەوەیــە نــەک هــەر کــورد دوای دەرکەوتنیشــی 
لــە ســەدەی دووەم و ســێیەمی زاینــی بــۆ دواوە نەیتوانیــووە مێــژووی خــۆی 
بنووســێتەوە، بەڵکــو ئــەو پێکهاتانەشــی کــە مێژوونووســان بــە باپیرانــی کوردیــان 
کاردۆخــی... خۆیــان  و  میتانــی  و  کاڵــدی  میــدو  و  لۆلــۆ  و  گۆتــی  لــە  دانــاون، 
نەیانتوانیــووە مێــژووی خۆیــان بنووســنەوە. بەڵکــو ئــەوەی ســەبارەت بــە مێــژووی 
ــە  ــە ل ــری هاوســەردەمی ئەمان ــی ت ــژووی میلەتان ــە مێ ــە ل ــراوە ئەوەی ــەش زان ئەمان
ناوچەکــەدا، باســکراوە یــان ناویــان هاتــووە. هــۆکاری ئــەوەش ئاشــکرایە کــە ئــەم 
میلەتانــە پێناچێــت هیــج جــۆرە نووســینێکیان هەبووبێــت، تەنانــەت ئەگــەر نووســینی 
ــار  ــێ تۆم ــی پ ــاس و خواســتەکانی خۆیان ــووە ب ــت نەیانتوانی سادەیشــیان هەبووبێ
ــی تــری  ــە نووســینی میلەتان ــووە ســوود ل ــا، بەڵکــو نەیانتوانی ــەوەش ن بکــەن، هەرئ
پێــش خۆیــان و ســەردەمی خۆیــان وەربگــرن بــۆ نووســینەوەی مێــژووی خۆیــان، 
بەتایبەتــی نووســینی ســۆمەری و بابلــی و ئاشــووری و ویۆنانــی. بۆیــە ئــەوەی 
ــە،  ــان نی ــراوە بەرهەمــی خۆی ــەو زان ــەش هەی ــەم پێکهاتان ــژووی ئ ــە مێ ســەبارەت ب
بەڵکــو ئەوەیــە کــە میلەتانــی خــاوەن نووســین و خــاوەن ســەلیقەی نووســینەوەی 
رووداوەکان، لــە پەراوێــزی تۆمــاری رووداوەکانــدا جاروبار نــاوی ئەم پێکهاتانەیان 
هێنــاوە، ئەویــش ئەوەنــدەی کــە پەیوەندیــدار بــووە بەوانــەوە، وەکــو بەشــداری 
شــەڕو هێــرش کــردن و یارمەتیدانــی ئــەم هێــز یــان ئــەو هێــزو هاوپەیمانــی کــردن 

ــر. ــە ســەر لایەنێکــی ت ــدا بەمەبەســتی هێــرش کردن ــە نێوانیان ل

ــژووی  ــی نووســینەوەی مێ ــە پرســیارکردنە لەســەر چۆنێت ــەم کتێب مەبەســتی ئ
خاوەنــی  کــورد  بەڕاســتی  ئەگــەر  بەرزدەکاتــەوە،  پرســیارەش  ئــەو  کــوردو 
مێژوویەکــی دێریــن و رەگوڕیشــەداری وەکــو ئەوەیــە کە هەندێ لە مێژوونووســانی 
کــورد باســی دەکــەن، کەواتــە بۆچــی لــە دەرکەوتنــی ئیتنۆســی کوردیــەوە ئــەم 
پێکهاتەیــە بــەردەوام لــە پەراوێــزدا بــووەو بــۆ تەنیــا جارێکیــش لەســەر شــانۆی 
دەشــێ  نەبینیــووە؟  لەبەرچــاوی  رۆڵیکــی  هیــچ  نەبــووەو  ئامادەبوونــی  مێــژوو 
پاســاوی جۆراوجــۆر بــۆ وەڵامــی ئــەم پرســیارە بهێنرێتــەوە، بــەوەی نەخێــر وانیــە، 

کــورد ئامادەبوونــی هەبــووەو ئیمپراتۆرێتــی میدیــا کــوردی بــووەو تەنانــەت هەنــدێ 
ــەی ساســان  ــە بنەماڵ ــەن ک ــەوە دەک ــەردەدەن و باســی ئ ــاڵ ب ــەوی خەی ــەس جڵ ک
ــە  ــدێ کــەس ل ــوون. هەن ــاوە کــورد ب کــە ئیمپراتۆرێتــی ساســانی فارســییان پێکهێن
مێــژووی نوێــدا، فەرمانڕەوایــی ســەلاحەدینی ئەیوبــی کــە فەرمانڕەوایەکــی دیــاری 
دەوڵەتــی عەرەبــی ئیســامی بــووە، بــە دەوڵەتــی کــوردی دەدەنــە قەڵــەم. ئــەو 
کەســانەیش کــە دان بــەوەدا دەنێــن، کــورد لــە ســەروەختی دەرکەوتنــی ناوەکەیــەوە 
ــە ئەســتۆی  ــە دەخەن ــە پەراوێزبوون ــەو ب ــۆکاری ئ ــوو ه ــووە، هەم ــزدا ب ــە پەراوێ ل
دەرەوەی کــورد خۆیــی و وای نیشــان دەدەن کــە کــورد نەیــاری زۆر بــووەو بــوارو 
رێگایــان پێنــەداوە دەســەڵات و دەوڵەتــی خــۆی دروســتبکات و بێتــە نــاو مێــژووەوە.

بــەڵام لــە راســتیدا ئــەوەی ئــەم کتێبــە بــە دوایــدا دەگەڕێــت دۆزینــەوەی هــۆکارە 
ناوخۆییەکانەیــە کــە کــوردی وەکــو پێکهاتەیەکــی نیمچــە ســەرەتایی هێشــتووەتەوەو 
توانــای ئــەوەی نیــە کــە ئــەو بــارەی لــە دەرکەوتنــی نــاوی کــوردەوە تیایدایــە 
رووی  لــە  دیــارە  پەرەســەندووتر.  قۆناغێکــی  بــۆ  بگوازێتــەوە  و  بەجێیبهێڵێــت 
کۆمەڵناسیەوە ئەوە ئاشکرایە، کە کورد تاکو ئیستا تەنانەت بە چەمکی کاسیکیش 
پێناســەی  چوارچێــوەی  لــە  نەتــەوەی  خاســێتەکانی  کــە  نەتەوەیــەک  نەبووەتــە 
کاســیکدا بــۆ نەتــەوە هەبێــت. بــە چەمکــی نــوێ کــورد تاکــو ئیســتا ئیتنۆســێکی 
پێنەگەیشــتووە، راســتە نــاوی ئیتنۆســەکە وەکــو ئیتنۆســی کــوردی دەرکەوتــووەو 
جوگرافیایەکــی هەیــەو مێــژووی دەرکەوتنــی ئیتنۆســەکەش بــەو ســادەییەی کــە 
هەبــووە تــا ئاســتێک زانــراوە، بــەڵام پایەکانــی تــری ئیتنۆســی نیــە، کــە بریتیــن لــە 
ــی هەمــوو پێکهاتەکــە  ــت و زمان ــوو بێ ــێ زمانێکــی یەکگرت ــۆس کــە دەب ــی ئیتن زمان
بێــت، هــەروەک پایــە کەلتووریەکانــی تریشــی لاوازن. ئەمــە بێجگــە لــەوەی کــە 
نــاوی ئیتنۆســەکە نەیتوانیــووە یەکێتــی توخــم و رەگــەزە پێکهێنەرەکانــی ئیتنۆســەکە 
بەرجەســتە بــکات. بەمانایەکــی تــر تاکــو ئێســتاش لــە ژێــر نــاوی ئیتنۆســی کوردیــدا 
یەکێتــی و یەکگرتنــی پێکهاتــەی مرۆیــی کــوردی نــەک وەکــو پێویســت پێکنەهاتــووە، 

بەڵکــو زۆر لاوازە. 

ســنووری نێــوان یەکــە ســەرەتاییەکانی کۆمەڵــگا لــە بنەمالــەو خێــڵ و عەشــیرەت 
و ئاییــن و مەزهــەب و رێبــازی تەســەوف و ناوچەگەرێتــی و حیزبایەتــی نــەک 
هــەر نەڕوخــاون بــۆ ئــەوەی یەکێتــی پێکهاتــەی ئیتنۆســی کــوردی پێکبێــت، بەڵکــو 

ئاســتی دابەشــبوون و جیــاوازی و لەیەکتــر تێنەگەیشــتن هەندێجــار دەگاتــە ئاســتی 
جیــاوازی دوو ئیتنــۆس یــان دوو میلــەت یــان تەنانــەت دوو نەتــەوەی تــەواو لێکتــر 
ــی  ــە بوون ــادی ل ــی گەهــەری و بونی ــە گرفت ــەوە دەســەلمێنێت ک ــاواز. ئەمــەش ئ جی
ــە  ــوارو بەربەســتە ناوخۆییان ــەو دی ــە ناتوانێــت ئ ــە، هەربۆی ــدا هەی ئیتنۆســی کوردی
بڕوخێنێــت. نەتــەوەی ئەمەریکــی کــە ئیتنۆســەکەی لــە زیاتریــن توخــم و رەگــەزی 
لــە رووی رەچەڵــەک و ئاییــن و زمــان و کەلتــوری جیــاوازەوە  جــۆراو جــۆر 
پێکهاتــووە، لــە پرۆسێســی ئیتنۆگێنــزی ئەمەریکیــدا بوونەتــە بەهێزتریــن ئیتنــۆس و 
دواتریــش دەوڵــەت کردوونــی بــە بەهێزتریــن نەتــەوە، کــە بنەمــای هــەرە ســەرکی 
پێکهاتنــی ئیتنۆســەکەیان خاکــە. بــەڵام کــورد کــە توخم و رەگەزەکانی بەشــداربووی 
پێکهێنانــی کەمتــرەو لێکتریــش نزیکتــرن و لەیــەک جوگرافیــای نزیــک لەیەکــدا ژیاون، 
ناتوانێــت ببێتــە ئیتنۆســێکی ئاســایی کــە لــە ژێــر چەتــری ناوەکەیــدا رەگــەزە جیاوازە 
پێکهێنەرەکانــی یەکێتــی و یەکبــوون درووســت بکــەن. کــە پێدەچێــت ئەمــە هــۆکاری 

ســەرەکی مانــەوەی کــورد بێــت وەکــو ئیتنۆســێکی نەبــەکام و پێنەگەیشــتوو. 

ئــەم کتێبــەی لــە بەردەســتدایە لــە پێشــەکی و دوانــزە بــەش و ســەرچاوەکان 
پێکهاتــووە. بەشــی یەکــەم رووناکــی دەخاتــە ســەر سروســتی پێکهاتــەی کۆمەڵــگای 
ــگاو خاســیتەکانی ئــەم  ــی کۆمەڵ ــەزە پێکهێنەرەکان ــای رەگ کــوردی و لەســەر بنەم
کۆمەڵگایــە، گفتوگــۆی ئــەوە دەکات، ئایــا کۆمەڵــگای کــوردی لــە کوێــی کۆمەڵــگای 
جــۆرە  چ  بڵێیــن  روونتــر  یــان  نووســیندایە،  پێــش  کۆمەڵــگای  یــان  ســەرەتایی 
یــان  دواکەوتــووە،  خێایەتــی  یــان  ســەرەتاییە،  کۆمەڵــگای  ئایــا  کۆمەڵگایەکــە، 
کۆمەڵــگای مەدەنیــە؟. لــە بەشــی دووەمــدا ئاخاوتنــی سروشــتی کۆمەڵــگای مــاد یــان 
میدیــا دەکرێــت و هەوڵدەدرێــت رووناکــی بخرێتــە ســەر کۆمەڵــگای کــوردی دوای 
ــگای  دەرکەوتنــی ئیتنۆســی کــوردی و ئەگــەری گەڕانــەوەی بــۆ مــادەکان و کۆمەڵ
میدیــا. لەســەر ئــەو بنەمایــەش هەوڵــی دەرخســتنی بوونــی یــان نەبوونــی پەیوەنــدی 
کــورد بــە میدیــاوە دەدرێــت و لــەو رووەشــەوە پشــت بــە بەڵگــەی مێژوویــی و 

کۆمەڵایەتــی و کەلتــوری و زمــان دەبەســتریت.

لە بەشی سێیەمدا ئاخاوتنی بارودۆخی میلەتی میدیا دەکرێت لە دوای روخانی 
دەوڵەتـی میدیـا لـە لایـەن هەخامەنشـیەکانەوە، هەروەها تاوتوێی ئـەو بۆچوونانەش 
دەکرێـت کـە پێیانوایـە دەسـەڵاتی هەخامەنشـی درێژکـراوەی دەسـەڵاتی میدیەکانەو 

باسـی  چوارچێوەیـەدا  لـەم  دەکات.  میدیـا  و  پـارس  نوێنەرایەتـی  هەخامەنشـی 
هۆکارەکانـی روخانـی دەوڵەتـی میدیـا دەکرێـت و لـەو روەوە رووناکـی دەخرێتـە 
واتـە موغـەکان.  میدیـا  ئایینـی  پیاوانـی  نەجیبـزادەکان و  سـەر دەورو کاریگـەری 
هەروەهـا ئـەم بەشـە باسـی ئـەو راپەڕیـن و دژوەسـتانانە دەکات کـە میلەتـی میدیـا 
دژی دەسـەڵاتی نوێـی هەخامەنشـی ئەنجامیـان داوە کـە ئەگـەری نزیـک لـە راسـتی 

ئەوەیـە ئـەم راپەڕینانـە هەوڵـدان بووبێـت بـۆ گێڕانـەوەی دەسـەڵاتی میدیـا. 

لەبەشــی چوارەمــدا ئــەو پرســیارە بەرزدەکرێتــەوە، ئایــا کــورد لــە نــەژادی 
ئارییــە؟ لــەم بەشــەدا بــە پشتبەســتن بــە بەڵگە جۆراوجــۆرەکان بــەدوای دۆزینەوەی 
وەڵامــی ئــەم پرســیارەدا دەگەڕێیــن. بــۆ ئــەو مەبەســتەش تاوتوێــی ئــەو ســەرچاوانە 
دەکرێــت کــە باســی دەرکەوتنــی مــادای یــان میدیــا دەکــەن لەگــەڵ ئــەوەی ئایــا 
مــادەکان پەیوەندییــان بــە رەگــەزی ئارییــەوە هەیــە یــان نــا؟ هــەروەک لــەم بەشــەدا 
بە وردی باســی پێکهاتە رەســەنەکانی باکوری میســۆپۆتامیاو زاکرۆس و ئەناتۆلیا 
دەکرێــت. هەروەهــا رووناکــی دەخرێتــە ســەر گریمانــەی ئاریایــی و هینۆئەوروپــی 
بوونــی میدیــەکان و ئــەو ئەگەرانــەی بــۆ کۆچــی خێڵــە ئاریاییــەکان لــە رۆژهەڵاتــەوە 
ــە پشتبەســتن  ــان زاکــرۆس و بانــی ئێرانــی بــاس دەکرێــن. ب ــد ی بــۆ ئاســیای ناوەن
بەســەرچاوە دێرینەکانی ئاشــوری و بابلی و یۆنانی و بە بەڵگەکانی میدیاناســان و 
بەشــێک لــە ئیرانیســتەکان رووناکــی دەخرێتــە ســەر پەیوەنــدی مــادەکان بــە نــەژادی 
ئــاری و گەلانــی هیندۆئەورپیــەوە وەکــو ئەگەرێکــی زۆر لاوازو پەیوەندیبوونیــان بــە 

پێکهاتــە رەســەنەکانی ناوچەکــەوە وەکــو ئەگەرێکــی زۆر بەهێــز. 

ــەم بەشــەدا  ــزی کــوردی دەکات. ل ــاو ئیتنۆگین بەشــی پێنجــەم باســی ئیتنۆگرافی
رووناکــی دەخرێتــە ســەر بابەتــی ئیتنۆگینــزو ئــەو زاراوانــەی تــر کــە پەیوەندییــان 
ــوردی  ــزی ک ــی پرۆسێســی ئیتنۆگین ــەوەدا تاوتوێ ــەدوای ئ ــە. ب ــەوە هەی ــەم چەمک ب
دەکرێــت، واتــە پرۆسێســی پێکهاتــن و دەرکەوتنــی ئیتنۆســی کــوردی. هەروەهــا 
لــەو پێکهاتانــەش دەدوێــت کــە بوونەتــە توخــم و رەگــەزی بەشــداربووی ئــەم 
پرۆسێســەو ســەرئەنجام ئیتنۆســی کوردییــان پێکهێنــاوە. هەروەهــا باســی ئیتنــۆس 
و پایەکانــی ئینــۆس دەکرێــت و لــەم رووەشــەوە رووناکــی دەخرێتــە ســەر ئیتنۆســی 
کــوردی. لەبەشــی شەشــەمدا باســی کات و شــوێنی دەرکەوتنــی ئیتنۆســی کــوردی 

ــەم ئیتنۆســە دەکرێــت. ــەری ئ و رەگــەزو توخمــە بەشــداربووەکانی پێکهێن

بەشــی حەوتــەم ســەبارەت بــە بابەتــی ئایینــە لــە ســەردەمی میدیــادا، لێــرەدا ئــەو 
ــی زەردەشــتی  ــان ئایین ــووە ی ــا زەردەشــتی ب ــا میدی ــەوە: ئای پرســیارە بەرزکراوەت
ئایینــی دەوڵــەت و گەلــی میدیــا بــووە؟ لــەم بەشــەدا بــە پشتبەســتن بــە بەڵگــە 
جۆراوجــۆرەکان بــەدوای دۆزینــەوەی وەلامــی ئــەم پرســیارەدا دەگەڕێیــن. بــۆ ئــەو 
مەبەســتەش باســی دەرکەوتنــی ئایینــی زەردەشــتی و ئاڤێســتاو خــودی زەردەشــت 
دەکرێت، لە رووی کات و شوێنی دەرکەوتنیانەوەو هەروەها لە رووی پەیوەندییان 
ئایینــە  باســی  هــەروەک  میدیــاوە.  دەســەڵاتی  میدیــاو  دەوڵەتــی  ســەردەمی  بــە 
دێرینەکانــی رۆژهــەڵات و پەیوەنــدی ئایینــی زەردەشــتی بــەو ئایینانــەوە دەکرێــت. 
هــاوکات رووناکــی دەخرێتــە ســەر ئایینــی میترایــی و باســی پەیوەنــدی کۆمەڵــگای 
میدیــا بــەو ئایینــەوە دەکرێــت و پرینســیپەکانی ئــەو ئایینــەو جیــاوازی لەگــەڵ ئایینــی 
زەردەشــتیدا تاوتــوێ دەکرێــن. هەروەهــا شــوێن و پێگــەی ئایینــی میترایــی لــە 
کۆمەڵــگای میدیــادا ئاخاوتــن دەکرێــت. هــەروەک ســەرباری باســکردنی میتــرای 
میدیایــی، باســی میتــرای ئێرانــی دەکرێــت کــە بریتــی بــووە لــە ئایینــی خۆرپەرســتن 
و میتــرای رۆمانیــش بــاس دەکرێــت و جیاوازییەکانــی میتــرای میدیایــی و میتــرای 
ئێرانــی تاوتــوێ دەکرێــن. ســەرئەرنجام بــە پشتبەســتن بــە بەڵگــەو لێکدانــەوەکان و 
ئــەو قۆناغــە مێژووییــەی کــە ئایینــی زەردەشــتی تیادا بڵاوبووەتەوەو پاشــتر بووەتە 
ئایینــی فەرمــی دەوڵــەت و کۆمەڵــگا کــە ســەردەمی ساســانیەکانە، دەردەکەوێــت کــە 
پەیوەنــدی کۆمەڵــگای میدیــا بــە ئایینــی زەردەشــتیەوە پەیوەندییەکــی بەهێزنەبــووەو 
کۆمەڵــگای میدیــا زیاتــر میترایــی بــوون کــە ئــەم ئایینــەش ئایینێکــی زەمینیــەو هیــچ 
بنەمایەکــی میتافیزیکانــەی نیــەو جۆرێکــە لــە پەیمــان و گرێبەســت و رێکەوتنــی 

کۆمەڵایەتــی. 

بەشــی هەشــتەم رووناکــی دەخاتــە ســەر نەوەکانــی مــاد لــە دوای روخانــی 
دەوڵەتــی میدیــاو لەبــارەی میدیــای ئەترۆپاتیــن یــان میدیــا بچووکــەوە دەدوێــت. 
هەروەهــا تاوتــوێ رەچەلــەک و بوونــی کاردۆخیــەکان دەکات و بــەدوای بوونــی 
هــەر رایەڵــەو پەیوەندییەکــدا دەگەڕێــت کــە ئەگــەری ئــەوەی هەبێــت ئــەم دوو 
پێکهاتەیــە، واتــە میدیــاو کاردۆخــی ببەســتیت بــە دەرکەوتنــی ئیتنۆســی کوردیــەوە، 
ســەرتای  ساســانیدا  دەولەتــی  دامەزراندنــی  ســەرەتای  لــە  ئیتنۆســە  ئــەم  کــە 
پێکهاتــن و دەرکەوتنــی دەســت پێــدەکات. واتــە ئــەم بەشــە هەوڵــدەدات رۆڵ و 

بەشــداری کاردۆخــی و میلەتــی میدیــای دوای دەســەڵاتی میدیــا کــە لــە ســایەی 
هەخامەنشــیەکان و ســلوقی و ئەشــکانیەکاندا بــوون، لــە پرۆسێســی ئیتنۆگینــزی 

کــوردی و لــە پێکهێنانــی ئیتنۆســی کوردیــدا دیــاری بــکات.

بەشــی نۆیــەم لێکۆڵینــەوەی دەرکەوتنــی نــاوی کــورد لــە ســەرەتای دامەزراندنــی 
دەوڵەتــی ساســانیدا دەکات و تاوتوێــی ئــەوە دەکات ئایــا نــاوی کــورد لــەو قۆناغــەدا 
تەنیــا وەکــو نــاوی بنەماڵــە یــان خێــڵ دەرکەوتــووە، یــان لــە راســتیدا وەکــو نــاوی 
ئیتنۆســێک دەرکەوتووە، کە ئیتنۆســی کوردیەو پایەکانی ئیتنۆســێکی پێگەیشــتووی 
ــی ئیتنــۆس و  ــاوی ئیتنــۆس و شــوێن و کاتــی دەرکەوتن ــە ن ــن ل ــووە کــە بریتی هەب
دروســتبوونی زمانــی ئیتنــۆس و بنەمــاو خاســێتە کەلتورییەکانــی تــری و هەروەهــا 
گواســتنەوەی پێکهاتــەی ئیتنۆســەکە لــە یەکــە ســەرەتاییەکانی پێکهێنەرییــەوە لــە 
خێــزان و بنەماڵــەو تیــرەو خێڵــەوە بــۆ یەکەیەکــی یەکگرتــوو، کــە زمانێکــی هاوبــەش 

ئامــرازی پەیوەندیکردنــی نێوانیــان بووبێــت.

بەشــی دەیەم باســی پێکهاتن و دەرکەوتنی زمانی کوردی دەکات و هەوڵدەدات 
کات و شــوێنی دەرکەوتنــی زمانەکــەو خاســێتەکانی ئــەو زمانــە دیــاری بــکات و 
لەســەر بنەمــای خاســێتەکانیش هەوڵــدەدات پەیوەنــدی نێــوان زمانەکــەو پێکهاتــەی 
کــورد لــە نێــوان خێــڵ و ئیتنۆســدا ببەســتێتەوە بــە زمانەکــەوەو لــەوە بدوێــت ئایــا 
زمانــی کــوردی لــە پێکهاتــن و دەرکەوتنیــەوە توانیوێتــی ببێتــە زمانــی ئیتنۆســی 
کــوردی، یــان زمانــی قســەکەرانی ناوچەیــی بــووەو هــەر خێــڵ و توخــم و رەگەزێکی 
ئیتنۆســێکی  رەگــەزی  یــان  پێکهاتەیەکــی ســەرەتایی،  کــورد، وەکــو  پێکهێنــەری 
پێنەگەیشــتوو بــە زمانــی ناوچەیــی خــۆی ئاخاوتنــی کــردووەو ئــەوەش هەرچەنــدە 
لــە لایــەک دەرئەنجامــی لاوازی و نەبەکامــی ئیتنۆســی کــوردی بــووە، هــاوکات 
بووەتــەوە بەهــۆی دابەشــبوونی زیاتــرو پێکهاتــەی کــوردی تەنیــا لــە ناوەکەیــدا 
وەکــو یەکەیــەک دەرکەوتــووە، ئەگینــا لــە ژیــر ئــەو نــاوەدا چەندیــن یەکــەی ناوچەیی 
نایەکگرتــوو بــووەو هــەر یەکــە زمانــی ناوچەیــی خۆیــی هەبــووەو زمانەکەشــی 
تەنیــا زمانــی پەیوەندیکردنــی زارەکــی بــووەو تــا مێژوویەکــی زۆر درەنــگ نەبووتــە 
زمانــی نووســین و تاکــو ئێســتاش نــەک خاســێتەکانی زمانــی نەتــەوەی نیــە بەڵکــو 
نەبووەتــە زمانــی ئیتنۆســێکی پێگەیشــتوو کــە ئامــرازی پەیوەندیکردنــی هەمــوو 

پێکهاتــەی کــوردی بێــت.

ــی ناوەکــەی  ــە دوای دەرکەوتن ــت ل ــارەی کــوردەوە دەدوێ ــەم لەب بەشــی یانزەی
بەشــەدا  لــەم  هــەروەک  خێایەتیــەکان.  پێکهاتــە  یــان  ئیتنــۆس  نــاوی  وەکــو 
هەوڵدەدرێــت رووناکــی بخرێتــە ســەر شــوێنی کــورد لــە ســەردەمی ساســانیەکاندا 
و بــەدوای وەڵامــی ئــەو پرســیارەدا دەگەڕێــت ئایــا کــورد لــە دوای دەرکەوتنــی 
ــە ســەردەمی ساســانی و دوای ئەویــش  ــچ ئامادەبوونێکــی ئەوتــۆی ل ناوەکــەی هی
لــە ســەردەمی دەســەڵاتی دەوڵەتــی عەرەبــی ئیســامیدا هەبــووە؟ هــەر لــەم بەشــدا 
ــی  ــی عەرەب ــی مێژوونووســان و جوگرافیاناســان و گەڕیدەکان ــە بۆچوون ــاژە ب ئام
و ئیســامی کــراوە ســەبارەت بــە نــاوی کــورد و ئامادەبوونــی کــورد و رۆڵ و 
کاریگەرییــان بــە تایبەتــی لــە دەســتپێکردنی پرۆسێســەکانی فەتحــی ئیســامیەوە 
ــەرەو رووخانچوونــی خەلافەتــی  ــا لاوازبــوون و ب ــح و زیاتریــش ت ــا کۆتایــی فەت ت
لــە ســەردەمی عەباســیەکاندا شــاڵاوی بەرفراوانــی  عەباســی چونکــە ئاشــکرایە 
مێژوونووســی و جوگرافیاناســی رووبەرێکــی فراوانــی گرتۆتــەوەو چ عەرەبــەکان 
و چ فارســەکان و تەنانــەت رۆمــی بــە مســوڵمان بــوو تــاک و تــەرای کوردیــش لــەو 
ــی و  ــی عەرەب ــی ســەرەکی نووســین زمان ــەڵام زمان ــوون، ب ــەردەوام ب شــالاوەدا ب
فارســی بــووەو زمانــی کــوردی هێشــتا نەبووەتــە زمانــی نووســین و دیســان زمانــی 

ــووە. ــی ب ــی ناوچەی پەیوەندیکردن

بەشــی دوانزەیــەم باســی خــاک دەکات کــە پایەیەکــی ســەرکی بوونــی ئیتنۆســە. 
لەم رووەوە لەم بەشــەدا رووناکی دەخرێتە ســەر دەرکەوتنی ناوی کوردســتان کە 
بــۆ یەکەمجــار لەســەردەمی ســوڵتان ئەحمــەد ســەنجەری ســەلجوقیدا دەرکەوتــووە. 
بــەڵام لێــرەدا ئــەو پرســیارە ســەرهەڵدەدات ئایا ناوی کوردســتان وەکــو ناوی خاکی 
ئــەو ئیتنۆســە دەرکەوتــووە کــە نــاوی کــوردە یــان نــاوی ناوچەیەکــی بەڕێوەبــردن 
بــووە کــە ئــەم ســوڵتانە بــۆ جیاکردنــەوە لــە شــوێنەکانی تــر نــاوی نــاوە، یــان 
شــوینی خێڵــە کــوردە کۆچــەرو شــوانکارەکان بــووە کــە لــە گەرمیــان و کوێســتاندا 
ــان و  ــە گەرمی ــا ناوەڕاســتی ســەدەی بیســتەمیش ک ــە ئاشــکرایە هەت ــوون، چونک ب
کوێســتان دیاردەیەکــی دیــارو ئاشــکرای کۆمەڵــی کــوردەواری بــووە، دوو زارەوە 
بــۆ جیاکردنــەوەی کــوردی کۆچــەری و کــوردی نیشــتەجێ بەکارهاتــوون. کــوردی 
نیشــتەجێ پێــی گوتــراوە گــۆران و کوردی کۆچەریــش پێی گوتراوە کورد. هەروەک 
لــەم بەشــەدا زۆرێــک بۆچوونــی جوگرافیاناســان و گەڕیــدە مســوڵمان و عەرەبــەکان 

ســەبارەت بــە نــاوی ناوچــەو شــوێنە کوردیــەکان و ئــەو جێگایانــەی کوردیــان تیــادا 
ژیــاوە خراوەتــە روو. بــەڵام ئــەوەی زیاتــر جێــگای ســەرنجە نــاوی کوردســتان 
لــەم قۆناغەشــدا هێشــتا خاســێتی نیشــتیمانی وەرنەگرتــووە چونکــە کاتــێ زاراوەی 
نیشــتیمان دەچەســپێت کــە نەتــەوە پێکهاتبێــت، کــە ئەویــش دەوڵــەت دروســتی 
دەکات. لــەم قۆناگــەدا کوردســتان نەبووەتــە نــاوی هەمــوو ئــەو جوگرافیایــەی کــە 
پێکهاتــەی کــوردی تیایــدا نیشــتەجێ بــووە یــان گەرمیــان و کوێســتانی تێــدا کــردووە.

لــە راســتیدا ئــەم کتێبــە لــە ئاســتێکی قوڵــدا بــە دوای رەگــەزو توخــم و پایەکانــی 
ئیتنۆســی کوردیــدا دەگەڕێــت، کــە دیــارە ئیتنــۆس وەکــو بنەمــاو مــادەی خــاوی 
نەتــەوە ســەیر دەکرێــت و دەوڵــەت دەکارێــت ئیتنــۆس بگوازێتــەوە بــۆ نەتــەوە. 
ــەدوای  ــە ب ــت ک ــا ســەیر بکرێ ــە دەشــێ وەه ــەم کتێب ــر ئ ــی ت ــە دەربڕینێک ــە ب کەوات
پایــەو بنەماکانــی ناســیونالیزمی کوردیــدا دەگەڕێــت، کــە ئاشــکرایە ناســیونالیزم 
ئایدیۆلۆجیایەکــی کۆمەڵایەتــی و جەماوەرییەیــە کــە بــارگاوی کــراوە بــە توخــم 
و رەگەزەکانــی پێکهێنانــی دەوڵــەت کــە ئەمــەش مانــای بەکارخســتنی توخــم و 
ــوردی  ــرۆژەی گواســتنەوەی ئیتنۆســی ک ــە پ ــە. وات ــی نەتەوەی ــی بنیانان رەگەزەکان
بــۆ نەتــەوەی کــورد، یــان بنیادنانــی نەتــەوەی کــورد لــەو ئیتنۆســە ناسروشــتی 
و ناکامڵــەی کــە تاکــو ئێســتا هەیــە. دیــارە ناســیونالیزم وەکــو ئایدیۆلۆجیایەکــی 
جەماوەریــی توانــای هەیــە و ئەرکیشــیەتی دەوڵــەت پێکبهێنێــت و نەتــەوە بنیــاد 
بنێــت. بەگوێــرەی کــورد ناتــەواوی و کەموکورتیەکانــی کــە تاکــو ئێســتا نەیتوانیــووە 
ئــەو ئەرکــەی خــۆی جێبەجــێ بــکات و تەنانــەت وەکــو پێویســتیش دروســتنەبووە، 
ــت و کێشــەو کەموکورتیــە لــە ئیتنۆســی کوردیــدا کــە ئێمــە بــە  ــی گرف دەرئەنجام

ئیتنۆســێکی کاڵ و نەبــەکام و ناتــەواو وەســفمان کــردووە. 2023/8/19 

بەشی یەکەم

کورد لە نێوان رەچەڵەک و پێکهاتەکانی و سەرەتاییبوونداکورد لە نێوان رەچەڵەک و پێکهاتەکانی و سەرەتاییبووندا

کۆمەڵــگا چیــە؟ ئایــا کــۆرد بــووە بــە کۆمەڵــگا؟ ئەگــەر نەبــووە بــە کۆمەڵــگا چــۆن 
و ئــەو بــارەی تێیــدا دەژی چــۆن پێناســە دەکرێــت و دەکەوێتــە کوێــی پەرەســەندن و 
گەشــەی کۆمەڵایەتیــەوە؟ خاســێتە دیارەکانــی ئــەو بــارەی تێیدایــە چیــن و لــە کوێــی 

خاســێتەکانی کۆمەڵگادان؟

لــە ســادەترین پێناســەدا کۆمەڵــگا بریتیــە لــە کۆمەڵــی خەڵــک کــە پێکــەوە لــە 
پێکهاتــەی زۆر یــان کــەم رێکخــراودا پێکــەوە دەژیــن. بــەڵام ئــەم پێناســەیە بــۆ 
هــەر کۆمەڵــە زیندەوەرێــک لــە ئــاژەڵ یــان باڵنــدە یــان ئەوانــەی لــە دەریــادا دەژیــن 
و تەنانــەت بــۆ هەنــگ و مێروولــەش راســتە، چونکــە لــە سروشــتدا دەبینیــن کــە 
زۆرینــەی زینــدەوەران لــە شــێوەی دەســتەو کۆمــەڵ پێکــەوە دەژیــن و سیســتێمی 
رێکخــراوی ژیانیــان هەیــە و ئاســایی بەڕێــوەی دەبــەن و هەمووانیــش بەشــدارن لــە 
بەڕێوەبردنیــدا، تەنانــەت ئەگــەر ئــەو پێکەوەژیــان و کۆبوونەوەیــە لــە دەوری یەکتــر 
لەژێــر کاریگــەری پاڵنــەری غەریزەشــدا بێــت. کەواتــە لێــرەدا دوو جــۆر کۆمەڵبــوون 
کۆمەڵایەتیبوونــی  دووجۆرەیــە.  ئــەو  دەرئەنجامــی  کۆمەڵایەتیبــوون  کــە  هەیــە، 

ــان هوشــیارانە.  ــە ی ــی بەئاگایان ــی و کۆمەڵایەتیبوون غەریزی

لــە فەرهەنگــی کامبریجــدا کۆمەڵــگا بەمجــۆرە پێناســە دەکرێــت: کۆمەڵــگا بریتیــە 
ــن و  ــەوە دەژی ــە شــێوازێکی رێکخــراو پێک ــە ب ــک، ک ــە خەڵ ــەورە ل ــی گ ــە کۆمەڵێک ل
بڕیــاردەدەن لەبــارەی ئــەوەی چــۆن شــتەکان ئەنجــام بــدەن و چــۆن بەشــداری 
بکــەن لــەو کارەدا کــە پێویســتە ئەنجــام بدرێــت. هەمــوو ئــەو خەڵکانــەی کــە لــە 

کۆمــەڵ  وەکــو  دەتوانرێــت  هاوشــێوەدان،  وڵاتێکــی  چەنــد  لــە  یــان  وڵاتێکــدان 
ئاماژەیــان بــۆ بکرێــت)1(. لــە فەرهەنگــی بەریتانیــکا کۆمەڵــگا پێناســەدەکرێت بــەوەی 
کــە: بریتیــە لــە خەڵکێــک وابیریــان لــێ دەکرێتــەوە لــە کۆمەڵــی رێکخــراودا پێکــەوە 
بژیــن و یاســاو رێســاو نەریــت و بەهــای هاوبەشــیان هەبێــت، یــان خەڵکــی وڵات و 
رووبــەرو ســەردەمێکی دیاریکــراوە، بەتایبەتــی وەکــو کۆمەڵێکــی رێکخــراو بیریــان 
لــێ دەکرێتــەوە)2(. وشــەی کۆمەڵــگا دەشــێ درێژبکرێتــەوە یــان تەســک بکرێتــەوە 
بــۆ ئــەوەی زیاتــر پێکهاتەیــەک لــە خەڵــک یــان کۆمەڵێــک کــەس بگرێتــەوە کــە هــەر 
ــە ســەدەی  ــە. ل ــان ئامانجــی هاوبەشــیان هەی ــا، ی ــدی و بەه ــە بەرژەوەن ئاســتێک ل
نوۆزدەیەمــدا کۆمەڵــگا بــە مانــای چینــە بــاڵاکان دەهــات)3(. کۆمەڵــگا گروپێکــە 
لــە تاکەکــەس لــە کارلێــک و پەیوەنــدی ناوکۆیــی بەردەوامــدان، یــان بریتیــە لــە 
دەســتەیەکی گــەورەی کۆمەڵایەتــی کــە هاوبەشــن لــە هەمــان خاکــی تایبەتــی و 
بنەمــا کۆمەڵایەتیــەکان و لــە چاوەڕوانیــە کەلتوریــە باڵادەســتەکاندا. کۆمەڵــگاکان 
دەناســرێنەوە بــە نموونــەی پەیوەندییەکانــی نێــوان ئــەو تاکەکەســانەی کــە بەشــدارن 

ــدا)4(.  ــاوازو دامەزراوەکان ــوری جی ــە کەلت ل

دەتوانرێــت چەندیــن پێناســەی تــر بــۆ کۆمەڵــگا بکرێــت، کــە بەگشــتی لــەوەدا 
لــە کۆبوونــەوەو پێکەوەژیانــی خەڵــک پێکدێــت کــە  یەکدەگرنــەوە کــە کۆمەڵــگا 
بەشــدارن لــە کەلتــورو نەریــت و شــیوازی ژیانــداو پێکــەوە رێکخــراون یــان لەگــەڵ 
بەردەوامــی ژیانــدا گەیشــتوونەتە ئاســتێکی رێکخــراو. بێگومــان ئــەو رێکخســتنە کــە 
ــە ئاســتی یەکەمــدا  ــدا بەرجەســتە دەبێــت، دەردەکەوێــت ل ــە شــێوەی پێکــەوە ژیان ل
پێداویســتیەکانی ژیــان بەرهەمــی دەهێنێــت یــان دەیســەپێنێت، کــە ئەویــش لــە ئاســتی 
یەکەمــدا پێداویســتی خۆپاراســتن و مانــەوە یــان زیادبوونــە کــە مەبەســت لەمەشــیان 
شــانەی  یەکــەم  دروســتبوونی  یەکەمــی  پاڵنــەری  کەواتــە  وەچەخســتنەوەیە. 
کۆمەڵایەتیبــوون کــە لــە نێــوان تەنیــا نێــرو مێیەکانــدا روویــداوە، پاڵنــەری مانــەوەی 
رەچەڵەکــە کــە لــە جووتبوونــدا دەگاتــە ئەنجــام، کــە ئــەوەش مانــای پێکەوەبوونــە کــە 
دەشــێ بگوترێــت ئــەم یەکــەم پێکەوەبــوون یان کۆبوونەوەیە بــۆ زیندەوەرانی تریش 
راســتە کــە پاڵنەرەکــەی غەریزەیــە. لایەنــی دووەمــی پێویســتبوون یــان ناچاربــوون 
بــۆ کۆبوونــەوەو پێکەوەبــوون و پێکــەوە ژیــان خۆپاراســتن بــووە، ئەویــش لــە 
ــە مەترســی رووداو و کارەســاتە سروشــتیەکان و  ئاســتی یەکەمــدا خۆپاراســتن ل

لــە زیندەوەرانــی تــرو تەنانــەت بــە گوێــرەی مــرۆڤ خۆپاراســتن لــە مرۆڤەکانــی تــر، 
ــە  ــر، غەریزەیەکــی ئامادەی ــە ناوبــردن و ســڕینەوەی ئەوانــی ت چونکــە غەریــزەی ل
لــە بوونــی مــرۆڤ و دەشــێ کــۆی زیندەوەرانــی تریشــدا کــە ئامانجیــش لــەوە 
ــوون و  ــە ب ــە ل ــی ژیانێکــی باشــترو بەدەســتهێنانی ئاســایش و دڵنیایی فەراهەمکردن

مانــەوە. 

ئاشــکرایە کاتــێ باســی کۆمەڵــگا دێتــە ئــاراوە، لەگــەڵ خۆیــدا ئــەو بۆچوونــە 
هەڵدەگرێــت کــە کۆمەڵــگا دامەزراوەیەکــی رێکخــراوی لــە نــاوەوەڕا گونجــاو و 
لەناوخــۆدا ســازاوەو پەیوەنــدی نێــوان ئەندامانــی هــەر کۆمەڵگایەکــی دیاریکــراو 
ــەو کۆمەڵگایــە وەکــو یەکەیەکــی یەکگرتــوو نیشــان دەدات. بــەڵام  بەجۆرێکــە کــە ئ
ــگای مەدەنــی  ــاراوە کــە مەبەســت کۆمەڵ ــە ئ ــە دێت ــەو بۆچوون لێــرەدا راســتەوخۆ ئ
یــان کۆمەڵــگای شارســتانی یــان کۆمەڵــگای شــارە. کەواتــە راســتەوخۆ لەبەرامبــەر 
ئــەم بۆچوونــەدا جۆرێکــی تــر لــە کۆمەڵــگا لــە خەیالــدا بەرجەســتە دەبێــت کــە 
دەشــێ بــە کۆمەڵــگای ناشــاری یــان ناشارســتانی یــان کۆمەڵــگای دواکەوتــوو، یــان 
کۆمەڵــگای ســەرەتایی و پێــش نووســین نــاو ببرێــت، کــە لــە تێــزی هیگڵیــدا کۆمەڵگای 
شارســتانی یــان شــاری وەکــو کۆمەڵــگای بــاش رێکخــراو و بەرهەمهێنــی دەوڵــەت 
بــاس دەکرێــت و کۆمەڵــگای دواکەوتــوو یــان ســەرەتایی یــان نەگەیشــتوو بە ئاســتی 
کۆمەڵــگای شــار یــان شارســتانی بــە کۆمەڵــگای پێــش دەوڵــەت ناودەبرێــت. کەواتــە 
ئێســتا ئێمــە لەبــەردەم دوو جــۆر کۆمەڵگادایــن، کۆمەڵــگای دەوڵــەت کــە دەشــێ 
بــە کۆمەڵــگای شــار یــان شارســتانی نــاوی ببەیــن، لەگــەڵ کۆمەڵــگای دەرەوەی 
دەوڵــەت یــان پێــش دەوڵــەت یــان بــێ دەوڵــەت کــە دەشــێ بــە کۆمەڵــگای ســەرەتایی 
یــان لادێ ناوببرێــت. بــۆ ئــەو مەبەســتەش پێویســتە بزانیــن کۆمەڵــگای ســەرەتایی 
چیــەو خاســێتەکانی چیــن و ئایــا ئەگــەری ئــەوەی هەیــە کۆمەڵــگای ســەرەتایی یــان 
کۆمەڵــگای پێــش دەوڵــەت پەرەبســەنێت و بگاتــە ئاســتی کۆمەڵــگای شارســتانی 
و ببێتــە کۆمەڵــگای دەوڵــەت. یــان چــۆن کۆمەڵــگای ســەرەتایی دەگوازرێتــەوە 
ــا ئامانجــی قســەکردن  ــگای شارســتانیە؟ هەروەه ــە کۆمەڵ ــر ک ــۆ ئاســتێکی بەرزت ب
لــەم بابەتــە ئەوەیــە ئایــا کۆمەڵــگای کــوردی وەکــو کۆمەڵــگای دەرەوەی دەوڵــەت، 
ئەگــەری ئــەوەی هەیــە بگوازێتــەوە بــۆ ئاســتێکی پەرەســەندووترو ببێتــە کۆمەڵــگای 
شارســتانی و بەرهەمهێنــی دەوڵــەت؟ هــەروەک ئێمــە لەپــاڵ گــەڕان بــە دوای وەڵامی 

ئــەو پرســیارانەی ســەرەوەدا دەمانەوێــت بــە دوای گەیشــتن بــە وەڵامێکــی قایلکــەردا 
بگەڕێیــن بــۆ بۆچوونێکــی بــاو لەنــاو کــوردەواری خۆیــدا کــە کار دێتــە ســەر 
رەخنەگرتــن لــە کۆمەڵــگای کــوردی، بۆچوونــی لەوجــۆرە دەخرێتــە ڕوو کــە گوایــە 
کــۆرد نەبووەتــە کۆمەڵــگا، یــان کــورد کۆمەڵگایەکی ســەرەتاییەو تەنانەت دەگوترێت 
خاســێتەکانی کۆمەڵــگای نیــەو لەبەرئــەوە ناشــێ بتوانێــت خــۆی بەڕێوەببــات، یــان 
توانــاو عەقڵــی خۆبەڕێوەبــردن و دەوڵەتــداری نیــە. بۆیــە هەوڵدەدەیــن لــەم باســەدا 
هــەم پێناســەی کۆمەڵــگا و هــەم پێناســەی کۆمەڵــگای ســەرەتایی بکەیــن و لــە 
ــە  ــە کــردن و ب ــە پێوان ــان بدوێیــن و لەوێشــەوەو لەســەر ب خاســێتەکانی هەریەکەی
بنەماکردنــی خاســێتەکانی کۆمەڵــگای ســەرەتایی و خاســێتەکانی کۆمەڵــگا کــورد 
ــە  ــەو بۆچوون ــان ناڕاســتی ئ ــە ســەر راســتی ی ــەک بخین هەڵبســەنگێنین و رووناکی
بــاوە کــە نــەک هــەر بــە تەنیــا بەشــێك لــە کــورد خــۆی بەڵکــو لای کوردناســانیش 
ــو کۆمەڵگایەکــی ســەرەتای ســەیر  ــە کــورد وەک ــت ک ــی لەوجــۆرە دەبینرێ بۆچوون

دەکات.

ســەبارەت بــە کۆمەڵــگای ســەرەتایی لــە فەرهەنگــی کۆڵــن دا هاتــووە: ســەرەتایی 
بــوون مانــای گەڕانەوەیــە بــۆ کۆمەڵگایــەک کــە تیایــدا خەڵــک بــە شــێوەیەکی زۆر 
ســادە دەژیــن. ئاســایی نــە پیشەســازییان هەیــە نــە سیســتێمی نووســین)5(. ئەمــەش 
ئــەوە دەگەیەنێــت کۆمەڵــگای ســەرەتایی تەنانــەت لــە ئێستاشــدا ئەگــەر بســەلمێنرێت 
کۆمەڵــگای لــەم جــۆرە هەبێــت یــان مابێــت، ئــەوا دەگەڕێتــەوە بــۆ پێکەوەبوونــی 
ــە قۆناغەکانــی  ســەرەتایی ئادەمیــزاد پێکــەوەو ژیانــی بــە کۆمــەڵ یــان پێکەوەیــی ل
پێــش مێــژوودا. کــە مەبەســت لــە قۆناغەکانــی پێــش مێژوویــش، قۆناغــی پێــش 
تۆمارکردنــە لــە رێــگای نووســینەوە، واتــە قۆناغــی پێــش ئــەوەی کۆمەڵــگا نووســینی 
هەبێــت یــان توانانــی نووســینەوەو تۆمارکردنــی رووداوەکانــی هەبێــت. ئەمــەش 
ــی  ــە مرۆڤ ــی ســەرەتایی، وات ــە: مرۆڤ ــان دەکێشــیت ک ــەدا رام ــەو بۆچوون ــەلای ئ ب
پێــش مێــژوو،، زۆربــەی کات خەڵــک وەکــو دڕنــدە وێنــای دەکەن)6(.هــەروەک کاتــێ 
ئێمــە باســی کۆمەڵــگای ســەرەتایی دەکەیــن واتــە: باســی گەلانــی ســەرەتایی دەکەین، 
ــەو  ــە، ئ ــای ئەوەی ــووە. ئەمــەش مان ــەی ســەر زەوی کــە نووســینیان نەب ــەو گەلان ئ
گەلانــە بــەراورد بــە ئێســتای ئێمــە پەرەســەندوو نەبــوون، ئەمــەش لــە زۆر رووەوە 
راســتە، بــۆ نموونــە لــە رووی خوێندنــەوەو نووســینەوە، لــە رووی پێشــکەوتنی 

ــداو  ــە کەلتورەکان ــدێ ل ــە هەن ــاواز ل ــە ئاســتی جی ــەوە ب ــە ئ ــاوە. لەوانەی تەکنۆلۆجی
ــدا راســتبێت)7(. زارەوەی  ــارو دامەزراوەکان ــی پەرەســەندنی رەفت ــدێ لایەن ــە هەن ل
»ســەرەتایی- primitive« بەشــێوەیەکی گشــتی ئامــاژە بــۆ نەبەکامــی و نەبوونــی 
پەرەســەندن و زبری و نزمی جۆر دەکات)8(. ســەرەتایی لە رووی زمانەوە دەشــێ 
مانــای زوو یــان ســەرەتا یــان یەکــەم یــان ئەسل-رەســەن- یــان کــۆن و دێریــن، یــان 
ــگای ســەرەتای  یەکــەم ســەرچاوە بگرێتــەوە، کــە هەندێجــار قۆناغــی ژیانــی کۆمەڵ
بەهەرحــاڵ  دەکرێــت.  ســەیر  کۆمەڵــگا  منداڵــی  یــان  وەکــو ســەردەمی ســاوایی 
ســەرەتاییبوون مانــای بەردەوامبوونــی هەنــدێ خاســێتە بــۆ مــاوەی میژووویــی 
دوورو درێــژ، بــە کەمتریــن گۆڕانــکاری شــیاوەوە. ئەمــەش بــەو مانایــە وەســف 
دەکرێــت کــە خاســێتی دەرەوەی کاتــە، بەجۆرێــک هەنــدێ لــە گــەلان وادەردەکــەون 
کــە بەوجــۆرە وەســف دەکرێــن کــە لــە دەرەوەی کات بــن)9(. ســەرباری چەندیــن 
پێناســەی هاوشــێوە بــۆ بوونــی کۆمەڵــگای ســەرەتایی کــە بەگشــتی جەخــت دەکەنــە 
ســەر شــێوازی ســادەی ژیــان و لاوازی ئاســتی کۆمەڵایەتیبــوون و پشبەســتن 
بــەوەی لــە سروشــتی دەســت لێنــەدراودا هەیــە بــۆ ژیــان، واتــە نەبوونــی ســادەترین 
نەبوونــی  ئەمانەشــدا  لەپــاڵ  و  پیشەســازی  بەرهەمــی  یــان  کاری دروســتکردن 
نووســین، واتــە نەتوانینــی یــان نەبوونــی تۆمارکــردن و خوێندنــەوە، بــەڵام هەنــدێ 
ئەنترۆپۆلۆجیســتەکان پێداگــری ئــەوە دەکــەن کــە شــتێک نیــە بــە نــاوی کۆمەڵــگای 
ســەرەتایی، بەڵکــو ئــەوەی هەیــە جیاوازیــە لــە ئاســتی پەرەســەندن و گەشــەکردندا. 
ســەرەتاییبوون پێناســە دەکرێــت وەکــو بەســتنەوە بــە ســەرەتاو دەســتپێکەوە یــان 
ــە  ــان دەناســرێتەوە ب ــە ســەردەمانی زووەوە، ی ــان ب ــە ئەســڵ و رەگوڕیشــەوە، ی ب
شــێوازو ســادەیی و کاڵــی یــان خــاوی ســەردەمانی ســەرەتاو شــێوازی کــۆن وەکــو 

ئامــرازە ســەرەتاییەکان)10(. 

ــاوی  ــە ن ــدا ب ــە کتێبەکەی ــاودار، ل ــو ئەنترۆپۆلۆجیســتێکی ن ــەر وەک ــدوارد تایل ئی
ئەنترۆپۆلۆجیــا کــە ســاڵی 1881بــڵاوی کردۆتــەوە، کاتــێ باســی پەرەســەندنی 
کەلتووریــی دەکات، لــە بــارەی ســێ قۆناغــەوە دەدوێــت: یەکــەم قۆناغــی کێویــی 
و  کێویــەکان  ئاژەلــە  و  رووەک  لەســەر  ژیــان  بــە  دەناســرێتەوە  کــە  بــوون، 
بەکارهێنانــی ئامێرەکانــی ســەردەمی بەردیــن. دووەم قۆناغــی بەربــەری- دڕندەیی- 
کــە دەناســرێتەوە بــە دەرکەوتنــی کشــتوکاڵ و ئامێــری کانزایــی و جۆرێــک لــە 

ژیانــی بــە کۆمــەڵ لــە گونــدو شــاردا. ســێیەم، قۆناغــی بــە شــاریبوون کــە لــەو 
کاتــەوە دەســتپێدەکات کــە مــرۆڤ هونــەری نووســینی دۆزیــەوە)11(. یەکێــک لــەو 
ئەنترۆپۆلۆجیســتانەی کــە پێناســی ســەرەتاییبوون دەکات دیامۆنــد ســتانلیە کــە 
دەڵێــت: هەمــوو گــەلان بەگوێــرەی راڕەوی مێــژووی هاوچــەرخ ســەرەتایین، ئەوەش 
ــە شــوێنی  ــان ب ــەم پەیوەندیی ــەی یەک ــە پل ــە ب ــەوە، ک ــە رووداوان ــەو بابەت بەهــۆی ئ
نیشــتەجێبوونەوە هەیــە. بــەم مانایــە دەشــێ وا ســەیری ســەرەتاییە هاوچەرخــەکان 

ــدا)12(. ــش بەمەدەنیبوونمان ــە پێ ــەن ل ــی هاوچەرخــی ئێم ــە باپیران ــت ک بکرێ

ســەرەتاییبوون  بــۆ  تریــش  پێناســەی  چەندیــن  پێناســانەو  ئــەم  کــۆی  لــە 
دەردەکەوێــت کــە جۆرێــک هاوبۆچوونــی ســەبارەت بــە کۆمەڵــگای ســەرەتایی 
هەیــە، کــە ئەویــش ســادەیی ژیــان و پەیوەنــدی خزمایەتــی و نەبوونــی پیشەســازی 
ــی نووســین  ــان و نەبوون ــی ژی ــی بنەماکانــی شارســتانی و شــێوازی کۆن و نەبوون
کۆیــان دەکاتــەوە. ئاشــکرایە کاتــێ باســی زاراوەی ســەرەتاییبوون دەکرێــت لــە 
پــاڵ زاراوەی کۆمەڵــگای ســەرەتایدا چەندیــن زاراوەو دەربڕینــی تــر دەبینرێــت کــە 
ســەرەتاییبوونیان لەگەڵدایــە وەکــی مرۆڤــی ســەرەتایی، ژیانــی ســەرەتایی، گەلانــی 
ســەرەتایی، رەگوڕیشــەی ســەرەتایی، ئایینــی ســەرەتایی، ســرووتی ســەرەتایی، 
ئابــووری ســەرەتایی، کەلتــووری ســەرەتایی، دامــەزراوەی ســەرەتایی، پەیوەنــدی 
ســەرەتایی، عەقڵــی ســەرەتایی، سیاســەتی ســەرەتایی، بیــری ســەرەتایی. رەفتــاری 
ســەرەتایی، پەیوەنــدی بەرهەمهێنانــی ســەرەتایی.... هــەروەک لــەم پێناســانەوە بــۆ 
ســەرەتاییبوون یــان بــۆ کۆمەڵــگای ســەرەتایی، دەتوانیــن خاســێتەکانی کۆمەڵگاکانی 
نێــو سروشــت دەستنیشــان بکەیــن. کــە ســەرەکیترینیان ژیانــی ســەرەتایی ســادەو 
ســاکارو ئاســتی لاوازی نیشــتەجێبوون و پشتبەســتن بــە بەرهەمــی نــاو سروشــت 
و کۆکردنــەوەی بەروبوومــی دارودرەخــت و گیــاو راوکردنــی ئاژەڵەکانــی نــاو 
سروشــت و بوونــی مرۆڤــی ســادەیە لــە رووی ژیــان و پەرەســەندنەوەو بەهێــز 
لــە رووی جەســتەو توانــاوە بــۆ بەرەنگاربوونــەوەی دیاردەکانــی نــاو سروشــت و 
زیندەوەرانــی تــری نــاو سروشــت کــە ئــەوەش پێویســتی بەهێــزی زیاتــر هەیــە، نــەک 

ــڵ.  ــەوەو عەق بیرکردن

ســەرباری ئــەوە کــە ئەنترۆپۆلۆجیــا بریتیــە لــە لێکۆڵینــەوەی گەلانــی ســەرەتایی، 
»ســەرەتایی«  وشــەیی  بەکارهێنانــی  ســەر  لــە  ئەنترۆپۆلۆجیســتەکان  بــەڵام 



عەتا قەرەداخی

23

ناراکۆکــن، ئەویــش لــەو روانگەیــەوە کــە ســەرەتایی یــان ســەرەتاییبوون لــە لایــەن 
ــای  ــارەی پەرەســەندنەوە دواون وەکــو هاووات ــەی لەب ــی بایۆلۆجــی و ئەوان زانایان
کێویبــوون یــان بەربــەری بەکارهێنــراوە، کــە ئــەوەش مانــای نائاســاییبوون لــە 
رووی پەرەســەندنەوە دەبەخشــێت. لــە کاتێکــدا لــەو پێناســانەی ســەرەوەدا ئەوەمــان 
ــە ســەرەتاییبوون چەمکێکــە پەیوەنــدی هەیــە بــە  بــۆ دەردەکەوێــت کــە مەبەســت ل
چەمکەکانــی ســەرەتا، دەســتپێک، ئەســڵ، درێرینتریــن لــە رووی کاتــەوە، یەکەمیــن، 
وەکــو دەگوترێــت مرۆڤــی چاخــی یەکەمیــن، یــان کۆنتریــن ســەردەمی ژیــان، ئاییــن، 
هونــەر، یــان ئامــرازی کــۆن، رەفتــاری کــۆن. هەروەک ســەرەتاییبوون دەناســرێتەوە 
ــەو  ــۆ ئ ــەوە ب ــەوەش دەمانبات ــە ئ ــن و ســادەکان ک ــە خاســێتە سروشــتی و خاوێ ب
ــە ســەر سروشــتی  ــان ل ــووە، ی ــە سروشــتدا ب ــان ل ــەی ژی ــەو بۆچوون ــری ئ لایەنگی
خاوێــن و رەگــەزو بەرهەمەکانــی سروشــت وەکــو ئــەوەی هەبــوون بنیادنــراوە. 
ریدفیڵــد لــە کتیبــی« جیهانــی ســەرەتایی و گۆڕانگارییەکانــی«دا، »ســەرەتاییبوون« 
وەکــو هاوواتــای زاراوەی »پێــش نووســین« بەکاردەهێنێــت)13(. بێگومــان ئــەوەش 
هــەم لــە رووی مێژووییــەوە ماوەیەکــی درێــژ دەگرێتــەوە، هــەم ئــەو قۆناغــەی 
ژیانیــش لــەو بۆچوونــە جیادەکاتــەوە کــە پێیوایــە ژیانــی مــرۆڤ جیاوازییەکــی 
ئەوتــۆی نەبــووە لەگــەڵ ژیانــی ئاژەڵــە کێویــی و دڕەندەکانــدا، لــە کاتێکــدا هەنــدێ 
و  کێویــی  هاوواتــای  وەکــو  یــان  »ســەرەتاییبوون«  ئەنترۆپۆلۆجیســتەکان  لــە 
ــرەوە  ــی مۆلێ ــە ســەر زمان ــوەدا رۆســۆ ل ــان چوارچێ ــە هەم ــاوە. ل ــدە بەکارهێن دڕن
لەبــارەی ســەرەتاییبوونەوە دەڵێــت: خەڵــک بــەرەو کۆمەڵــگا ســەرەتاییەکان دەچــن 
بــە مەبەســتی ئاشــکراکردنی سرووشــتی مرۆیــی لــە بــاری »بێگــەردی«دا، بــەڵام لــە 
راســتیدا ئێمــە ئــەو بــارە سروشــتیە نادۆزینــەوە، بەشــێوەیەک کــە بەســەر هەمــوو 
ــن  ــەوە، جۆراوجۆریەکــی ســەیر دەبینی ــری ئ ــە ب ــت، بەڵکــو ل ــزاددا پیادەبکرێ ئادەمی
لــە شــێوازی ژیانــدا، کــە زۆربــەی کات پشتگوێخســتنی پــڕ لــە ناســۆری یاســا 

ــن)14(. ــی سرووشــتی مرۆیی دانراوەکان

هــەر لەبــارەی »ســەرەتاییبوون«ەوە جۆرج دۆگاس ئارجیــڵ دەڵێت: لێکۆڵینەوە 
لــە بــاری ســەرەتاییبوونی مرۆڤایەتــی لــە ســێ بابەتــدا کۆدەبیتــەوە. یەکــەم بابەتــی 
ــە رووی چەشــنەوە، دووەم بابەتــی دێرینیــی مــرۆڤ، ســێیەمیان  ئەســڵی مــرۆڤ ل
بــۆ یەکەمجــار ئەفرێنــدراوە)15(.  ئیتیکــی و فیکــری کاتــێ کــە  بــاری عەقڵــی و 

بێگومــان ئــەم باســی یەکــەم مــرۆڤ دەکات، کــە باپیــری هەمــوو مرۆڤایەتیــە. واتــە 
ــاوازی  لێــرەوە ئــەوە ئاشــکرایە کــە ڕیشــەی مرۆڤایەتــی یەکــە، کەواتــە ئــەوەی جی
ــەواو لەســەر  ــە واقیعــدا. هــەروەک رێکەوتنێکــی ت ــە ل ــی مرۆڤ دروســتکردووە بوون
زاراوەی »ســەرەتاییبوون« نیــە، بــەڵام لــە رووی بەکارهێنــان و ئــەو مانایانــەی 
هەڵیدەگرێــت ســەرباری ئاماژەیەکــی کەمــی ســوکایەتی و بــە کــەم بەها ســەیرکردن، 
ــدە،  ــی و دڕن ــە وشــەی کێوی ــە ل ــاوازی هەی ــەوە جی ــاو دەلالات ــە رووی مان ــەڵام ل ب
ــە  ــەن ب ــو سروســت دەک ــی نێ ــۆ ئاژەڵەکان ــاژە ب ــەواوی ئام ــان بەت ــەم دووانەی ــە ئ ک
تایبەتیــش ئەوانەیــان کــە مەترســیدارن. هــەر لەســەر ئــەم بنەمایەیــە کــە لێکۆڵینــەوە 
ئەنترۆپۆلۆجیــەکان زاراوەی ســەرەتاییبوون - Primitive – بــە کەمــی باکاردەهێنن 
ــن،  ــن، ئەســڵی، خاوێ ــن، کۆنتری ــە مەبەســتی یەکەمی ــر ب ــە بەکارهێنانیشــیدا زیات و ل
ــە هەمــوو مەبەســتێکی  ــەو رووەشــەوە ل ــن و ل ــەکاری دەهێن ــی ب ــری مرۆڤایەت باپی

ــەوە. ــان ســوکایەتی پێکــردن دووری دەخەن بەکــەم ســەیرکردن، ی

ئێمــە بــەردەوام رووبــەرووی ئــەو بۆچوونــە دەبینــەوە کــە گوایــە کۆمەڵــگای 
واتــە  وشــەیەش  ئــەم  بەکارهێنانــی  ســەرەتاییەو  کۆمەڵگایەکــی  کــوردی 
وشــەی ســەرەتایی بــۆ کۆمەڵــگای کــوردی هەرگیــز بــەو مانایــە ناگوترێــت کــە 
ئەنترۆپۆلۆبیســتەکان مەبەســتیانە، واتــە بەمانــای یەکەمیــن، ئەســڵی، دێریــن، خاوێن، 
بەڵکــو زیاتــر لــە روانگــەی بەکــەم ســەیرکردن و جۆرێــک لــە ســوکایەتی پێکردنــەوە 
ــە  ــوردە ل ــەوەی ک ــام و دەرهاوێشــتەی مان ــەوەش دەرئەنج ــە ئ ــت، ک بەکاردەهێنرێ
دەرەوەی مێــژوو، یــان روونتــر بیڵێیــن مانــەوەی کــوردە بەبــێ گەیشــتن بــە ئاســتی 
بەرهەمهێنانــی دامــەزراوەی دەوڵــەت. کەواتــە جێــگای خۆیەتــی لێــرەدا ئەو پرســیارە 
مانــاو  بــەو  ســەرەتاییە  کۆمەڵگایەکــی  کــوردی  کۆمەڵــگای  ئایــا  بەرزبکەینــەوە، 
ــەی  ــەو مانای ــان کۆمەڵگایەکــی ســەرەتاییە ب ــت، ی ــی دەبێ ئامانجــەی کــە گوێمــان لێ
کــە ئەنترۆلۆجیســتەکان مەبەســتیانە، یــان کۆمەڵگایەکــی ئاســاییەو لــە چوارچێــوەی 
هیــچ کام لــەو دوو بۆچوونــەدا جێــگای نابێتــەوە؟ یــان بەشــێوەیەکی تــر ئەگــەر 
مەبەســت لــە کۆمەڵــگای ســەرەتایی کۆمەڵــگای پێــش نووســین بێــت، ئایــا کۆمەڵــگای 
ــە تایبەتــی کــە مێــژووی نووســین بــە  کــوردی دەبێتــە کۆمەڵگایەکــی ســەرەتایی، ب
کــوردی هەرچەنــدە بــەراورد بــە کۆمەڵگاکانــی تــر زۆر درەنــگ دەرکەوتــووە، بــەڵام 

ــددوە؟ ــد ســەدەیەکی تێپەڕان ــەڵ ئەوەشــدا چەن لەگ

دەگەڕێیــن  پرســیارانەدا  ئــەم  وەڵامــی  دوای  بــە  ئێمــە  لێکۆڵینەوەیــەدا  لــەم 
شــیکردنەوەو  کۆمەڵگایــەو  ئــەم  رابــردووی  خوێندنــەوەی  بــە  هەوڵدەدەیــن  و 
ئــەوەی  ســەلماندنی  بــۆ  چــی  بەکاردێــت،  بەڵگــە  وەکــو  ئــەوەی  هەڵســەنگاندنی 
کــە کۆمەڵــگای کــوردی کۆمەڵگایەکــی ســەرەتایی بێــت یــان بــە پێچەوانــەوە بــۆ 
ســەلماندنی ئــەوەی کــە کۆمەڵــگای کــوردی کۆمەڵگایەکــی ســەرەتایی نیــە. راســتە 
رابــردووی دووری کــورد بــە باشــی تۆمــار نەکــراوە، بــەڵام بــە پێــی مێــژووی 
زارەکــی و خوێندنــەوەی کۆنەســت و یــادەوەری و ســرووتە کۆمەڵایەتیــەکان و بــە 
پێــی ســەیرکردنی بــاری ژیــان و کەلتــورو کەلەپــوورو ئــەوەی بەجێماوەو ئەوەیشــی 
ــی  ــە نەرێن ــان ب ــی ی ــە ئەرێن ــە کوردنادســان و مێژوونووســان رەچەڵەکناســان ب ک
تۆماریــان کــردووەو ئامادەبوونــی کوردیــش لــە مێــژوودا، دەشــێ بوارێــک بــۆ 

ئاخاوتــن لەســەر رابــردووی ئــەم پێکهاتــە ئیتنیکیــە هەبێــت. 

ــران  ــەو پێناســانەی پێشــتر ک ــگای ســەرەتای ل ــار کاســتەر پێناســەی کۆمەڵ بی
جیادەکاتــەوەو ئــەو پێیوایــە: کۆمەڵــگای ســەرەتایی ئــەو کۆمەڵگایانەن کــە دەوڵەتیان 
نیــە.. واتــە کۆمەڵــگا ســەرەتاییەکان ئــەو کۆمەڵگایانــەن کــە کەموکورتیەکیــان هەیــە 
ئەویــش نەبوونــی دەوڵەتــە)16(. لێــرەدا کاســتەر ســنوورێکی ئاشــکرا لــە نێــوان 
کۆمەڵــگای ســەرەتایی و کۆمەڵــگای ناســەرەتایی یــان شارســتانیدا دەکێشــێت و 
زۆر بــە ئاســانی لــە یەکتریــان جیادەکاتــەوە. ئــەو کۆمەڵگایــەی دەوڵەتــی نەبێــت 
هەبێــت  دەوڵەتــی  کۆمەڵگایەشــی  ئــەو  ســەرەتاییە،  کۆمەڵــگای  ئــەوەوە  بــەلای 
ــگای  ــە رێ ــەک ل ــەو هەمــوو کۆمەڵگای ــی ئ ــە بۆچوون ــگای شارســتانیە. هــەر ب کۆمەڵ
ــت هەمــوو  ــەوە دەگەیەنێ ــە، ئەمــەش ئ ــی دەوڵەتدای ــان بەرهەمهێنان دروســتکردنی ی
ــگای شارســتانیدان.  ــە کۆمەڵ ــوون ب ــەرەو ب ــەی ب ــە جوڵ ــگا ســەرەتاییەکان ل کۆمەڵ
لــەم بارەیــەوە کاســتەر دەڵێــت: ناشــێت ئێمــە خەیاڵــی بوونــی کۆمەڵــگای بــێ 
واتــە  کۆمەڵگایەکــە)17(.  هەمــوو  دەوڵــەت چارەنووســی  واتــە  بکەیــن،  دەوڵــەت 
هەمــوو کۆمەڵگایــەک لــە رەوتــی پەرەســەندندایە، بــەڵام خێرایــی ئــەو پەرەســەندنە 
بــەڵام  پەرەســەندنەوە.  تــری  کارکەرەکانــی  هــۆکارو  بــە  پەیوەســتە  جیــاوازەو 
ئاشــکرایە مێــژوو بــەرەو خاڵێــک یــان ئامانجێــک دەڕوات کــە بەشارســتانیبوونی 
کۆمەڵگاکانــە کــە ئــەوەش قۆناغــی بەرهەمهێنانــی دەوڵەتــە.. مێــژوو یــەک ئاراســتەی 
هەیــەو چارەنووســی هەمــوو کۆمەڵــگاکان ئاڵاندنــە لــەو مێــژووەوە کــە بڕینــی 

قۆناغەکانــە، کــە لــە کێویبــوون و دڕندەییــەوە دەســتی پێکــردووە تــا گەیشــتووە بــە 
شارســتانێتی. هەمــوو گەلانــی شارســتانی ئێســتا پێشــتر کێویــی و دڕندە بــوون)18(. 
ئەمــەش ئــەوە دەگەیەنێــت کــە لــە رووی پەرەســەندنی کۆمەڵایەتیــەوە هەمــوو 
ــگای  ــە کۆمەڵ ــن ب ــە پەرەســەندندان و ســەرئەنجام دەب ــگاکان بــێ وەســتان ل کۆمەڵ
شارســتانی. ئەگــەر لــە روانگــەی ئــەم تێــزەی کاســتەرەوە ســەیری کۆمەڵــگای 
ــەم کۆمەڵگایــەش وەکــو  ــەوا ســەرباری بڕوابــوون بــەوەی کــە ئ کــوردی بکەیــن، ئ
هــەر کۆمەڵگایەکــی تــر لــە پەرەســەندندایە، بــەڵام یەکــەم لەبەرئــەوەی تاکــو ئێســتا 
دەوڵەتــی دروســت نەکــردووە، واتــە کۆمەڵگایەکــی ســەرەتاییە. هــەروەک ناشــێت بــۆ 
هەتاهەتایــە لەبــاری ســەرەتایبووندا بمێنیتــەوە چونکــە مــادەم هەمــوو کۆمەڵــگاکان 
یــەک ئاراســتەی پەرەســەندنیان هەیــە لــە مێــژوودا کــە ئەویــش جوڵــەی بەردەوامــی 
بــەرەو پێشــەوەجوون یــان پەرەســەندنە کــە ســەرئەنجام دەگــەن بــە کۆمەڵــگای 

ــە. ــی دەوڵەت ــش قۆناغــی بەرهەمهێنان ــە ئەوی شارســتانی ک

ئەم بۆچوونەی کاستەر تا ئەندازەیەکی ئاشکرا هاوشێوەی تێزی سیانەی هیگڵە 
لەسەر پەرەسەندنی کۆمەڵگا کە بە خێزان دەستپێدەکات و بە کۆمەڵگای شارستانیدا 
تێدەپەڕیت تا دەگات بە دەوڵەت. واتە لای هیگڵ مێژووی پەرەسـەندنی کۆمەڵایەتی 
لـە رەوتـی خۆیـدا یـەک ئاراسـتەی هەیـەو بـەرەو یـەک خاڵ یان یەک ئامانـج دەڕوات 
کە ئەویش گەیشـتنە بە بەرهەمهێنانی دەوڵەت، کە ئەوەش گەیشـتنی رۆحی گشـتی 
کۆمەڵگایـە بـە بەرزتریـن ئاسـتی کـە لوتکـەی بڵندبوونێتـی. واتە لای هیـگڵ بەرزترین 
خـاڵ کـە رۆحـی گشـتی لـە بڵندبوونیـدا پێی بگات دەوڵەتە. سـیانەی هیگڵـی لە رەوتی 
مێژوودا یان لە پەرەسـەندنی کۆمەڵایەتیدا لە سـێ قۆناغ پێکدێت کە ئەو بەمشـێوەیە 
ریزیـان دەکات: یەکـەم رۆحـی سرووشـت کـە بریتیـە لـە خێـزان، دووەم لە لێکترازان 
و دیمەنـی بینراویـدا کـە بریتیـە لـە کۆمەڵگای مەدەنی- شارسـتانی-، سـێیەم دەوڵەت 
بـەوەی کـە ئازادییەکـی گشـتی و بابەتـی بێـت لـە قـەوارەی خودی-زاتـی- ئازادیـی 
ئیـرادەی تایبەتـدا. ئـەم رۆحـە هەنووکەیـی و ئۆرگانیـە، یەکەم بـۆ گەلێکە لە گەلەکان، 
دووەم لەپەیوندیدایـە بـە رۆحـە نەتەوەییـە تایبەتەکانـەوە، سـێیەم دەبێتـە شـتێکی 
ئێسـتایی و وەکو رۆحێکی گەردوونی لە مێژووی گشـتیدا دەکرێتەوە)19(. ئەگەر لە 
روانگـەی تێـزی هیگلـەوە سـەیری کۆمەڵـگای کـوردی ئێسـتا بکەیـن، ئـەوا بە ئاشـکرا 
دیـارە هێشـتا نەگەیشـتووەتە قۆناغـی سـێیەم کـە قۆناغـی بەرهەمهێنانـی دەوڵەتـە. 

کەواتـە بەوپێیـە کۆمەڵـگای ئێسـتای کـوردی لـە قۆناغـی پێـش دەوڵەتدایـە، ئەمـەش 
ئەوە دەگەیەنێت کە هێشـتا کۆمەڵگای کوردی نەگەیشـتووەتە ئەوەی کە ئازادییەکی 
گشـتی و بابەتـی یـان ئـازادی ئیـرادەی هەبێـت. ئەمـەش لەبارێکـی تـردا پێمـان دەڵێت 
هیچ کۆمەڵگایەک بێ بوونی ئازادی کۆمەڵگایەکی تەواو یان پێگەیشـتوو نابێت. لەم 
رووەوە کۆمەڵـگای کـوردی ئەگـەر لـە دەرەوەی پێناسـەی کۆمەڵـگای سـەرەتاییش 
کاسـتەر  هـەروەک  دابنرێـت.  تـەواو  کۆمەڵگایەکـی  بـە  ناتوانرێـت  بـەڵام  دابنرێـت 
دەڵێـت: ئـەو کۆمەڵگایانـەی دەوڵەتیـان نیـە کۆمەڵگایەکـن پێکهاتنێکـی تەواویـان نیـە، 

واتـە بەشـێوەیەکی راسـتەقینە کۆمەڵـگای تـەواو نین)20(. 

ــان وەکــو ئیتنۆســێکی  مێــژووی کۆنــی کــورد چ وەکــو پێکهاتەیەکــی ئیتنیکــی، ی
پێگەیشــتوو چ وەکــو کۆمەڵــگا مێژوویەکــی تەمومژاویــە. ئــەوەی هەیــەو کوردناســان 
و مێژوونووســانی کوردیــش پێــوەی خەریکبــوون، ئەوەیــە کــە رەگوڕیشــەی کــورد 
دیــاری بکــەن. لــەو رووەشــەوە لــە ئاســتی یەکەمــدا پەنــا بــۆ مێــژووی زارەکــی 
بــراوە. بــۆ نموونــە کاتــێ گەزنەفــۆن بــە خــۆی و دە هــەزار کەســەوە بــە چیاکانــی 
زاکرۆســدا تێدەپەڕێــت، لــە رۆژهەڵاتــی رووبــاری کەنتریتــە چــاوی بــە کاردۆخییــە 
بەنێوبانگــەکان دەکەوێــت. ئــەم رووبــارە هەمــان ناوچــەی بوهتانــی – بۆتــان- 
ئەمــڕۆ دەگرێتــەوە، کــە زەوییەکانــی دەوروبــەری کوردەکانــی تێــدا دەژیــن.، کەواتــە 
کــوردەکان نــەوەی کاردۆخیەکانــن)21(. باســیلی نیکیتیــن لەبــارەی رەگوڕیشــەی 
گێڕانەوەکەیــدا  لــە  گەزنەفــۆن  کــە  کاردۆخیــەکان  گوتــراوە  دەڵێــت:  کــوردەوە 
ســەبارەت بــە پاشەکشــەی بەناوبانگــی دە هــەزار کەســی لــە نێــوان ســاڵانی 400- 
ــردوون،  ــای رەش باســی ک ــۆ دەری ــە کوردســتانی ئێســتادا ب ــن ب ــش زای 401ی پپێ
ــان شــێوەی  ــوون، هەم ــژ ب ــدو تی ــی توون ــن.. چیای ــرەی راســتەقینەی کوردەکان باپی
نــاوی  لــە هەمــان ناوچــەدا دەژیــان و ناوێکیــان هەبــوو لێکچــووی  کــوردەکان 
لەبــارەی رەگوڕیشــەی  لیــرخ  بــوو)22(. رۆژهەڵاتناســی روســی ب.  کــوردەکان 
کــوردەوە دەڵێــت: کــوردەکان وا دەبینیــن کــە نــەوەی خاڵدیــە- کاڵدیــە- ئێرانیــە 
جەنــگاوەرو تووندەکانــن کــە دانیشــتوانی چیــاکان بــوون و گیانێکــی جەنگاوەرانــەی 
بەرزیــان هەبــووە، لــە هــەزارەی ســێیەمی پێــش زاینــدا دابەزیــون بۆ دەشــتی دیجلەو 
فــورات)23(. جــۆرج بلــەچ و هارڤــی مۆریس لەبارەی رەگوڕیشــەی کــوردەوە دەڵێن: 
ئەوەیــە کــە لــە کتێبــی ئاناباسیســی گەزنەفۆنــدا هاتــووە، کــە تۆمارێکــی ســەردەمی 

گەشــتە ئەفســانەییە دە هــەزار کەســیەکەی یۆنانــە لــە ســاڵی 401ی پێــش زاینــدا، کــە 
هێرشــیان کــردە ســەر ئیمپراتۆرێتــی فارســی و لــە دوای شکســتی کــۆرش، بــەرەو 
دەریــای رەش رێگایــان گرتەبــەرو لــەو گەڕانەوەیــەدا رووبــەڕووی خەڵکانێکــی 
دڕند-بەربــەری- بوونــەوە، گەزنەفــۆن و ئەوانــەی لەگەڵیــدا بــوون چوونــە هەرێمــی 
کاردۆخیەکانــەوە. دوای بیســت و چــوار ســەدە ناســنامەی ئــەم بەربەریــە دێرینانــە 
هێشــتا دەشــێ تەمومــژاوی بێــت، بــەڵام نــاوو شــوێنیان باکــووری موســڵی ئێســتایە، 
کــە پەیوەســتە بــە کوردەکانــی ئەمــڕۆوە. ئــەم خەڵکانــە بەپێــی بۆچوونــی گەزنەفــۆن 
لــە چیاکانــدا ژیــاون)24(. ســەرباری پێداگــری ئــەم ســەرچاوانەو دەیــان ســەرچاوەی 
تریــش ســەبارەت بــە رەگوڕیشــەی کــوردو گێڕانــەوەی بــە تەنیــا بــۆ کاردۆخیــەکان 
یــان بــۆ میدییــەکان یــان هــەر پێکهاتــەو ناوێکــی تــر، مــن ئــەو بۆچوونــە ســەبارەت 
بــە رەگوڕیشــەی کــورد لــە هەمــوو بۆچوونەکانــی تــر بەراســتتر دەزانــم کــە دەڵێــت: 
ــی  ــە کــۆی کۆمەڵێــک گروپــی جۆراوجــۆری کۆن ــەوە پێکهاتــووە ل کــورد وەکــو نەت
هــوری،  ســۆمەری،  لۆڤــی،  مانــی،  وەکــو  ئەناتۆڵیــا  و  زاکــرۆس  میســۆپۆتامیاو 
کاســی، گۆتــی، لۆلــۆ و هیتــی و میتانــی و میــدی و کاردۆخــی. لــە ســەدەی ســێیەمی 
زاینــەوە نــاوی کــورد دەرکەوتــووە و زیاتــر بــەو خێڵانــە گوتــراوە کــە لــە باکــوری 
میســۆپۆتامیاو ئەناتۆڵــی رۆژهــەڵات و زاکــرۆس ژیــاون بــەڵام ئــەو نــاوەش لــە 
ســنورێکی دیــاری کــراودا بەکارهاتــووەو ناشــێت هەمــوو ماکەکانــی نەتــەوەی 
ــە نەبــووە  ــە تایبەتــی زمــان کــە نــەک هــۆی یەکگرتنــی ئــەو پێکهاتان وەرگرتبێــت، ب
ــگای لەســەر  ــە جێ ــەم بۆچوون ــووە)25(. ئ ــان ب ــی زیاتری ــەش بوون بەڵکــو هــۆی داب
راوەســتانێکی گرنگــە چونکــە لــە خاڵێکــدا دابــڕان و جیابوونەوەیــە لەگــەڵ بۆچوونــی 
ســەرجەم کوردناســان و مێژوونووســانی کــوردو روانینــە لــە رووبەرێکــی تــرو بــە 
عەقــڵ و روانینێکــی تــرەوە چونکــە رای بــاو ئەوەیــە کــە زمانــی کــوردی زمانێكــی 
تــەواوی نەتەوەییــەو هــۆی مانــەوەی کــوردو یەکبوونیەتــی، لــە کاتێکــدا راســتتر 
ئەوەیــە کــە فــرە زاری زمانــی کــوردی هــۆی دابەشــبوونی زیاتــری کــوردە بــۆ 
ئێســتاو دەشــێت بــۆ ســەردەمی دەرکەوتنــی نــاوی کوردیــش نەیتوانیبێــت ببێتــە 
زمانــی هەمــوو خێــڵ و پێکهاتــەکان فــرە رەگــەزی کــورد یــان بەشــداریکردنی توخــم 
و رەگــەزی جۆراوجــۆر لــە پێکهێنانــی ئیتنۆســی کوردیــدا هــۆکاری فــرە زاریــی 
ــە  قســەکردن بێــت لای کــورد، بەجۆرێــک کــە ئاســتی تیگیشــتن و پەیوەندیکــردن ل

ــت.  ــدا زۆر لاواز بێ ــوان زارە جیاوازەکان نێ

لــە رووی راســتیەوە کــۆی بۆچوونــی مێزوونووســان و کوردناســان ســەبارەت 
بــە رەگوڕیشــەو رەســەنی کــورد تاکــو ئێســتا نــەک نەگەیشــتووە بــە خاڵێکــی 
بــە  ئەفســانەدا،  تەنانــەت  و  خەیــاڵ  چوارچێــوەی  لــە  بۆچوونــن  بەڵکــو  جێگیــر 
ــە  ــان ب ــر میژوویەکی ــی ت ــدا ئەوان ــژووی دێرین ــە مێ ــە ل ــە ن ــەوەی ک ــی لەبەرئ تایبەت
نــاوی مێــژووی کــوردەوە تۆمــار کــردووە. نــە کــورد خۆیشــی لــە کۆمەڵــگای پێــش 
نووســینەوە گواســتراوەتەوە بــۆ کۆمەڵــگای نووســین، هەتــا لەبــارەی خۆیــەوە، 
لەبــارەی رەگوڕیشــەیەوە، لەبــارەی ئــەو رووداوانــەی بەســەریدا هاتــووە تۆمــاری 
هەبێــت و بــە زمانــی خــۆی بــوون و مێــژووی خــۆی تۆمــار بــکات. واتــە لــە رووی 
پشتبەســتن بــە گــەڕان بــە دوای رەگوڕیشــەو رەســەنی کــوردداو لەپــاڵ قســەکردن 
لــە رەچەڵکــی کــورد بۆمــان دەردەکەوێــت کــە کۆمەڵــگای کــوردی هەتــا پێشــی چەنــد 
ســەدەیەک کۆمەڵــگای دەرەوەی نووســین بــووە، دووەم زیاتــر لــە چیــاو سروشــتدا 
راوکــردن  و  نێوسروشــت  بەروبوومەکانــی  کۆکردنــەوەی  بــە  پشــتی  ژیــاوەو 
ــاوە. چــوارەم  ــاد نەن ــووەو شــارو شارســتانێتی بنی بەســتووە، ســێیەم کۆچــەری ب
لــە هەنــدێ لــەو ســەرچاوانەدا کــە باســی رەچەڵەکــی کــورد کــراوە بــۆ نموونــە 
لــە لایــەن گەزنەفۆنــەوە وەکــو دڕنــدەو کێویــی ناوبــراوە. کــە ئەمانــەش هەمــان 
ــگای  ــاڵ کۆمەڵ ــە پ ــە ئەنترۆپۆلجیســتەکان داونیانەت ــک ل ــەو خاســێتانەن کــە زۆرێ ئ
ســەرەتایی. کەواتــە لێــرەدا ئــەو پرســیارە جارێکــی تــر ســەرهەڵدەداتەوە: ئایــا کــورد 
کۆمەڵگایەکــی ســەرەتایی بــووە؟ ئەگــەر کۆمەڵــگای ســەرەتایی بــووە ئایــا لــە جــۆری 

ــوو؟  ــە ســورەکان و...ب ئاســکیمۆو هیندی

بیلیــزو هــاری هۆجــەر ســەبارەت بــە کۆمەڵــگای ســەرەتایی دەڵێــن: کۆمەڵــگای 
ســەرەتایی ئــەو کۆمەڵگایەیــە لــە رووی ژمــارەوە کەمــە، شــوێنی ژیانــی بچووکــە، 
پەیوەنــدی کۆمەڵایەتــی ســنووردارە. ئامــرازی تەکنیکــی ســادەی هەیــەو پســپۆری 
لــە کاری کۆمەڵایەتیــدا کەمــە، زیاتــر کەلەپــوری نووســراوی نیــە)26(. بێگومــان 
جارێکــی تــر دەبــێ ئامــاژە بــۆ ئــەوە بکەینــەوە کــە نــەک مێــژووی کۆنــی کــورد 
بەڵکــو میــژووی نزیکیشــی هیــچ تۆمارێکــی ئەوتــۆی نیــە کــە لــە رووی زانســتیەوە 
بــۆ ئاخاوتــن لەســەر بــاری کۆمەڵایەتــی یــان بــە کۆمەڵایەتیبوونــی بکرێتــە بنەمــاو 
پشــتی پێببەســترێت. بــۆ نموونــە ســەرباری ئــەوەی کــە باســکردنی رەچەڵەکــی کورد 
زیاتــر لــەوەی بابەتێکــی زانســتی ســەلمینراوی بڕواپێکــراوی پشتبەســتوو بێــت بــە 

ــە  ــاڵ بەســتووەو نزیک ــە خەی ــر پشــتی ب ــی، زیات بەڵگــەی ئەنترۆپۆلۆجــی و مێژووی
ــە لایــەن کوردناســان  ــدا ل ــە مێــژووی نوێ ــەی ل ــەو تۆماران ــە ئەفســانە. بەگشــتی ئ ل
و مێژوونووســانی کــوردەوە ســەبارەت بــە رەچەڵــەک و بــاری کۆمەڵایەتــی و 
ئابــووری و کەلتــووری کــوردی نووســراون یــان تۆمارکــراون لــە جیاتــی باســکردنی 
کــورد وەکــو کۆمەڵــگا یــان پێکهاتەیەکــی ئیتنیکــی زیاتــر تۆمــاری دەســتەو گروپــی 
چیایــی و کۆچــەری و جەنــگاوەرو دواتریــش بنەماڵــەو تیــرەو خێــڵ و عەشــیرەتە. 
کــە لــە رووی راســتیەوە رایەڵــەو بنەمــای پەیوەنــدی و پێکەوەبەســتن لــە نێــوان 
ئــەم گــروپ یــان پێکهاتانــەدا هەبــووەو نــەک بــۆ قۆناغــە دێرینەکانــی مێــژوو، بەڵکــو 
بــۆ مێــژووی زانــراو و ئاشــکرای ئــەو جوگرافیایــەی کــە کــوردی تیــادا ژیــاوەو 
ــر  ــی ت ــان کۆمەڵگاکان ــر ی ــەوەو ئیتنۆســەکانی ت ــی دەوروبەریشــی. نەت جوگرافیاکان
توانیویانــە یەکێتــی و یەکبوونیــان هەبێــت و دامــەزراوەی دەوڵــەت و تەنانــەت 
ــی و ئاشــووری و  ــە ســۆمەری و بابل ــۆ نموون ئیمپراتۆریەتیــش دروســت بکــەن. ب
ئەکــەدی و فــارس و یۆنانــی لــە مێــژووی پێــش زاینــدا خاوەنی دەوڵەت و دەســەڵاتی 
بەرفــراوان بــوون و زۆرێکیــش لــەو دەوڵەتانــە لــە ئەنجامــی پێکهاتنــی فیدراســیۆنی 
خێڵــەکان پێکهاتــوون. بــەڵام کــورد لــەو مێــژووەدا مەگــەر بــە نزیککردنــەوەی نــاوی 
جۆراوجــۆر لــە وشــەی کــوردەوە وەکــو کوردۆیــەن و کۆردۆیــن و کۆردۆئــەن 
ــو نــاوی  ــی ئاگینــا وەک ــی و کۆرت و کاردۆو کــەردۆو قــەردۆو کاردۆخــی و کورت
ئیتنــۆس یــان گەلێــک بوونــی نەبــووەو گێڕانــەوی کوردیــس بــۆ تاکــە پیکهاتەیەکــی 
وەکــو مــادەکان بــە ئاســانی ناســەلمێنرێت، بۆیــە لــە مێــژوودا بــە نــاوی کــوردەوە 
شــتێکی ئەوتــۆی بەرهەمنەهێنــراوە. هەرچەنــدە باســی درســتبوونی دەوڵەتــی میــد 
لەســەر بنەمــای فیدراســیۆنی خێڵایەتــی دەکرێــت، بــەڵام شوناســی دەوڵەتــی میــد بــۆ 

کــورد بــە تــەواوی و بــە بەڵگــەی ســەلمینەر یەکایــی نەبووەتــەوە. 

ئــەم مانــەوەی کــورد بــە دەســتەو گروپــی بچــووک و ژیانیــان لــە چیــاکان یــان 
ژیانیــان وەکــو کۆچــەری و وەســفکردنیان وەکــو جەنگاوەری ئــازاو تەنانەت تووندو 
تیــژو دڕنــدە، دەمانباتــەوە بــۆ لایەنگیــری ئــەو بۆچوونــەی کــە لــە بنەڕەتــەوە کــورد 
ــورد  ــوو ک ــە هەم ــەرج نی ــووەو م ــەو ســەرچاوەی جۆراوجــۆرەوە پەیداب ــە پێکهات ل
لــە هەمــان خوێــن و دەمــار بێــت، هەربۆیــە دامەزراوەکانــی خێــڵ و عەشــیرەتی 
کــوردی تایبەتمەنــدی خۆیانیــان هەبــووەو هەیــەو جیــاوازن لــە دامــەزراوەی خێــڵ 

و عەشــیرەتی نەتــەوەو ئیتنۆســەکانی تــری ناوچەکــەو یەکێــک لــە دەرهاوێشــتەکانی 
ــەت و  ــۆ زۆر میل ــە ب ــە، ک ــن و یەکبوون ــەری یەکگرت ــەش لاوازی پاڵن ــەو جیاوازیی ئ
کۆمەڵــگای تــر لــە شــێوەی فیدراســیۆندا بەرجەســتەبووەو دەوڵەتــی دروســتکردووە. 
دروســتبوونی ئیمپراتۆرێتــی بابلــی نموونەیەکــی دیــاری بەرهەمــی فیدراســیۆنی 
خێڵایەتیــە. هــەروەک دەولــەت میدیــا لــە فیدراســیۆنی عــەوت خێــڵ یــان پێکهاتــە 
دروســتبووە، کــە تیایــدا میدیــەکان خێــڵ یــان بنەمالــەی فەرمانڕەوابــوون. دەشــێت 
دواتــر پاشــماوەی ئــەو پێکهاتــەو خێڵانــە بەشــداری پیکهێنانــی ئیتنۆســی کــورد یــان 
میلەتــی کوردیــان کردبێــت، بــەڵام بەرێــژەی کــەم نــەک وەکــو ئــەوەی کــە تاکــە 

باپیــری کــوردی دواتــر بــن.

ســەرباری رێکنەکەوتــن لــە ســەر بەکارهێنــان و چۆنێتــی بەکارهێنانــی زاراوەی 
ســەرەتاییبوون، کتێبــی »ســیمای کەلتــوورە ســەرەتاییەکان« کــە ســاڵی 1958 
بێاوکراوەتــەوە، نــاوی زۆرێــک لــە گــەل و کۆمەڵــگا ســەرەتاییەکانی هێنــاوە کــە 
ئەنترۆپۆلۆجیســتەکان وەکــو گــەل و کۆمەڵــگای ســەرەتایی باســیانکردوون چونکــە 
ــە  ــە زانســتی ئەنترۆپۆلۆجیای ــن، ک ــوەی خەریک ــەوان پێ ــەو زانســتەی ئ ئاشــکرایە ئ
ــەو گــەل و کۆمەڵگایانــەی وەکــو  ــەوەی گەلانــی ســەرەتایی«، ئ ــە »توێژین ــە ل بریتی
ســەرەتایی باســکراون بریتیــن لــە ئەرونتــا، یاهــگان، ئیندامــان، ئاســکیمۆ، تەنگــۆ، 
شــایان، نەویــر، نافاهــۆ، خیفــارۆ، نوتــکا، تروبریانــدر، تاهیتیــن، کالنــگا، مایــا، ئینــکا، 
نێوکۆمەڵــگا  لــە  هینــد.  چیــن،  مەراکیــش،  یۆکاتــان،  لــە  لادێ  هەنــدێ  ئاشــانتی، 
ئــەم  کــە  ناگەیەنێــت  ئــەوە  ئەمــەش  نەهاتــووە.  کــورد  نــاوی  ســەرەتاییەکاندا 
ــگای  ــەوەی کــە کۆمەڵ ــۆ ســەلماندنی ئ ــە بەڵگــەی یەکاییکــەرەوە ب ــە ببێت ناونەهێنان
کــوردی کۆمەڵگایەکــی ســەرەتایی نیــە، بەڵکــو دەبــێ ئــەو گریمانەیــەش دابنرێــت کــە 
کۆمەڵــگای کــوردی نەبووبێتــە جێــگا بایەخــی ئەنترۆپۆلۆجیســتەکان و لــە راستیشــدا 
توێژینــەوەی زانســتی دیــارو لەبەرچــاوی ئەنترۆپۆلۆجــی لەســەر رابــردوی کــورد 
نابینرێــت. بەهەرحــال هەرچــۆن یەکاییکردنــەوەی رەگوڕیشــەی کــورد هەتــا ئێســتا 
ــورددش  ــی ک ــان شــێوە کۆمەڵایەتیبوون ــە، بەهام ــەو تەمومژاوی ــەردەم گوماندای لەب
یــان مێــژووی کۆمەڵایەتیبــوون و گەشــەی کۆمەڵایەتــی و سروشــتی کۆمەڵــگای 
کــوردی لــە رابــردوودا، هــەر ئەوەنــدەی لەبــارەوە زانــراوەو لەبەردەســتدایە وەکــو 
ئــەوەی گەزنەفــۆن دەیگێڕیتــەوە، یــان رۆژهەڵاتناســان لەســەر بنەمــای خەمڵانــدن 

ــراوو  ــە بەڵگــەی بەرجەســتەی بین ــەوەی پشــت ب ــری ئ ــەوەش لەب ــە کــە ئ کردوویان
زانســتی ببەســتێت، زیاتــر پشــتی بــە خەیــاڵ بەســتووەو وەکــو جۆریک لە ئەفســانەی 
لێکــراوە. بــۆ نموونــە مێــژووی ئەژدیهاک و کاوەی ئاســنگەر، بــەراورد بە چاخەکانی 
پێشــتر مێژوویەکــی هێنــدە کــۆن نیــە، بــەڵام تاکــو ئێســتاش ئەوەی بە گوێــرەی کورد 
لەســەر ئەژدیهــاک و کاوەی ئاســنگەر بــاس دەکرێــت لــە چوارچێــوەی ئەفســانەدایە، 
نــەک لــە چوارچێــوەی مێــژوو یــان ئەنترۆپۆلۆجیــادا. هــەروەک زۆرێکــی تریــش لــەو 
بۆچوونانــەی ســەبارەت بــە رابــردووی کۆمەڵایەتیبــوون و رابــردووی بوونــی کورد 
لــە لایــەن کوردناســان و مێژوونووســانەوە بــاس دەکرێــت یــان تۆمارکــراوە، لەســەر 
بنەمــای لێکچوانــدن بەوانــی تــرو هاوشــێوەکردنی کــورد لەگــەڵ ئەوانــی تــردا کــراوە، 
کــە دەشــێ ئەوانــی تــر تۆمــاری رابــردوی پەســەندکراو و دانپێدانــراوی خۆیانیــان 
هەبێــت، کــە مــەرج نیــە ئــەو تۆمارانــەی رابــردووی ئــەوان بــۆ کــورد راســت بێــت، 
چونکــە هــەر پێکهاتــەو دەســتەو گروپێکــی ئیتنیکــی کۆمەڵایەتــی ئایینــی تایبەتمەنــدی 
خۆیــی هەیــە، رووداوی خۆیــی هەیــە، چیــرۆک و بەســەرهات و ئەفســانەو بەگشــتی 
کەلتــووری خۆیــی هەیــە بــەو ئەنــدازەی کــە بوونــی جیــاوازی هەیــە لەگــەڵ ئەوانــی 

تــردا. 

ئێمە پێشــتر ئاماژەمان بۆ ئەوە کرد کە ئەگەر لەو خاســێتانە بڕوانین کە کراون 
بــە بنەمــا بــۆ پێناســەکردنی کۆمەڵــگای ســەرەتایی یــان کۆمەڵــگای ســەرەتاییان پــێ 
دیاریکــراوە، ئــەوە دەشــێ هەنــدێ لــەو خاســێتانە لــە کۆمەڵــگا پێشکەوتووەکانیشــدا 
لــە  پێشــکەتووش  کۆمەڵــگای  خاســێتی  هەنــدێ  دەشــێ  هــەروەک  بدۆزینــەوە. 
ــگای کــوردی نــەک بــۆ  ــەم روانگەیــەوە کۆمەڵ ــگا ســەرەتاییەکاندا ببینرێــت. ل کۆمەڵ
رابــردووی دوور بەڵکــو بــۆ ئێســتاش هەنــدێ لــە خاســێتەکانی کۆمەڵگای ســەرەتایی 
تێدایــە. پێشــتر ئاماژەمــان بــۆ ئــەوە کــرد کــە زاراوەی ســەرەتاییبوون ئاماژەیــە 
بــۆ کاڵ و کرچــی وەکــو مــادەی خــاو و نەبوونــی گەشــەکردن و توونــدو تیــژی 
ــن  ــە بپێوی ــەم بنەمایان ــگای کــوردی ب ــی. ئەگــەر کۆمەڵ ــان چۆنێت و نزمــی چەشــن ی
ــە رووی  ــو ئیســتاش ل ــەت تاک ــردووی دوور تەنان ــۆ راب ــەک ب ــە ن ــن ک ــەوا دەبینی ئ
دەتوانێــت  دەرەوە  بکەرێکــی  هــەر  کۆمەڵیشــەوە لاوازەو  تاکەکەســی و  بنیــادی 
راســتەوخۆ یــان ناڕاســتەوخۆ چۆنــی بووێــت بەوشــێوەیە بەکاریبهێنێــت. هەرچــۆن 
ــژووی  ــە مێ ــی پیشەســازیدا. ل ــە جــۆرە جیاوازەکان ــت ل ــادەی خــاو بەکاردەهێنرێ م

زانــراو و تەنانــەت نووســراودا، کــورد لــە لایــەن کۆمەڵگاکانــی دەوروبەرییــەوە یــان 
ــەو دەســەڵاتانەی کــە کۆمەڵگاکانــی بەرامبــەری دروســتیان کــرددوون  ــە لایــەن ئ ل
بەکارهێنــراوە. ئیمپراتۆرێتەکانــی فارســی و بابلــی و ئاشــووری لــە پــاڵ بەکارهێنانــی 
گەلانــی خۆیانــدا ئــەو گــەل و پیکهاتــە رەســەنانەی باکــوری میســۆپۆتامیاو زاکــرۆس 
لــە پێکهێنانــی ئیتنۆســی  و ئەناتۆڵیایــان بەکارهێنــاوە کــە بەشــدارییان هەبــووە 
کوردیــدا، هــەروەک چــۆن پێکهاتەکانــی تــری ســایەی قەڵەمــڕەوی خۆیانیــان بــۆ 
ئامانجــی جۆراوجــۆر بەکارهێنــاوە. ســوپای ئیســام بــە جەنــگ دەســتی بەســەر 
خێــڵ و پێکهاتــە پــەرت و بڵاوەکانــی کــوردو میلەتانــی تریشــدا گرتــووە. میلەتانــی 
تــر پــاش ماوەیــەک لــە مانەوەیــان لــە ژێــر ســایەی دەســەڵاتی دەوڵەتــی ئیســامیدا 
ــان دروســتکردووەتەوە.  ــان و خۆی ــەوارەی خۆی ــوون و ق ــاو ب ــۆ ن ــەوە ب گەڕاونەت
لــە مێــژووی نوێــدا فــارس و تورکــەکان چۆنیــان ویســتووە کوردیــان بەکارهێنــاوە 
ــی  ــەن داگیرکەران ــە لای ــورد ل ــو ئێســتاش ک ــان. تاک ــی خۆی ــج و مەرامەکان ــۆ ئامان ب
وڵاتەکەیــەوە بــۆ ئامانــج و بەرژەوەنــدی ئــەو دەوڵەتانــە بــە شــێوازی جۆراوجــۆر 
بەکاردەهێنرێــت. واتــە هەتــا ئێســتا کــورد خاســێتی مــادەی خــاوی هەیــە کــە ئــەوەش 

ــگای ســەرەتاییە.  خاســێتی بوونێکــی ســەرەتایی یــان کۆمەڵ

یەکێکــی تــر لــە خاســێتەکانی کۆمەڵــگای ســەرەتایی نەبوونــی گەشــەکردن و 
پەرەســەندنە، کــە مەبەســت لــەوەش پەرەســەندنی کۆمەڵایەتــی، کەلتــووری، عەقڵــی، 
سیاســی و ئابووریــە. وەک ئاشــکرایە پەرەســەندنی ئابــووری و پیشەســازی و 
تەکنۆلۆجیــا بنەمایەکــی ســەرەکیە بــۆ پەرەســەندنی کۆمەڵایەتــی و کەلتــوری و 
عەقڵــی. ئەگــەر بــە وردی ســەیربکرێت، کۆمەڵــگای کــوردی لــە رووی ئابووریــەوە 
تاکــو  رووەوە  لــەو  نەبینیــووە،  بەخۆیــەوە  ئەوتــۆی  پەرەســندنی  کۆمەڵگایەکــە 
ئێســتاش کۆمەڵــگای کــوردی ســەرباری دابەشــکردنی بەســەر چەنــد دەوڵەتێکــدا 
ــە کوردســتاندا  نــە سیســتێمی ئابــووری ســەربەخۆی خۆیــی هەیــە، نــە ئابــووری ل
ــواری کشتوکاڵیشــدا کــە  کۆبووەتــەوە، نــەک لــە بــواری پیشەســازیدا بەڵکــو لــە ب
لەبەرچــاو  ئەوتــۆی  پەرەســەندنی  بــووە  خەڵــک  ژیانــی  ســەرەکی  ســەرچاوەی 
رووینــەداوەو سروشــتی ئابــووری لــە کوردســتاندا خاســێتی ئابــووری بەشــی 
خۆکردنــی هەیــە. ئەمــەش ســەرباری لایەنــی ئەرێنــی بــەڵام لایەنــی نەرێنیشــی هەیــە 
کــە لاوازکــردن و کوشــتنی پاڵنــەری گەڕانــە بــە دوای پەرەســەندن و گەشــەکردندا. 

دەشــێ ئــەم هــۆکاری بەشــی خۆکردنــە لــە کۆنەســتی کوردیــدا -ئەگــەر لەبــەر 
ــە  ــت ب ــوون شــتێک هەبێ ــای یەکب ــی بنەم ــەش و نەبوون ــی هاوب ــی رەچەڵەک ناڕوون
نــاوی کۆنەســتی کــوردی-، رازیبــوون بــە بــاری هەبــووی دروســتکردبێت، ئــەوەش 
جۆرێــک لــە دڵنیــای لــە رووبــەری ئــەو کۆنەســتەدا بەرهەمهێنابێــت کــە سروشــتی 
دەســتەبەر  ژیانــی  پێداویســتیەکانی  پێکهاتەیــە  ئــەم  جوگرافیــای  دەوڵەمەنــدی 
دەکات، ئیتــر پێویســت نیــە بــەدوای لــەوە زیاتــردا بگەڕێــت. واتــە مرۆڤــی کــورد وا 
ــە نێــو سروشــتی  ــە توانایدایــە ل پــەروەردە بــووە کــە ئەگــەر ئــەو بــەو ئەنــدازەی ل
خۆیــدا خــۆی خەریــک بــکات، پێداویســتیەکانی ژیانــی بەرهــەم دەهێنێــت و کۆششــی 
زیاتــری ناوێــت. واتــە لەســەر بنەمــای ئــەم بۆچوونــە گریمانەکــراوە مرۆڤــی کــورد 
ــی زیاتــری ناوێــت و ئــەو شــێوەی ژیــان و  وای بینیــووە ژیانــی مســۆگەرەو هەوڵ
کارکردنــی سروشــتێکی جێگیــری هەبــووەو تەنیــا ئەوەندەشــی ویســتووە کــە بــژی. 
لــەم رووەوە کاری مرۆڤــی کــورد جۆرێــک لــە هاوشــێوەبوونی کاری زیندەوەرانــی 
وەکــو هەنــگ و مێروولــەی هەبــووە لــە رووی جێگیــری و روونەدانــی گۆڕانــکاری 
دیــار تیایــدا، کــە ئــەم وەســتان و بــەردەوام خولانەوەیــە لەســەر بازنەیەکــی داخــراو 
خاســێت و سرووشــتی پێکهاتــە ســەرەتاییەکانە. کــە ئەمــەش نیشــاندەری نەبوونــی 

گەشــەکردن و پەرەســەندنی ئاشــکرایە.

لــە ئەنجامــی پەرەســەندنی کۆمەڵایەتــی و ئابووریــدا، کۆمەڵــگا جیــاوازەکان لــە 
قۆناغەکانــی پەرەســەندنی خۆیانــدا سیســتێمی ئابــووری و پەیوەنــدی بەرهەمهێنانــی 
خۆیانیــان بنیادنــاوە. هــەر لــە سیســتێمی کۆیایەتیــەوە بــۆ سیســتێمی فیودیالــی 
و لەوێشــەوە بــۆ سیســتێمی ســەرمایەداری. لەبــارەی رابــردووی کــوردەوە بــۆ 
زانیارییەکــی  و  خــواس  و  بــاس  هیــچ  کۆیایەتــی  لەســەر سیســتێمی  ئاخاوتــن 
دەولەمەنــدو بڕواپێکــراو لــە ئــارادا نیــە. بەواتــا هەرچــۆن رەچەڵــەک و رەگوڕیشــەی 
ــگای  ــن جێ ــت کــورد کێی ــەوەی کــە بزانرێ ــەوەی ئ ــەو یەکاییبوون کــورد تەمومژاوی
پرســیارەو تاکو ئیســتاش وەڵامی قایلکەری زانســتی بۆ ئەو پرســیارە نیە، بەهەمان 
ــە خەیــاڵ هیچــی تــر نیــە.  ــە قۆناغــی کۆیایەتیــدا جگــە ل شــێوە باســکردنی کــۆرد ل
هــەر بەوپێیــەش ئــەو رابــردووە نەزانــراوەو پێشــناچێت سیســتێمیکی لــەو جــۆرەی 
ــەی جۆراوجــۆرو  ــە پێکهات ــەم ل ــن ئ ــۆ دەچی ــی کــە ئێمــە وای ب ــت، بەتایبەت هەبووبێ
لــە مێژوویەکــی درەنگتــردا پیکهاتبێــت یــان نــاوی کــوردی پێدرابێــت. لــەم بارەیــەوە 

کتیبــی( رەچەڵەکــی کــورد لــە نووســینی رۆژهەڵاتناســی ئەڵمانــی تیــۆدۆر نۆڵدیکــە 
لــە کۆتایــی ســەدەی نــۆزدەدا و کتێبــی رەچەلەکــی کــورد لــە نووســینی ڤیڵچێڤیســکی 
لــە ســەرەتای ســاڵانی شەســتی ســەدەی رابــردوودا کــە زیاتــر بۆجوونەکانــی نزیــک 
لــە ن.ی.مــار داڕشــتووە لەگــەل جەندیــن کوردناســی تــردا بــە شــێوازی جۆراوجــۆر 
باســی رەگوڕیســەی کوردیــان کــردووە. بــەڵام ئــەوەی بە ئاشــکرا باســی دەرکەوتنی 
نــاوی کــورد وەکــو نــاوی ئیتنۆســێکی جیــاواز دەکات و ئــەو مێــژووە بــە مێــژووی 
دەرکەوتنــی راســتەقینەی کــورد وەکــو پێکهاتەیەکــی یــان ئیتنۆســێکی خــاوەن بنەمــا 
بــاس دەکات و مێــژووی ئــەو دەرکەوتنــەس دەگێڕێتــەوە بــۆ ســەدەی ســێیەمی 
زاینــی و پێداگریــس لــە ســەر فــرە بنەمایــی یــان بەشــداری توخــم و رەگــەزی جــۆراو 
جــۆر لــە پێکهێنانــی کــورددا دەکات ڤیلچێڤیســکیە، کــە وردتــر لەوانــەی پێشــتر باســی 
کــوردو رەگوڕیشــەی کــوردی کــردووەو بــە روونــی ئــەو ســەرچاوانە دەخاتــە 
روو کــە لــە بەشــدارییان لــە پێکهێنانــی ئیتنۆســی کوردیــدا کــردووە. هەرچەنــدە 
ــی و ســۆمەری  بۆجوونــی لەوجــۆرەش هەیــە لــە رووی پەیوەنــدی زمانــەوە گۆت
و میــدەکان دەبەســتیت بەیەکــەوەو پێداگــری ئــەوەش دەکات کــە ناشــێت میــدەکان 
ــە ئــەو ناوچەیــەی کــە ئێســتا پێــی دەگوترێــت کوردســتان..  ــە رۆژهەڵاتــەوە هاتبن ل
هەڵبــەت ئــەم بۆچوونــەش لەســەر بناغــەی تیۆریــی ئاریــەکان دانــراوە کــە لــە ناوەندە 
ئەکادیمیەکانــدا، میــدەکان بــە بەشــێک لە نەتەوە ئاریە ســەرەتاییەکان دادەنرێت)27(. 
هەڵبــەت هەرچــۆن لای کــوردی ئێســتا جۆرێــک لــە شــانازیکردن بــە دەوڵەتــی میــدو 
میدەکانــەوە هەیــە، بــە ئەنــدازەی ئــەوە شــانازیکردنیش بــە ئاریبوونــی میدەکانــەوە 
هەیــە، ئەمــەش وەکــو پڕکردنــەوەی جۆرێــک لــە گرێــی هەســت بەکەمــی کــردن خــۆی 
دەنوێنێــت، کــە گوایــە کــورد لــە رەچەڵەکــی ئاریــە کەواتــە لــە نەتەوەکانــی تــری 
ناوچەکــە بــە تایبەتــی رەچەڵەکــی ســامی کــە عــەرەب ســەربەوەو ئەڵتاییــەکان کــە 
تــورک و ئــازەری ســەربەون جیادەبێتــەوەو ئــەم لــە رەچەڵەکــی ئاریــە کــە هینــدۆ-
ئیرانــی و زۆرێــک لــە نەتــەوە دیارەکانــی ئەورپــا دەگرێتــەوە. بەپێــی زانیارییەکانــی 
ســۆران حەمــە ڕەش، بیرۆســوس کــە پیاوێکــی کلدانــی ئایینــی پەرســتگاکانی بابــل 
بــووەو مێــژووی بابلــی بــە یۆنانــی نووســیووەو لــە ســەدەی ســێیەمی پێــش زاینــدا 
ژیــاوە.. رابــردووی بابــل دەگێڕێتــەوە بــۆ زیاتــر لــە ســێ هــەزار ســاڵ پێــش زایــن، 
ئــەو دەڵێــت: لــە ســەرەتای حکومڕانــی بابلــدا میــدەکان دەســەڵاتداربوون)28(. بــەڵام 
ئــەوەی ســەرجاوەکان باســی دەکــەن و دواتــر بــە وردی لێیــان دەدوییــن دەرکەوتنی 

ــن. بەهەرحــاڵ ئەگــەر  ــۆ پێــش ســەدەی نۆیەمــی پێــش زای ــەوە ب ــەکان ناگەڕێت میدی
بۆچوونــی میدیــەکان لــە ســێ هــەزار ســاڵ پێــش زاینــدا راســتبێت، ئــەوا مێژوویەکــی 
ــە بۆچوونــەکان  تــا ئەندازەیــەک کــۆن بــۆ میــدەکان دیــاری دەکرێــت کــە بەشــێک ل
ئــەوەن کــە کــورد بــە نــەوەی یــان درێژکــراوەی میــدەکان دادەنێــن. بــەڵام لێــرەدا ئــەو 
پرســیارە ســەرهەڵدەدات ئایــا دەســەڵاتی بابلیــەکان لــەو قۆناغــەدا هیــچ زانیارییــەک 
لەســەر بوونــی مــادەکان وەکــو میلــەت نــەک بنەماڵــە، واتــە وەکــو پێکهاتەیەکــی 
ئیتنیکــی یــان نەتــەوە پێشــکەش دەکات؟ ئایــا ئەگــەر میدیــەکان پێکهاتەیەکــی هێنــدە 
بەهێزبووبــن کــە لــە ســەرەتای دروســتبوونی ئیمپراتۆرێتــی بابلیــدا دەســەڵاتی 
چ  لــە  کۆمەڵایەتیــەوە  پەرەســەندنی  لــە رووی  دەبــێ  دەســت،  گرتبیتــە  بابلیــان 
ئاســتیکدا بووبــن؟ ئایــا ئــەم بۆچوونــە لەگــەڵ ئــەوەدا دەگونجێــت کــە میــدەکان 
ــە ســەرەتادا ســۆمەرییەکان  ــە ل ــەڵام ئاشــکرایە ک ــن؟ ب ــەی ســەرەتایی بووب پێکهات
فەرمانــڕەوای بابــل بــوون و دوای ئەوانیــش ئەکەدیــەکان بابلیــان گرتــووەو بوونەتــە 
بــۆ ماوەیــەک دەســتیان بەســەر ناوچەکــەدا گرتــووەو  فەرمانــڕەواو گۆتیــەکان 
دەســەڵاتیان لــە ئەکەدیــەکان وەرگرتــووە. هــەروەک بۆجوونــی لەوجــۆرەش هەیــە 
کەباســی باســی پەیوەنــدی نزیــک لــە نێــوان ســۆمەرییەکان و گۆتیــەکان و میدەکانــدا 
ئێســتا  کــوردی  کــە  دەکــەن  لــەوە  بــاس  مێژوونووســان  لــە  هەنــدێ  و  دەکات 
دەچێتــەوە ســەر میــدەکان. کەواتــە بەوپێیــە بێــت مێــژووی دوورودرێــژی دەســەڵاتی 
ــە  ــەو ماوەیــەی کــە ئەکەدیەکانــی دەســەڵاتیان بەدەســتەوە بــووە، ل ــی بێجگــە ل بابل
دەســتی میدیەکانــدا بــووە کــە بەپێــی ئەوبۆجوونــە نەســەلمێنراوە باپیــرەی کــوردن. 
هەڵبــەت ئــەوە روونــە بــۆ ئــەو قۆناغــە مێژووییــە نــە شــتێک هەبــووە بــە نــاوی 
ــان دەوڵەتــی  ــووە، بەڵکــو ی ــەوە ب ــی نەت ــە دەوڵەتیــش دەوڵەت ــەوەو ن مەســەلەی نەت
شــوێن و جوگرافیــا بــووە یــان دەوڵەتــی کەســی فەرمانــڕەوا بــووەو بنەماڵــەی 
فەرمانــڕەوا بــووە. ئــەوەش ئاشــکرایە بابــل وەکــو شــوێن کــە نــاوی دەوڵەتەکــە 
بابلیــە، هیــچ بەڵگــەو نیشــانەو ئاماژەیەکــی کوردبــوون یــان میــد بــوون و گۆتیبــوون 
هەڵناگرێــت. هەربۆیــە بۆچوونــی نزیــک لــە راســتی ئەوەیــە کــە ئەگــەر میــدەکان 
فەرمانرەوایــی بابلیــان کردبێــت، هەرگیــز وەکــو نەتــەوە یــان پێکهاتەیەکــی ئیتنیکــی 
یــان کۆمەڵایەتــی ئــەو دەســەڵاتەیان نەگرتووەتــە دەســت، بەڵکــو وەکــو بنەماڵەیــەک 
فەرمانڕەواییــان گرتووەتــە دەســت، هەمــان شــێوەی فەرمانڕەوایــی بنەماڵــەی میــد لە 
دەوڵەتــی میدیــادا یــان هەمــان شــێوەی بنەماڵــەی ئەیوبــی کــە ســەلاحەدین بووەتــە 

فەرمانــڕەوای رووبەرێکــی فــراوان لــە دەســەڵاتی ئیســامی، بــەڵام ئــەو دەســەڵاتە 
هەرچەنــدە بــەراورد بــە مێــژووی بابــل و میــد زۆر نوێیــە، بــەڵام هیــچ بنەمــاو 
خاســێتێکی کــوردی نەبــووە، بەڵکــو فەرمانــڕەوای دەوڵەتــی ئیســامی بــووە نــەک 
کــوردی، بــا ســەلاحەدین بــە رەچەڵــەک کــورد بووبێــت بەڵکــو ئــەو ســەرکردەیەکی 
ــە  ــی ک ــردن لێ ــووەو داوک ــی ئیســامی ب ــەورەی مســولمانان و ســەرۆکی دەوڵەت گ
بۆچــی کوردایەتــی نەکــردووە داواکارییەکــی بــۆش و ناڕەوایــە، چونکــە لــە بنەڕەتــدا 
شــتێک نەبــووە بــە نــاوی مەســەلەی نەتەوایەتــی کــوردو کوردبــوون لــەو قۆناغــەدا.

بەهەر حـاڵ گفتۆگۆکردنـی ئێمـە لەبـاری ئـەو مێـژووەوە کـە بروامـان وایـە زیاتـر 
بەرهەمـی خەیاڵـە نـەک دەرئەنجامـی توێژینـەوەی ئەنترۆپۆلۆجـی و ئارکیۆلۆجـی، 
بـۆ ئـەوە نیـە بزانیـن کـە مـادەم میـد لـەو سـەردەمەدا بـۆ ماوەیـەک فەرمانڕەوابوون 
ئیتـر مانـای ئەوەیـە کـە کـورد وەکو نەتـەوە خاوەنی رابردووی دەوڵەتداریە لەسـەر 
بنەمـای ئـەو بۆچوونـەی کـە گوایـە کـورد نـەوەی میدیەکانـە، بەڵکـو بـە ئامانجـی 
بـە  هەبـووە  دامەزراوەیـەک  کۆمەڵایەتیـەوە  رووی  لـە  ئایـا  بزانیـن  کـە  ئەوەیـە 
نـاوی کۆمەڵـگای کـوردی. ئەگـەر هەبـووە ئایـا کۆمەڵگایەکـی سـەرەتایی بـووە یـان 
کۆمەڵـگای دەوڵـەت؟ ئەگـەر کۆمەڵـگای دەوڵـەت بـووە، ئایـا توانیوێتـی شارسـتانێتی 
یـان بـە لایەنـی کەمـەوە کەلتـووری دەوڵـەت بەرهـەم بهێنێـت؟ ئایا ئەگـەر کۆمەڵگای 
دەوڵـەت بـووە، دەشـێ خەیاڵـی بوونـی کۆمەڵـگای دەوڵـەت بەبـی نووسـین بکرێـت؟ 
خـۆ ئاشـکرایە شـتێک نەبـووە بەنـاوی نووسـینی کـوردی یـان میـدی یـان گۆتـی 
وتەنانـەت کاردۆخیـش، بێجگـە لـە چەنـد هێمـاو نیشـانەو هەڵکۆڵینێـک نەبێـت، کـە 
کۆمەڵـگای  لـە  سـەردەمە  ئـەو  کۆمەڵـگای  گواسـتنەوەی  بـۆ  بەڵگـە  ببنـە  ناتوانـن 
سـەرەتاییەوە یـان لـە کۆمەڵـگای پێـش نووسـینەوە بـۆ کۆمەڵـگای نووسـین. کەواتـە 
ئـەو پێکهاتانـەی کـە کوردیـان بـۆ دەگەڕێنرێتەوە هەم لە رووی رەچەڵەکەوە هێشـتا 
بوونیـان تەمومژاویـە، هـەم لـە رووی کۆمەڵایەتیبوونـەوە نیشـانەو بەڵگـەی گەشـەو 
پەرەسەندنیان لاوازەو پێدەچێت بنەماڵەی پەرت و بڵاوبووبن و لە هەندێ رێکەوتدا 
وەکو بنەماڵە توانیبێتیان بگەنە دەسـەڵات نەک لە رووی پەرەسـەندنەوە دەسـەڵاتی 
بنەماڵەیەکـی  بەڵکـو  نەبـوون  نەتـەوە  میدیـەکان  کردبێـت..  دروسـت  دەوڵەتیـان 
حوکمڕانـی کـورد بـوون... زۆر ئەگـەری ئەوە هەیە کـە میدەکان بنەماڵەیەکی هؤری 
)خـۆری( حوکمـڕان بووبێتـن و لـە لایـەن نەتـەوە سـامیەکانەوە ئـەم بنەماڵانـە یـان 

ئـەم خێڵانـە هەموویـان بـە یـەک نەتـەوە سـەیرکراون، بۆیـە سـۆمەری و گۆتـی و 
هـؤری و میـدی تێکـەڵ کـراون)29(. بەهەرحـال ئەگـەر کۆبوونـەوەو تێکەڵبوونـی 
ئەمانـەش پێکـەوە کـوردی لـێ کەوتبێتـەوە، یـان کـوردی لێ پێکهاتبێت، هێشـتا ناوی 
کورد درەنگتر بووەتە ناوێکی بیسـتراو، بەڵام ناوی سـۆمەری و گۆتی و ئاشـوری 
و میـدی لـە سـەردەمی بابلیەکانـەوە نـاوی بیسـتراوبوون وەکـو فەرمانـڕەوا یـان 
وەکـو بنەماڵـەی دەسـەڵات و حوکمـڕان، بـەڵام لـە رووی کۆمەڵایەتیـەوە، لـە رووی 
بەرهەمهێنان و چۆنێتی ژیانەوە، لە رووی کەلتووری و بنیادنانی شارستانێتیەوەو 
زۆر  بەرهەمهێنانـەوە  پەیوەندیەکانـی  و  ئابـووری  رووی سیسـتێمی  لـە  تەنانـەت 
شـت نەزانـراوەو ئەوەشـی زانـراوە زیاتـر خاسـێتی پەیوەسـتبوونی بـە شـوێنەوە 
هەیـە نـەک بـە پێکهاتـە مرۆییەکـەوە. بـۆ نموونـە سـۆمەرییەکان کـە گوایـە لەگـەڵ 
گۆتـی و میدەکانـدا نزیکـن. وشـەی سـۆمەر یـان سـۆمەری دەربڕینێکـی ئەکەدیـە 
بـۆ باشـووری میسـۆپۆتامیا. سـۆمەریەکان لـە نزیکـەی چـوار هـەزار سـاڵ پێـش 
زاینـەوە دەرکەوتـوون و هەتـا هـەزارو حـەوت سـەد سـاڵ پێـش زاییـن مـاون و 
نووسـینی سـۆمەری بـە یەکـەم زمانـی نووسـین دادەنرێـت کـە لـە نزیکـەی سـی و 
دوو سـەدە پێـش زایـن دەرکەوتـووە. بـەو پێیـە کۆمەڵـگای سـۆمەری کۆمەڵـگای 
نووسـین بـووەو نووسـین بـە زمانـی سـۆمەری هەتـا هـەزارەی یەکەمـی زاینیـش 
مـاوە. هـەروەک لـە مێـژوودا باسـی ئـەوە دەکرێـت کـە سـۆمەریەکان بـۆ یەکەمجـار 
لـە مێـژوودا عارەبانەیـان دروسـتکردووەو ئاشکراشـە لـە باشـووری میسـۆپۆتامیدا 
کـە ئـاو و زەوی بەپیتـی هەبـوو خەریکـی کشـتوکاڵ و ئاژەڵـداری بـوون. لێـرەدا 
ئەندازەیـەک سـیمایەکی کۆمەڵـگای سـۆمەری دەردەکەوێـت کـە کۆمەڵگایەکـی  تـا 
کسـتوکاڵی سـەرەتایی بـووە، بـەو مانایـەی کـە پیشەسـازی دەرنەکەوتـووەو ئامێرو 
ئامـرازی ئەوتـۆ لـە کشـتوکاڵدا بەکارنەهاتـووە، بـەڵام لەبـەر ئەوەی بە کشـتوکاڵەوە 
خەریکبـوون مانـای وایـە ئەگـەر بەتەواویـش لـە شـوێنێکدا نیسـتەجێ نەبووبن، ئەوە 
لە ناوچەیەکی سـنوورداردا کۆچی وەرزییان کردووە واتە گەرمیان و کوێسـتانیان 
کـردووە. سـۆمەرییەکان بتپەرسـت بـوون، واتـە دیندارییـان هەبـووەو بەشـێک لـە 
پەیامـی پەرستنەکانیشـیان نووسـیووەتەوە، چونکـە زیاتـر لـە خودایەکیـان هەبووەو 
سـەردەمی  بەرهەمـی  و  رووداو  کـە  گەلگامـش  مەلحەمـەی  ئاشـکرایە  هـەروەک 
دواتـردا  قۆناغەکانـی  لـە  نوسـراوەتەوەو  سـەرەتایی  بەشـێوەی  سـۆمەرییەکانە 
پـەرەی پێـدراوە. کەواتـە ئەگـەر ئێسـتا لـە رووی کۆمەڵایەتیبـوون و پەرەسـەندنی 

ژیـاون،  تیایـدا  قۆناغـەی  ئـەو  بـۆ  بکرێـت  کۆمەڵایەتیـەوە سـەیری سـۆمەرییەکان 
ناشـیت کۆمەڵـگای سـۆمەری بـە کۆمەڵگایەکـی سـەرەتایی دابنرێـت چونکـە هـەم 
لـە  جۆرێـک  هـەم  نەبـووە،  بچـووک  هێنـدە  جوگرافیـاوە  و  دانیشـتوان  رووی  لـە 
گەشـەو پەرەسـەندنی هەبـووەو نووسـینی هەبـووەو دەوڵەتـداری کـردووە، بـەڵام 
لـە رووی پیشەسـازیەوە دواکەوتـوو بـووە. ئـەوەش ئاشـکرای دەکات کە پەیوەندیە 
کۆمەڵایەتیـەکان پەیوەنـدی سـادەی کۆمەڵـگای کشـتوکاڵی یـان لادێ بـوون. ئێمـە 
مەبەستمان لە باسکردنی سۆمەرییەکان ئەوەیە کە هەندێ بۆچوون هەن سۆمەری 
و گۆتـی و میـدەکان دەبەسـتن بەیەکـەوە. مێـژووی سـۆمەرییەکان هەرچـۆن بێت لە 
رووی رەگوڕیشەوە زۆر ئاشکرا نیە، بەڵام لە رووی کۆمەڵایەتیەوە تا ئەندازەیەک 
ئاشـکرایە چونکە سـۆمەرییەکان کۆمەڵگای نووسـین و کۆمەڵگای دەوڵەت بوون و 
تۆماریـان لـێ بەجێمـاوە. لـە رووی بـەراوردەوە ئەگـەر ئـەو نزیکیـە هەیـە لـە نێـوان 
میـدەکان و سـۆمەرییەکاندا، ئایـا میـدەکان چیـان لـێ بەجێمـاوە؟ ئایـا ئـەوە تـا چەنـد 
بـوون؟ بەهەرحـاڵ  بابـل  نزیکـەی دوو سـەدە فەرمانـڕەوای  کـە میـدەکان  راسـتە 
دەسـەڵاتی بابل یان دەسـەڵات و فەرمانڕەوایی گرنگی میسـۆپۆتامیا لە مێژوودا لە 
ئاسـتی یەکەمـدا دەسـەڵاتی سـۆمەرییەکان و ئەکەدیـەکان و بابـل و ئاشـورییەکانە، 
پلـەی  بـە  هـەروەک شارسـتانێتی میسـۆپۆتامیاش بەپێـی سـەرچاوە مێژوویـەکان 
یەکـەم شارسـتانیتی سـۆمەرییەکانە و پاشـانیش ئەکـەدی و بابلـی و ئاشـوریەکان، 
تەنانـەت ئەگـەر ئـەو بۆچوونـەش راسـتبێت کـە میـدەکان وەکو بنەماڵە لە سـەرەتای 
دەسـەڵاتی بابلـدا، ماوەیـەک فەرمانڕەوایـی بابلیـان کردبێـت، پێناچێـت لـە دەرەوەی 
دەسـەڵاتی سـۆمەرییەکاندا بووبێت، هەرچۆن دەسـەڵاتداری سەلاحەدین بەشێکە لە 
فەرمانڕەوایـی دەوڵەتـی ئیسـامی بەهەمـان شـێوە ئەگـەر ئـەو ئەگـەرە بـۆ بنەماڵەی 
میـد راسـتبێت کـە فەرمانڕەوایـی بابلیـان کردبێـت وەکـو دەسـەڵاتی سـۆمەر یـان 
بابـل بـووەو نەبووەتـە دەسـەڵاتداری میـد لـەو روانگەیـەوە کـە گوایـە میـد باپیرانـی 
دەکـەن  باسـی  نەژادناسـان  و  ئـەوەش وەکـو زۆرینـەی کوردناسـان  کـە  کـوردن 

جێـگای دڵنیایـی نیـە.

رەگوڕیشــەی کــوردەکان نــا روونــە، هەرچەنــدە هەنــدێ لــە توێــژەران بڕوایــان 
وایــە کــە نــەوەی خێڵــی جۆراوجــۆری ئینــدۆ ئەوروپیــن کــە چــوار هــەزار ســاڵ پێــش 
ئێســتا لــە ناوچەکــەدا نیشــتەجێبوون. کــوردەکان خۆیــان دەڵێــن نــەوەی میدەکانــن 

کــە یارمەتــی رووخاندنــی ئیمپراتۆرێتــی ئاشــوورییان دا لــە ســاڵی 612ی پێــش 
لــە شــەرەفنامەدا هاتــووە: نووســەرانی مســوڵمانی پێشــوو لەســەر  زاینــدا)30(. 
لــە عەرەبانــن و لەمەشــدا یــەک  رەگــەزی کــورد پێکنەهاتــوون. هەنــدێ دەڵێــن 
دەنــگ نیــن)31(. رووبەرێکــی فــراوان لــە ناسیونالیســتانی کــورد ڕیشــەی کــورد 
دەبەنــەوە بــۆ کۆچــی هــەزارەی پێــش زاینــی ئێرانیــەکان لــە هەرێمێکــی نەزانــراوی 
رۆژهەڵاتــەوە بــۆ ئــەو ناوچەیــەی ئێســتا کــوردی لــێ نیشــتەجێیە)32(. جارێکــی 
تــر مینۆڕســکی دەڵێــت: کــوردەکان گەلێکــی ئێرانــی ئاســیای نزیکــن)33(. ئیدمۆنــس 
ــە  ــی کەمــەوە ســێ هــەزار ســاڵە ل ــە لایەن ــەوەن کــە ب ــەک نەت ــت: کــوردەکان ی دەڵێ
شــوێنی نیشــتەجێبوونی ئێســتایاندان)34(. ئاشــکرایە کــۆی ئەوانــەی کــە ئاخاوتنــی 
رەگوڕیشــەی کوردیــان کــردووە، ســەرباری ناڕوونــی ئەوەی کــورد کێیەو لە کویوە 
هاتــووە بــەڵام ئــەوان دەیبەنــەوە ســەر خێزانــی ئێرانــی و لەوێشــەوە دەیبەنــەوە 
ســەر نــەژادی ئــاری و لــەو رووەشــەوە بــە رایەڵــەی لاواز کــورد دەبەســتنەوە بــە 
ــا ســەرچاوەو  ــە ئای میدیــەکان و گۆتــی و کاردۆخیــەوە. بەهەرحــال پرســیار ئەوەی
رەگوڕیشــەی کــورد دەتوانێــت رووناکــی بخاتــە ســەر رابــردووی کــوردو لــە رووی 
کۆمەڵایەتیبــوون و ئاســتی کۆمەڵایەتیبوونــەوە ئەوەمــان بــۆ ئاشــکرا بــکات کــە ئایــا 
کــورد لــەو رابــردووەدا بــە تایبەتــی پێــش هاتنــی ئیســام، کۆمەڵگایەکــی ســەرەتایی 
ــر  ــد زیات ــی می ــدووە. ئاشــکرایە دەوڵەت ــان قۆناغــی ســەرەتاییبوونی تێپەڕان ــووە ی ب
لــە فیدراســیۆنی خێڵــەکان پێکهاتــووەو ســەرەتاش دەوڵەتێکــی دەســەڵات ســنووردار 
بــووە، بــەڵام وەکــو بــاس دەکرێــت میدیــەکان چیایی و شــەڕکەری بەهێزبوون و لەو 
رووەشــەوە لــە بەرامبــەر ئاشــورییەکاندا وەســتاون و ســەرکەوتنیان لــە شــەڕەکاندا 
دەریخســتوون و نــاوی بــۆ دروســتکردوون. بــەڵام ئایــا لــە رووی پەرەســەندنەوە 
لــە ئاســتی ناوخــۆدا چــۆن بــوون و ئاســتی پەرەســەندن یــان پەرەنەســەندن و 
دواکەوتــووی و ســەرەتاییبوونی ئــەوان چ کاریگەرییەکــی لــە ســەر کــوردی ئێســتا 

هەیــە، ئەگــەر ئــەو بۆچوونــە راســتبێت کــە ئــەوان باپیــر کــوردی ئێســتا بــن؟ 

ئــۆ. ل. ڤیلچێڤســکی لــە کتێبــی« نــەژادی کــورد«دا، ســەرباری ئاخاوتنــی وردو 
دوورو درێــژ لــە ســەر میلــەت و خێڵەکانــی میســۆپۆتامیا لــە جــۆری هــۆری و 
ــی و ســامی و  ــدۆ ئێران ــە هین ــی خێل ــی و دەرکەوتن ــۆو کاســی و میتان ــی و لۆل گۆت
ــی و کــورد شــتێکی روون و ئاشــکرای  ــدی گۆت ــاد و پەیوەن ــی و م ــدی گۆت پەیوەن

ئەوتــۆ لەبــارەی رەگوڕیشــەی کــوردەوە ناخاتــە روو، بەڵکــو هەمــان بۆچوونەکانــی 
هیــرۆدۆت و مینۆڕســکی و دیاکۆنــۆف و ئەوانــەی تــر دەهێنیتــەوە کــە لــە ســەرەوە 
ــوردەوە  ــارەی ک ــە ب ــە ل ــت ک ــە ئەنجــام دێ ــەوە ب ــە کــۆی قســەکانی ئ باســکران و ل
دەڵێــت: کــە بــاس دێتــە ســەر کــوردەکان، پێــش هەمــوو شــتێک دەبــێ رەچــاوی 
ــاوە  ــن کــە لــە رۆژهەڵاتــەوە، لــە میدی ــەکان بکەی ــە ئێرانی ــی هێرشــی خێڵ ئاکامەکان
بــۆ  هەوڵدانیــش  کردیان)35(..ســاکارترین  ســەروو  میســۆپۆتامیای  ســەر  بــۆ 
ــە  ــادن ل ــی م ــەوەی دیالێکتەکان ــان ن ــە گریم ــە ب ــەی ک ــەو دیالێکتان ــەوەی ئ نزیککردن
دیالێکتەکانــی کــوردی دەمانگەیەنێتــە ئەنجامێکــی گومــان لێنەکــراو کــە ئــەم دوو 
گروپــە دیالێکتانــە لــە رووی رەســەنایەتیەوە-بۆماوەوە- راســتەوخۆ ناتوانــن ببن بە 
یــەک و هەریــەک لــەم گروپانــە ســەرچاوەکەی لــە ئــەوی تــرەوە زۆر دوورە)36(.. لە 
ســەدەی شــەش و پێنجــی پێــش زاینــدا هەلومەرجــی ئــەوە دروســت دەبــێ کــە خێڵــە 
ئێرانیــەکان بگەنــە میســۆپۆتامیای ســەروو، کــە دانیشــتوانەکەی لــە خێڵــی رەســەنی 
ــەوەی  ــن، لەبەرئ ــوون، میلەتــی کــورد پێکدەهێن ــە ســامیەکان پێکهاتب ناوچەکــەو خێڵ
زمانــی کــوردی ئێرانیــە، خێڵــە ئێرانیــەکان دەوری هــەرە گرنــگ دەبینــن. هەروەهــا 
ــان  ــەکان بایەخــی گرنگی ــدا توخمــە ئێرانی ــی کوردان ــی و گیان ــووری ماتریاڵ ــە کەلت ل

ــە)37(. هەی

ــەو  ــەو ئ ــە راســتیەوە نزیک ــر ل ــەم کوردناســە زیات ــی ئ ــە راســتیدا بۆچوونەکان ل
ــد دادەنێــن  ــەوەی گۆتــی، کاردۆخــی، می ــە ن ــە ئەفســانەییانەش کــە کــورد ب بۆچوون
نــەک هــەر دەخاتــە بــەردەم گومانــەوە، بەڵکــو ناڕاســتەوخۆش رەتیــان دەکاتــەوەو 
ــەک  ــەوە دەکات کــە ناشــێت کــورد بەرهەمــی ی ــۆ ئ هــەر ناڕاســتەوخۆش ئامــاژە ب
خوێــن و دەماربێــت، بەڵکــو لێکدانــەوەی نزیکتــر لــە راســتی یــان لێکدانەوەی پەســەند 
ئەوەیــە کــە کــورد بەرهەمــی چەندیــن پێکهاتــەو خێــڵ و رەچەڵەکــی هەمەچەشــن و 
تێکــەڵاوی ناوچەکەیــەو بەڵگــەی رەچەڵــەک ناســی و رەگەزناســی و ئارکیۆلۆجــی و 
زمانــی و کەلتووریــی ئەوتــۆش نیــە کــە بتوانێــت ئــەم بۆچوونــە رەت بکاتــەوە، بــە 
تایبەتــی کــە کــورد وەکــو خــۆی پاشــماوەو شــوێنەواری ئەوتــۆی لــێ بەجێنەمــاوە 
کــوردی  کۆمەڵــگای  درەنگیــش  مێژوویەکــی  هەتــا  هەروەهــا  بســەلمێنێت.  ئــەوە 
کۆمەڵــگای دەرەوەی نووســین بــووەو بەوپێیــەش کــورد پێکهاتەیەکــی بــێ تۆمــاری 

رابــردووە.

ــەی ڤیلچێڤســکی لــە پــاڵ بایەخــی قســەکردنی لەســەر  ــە راســتیدا توێژینەوەک ل
رەچەلەکــی کــورد، بایەخێکــی گرنگتــری هەیــە ئەویش لێکدانەوەی بــاری کۆمەڵایەتی 
و  ئێــران  بانەکانــی  و  دێریــن  میســۆپۆتامیای  لــە  بەرهەمهێنانــە  و  ئابــووری  و 
ناوچەکــەدا، کــە ســەرباری نەبوونــی باســی کــورد لــە رووی کۆمەڵایەتیــەوە، وەکــو 
پێکهاتەیەکــی جیــاوازو ناســراو بــەڵام بــە رەچاوکردنــی ئــەوەی کوردیــش لــەم 
رووبــەرە جوگرافیایــەدا ژیــاوە، دەشــێ بتوانیــن بــە پشتبەســتن بــەو زانیارییانــە 
رووناکیــەک بخەینــە ســەر بــاری کۆمەڵایەتــی کــوردی لــەو ســەرەتایەوە هەتــا 

قۆناغــی زانــراوی مێــژووی کــورد لــە رووی کۆمەڵایەتیــەوە. 

ڤیلچێڤســکی باســی شــێوازی ژیــان و چۆنێتــی دەســتکەوتنی خــۆراک لــە راو 
ئامــرازە زۆر  لــەو  و کۆکردنــەوەی بەرهەمــی خۆراکــی نێوسروشــت دەکات و 
ــە  ســەرەتاییانە دەدوێــت کــە مرۆڤــی میســۆپۆتامیاو بانەکانــی ئێــران و ناوچەکــە ل
بــەردو تاوێــرو ئێســقان و قــوڕ دروســتیان کــردوون. هــەروەک لــە ســەرەتاوە باســی 
کــۆچ و مانــەوە لــە ئەشــکەوت و چیاکانــدا دەکات و پاشــان باســی دەرکەوتنــی خێڵــە 
شــوانکارەکان و کۆچــەری و جیاکردنــەوەی ئاژەڵــەکان و ماڵیکردنــی هەندێکیــان 
دەکات و لــەوەش دەدوێــت چــۆن خەڵــک لــە دەشــت و دۆڵەکانــدا نیمچــە جێگیربوون. 
هەروەهــا باســی باڵادەســتی دەوری ئافــرەت دەکات وەکــو جۆرێــک لــە سیســتێمی 
ــداو باســی  ــی پێداویســتیە خۆراکیەکان ــە دابینکردن ــرەت ل ــی ئاف دایکســالاری و رۆڵ
بەخێوکردنــی دوو جــۆر لــە ئــاژەڵ لــە چیاکانــدا دەکات، یەکەمیــان ئاژەڵــی ورد 
ــو  ــە نێ ــۆ هاتووچــۆو گواســتنەوە ل ــز ب ــی بەهێ ــو ئاژەڵێک ــان ئەســپ وەک و دووەمی
چیاکانــداو لــە پــاڵ ئەوەشــدا باســی چۆنێتــی خۆپاراســتنی خێڵــەکان دەکات لە رێگای 
ــەردو دارو ئیســقان.  ــە ب ــەوە ل ــزو چەکــی ســادەی دروســتکراوی خۆیان ــی هێ بوون
هەروەهــا باســی دەرکەوتنــی جیــاوازی چینایەتــی دەکات لــە پێکهاتــەی کۆمەڵایەتــی 
ئــەو چەرخــەدا. لــەم رووەوە دەڵێــت: بــە تێپەڕبوونــی چەنــد ســەدەیەک، نووســراوی 
دەوڵەتــە کۆیلەدارەکانــی رۆژهەڵاتــی کــۆن و ســەرچاوەکانی تــری ئەوســاکە نــاوی 
کۆنــی خێــڵ و کۆنفیدراســیۆنی خێڵــەکان لــە جێــگای خۆیانــدا بەکارنایــەن و ئاڵــۆزی 
و تێکەڵکردنیــان تــادێ زیاتــر دەبــێ. نــاوەکان چیتــر وەکــو نــاوی گروپــی تایبەتــی 
و دیاریکــراوی کۆمەڵــگای بــێ چیــن بەکارنایــەن، بەڵکــو نــاوەکان بەگشــتی مانــای 
هەمــوو خێڵــە بەربەرییــەکان دەدەن کــە دوژمنــی دەوڵەتــە کۆیلــەدارەکان بــوون)38(. 

دیاکۆنــۆف لــە مێــژووی میدیــادا دەڵێــت: ئەگــەر بگەڕێینــەوە بۆ کۆتایــی هەزارەی 
چــوارەم و ســەرەتای هــەزارەی ســێیەمی پێــش زایــن، لــەو قۆناغــەدا میدیــا لەســەر 
نەخشــەی شارســتانێتی ســواڵەتی رەنگاڵــە بــوو، کــە لــە ســوریاوە درێــژ دەبــووەوە 
تــا ناوەڕاســتی ئاســیاو چیــن، ئیــدی لــەو قۆناغــەدا یەکەمیــن نیشــانەی دابەشــکاریی 
پیشــەیی لــە نێــوان هــۆزە شــوانکارەکان و کشــتوکاڵ کارەکانــدا پەیدابــوو، ســوودیان 
لــە ئــاوی رووبــاری دامێنــی چیــاکان وەردەگــرت بــۆ شــینکردنی دەغــڵ و دانەکانیــان، 
بــۆ یەکەمیــن جــار گەنمــی خۆماڵــی و جــۆو گەنمــی کێوییــان بــەراو کــرد. نیــگارە بــێ 
هەژمارەکانــی ســەر دەفرەکانیــان وەکــو نیــگاری بزنــی کێویــی و پــەز، ئاماژەیەکــی 
گرنگــە بــۆ ســەرقاڵبوون بــە ئاژەڵداریــەوەو لــە دەڤــەرە کشــتوکاڵیەکاندا نیشــینگەی 
هەمیشــەییان درووســتکرد، ئەمــە لــە قۆناغێکــدا بــوو کــە هێشــتا کۆچەرییــەکان 
ــوون. پاشــان دەفــری مــس و کەرەســتەی جۆراوجــۆر  ــر نەبووب ــەواوی جێگی ــە ت ب
پەیدابــوون. هەمــوو ئەمانــە بوونــە هــۆی ئەوەی کە پیشــەوەری تەون و گۆزەســازی 
تــا ئاســتێکی بــەرز پێشــبکەون)39(. هەروەهــا دەڵێــت: روون و ئاشــکرایە گۆتییــەکان 
نوێنەرایەتــی قۆناغێکــی ســەرەتایی کاری کشــتوکاڵی و شارســتانی و فەرهەنگییــان 
دەکــرد، هێشــتا لــە ســەردەمی رەنگاڵەیــی گوزەرانــدا بــوون)40(. هەروەهــا دەڵێــت: 
هــۆزی گۆتــی یــان یەکێتــی هــۆزە گۆتیــەکان کــە بــێ هیــچ چەندوچوونێــک لــە قۆناغی 
کۆمەڵــە ســەرەتاییەکاندا ژیــاون)41(. لــە ناوچــە کوێستاننشــین و زۆر دوورەکانــی 
ــی  ــەزارەی یەکەم ــەزارەی دووەم و ســەرەتای ه ــی ه ــە کۆتای ــادا ل ــاوی میدی رۆژئ
پێــش زاینــدا، رێکخســتنی چینەکانــی کۆمەڵــگا، یان خرابووە ســەر ڕی، یاخود هێشــتا 
لــە قۆناغــی کۆمەڵــە ســەرەتاییەکاندا بــوون)42(. هەروەهــا دەڵێــت: لــە ســەدەی نــۆی 
پێــش زاینــدا، دەوڵەتۆکــە بچووکەکانــی لۆلۆیــی و گۆتییــەکان لــە دەڤــەری »زامــوا« 
بونیادنرابــوون)43(. لــە کاتێکــدا باســی سیســتێمی کۆیایەتــی لــە پێــش زایــن و 
تەنانــەت هەتــا کاتــی هاتنــی ئایینــی ئیســامیش دەکرێــت، بــەڵام لەوبــارەوە هاتــووە: 
ــە  ــووە، ل ــە هەب ــە شــوێنی دیک ــە ل ــەو شــێوەیەی ک ــەداری ب ــچ کات نیزامــی کۆیل هی
کوردســتان نەبــووە، ســەرەڕای ئــەوەی کــە چەنــد ســەدە خەڵکــی ئــەو وڵاتەیــان بــە 

دیــل گرتــووەو بەنێــوی کۆیلــە لــە بــازاڕی کۆیلەفرۆشــاندا دەیانفرۆشــتن)44(.

بۆچوونەکانــی  کــورد  رەگوڕیشــەی  بــە  ســەبارەت  زەکــی  ئەمیــن  محەمــەد 
مینۆڕســکی و هیــرۆدۆت و کەزنەفــۆن دەهێنێتــەوەو باســی بۆچوونــی هەنــدێ لــە 

مێژوونووســانی عەرەبیــش دەکات، بــەڵام پێدەچێــت خــۆی زیاتــر لایەنگــری ئــەوە 
ــت: قەومــی کاردۆ  ــەو رووەوە دەڵێ ــەوە ســەر کاردۆخــی و ل ــورد بچێت ــە ک ــت ک بێ
ــی  ــە کــە وڵات ــێ، ئەمــە موحەقیق ــە ب ــەو وڵات ــی ئەســڵیەی ئ ــێ و چ ئەهال چ ســامی ب
کاردۆشــۆێ قەدیــم ئیمــڕۆ مەرکــەزی ئەســڵی کــوردە)45(. لــە دەوروپشــتی ســەدەی 
حەوتــەم و شەشــەمی پێــش زاینــدا بــە هەنــدێ نەتــەوەی کوردســتانیان وتــووە 
کــوردۆ یــان بــە کاردا، کوردۆئــەن، یــان بــە هەنــدێ نــاوی تــر کــە لەمانــە بچــێ ناویان 
نــاون)46(. ئــەم وتەیەمــان بۆیــە لێــرەدا هێناوەتــەوە بــۆ ئــەوەی کــە بزانیــن زۆرینــەی 
بۆچوونــەکان ســەبارەت بــە رەگوڕیشــەی کــورد بەمجــۆرەن، واتــە بــە گریمانــە 
دانانــی ئــەوەی ئــەو ناوانــە نزیکــن لــە نــاوی کــورد یــان لــە وشــەی کــوردەوە، 
کەواتــە دەبــێ کــورد بگەڕێتــەوە ســەر ئــەوان. ئەمــەش ئــەوە دەگەیەنێــت، کــە دوای 
چەندیــن ئاخاوتــن لەســەر رەگوڕیشــەی کــورد، بەگشــتی ئەوانــەی لەســەر ئــەو 
ــە ســوودی  ــان کــردووە، لەســەر خاڵێــک هــاوڕان کــە ئەویــش ل ــە لێکۆڵینەوەی بابەت
ئــەو بابەتــە نیــە کــە بەدوایەوەبــوون و هەوڵیانــداوە بگــەن بــە دەرئەنجامێکــی بــاش و 
قایلکــەر، ئەویــش ئەوەیــە کــە تاکــو ئێســتا رەگوڕیشــەی کــورد، بەتەواوەتــی ئاشــکرا 
نیــەو جێــگای گومــان و ئاخاوتنــی زیاتــرە. لەبــەر لاوازی بەڵگــە مرۆڤناســی و 
ــواری  ــی ب ــورد خــۆی، بەگشــتی توێژەران ــەکان ســەبارەت بەخــودی ک ئارکیۆلۆجی
کوردناســی لەســەر بنەمــای مرۆڤناســی و ئارکیۆلۆجــی و نووســراوە مێژوویەکانــی 
پەیوەســت بە میلەت و پێکهاتەو دەوڵەتانی میســۆپۆتامیاو رۆژئاوای ئاســیا، لەســەر 
ئــەو رووبــەرە جوگرافیایــەو ئــەو خێــڵ و رەگەزانــەی تێیــدا ژیــاون لەســەر بنەمــای 
لێکچــوون و جیــاوازی هەنــدێ لــە پاشــماوەو هەنــدێ بنەمــای زمــان باســی کوردیــان 
ــە بەســتنەوەی کوردیشــدا بــە رەگــەزو پێکهاتەکانــی تــری ناوچەکــەوە  کــردووەو ل
لەســەر هەمــان بنەمــاو هەنــدێ جــار لەســەر بنەمــای خەیــاڵ لێکدانەوەیــان کــردووە. 

لــە لایەکــی تــرەوە ئــەوەی جێــگای ســەرنجە ســەبارەت بــە کــورد، لەبەرئــەوەی 
رەگوڕیشــەی ئــەم پێکهاتەیــە تەمومژاویــەو لــە راستیشــدا بێجگــە لــە خەمڵانــدن و 
ــە  ــەی ک ــەو خاک ــورد لەســەر ئ ــی ک ــۆ دەرکەوتن ــراو ب ــی دیاریک ــان مێژوویەک وادان
ئێســتا لەســەری دەژی بوونــی نیــە، هەربۆیــە ئاســان نیــە لەســەر کۆمەڵایەتیبوونــی 
کــورد یــان ژیانــی کــورد لــە ســەرەتای دەرکەوتنیــەوە تــا مێژوویەکــی زۆر دواتــر 
زانیــاری راســت و بڕواپێکــراو دەســتبکەوێت. چەنــد بۆچوونێــک وەکــو بــاوەڕی 

ــە،  ــەژادی ئاری ــە ن ــە دەگوترێــت کــورد ل ــۆ نموون ــووە، ب ــرو جەســپاویان لێهات جێگی
کــورد نــەوەی میدەکانــە، کــورد نــەوەی گۆتییەکانــە، کــورد نــەوەی کاردۆخیەکانــە. 
ــۆ  ــورد ب ــە ئەســڵی ک ــە ئاشــکرا نی ــە ک ــەی ئەوەی ــە بەڵگ ــرە لێکدانەوەیی ــەم ف ــەر ئ ه
ــە. بەهەمــان شــێوە کاتــێ دیاکۆنــۆف باســی ژیــان و  کــێ دەکەڕێتــەوەو کــورد کێی
ــی و گەشــەو پەرەســەندن و بەرهەمهێنــان و دابەشــکردنی کارو  بــاری کۆمەڵایەت
دەرکەوتنــی پیشــەو دروســتبوونی یەکێتــی خێــڵ و دروســتکردنی هێــزو شــەڕکردنی 
میدییــەکان دەکات، زۆرێــک وای بــۆ دەچــن ئــەوە لێکدانــەوەی کۆمەڵــگای کوردیــە، 
بــەڵام لــە راســتیدا ئــەوە لێکدانــەوەی کۆمەڵــگای میدیاییــە، لەکاتێکــدا بەڵگــەی ئــەوەی 
کــە کــورد نــەوەی میــدەکان بێــت زۆر لاوازە، تەنانــەت ئەگــەر بەرێژەیەکــی کەمیــش 
کــورد بچێتــەوە ســەر میدییــەکان، ئــەو میــژووەی دیاکۆنــۆف باســی دەکات بەهیــچ 
بەڵگەیــەک کــورد تیایــدا ئامادەبوونــی نیــە. بەهەمــان شــێوە ئــەو لێکدانەوانــەی کــە 
ئــۆ. ل. ڤیلچێڤســکی بــۆ نــەژادی کــورد و بــاری ژیانــی کۆمەڵایەتــی و کەلتــووری و 
پەرەســندنی میلەتانــی کۆنــی میســۆپۆتامیاو رۆژئــاوای ئاســیای دەکات، ئەوەنــدەی 
باســی ســۆمەری و بابلــی و ئەکــەدی و ئاشــووری و میدەکانــە، ئەوەنــدە تایبەتمەنــد 
نیــە بــە رەگوڕیشــەی کــوردو بوونــی کــوردەوەو تەنانــەت ئــەم میدیاناســە لــە 
لێکدانەوەکانیــدا ئامــاژەی روون و بەڵگــەدار بــۆ ئــەوە نــاکات کــە کــە کــورد نــەوەی 

راســتەوخۆی میدیــەکان بێــت. 

هــەر لــەم رووەوە مــادەم کــورد نــە رەچەڵەکــی روون و ئاشــکرایە، نــە مێــژووی 
ــەوەی  ــەوە ســەلمێندراوە کــە کــورد ن ــە ئ ــە، ن ــی هەی ــردووی خۆی تۆمارکــراوی راب
راســتەوخۆی یەکێــک لــە پێکهاتەکانــی میــدو گۆتــی و لۆلــۆو کاردۆخــی بێــت، هەتــا 
ــەی  ــە پێکهات ــەوەی ک ــو ئ ــار وەک ــی دی ــی ئیســامیش پێکهاتەیەک ســەروبەندی هاتن
کــوردی یــان کۆمەڵــی کــوردی بێــت نابینرێــت. راســتە ئیتنۆســی کــوردی وەکــو نــاو 
لــە ســەدەی ســێی زاینیــدا دەرکەوتــووە، بــەڵام تــا روخاندنــی دەوڵەتــی ساســانیش و 
بــۆ دواتریــش نــاوی کــورد تەنیــا وەکــو نــاوی خێــڵ یــان خێڵــە کۆچەریــەکان بوونــی 
هەبــووە. ئــەو زانیارییانــەی پێســتریش کــە زۆریكیــان پشــتیان بــە گێڕانەوەکــەی 
گەزنەفــۆن بەســتووە کــە گوایــە ئەوانــەی رێگرییــان لــە گەڕانــەوە یــان تێپەڕبوونــی 
دە هــەزار یۆنانیــە بەکرێگیراوەکــە کــردووە لــە )401-400( لــە ناوچــە چیاییەکانــی 
باکــووری میســۆپۆتامیدا کاردۆخیــەکان بــوون کــە بەنزیککردنــەوەی ناوەکەیــان لــە 

وشــەی کــورد، وادانــراوە کــە ئەوانــە کــوردەکان بــوون. ئەویــش لــە گێڕانەوەکانیــدا 
جۆرێــک لــە شــەڕەنگێزی و دڕندەیــی ئــەوان واتــە کاردۆخیــەکان دەخاتــە روو کــە 
هەنــدێ لــە بۆجوونــەکان ســەبارەت بــە رەچەڵەکی کورد وای دەدەنێــت گوایە ئەوانە 
ــەوە  ــی و کەلتووری ــە رووی کۆمەڵایەت ــە. ل ــەوەی ئەوان ــان کــورد ن ــوون، ی کــورد ب
گێڕانەوەکانــی گەزنەفــۆن ئەگــەر روویەکــی گەشــی تێدابێــت بــۆ ســەلماندنی بوونــی 
کــورد لــەو مێــژووەدا، هــاوکات رووناکیــش دەخاتــە ســەر ئــەوەی کــە کــورد ئەگــەر 
لــەو مێــژووەدا بوونێکــی دیــاری هەبووبێــت، لــە چیاکاندا ژیاوەو ســیمای کێوییبوون 

و ســەرەتاییبوونی هەبــووە. 

میدییـەکان،  کـورد دەگەڕێتـەوە سـەر  کـە  بـەو گریمانانەشـدا  دانبنرێـت  ئەگـەر 
یـان گۆتـی، لۆلـۆ، کاردۆخـی یـان هـەر خێـڵ و پێکهاتەیەکـی تـری دێرینـی ناوچەکـە، 
یـان لـە تێکەڵـی ئـەو رەگـەزو پێکهاتانـە پیکهاتبێـت، یـان لـەدەرەوەی ئـەم بۆچوونانە 
کـورد لـە کـۆی ئـەو خێـڵ و بنەماڵـەو پێکهاتـە بچووکانـەی میسـۆپۆتامیاو میدیـا 
دەرەوەی  لـە  کـە  پیکهاتبێـت  ئاسـیا  رۆژئـاوای  هەمـوو  یـان  ئێـران  بانەکانـی  یـان 
رەگـەزی میلەتـە دیـارەکان بـوون، یـان لـە پەراوێـزو هەنـدێ خێڵـی ناپەیوەسـت بـەو 
میلەتانـە پێکهاتبێـت، واتـە کۆکـراوەی رەچەڵەکـی جۆراوجـۆری ناوچەکە بێت، بەڵام 
پرسـیارێک سـەر هەڵـدەدات ئایـا بـە تـەواوی لـە کەیـەوە یـان لـە چ مێژوویەکـدا بـە 
تـەواوی لـە ژێـر نـاوی کـورددا کۆبوونەتـەوە، یـان بوونەتـە یەکەیـەک، ئەگەرچـی 
تاکو ئێسـتاش کورد خاسـێتی تاکە یەکەیەکی یەکگرتووی نیە. هەروەک پێشـتریش 
ئاماژەمـان بـۆ کـرد لاوازی پەیوەندییـە ناوخۆییەکانی کورد لـە مێژووی زانراویەوە 
دەشـێ ببێتـە بەڵگـە بـۆ سـەلماندنی ئـەوەی کـە کـورد یـەک ڕیشـەو رەچەڵەکـی نیـە. 
دەشـێ جیـاوازی رەنـگ و روخسـارو دیمەنـی فیزیکـی مرۆڤـی کورد ببێتـە بەڵگە بۆ 

سـەلماندنی ناچوونیەکـی رەگوڕیشـەی کـورد. 

دیاکۆنــۆف لــە باســی میدەکانــدا لــەوە دەدوێــت لــە کۆتــای هــەزارەی چــوارەم و 
ســەرەتای هــەزارەی ســێیەمدا دابەشــکاری پیشــەیی لــە نێــوان هــۆزە شــوانکارەکان 
و ئــەو هۆزانــەدا هەبــووە کــە خەریکــی کشــتوکاڵ بــوون. بێگومــان مەبەســت لــەم 
قســەیە ئــەوە نیــە کــە میدیــەکان بــەو شــێوەیەی کــە ئــەو لــە مێــژووی میدیادا باســیان 
دەکات، بەوجــۆرە بــوون چونکــە ئاشــکرایە مێــژووی میدییــەکان زۆر لــە دوای ئــەو 
مێــژووەوە دەســت پێــدەکات، بەڵکــو مەبەســت کۆمەڵگاکانــی باشــووری رۆژئــاوای 

ئاســیای ئــەو مێژووەیــە. لێــرەدا ئەوەمــان بــۆ روون دەبێتــەوە کــە لە ئاســتی یەکەمدا 
مرۆڤــی ئــەو قۆناغــە مێژووییــە لــەو جوگرافیایــەدا هــەر ئــەوە نەبــووە لەســەر 
راوکــردن و کۆکردنــەوەی بەروبوومــی رووەک ژیابــن، بەڵکــو دەســتیان داوەتــە 
کار. هەروەهــا لــە کارکردنیشــدا جــۆرە دابەشــبوون یــان سیســتێمێک پەیدابــووە کــە 
بریتــی بــووە لــە دابەشــکردنی کار لــە ئاســتی ســەرەتایدا بــۆ بەخێوکردنــی ئــاژەڵ 
و بــۆ خەریکبــوون بــە کشــتوکاڵەوە، کــە وەکــو ئــەو باســی دەکات گەنمــی خۆماڵــی 
و جــۆو گەنمــی کێویــی و چەنــد دانەوێڵەیەکــی تریشــیان چانــدووە. هەروەهــا بــزن 
ئاژەڵــی تریشــیان بەخێوکــردووەو دەفــری ســادەیان  بــەرازو هەنــدێ  مــەڕو  و 
دروســتکردووەو نیگاریــان لەســەر کێشــاوە. بەگشــتی ئەمانــە ســەرەتایەکی بەهێــزی 
جۆرێــک لــە کۆمەڵایەتیبــوون نیشــان دەدەن کــە پێداویســتیەکانی ژیــان هێناونیەتیــە 
کایــەوەو ئاشــکرایە هــەم کاری شــوانکارەیی و هــەم کاری کشــتوکاڵیش کاری 
ــان دەســتەجەمی و پێکــەوە  ــە کۆمــەڵ ی ــە کاری ب ــن و پێویســتیان ب تاکەکەســی نی
کارکــردن هەیــە. هەربۆیــە لێــرەدا ســەرباری ئــەوەی کــە پەیوەنــدی هۆزایەتــی 
یــان خێڵایەتــی جۆرێــک لــە کۆبوونــەوە یــان دامــەزراوەی ســادەی کۆمەڵایەتــی 
پشتبەســتوو بــە پەیوەنــدی خوێــن و خزمایەتــی دروســتکردووە، هــۆکاری ئابــووری 
کــە گــەڕان و کارکردنــە لــە پێنــاوی بەدەســتهێنانی پێداویســتیەکانی ژیانــدا لــە 
خــۆراک و شــتی تــر، بووەتــە هــۆی کۆکردنــەوەی ژمــارەی زیاتــر لــە خەڵــک و 
ئــەوەش تێکەڵاویــی و پەیوەنــدی بەربڵاوتــرو بەهێزتــری دروســتکردووە. هــەروەک 
خەریکبــوون بــە کشــتوکالەوە پێویســتی بــە مانەوەیــە لــە شــوێندا کــە ئــەوەش 
ســەرئەنجام نیشــتەجێبوون دروســت دەکات. کەواتــە بەپێــی بۆچوونــی دیاکۆنــۆف 
بێــت لــە ســنووری میدییەکانــدا لــە مێژوویەکــی کۆنــەوە بنەماکانــی کۆمەڵایەتیبــوون 
یەکێتــی  درووســتبوونی  میــد  کۆمەڵــگای  دیــاری  خاســێتێکی  و  دەرکەوتــوون 
خێڵەکانــە کــە ئــەوەش لــە ئاســتێکی تــردا نیشــانەی ئاســتێکی تــری کۆمەڵایەتیبــوون 
یــان یەکێتــی و یەکبوونــە کــە لــە رووخســارو دیمەنــدا میدییــەکان وەکــو یەکەیــەک 
دەردەخــات و دەشــێت هۆکارێکــی دەرکەوتــن و مانــەوەی دەســەڵاتی دەوڵەتــی میــد 

بــۆ مــاوەی ســەدەو نیوێــک ئــەو یەکێتــی و یەکبوونــەی خێڵــەکان بــوو بێــت.

بــەو  پەیوەســت  بکەیــن  گرنــگ  خاڵێکــی  بــۆ  ئامــاژە  ئێمــە  دەبــێ  بێگومــان 
ناوچانــەی کــە دواتــر وەکــو نیشــتیمانی کــورد ناســراون، کــە زیاتــر ناوچــەی 



گوتاری ناسیونالیزم

48

چیاییــن. ناوچــەی چیایــی بــە سروشــتی ناوچەیەکــی گونجــاو و لەبــار نیــە بــۆ 
ــەوە  ــە ئ ــداری و شــوانکارەیی، بۆی ــۆ ئاژەڵ ــر شــوێنی گونجــاوە ب کشــتوکاڵ و زیات
ــوون  ــک ب ــە کشــتوکاڵەوە خەری ــەی ب ــە ئەوان ــی ئاســاییە ک ــی کۆمەڵایەت دیاردەیەک
زیاتــر لــە پێدەشــتەکان و لــەو زەویــە تەختانــەدا ماونەتــەوە کــە بــۆ چانــدن و کاری 
کشــتوکاڵی دەســتیان داوەو بــە تایبەتیــش لــەو کاتــەی دەســت بــە ئاودێــری کــراوە، 
واتــە کشــتوکاڵی بــەراو، ئەوانــەی بــە کشــتوکاڵەوە خەریکبــوون، دابەزیــوون بــە 
دەشــتەکان و دامێنــی چیــاکان کــە توانیوویانــە ســوود لــە ئــاوی چــەم و کانیــاوەکان 
وەربگــرن. ئەمــە لــە کاتێکــدا ئەوانــەی بــە شــوانکارییەوە خەریکبــوون بــەرەو چیاکان 
رۆیشــتوون و کەمتــر نیشــتەجێبوون و لــە چیاکانــدا بەپێــی بوونــی پاكــژو لــەوەڕگا 
بــۆ ئاژەڵەکانیــان جــوڵاون. ئاشــکرایە ئــەوەی پەیوەنــدی بــە کوردەکانــەوە هەیــە لــە 
مێــژوودا لــە بــری ئــەو خێــڵ و هۆزانــەی بــە کشــتوکاڵەوە خەریکبــوون زیاتــر ئەوانــە 
بــوون کــە بــە شــوانکارەییەوە خەریکبــوون. بۆیــە زیاتــر رێــی تێدەچێــت کــوردەکان 
لــە رووی رەگوڕیشــەوە بگەڕێنــەوە بــۆ ئــەو خێڵــە شــوانکارانەی کــە ســەرکەوتوون 

بــۆ نێــو چیــاکان.

کۆمەڵــی  وەکــو  گۆتیــەکان  کــرد،  بــۆ  ئاماژەمــان  پێشــتر  وەکــو  دیاکۆنــۆف 
ســەرەتایی نــاو دەبــات و ئــەو خێڵانەشــی لــە ســەرزەمینی میدیــا لــە چیــاکان و 
ناوچــە کوێستاننشــینەکاندا ژیــاون شــوانکارەبوون و بە ئاژەڵدارییــەوە خەریکبوون، 
هەروەهــا لــە رۆژئــاوای میدیــا لــە ســەرەتای هــەزارەی یەکەمــی پێــش زاینــدا چینــە 
کۆمەڵایەتیــەکان هێشــتا بەتــەواوی نەخەمڵیــوون و دەرنەکەوتــوون. هەروەهــا ئــەوە 
ــە  ــان ل ــەکان دەوڵەتۆچکەی ــۆو گۆتی ــدا لۆل ــۆی پێــش زاین ــە ســەدەی ن ــووە کــە ل هات
ســەر زەمینــی زامــوادا بنیادنــاوە، کــە زامــوا بەشــێکە لــە ســەرزەمینی کوردســتانی 
ــەو جوگرافیایــەدا، کــە ئێســتا کوردســتانەو  ئێســتا. دیســان باســی ئــەوە دەکرێــت ل
پێشــتر کاردۆخــی و لۆلــۆو گۆتــی میتانــی و کاشــی و هــۆری تیــا ژیــاوە سیســتێمی 
ــە  ــراوی نووســینێک ک ــە دیاریک ــی دروســتنەبووە. هــەروەک ئاشکراشــە ب کۆیایەت
مەبەســت شــێوازی نووســینە نیــە بەنــاوی یەکێــک لــەو پێکهاتانــەی کە ئەگــەری هەیە 
کــورد بچێتــەوە ســەر ئــەوان. رابــردووی ئــەو پێکهاتانــە یــان لــە مێــژووی بابــل و 
ســۆمەرو ئەکــەدو ئاشــوورو یۆنانــدا تۆمــار کــراوە کــە ئەوەش شــتێکی کەمە، یان لە 
خوێندنەوەی ئەو پاشــماوانەوە هەڵهێنجراوە کە ئارکیۆلۆجیســت و رەچەڵەکناســان 

ــە  ــان ب ــوە بەدەســتهاتووە، ی ــەوەش شــتیکی کەمــی لێ ــە، ئ و مرۆڤناســان کردوویان
خوێندنــەوەی رابــردووی ئەوانــی تــر کــە هــەم نزیــک و تێکــەڵاو و هاوســەردەم 
بــوون لەگــەڵ میــدو ئــەو پیکهاتانــەی لــە ســەرزەمینی میــدو بەتایبەتــی لــە رۆژئــاوای 
میدیــا و باکــووری میســۆپۆتامیا ژیــاون و بــەردەوام لــە شــەڕو پێکــدادان و ئاڵۆزیــدا 
ــە  ــەک ل ــا ئەندازەی ــدا، مێژوونووســان ت ــەراوردو لێکچواندن ــە ئەنجامــی ب ــوون و ل ب
رووی پەرەســەندنی کۆمەڵایەتــی و چۆنێتــی بــاری ژیانــەوە، کۆمەڵــگای میدیــاو 
ئــەو پێکهاتانــەی کــە لەســەر زەمینــی میدیــا ژیــاون و هەریەکەیــان بەجۆریــک وەکــو 
باپیــرەی کــورد دادەنرێــت، هاوشــێوەکراون. بــەڵام ســەرباری ئــەوەش لــەو وتانــەی 
توێــژەران کــە لــە ســەرەوە هینامنانــەوە، هەنــدێ تایبەتمەنــدی میدییــەکان و لۆلــۆو 
گۆتــی و کاردۆخــی و تەنانــەت میتانــی و کاشــی دەردەکەوێــت کــە بەتــەواوی 
هاوشــێوەی بابــل و ســۆمەرو ئەکــەدو ئاشــوور نەبــوون لــە رووی پەرەســەندن 
چینــە  نێــوان  ســنووری  دەرکەوتنــی  و  کۆیایەتــی  دروســتبوونی سیســتێمی  و 
کۆمەڵایەتیــەکان و لــە هەمووشــی گرنگتــر دەرکەوتنــی نووســین لای ســۆمەرییەکان 
و بابــل و...تــاد. لێــرەدا ئــەوە دەردەکەوێــت کــە لــەو قۆناغانــەدا ئەوانــەی ئێســتا 
وەکــو باپیــری کــورد ســەیردەکرێن لــە ســێ ئاســتدا لــە زۆربــەی رەگــەزو میلەتانــی 
ســەردەمی خۆیــان جیاوازبــوون کــە ئەوانیــش بریتیــن لــەوەی کــە زیاتــر لــە چیاکانــدا 
ــەش  ــووەو بەوپێی ــدا هات ــە ئاســتی دووەم ــاون و شــوانکارەبوون و کشــتوکاڵ ل ژی
دەرنەکەوتــوون،  روونــی  بــە  کۆمەڵایەتیــەکان  چینــە  بــوون.  کۆچــەری  زیاتــر 
سیســتێمی کۆیایەتــی دروســتنەبووە، نووســین دەرنەکەوتــووەو تۆمــاری خۆیــان 
تــا  ئــەم خاڵانــەش  نووســینن.  پێــش  کۆمەڵــگای  واتــە  نیــە،  زمانــی خۆیــان  بــە 
ــش  ــی میســۆپۆتامیای پێ ــدا پێکهاتەکان ــە کاتێک ــی ئاشــکرا دەریدەخــەن ل ئەندازەیەک
زایــن لەبــەر ئــەوەی سیســتێمی کۆیایەتیــان هەبــووە واتــە جۆرێــک لــە سیســتێمی 
تــا  کۆمەڵایەتیــەکان  چینــە  هەبــووە،  بەرهەمهێنانیــان  پەیوەنــدی  و  ئابــووری 
ئەندازەیەک خەمڵیوون و کشــتوکاڵ و شــوانکارەیی شانبەشــانی یەکتر رۆیشــتوون 
و نیشــتەجێبوون دیاردەیەکــی لەبەرچاوبــووەو سیســتێمی دەســەڵات و سیســتێمی 
نووســینیان هەبــووەو تۆمــاری رابردوویــان بــۆ قۆناغەکانــی دواتــر ماوەتــەوە. واتــە 
ئەمــان خاســێتی کۆمەڵگایــان هەبــووە، لەکاتێکــدا ئــەو پێکهاتانــەی کــە ئەگــەری 
هەیــە باپیــرەی کــورد بــن زیاتــر خاســێتی کۆمەڵــگای ســەرەتاییان هەبــووە. ئەگــەر 
بتوانرێــت لــە رێــگای کۆڵیــن و لێکدانــەوەی زانســتی زیاتــرەوە ئــەوە بســەلمێنرێت، 

ئــەوا رەنگــە بگەیــن بــە دەرئەنجامێــک یارمەتیدەربێــت بــۆ ئــەوەی تێبگەیــن بۆچــی 
تاکــو ئیســتاش کــورد لــە رووی پەرەســەندن و بڕینــی قۆناغەکانــی مێــژووەوە لــە 
ریــزی دواوەی کۆمەڵگاکانــی رۆژئــاوای ئاســیاو ســەرزەمینی ســۆمەرو ئەکــەدو 
ــە  ــا وەکــو بەشــیک ل ــەوە کــە ئێســتا میدی ــەو روانگەی بابــل و ئاشــوورو میدیاشــە ل
میــژووی ئیــران ســەیردەکرێت و تەنیــا ناسیونالیســتانی کــورد وەکــو هەوڵێــک بــۆ 
دۆزینــەوەی رابــردوو لــە پێنــاوی ســەلماندنی ئێســتاو بەدەســتهێنانی ئاینــدەدا وەکــو 

رابــردووی کــورد ســەیری دەکــەن. 

بەشی دووەم 

گریمانەی بوونی کورد لە درووستبوونی میدیاوە بۆ سەرەتای زاینگریمانەی بوونی کورد لە درووستبوونی میدیاوە بۆ سەرەتای زاین

یــان  کۆمەڵایەتیبــوون  کــوردو  رەگوڕیشــەی  لەبــارەی  پێشــوودا  بەشــی  لــە 
سروشــتی کۆمەڵایەتــی کــوردەوە دوایــن، بــەڵام هــەروەک باســمان کــرد، لەبــەر 
ئــەوەی رەگوڕیشــەی کــورد تەموژاویــەو ئــەو بۆچوونانــەی کــە کــراون بــە بنەمــا 
ــدان بــۆ ســەلماندنی ئــەوەی کــورد کێیــە، بنەمــای لاوازن و  بــۆ دەرخســتن و هەوڵ
ــە  ــە چوارچیــوەی گریمانــە دەرناچــن، هەرچەنــدە دەشــێ ئــەم بۆچوونــەی ئێمــە ل ل
ــرەی کــوردن  ــەکان باپی ــەوە دەکــەن میدیی ــاس ل ــەوە ب ــە دڵنیایی ــەی کــە ب لای ئەوان
ــەو  ــەی ئ ــەڵام زۆرب ــەوە، ب ــووە، رەتبکرێت ــوردی ب ــی ک ــا دەوڵەتیک ــی میدی و دەوڵەت
بەدڵنیایــی قســەکردن و هەڵوێســت وەرگرتنانــە لــە ژێــر کاریگــەری ئــەو هــۆکارەدا 
درووســت دەبــن کــە پێیوایــە ئێمــە رابــردووی گەشــمان هەبــووەو نەیــاران تێکیــان 
شــکاندووین، هــەروەک بــە بارێکــی تریشــدا دەشــێ هەوڵــدان بــۆ دۆزینــەوەی بــاوک 
ــە شکســتکردن و  ــژوو، دەرئەنجامــی هەســت ب ــارو خــاوەن مێ ــان باپیرەیەکــی دی ی
هەســت بــە نائامیدیاەبوونمــان بێــت لــە ئێســتادا. لــە راســتیدا یەکێــک لــە کێشــەکانی 
ــەوەی  ــو ئ ــە ســەیری خــۆی وەک ــەوەی نی ــری ئ ــە بوێ ــە ک ــوردی ئەوەی کەســێتی ک
هەبووەو هەیە بکات و شکست و برینەکانی خۆی ببینێت. بەڵکو بە درووستکردنی 
بۆچوونــی ئەفســانەیی بــە دەوری رابــردووی خۆیــدا، هەوڵــدەدات ئامیدیاەبوونێکــی 
بــێ بنەمــا بــۆ رابــردووی خــۆی دروســت بــکات، ئــەوەش وای لــێ دەکات لــە ئێســتای 

خۆیشــی تێنــەگات و نەزانێــت چــی دەکات.

بەهەرحــاڵ وەکــو گوتمــان رەگوڕیشــەی کــورد تەمومــژاوی و لێڵــە، تەنانــەت 
لــەو مێــژووەی کــە دەکەویتــە پێــش روخاندنــی دەوڵەتــی میدیــاەوە، بــە وادانــان و 

ــە هاوشــێوەکردن و  ــی و ب ــەی زمان ــدێ بەڵگ ــە هەن ــە پشتبەســتن ب ــدن و ب خەمڵان
نزیککردنــەوەی نــاو و وشــەکانی وەکــو لۆلــۆو گۆتــی و کاشــی و کاردۆخــی... لــە 
ــە.  ــەو رەگــەزو رەچەڵەکان ــەوە ســەر ئ ــدراوە کــورد بگێڕرێت ــاوی کــوردەوە هەوڵ ن
هەرچەنــدە لــە رووی راســتیەوە مــەرج نیــە ئەگــەر پێکهاتەیەک رابردوویەکی گەشــی 
نەبــوو، ئیتــر ئێســتاو ئایندەشــی نابێــت، یــان بــە پێچەوانــەوە ئەگــەر رابردوویەکــی 
گــەش و ئامیدیــاەی هەبــوو ئــەوا ئێســتاو ئایندەشــی مســۆگەرە. بەهەرحــاڵ، میدیــاەم 
کــورد وەکــو پێکهاتەیەکــی ناســراو و دوور لــە تەمومــژو لێڵــی، لــە قۆناغــی مێژوویــی 
ــە  ــر، کەوات ــی ت ــە پێکهاتەیەکــی جیاکــراوە لەوان ــادا نەناســراوەو نەبووەت پێــش میدی
قســەکردن لــە ســەر بــاری کۆمەڵایەتــی و شــێوازی ژیــان و ئاســتی پەرەسەندنیشــی 
ــەوەی  ــەڵام ئ ــت. ب ــارەوە دەکرێ ــردا قســەی لەب ــی ت ــوەی ئەوان ــە چوارچێ دیســان ل
دەردەکەوێــت، لــەو قۆناغەشــدا، ئــەو پێکهاتانــەی کوردیــان بــۆ دەگەڕێنرێتــەوەو 
ئــەو جوگرافیایــەی کــە دواتــر بــە کوردســتان ناســراوە، دواکەوتووتــر بــووەو زیاتــر 
ــەوەی کــورد  ــن لێکدان ــرەدا هەوڵدەدەی ــووە. لێ ــگای ســەرەتایی هەب خاســێتی کۆمەڵ
یــان ئەوانــەی بــە باپیرانــی کــورد دانــراون و شــێوازی ژیــان و کۆمەڵایەتیبوونیــان 
ــاوی کــورد وەکــو پێکهاتەیەکــی  ــی ن ــا دەرکەوتن ــاەوە ت ــی میدی ــی دەوڵەت ــە روخان ل

جیــاواز، یــان وەکــو ئیتنۆســێکی ســەربەخۆ، تاوتــوێ بکەیــن. 

ئاشــکرایە لــە مێــژووی پێــش دەرکەوتنــی میدییەکانــدا ســۆمەرییەکان میلەتێکــی 
خــاوەن مێــژوون کــە لــە میســۆپۆتامیادا ژیــاون. لــەو ســەرزەمینەی کــە پێشــتر 
بەشــی زۆری میدیــای پێکهێنــاوەو دواتــر بــە کوردســتان ناســراوە خێڵەکانــی عیــام 
ــۆری و ســۆباری و  ــی و ه ــو چیاکانیشــدا گۆت ــە نێ ــی و ل ــۆو کاســی و میتان و لۆل
ــەڵام  ــوون. ب ــوە هات ــە کوێ ــە ل ــاکات ئەمان ــەوە ن ــژوو باســی ئ ــاون. مێ کاردۆخــی ژی
ئــەوەی لــە خوێندنــەوەی نوێــی مێــژوودا پەیوەســت بــە کــورد بــاس دەکرێــت، 
ئەوەیــە گوایــە کــورد لــە رەگــەزی ئاریــەو لــە رۆژهەڵاتــەوە بــەرەو ناوچــەی میدیــا 
ــت کــوردو  ــەوە دەکرێ ــە لایەکــی تریشــەوە باســی ئ ــان کــردووە. هــەروەک ل کۆچی
میدیــا یەکــن و لــە لایەکــی تریشــەوە بۆچوونــی لەوجــۆرە هەیــە کــە کــوردو ســۆمەر 
ــە  ــەوەش هەی ــەوەی ئ ــا لێکدان ــوون و هەروەه ــورد ب ــان ســۆمەرییەکان ک ــن، ی یەک
کــە رەچەڵەکــی کــورد پەیوەنــدی هەیــە بــە لۆلــۆو مێتانــی و کاســی و ســۆباری و 
گۆتــی و کاردۆخیــەوە. بەهەرحــاڵ ئەگــەری نزیــک ئەوەیــە کــە کــورد لــە شــوێن و 

جوگرافیــای تــرەوە نەهاتبــن و نــەوەی رەســەنی ئــەو پێکهاتانــە بن کــە لە دەرکەوتنی 
مرۆڤــەوە لــەم جوگرافیایــەدا ژیــاون. تەنانــەت ئەگــەر گێڕانەوەی کورد بۆ ئەفســانەو 
بەســەرهاتی نــوح و لافــاوی نوحیــش جۆرێــک لــە خەیاڵپــڵاوی بێــت، هێشــتا بەپێــی 
ئــەو ناوچەیــەی کەشــتیەکەی لــێ جێگیربــووە، هــەر ئــەوە دەســەلمێنێت کــە کــورد 
نــەوەی راســتەقینەی جوگرافیــای خۆیانــن و لــە شــوێنی تــرەوە نەهاتــوون. ئــەم 
بۆچوونەشــمان بــۆ ئــەوە هێنایــەوە کــە بڵێیــن دروســتترین لێکدانــەوە بــۆ رەچەڵــەک 
ــژووی  ــە مێ ــە کــە ل ــەو پێکهاتانەی ــەوەی ئ ــە کــە کــورد ن و نیشــتیمانی کــورد ئەوەی
پێــش زاینــدا لــە باکــووری میســۆپۆتامیا بــۆ چیاکانــی زاکــرۆس و بانەکانــی ئێــران، 
ــە پەیوەســتبوونی  ــاون. رەنگ ــادا ژی ــە ســەرزەمینی میدی ــر ل ــە دەربڕینێکــی ت ــان ب ی
ــارودۆخ و  ــچ ب ــە هی ــەم خاکــە ل ــەوەو دەســتبەردارنەبوونی ل ــەم جوگرافیای کــورد ب
هەلومەرجێکــدا ببێتــە بەڵگــەی ئــەوەی کــە ئــەم پێکهاتەیــە لــەم خاکــەدا دروســتبووەو 
بوونــی پەیوەســتە بــەم خاکــەوەو ســەرباری هەمــوو ئــەو هێــرش و تێکشــکاندنانەی 
ــی خــۆی  ــە بوون ــزگاری ل ــەم پارێ ــووە، هێشــتا ه ــە دووچــاری ب ــەم خاک لەســەر ئ
کــردووە، هــەم پارێــزگاری لــە شوناســی خــاک یــان جوگرفیاکــەی کــردووە. راســتە 
ئــەو پێکهاتانــەی تــر نەبوونەتــە خاوەنــی دەوڵەتــی دیــار، بــەڵام دەوڵەتــی میدیــا 
ــە  ــەوەی ن ــەوە، ســەرباری ئ ــی گرتووەت ــەو ناوچەکانیان ــەو پێکهاتان ــە بەگشــتی ئ ک
دیاکۆنــۆف و نــە ئــەو مێژوونووســانەی تریــش کە لەســەر میدیــاو دەوڵەتی میدیایان 
ــش  ــە روونی ــەن و ب ــاوی ناب ــوردی ن ــی ک ــو دەوڵەتێک ــی وەک ــە روون نووســیووە، ب
باســی ئــەوە ناکــەن کــە کــورد نــەوەی میدیــاە یــان کــوردو میدیــا یەکــن. بــەڵام 
ــارەی  ــڕ وردەکاری لەب ــە بەشــێوەیەکی پ ــۆ. ل. ڤیلچێڤســکی ک ــو ئ ــی وەک توێژەرێک
نــەژادی کــوردەوە توێژینــەوەی کــردووە دەڵێــت: خێڵەکانــی کاردۆخــی لــە ناوچــەی 
شــاخاوی رۆژئــاوای مانــا دەژیــان. کاردۆخــی ئــەو میلەتــەن لــە هەمــوو لایەکــەوە 
ئێســتایان  کوردەکانــی  ئیتنۆگێنیــزی  بەشــداری  راســتەوخۆ  کــە  پیانــراوە  دانــی 
ــدا کاردۆخیــەکان  ــە هەنــدێ حاڵەت کــردووەو ئــەوەش گەیشــتووەتە رادەیــەک کــە ل
ــەکان هێشــتا  ــۆی بۆچوون ــن)1(. بەهەرحــاڵ ســەرباری ک ــورد ناودەبرێ ــە ک ــەر ب ه
رەگوڕیشــەی کــورد ئەوەنــدە روون نیــە کــە مایــەی دڵنیایــی تــەواو بێــت. بــەڵام 
ــان  ــۆ زۆرینەی ــان ب ــە ی ــە دێرینان ــەو میلەت ــۆ هــەرکام ل ــەوە ئاشــکرایە کــە کــورد ب ئ
بگەڕیتــەوە یــان تێکەڵاوێــک بێــت لــە چەنــد رەچەڵەکێــک، ئەگــەر پەیوەنــدی بــە 
ســۆمەرو بــە میدیایشــەوە نەبێــت، ئــەوا بۆچوونەکــەی گەزنەفــۆن لــە 401-400ی 

ــەوان وەکــو باپیــری کــورد،  ــی ئ ــەکان و بوون ــە کاردۆخی ــدا ســەبارەت ب پێــش زاین
ئــەوە دەســەلمێنێت کــە کــورد یەکێــک لــە کۆنتریــن پێکهاتەکانــی رۆژئــاوای ئاســیایە. 
لەگــەڵ کــورد دەکەیــن کــە پێکهاتەیەکــی  ئێمــە وا مامەڵــە  بــەدواوە  لێــرە  بۆیــە 
خــاوەن رابــردووی دوورودرێــژی باکــوری میســۆپۆتامیا و چیاکانــی زاکــرۆس و 
رۆژئــاوای میدیایــە. بــەڵام ئــەوەی هەوڵدەدەیــن لەســەری رابووەســتین ئەوەیــە کــە 
ــەو رووبــەرە جوگرایــەدا  ئایــا کــورد یــان ئــەو پێکهاتانــەی کــە باوکــی کــوردن و ل
ژیــاون کــە دواتــر بــە کوردســتان ناســراوەو نیشــتیمانی کوردانــە، لــە رووی ژیــان 

ــوون؟  ــەوە چــۆن ب و پەرەســەندنی کۆمەڵایەتی

بەپێی گێڕانەوەکانی هیرۆدۆت دەوڵەتی میدیا ســەدو پەنجا ســاڵ فەرمانڕەوایی 
کردووەو لە ســاڵی 550ی پێش زایندا لە لایەن هەخامەنەشــێەکانەوە رووخێنراوەو 
لــە شــوێنیدا دەوڵەتــی هەخامەنشــی دروســتبووە. ئەمــەش ئەوەمــان پــی دەڵێــت کــە 
لــە دوای دەوڵەتــی میدیــا کــە دەوڵەتێکــی پێکهاتــوو بــوو لــە فیدراســیۆنی خێڵــەکان 
و دەســەڵاتی بەســەر ئــەو رووبەرەشــدا هەبــووە کــە ئــەو پێکهاتانــەی تیــادا ژیــاون، 
کــە کوردیــان لــێ پەیدابــووە، کەواتــە بەوپێیــە روخاندنــی دەوڵەتــی میدیــا کاریگــەری 
لەســەر ئــەو پێکهاتانــەو ناوچەکانیشــیان هەبــووە. هەتــا کاتــی روخاندنــی دەوڵەتــی 
میدیــا لــە ســاڵی 550ی پێــش زاینــدا، ئاشــکرایە کەیخوســرەوی دووەم کــە بــە کۆرش 
بەناوبانگــە، چەنــد ســاڵێک پێــش رووخاندنــی دەوڵەتــی میدیــا، دەبێتــە پاشــای پــارس 
و لــە ســاڵی 550ی پێــش زاینــدا هێــرش دەکاتــە ســەر دەوڵەتــی میدیــاو دەســتی 
بەســەردا دەگرێــت و لــەو کاتــە بــەدواوە هێــواش هێــواش نــاوی ئێــران دێتــە شــوێنی 
ــا بەڵکــو  ــاوی میدی ــەک هــەر ن ــەوە ن ــە راستیســدا لەوکات ــارس و ل ــا و پ ــاوی میدی ن
هەوڵی ســڕینەوەی شارســتانێتی و مێژووەکەشــی دراوە. کۆرش بە هەموو لایەکدا 
هەوڵــی فراونکردنــی دەســەڵاتی خۆیــی داوەو تەنانــەت لــە ســاڵی 538ی پێــش زاینــدا 
دەســتی بەســەر بابلــدا گرتــووەو ســنووری دەوڵەتەکــەی فراونکــردووە. بۆچوونــی 
لەوجــۆرە هەیــە کــە کــۆرش کاتــێ دەســتی بەســەر میدیــادا گرتــووە، ســوپای میدیای 
کــردووە بــە بەشــێک لــە ســوپای پــارس یــان ئێــران و لــە جەنگەکانیــدا بــەکاری 
هێنــاون. لەبــارەی دۆخــی دوای روخانــی میدیــاوە دەگوترێــت: هەمــوو کوردەکانــی 
رۆژهــەڵات و رۆژئــاوا، یانــی میدیــاو گوتــی تــا دەرکەوتنــی ئەســکەندەر بــۆ مــاوەی 

دوو ســەدە ژێردەســتەی ئێرانیــەکان بــوون)2(. 

ئاشــکرایە لــە دەوروبــەری ناوەڕاســتی هــەزارەی یەکەمــی پێــش زاینــدا، دەوڵەتــە 
کۆیلــەدارە کۆنەکانــی میســۆپۆتامیاو رۆژئــاوای ئاســیا لــە بابــل و ئاشــوورو ئۆراتــۆ 
لــە ماوەیەکــی  روخــان. دەوڵەتــی میدیایــش وەکــو دەوڵەتێکــی نوێــی کۆیلــەدار 
ــەدار  کورتــدا روخــاو دەوڵەتــی هەخامەنشــی کــە ئەویــش دیســان دەوڵەتێکــی کۆیل
ــەڵام وەکــو ئاشــکرایە ناوچــە شــاخاوییەکانی زاکــرۆس و  ــەوە. ب ــگای گرت ــوو جێ ب
باکــووری میســۆپۆتامیا کــە هەمــان جوگرافیــای کوردســتانی ئێســتایە، شــوێنی خێلــە 
شــوانکارەکان بــوو، هــەروەک لــە رۆژهەڵاتیشــەوە خێڵــی تــر بــەرەو ئــەو ناوچانــە 
کۆچیــان دەکــردو تێکــەڵاوی خێڵــە شــوانکارەکان دەبــوون و شــێوازی ژیانیان بەپێی 
سروشــتی ناوچەکــە لەوانــەوە نزیــک دەبــووەوە. هــەروەک ئاشکراشــە تەنانــەت 
دوای روخانــی دەوڵەتــی میدیایــش لــە ناوچــە چیاییەکانــدا جۆرێــک لــە فیدراســیۆنی 
خێڵــە شــوانکارەکان بــەردەوام بــووە بــە تایبەتــی بــۆ خۆپاراســتن و بەرگریکــردن لــە 
خۆیــان. خاســێتێکی دیــاری نێــو خێڵــە شــوانکارەکان نەبوونــی سیســتێمی کۆیایەتــی 
بــووە، چونکــە بــە سروشــتی ژیانــی شــوانکارەیی بــە تەواوەتــی نیشــتەجێبوون 
دروســت نــاکات، بەڵکــو ئەگــەر لــە جوگرافیــای سنوورداریشــدا بێــت ئەوە سروشــتی 
کۆچــەری دەبێــت. لــە سیســتێمی شــوانکارەو کۆچەریــدا رژێمــی یــان سیســتێمی 
کۆیایەتــی بــە ئاســانی پێکنایــەت. ئــەم لێکدانەوەیــە ســەرنجمان بۆ ئەوە رادەکێشــێت 
کــە لــەو جوگرافیایــەدا کــە دواتــر بــە کوردســتان ناســراوە، نــە لەســەردەمی دەوڵەتــە 
کۆنــە کۆیلەدارەکانــداو نــە لەســەردەمی میدیــاو پــارس یان هەخامەنشــیدا سیســتێمی 
کۆیایەتــی وەکــو سیســتێمی کۆیایەتــی میســۆپۆتامیا یــان یۆنــان پێکنەهاتــووە. بــە 
واتایەکــی تــر دەشــێ بگوترێــت لــە مێــژووی باپیرانــی کــوردو لەســەردەمی کــورد 
خۆیشــیدا سیســتێمی کۆیایەتــی پێکنەهاتــووە.. پێــش شــەپۆلی کۆچــی خێڵــەکان لــە 
رۆژهەڵاتــەوە بــۆ ناوچــە چیاییــەکان کــە چەندیــن خێڵــی شــوانکارە لــەوێ دەژیــان 
و- خەڵکــی رەســەنی ناوچەکــە بــوون-، هاتنــی خێڵــە نوێیــەکان کــە دەشــێ مەبەســت 
لــەوەی کــە کــوردەکان لــە رۆژهەڵاتــەوە هاتــوون و دەچنــەوە ســەر رەچەڵەکــی 
هیندۆ-ئێرانــی و لــە نــەژادی ئاریــن، دەرئەنجامــی کۆچــی ئــەم خێڵانــە بێــت بــەرەو 
چیــاکان، بــەڵام لــە راســتیدا خێڵــە لۆلــۆو گۆتــی و -کاشــی و هــۆری و میتانــی- و 
کاردۆخیــەکان پێــش ســەپۆلی ئــەو کۆچــی خێڵــە نوێیانــە لــە ناوچەکــەدا بــوون کــە 
خێڵــی شــوانکارە بوون..ئــەم خێڵــە شــوانکارانە زمــان و دیالیکتــە کۆنەکانــی خۆیــان 
پاراســت و ئاســەوارەکانیان تــا رۆژگارێکــی زۆر درەنگیــش هــەر مایــەوە. لەنــاو 

ــا  ــدا بــوون و کۆنفیدراســیۆنی ت ــە ناوچــە چیاییەکان ــەی ل ــە زۆران ــە خێڵ ــەو کۆمەڵ ئ
رادەیــەک بەهێــزو چەســپاویان پێکهێنابــوو. ئــەم خێڵــە شــوانکارە چیاییانــە بەهەمــان 

شــێوەی جــاران هێــزی ســەرەکی و پێشــڕەوی خێڵەکانــی تــر بــوون)3(. 

کەواتــە لــەم وتەیــەوە، یەکــەم ئەوەمــان بــۆ ئاشــکرا دەبێــت کــە دواتــر خەمڵیــن و 
پێکهاتنــی کــورد وەکــو ئیتنــۆس لــەو خێڵــە جۆراوجۆرانــە پێکهاتــوون کــە زۆرینەیــان 
ــەوە  ــە رۆژهەڵات ــە ل ــوون ک ــە ب ــوون و کەمینەشــیان ئەوان ــە ب دانیشــتووی ناوچەک
ــە زمــان  ــان ل ــوون پارێزگاریی ــەی نیشــتەجێی ناوچەکــە ب ــوون. هەروەهــا ئەوان هات
و دیالێکتەکانــی خۆیــان کــردووە کــە زمــان و دیالیکتەکانــی باپیرانــی کــورد بــووە. 
هەروەهــا ئــەم پێکهاتــە خێڵایەتیــە شــوانکارەیە کــە ســەرباری بوونــی فیدراســیۆن 
ســەرباری  و  بــۆ خۆپاراســتن  تایبەتــی  بــە  ناوخــۆ  ســنوورداری  دەســەڵاتی  و 
بوونــی دەوڵەتــە کۆیلــەدارەکان لــە دەوروبەریانــدا، کــە هەندێجــار پەلاماریــان داون 
و هەوڵیانــداوە دەســەڵاتیان بەســەردا بکــەن و بیانخەنــە ژێــر رکێفــی خۆیانــەوە، 
بــەڵام لــە نیــو ئــەم خێڵــە شــوانکارانەدا سیســتێمی کۆیایەتــی دەرنەکەوتــووە یــان 
رووبــەری جیۆگرافیــای ئــەو پانتاییــەی باپیرانــی کــوردی تیــادا ژیــاوە قۆناغــی 
کۆیایەتــی بــە خۆیــەوە نەبینیــووە.. هەروەهــا بەپێــی کزبوونــی دەســەڵاتی دەوڵەتــە 
کۆیلــەدارەکان و بەپێــی گەشەســەندنی پەیوەنــدی چینایەتــی لەنــاو خێڵــە چیاییەکانــدا 
ئیمپراتۆرێتــە  هێرشــی  لەبەرامبــەر  و  بچــووک  دەوڵەتانــی  دروســتبوونی  و 
کۆیلــەدارەکان داکۆکییــان لــە خۆیــان دەکــرد، ئــەم خێڵــە شــوانکارە چیاییانــەش 

پەرەیــان دەســەندو پێشــدەکەوتن)4(. 

کۆمەڵــگای  ئاڤێســتا  وردە  یــان  بچــووک  ئاڤێســتای  کــە  ئاشــکرایە  ئــەوە 
ئــەو ســەردەمەی بــۆ ســێ ئاســت دابەشــکردووە کــە بریتیــن لــە: ئاتراڤــان واتــە 
خزمەتکارانــی ئاگــر، راتایســار واتــە خانەدانــەکان، ڤاســترایا فیوێنــت واتــە ئاژەڵــدارو 
کــە  بــە »هوتــی« دەکات  ئامــاژە  کاتــدا  لەیــەک  تەنیــا  لەمانــە  جوتیــاران. جگــە 
وردە  بــەڵام  هەبــوون،  کۆیلەکانیــش  بێگومــان  »پیشــەوەر«دێت)5(.  مانــای  بــە 
ــەک  ــا ئەندازەی ــەم دابەشــکردنەی وردە ئاڤێســتا ت ــاکات. ئ ــۆ ن ــان ب ئاڤێســتا ئاماژەی
ــووە  ــە پێکهات ــادا ک ــگای میدی ــەی کۆمەڵ ــان پێکهات ــەڵ دابەشــکاری ی ــە لەگ هاوتەریب
لــە کاهینــەکان و جەنــگاوەران و پیشــەوەرو بــازرگان و خزمەتــکار. واتــە لەپــاڵ 
بوونــی کۆیایەتیــدا کۆمەڵــگای میدیــای رواڵەتــی کۆمەڵــگای چینایەتــی هەبــووە. 

هەڵبــەت کاتــێ مێژوونووســانی ئاشــوور یــان هیــرۆدۆت یــان هــەر کەســێک لــە 
دەرەوەی ســنووری میدیــاەوە ســەیری میدیــای کــردووە، ســەرباری ئــەوەی لــە 
چەندیــن پێکهاتــەو خێــڵ پێکهاتــووە، بــەلام بــە هەموویــان گوتــراوە میدیــا، بۆیــە 
دەشــێ لــە زامــواو ئــەو شــوێنانەی تریــش کــە ئێســتا کوردســتانن، بێجگــە لــە خێڵــە 
شــوانکارەکانی نێــو چیــاکان، ئــەم دابەشــبوونە لــە پێکهاتــەی کۆمەڵایەتیــدا بە ئاســتی 

جیــاواز لــە ســنووری میدیــادا بوونــی هەبووبێــت یــان بینرابێــت. 

دیاکۆنـۆف دەڵێـت: نووسـراوەکانی داریوشـی یەکـەم لەسـەر بێسـتوون )کۆتایـی 
سـەدەی شەشـەمی پێـش زایـن(. ئـەوە نیشـان دەدەن کـە بونیـادی کۆمەڵـگای میدیـا 
لێکچوونی لەگەڵ بونیادی کۆمەڵگای پارسیا هەیە، بەتایبەتی هەم لە میدیاو هەم لە 
پارسـیاش شـتێک هەبوو بەناوی )گەل-هێز(، ئەمانە بریتیبوون لە هێزی چەکداری 
بوون...شـیوازی  کۆمەڵایەتـی  بونیـادی  فاکتـەری  گرنگتریـن  کـە  ئـازاکان  مرۆڤـە 
رێکخسـتنی میدیـا لـە رابـردوودا )رۆژگاری میدیـا، یاخـود رۆژگاری پێشـووتری 
یەکەمـی  نیـوەی  لـە  پارسـە  ئابوورییەکانـی  بەڵگـە  هاوشـێوەی  هەخامەنشـیەکان( 
سـەدەی پێنجەمـی پێـش زاینـدا)6(. هەروەهـا لـەو بەڵگـە ئابوورییانـەی کـە کامیـرۆن 
باسـی کـردوون و ڤ. ێ. تیورینـا جەختـی لەسـەر کردوونەتـەوە، رووناکیەکـی کەم 
دەخەنـە سـەر کۆمەڵـگای میدیـا، کـە باسـی ئەوە دێتە ئاراوە کـە بەڵگەی تەرخانکراو 
هەیـە بـۆ.. پێدانـی مافـی کریـکاران، یاخـود بەخێوکردنـی چەنـدان جـۆری جیـاوازی 
کرێـکاران کـە پێیـان دەگوتـرا کورتـاش، وەکـو کرێـکاری بیناسـازی واتـە کرێـکاری 
پادشـایی تایبەت و کرێکاری بە ئەزموون. یاخود بەپێی پیشـەو شـارەزاییان پۆلێن 
کـراون بـۆ نموونـە )بەردتـاش، دارتـاش، مسـگەر..( ئەمانـە لـە کاروبـاری بیناسـازی 
پایتەختـی هەخامەنشـیەکاندا کاریـان دەکـرد، هەروەهـا بـە گروپـی گـەورە سـەد بـۆ 
هـەزار کرێـکار)7(. دیـارە لـەم شـێوەی کارکردنەشـدا هەنـدێ بـە نانـە سـکی کاریـان 
پێکـراوەو هەنـدێ خـواردن و شـەراب و شـوانەکانیش مەڕیـان پێـدراوە. هەروەهـا 
خەڵکانـی تریـش هەبـوون لـە هـەردوو رەگـەز لـە کێڵگەکانی تایبەت بە پاشـادا کاری 
کشـتوکاڵیان بـۆ پاشـا کـردووە. رەنگـە ئـەو پرسـیارەش سـەر هەڵبـدات ئایـا ئـەم 
کارکەرانـە کۆیلـە بـوون یـان خەڵکـی ئاسـایی بـوون و بـە ئـازادی و ئـارەزووی 
خۆیان کاریان کردووە. هەروەک لەسـەر بنەمای ئەم زانیارییانەی سـەرەوە باسـی 
ئـەوە دەکرێـت کـە کرێـکاران یـان کارکەران لە قۆناغی دوای میدیادا لەسـەر زەمینی 

یەکـەم  لـە:  بریتیبـوون  کـە  کـراون  پۆلێـن  جـۆر  بـۆ سـێ  هەخامەنشـیدا  دەوڵەتـی 
پیشـەوەران و بێگانـەکان )سـووری و میسـری و یۆنانـی(. دووەم ئـەو کرێکارانـەی 
لـە کاروبـاری پاشـادا کاریـان دەکـرد، بـەکاری پیشەسـازیەوە خەریکبـوون. سـێیەم 

دەسـتەی ئـەو کرێکارانـەی لـە کاروبـاری کشـتوکاڵیدا کاریـان دەکـرد)8(. 

ئاشـکرایە لـە سـاڵانی ناوەڕاسـتی سـەدەی شەسـی پێـش زاینـدا شـەڕی نێـوان 
پارسـەکان بـە سـەرۆکایەتی کـۆرش و میدیـا بـە سـەرۆکایەتی ئاسـتیاک بـەردەوام 
بـوو. بەپێـی گێڕانەوەکانـی هیـرۆدۆت و کتسـیاس کـە دیاکۆنۆف گواسـتوونیەتیەوە، 
خانەدانەکانی میدیاو بەشێک لە مۆغەکانی زەردەشتی و هۆزو خێلە جۆراوجۆرەکان 
پشـتگیری و هاوکاری پارسـەکانیان کرد بە دژی ئاسـتیاک و بەرامبەر بە دەوڵەتی 
کـۆرش  و  پارسـەکان  هـۆی سـەرکەوتنی  بـووە  کـە سـەرئەنجام  جەنـگان،  میدیـا 
دەسـتی بەسـەر میدیـا و تەنانـەت ئێکباتانـای پایتەختـدا گـرت و بـە پێـی مێژووەکەی 
کۆیلـە)9(..  بـە  کـران  دانیشـتوانیش  بەشـێکی  تاڵانکـراو  شـارەکە  بابلـی  نابۆنیـدی 
بەپێـی چیرۆکـی نووسـەرە یۆنانیـەکان خانەدانـە میدییەکان بـۆ ماوەیەکی دیاریکراو 
خەڵکانی رێزلێگیراوی نێو ئیمپراتۆرێتی هەخامەنشـییەکان بوون)10(. میدییەکان و 
پارسـەکان نەریتێکـی هاوشـێوەی نەریتـی میسـرییە کۆنەکانیـان هەبـوو، بەپێـی ئـەو 
نەریتە یان کوڕی کچەکە، یانیش هاوژینی کچی پاشای پێشوو دەبوو بە میراتگری 
یاسـایی پاشـا. بۆیە زۆرجار پاشـاکان هاوسـەرگیرییان لەگەڵ خوشکەکانی خۆیاندا 
دەکـرد)11(. بێگومـان لـە سـەردەمی فەرمانڕەوایـی هەخامەنشـییەکاندا ناوچەکانـی 
میدیـا بـە گشـتی لـە ژێردەسـەڵاتی ئەوانـدا بـووە، واتـە ئـەو جوگرافیایـە کـە دواتـر 
بە کوردسـتان ناسـراوە لەژێرسـایەی دەسـەڵاتی دەوڵەتی پارس یان هەخامەنشـی 
لـە رووی کۆمەڵایەتـی و ژیـان  ئـەو دەوڵەتـەش  بـووە. قەڵەمـرەوی  یـان ئێرانیـدا 
رووەوە  لـەو  هەبـووەو  خۆیـی  تایبەتمەنـدی  بەرهەمهێنانـەوە  پەیوەندییەکانـی  و 
دیاکۆنـۆف دەڵێـت: ئـەو کاتە بێگومان پەرەسـەندنی تەواوی شـێوازی بەرهەمهێنانی 
کۆیلـەی پێشـەنگ بـوو، بەئەندازەیەکـی زۆر وەک زیادبوونـی ژمـارەی کێڵگەکانـی 
میتـۆدی  بـە  بەرهەمهێنـان  پرۆسـەکانی  مـەودای  قوڵبوونـەوەی  کۆیلـەو  خـاوەن 
لـە  لـەو کاتـەدا  بـۆ بەرهەمهێنـان  بەرهەمهێنانـی کۆیلەداری...شـێوازی کۆیلـەداری 
هەڵکشـاندا بوو، لەگەڵ ئاسـتی گەشـەکردنی هێزی بەرهەمهێناندا دەگونجا. ئامرازو 
بـە  کۆیلـەش  کاری  دەسـتی  هێـزو  باوبـوون،  کاتـەدا  لـەو  ئاسـنینەکان  کەرەسـتە 

رێژەیەکـی زۆرو بـە ئاسـانی بەردەسـت بـوو)12(. لەسـەردەمی هەخامەنشـییەکاندا، 
کاردۆخیـەکان کـە هێشـتا لـە قۆناغـی کۆمەڵـگا سـەرەتاییەکاندا دەژیـان، پێدەچێـت 
سـەرقاڵی راو و شـکارو تەنانـەت رەنگـە کشـتوکاڵیش بووبـن... پادشـایانی میدیـا 

نەیانتوانـی داگیریـان بکـەن، بـۆ یەکەمجـار ملکەچـی کـۆرش بـوون)13(.

ئەو قۆناغەی کە بۆ ئەم باسەی ئیمە لە رووی مێژوویەوە وەکو چوارچێوەیەک 
لـە  هەتـا  میدیـاەوە  دەوڵەتـی  دامەزراندنـی  سـەروبەندی  لـە  دیاریمانکـردەووە، 
دایکبوونـی عیسـا یـان سـەرەتای زایـن دەکشـێت. بۆچوونـی لەوجـۆرە هەیـە کـە 
ئـەو قۆناغـە بـە قۆناغـی پێکهاتـن یـان بنەغەدانـان یـان دامەزراندن سـەیردەکات. لەم 
بارەیـەوە کارل یاسـپرس دەڵێـت: مـرۆڤ ئێسـتاکەش لـە چوارچێـوەی داڕێـژراوی 
ئـەو سـەردەمەدا دەژی، سـەردەمێک کـە لەگـەڵ کەسـایەتیەکانی وەکـو زەردەشـتی 
ئێرانـی، کۆنفۆسیۆشـی چینـی، بـودای هینـدی و فەیلەسـەفە یۆنانیـەکان و پێغەمبەرە 
جوولەکەکانی وەکو ئەشعیاو ئەرمیا داڕێژراوە. سەردەمی بناغەیی سەردەمێکە لە 
رووانگەی مانابەخشـی بە مرۆڤ بەکەڵکترین سـەردەمی مێژوو بووە. سـەردەمێک 
لـە نێـوان سـاڵانی 800 و 200ی پێـش زایـن. هەروەهـا هـەر رووداوێـک پێـش ئـەم 
سـەردەمە روویدابێت پێشـەکیەک بووە بۆ داڕشـتنی ئەم سـەردەمە، هەروەک هەر 
بـەم سـەردەمەوە گرێـدەدات  ئـەم سـەردەمە روویدابێـت خـۆی  پـاش  رووداوێـک 
مرۆڤـەی  ئـەو  هەروەهـاش  دەگەڕێتـەوە،  سـەردەمە  ئـەم  بـۆ  سـەرچاوەکەی  و 
کـە ئێمـە تاکـوو ئەمـڕۆ لەگەڵـی دەژیـن، بەرهەمـی ئـەم سـەردەمە بـووە)14(. لـەم 
وتەیـەوە دەردەکەوێـت ئـەو قۆناغـەی کـە بـە قۆناغی بنیادنـان دادەنریت چ لە رووی 
کۆمەڵایەتیـەوە چ لـە رووی ئیتنیـەوە زۆر گرنگـە، هاوشـێوەی ئـەو قۆناغەیـە کـە 
بنیـادی کەسـێتی تاکـە کەسـی تیـا بەئەنجـام دەگات. بەگوێـرەی نەتـەوەو پێکهاتـە 
کۆمەڵایەتیـەکان ئەگـەر لـەو قۆناغـی بنیادنانـەدا نەیتوانـی وەکـو پێویسـت بناغـەی 
چەسـپاوی خـۆی دابنێـت، ئـەوا ناتوانێـت بـە ئاسـانی رەوتـی سروشـتی خـۆی بـکات 
و لەگـەڵ رۆیشـتنی کاتـدا گەشـە بـکات و پەرەسـەندنی سروشـتی خـۆی ببڕێـت 
تـا دەگاتـە بەرزتریـن ئاسـتی پەرەسـەندنی کۆمەڵایەتـی کـە قۆناغـی بەرهەمهێنانـی 
بەشـدارنەبێت،  بناغەییـدا  بزووتنەوەکانـی سـەردەمی  لـە  قەومێـک  هـەر  دەوڵەتـە.. 
بەشـێوازی قەومێکـی سروشـتی و بـێ مێـژوو دەمێنیتـەوە)15(. دواتـر دەگەڕێینـەوە 

بـۆ باسـکردن لـە قۆناغـی سـەرەتایی یـان قۆناغـی دامەزرانـدن و بنەرەتـی.

ــۆ قســەکردن لەســەر سروشــتی  ــن ب ــەک دابڕێژی ــەوەی بنچینەی ــۆ ئ ــان ب بێگوم
پێکهاتــەی کــورد یــان باپیرانــی کــورد لــە دوای روخانــی دەوڵەتــی میدیــا، پێویســتمان 
بەوەیــە کــە بزانیــن سروشــتی پێکهاتــەی کۆمەڵایەتــی کۆمەڵــگای میدیــا چۆنبــووە. 
ئــەوەی تــا ئەندازایــەک وەکــو بۆچوونێکــی جێگیــری لێهاتــووە ئەوەیــە کــە دەوڵەتــی 
میدیــا لــە فیدراســیۆنی خێــڵ یــان عەشــیرەتەکان پێکهاتــووە. بــەڵام بــا بزانیــن ئــەم 
قســەیە تا چ ئاســتێک راســتی تێدایە. هەروەک پێشــتریش ئاماژەمان بۆ کرد یەکێک 
لــە کێشــە ســەرەکیەکانی مێــژووی کــورد ئەوەیــە کــە نــە گۆتــی و نە لۆلــۆو نە هۆری 
و نــە میتانــی و نــە کاشــی و نــە میدیــا و نــە کاردۆخــی نــە ئــەو پێکهاتانــەی تریــش 
کــە کوردیــان بــۆ دەگەڕێتــەوە نووســین و هەڵکۆڵیــن و نــە پاشــماوەی پــڕ بایەخــی 
نەخــش و نیــگاری خــاوەن شوناســی ئەوتــۆی خۆیانیــان لــێ بەجێنەمــاوە. تەنانــەت 
ئــەوەی لــە کوردســتاندا وەکــو پاشــماوەی کــۆن دۆزراوەتــەوە یــان ماوەتــەوە، 
ناتوانرێــت بســەلمێنرێت کــە بەرهــەم و دەســتکردو داهێنانــی هیــچ کام لــە باپیرانــی 
کــورد بــووە. بــۆ نموونــە زۆرێــک بــە شــانازیەوە دەڕواننــە پەیکــەری نارامســین لــە 
ــەوەی  ــە کاتێکــدا ئ ــان ســەرپڵ، ل ــەرەداخ ی دەربەندگــەورەی ســەگرمەی ناوچــەئ ق
هەیــە پەیکــەری پاشــای ئەکــەدەو دەردەکەوێــت کــە وێنــەی ســەرپڵ هەمــان وێنــەی 
ــارام ســین بــووە، ئــەوەش بەپێــی نەخــش و نووســراوی  دەموچــاوی پاشــا واتــە ن
بەردینــی پاشــای ئەکــەد کــە لــە مۆزەخانــەی لوردایــە)16(. ئاشــکرایە ئــەم نووســین 
ــەو ســەردەمەی کــە پەلامــاری  ــۆ ئ ــەوە ب ــەی ئەکــەد دەگەڕیت و نەخــش و پەیکەران
وڵاتــی گۆتــی باوکــی میدیــاو باپیــری کوردیــان داوەو بەســەریاندا ســەرکەوتوون و 
ــە خۆشــی ســەرکەوتن  ــردووە، ل ــووری میســۆپۆتامیادا ک دەســەڵاتیان بەســەر باک
و وەکــو دیاریکردنــی جــێ دەســت و هەژموونــی خۆیــان بەســەر وڵاتــی گۆتیــدا 
ــەو پاشــماوەو شــوێنەوارانەیان بەجیهێشــتووە. هەرچــۆن نووســراوی بێســتوون  ئ
نووســراوی ســەردەمی داریوشــەو لــە وڵاتــی میدیــا هەڵکۆڵــراوەو بــە ئامانجــی 
ئــەوە کــراوە کــە پارســی هەخامەنشــی فەرمانــڕەوای وڵاتــی میدیــا  نیشــاندانی 
ــراوی بێســتوون  بــوووە ئــەو ســەرزەمینەش ســەرزەمینی ئێرانــی پارســەو هەڵکۆڵ

پاشــماوەی داگیــرکاری دەوڵەتــی پارســی ئێرانیــە لەســەر خاکــی میدیــا. 

لـــە  بێســـتون،  بـــەردی  ســـەر  نووســـراوی  نەرێنـــی  کاریگـــەری  ئاشـــکرایە 
قۆناغەکانـــی دواتـــری ژیانـــی کـــورددا بـــە دوو ئاراســـتە دەرکەوتـــووە، یەکەمیـــان 

خۆبەخاوەنزانینـــی کـــورد بـــۆ نووســـراو و مێژوویـــەک کـــە نـــەک هـــەر هـــی ئـــەم نیـــە 
بەڵکـــو نووســـراو هەڵکۆڵینـــی پارســـە هەخامەنشـــییەکانە کـــە دەســـەڵاتی میدییەکانیـــان 
لەناوبـــردووەو دەســـتیان بەســـەر وڵاتەکەیـــدا گرتـــووە. دووەم هەخامەنشـــیینەکان 
ــان نیشـــانداوە کـــە فەرمانـــڕەوای پـــارس و میدیـــان. ئـــەوەش رێگاخۆشـــکەر  وایـ
بـــووە بـــۆ درووســـتبوونی هەســـتی خـــۆ بەئێرانیزانـــی لای ئـــەو کـــوردەی کـــە خـــۆی 
ـــەی  ـــەو هەســـتی خـــۆ بەئێرانیزانین ـــە ئ ـــت، ک ـــان دەزانێ ـــووە ی ـــا زانی ـــەوەی میدی ـــە ن ب
ــتگیری  ــش پشـ ــە میژووییەکانیـ ــەو بەڵگـ ــدا نیـ ــتیەکی تێـ ــچ راسـ ــتا هیـ ــوردی ئێسـ کـ
ئـــەوە ناکـــەن کـــە کـــورد ئیرانـــی بێـــت، بـــەڵام زمانەکـــەی ســـەربە گروپـــی زمانەکانـــی 
باکـــوری رۆژئـــاوای ئێرانـــە.، بەڵکـــو بـــە پێچەوانـــەوە زۆرینـــەی بەڵگـــەکان پشـــتگیری 
ئـــەوە دەکـــەن کـــە میدیـــا پێکهاتـــەی رەســـەنی چیاکانـــی زاکـــرۆس و باکـــووری 
میدیـــەکان  دەرکەوتنـــی  بـــۆ  دووەمیـــس  بۆجوونـــی  ئەگـــەر  میســـۆپۆتامیایەو 
ـــادای و پارســـوا  ـــەوا م ـــە، ئ ـــش زاین ـــی پێ ـــەزارەی یەکەم ـــە ســـەرەتای ه راســـتبێت ک
هـــاوکات دەرکەوتـــوون و مـــادای واتـــە میدیـــەکان پێـــش پارســـوا بوونەتـــە خاوەنـــی 
دەســـەڵات. تەنانـــەت ئەگـــەر میدیـــا لەگـــەل پارســـوادا پەیوەندییەکیـــان بـــە کۆچـــی 
ئارییەکانـــەوە حەبیـــت بـــۆ بانەکانـــی ئێـــران ئێـــران، دیســـان لـــەو روانگەیـــەوە کـــە 
میدیـــەکان تاکـــە باپیـــرەی کـــورد نیـــن و کـــورد زیاتـــر نـــەوەی پێکهاتـــە رەســـەنەکانی 
ــی کـــورد بـــە  ــوری میســـۆپۆتامیاو زاکـــرۆس و ئەناتۆلیایـــە، واتـــە ئێرانیبوونـ باکـ
ـــەت وشـــەی  ـــت، بەڵگەیەکـــی لاوازە. تەنان ـــی بێ ـــەوەی کـــە کـــورد ئاریای پشتبەســـتن ب
ئێـــران لەگـــەڵ دەرکەوتنـــی پارســـەکاندا دەرکەوتـــووە نـــەک لەگـــەڵ دەســـەڵاتی میدیـــا 
کـــە پێـــش دەســـەلاتی پارســـەکان بـــووەو لـــەو کۆنتـــرە لـــە ناوچەکـــەدا. هـــەروەک 
پێشـــتریش ئاماژەمـــان بـــۆ کـــرد کـــە بۆچوونـــی لەوجـــۆرە هەیـــە کـــە بوونـــی 
میدیـــەکان دەگێڕێتـــەوە بـــۆ مێژوویەکـــی کۆنتـــر، بـــەڵام تەنانـــەت ئەگـــەر ئـــەم 
ـــا وەکـــو ئامادەبـــوون و دەســـەڵات  بۆچوونـــەش راســـت نەبێـــت هێشـــتا بوونـــی میدی
ــوون  ــە بـ ــەنی ناوچەکـ ــتووی رەسـ ــەکان دانیشـ ــواوە. میدییـ ــە پێـــش پارسـ دەکەوێتـ
ــدا  ــاخاوییەکانی زاکرۆسـ ــە شـ ــە ناوچـ ــەوە لـ ــاڵ پێـــش زایینـ ــەزار سـ ــێ هـ ــە سـ و لـ
ــە  ــە لـ ــوون کـ ــەکان بـ ــەرە ئارییـ ــە کۆچبـ ــەکان لـ ــەکان/ ئێرانیـ ــەڵام پارسـ ــاون، بـ ژیـ
هـــەزار ســـاڵی یەکەمـــی پێـــش زایینـــەوە وردە وردە لـــە ئاراســـتەی رۆژهەڵاتـــەوە 
ـــران ناســـراوە)17(.  ـــە ئێ ـــدا ب ـــە دوایی ـــە ناوچەیەکـــی دەشـــتایی )فـــەلات( کـــە ل چوونەت

ــادی  ــەو بنی ــە سرووشــتی پێکهات ــت ســەرنج بدەین ــرەوە دەمانەوێ بەهەرحــاڵ لێ
کۆمەڵایەتــی کۆمەڵــگای میدیــا بــە تایبەتــی لــەو مێــژووەدا کــە خاوەنــی دەســەڵات و 
دەوڵــەت بــووەو گەیشــتووەتە بەرزتریــن ئاســتی پەرەســەندن و هێــزی و توانیوێتــی 
ئیمپراتۆرێتــی بەهێــزو تــا ئەندازەیــەک تەمــەن درێــژو خــاوەن نووســین و هەڵکۆڵیــن 

و مێــژووی ئاشــووری بڕوخێنێــت. 

پێکهاتنی دەوڵەتی میدیا جیاوازی هەبووە لەگەڵ سروشــتی پێکهاتنی دەوڵەتانی 
پێــش خــۆی، لەوانــەش ســۆمەرو ئەکــەدو ئاشــوور، هەروەهــا لــە دەوڵەتانــی دوای 
خــۆی جیــاواز بــووە بــە تایبەتــی هەخامەنشــی و ئەشــکانی و ساســانیەکان کــە 
هەرســێکیان دەوڵەتی پارس و ئێرانی بوون. دەوڵەتی میدیا نەک بە پاڵپشــتی چینی 
ئەرســتۆکرات و زنجیــرەی پلەوپایــەی دەســەڵات دانەڕێــژراوە، بەڵکــو بــە پاڵپشــتی 
جەمــاوەری خەڵــک و دژ بــە ئەرســتۆکراتەکان بــووە. هــەر لەبەرئــەوەش بــووە 
کــە ئەرســتۆکراتەکان لایەنگــری ئاســتیاک نەبــوون)18(. لــە بەراییەکانــی هــەزارەی 
دووەمــی پێــش زاینــدا بارودۆخەکــە نەختــێ گۆڕانــکاری بەســەردا هــات، لــە راســتیدا 
ئــەم م هەزارەیــە شــایەتی گۆڕانێکــی جەوهەریــە لــە بــورای بەرهەمهێنــان و ژیانــی 
کۆمەڵایەتــی دانیشــتوانی میدیــاو ئــەو دەڤەرانــەی کــە دەوری میدیایــان دابــوو.. لــەم 
قۆناغــەدا بەرهەمهێنانــی برۆنــز گەشــەیەکی بەرچــاوی بەخۆیــەوە بینــی، تــا دەهــات 
زیاتــر گۆزەســازی پێــش دەکــەوت، جــۆرو نەخشــی دەفــرەکان گۆڕانیــان بەســەردا 
دەهــات)19(. لــەم قۆناغــەدا یەکەمیــن دابەشــکاری گــەورەی کار لــە نێــوان پیشــەی 
شــوانکاری و کشــتوکاڵدا بەپێــی هەڵکەوتــەی شــوێنی نیشــتەجێبوون ســەری هەڵــدا. 
بەشــێک لــە هــۆزەکان بــوون بــە پیشــەوەرو چەنــدان جــۆری کەرەســتەی خــاو 
بــۆ نموونــە میتاڵ-یــان بەرهەمهێنــاو گەلێــک پیشــەی هەمــە جۆریــان گرتەبــەر)20(. 
ــی  ــی گۆت ــە وڵات ــووە ل ــدان ب ــگای بایەخپێ ــە جێ ــەی ک ــەو ئاژەڵان ــک ل ــان یەکێ بێگوم
و لۆلــۆو پاشــانیش لــە وڵاتــی میدیــادا، ئەســپ بــووە. لــە بەراییەکانــی هــەزارەی 
یەکەمــی پێــش زاینــدا واتــە نزیکــەی ســێ ســەدە پێــش دامەزراندنــی دەوڵەتــی میــد، 
ئەســپ جێــگای بایەخپێدانــی زۆر بــووە لــە ناوجــە شــاخاوییەکانی زاکرۆســدا.. 
دەتوانیــن بەوپــەڕی دڵنیاییــەوە جەخــت بکەینــەوە کــە ئــەو هۆزانــە لــە بــواری 
شــوانکارەیدا گەلێــک پێشــکەوتوو بــوون بــە تایبەتــی لــە بەخێوکردنــی ئەســپداو 
میدیــا  کۆمەڵــگای  داوە)21(.  کشــتوکاڵیش  بــە  پەرەیــان  کەژەکانــدا  لاپاڵــی  لــە 

لەبــەردەم سەرەتای‹خشــت دروســتبوونی کۆمەڵگایەکــی کۆیلەگەریــدا بــووە، بــۆ 
نموونــە »شــارە قــەڵا«کان نەردەوانــی بەردیــن یاخــود »خشــت«ی بــە چــواردەوردا 
ــەوەی کاری  ــرا. ســەرەتای جیاکردن ــدا دروســت دەک ــەی بەرزیشــی تی ــراو قول دەک
پیشــەوەری دەســتیپێکرد. کاربەدەســتان بــۆ هەمیشــە لــە ئەرکەکانیانــدا دەمانــەوەو 
بۆیــە  گــەل.  ژیانــی  رۆژانــەی  ئەرکێکــی  بــە  بووبــوون  هەروەهــا جەنگەکانیــش 
ــی تــری  ــەوە باســی تایبەتمەندییەکان ــەم رێگای ــن کــە ل ــە خۆمــان دەدەی ــە ب ــەو ماف ئ
ئــەو کۆمەڵگایــە بکەیــن. سیســتێمی خێزانــی باوکســالاری بــوو بــە تایبەتمەندیــی 
ئۆرگانەکانــی  هەروەهــا  کــردو  تەشــەنەی  کۆیلەگــەری  کۆمەڵــگا.  زۆرینــەی 
بەڕێوەبردنــی هــۆزەکان گۆڕانیــان بەســەردا هــات- واتــە ئۆرگانەکانــی بەڕێوەبــردن 
کەوتنــە دەســتی مەزنــەکان و لــەم رێگایەشــەوە گەلەکانــی خۆیــان دەچەوســاندەوە. 
بێگومــان دەبــێ ئــەوەش بڵێیــن کــە هیــچ زانیارییەکمــان لەبــارەی پێشــکەوتنێکی 
ــە)22(.  ــاوە لەبەردەســت نی ــگای میدی ــەو رۆژگارەی کۆمەڵ دیاریکــراوی مێــژووی ئ
باســیلی نیکتیــن دەڵێــت: دەشــێ کــورد دابــەش بکرێــت بــۆ شارســتانی- نیشــتەجێ و 
کۆچــەری)23(. قەومــی میدیــا ئەساســەن گــەڕۆک بــوون، بــەڵام لــە شــاخ و کێوانــدا 
بەرەبــەرە جێگیربــوون و عــورف و عادەتــی شــاریان قبــووڵ کــرد. شــارانیان لەســەر 
شــاخێکی حاکــم بەســەر دۆڵێکــدا درووســت ئەکــرد. حەیاتێکــی ســادەی عەشــائیریان 
هەبــوو. لــە جەدوەلــی ئەســمای ئــەم قەومــەدا چەنــد گــەورەی عەشــیرەتێک بــە 
شــۆرەت بــوون. هیــچ دێیەکیــان بەســەر دێیەکــی تــردا حاکــم نەبــووە. هەموویــان لــە 
حقــوق و ســەڵاحیەتدا مســاوی بــوون)24(. ئەگــەر بــۆ مێــژووی دەوڵەتانــی میدیــاو 
ــا لــەوەی تــا چەنــد پەیوەنــدی چینایەتــی لەنــاو  هەخامەنشــی بگەڕێینــەوە، ئــەوا جی
ــن  ــوو، ئێمــە ناتوانی ــا ب ــان داکوت ــەدارەدا رەگیی ــە کۆیل ــەم دوو دەوڵەت دانیشــتوانی ئ
ســەرنجی ئــەو بایەخــە گەورەیــەی یاســاکانی بنەماڵەیــی و خێڵایەتــی لــەم دوو 

ــن)25(. ــەدا نەدەی دەوڵەت

ئایــا کۆمەڵــگای میدیــا کۆمەڵگایەکــی چینایەتــی بــووە یــان کۆمەڵگایەکــی بــێ 
چیــن بــووە، واتــە هەمــوو خەڵــک لــە یــەک ئاســتی کۆمەڵایەتیــدا بــوون یــان جیــاواز 
بــوون؟ رەنگــە خەیاڵکردنــی کۆمەڵگایــەک کــە هەمــوو دانیشــتووانەکەی لــە هەمــان 
ئاســتدا بــن، جۆرێــک بێــت لــە خەیاڵــی بەربــڵاو. هــەر لەســەر ئــەم بنەمایــە ناشــێت 
بــێ چیــن  کــە کۆمەڵــگای میدیــا کۆمەڵگایەکــی  ئــەوە بکرێــت  پێداگــری لەســەر 

بووبێت..لــە راســتیدا لــە کۆمەڵــگای میدیــادا سیســتێمی چینایەتــی بوونــی هەبــووە، 
بــەڵام دوو جیــاوازی بنەڕەتــی لەگــەڵ کۆمەڵــگای پارســی هەبــووە. یەکــەم ئــەوەی 
کــە سیســتێمی چینایەتــی لــە وڵاتــی میدیــا رەهەندێکــی پیــرۆزی نەبــووە، تاکــوو 
بەهۆیــەوە ئــەم پیرۆزیــە لــە کەلتــووری سیاســی و دینیــدا رەنگبداتــەوەو لــە بازنــەی 
پانتایــی حەقیقەتــدا خــۆی جێگیــر بــکات. خاڵــی دووەم بریتیــە لــەوەی کــە دەوڵەتــی 
بــە  بەڵکــو  دانەڕێــژراوە،  ئەرســتۆکراتەکان  چینایەتــی  سیســتێمی  بەپێــی  میدیــا 

پاڵپشــتی جووتیــاران پێکهاتــووە)26(.

بۆچوونـەکان  زۆرینـەی  میدیـادا  دەوڵەتـی  لـە  کۆیایەتـی  سیسـتێمی  لەبـارەی 
ئەوەیـە کـە لـە چوارچیـوەی ئـەم دەوڵەتـەدا کـە بێجگـە لـە میدیـای بچـووک، سـەدەو 
نیوێـک تەمەنـی بـوو، سیسـتێمی کۆیایەتـی وەکـو سیسـتێمی کۆیایەتـی سـۆمەرو 
پـارس )هەخامەنشـی و  تەنانـەت وەکـو سیسـتێمی کۆیایەتـی  ئاشـوورو  بابـل و 
ساسـانی( پێکنەهاتـووە. ئەگەریـش سیسـتێمی کۆیایەتـی لـە میدیـا هەبووبێـت، لـە 
ئاسـتی کۆیایەتـی بنەماڵەیـی تێنەپەڕیـووە. هەربۆیـە دەشـێ ئـەو بۆچوونـەی کـە 
سیسـتێمی کۆمەڵایەتـی و بەڕێوەبردنـی میدیـا بـە سیسـتێمی کۆیایەتـی ناودەبـات 
ئـەو  تـری  سیسـتێمەکانی  بـە  میدیـا  سیسـتێمی  هاوشـێوەکردنی  بـە  پشـت  تەنیـا 
سـەردەمە یـان پێشـترو دواتـر دەبەسـتێت، نـەک بـە بەڵگـەی زانسـتی سـەلمێنەر.. 
بەرهەمهێنـەرە سـەرەکیەکانی وڵاتـی میدیـا، دانیشـتووانی ئـازاد بـوون، کـە هـاوکات 
شۆڕشـگێڕ بـوون. هەروەهـا نهێنـی سـەرکەوتنی میدییەکانیش هەر ئـەوە بووە)27(. 
ئـەوە  باسـی  میدیـادا  دەوڵەتـی  لـە  کۆیایەتیـەوە  سرووشـتی  لەبـارەی  هـەروەک 
بارودۆخـی  لەگـەڵ  ئەوتـۆی  جیاوازییەکـی  کۆیلـەکان  بارودۆخـی  کـە..  دەکرێـت 
کەسـانی ئـازاد نەبـووە. کۆیلـەکان کاری شـوانییان دەکـردو مافـی پێکهێنانـی ژیانـی 
هاوبەشـیان هەبوو )مەبەسـت هاوسـەرگیریە(. کتسـیاس ئاماژە بە جۆرێکی تایبەت 
لەگـەڵ  ئەوتـۆی  جیاوازییەکـی  کـە  دەکات  کۆیایەتـی  لـە سیسـتێمی  هاوشـێوە  و 
سیسـتێمی پەروەردەکردنـی منـداڵ نەبـووە. ئـەوەی بـە پێـی وتەکانـی کتسـیاس و 
هیرۆدۆت روون و ئاشـکرایە ئەوەیە لە وڵاتی میدیادا سیسـتێمی کۆیایەتی بوونی 
نەبـووەو لـە راسـتیدا میدییـەکان دژی سیسـتێمی کۆیایەتـی بـوون)28(. هەروەهـا 
بـەراورد  بـە  ئـەوەی کـردوەە کـە منداڵـی کەسـایەتییەکی میدیـا  هیـرۆدۆت باسـی 

لەگـەڵ منداڵـی کۆیلەیەکـدا، لەیـەک ئاسـتدا توانیوێتـی وەکـو ئـەو یـاری بـکات.

هەروەهــا ســەرباری ئــەوەی دەوڵەتــی میدیــا لــە ئەنجامــی فیدراســیۆنی خێڵــەکان 
و لەســەر بنەمای گرێبەســتی کۆمەڵایەتی و پاشــایەتی یەکســان دامەزراوەو ماوەی 
ــان  ــدەکان ی ــووە. هەروەهــا دەوڵەمەن ــا ســنووردار ب ــی پاشــاکانی میدی فەرمانڕەوای
ــان  ــارەزووی خۆی ــە ئ ــەدراوە ب ــان پێن ــواری ئەوەی ئەرســتۆکراتەکان و مۆغــەکان ب
بجوڵێــن و لەســەر کاری جوتیــاران و لەســەر دەســتکەوتی جەنــگ و تاڵانــی خۆیــان 
زیاتــر دەوڵەمەنــد بکــەن. رەنگــە ئەمــەش تــا ئاســتێک جیاوازبووبێــت لــە سیســتێمی 
فەرمانرەوایــی ئیمپراتۆرێتەکانــی تــری مێژوو..دەوڵەتــی میدیــا لەســەر دیموکراســی 
هاوبەش و پەســەندکراو و هەڵبژاردن و رەوایی داڕێژراوە، نەک لەســەر زنجیرەی 
پلەوپایــەی دەســەڵات و مافــی خودایــی پاشــاکان. ئامانجــی سیســتێمی داڕێــژراوی 
تاڵانکردنــی  داگیرکــردن و  ئیســام،  ئێــران و  پێچەوانــەی سیســتێمی  بــە  میدیــا 
وڵاتــەکان و بەدەســتهێنانی دەســتکەوت و تاڵانــی نەبــووە، بەڵکــو ئامانجــی ئــەوان 

دادپــەروەری ناوخۆیــی و ســەرکوتکردنی دوژمنــان بــووە)29(. 

ــا ئەندازەیەکــی نزیــک لەیەکتــر هیــرۆدۆت و دیاکۆنــۆف و ئیقــرار  بەگشــتی و ت
عەلی یێف و مینۆڕســکی و مار و کتســیاس و ڤیلچێڤســکی و محەمەد ئەمین زەکی 
و باســیلی نیکیتیــن و تیــۆدۆر نۆلدکــە و زەکەریــا قــادری و زۆری تریــش، کــورد بــە 
نــەوەی میدیــاو گۆتــی و لۆلــۆو کاشــی و هــۆری و ســۆباری و خاڵــدی و کاردۆخــی 
و خێــڵ و پێکهاتەکانــی تــری باکــووری میســۆپۆتامیا و چیاکانــی زاکــرۆس دادەنێــن 
ــی  ــەوەی کــە کــورد گەلێکــی ئێران ــۆ ئ ــزو ســەلمێنەر ب و لایەنگــری و بەڵگــەی بەهێ
ئاریــا نــەژاد بێــت و لەگــەڵ کۆچــی خێڵــە ئاریایــەکان لــە رۆژهەڵاتــەوە هاتبێــت، یــان 
بەڵگــەی زۆر لاوازە یــان لەبەردەســتدا نیــە، بــە تایبەتــی مینۆڕســکی و مــار لەســەر 
بنەمــای زانســتی زمانیــش پشــتگیری ئــەوە ناکــەن، هەرچەنــدە دەشــێ گۆڕینــی 
زمــان روویدابێــت. بــەڵام ئــەوەی ئێمــە لــە هێنانــەوەی قســەی مێژوونووســانی 
دێریــن لێــرەدا هینامانــەوە بــۆ ئەوەیــە بتوانیــن رووناکــی بخەینــە ســەر سرووشــتی 
کۆمەڵــگای میدیــا چ لــە ســەروەختی دەســەڵات و فەرمانڕەوایــی دەوڵەتــی میدیــادا، 

چ دوای روخاندنــی ئــەو دەوڵەتــە.

هێناماننــەوە،  ســەرەوە  لــە  کــە  دەردەکەوێــت  بەڵگانــەدا  وتــەو  لــەو  ئــەوەی 
کۆمەڵــگای پێــش میدیــا لــە باکــووری میســۆپۆتامیاو چیاکانــی زاکــرۆس لــە لۆلــۆو 
گۆتــی و میتانــی و هــۆری و کاســی و کاردۆخــی و ئەوانــی تریــش، پێکهاتــەی شــێوە 

ــە  ــوون، ک ــەوە خەریکب ــاژەڵ و ماڵات ــی ئ ــە بەخێوکردن ــر ب ــوون و زیات ــی ب خێڵایەت
ئــەوەش خاســێتی شــوانکارەی پێبەخشــیوون. واتــە زۆرینــەی خێڵــەکان شــوانکارە 
بــوون و لــە چیاکانــدا ژیــاون و بــەدوای پاکــژو لــەوەڕگاو ئــاودا رۆیشــتوون، واتــە 
لــە شــوێنیکی دیاریکــراودا جێگیــر نەبــوون. هەرچەنــدە لەپــاڵ پیشــەی شــوانکارەیدا 
ــاون، ســەرقاڵی کشــتوکاڵ  ــدا ژی ــی چیاکان ــە دامێن ــان ل ــە پێدەشــتەکان ی ــەی ل ئەوان
بــوون. ئاشــکرایە پیشــەی کســتوکاڵ پێویســتی بــە مانــەوەو جێگیربوونــە لــە شــوێندا. 
لێــرەوە دەردەکەوێــت کــە لــەو قۆناغانــەدا، کۆمــەڵ یــان خەڵــک لەســەر ئاســتی ئــەو 
ئــاژەڵ بەخێوکــەران- شــوانکارە-،  بــۆ  دابەشــبووە  پێــوەی خەریکبــووە  کارەی 

ــاران، کــە یەکەمیــان کۆچــەری و دووەمیــان نیشــتەجی بــووە. لەگــەڵ جووتی

لــە راســتیدا لێــرەدا پرســیارێکی گرنــگ و ســەرەکی پەیوەســت بــە ئامانجــی 
ئــەم لێکۆڵینەوەیــە ســەر هەڵــدەدات، ئەویــش ئەوەیــە ئایــا لــەو قۆناغــەدا کــە خەڵــک 
ــگا ج جــۆرە  ــوون، سیســتێمی کۆمەڵ ــاژەڵ و کشــتوکاڵ ب ــی ئ ســەرقاڵی بەخێوکردن
ــی  ــی بوون ــووری فیودیال ــت سیســتێمی ئاب ــا دەشــێ بگوترێ ــووە؟ ئای سیســتێمێک ب
هەبــووە؟ یــان ئایــا سیســتێمی کۆیایەتــی باڵادەســت بــووە لــە کاتێکــدا پێشــتر 
ــا سیســتێمی کۆیایەتــی  ــگای میدی ــەوە کــرد کــە سیســتێمی کۆمەڵ ــۆ ئ ئاماژەمــان ب
هاوشــێوەی کۆمەڵــگاو دەوڵەتانــی تــری کۆنــی بەخۆیــەوە نەبینیووە؟ یان سیســتێمی 
لــە راســتیدا هیــچ سیســتێمێکی ئابــووری  کۆمونــەی ســەرەتایی هەبــووە؟ یــان 
کۆمەڵایەتــی بوونــی نەبــووەو دەشــێ بگوترێــت کۆمەڵگایەکــی بــێ سیســتێم بــووە، 
یــان بەدەربڕینێکــی تــر سیســتێمی کۆمەڵایەتــی تێکەڵەیــەک بــووە لــە کۆمۆنــەو 
ــەش جــۆرێ  ــا. ئەم ــە تەنی ــووە ب ــان نەب ــچ کامی ــەڵام هی ــی و کشــتوکاڵی، ب کۆیایەت
لــە نائاســاییبوون لــە سرووشــت و بنیــادی پێکهێنەرانــەی کۆمەڵــگای پێــش میدیــاو 

تەنانــەت کۆمەڵــگای میدیایشــدا نیشــان دەدات. 

بەپێـی  کـە  ئەوەیـە  میدیـا،  کۆمەڵایەتـی  سیسـتێمی  بـە  سـەبارەت  تـر  خاڵێکـی 
بۆچـوون و لێکدانـەوەو ئـەو دەرئەنجامانـەی کـە توێژەرانـی بـواری مێژوویـی و 
نەژادناسـی و مرۆڤناسـی و ئاسەوارناسـی و کۆمەڵناسـی پێیگەیشـتوون، ئەوەیە کە 
سیستێمی کۆمەڵایەتی دەوڵەت و کۆمەڵگای میدیا، جیاواز لە دەوڵەتی کۆمەڵگاکانی 
پێـش و هاوسـەردەم و پـاش خـۆی کـە ئـەوان سیسـتێمی دەوڵـەت و کۆمەڵـگای 
کۆیایەتیبـوون، ئـەم سـەرباری بوونـی کۆیلـە لـە ئاسـتی تاکاکـەس و بنەماڵەیـی و 

خێڵەکاندا، بەڵام سیستێمی کۆیایەتی بە بنیادو شێوازی بەرهەمهێنان و پەیوەندی 
بەرهەمهێنان و وەکو سیسـتێمی ئابووری کۆیایەتی بوونی نەبووە. ئەم بۆچوونە 
ئەگـەر وەکـو راسـتیەک وەربگیرێـت، کـە لای بەشـێک لـە توێـژەران خاڵێکـی ئەرێنیـە 
بـۆ کۆمەڵـگای میدیـا، ئـەوا لەبـەردەم ئـەو لێکدانەوەیـەدا رامـان دەگرێـت، کـە بۆچـی 
جیـاواز لـە کۆمەڵگاکانـی تـر کـە لـە کۆمۆنـەوە گەیشـتوون بـە سیسـتێمی کۆیایەتـی 
و دەوڵەت لەسـەر شـێوازی هەرەمی یان چینایەتی دامەزراوەو کۆیلە کە زۆرینەی 
کۆمەڵگایـان پێکهێنـاوە تـا ئەندازەیەکـی زۆر سیسـتێمەکە خاسـیتی ئامـرازی پێـداون 
کۆمەڵـگای  لـە  کۆیلـە  واتـە  کارکردنـدا.  لـە  بینیـووە  ئامرازیـان  رۆڵـی  ئەوانیـش  و 
کۆیایەتیـدا ئەرکـی بەردەوامـی کارکـردن و بەرهەمهێنـان بـووەو بـۆ ئـەوەی درێژە 
بـە  نـەوەو درێـژەدان  پێـدراوەو تەنیـا بـۆ خسـتنەوەی  بـدات خواردنـی  بـە ژیانـی 
مانەوەی سیسـتێمی کۆیایەتی مافی ژیانی هاوبەش و منداڵ خسـتنەوەی پێدراوە، 
واتە بۆ خسـتنەوەی نەوە بە مەبەسـتی درێژەدان بە کۆیایەتی. سیسـتێمی دەوڵەت 
و کۆمەڵـگای کۆیایەتـی سیسـتێمیکی رێکخـراوو دیسـپلینکراوی تووندوتـۆڵ بووەو 
زۆرینـەی شارسـتانێتیە دێرینـەکان کـە پاشـماوەو ئاسـەوارەکانیان ماونەتـەوە لـە 
شارسـتانی سـۆمەری و بابلـی و ئاشـوری و میسـری و گریکـی و رۆمـی و چینـی 
دەوڵەتـی  سیسـتێمی  بەرهەمـی  ساسـانی...  تایبەتـی  بـە  پارسـی  شارسـتانێتی  و 
کۆیایەتـی بـوون. کەواتـە سـەرباری خراپـی و هەژموونـی کەمینـە لـە سیسـتێمی 
دەوڵەتـی کۆیایەتیـدا بەسـەر زۆرینـەداو بـە کۆیلەکردنـی یـان بـە دەربڕینێکـی تـر 
بـە ئامرازکردنـی رووبەرێکـی فراوانـی کۆمەڵـگا، سیسـتێمی دەوڵەتـی کۆیایەتـی لـە 
روانگەی بەرهەمهێنانی شارستانێتیەوە وەکو قۆناغی بنیادنان سەیردەکرێت و ئەو 
کۆمەڵگایانـەی لـە مێـژووی دێرینـدا توانیوویانە سیسـتێمی کۆیایەتـی بەرهەمبهێنن، 
توانیوویانـە ئامادەبوونـی خۆیـان لـە رابـردوودا لەسـەر بنەمـای وەبەرهێنانکـردن 

لەسـەر ژیانـی رووبـەری فراوانـی پێکهاتـەی کۆیلـە بسـەلمێنن.

ــە سیســتێمی  ــەی ک ــەو کۆمەڵگایان ــا ئ ــەو پرســیارە ســەرهەڵدەدات، ئای ــرەدا ئ لێ
کۆیایەتیــان نەبــووە یــان بــە سیســتێمی کۆیایەتیــدا وەکــو سیســتێمێکی خەمڵیــو بــە 
هەمــوو خاســێتەکانیەوە تینەپەڕیــوون، چیــان لــە رابــردوودا تۆمارکــردووە؟ یــان تــا 
چ ئاســتێک بەشــداریان هەبــوو لــە بنیادنانــی شارســتانێتی دێرینــدا؟ ئــەی چیــان بــۆ 

نەوەکانــی داهاتوویــان بەجێهێشــتووە؟ 

رەنگــە وەڵامــی قایلکــەری ئــەم پرســیارانە بە ئاســانی دەســتەبەر نەکرێن، ئەویش 
لــە ئاســتی یەکەمــدا لەبەرئــەوەی ئــەو کۆمەڵگایانــەی کــە لــە رابــردوودا یــان لــە 
مێــژووی دێرینــدا نەیانتوانیــووە ئامادەبوونــی خۆیــان بســەلمێنن، خاوەنــی مێــژووی 
نووســراوی ســەربەخۆی خۆیــان نیــن، تۆمــارو هەڵکۆڵیــن و نەخــش و نیــگاری 
ــەو  ــی ئ ــرازە ســادە بەکارهاتووەکان ــزەو ئام ــۆزەو دی ــرو گ ســەر تاشــەبەردو تاوێ
ســەردەمەیان لــێ بەجێنەمــاوە. هەروەهــا نەبوونەتــە خاوەنــی نووســین و تەنانــەت 
ئەگــەر دەوڵەتیشــیان درووســتکردبێت وەکــو کۆمەڵــگای میدیــا، ئــەوا دەوڵەتێکــی بــێ 
تۆماربــوون. کۆمەڵــگای بــێ تۆمــار واتــای کۆمەڵــگای بــێ رابــردوو یــان رابــردوو 
ون، یــان بــە دەربڕینێکــی تــر کۆمەڵــگای بــێ یــادەوەری رابــردوو. رەنگــە بەهەڵــەدا 
نەچووبیــن کــە بڵێیــن کۆمەڵــگای میدیــا و تەنانــەت کۆمەڵــگای لۆلــۆو گۆتــی و کاســی 
و هــۆری و میتانــی و ســۆباری و کاردۆخــی کــە بــە باپیرانــی کــورد دادەنرێــن لــەم 
جــۆرە کۆمەڵگایــەن کــە هیچــی خۆیــان لــێ بەجێنەمــاوە هەتــا لەســەر بنەمــای ئــەوە 
وەکــو پاشــماوەی ئــەوان لێکدانــەوەی بــوون و ئامادەبــوون و چۆنێتــی ژیــان و داب 

و نەریــت و کەلتوورییــان بەگشــتی بکرێــت. 

بێگومـان بەگشـتی ئەوانـەی لەسـەر کۆمەڵـگای میدیـا یـان رەچەڵـەک و نـەژادی 
کوردیان نووسیووە بە میدیاو لۆلۆو گۆتی و کاسی و کاردۆخیەوە، لە لێکۆڵینەوەی 
مێژووی ئەوانی تردا هەوڵیانداوە بەڵگە لەسەر بوون و ژیان و سرووشتی پێکهاتن 
و زمـان و ئاییـن و دەسـەڵاتی باپیرانـی کـورد کۆبکەنـەوە. بـە واتایەکـی تر هەوڵدان 
میسـۆپۆتامیاو  لـە  پێشـینەکانی  و  میدیـا  کۆمەڵـگای  سرووشـتی  دیاریکردنـی  بـۆ 
زنجیـرە چیاکانـی زاکـرۆس بەگشـتی بـە دوو شـێوە کـراوە. یەکەمیـان دۆزینـەوەی 
بەڵگەو زانیاری لە سـەر باپیرانی کورد لە مێژووی دراوسـێکانی ئەم جوگرافیایەدا 
کـە دواتـر بـە کوردسـتان ناسـراوە، ئەویـش لـە مێـژوو یـان لـە تۆمـاری رابـردووی 
ئەوانـدا، یـان لـە نووسـراو و هەڵکۆڵێنـی سـەر بـەردو کاسـەو پاشـماوەکانیاندا، کـە 
ئەمەش لەسـەر بنەمای پەیوەندی باپیرانی کورد بە دراوسـێکانیەوە دەبێت بە دوو 
بەشـەوە، باسـکردن بـە ئەرێنـی و باسـکردن بـە نەرێنـی، کـە لـە هـەردوو لایەنەکـەدا 
دەشێ بنەمای بابەتیبوون لاواز بێت، چونکە دۆستەکان زیاتر لایەنی ئەرێنی دەبینن 
و دەبیسـتن، نەیارەکانیش هەمیشـە نەیارانە دەبینن و هەر بەوجۆرەش شـتەکان بە 
نەرێنـی تۆمـار دەکـەن. دووەم رێگای لێکدانەوەو شـیکردنەوەی رابردووی باپیرانی 

کـورد بـە تایبەتـی کۆمەڵـگای میدیـا و ئەوانـی تریـش بەهاوشـێوەکردن بـووە، واتـە 
هەمـان  دانانـی  لەمـەش  مەبەسـت  هاوشـێوەکردن)30(.  بـە  مێـژوو  خوێندنـەوەی 
لەبەرچاوگرتنـی  بـێ  کۆمەڵـگاکان،  رابـردووی  خوێندنـەوەی  بـۆ  میتـۆدە  پێوانـەو 
وەکـو  زانایەکـی  تەنانـەت  نموونـە  بـۆ  جیـاوازەکان.  کۆمەڵـگا  تایبەتمەندییەکانـی 
دیاکۆنـۆف کـە ئەسـتەمە کەسـێکی تـر توانیبێتـی وەکـو ئەو لەسـەر مێـژووی میدیاو 
کۆمەڵـگای میدیـا لێکۆڵینـەوە بـکات، بـەڵام لـە هەنـدێ شـوێندا بەشـێوەیەکی گشـتگر 
و  تایبەتـی  خاوەندارێتـی  و  خێـزان  لەسـەر  ئینجلیسـی  فریدریـک  بۆچوونەکانـی 
دەوڵـەت وەکـو پێوانـە بەکارهێنـاوە بـۆ پشتڕاسـتکردنەوەی بۆچوونەکانـی خۆی، لە 
کاتێکـدا تێزەکـەی ئینجلـس بـۆ کۆمەڵـگای گەردوونـی بەگشـتی دانـراوەو زیاتریـش 

کۆمەڵـگا ئاسـاییەکانی کـردووە بـە بنەمـا بـۆ لێکدانەوەکـەی. 

بەشێک لە لێکۆڵەران پێیانوایە هەموو کۆمەڵگاکان لەسەر یەک هێڵی پەرەسەندن 
بـوون و ناکرێـت کۆمەڵگایـەک هەبێـت قۆناغـی کۆمۆنـەی سـەرەتایی یـان قۆناغـی 
رابـردووی  خوێندنـەوەی  دەرئەنجامـی  بیرۆکەیـەش  ئـەم  نەبووبێـت.  کۆیایەتـی 
کۆمەڵـگا جیاوازەکانـە بـە میتـۆدی هاوشـێوەکردن. هـاوکات کـە دەگوترێـت فڵانـە 
کۆمەڵـگا قۆناغـی کۆمۆنـەی سـەرەتایی یـان کۆیایەتـی یـان فیودیالـی بەخۆیـەوە 
نەبینیـووە، دیسـان بەڵگـە پێویسـتە بـۆ سـەلماندنی بۆچوونێکـی لـەم جـۆرە. ئێسـتا 
قسە لەسەر ئەوەیە کە کۆمەڵگای میدیا سیستێمی کۆیایەتی بەخۆیەوە نەبینیووە، 
یـان بـە قۆناغـی کۆیایەتیـدا تینەپەڕیـووە. سـەرباری لێکدانەوەکانـی دیاکۆنـۆف و 
ئیقـرار عەلـی یێـف و توێژەرانـی تـر تـا دەگاتـە قـادری، بەڵگەیەکـی تریـش هەیـە بـۆ 
پشـتگیریکردنی ئـەم بۆچوونـە، ئەویـش ئەوەیـە کـە کۆمەڵـگای میدیـا کۆمەڵگایەکـی 
سیسـتێمێکی  خێڵایەتـی  کۆمەڵـگای  سیسـتێمی  سرووشـتی  بـە  بـووە،  خێایەتـی 
هەرەمیـە، لـە لوتکـەدا سـەرۆکی خێـڵ هەیـەو لـە دوای ئـەو پیاوماقوڵانـی خێـڵ و 
بنکـەی هەرەمەکـەش جەمـاوەری خێڵـە، کـە خەڵکانـی ئاسـاین، بـەڵام ناشـێت کۆیلـە 
بن. بە تایبەتی پایەی سەرەکی دامەزراوەی خێڵ خوێن و دەمارە، واتە خزمایەتی. 
کـە سـەرخێڵ و ئەندامانـی خێـڵ لـە هەمان خوێن و دەمـارن. بێگومان جیاوازی زۆر 
هەیـە لـە نێـوان لوتکـەی هەرەمـی خێـڵ و بنکـەی هەرەمی خێڵدا لە رووی دەسـەڵات 
و بڕیـارەوە، بـەڵام بنکـەی هەرەمـی خێـڵ نابێـت بـە کۆیلـەو لـە هەرەمـی خێایەتی و 

دەسـەڵاتی سیسـتێمی خێڵایەتیـدا سیسـتێمی کۆیایەتـی پێکنایـەت. 

سیســتێمی خێڵایەتــی زیاتــر وەکو بەشــێک لە سیســتێمی فیودیالــی دەردەکەوێت، 
بــەڵام پەیوەنــدی بەرهەمهێنانــی فیودایالــی پەیوەنــدی نێــوان خــاوەن زەوی و زارو 
جوتیــارە، واتــە شــێوازی بەرهەمهێنانــی کشــتوکاڵە، بــەڵام لــە سیســتێمی خێایەتیــدا 
بــە پێــی سرووشــتی جیۆگرافــی شــوانکارەیی، واتــە بەخێوکردنــی ئــاژەڵ پایەیەکــی 
ســەرەکی ئابووری و ســەرچاوەی ژیانە. ئاشــکرایە لە شــێوەی ژیانی شــوانکارەیدا، 
جێــگای سیســتێمی کۆیایەتــی نابێتــەوە. هەرخــۆی لــە راســتیدا ژیانــی شــوانکارەیی 
بــۆ جیۆگرافیــای وەکــو باکــوری میســۆپۆتامیاو زنجیــرە چیاکانــی زاکــرۆس کــە 
ئاســایی بریتــی بــووە لــە ژیانــی کۆچــەری، واتــە گــەڕان بــە دوای لــەوەڕگاو پاکــژو 
ــە  ئــاودا هاوشــان لەگــەل گونجانــدن لەگــەڵ ئــاو و هــەوای وەرزەکانــدا، جۆرێــک ل
ئــازادی تێدابــووە، کــە ناشــێت ئــەو ئازادیــە لەگــەڵ سیســتێمی کۆیایەتیــدا بگونجێــت، 
ئەگەرچــی مەبەســت ئــازادی نیــە بــە چەمــک و تێگەیشــتنی ئەمــڕۆ. کەواتــە ئــەم 
لێکدانەوەیــە پشــتگیری ئــەوە دەکات کــە لــە کۆمەڵــگاو دەوڵەتــی میدیــاو پێشــینەکانی 
میدیایشــدا لەو رووبەرەی ئێســتا کوردســتانە، سیســتێمی کۆیایەتی بوونی نەبووە. 
ــەک سیســتێمی  ــری ی ــە ب ــادا ل ــای میدی ــە جیۆگرافی ــت کــە ل ــەوە دەگەیەنێ ئەمــەش ئ
دەوڵەتــی  سیســتێمێکی  بێــت،  کۆیایەتــی  دەوڵەتــی  سیســتێمی  کــە  کۆیایەتــی 
ــەکان پێکهاتــووە کــە وابــاس دەکرێــت  ــە فیدراســیۆنی خێڵ خێڵایەتــی هەبــووە کــە ل
بریتــی بــوون لــە حــەوت خێڵــی ســەرەکی. ئاشــکرایە ســەرباری درووســتبوونی 
فیدراســیۆن یــان یەکێتــی و گرێبەســتی کۆمەڵایەتــی نێــوان خێڵــەکان هێشــتا دەوڵەتی 
میدیــا نەبووەتــە دەوڵەتێکــی سرووشــت هەرەمــی یــان پێکهاتــە هەرەمــی، کــە یــەک 
کــەس لــە لوتکــەی ئــەو هەرەمــەدا بووبێــت و خــۆی بــە تەنهــا خاوەنــی هەمــوو 
بڕیارێــک بووبێــت. بێگومــان ئــەوەش هاوشــان لەگــەڵ نەبوونــی سیســتێمی دەوڵەتــی 
کۆیایەتیــدا دەوریــان هەبــووە لــەوەی کــە سیســتێمی دەوڵەتــی میدیــا لــەو قۆناغــەدا 
کــە بــە گوێــرەی دواتــر بــە قۆناغــی بنچینەیــی یــان بناغەدانــان دادەنرێت، سرووشــتی 
یەکەیەکــی نەبێــت، بەڵکــو سرووســتی پێکهاتەیەکــی لــە بەشــی جیــاواز پێکهاتــووی 
هەبێــت کــە خێڵــەکان بــوون. هەمــوو پێکهاتەیەکــی یەکخــراوی لەوجــۆرە کــە دەشــێ 
ــت،  ــە بووبێ ــەو یەکێتی هەلومــەرچ و مەترســی دەرەکــی هــۆکاری درووســتبوونی ئ
ئەگــەر هەڵوەشــاندنەوە یــان لاوازبوونــی زیاتــری بنەمــای ئــەو یەکگرتنــەی هەیــە. 
لێــرەوە دەشــێ بەهــۆی درووســتبوونی دەوڵەتــی میدیــا لــە فیدراســیۆنی خێڵــەکان 
ــزو  ــە ســەرەوە هێ ــە ل ــی ک ــی کۆیایەت ــری درووســتبوونی سیســتێمی دەوڵەت ــە ب ل

ــا  فشــار یەکیخســتووەو یــەک بڕیــاری هەیــە، وەکــو خاڵێکــی لاوزی دەوڵەتــی میدی
دەربکەوێــت و ئــەو ترادیســیۆنە نــەک هــەر لــە ترازانیــدا دەوری هەبووبێــت لەســەر 
رووخاندنــی دەوڵەتەکــە، بەڵکــو نــەوە لــە دوای نــەوەی میدییــەکان گواســترابێتەوە. 
ئەگــەر ئــەو بۆچوونــە راســتیەکی تێــدا بێــت کــە کــورد نــەوەی میدیــەکان بــن، ئــەوا 

بــۆ ئەوانیــش گواســتراوەتەوە.

لــە  هــەر  میدیــا  دەوڵەتــی  روو،  خرانــە  لەســەرەوە  وتانــەی  ئــەو  بەپێــی 
درووســتبوونیەوە کــە دەوڵەتــی فیدراســیۆنی خێڵــەکان بــووە، پشــتی بــە جەمــاوەری 
یــان پێکهاتــەی بنکــەی هەرەمــی خێــڵ بەســتووە، کــە وەکــو جووتیــاران پێشــکەش 
دەکرێــن، هەرچەنــدە ئــەوە ئاشــکرایە بەشــێکی پێکهاتــەی خێڵــەکان وەکــو ئاماژەمــان 
بــۆ کــرد ســەرقاڵی بەخێوکردنــی ئــاژەڵ بــوون و زیاتــر لــە کــۆچ یــان لــە گەرمیــان 
و کوێســتاندا بــوون، کــە ئــەم بەشــەی خێڵــەکان دەشــێ بــە ژیانــی خۆیانــەوە 
خەریکبووبــن و هێــزی پاراســتنی خۆیشــیانیان هەبووبێــت. بــە سرووشــتی ئــەوەی 
ــۆ ســەردەمی دەوڵەتــی  ــەک ب ــووە ن ــان و کوێســتاندا ب ــە گەرمی ــان ل ــە کــۆچ ی کــە ل
ــش بەئاســانی ملکەچــی  ــژووی نوێ ــا مێ ــرو هەت ــی دوات ــۆ قۆناغەکان ــو ب ــا، بەڵک میدی
یاســاو رێســاکانی دەوڵــەت نەبــوون. کەواتــە لەبارێکــی وەهــادا دەوڵەتــی میدیــا زیاتر 
پشــتی بەوانــە بەســتووە کــە خەریکــی کشــتوکاڵ بــوون، واتــە جووتیــاران. ئاشــکرایە 
بەرژەوەنــدی  بــە دوای  و  ناجێکیــرن  توێژێکــی کۆمەڵایەتــی  جووتیــاران وەکــو 
خۆیانــەوەن و تــا ئەندازەیەکیــش خۆپارێــزن. لــە مێــژوودا راپەڕیــن یــان شۆڕشــی 
جووتیــاران کەمتــر توانیوێتــی بەردەوامــی بەخــۆی بــدات بــۆ ئــەوەی بــگات بــە 
ــاران  ــاری شٶڕشــی جووتی ــەی ســەرکەوتوو هــەرە دی ــی، رەنگــە نموون ئامانجەکان
لــە مێــژووی نوێــدا شٶڕشــی چینــی میللــی بێــت بــە ســەرۆکایەتی ماوتســی تۆنــگ.

دەوڵەتــی میدیــا بەپێــی سیســتێمی چینایەتــی ئەرســتۆکراتەکان دانەڕێــژراوە، 
ــەوە ئاشــکرایە کــە دامــەزراوەی  ــاران پێکهاتــووە)31(. ئ ــە پاڵپشــتی جووتی بەڵکــو ب
دەوڵــەت لــە مێــژووی دێرینــدا کــە چەندیــن ئیمپراتۆرێتــی گــەورەی بەخۆیــەوە 
بینیــووە، شــێوازی پێکهاتنیــان ئەگــەر هاوشــێوەش نەبووبێــت تــا ئەندازەیــەک نزیــک 
ــان کەســێکی  ــدووە، ی ــان بنەماڵەیــەک دایمەزران ــرەوە، کــە ئەویــش ی ــە یەکت ــووە ل ب
ــان رابەرێکــی  ــدارو بەدەســەڵات، ی ــان خــاوەن کۆیلەیەکــی هەژموون ــوو، ی هەڵکەوت
ئایینــی یــان بــە پشــتی رابەرێکــی ئایینــی، یــان ســەرۆک خێڵێکــی بەهێــز کــە توانــای 

هەبووبێــت خێڵەکانــی تــر بخاتــە ژێــر دەســەڵاتی خۆیــەوە، یــان لــە قۆناغەکانــی 
لەگــەڵ شۆڕشــی  ئایینــی درووســتبوون، دیــارە  دواتــردا دەوڵەتــی فیودیالــی و 
ــی بــۆرژوا دەوڵەتــی نەتەوەیــی  پیشەســازی و دەرکەوتنــی چینــی ناوەندیشــدا چین
دەوڵەتــی  کرێــکار  چینــی  دەبــوا  مارکسیزمیشــدا  تێــزی  لــە  درووســتکردووەو 
پێکهێنانــی  شــێوازەکانی  هەمــوو  لــە  درووســتبکردایە.  پرۆلیتاریــای  دیکتاتــۆری 
ــدان  ــە دەوڵەمەن ــەت پشــتی ب ــان دامــەزراوەی دەوڵ ــەت ی ــدا، ســەرۆکی دەوڵ دەوڵەت
و ئەرســتۆکراتەکان و پیاوانــی ئایینــی و دەرەبەگــەکان و چینــی ناوەنــد بەســتووە، 
تەنیــا لــە دیکتاتــۆری پرۆلیتاریــادا نەبێــت، کــە ئەویــش لــە راســتیدا تاکــو ئێســتا 
پێکنەهاتــووەو ئەگــەری پێکهاتنیشــی نیــە، دیــارە ئاشــکرایە ئــەو دەوڵەتــەی لــە 
ئەنجامی شۆڕشــی بەلشــەفیک درووســتبوو، ســەرباری بانگەشەی لینین و رابەرانی 
تــری بەلشــەفیک، بــەڵام بەپێــی تێــزی مارکســیزم ئــەوە دەوڵەتــی پرۆلیتاریــا نەبــوو، 
چونکــە لــە نەبوونــی چینــی پرۆلیتاریای پیگەیشــتوودا ناشــێت دیکتاتــۆری پرۆلیتاریا 
پێکبێــت. کەواتــە دەگەینــە ئــەو بۆچوونــەی کــە بێجگــە لــەو دەوڵەتانــەی کــە وایــان 
ــی  ــە دەوڵەت ــزم درووســتبوون و گوای ــزی مارکســیزم و لینینی ــی تێ نیشــانداوە بەپێ
کرێــکاران و چینــی خــوارەوەی کۆمەڵــگان و دژی بــۆرژواو خــاوەن ســەرمایەو 
دەوڵەمەندەکانــن، هەمــوو دەوڵەتانــی تــر زیاتــر دەوڵەتــی بنەماڵــەو ئەرســتۆکراتەکان 
و دەوڵەمەنــدەکان و خــاوەن ســەرمایەکان بــوون، یــان لــە لایەن ئەمانەوە پشــتگیری 
کــراون و هەرئــەوەش هــۆکاری ســەرکەوتن و مانەوەیــان بــووە. بــەڵام ئــەوەی 
جێــگای ســەرنجە ئەوەیــە کــە دەوڵەتــی میدیــا دژی ئەرســتۆکراتەکان و مۆغــەکان 
یــان پیاوانــی ئایینــی بــووەو لــە لایــەن جوتیــاران بــە تایبەتــی و ئاســتی خــوارەوەی 
کۆمەڵــگا بــە تایبەتــی پشــتگیری کــراوە. کــە بــە بــڕواو لێکدانــەوەی ئێمــە ئــەم بــارە 
تایبەتەی دەوڵەتی میدیا بارێکی نائاســاییەو گومانی تیادا نیە ســەرباری جاوتێبڕین 
دەوڵەمەنــدو  و  ئەرســتۆکراتەکان  پشتگوێخســتنی  دەوروبــەر،  دەســتدرێژی  و 
ــی  ــە هــۆکارە ســەرەکیەکانی روخان ــووە ل ــک ب ــەکان یەکێ ــەو هەژموون خــاوەن پێگ
ئــەم دەوڵەتــەو ئــەو شــێوە نەریــت و ترادیســیۆنەی میدییــەکان پەیڕەویــان کــردووە، 
دواتــر هاوشــێوەی لــە راپەریــن و دەســەڵاتە ناوچەیــی و ســنووردارەکانی کــورددا 
دەبینرێــت. واتــە ئێمــە دەگەینــە ئــەو ئەنجامــەی کــە پشــتکردنی دەوڵەتــی میدیــا لــە 
ئەرســتۆکراتەکان و پیاوانــی ئایینــی نــەک خاڵێکــی ئەرینــی نەبــووە بەڵکــو وەکــو 
لاوازی و تێنەگەیشــتن لــە چەمکــی دەســەڵات و پێداویســتیەکانی ســەیر دەکرێــت و 

ئــەو تێگەیشــتنە ئــاوەژووەی دەوڵەتــی میدیــا بــۆ رەفتارکــردن و هەڵوێســتوەرگرتن 
بەرامبــەر بــە ئەرســتۆکراتەکان وەکــو خاســێتێکی بۆمــاوەی لێهاتــووەو تاکــو ئێســتا 
لــە کۆنەســتی کۆمەڵایەتــی کوردیــدا ئامادەبوونــی هەیــەو رووبەرێکــی فــراوان یــان 
ئاســتی خــوارەوەی کۆمەڵــگای کــوردی دەوڵەمەنــدو خــاوەن ســەرمایەو چینــی 
ناوەنــدی کــوردی وەکــو نەیــارو ئەویتــرو دۆســتی نەیارانــی کــورد ســەیر دەکات. 
ــادا،  ــوردو میدی ــوان ک ــە نێ ــە هاوشــێوەبوونێکە ل ــە ئاســتێکی لاوازدا ئەم ــەت ل هەڵب

بــەڵام ئەمــە بــەو مانایــە نیــە کــە کــورد نــەوەی میدیەکانــە.

میدییەکان سیستێمی فرە پاشایەتیان هەبووە: 
ئایــا مەبەســت لــە سیســتێمی فــرە پاشــایەتی ئەوەیــە کــە لەیــەک کاتــدا زیاتــر لــە 
پاشــایەک هەبووبێــت و لــە رووی دەســەڵاتەوە یەکســان بووبــن؟ یــان لــە سیســتێمی 
فــرە پاشــایەتیدا جۆرێــک لــە پەیکــەری هەرەمــی دەســەڵات هەبــوو بێــت؟ واتــە لــە 
ــە ئاســتی دەســەڵاتیاندا  یــەک کاتــدا چەنــد پاشــایەک هەبووبێــت، بــەڵام جیــاوازی ل
هەبووبێت. بەدەربڕینێکی تر پاشــای یەکەم و پاشــای دووەم و پاشــای ســێیەم و...
تــاد هەبووبێــت، کــە ئەمــەش مانــای ئەوەیــە کــە دابەشــکردنی دەســەڵات هەبووبێــت 
لــە فــرە پاشــایەتیدا  لــە راســتیدا ئەگــەر ریزبەنــدی  بــەڵام بــە ئاســتی جیــاواز. 
هەبووبێــت، ئــەوا مانــای وایــە کەســی یەکــەم لــە لوتکــەی هەرەمــی دەســەڵاتی میدیادا 
بــووەو ئەوانــی دوای ئــەوە هەریەکــە بەڕیژەیــەک دەســەڵاتی هەبــووە، کــە ئەویــش 
ــرەی پێگەکــەی،  ــە گوێ ــداون و هەریەکــە ب ــەو دەســەڵاتەی پێ ــان کەســی یەکــەم ئ ی
یــان لــە بنەڕەتــەوە یاســاو رێســایەک هەبــووە بــۆ دیاریکردنــی دەســەڵاتی هــەر 
پاشــایەک. بــەڵام لــە رووی لێکدانــەوەوە پەیوەســت بــەوەی کــە دەوڵەتــی میدیــا 
ــووە، حــەوت  ــە ســەرچاوەکاندا هات ــووەو وەکــو ل ــەکان پێکهات ــە فیدراســیۆنی خێڵ ل
ــە  ــت ک ــەوە دەگەیەنێ ــەو فیدراســیۆنەدا بەشــداربوون. ئەمــەش ئ ــی ســەرەکی ل خێڵ
ــووە.  ــە کــە هــەر ســەرخێڵەو پێگــەی پاشــای هەب ــرە پاشــایی ئەوەی ــە ف مەبەســت ل
ــەو  ــە دەســەڵات و پێگ ــووان ل ــا هەم ــە ئای ــەوە ســەرهەڵدەدات ک ــەڵام پرســیاری ئ ب
بڕیــاردا یەکســان بــوون و هەریەکــە لای خۆیــەوە توانیوێتــی بــە ئــارەزووی خۆیــی 
و بــێ گەڕانــەوە بــۆ ئەوانــی تــر بڕیــار بــدات، یــان بڕیــاردان بەڕاوێــژو رازیبوونــی 

هەموویــان بــووە یــان بــا دەنگــی زۆرینەیــان؟ 

ــەوە  ــاس ل ــواری میدیاناســی ب ــی ب ــە توێژەران ــەوەی ک بەهەرحــاڵ ســەرباری ئ
دەکــەن کــە دەوڵەتــی میدیــا دەوڵەتــی فــرە پاشــایەتی بووە، بەڵام هەر ئــەو توێژەرانە 
ــەوەش دەکــەن  ــدە باســی ئ ــن، هەرچەن ــاوی پاشــایەک دەهێن ــا ن ــەو تەنی لەهــەر کات
ــەو  ــەلای ئ ــەش ب ــووە. ئەم ــا دیاریکراوب ــی پاشــاکانی میدی ــاوەی فەرمانرەوای ــە م ک
لێکدانەوەیەمانــدا دەبــات کــە هــەر ســەرۆک خێڵێکــی ئــەو فیدراســیۆنە خێڵایەتیەی کە 
دەوڵەتــی میدیــای لــێ پێکهاتــووە، مــاوەی چەنــد ســاڵێکی دیاریکــراو بووبێتــە پاشــای 
میدیــا. بێگومــان ســەرباری ئــەوەی کــە میدیــا لەبەرئــەوەی نووســینی نەبــووە، خــۆی 
مێــژووی خۆیــی نەنووســیووەتەوەو بێجگــە لــەوەی لــە مێــژووی دراوســێکانیدا 
وەکــو ئاشــوورو بابــل و یۆنــان، نــاوی میدیــاو شەڕوشــۆرەکانی هاتــووە، لــە کۆنــدا 
مێــژووی میدیــا بــە ســەربەخۆیی نەنووســراوەتەوە، بەڵکــو مێــژووی میدیــا لــە 
ســەردەمی نوێــدا نووســراوەتەوە. پێدەچێــت بەشــێک لــەو خاســێتانەی کــە دراونەتــە 
پــاڵ میدیــا وەکــو خەڵکــی ئــازادو دیموکراســی و هەروەهــا دانانــی میدیــا بــە ئاریــی 
و بــە زەردەشــتی ناســینی میدیــا، لــە لایــەک دەرئەنجامــی ئەوەیــە کــە مێــژووی میدیــا 
خەڵکــی تــرو لــە دەرەوەرا نووســیوویانەتەوەو لەبــری پشتبەســتن بــە بەڵگــەو فاکــت، 

لەســەر بنەمــای خەیــاڵ ئــەوە دروســتبووە. 

ــووە،  ــادا هات ــان تێ ــاوی میدیای ــە ن ــە ک ــژووی ناوچەک ــی مێ ســەرچاوە دێرینەکان
پێداگــری لەســەر فیدراســیۆنی خێڵەکانــی میدیــا و نەبوونــی سیســتێمی کۆیایەتــی 
لــە دەوڵەتــی میدیــادا دەکــەن و ئایینــی زەردەشــتیش وەکــو ئایینــی پارســەکان 
لــە لایــەن فارســەکانی  لــە دوای روخاندنــی دەوڵەتــی میدیــا  بــاس دەکــەن کــە 
دروســتکەری دەوڵەتــی هەخامەنشــیەوە، ئایینــی زەردەشــتی بووەتــە ئایینــی خەڵــک 
و لەســەردەمی ساسانیەکانیشــدا کراوەتــە ئایینــی رەســمی دەوڵــەت. ئاشکرایشــە 
کاتــێ ئاییــن دەبێتــە ئایینــی دەوڵــەت، یــان ئاییــن و دەوڵــەت دەبنــە یــەک، ئــەوا 
ــەوەی پاشــا دەســەڵاتی  ــت بۆئ ــن وەردەگرێ ــە ئایی ــی ل ــەت رەوایەت دەســەڵاتی دەوڵ
رەهــای خــودای هەبێــت و پاشــا وای نیشــان دەدات ئــەو هەمــوو دەســەڵاتێکی 
لــە لایــەن خــوداوە پێبەخشــراوەو ئــەو نوێنــەری خودایــەو هــەر کارێــک ئەنجــام 
خــودا  نوێنەرایەتــی  دەوڵەتێــک  هــەر  لەســەرە.  خــودای  فەرمانــی  ئــەوە  دەدات 
ــە دەوروپشــتی پاشــاو ســەرۆکی  ــی ل ــی ئایین ــی ئەرســتۆکرات و پیاوان ــکات، چین ب
دەوڵــەت کۆدەبنــەوە. کۆبوونــەوەی مۆغــەکان و پیاوانــی ئایینــی لــە دەوری کۆرشــی 

خواوەنــدی  دەســەڵاتی  کــۆرش  کــە  بــەوەی  بانگەشــەکردنیان  و  هەخامەنشــی 
ئاییــن  خــراپ و دەسەڵاتپەرســتیی  رۆڵــی  ئاشــکرای  نموونەیەکــی  پێبەخشــراوە 
ــادا شــوێنی  ــی میدی ــە دەوڵەت ــدا ل ــە کاتێک ــووە. ل و مۆغــەکان و ئەرســتۆکراتەکان ب
مۆغــەکان و ئەرســتۆکراتەکان لــە دوای شــوێنی جووتیــاران و خەڵکــەوە بــووە. 
ــۆی لەســەر پاشــاکانی  ــی ئەوت ــن رۆڵ و کاریگەرییەک ــە ئایی ــای ئەوەی ــەش مان ئەم
میدیــا نەبــووە. ئەمــەش ئــەوە دەســەلمێنێت کــە ئاییــن یــان میتۆلۆژیــا لــە دەســەڵاتی 
دەوڵەتــی میدیــادا رۆڵ و کاریگــەری لەســەر چەقــی دەســەڵات لاواز بــووە یــان هــەر 
ــە راســتی ئەوەیــە کــە میدییــەکان میترایــی بــوون کــە  نەبــووەو بۆچوونــی نزیــک ل
ئایینــی میترایــی زیاتــر لــەوەی بنەمــاو خاســێتی میتۆلۆژیــای هەبێــت گرێبەســتێکی 
کۆمەڵایەتیــەو گەوهــەری ئــەو گرێبەســتە کۆمەڵایەتیــەش جوتیــاران و جەمــاوەری 
ــدو  ــان دەوڵەمەن ــی ســەرەوە ی ــی و چین ــی ئایین ــەک پیاوان ــادەن ن ــدا ئام ــک تیای خەڵ
دووبەرگیەکەیــدا  کتێبــە  لــە  ئــالان  ئــوچ  عەبــدوڵا  هەرچەنــدە  ئەرســتۆکراتەکان. 
ــان  ــەرەو شارســتانییەتی دیموکراســیانە( هەم ــی ســۆمەرەوە ب ــی راهیب ــە دەوڵەت )ل
کــە  ئــەو کەســانەی دووبــارە کردۆتــەوە  فــارس و  بۆچوونــی مێژوونووســانی 
پێیانوایــە گۆتــی و میدییــەکان بــە رەچەڵــەک ئاریــن و گەلــی ئێرانیــن و تەنانــەت 
ئایینــی زەردەشــتی وەکــو ئایینــی میدییــەکان بــاس دەکات. لــەم رووەوە دەڵێــت: 
گۆتیــەکان گروپێکــی دیکــەی ئەتنیکــی بــە رەچەڵــەک ئاریانــەو بەشــێوەیەکی زیاتــر 
لــە رۆژهەڵاتــی ســۆمەرییەکان لــە بنارەکانــی زنجیــرە چیــای زاکــرۆس دەژیــان)32(. 
هەروەهــا دەڵێــت: ماوەیەکــی کــورت دوای ئۆرارتــووەکان، ئەمجــارە لــە رۆژهــەڵات 
وەکــو بەردەوامــی گۆتیــەکان، فیدراســیۆنی عەشــیرەتەکانی میدیــای بــە رەچەڵــەک 
ئاریــان رێککەوتــن لەگــەڵ بابلیــەکان دەبەســتن و لــە ســاڵی 625ی پێــش زایــن 
ئیمپراتۆرێتــی ئاشــوری دەڕوخێنــن. جارێکــی دیکــە بابــل بۆ جاری دوایی باڵادەســت 
دەبێــت. فیدراســیۆنی سســت و لاوازی میدیــەکان بــۆ خانەدانی هەخامەنشــیەکانی بە 
ڕەچەڵــەک ئاریان-پــارس و تــازە هەڵدەکشــێن، رۆڵــی دەربازبــوون- پــرد- دەبینــێ. 
لــە میانــەی کودەتــای کیرۆســی خوشــکەزای پادشــای میدیا« ئەســتیاک« دەســەڵاتی 
سیاســی بــۆ یەکەمیــن جــار دەکەوێتــە دەســتی ئەرســتۆکراتەکانی پارســەکان)33(. 
هەروەهــا ئاپــۆ دەڵێــت: شــیمانەی مــەزن ئەوەیــە وڵاتــی میدیــا کــە لەســەر بنەمــای 
میراســی ئۆارتــوو بەهێــز دەبێــت و ئاشــووریەکان زەحمەتــی زۆر دەبینــن لــەوەی 
بەســەریدا زاڵبــن. لــەم وڵاتــەدا شــێوازو رێچکەکانــی رزگاربــوون لــەم دۆزەخــە 

ــە قەڵەمدانــی گروپــە میدیایــەکان وەکــو  پێشــدەکەوێت. هەربۆیــە هەڵســەنگاندن و ل
قەومێــک کــە لەوپــەڕی قەزوێنــی باکــووری رۆژئــاوای ئێرانــەوە هاتــوون، هەڵــەی 
مــەزن لەخۆدەگرێــت. بەپێچەوانــەوە میدییــەکان ســەربە گروپــی ئاریــان کــە خاوەنــی 
کەلتووری...هیالــی بەپیتــە)34(. لــەم وتانــەی ئوچالانــدا ئەوەمــان بــۆ دەردەکەوێــت 
ــەی ئەنترۆپۆلۆجیســت و ئارکیۆلۆجیســت و ســەرچاوە  ــەی زۆرین ــە پێچەوان ــە ب ک
ئاشــووری و بابلیــەکان و مێژوونووســانی دێرینــەوە، گۆتــی و میدییــەکان دوور 
بەوپێیــە کوردیــش  و  دادەنێــت  ئاریایــی  بــە  رەهایــی  بــە  و  هیــج گومانێــک  لــە 
ــە  ــر بۆچوونێکــە ل ــی، کــە ئەمــەش زیات ــاری و ئێران ــە ئ ــەوان دەبێت ــەوەی ئ وەکــو ن
ــە مرۆڤناســی و  ــووەو بەڵگ ــدا ســەرچاوەی گرت ــی ئۆرێنتالیزم ــوەی روانین چوارچێ
رەچەڵــەک ناســیەکان نــەک بەوشــێوە رەهایــە پشــتگیری ناکــەن، بەڵکــو بــە گومانــەوە 
لــەو بۆچوونــە دەڕوانــن. هەروەهــا ئوچــالان گۆتــی و میدیــا وەکــو ئیتنیــک یــان 
قــەوم- نەتــەوە- ناودەبــات کــە ئــەوەش بــۆ ئــەو قۆناغــەی مێــژوو تــا ئەندازەیەکــی 
تــەواو نەشــیاو و نادروســتە چونکــە بــۆ ئــەو مێــژووە نــەک بــە چەمکــی نــوێ بەڵکــو 
بــە چەمکــی کاســیکیش بابەتــی بوونــی نەتــەوە یــان ئیتنیــک لــە ئــارادا نەبــووە. 
بــە تایبەتــی بــۆ پێکهاتــەی وەکــو گۆتــی و میدیــا کــە پێکهاتــەی دەرەوەی نووســین 
بــوون. بەهەرحــاڵ ئــەوەی چــاوەڕوان دەکــرا ئوچــالان لەســەر بنیــادی کۆمەڵایەتــی 
لۆلــۆ و گۆتــی و بەتایبەتیــش میدیــا بیڵێــت، ئەوەبــوو کــە باســی ئــەوەی بکردایــە ئایــا 
لــە کاتێکــدا دەوڵــەت و کۆمەڵــگای ســۆمەرو ئەکــەدو بابلــی و ئاشــووری و یۆنانــی 
و رۆمــی و پارسی-هەخامەنشــی و ساســانی و میســری- کۆمەڵــگاو دەوڵەتــی 
فیرعەونــی- سیســتێمی کۆیایەتــی بــوون، ئایــا سیســتێمی دەوڵــەت و کۆمەڵایەتــی 
میدیــا چــۆن بــووە؟ بــە تایبەتــی کــە ئــەوە ئاشــکرایە دەوڵەتــی میدیــا لــە فیدراســیۆنی 
ــە  ــی ل ــگای خێڵایەتــی و سیســتێمی کۆیایەت ــی کۆمەڵ ــووەو لێکدان ــی پێکهات خێڵایەت
ــان  ــەوە کۆکردنەوەی ــاوازن و پێک ــەوە جی ــەی کۆمەڵایەتی رووی سرووشــتی پێکهات
نائاســاییە. بۆیــە لێــرەوە دەردەکەوێــت هــەروەک لە ناونیشــانی کتێبەکەیشــیدا دیارە، 
ئــەوەی ئوچــالان مەبەســتیەتی گفتوگۆکردنــی دەوڵەتــی راهیبــی ســۆمەریە کــە ئــەو 
وەکــو نموونەیەکــی بــاڵای دەوڵــەت ســەیری دەکات و میســۆپۆتامیا وەکــو زەمینــەی 
ئــەو دەوڵەتــە و شارســتانێتیەکەی و دەرکەوتنــی نووســین تیایــدا بــە بایەخــەوە 
یــان خواســتی  ئاخاوتنانەشــەوە ئومێــد  ئــەم  لــە پشــتی  وەردەگرێــت و دەشــێ 
پێکهێنانــی دەوڵەتــی لەوجــۆرە بــەڵام دیموکراســی ســەردەمیانە هەبێــت، وەکــو 

جێگــرەوەی دەوڵەتــی نەتــەوە کــە دەشــێ ئــەوەش وەکو کۆنفیدراســیۆنی رۆژهەڵاتی 
ناوەراســت یــان دەوڵەتێکــی دیموکراســی فــرە ئیتنیکــی ســەردەمیانە ناوببرێــت، کــە 
ئەویــش دەوڵەتــی فــرە ئیتنیــک یــان ئیتنیکــە جیاوزەکانی رۆژهەڵاتی ناوەڕاســت بێت. 
رەنگــە بڕوابــوون بــەم بۆچوونــە، یــان لایەنگــری بــۆ تێزێکــی لەمجــۆرە هۆکاربێــت 
بــۆ ئــەوەی کــە ئۆجــالان لــەم کتێبــە دوو بەرگیــەدا کــە باســی قۆناغــە گرنگەکانــی 
ــدە لەســەر باپیرانــی کــورد  مێــژووی دێرینــی میســۆپۆتامیاو ناوچەکــە دەکات، هێن
واتــە گۆتــی و لۆلــۆو کاردۆخــی و میــد و تەنانــەت میتانــی و کاشــی و هــۆری 
ســۆباری نەوەســتاوەو بایەخێکــی ئەوتــۆی پێنــەداون و راســتەوخۆ وەکــو بەشــێکی 
ــۆ ســەرچاوە  ــش ب ــاژە کردنێکی ــچ ئام ــێ هی ــردوون و ب ــاوی ب ــی ن ــی و ئێران ئاریای
مێژوویــی و رەچەڵەکناســی و پاشماوەناســیەکان زانیارییەکانــی خســتووەتە ڕوو. 
ــاری  ــو ســەرکردەیەکی دی ــەودا وەک ــی ئ ــە تێروانین ــەک ل ــەر جیاوازی ــدا ه ــە کاتێک ل
کــورد، بــۆ تێڕوانینــی بــاوی هەخامەنشــی و ساســانیەکان و ئــەو میدیانــاس و 
کوردناســانە دەشــیا گرنگیەکــی زۆری هەبووایــە، کــە زیاتــر پاڵنــەری ئۆرێنتالیــزم 
لــە پشــتی بۆچوونەکانیانــەوە بــووەو رەنگــە رزگارکردنــی کۆمەڵێــک لــە جولــەکاکان 
ــی کــۆرش  ــر گەورەکردن ــە زیات ــی هەبووبێــت ل ــەن کۆرشــەوە، رۆڵ ــە لای ــل ل ــە باب ل
و پێگــەی پــارس یــان هەخامەنشــی و پاشــانیش ساســانیەکاندا، لەســەر حســابی 
فەرامۆشــکردن و بەبەرنامــەو بــە هوشــیارییەوە پشتگوێخســتن و وهەوڵــدان بــۆ 

ــەکان.  ــاوو پێگــەی میدیی ــی ن ونکردن

بەهەرحــاڵ لــە پشــتی ئــەم بۆچوونــەی ســەرەوە، مــن لــە نێــو ئاخاوتنــی ئوچالانــدا 
ــەوەی  ــەو لەبەرئ ــە ئ ــرد ک ــەوەم دەک ــی ئ ــە، چاوەڕوان ــە مێژووی ــەو قۆناغ لەســەر ئ
ــا،  ــی میدی ــاو دەوڵەت ــگای میدی ــرەی کۆمەڵ ــە گوێ ــە، ب پاشــخانێکی ماکیســیزمی هەی
باســی ئــەوەی بکردایــە، لەبەرئــەوەی کــە کۆمەڵــگاو دەوڵەتــی میدیــا، سیســتێمی 
کۆیایەتــی نەبــووە، بەوپێیــە سیســتێمی ئابــووری کۆیایەتــی تیایــدا پێکنەهاتــووەو 
بــەدوای ئەویشــدا کۆمەڵــگای فیودیالــی و سیســتێمی فیودیالــی بەتایبەتــی لــە رووی 
کۆمەڵایەتــی و ئابووریــەوە بەشــێوەیەکی ئاســایی پێکنەهاتــووەو لــە بــری ئــەوە 
کۆمەڵــگای شــوانکارەو خێڵایەتیەکــی تایبــەت پێکهاتــووە، کــە پێناچێــت بووبێتــە 
سیســتێمیکی کۆمەڵایەتــی و سیســتێمیکی ئابــووری و پەیوەنــدی بەرهەمهێنانــی 
خاوەنــی شوناســی تیــادا دروســت بووبێــت. هەربۆیــە لــە بــری دەوڵەتــی فیودیالــی، 

جێــگای  ئــەوەی  پێکهاتــووەو  خێڵــەکان  یــان  خێڵایەتــی  فیدراســیۆنی  دەوڵەتــی 
سەرنجیشــە ئەوەیــە کــە ئــەم دەوڵەتــە وەکــو پێشــتر ئاماژەمــان بــۆ کــرد دەوڵەتــی 
تاکــە پاشــا نەبــووە، بەڵکــو دەوڵەتێکــی فــرە پاشــایەتی بــووەو خاڵێکــی لــەوەش زیاتر 
جێــگای ســەرنج ئەوەیــە کــە ئــەم دەوڵەتــە دژی خانــەدان و ئەرســتۆکراتەکان بــووەو 
گوایــە دەوڵەتێــک بــووە پشــتگیری جوتیــاران و ئاســتی خــوارەوەی کۆمەڵــگای 
چارەنووســی  دەردەکەوێــت  ئــەوا  راســتبن،  بۆچوونانــە  ئــەم  ئەگــەر  کــردووە. 
بونیــادی  بــە  پەیوەنــدی  درێــژ  زۆر  مــاوەی  بــۆ  نەمانــەوەی  میدیــاو  دەوڵەتــی 
دەولەتەکــەو نەریتــی مامەڵەکردنــی ئــەو دەســەلاتەوە هەبــووە لەگــەڵ پێکهاتەکانــی 
کۆمەڵگاکەیــدا. هەروەهــا بەجێنەهێشــتنی مێژوویەکــی تۆمارکــراو و یەکاکــەرەوەی 
ــن کەلتورەکــەی  ــە بتوان ــان، ن ــن بیکــەن بەهــی خۆی ــر بتوان ــی ت ــە ئەوان ــۆ کــە ن ئەوت
ببــەن و پەردەپۆشــی بکــەن و بیشــارنەوە، هەروەهــا بــە ســووک ســەیری بکــەن و 
نــاوی ببــەن و بەشــایانی ئــەوەی نەزانــن تەنانــەت تێکەڵاویشــی ببــن. کەلینــی دەڵێــت: 
ــەن،  ــەزی جنۆک ــەوان رەگ ــەکات ئ ــوردەکان ن ــەڵ ک ــەس هاوســەرگیری لەگ ــج ک هی
ــۆ سروشــتی سیســتێمی  ــەوە ب ــراوە)35( دیســان دەگەڕێت ــان لەســەر هەڵگی پەردەی
دەوڵەتەکــە. لەپشــتی ئــەم لێکدانەوانــەوە مــن وای بۆدەچــم جیــاوازی دەوڵەتــی میدیــا 
ــی و ئاشــووری و پارســی هەخامەنشــی و  ــەد و بابل ــی ســۆمەرو ئەک ــە دەوڵەتان ل
ــۆ  ــە ب ــز نی ــی بەهێ ــەک خاڵ ــوون، ن ــی ب ــی سیســتێمی کۆیایەت ــە دەوڵەت ساســانی ک
ــەو  ــی دەوڵەتەک ــە ناوچوون ــۆکاری زوو ل ــی لاوازەو ه ــو خاڵ ــا، بەڵک ــی میدی دەوڵەت
جێهێشــتنی ئاســەوارو کاریگــەری نەرێنیشــە لەســەر کــورد لــە قۆناغەکانــی دواتــردا 
لــە کاتێکــدا کــە زۆرینــەی کــورد بــە تایبەتــی ناسیونالیســتی کــوردی خــۆی بــە 
نــەوەی میدیــا دەزانێــت، هەرچەنــدە بەڵگــەی پیویســتیش بــۆ ســەلماندنی تەواوەتــی 

ــە ئــارادا نەبێــت کــە بیســەلمینێت کــورد نــەوەی میدیایــە.  ئــەوە ل

ئیســتا دەشــێ وا لێکبدرێتــەوە، مــادەم بــە تەنیــا دەوڵــەت و کۆمەڵــگای میدیــا لــە 
رووی سیستێمی کۆیایەتیەوە لە دەوڵەت و کۆمەڵگاکانی پێش خۆی و هاوچەرخی 
خــۆی و دوای خۆیشــی جیاوزبــووە لــەو رووەوە کــە ئەوانــی تــر سیســتێمێکی 
کۆیایەتیــان هەبــووەو ئــەم نەیبــووە، مانــای وایــە دەشــێ لــە بنەڕەتــداو لــەو قۆناغــی 
بنیادنانــەدا شــێواندنێک لــە بنیــادی سروشــتی کۆمەڵــگای میدیــادا هەبووبێــت و ئــەو 
کاریگەرییــەش گواســترابێتەوە بــۆ قۆناغەکانــی دواتــرو جێکــەوت و ئاســەواری 

کاریگەرییەکانیشــی بــە کۆمەڵــگای نــەوەی میدییەکانــەوە دیــارو ئاشــکربووبێت. 
ئەگــەر بتوانرێــت دەرئەنجامــی ئــەم لێکدانەوەیــە بــە هــۆکاری لەنێوچوونــی دەوڵەتــی 
ــر  ــوردی دوات ــەوا ک ــر بســەلمێنرێت، ئ ــەی زیات ــە بەڵگ ــەوەش ب ــت و ئ ــا دابنرێ میدی
ــە  ــە. ل ــی هاوشــیوەی میدیای ــادا وێنەیەک ــای میدی ــان جیۆگرافی ــە هەم ــوو ل دەرکەوت
کاتێکــدا دەبینرێــت تاکــو ئێســتاش مانــەوەی کــورد وەکــو کۆمەڵگایەکــی پەراوێزییــەو 
ــۆ  ــەوە ب ــەوەش بگەڕێت ــی ئ ــە هۆکارەکان ــژووە، دەشــێت بەشــێک ل ــە دەرەوەی مێ ل
ئــەو ناسروشــتیبوونە کــە لــە بنیــادو شــێوازی پەرەســەندنی کۆمەڵــگای میدیــادا 
هەبــووەو هەمــان ناسروشــتی بوونیــش لــە پەرەســەندنی کۆمەڵــگای کوردەواریــدا 
لــە دەرکەوتنــی ئیتنۆســی کوردیــەوە تاکــو ئێســتا بەردەوامــەو کۆمەڵــگای کــوردی 
نــە لــە رابــردوودا رەوتێکــی سروشــتی کــردووەو نــە ئێســتاش رەوتێکــی سروشــتی 

پەرەســەندنی هەیــە. 

بەشی سێیەم

لە دوای روخانی دەوڵەتی میدیالە دوای روخانی دەوڵەتی میدیا

پێــش زاینــدا هەتــا هاتنــی  لــە ســاڵی 550ی  مــادەوە  لــە روخانــی دەوڵەتــی 
ئیســام، نزیکــەی دوانــزە ســەدە دەکات. ئایــا دەســەڵاتە باڵادەســتەکانی دەوروبــەری 
ــەو مــاوە مێژووییــەدا کــێ  ــە ل مەملەکەتــی دەوڵەتــی مــادی پێشــتر کــێ بــوون؟ وات
فەرمانــڕەوای میســۆپۆتامیا بــوو؟ لــە بــری ســۆمەرو ئەکــەدو بابــل و ئاشــورییەکان 
ــدا  ــە شــوینی خۆیان ــا یۆنــان و رۆمــان ل کــێ دەســەڵاتداری میســۆپۆتامیا بــوو؟ ئای
مابــوون یــان نــا؟ ئــەی کــی فەرمانــڕەوای مەملەکەتــی مــاد بــوو، کــە مەبەســت 
مــادی گــەورەو مــادی بچووکیشــە واتــە مــادی ئەترۆپاتیــن و قەڵەمــڕەوی پێشــتری 
ئۆراتــوو؟ ئایــا نەوەکانــی مــاد هیــچ دەرکەوتنێکیــان هەبــووە لــەم قۆناغــەدا، ئەگــەر 

هەیانبــووە کامەیــەو چیــە و چــۆن بــووە؟

روخانی دەوڵەتی ماد:
کۆرشــی دووەم یــان کۆرشــی مــەزن، لــە ســەرەتای پەیداکردنــی دەســەڵاتدا کــە 
ــە پادشــای مــاد- ئاســتیاگ-  ــوو، پشــتی ل هێشــتا پادشــایەتیەکی ســنوورداری هەب
ــی  ــی زانیارییەکان ــووەو بەپێ ــە ئاســتیاک راپەڕی ــدا دژ ب ــە دوایی ــەڵام ل ــوو، ب نەکردب
بنونیــد- کــۆرش و نەخــش و نووســراوەکانی بنونیــد و مێژوونووســانی یۆنانــی 
ــە دوای ســێ ســاڵ شــەڕو پێکــدادان،  ــە ســاڵی 550ی پێــش زایــن، ل کــۆن دەڵێــن: ل
کــۆرش شکســتی بــە مــاد هێنــاوەو ئاســتیاگی بــە دیلــی گرتــووە، هەروەهــا خەزێنــەی 
کۆشــکەکانی ئاکباتانــی تــاڵان کــردووەو لەگەڵ خۆی گواســتوویەتیەوە بــۆ ئێران)1(. 
دیاکۆنــۆف بــە پشتبەســتن بــە گێڕانەوەکانــی کتســیاس و هیــرۆدۆت، دەڵێــت: شــەڕی 

نێــوان میدیــا- پارســیا لــە ســاڵی 553 تــا 550ی پێــش زایــن درێــژەی کێشــاوە)2(. 
کــە ئاشــکرایە کۆتایــی ئــەو جەنگــە بــە روخاندنــی میدیــا و داگیرکردنــی ئاکباتــان و 
تاڵانکردنــی و بــە دیلگرتنــی ئاســتیاگ کۆتایــی هاتــووە. هــەروەک دیاکۆنــۆف دەڵێــت: 
لێکدانــەوەی راســت بــۆ ســەرکەوتنی یەکجــاری کــۆرش بریتیــە لــە ناپاکــی خانەدانــە 
میدیــەکان بــە ســەرکردایەتی هارپــاک)3(. محەمــەد ئەمیــن زەکــی دەڵێــت: ئەســبابی 
بەهێزبوونــی  و  پێشــکەوتن  کــە  میدیــا  لەناوچوونــی حکومەتــی  و  نووشوســتی 
حکومەتــی فــورس بــوو، لــە زەمانــی ئیســتیاغدا واقیــع بوو..سیرۆســی دووەم یــان 
کــۆرش بــە لەشــکرێکی زۆرەوە هاتەســەر میدیــا و لەگــەڵ ئــۆردووی ئاســتیاغدا 
شــەڕێکی قورســی کــرد. قەراڵــی میدیــا مودافەعــەو مقاوەمەتێکــی فەوقەلعــادەی کرد، 
ــا، خیانەتــی لەگــەل کــردو  بــەڵام هارپاغۆســی رەئیســی خانەدانێکــی گــەورەی میدی
بەخــۆی و تەرەفدارانیــەوە، ئیلتیحاقــی کــردە کەیخەســرەو )کــۆرش(و بــە تەبیعــەت 
لــە نەتیجــەدا ئاســتیاغ خــراپ شــکاو قەومــی میدیــاش لــە پادشــایی عەزلیــان کــرد.. 
ئەمــەش لــە ســاڵی 550ی پێــش زاینــدا بــوو)4(.. کەیخوســرەوی زرنــگ و زۆرزان- 
ــرەوە تەفرەقەشــی  ــرە لەژێ ــووە. بگ ــە ب ــی ناوخــۆی میدی ــاگاداری ناڕێک ــۆرش- ئ ک
خســتبووە ناویانــەوە. هەندێــک ســەرداری کردبــوو بــە لایەنگــری خــۆی و وای 
لێکردبــوون لــە کاتــی جەنگــدا لــە ئاســتیاغ شــا هەڵگەڕانــەوەو بــە لەشــکری خۆیانــەوە 
ــە لەشــکری ئاســتیاغ شــا زۆر  ــەم خیانەت ــە لای ســوپای کەیخوســرەو. ب لایانداوەت
کزبــووە، لەســەر ئەوەشــدا هــەردوو لا کــە دەســتیانکردووە بــە جەنــگ، پاشــماوەی 
لەشــکری میدیــە بــۆ راگرتنــی شــەرەفی قەومەکــەی، شــەڕێکی زۆر مەردانــەی 
لەگــەڵ هــۆردووی کەیخوســرەودا کــردووەو عامبــازی دوژمــن بــووەو زۆریــان 
ــە دوای کوشــتارێکی  ــەداوە. ل ــی دادی ن ــەی دوای ــەم ئازایی ــەڵام ئ ــێ کوشــتوون، ب ل
زۆر مــادەکان شــکاون، کــە لەگــەڵ شــای مــاددا گەلێــک ســەردارو پیاوماقوڵیــش 
کەوتوونەتــە نــاو کەمەنــدی دیلیەتــی کەیخوســرەو شــاوە. لەســەر ئــەم رووداوە کــە 
لــە ســاڵی 550ی پێــش زاینــدا بــووە، ئاســتیاگ بەســەرو ماڵــەوە تیاچــووەو دەوڵەتــی 
میدیەشــی لەناوبــردووە)5(. ســترابۆ لــە نزیــک ســەدەی یەکەمــی زایینــدا دەڵێــت: 
لــە ســەردەمی کۆنــدا، میدیــای گــەورە دوای روخانــی ئیمپراتۆرێتــی ئاشــوریی، 
فەرمانڕەوایــی هەمــوو ئاســیای دەکــرد، بــەڵام دواتــر لــە ســەردەمی ئاســتیاگدا، 
کــۆرش و فارســەکان ئــەم وڵاتــە گەورەیــان لــە میــدەکان داگیرکــرد، بــەڵام میــدەکان 
زۆرێــک لــە گرنگــی دێرینــی خۆیــان پاراســت. ئەکباتانــا بــوو بــە شــوێنی نیشــتەنی- 

دانیشــتنی- زســتانەی پاشــاکانی پــارس. دواتریــش بــوو بــە شــوێنی فەرمانــدە 
ــارەی  ــد)6(. هــەر لەب ــی پارســیان روخان ــەوەی ئیمپراتۆرێت مەســەدۆنیەکان دوای ئ
ــە ســاڵی 558ی  ــدەوە محەمــەد مــەردۆخ دەڵێــت: کــۆرش ل ــی می ــی دەوڵەت روخاندن
پێــش زاینــدا، دەبێتــە پادشــای پــارس، دواتــر عیامــی ملکەچــی فەرمانەکانــی خــۆی 
کــردو لــە ســاڵی 550ی پێــش زاینــدا، لــە ئەنجامــی رق و بێــزاری مــادەکان لــە 
پادشــایەتی ئازدیــاک، کەیخوســرەو هێرشــی کردۆتــە ســەر دەوڵەتــی مــاد. لەیەکــەم 
هێرشــیدا رووبــەڕووی شکســت بۆتــەوە، بــەڵام لــە هێرشــی دووەمــدا شکســتی بــە 
ســوپای مــاد هێنــاو ســەرئەنجا م دەســتی بەســەر هەمەدانــدا گــرت و دەوڵەتــی 
مــادی روخانــد و خــۆی پادشــایەتی پــارس و مــادی گرتــە ئەســتۆ. لەمــە بــەدواوە 
مێــژووی دەوڵەتــی ئێــران دەســت پێــدەکات. یانــی ســەرئانجام وشــەی ئێــران بەســەر 
ســنووری دەوڵەتــی مــادو پارســدا دەســەپێت)7(. هەروەهــا تۆمابــوا دەڵێت: ئاســتیاگ 
کــە دوا پادشــای میدیــە ســەربەخۆکان بــوو، سیرۆســی گــەورە- کــۆرش- لــە ســاڵی 
549ی پێــش زاینــدا دەســەڵاتی بەســەردا کــرد. لــە راســتیدا لەگــەڵ ســەرکەوتنی 
ــددا  ــی می ــەڵ گەل ــن لەگ ــی فارســی بەیەکگرت ــۆ گەل ــوێ ب سیرۆســدا ســەردەمێکی ن
کرایــەوە)8(. جارێکــی تــر ســۆران حەمــە ڕەش دەڵێــت: دوای روخانــی ئاشــورییەکان 
لــە ســاڵی 612دا، پــاش نزیکــەی 60 ســاڵ لــە حوکمڕانــی ناوچەکــە واپێدەچێــت کــە 
میدیــەکان ئــەو گــوڕو تینــەی جارانیــان کەمبووبێتــەوە، بۆیــە وردە وردە یەکێــک لــە 
دەســەڵاتە ناوچەییەکانی ژێردەســتیان کە بنەماڵەی ئەخامەنی و خێڵێکی حوکمڕانی 
فارســەکان بــوو، خــۆی بەهێزکــردو بەســەرکردایەتی کۆرشــی پادشــایان لــە ســاڵی 
550ی پێــش زاینــدا، ئاســتیاکی دوایــن پادشــای میدیــان شــکان. ئیتــر لــەو مێــژووەوە 
بــووە  پادشــای میــدی  پادشــاکان و  پادشــای  فارســەکان بوونــە دەســەڵاتداری 
پادشــای بچووکتــر، بــەڵام میــدەکان لەگــەڵ ئــەوەی کــە بوونــە پادشــای بچووکتــر لــە 
فارســەکان، هــەر هێشــتا وەک پادشــا حوکمــی وڵاتــی خۆیــان دەکــرد)9(. هەروەهــا 
باســی ئــەوە دەکرێــت کــە ئەردەشــێری پاپــەکان لــە ســەدەی ســێیەمی زاینیــدا 
ــە  ــە کارنامــەی ئەردەشــێردا ک لەگــەڵ پادشــای کــورد شــەڕی کــردووە. ئەمــەش ل
لــە ســەدەی 6ی زاینــدا نووســراوە، بــەم شــێوەیە هاتــووە: ئەردەشــێر دوای ئــەوەی 
کــە ئەردەوانــی پێنجەمــی پادشــای ئەشــکانیەکانی کوشــت ســوپایەکی گــەورەی لــە 
زابــول کۆکــردەوەو چــوو بــۆ جەنــگ لەگــەڵ پادشــای کــوردان )کــوردان شــاهی 

ماســی()10(. 

هـەن  لەوجـۆرەش  بۆچوونـی  کـە  بکەیـن  ئـەوە  بـۆ  ئامـاژە  دەبـێ  هـەروەک 
لـە  بـۆ نموونـە  بـە درێژکـراوەی دەوڵەتـی میـد دادەنێـن.  کـە دەوڵەتـی ئەخامەنـی 
کەلتـوورو مێـژووی جولەکـەدا فـارس وەکـو جێگـرەوە یـان درێژکـراوەی میـد بـاس 
دەکرێـت و کـۆرش و دوای ئەویـش داریـوش وەکـو پادشـای پـارس و میـد پێکـەوە 
بـاس دەکرێـت..« دەرکەوتنـی مید-فـارس گرنگـە وەکـو زەمینەیـەک بـۆ گەڕانـەوەی 
تـا ئەندازەیەکـی ئیسـرائیل)11(. هەروەهـا هاتـووە: لـە یەکـەم سـاڵی فەرمانڕەوایـی 
کـە  ئیسـرائیل  نەوەکانـی  بـە  درا  مۆڵـەت  کـە  بـوو  دا  سـایریۆس-  کۆرشـدا- 
پەرسـتگاکەیان لـە قـودس دروسـت بکەنـەوە)12(. سـەبارەت بـە روخاندنی دەوڵەتی 
میـدو داگیرکردنـی پایتەختەکـەی و هەوڵـی کـۆرش بـۆ کۆتاییهێنـان بـە مێـژووی 
دەوڵەتـی میـد و نەهێشـتنی رۆڵـی مـادەکان هاتـووە: لـە سـاڵی 449ی پێـش زاینـدا، 
ئاکباتـان لـە لایـەن کۆرشـەوە داگیرکـرا. دەسـەڵاتی میـدەکان لـە هەمـوو بەشـەکانی 
بانەکانـی ئێرانـدا گەیشـتە کۆتاییەکـەی. لـەو کاتـەوە سـەردەمی ئەخامەنیـەکان بـۆ 
فەرمانڕەوایی دەستی پێکردو حکومەتێکی ناوەندییان لە ئێراندا دامەزراندو هەموو 
گروپە ئیتنیکیەکانی ناوچەکەی یەکخست)13(. بێگومان لە روخاندنی دەوڵەتی میدو 
هاتنی کۆرش و پادشـان دەسـەڵاتکردن بەسـەر بابلدا، لایەنگری و یارمەتی کۆرش 
ئـەو هەڵوێسـتانەی کـۆرش هەتـا ئێسـتاش  بـۆ جولەکـەکان دەبینرێـت کـە دەشـێ 
لـە لایـەن جولەکەکانـەوە بەهێنـد وەربگیرێـت، لـە کاتێکـدا نازانرێـت هەڵویسـتی میـد 
بەرامبـەر کۆیلەکانـی جولەکـە لـە دەوڵەتـی بابلـدا چۆنبووە.«هەڵکۆڵینەکانـی عیبـری 
پەسـنی کۆرشـی مـەزن دەکـەن لەپـای ئازادکردنـی خەڵکی جولەکـەی بابل لە دیلێتی 
و بواردانیـان بـۆ گەڕانەوەیـان بـۆ قـودس)14(. هـەر لەبـارەی روخانـی دەوڵەتـی 
لـە شـوێنێکدا  زاینـدا،  پێـش  550ی  سـاڵی  لـە  دەڵێـت:  یێـف  عەلـی  ئیقـرار  مـادەوە 
نزیـک پادشـارگاد شـەڕێکی شـووم روویـداو چارەنووسـی دەوڵەتـی مـادی دیـاری 
کـرد. مـادەکان پـاش سـێ سـاڵ شـەڕی ئازایانـەو پـڕ مەترسـی شکسـتیان هێنـاو 
دەوڵەتەکەیـان بەسـەرۆکایەتی ئیشـتۆویگۆ رووخـا. حکومەتـی مـاد کەوتـە دەسـتی 

کـۆرش، پادشـایەک لـە هـۆزی هەخامەنشـیەکانی پـارس)15(. 

ســەرباری ئــەم ســەرچاوانەی ئاماژەیــان بــۆ کــرا، لــە چەندیــن ناوچــەی تریشــدا، 
دامەزرانــدن رووخاندنــی دەوڵەتــی مــاد جێگیرکــراوە کــە مــاوەی فەرمانــڕاوای 
دەوڵەتــی مــاد وەکــو دوەڵەتێکــی ســەربەخۆ لــە ســاڵی 700 بــۆ 550ی پێــش زایــن 

بــووە. واتــە مــاوەی ســەدەو نیوێــک بــەردەوام بــووە، کــە لــەو ماوەیــەدا نــەک 
ــە  ــکات، بەڵکــو ب ــە خــۆی ب ــزگاری ل ــای خــۆی توانیوێتــی پارێ هــەر لســەر جوگرافی
ــدا توانیویانــە ئیمپراتۆرێتــی ئاشــووری بڕوخێنــن. ئەمــەش  هاوپەیمانــی لەگــەڵ بابل
ــش خــۆی و ســەردەمی  ــای پێ ــد هاوشــێوەی دەوڵەت ــی می ــە دەوڵەت دەریدەخــات ک
خۆیشــی لــە هەوڵــی ســەپاندنی دەســەڵاتی زیاتــری خۆیدا بــووە، هەرچەند بۆچوونی 
لەوجــۆرەش هەیــە کــە گوایــە دەوڵەتــی میــد خواســت و ویســتی فراوانخــوازی 
نەبــووەو گوایــە بــۆ پارێــزگاری کــردن لــە کۆیلــەو چەوســاوەکانی ژێــر ســایەی 
ــردووە  ــل ک ــی باب ــەڵ دەوڵەت ــی لەگ ــی ئاشــووری، هاوپەیمان ــی دەوڵەت فەرمانڕەوای
بــۆ روخاندنــی ئاشــوور. بــەڵام ئــەوەی زیاتــر لــە راســتیەوە نزیکــە ئەوەیــە کــە 
لــە لایــەک دەوڵەتــی میــد ئــەوەی بــۆ دوورخســتنەوەی مەترســی ئاشــووریەکان 
کــردووە، لــە لایەکــی تــرەوە ئــەوە راســتیەکی رەتنەکراوەیــە کــە هەمــوو دەســەڵاتێک 
خواســت و ویســتی دەســەڵاتکردنی زیاتــری هەیــە. ئەگــەر دەوڵەتــی میــد خواســت و 
ویســتی لەوجــۆرەی نەبووبێــت، ئــەوە مانــای وایــە دەســەڵاتێکی نائاســایی بــووە، کــە 
ئەمــەش بەداخــەوە ئەگــەر وابێــت بــە ئاراســتەی ئــەو لێکدانەوەیــە دەمانبــات کــە ئــەو 

ــە. ــەم دەوڵەت ــە هۆکارەکانــی روخاندنــی ئ نائاســاییبوونە یەکێــک بــووە ل

نائاســاییبوونی  بــە  ســەبارەت  بۆچوونــەی  ئــەو  فەرامۆشــکردنی  بــە  لێــرەدا 
ئــەم پرســیارە بەرزدەکەینــەوە: بۆچــی  لەســەرەوە خرایــە روو،  میــد  دەوڵەتــی 
دەوڵەتــی میــد رووخــا؟ ئایــا هــۆکاری ناوخۆیــی روخانــدی یــان هــۆکاری دەرەکــی، 
ــی  ــە ســەدەونیوێک فەرمانڕەوای ــاد ک ــی م ــەوە؟ ئایــا دەوڵەت ــان پێک یــان هەردووکی
کــردووە، چ کەلتوورێکــی دەوڵەتــداری لــێ بەجێمــاوە؟ ئەگــەر شــتێکی ئەوتــۆی لــێ 
ــە  ــەم دەوڵەتەی ــداری ئ ــووری دەوڵەت ــەژاری کەلت ــەی ه ــا هۆکارەک ــاوە، ئای بەجێنەم
یــان لەبــەر ئــەوەی نووســینی نەبــووە، مێژووەکــەی وەکــو پێویســت تۆمارنەکــراوە، 
یــان ئەوانــەی کــە دەوڵەتەکەیــان روخانــد کــە مەبەســتمان پارســە هەخامەنشــیەکانە، 
کەلتــووری میدیــان داگیرکــردو لەژێــر نــاوی ئێرانیبوونــدا شوناســی ئێرانیــان کــرد 
ــە شوناســی  ــدا یەکســانە ب ــژووی نوێ ــە مێ ــش ل ــداو شوناســی ئێرانیبوونی ــە بەری ب

ــی فارســی؟  ــە شوناســی نەتەوەی ــان ب فارســیبوون ی

لــە میانــەی شــیکردنەوەکاندا رووناکــی دەخرێتــە ســەر وەڵامــی ئــەم پرســیارانە. 
هــەروەک پرســیارێکی تــر ســەرهەڵدەدات ئەویــش ئەوەیــە کــە ئایــا بارودۆخــی 

مــادەکان و ئــەو پێکهاتــەو گروپانــەی تــر کــە دەشــێ باپیــرەی کــورد بــن یــان کــورد 
بگەڕێتــەوە بــۆ ئــەوان لــە روخاندنــی دەوڵەتــی میــد بــەدواوە، چییــان بەســەرهاتووە؟ 
بــە تایبەتــی لــە دروســتبوونی دەوڵەتــی پارســی هەخامەنشــی و دوای ئەویــش لــە 
ســایەی ئەشــکانی و ساســانیەکانداو هەتــا دەرکەوتنــی ئیســام و دەســتپێکردنی 

پرۆسێســەکانی فەتحــی ئیســامی؟ 

ئاشـکرایە کـە روخاندنـی دەوڵەتـی مـاد لـە لایـەن پارسـەکانەوەو بەسـەرۆکایەتی 
کـۆرش بـووە. لـە کاتێکـدا سـەرباری تێکـەڵ و پێکەڵـی بۆچـوون و لێکدانـەوەکان 
سـەبارەت بـە رەگوڕیشـەی ئاسـتیاگ یـان وەکـو لا کـورد جێگیربـووە ئەژدیهـاک و 
کەیخوسـرەو- کۆرش-و کەیقوبادو تەنانەت فەریدون کە وەکو پاڵەوانی هێمایەکی 
ئەفسـانەی لـە مێـژووی کـورددا وێنەکـراوە، ئـەوەی جێگیـرە ئەوەیـە کـە دەسـەڵاتی 
مـادەکان کـە دەسـەڵاتێکی نـا پارسـی بـووە لـە چیاکانـی زاکـرۆس و بانەکانـی ئێران 
دەکـەن  سـەیری  خۆیـان  باپیـری  وەکـو  کـوردەکان  میسـۆپۆتامیداو  باکـووری  و 
بـە  پارسـەکانەوە  لایـەن  لـە  فەرمانڕەواییکـردووە،  سـەدەونیویک  مـاوەی  بـۆ  و 
سـەرۆکایەتی کۆرش روخێندراوە. واتە لە رووی یادەوەری مێژووییەوە، یەکەمین 
دەسـەڵاتێک کـە ئێسـتا زۆرینـەی کـورد خـۆی بـە خاوەنـی دەزانێت، لە لایەن پارسـە 
هەخامەنشـیەکانەوە روخێنـدراوە. بێگومـان رووداوە مێژوویەکانیـش نـەک هـەر لـە 
لایـەن ئەوانـی تـری ناکـوردەوە بەرگـی ئەفسـانەیان بـە بەرداکـراوەو بـە ئـاوەژوو 
دەگێڕدرێنـەوەو تیایانـدا فریشـتە کـراوە بـە شـەیتان و شـەیتان کـراوە بـە فریشـتە، 
ئـەوەش یەکێکـە  بـەم ئاوەژووکردنەوەیـە هێنـاوە.  پتـەوی  بـڕوای  کـورد خۆیشـی 
لـەو هۆکارانـەی کـە هەتـا ئێسـتا کـورد لـە لایـەک شـانازی بـە ئێرانیبوونـی خۆیـەوە 
بـکات کـە ئێرانیبوونـی کـورد هیـچ راسـتیەکی تێـدا نیـە. لـە لایەکـی تـرەوە بەنـاوی 
هاوکەلتووری کوردو ئێرانیەکانەوە کە مەبەسـت پارسـە، کورد وەکو پاشـکۆی بێ 
مافـی ئێـران بمێنێتـەوەو خۆیشـی شـانازی بـەو هاوکەلتـووری و هاوڕەچەڵەکیـەوە 
بکات کە گوایە لە رەگەزی ئاریە. بەڵام راسـتیەکە ئەوەیە کە پارسـەکان دەسـەڵاتی 
گـەورەی هەخامەنشـییان  ئیمپراتۆرێتـی  ئـەودا  لـە شـوێنی  لەناوبـردووەو  میدیـان 
دامەزراندووە، کە دەسـەڵاتی بە سـەر فراوانترین رووبەری جوگرافیاو قەڵەمڕەوی 
ئاشوورو لیدو بابل و میدیەکانیشدا کردووە هەتا ئەو کاتەی لە لایەن ئەسکەندەری 

گـەورەوە روخێنـدراوە.



عەتا قەرەداخی

87

ئــەوە ئاشــکرایە کــە روخانــی دەوڵەتــی مــاد کۆتاییهاتنــی دەســەڵاتی بەرفراوانــی 
ئیمپراتۆرێتــی مــاد بــووە لــە لایــەن پیکهاتەیەکــی ترەوە کە پارســە هەخامەنشــییەکان 
بوون. راســتە وەکو ناوچە مێژوویەکانیش باســی دەکەن دوای روخاندنی دەوڵەتی 
مــادو داگیرکردنــی ئاکباتانــای پایتەختــی لــە لایــەن کۆرشــەوە، هێشــتا هەنــدێ 
ناوچــەی دوورەدەســت و پەراوێــزی قەڵەمــڕەوی مــاد ماوەتــەوە کــە پارســەکان 
دەســەڵاتیان بەســەردا نەکــردووەو وەکــو دەســەڵاتی ناوچەیــی ماونەتــەوەو لــە 
ســایەی ئیمپراتۆرێتــی هەخامەنشــییەکاندا بــوون، بــە تایبەتــی مــادی بچــووک.. 
داگیرکردنــی مــاد لــە لایــەن پارســەکانەوە بــە واتــای راســتەقینەی وشــە، داگیرکــردن 
و زاڵبــوون بــە ســەر ئــەو وڵاتــەدا بــوو، نــەک گۆڕینــی بنەماڵــەی دەســەڵات، چونکــە 
ــە دەســت  ــان ل ــی خۆی ــەوە ســەربەخۆیی حکومەت ــەم رووداوان ــۆی ئ ــادەکان بەه م
داو کەوتنــە ژێــر دەســەڵاتی پارســەکان. مــادەکان وەک هەمــوو وڵاتانــی دیکــە کــە 
دواتــر داگیرکــران بــوون بــە ســاتراپ)16(. هــەروەک گەزنەفــۆن دەڵێــت: مــاد لەگــەڵ 
ئەرمەنســتان و وڵاتــی کادۆســیەکان بــوون بــە یــەک ســاتراپ)17(. لێــرەوە ئاشــکرایە 
کــە دەوڵەتــی هەخامەنشــیی پارســی دەوڵەتــی میادیــای روخانــدووەو لە شــوێنەکەیدا 
دەســەڵاتێکی پتــەو و بەهێــزی دامەزرانــدووەو توانیوێتــی لــە ماوەیەکــی دیارکــراودا 
ببێتــە یەکێــک لــە ئیمپراتۆرێتــە هــەرە گەورەکانــی مێــژووی مرۆڤایەتــی، کــە ئــەوەش 

لــە سەردەســتی کــۆرش بنیادنــراوە. 

هەنــدێ لــەو گێڕانەوانــەی کــە زیاتــر لــە حیکایــەت دەچــن نــەک لــە راســتی 
مێژوویــی، باســی ئــەوە دەکــەن کــە گوایــە کــۆرش کچــەزای ئاســتیاگی دوا پادشــای 
ماد بووەو لەبەرئەوەی ئاســتیاگ منداڵی کوڕی نەبووە، ئەو بووەتە شــوێنگرەوەی 
و لەبەرئــەوەی باوکــی پــارس و دایکــی مــاد بــووە، بووەتــە پادشــای پــارس و مــاد 
پێکــەوە. دیــارە لــە روانگــەی روانیــن بــۆ چەمکــی دەســەڵات و بــۆ چارەنووســی 
ــە قســەیەکی لەمجــۆرە  ــڕوا ب ــت ب ــی کــۆرش، ناتوانرێ ــە دوای هاتن ــاد ل ــی م دەوڵەت
بکرێــت، بەڵکــو ئــەوەی لــە راســتیەوە نزیکــە ئەوەیــە کــە کــۆرش پادشــایەتی مــادی 
پێشــتری هەخامەنشــییەکان  بــە دەســەڵاتی ســنوورداری  بــرەوی  روخانــدووەو 
ــا ئــەو ئاســتەی گەورەتریــن  ــە ســایەی دەوڵەتــی مــاددا بــوون، ت داوە کــە پێشــتر ل
ئیمپراتۆرێتــی دروســتکردووەو دەســەڵاتە دیارەکانــی ئــەو ســەردەمەی ناوچەکــەی 
خســتووەتە ژێــر ســایەی دەســەڵاتی خۆیــەوە. هێــرۆدۆت دەڵێــت: کــۆرش هەرچەنــدە 

دەیزانــی گەلانــی ئاســیا وابەســتەی ســەربەخۆیین، کەچــی بــە ســوپایەکی بچووکــی 
پارســەکانەوە لەگەڵیانــدا جەنــگاوەو بــە یارمەتــی جەنگاوەرانــی نەتەوەکانــی مــادو 
هێزەکانــی کــە خۆبەخشــانە لەگەڵیــدا بــوون، میلەتانــی دانیشــتووی ســوریا، ئاشــور، 
تازەیــان، خەڵکــی کابادوکیــە، دانیشــتوانی هەردووبــەری فریگییــە، لیدیــەکان، خەڵکــی 
کاریــا، فینقــی و بابلیەکانــی ملکەچــی خــۆی کــردووە)18(. کەواتــە بەئاشــکرا دیــارە 
ــووە، وەکــو  ــۆ دەســەڵات و فراوانخــوازی هەب کــە کــۆرش خواســتێکی نائاســایی ب
هــەر داگیرکەرێکــی تــر لــە ســەرەتاوە پەلامــاری نزیکتریــن دەســەڵاتی داوە کــە 
دەســەڵاتی میدیــا بــووە. وەکــو لــە ناوچــە مێژوویەکانیشــدا بــاس دەکرێــت پــاش ســێ 
ســاڵ لــە شــەڕکردن و ناپاکــی خانەدانــەکان و موغــەکان بــە ســەرۆکایەتی هارپــاک، 
ئەوســا ســوپای کــۆرش توانیوێتــی بەســەر ســوپای مــاد و پادشــایەتی ئاســتیاگدا 

زاڵ بێــت و ئاکباتانــای پایتەخــت داگیــر بــکات. 

ــی و  ــی جۆراوجــۆر لەســەر خراپ ــی دەســەڵاتی ئاســتیاگ، حیکایەت ــۆ روخاندن ب
ناکارایــی و دڕندەیــی ئاســتیاگ دەگێڕدرێتــەوە. لــەم بارەیــەوە ئیحســان نوری پادشــا 
دەڵێــت: ئیختۆویکــۆی کــوڕی هوخشــتەر )ئاســتیاگ( بەداخــەوە لیاقەتــی پاراســتنی 
ئــەم ئیمپراتۆرێتــەی نەبــوو، میلەتــی لەخــۆی رەنجاندوکۆرشــی پادشــای ئەنــزان 
کــە نــەوەی کچــی ئیختۆویکــۆ بــوو یاخــی بــوو، فەرمانــدەو وەزیرانــی ئیختۆویکــۆ 
چوونــە پــاڵ کــۆرش و ئیختۆویکۆیــان گــرت و تەســلیمی کۆرشــیان کــرد. کۆرشــی 
هەخامەنشــی بوو بە شاهەنشــا)19(. فیردەوســی لە شــاهنامەدا کە بە شــێوەی شیعر 
دایڕشــتووە، کــورد بــە توخمــی ئێرانــی دەزانــێ، کــە بەمەبەســتی خــۆ دەربازکــردن 
لــە چنگــی زوحــاک هەڵهاتــووەو روویکردۆتــە رۆژاوای ئێــران] چــو زحــاک بــر تخــت 
ســد شــهریار- بــرو ســالیان انجمــن شــد هــزار- ندانســت جــز کــژی اموختــن- جــز 
کشــتن و غــارت و ســوختن[ واتــە کاتێــک زوحــاک دەســەڵاتی گرتە دەســت خەڵکێکی 
زۆر لــە دەوریــدا کۆبوونــەوە، کەچــی ئــەو جگــە لــە کوشــتن و تــاڵان و ســووتاندن 
ــەوەی  ــارەی گێڕان ــوو)20(. هــەر لەب ــری پێنەب ــک هیچــی ت ــی خەڵ ــدا بردن ــە لاڕێ و ب
ــی  ــارەی روخاندن ــەی لەب ــک لەوان ــی مــادەوە زۆرێ ــی دەوڵەت ــی روخاندن هۆکارەکان
ئــەو دەوڵەتــەوە دواون، ئاســتیاگ تاوانبــار دەکــەن. لــەم بارەیــەوە ئیقــرار عەلــی 
ــە مێژوونووســان  یێــف دەڵێــت: تەنانــەت ئــەو راســتیەش ســەیر نیــە کــە هێندێــک ل
لەبەرئــەوەی کــە نەیانتوانیــووە هــۆکارە ســەرەکیەکانی رووخانــی دەوڵەتــی مــاد 

بدۆزنــەوە، هەمــووی ئــەم هۆکارانەیــان لــە دڵڕەقــی، نەبوونــی لێهاتوویــی ســەربازی 
و نابەرپرســیارێتی ئیشــتۆویگۆدا بینیوەتــەوە)21(. هەروەهــا هیــرۆدۆت دەڵێــت: 
ــرەدا  ــێ لێ ــەکان دەکــرد(، وەل ــە دژی میدی ــەی ل ــژ مامەڵ )ئاســتیاگ گەلێــک تووندوتی

یەکســەر روون دەبێتــەوە کــە ئــەو مەبەســتی لــە خانەدانــە میدیــەکان بــووە)22(. 

ئەگــەر ســەرنجی ئــەم وتانــەی ســەرەوە بدەیــن ئــەوا ســەبارەت بــە روخاندنــی 
دەوڵەتــی میدیــا و ئاســتیاگ و دوژمنــکاری کــۆرش و پارســەکان بەرامبــەر بــە 
میدیــا، ســێ خاڵــی ئاشــکرامان بــۆ دەردەکەوێــت. یەکەمیــان ئەوەیــە کــە پارســەکان 
بــە ســەرۆکایەتی کــۆرش و بــە پشــتگیری خانەدانــە میدیــەکان و مۆغــەکان بــە 
ســەرۆکایەتی ئارپــاک دەوڵەتــی میدیایــان روخانــدووەو پایەتەختەکــەی ئاکباتانیــان 
تــاڵان کــردووەو ئاســتیاگیان دەستبەســەر کــردووە. دووەم ئــەو دەوڵەتــەی کــە 
کــۆرش دروســتیکردووە نــە پاشــماوەی دەوڵەتــی میــد بــووە نــە جێگــرەوەی و 
ــی،  ــو کــۆرش خــۆی گووتوویەت ــووە وەک ــد ب ــارس و می ــی هاوبەشــی پ ــە دەوڵەت ن
بەڵکــو دەوڵەتێكــی پارســی هەخامەنشــی بــووە کــە لــە هێرشــی داگیرکاریــدا دەوڵەتــی 
میدیــای روخانــدووەو ســەرزەمینەکەیی داگیرکــردووەو خســتوویەتیە ژێــر ســایەی 
دەســەڵاتی خۆیــەوە. ســێیەم، هــۆکاری روخاندنــی دەوڵەتــی مــاد وەکــو هیــرۆدۆت و 
زۆر لــە مێژوونووســانی تــر دەیخەنــە ئەســتۆی ئاســتیاگ بــەوەی کــە توونــدو تیــژو 
ــەی  ــە راســتیەوەو زۆرین ــووە، دوورە ل ــوو ب ــاردا نەب ــچ لەب ــاکاراو هی ــاو ن ــێ توان ب
ــر  ــرۆدۆت هەڵیبەســتوون و زیات ــە هێ ــوون ک ــەوە هات ــەو حیکایەتان ــەکان ل بۆچوون
ــەو حیکایەتانەیشــی لەســەر  ــۆ کــۆرش و پارســەکان نیشــان دەدات. ئ ــری ب لایەنگی
کــۆرش دەیگێڕنــەوە بــەوەی کــە کچــەزای ئاســتیاگ بــووە و بەپێــی ئــەوەی گوایــە 
ئاســتیاگ خەونــی بینیــووە کە کچەزایەکی دەبێت، دواتــر ئیمپراتۆرێتەکەی تێکدەدات 
و لەبــەر ئــەوە ئاســتیاک ویســتوویەتی کــۆرش لــە بیابانێکــدا فــڕێ بداتــە بەردەمــی 
دڕندەکانەوەو پادشان بە شێوەیەکی سەیر کۆرش رزگاری بووە، ناتوانرێت وەکو 
راســتی بڕوایــان پێبکرێــت. بەڵکــو دەشــێ وەکــو جۆرێــک لــە ئەفســانە یــان بەرهەمــی 
ــە کــە کۆرشــی  ــە ئەوەی ــە راســتیەوە نزیک ــەوەی ل ــە ئ ــن، چونک ــاڵ ســەیر بکرێ خەی
پارســی ســەربە بنەماڵــەی هەخامەنشــی کــە فەرمانــڕەوای رووبەرێکــی دیاریکــراوی 
ســەرزەمینی پــارس بــووەو دەسەڵاتەکەشــی لــە ســایەی دەوڵەتــی میــددا بــووە، 
خواســتی فراوانکردنــی دەســەڵاتەکەی و دەرچوونــی لــە ســایەی دەوڵەتــی مــاد وای 

لێکــردووە هێــز کۆبکاتــەوەو پەلامــاری دەوڵەتــی میدیــا بــدات. وەکــو ناوچەکانیــش 
باســی دەکەن لە ســاڵی 553ی پێش زایندا کۆرش دەســتی داوەتە شــەڕکردن لەگەڵ 
ســوپای میــدداو دووجــار تێکشــکاوە، تــا ســەرئەنجام لــە ســاڵێ 549ی پێــش زایندا لە 
هێرشــی ســێیەمدا بەســەر ســوپای میــددا زاڵبــووەو ئاکباتانــای داگیرکــردووە. واتــە 
بەرنامــەی کــۆرش دروســتکردنی دەســەڵاتێکی بەهێــزو بەرفراونــی پارســی بــووەو 
بــۆ ئــەو مەبەســتەش یەکــەم هەنــگاوی جێبەجێکردنــی پرۆژەکــەی داگیرکردنــی 
ــک  ــی داوە، بەجۆرێ ــاواو رۆژهەڵات ــاری رۆژئ ــووەو پادشــان پەلام ــد ب ــی می دەوڵەت
ــە ئیمپراتۆرێتێکــی گــەورەو  ــە ســەرۆکایەتی کــۆرش بووەت کــە دەوڵەتــی پارســی ب
کــۆرش خۆیشــی نازنــاوی کۆرشــی گــەورەی لێنــراوە. کەواتــە ئێســتا ئاشــکرایە 
کــە دەوڵەتــی میدیــا روخێنــراوەو وڵاتــی مــاد کەوتووەتــە ژێــر ســایەی دەســەڵاتی 
پارســی هەخامەنشــیەکانەوەو ئەگــەر دەســەڵاتی ناوچەیــی بچووکیــش لــە ســەر 
زەمینــی مــادی گــەورەدا مابێــت، ئــەوە تەنیــا وەکــو دەســەڵاتی ناوچەیــی ماونەتــەوەو 
هەرگیــز مانــای ئــەوە نیــە کــە کــۆرش وەکــو دەیگــووت پادشــای پــارس و مــاد 
بــووەو دەوڵەتەکــەش کــە دەوڵەتێکــی پارســی بــووە، نوینەرایەتــی پــارس و مــادای 
کــردووە. هــەروەک دەوڵەتێکــی ئێرانــی ســەیرکراوەو واینیشــانداوە نوێنــەری پــارس 
و میدیایــەو نــاوی ئێرانیبوونیــش بــۆ پێکەوەبوونێکــی لەوجــۆرە هاتووەتــە ئــاراوە، 
کــە لــە راســتیداو لەســەر زەمینــەی واقیــع شــتی لەوجــۆرە نەبــووە. کەواتــە لێــرەدا 
دەپرســین لــە دوای روخاندنــی دەوڵەتــی میدیــاو داگیرکــردن و تاڵانکردنــی ئاکباتــان 
و باڵادەســتبوونی دەوڵەتــی هەخامەنشــی بەســەرۆکایەتی کــۆرش، مــادەکان چییــان 

بەســەرهاتووە؟

بــەڵام پێــش گــەڕان بــە دوای ئــەوەی لــە دوای روخانــی دەوڵەتــی مــاد بارودۆخی 
میلەتــی مــاد چــی بەســەرهات، پێویســتە ئامــاژە بــۆ خاڵێــک بکەیــن، کــە روخاندنــی 
دەوڵەتــی میدیــاو لایەنگــری خانــەدان و مۆغەکانــی میــدو ئارپــاک بــۆ کــۆرش و 
پارســەکان و وەســتانیان دژی ئاســتیاگ و دەســەڵاتی میدیــا کاریگــەری نەرێنــی 
لەبەرچاوی لەســەر هەموو مێژووی پاشــماوەی میدیا هەبووەو ئەو کاریگەرییەش 
هەتــا ئێســتاش بەردەوامــە، بــە تایبەتــی لەســەر ئــەو رووبــەرە فراوانــەی کــورد 
ــە خۆنمایشــکردنی  ــەو رووداوەش وات ــت. ئ ــادەکان دەزانێ ــەوەی م ــە ن ــە خــۆی ب ک
کــۆرش بــەوەی پادشــای پــارس و مادەکانــە، بووەتــە هــۆی بەرهەمهێنانــی چەمکــی 

هاوکەلتووربوونــی فــارس و کــورد یــان بــە دەربڕینێکــی تــر دروســتبوونی هەســت 
و تەنانــەت ئینتیمــای ئێرانــی بــوون لــە کۆنەســتی رووبەرێکــی فراوانــی کۆمەڵــگای 
ــو پادشــای  ــۆرش خــۆی وەک ــەکان، ک ــە ناوچــە مێژووی ــدێ ل ــی هەن ــدا. بەپێ کوردی
پــارس و مــاد راگەیانــدووەو هەروەهــا هەنــدێ لــە دەســەڵاتدارە میدیەکانــی لــە 
شــوێنی خۆیــان هێشــتووەتەوە، واتــە بەپێــی ئــەو گێڕانەوانــە کــۆرش دەســەڵاتە 
خســتوونیەتە  هێشــتوونیەتەوەو  بەڵکــو  لەناونەبــردووە  میدیــای  ناوچەییەکانــی 
ســایەی فەرمانڕەوایــی خۆیــەوە. دەشــێ ئــەوەش لــە لایــەک بــۆ ئــەوە بووبێــت کــە بــە 
ئاســانی دەســەڵات بەســەر میدیــادا بــکات، بــەڵام هــاوکات بووبێتــە هــۆی لاوازکردنی 
کاردانەوەی خەڵکی مادو رازیبوونیان بە فەرمانڕەوایی پارس و کۆرش و ئەوەش 
زەمینــەی بــۆ خــۆ بەئێرانیزانــی میدیــەکان خۆشــکردبێت.. خاکــی مــاد کەوتــە دەســت 
ــز تەماشــا  ــارەی کۆرشــدا بەڕێ ــەم کۆم ــاد ل ــی م ــەڵام پیاوەکان هەخامەنشــیەکان، ب
ئەکــران، واتــە لــە ناوەنــدی ســەردەمی مــادو هەخامەنشــی جیاوازییەکــی وانەبــوو، 
بــە ئــارەزووی هەموویــان، کۆرشــیان بــە شــا دانــاوە)23(. هــەر ســەبارەت بــەم 
بابەتــە دیاکۆنــۆف دەڵێــت: لــە نووســراوەکانی ســەر بەردەکــەی بێســتوندا داریۆشــی 
یەکــەم ئامــاژەی بــە نــاوی فەرمانــدە پارســە بــە رەگــەز میدیــەکان کــردووە. دروســت 
تــا رۆژگاری خشاریاشــا یاخــود نەختــێ دواتــر، ئامــاژەی بــە نــاوی بەشــێک لــە 
خانەدانــە میدییــەکان کــردووە کــە لــە بەڕێوەبەرایەتیەکانــی هەخامەنشــییەکاندا پلــەو 
پایــەی بەرزیــان بەدەســتەوە بــووە)24(. هــەروەک لــە لایەکــی تــرەوە بــۆ نیشــاندانی 
جۆرێــک لــە رەوایەتیــدان بــەوەی کــە کــۆرش ببێتــە پادشــای مــادو پــارس، یــان ببێتــە 
جێگــرەوەی ئاســتیاک کــە منداڵــی نێــری نەبــووە، بــاس لــەوە دەکرێــت کــە ئاســتیاک 
کچێکــی خــۆی کــە نــاوی ماندانــا بــووە، داوە بــە کەمبوجیــەی باوکــی کــۆرش و 
کــۆرش لــە دایکــەوە دەچێتــەوە ســەر مــادەکان. ئەمــەش رەوایەتــی ئــەوەی پێــداوە 
کــە ببێتــە جێگــرەوەو میراتگــری باپیــری. هــەروەک کتســیاس حیکایەتێکــی تــری 
شــێوە ئەفســانەیی بــۆ رەوایەتیــدان بــە جێگرتنــەوەی ئاســتیاگ لــە لایــەن کۆرشــەوە 
دەگێڕیتــەوەو بــاس لــەوە دەکات کــە.. ئاســتیاگ کچێکــی بە نــاوی ئاموتیس- مەندنا- 
ــی  ــاش داگیرکردن ــردووە. پ ــاس هاوســەرگیری ک ــەڵ ئەســپی تام ــە لەگ ــووە، ک هەب
ــەی ئەســپی  ــت و ژنەک ــاس دەکوژێ ــۆرش ئەســپی تام ــۆرش، ک ــە دەســتی ک ــاد ب م
تامــاس واتــە کچــی ئاســتیاگ بــە زۆرەملــێ دەکات بــە هاوســەری خــۆی- کتســیاس 
ــێ پیاوێــک  ــووە، کات ــە هەب ــەو نەریت ــەکان ئ ــارە لای میدیی ــەی بریان-)25(.دی ــە وت ب

کــوڕی نەبووایــە، ئــەوا زاوا دەبــووە میراتگــری. لەســەر ئــەم بنەمایــە بــە پێــی ئــەو 
ئەفســانەیەی کــە دروســتکراوە، کــۆرش بووەتــە زاوای ئاســتیاگ و بەوپێیــە دەبــووە 

میراتگــری و دەبــوو بــە پادشــا.

بێگومــان کــۆی ئــەم پادشــاوانە کــە لــە شــێوەی گێڕانــەوەی رووداوی مێژوویــی 
یــان حیکایــەت و ئەفســانەدا داڕێــژراون، بەمەبەســتی ئامادەکردنــی زەمینەیــەک 
بــوون کــە تیایــدا رەوایەتــی بدرێــت بــە دەســەڵاتکردنی کــۆرش بەســەر تەختــی 
دەوڵەتــی  بەســەر  کــۆرش  دەســەڵاتکردنی  ئاشــکرایە  کــە  میدیــادا.  پادشــایەتی 
میــددا، بریتــی بــووە لــە داگیرکردنــی میدیــاو روخاندنــی دەوڵەتەکــەی لــە لایــەن 
دەســەڵاتی  روخانــی  دوای  لــە  راســتە  هەخامەنشــیەکانەوە.  پارســە  و  کــۆرش 
ئاســتیاگ و دەســتگرتن بەســەر ئاکباتانــا و تاڵانکردنیــدا، بەشــێک لــە خانەدانــە 
ــدێ  ــە ئاســتیاگ و پاڵپشــتیکردنی کــۆرش هەن ــی کــردن ل ــای ناپاک ــەکان لــە پ میدی
دەســەڵاتیان پێــدراوەو لــە هەنــدێ پێگــەدا دانــراون، هەروەهــا هەنــدێ لــە دەســەڵاتە 
ــر ســایەی  ــە ژێ ــەوەو چوونەت ــراو ماونەت ــاوەی دیاریک ــۆ م ــا ب ــی میدی ناوچەییەکان
دەســەڵاتی کــۆرش و دەوڵەتــی پارســی هەخامەنشــیەوە، بــەڵام دوای جێگیربــوون 
و چەســپاندنی دەســەڵاتی پارســەکان، خانەدانــە میدییەکانیــان دوورخســتۆتەوە. 
ئەمــەش ئــەو راســتیە دەســەلمێنێت کــە کــۆرش و پارســە هەخامەنشــیەکان وڵاتــی 
بــردووە.  لەناویــان  میدیایــان روخانــدووەو  پادشــایەتی  داگیرکــردووەو  مادیــان 
ســەرباری ئــەو کاری داگیرکارییــەش جۆرێــک لــە وابەســتەییان لای میدییــەکان بــۆ 
دەوڵەتەکــەی خۆیــان واتــە بــۆ دەوڵەتــی هەخامەنشــی فارســی و بــۆ ئێرانیبــوون لا 
دروســتکردوون. ئێســتا ئــەو پرســیارە ســەرهەڵدەدات ئایــا لــە دوای دەســەڵاتکردنی 
تەواوەتــی کــۆرش و پاڵپشــتی خانەدانــە میدیــەکان و موغــەکان لــە دەســەڵاتەکەی، 

ــووە؟  ــاد چــۆن ب ــی م بارودۆخــی میلەت

ــان  ــن، مێژوونووســانی کــۆن، ی بێگومــان رەنگــە زیادەڕۆیــی نەبێــت ئەگــەر بڵێی
لێکۆڵەرانــی مێــژووی کــۆن، کەمتــر زانیارییان لەبــارەی بارودۆخی ژیانی میلەتانەوە 
پێشــکەش کــردووەو زانینــی بارودۆخــی میلەتانــی دێریــن لــە نووســین و گێڕانــەوەو 
تەنانــەت لێکۆڵینەوەکانــی ئەوانــدا، مەگــەر لــە رێــگای باســکردنی دەســەڵاتەکان 
لەبــارەی  زانیــاری  کەمتریــن  ئەگینــا  بزانرێــت،  رووداوەکانــەوە  و شەڕوشــۆڕو 
بارودۆخــی ژیانــی خەڵکــەوە پێشــکەش کــراوە. بــە وتەیەکــی تــر دەتوانیــن پڕکێشــی 

ئــەوە بکەیــن و بڵێیــن ئــەو مێــژووەی کــە نووســراوە، زیاتــر مێــژووی پادشــاو 
دەســەڵات و جەنــگ و داگیرکارییەکانیانــە. هــەر لەم روانگەیەشــەوە، مێژوونووســان 
و گێڕەرەوەکانــی ســەردەمی هەخامەنشــی و قۆناغەکانــی تریــش مەگــەر لــە پشــتی 
لەســەر  راســتەوخۆیان  ئەوتــۆی  زانیــاری  ئەگینــا  رووداوەکانــەوە،  گێڕانــەوەی 
ژیانــی خەڵــک چ مــادەکان و تەنانــەت پارســەکان خۆیشــیان پێشــکەش نەکــردووە، 
ــەو  ــۆرش و کەمبوجی ــی ک ــەوەی ژیان ــە ســەر گێڕان ــان کردۆت ــر جەختی ــو زیات بەڵک
داریــۆش و پادشــاکانی تــرو شــەڕو داگیرکارییەکانیــان. راســتە زۆرینــەی خەڵکیــان 
بــە شــەڕەکانیانەوە خەریــک کــردووە، بــەڵام، ئایــا لەودیــووی شــەڕەکانەوە لــە 
دوای روخاندنــی دەوڵەتــی میــد لــە لایــەن کۆرشــەوە، بارودۆخــی میلەتــی میدیــا 
لــە  زۆرێــک  وەکــو  رازیبــووەو  داگیرکاریــە  بــەو  ئایــا  بــووە؟  چــۆن  مــاد  یــان 
مێژوونووســانی یۆنــان و نووســراوە رۆژئاواییەکانــی دواتــر گووتوویانــە، میلەتــی 
ــا  ــی میدی ــراوەی دەوڵەت ــو درێژک ــا، دەســەڵاتداری کۆرشــی هەخامەنشــی وەک میدی
ســەیرکردووەو دەســەڵاتی نوێیــان بــە دەســەڵاتی هاوبەشــی خۆیــان و پارســەکان 
یــان دەســەڵاتی ئێــران زانیــووەو خۆیشــیان وەکــو بەشــێک لــە میلەتــی ئێــران ســەیر 
کــردووە، یــان بــە ناچــاری ملیانــداوەو چاوەروانــی هەلیــان کــردووە؟ یــان هــەر 
لــە ســەرەتاوە نــاڕازی بــوون و خۆیــان رادەســتی دەســەڵاتی کــۆرش نەکــردووە؟ 
دەســەڵاتداری  کاتــی  لــە  نــە  مــادەکان  لەبەرئــەوەی  تریــش  جارێکــی  بێگومــان 
خۆیانــداو نــە دواتریــش مێــژووی خۆیانیــان نەنووســیووەتەوە، دەبــێ لــە مێــژووی 
ئەوانــی تــردا بــە دوای زانیــاری ســەبارەت بــەو قۆناغــە تاریکــەی مێــژووی میلەتــی 

ــت. مــاددا گــەران و پەیجــوور بکرێ

بــۆ نموونــە کیرۆپیدیــا واتــە کۆرشــنامەی گەزنەفــۆن کــە ســەبارەت بــە ژیــان و 
چۆنێتــی دەرکەوتنــی کــۆرش و لــە ناوبردنــی دەوڵەتــی میدیــاو بــوون بــە پادشــای 
کــۆرش و باڵادەســتبوونی و بەرفراوانبوونــی دەســەڵات و قەڵەمڕەوەکەیەتــی بــە 
هەمــوو لایەکــدا، زانیارییەکــی ســوودبەخش ســەبارەت بــە زانینــی بارودۆخی میلەتی 
مــاد نــە لــە پێــش کۆرشــداو تەنانــەت لەســەروەختی کۆرشیشــدا پێشــکەش نــاکات. 
ــان بەســەرۆکایەتی  ــەکان و مۆغەکانم ــە میدیی ــی خانەدان ــمە پێشــتر باســی ناپاک ئێـ
ئارپــاک کــرد، کــە ئەمانــە بــە تەواوەتــی لایەنگــری کــۆرش و پارســەکان بــوون 
ــەوەی  ــاک دەشــێ خواســتی ئ ــەک ئارپ ــە لای ــا. ل ــی میدی ــەدژی ئاســتیاک و دەوڵەت ب

ــەم  ــە ســەرکەوتنی کۆرشــدا ئ ــەوە ل ــی کەم ــە لایەن ــان ب ــە پادشــا ی ــت ببێت هەبووبێ
بچێتــە ســەر تەختــی دەوڵەتــی میدیــا. هــەروەک خانەدانــە میدیــەکان و موغەکانیــش 
بابلــی  نابونیــدی  بەپێــی گێڕانەوەکانــی هیــرۆدۆت و نووســراوە مێژووییەکانــی 
و کتســیاس کــە دیاکۆنــۆف و ئیقــرار عەلــی یێــف پێداگرییــان لەســەر کــردوون، 
ــا وەســتاون، چونکــە ئاســتیاک بەتایبەتــی و  ــی میدی ــە دژی ئاســتیاگ و دەوڵەت بۆی
دەوڵەتــی میدیایــش هــەر لــە دروســتبوونیەوە زیاتــر بایەخــی بــە زۆرینــەی خەڵــک، 
واتــە جوتیــارو شــوانکارەو بەرهەمهێنــەکان داوەو پشــتگیری بەرژەوەندییەکانــی 
روخانــی  دوای  هەڵوێســتی  لەبــارەی  نەکــردووە.  موغەکانــی  و  خانەدانــەکان 
دەوڵەتــی میدیــاوە ســەبارەت بــە موغــەکان، دیاکۆنــۆف دەڵێــت: دەشــێت گریمانــەی 
ئــەوە بکەیــن کــە بەشــێک لــە کاهینــە موغــەکان پەیوەندییــان لەگــەڵ راپەڕیــووەکان 
ــدا موغــەکان  ــە کۆتایی ــە ل ــن ک ــە دەبینی ــوو. لەراســتیدا ئێم و پارســەکان دامەزراندب
شــەرەفمەندانە لــە دەربــاری کــۆرش و قەمبیــزی دووەمــی کوڕیــدا ئامادەبــوون. 
سرووشــتی ئایدۆلۆجیــای ئایینــی و بــاری کۆمەڵایەتــی کاهینێتــی لێنەگــەڕان بــۆ 
خەڵکــی  زۆرینــەی  بەرژەوەندییەکانــی  لــە  گوزارشــت  دوورودرێــژ  ماوەیەکــی 

ــکات)26(.  ب

ئـــەم قســـەیەی ســـەرەوە کـــە لـــە لایـــەن لێکۆڵەرێکـــی وردو زیاتـــر متمانەپێکـــراوی 
وەکـــو دیاکۆنۆفـــەوە خراوەتـــە ڕوو، دوو راســـتیمان بـــۆ دەردەکەوێـــت. یەکەمیـــان 
ئەوەیـــە کـــە بەشـــێک لـــە کاهینـــە موغـــەکان نـــەک هـــەر چوونەتـــە پـــاڵ کـــۆرش بـــە 
ـــە دوای  ـــاری کـــۆرش و ل ـــە دەرب ـــا، بەڵکـــو چوونەت ـــی میدی دژی ئاســـتیاگ و دەوڵەت
ئەویـــش دەربـــاری قەمبیـــزی دووەم. ئەمـــەش ئـــەوە نیشـــان دەدات کـــە موغـــەکان 
ــەوە. دووەم  ــیدا ماونەتـ ــی هەخامەنشـ ــاری دەوڵەتـ ــە دەربـ ــژ لـ ــی درێـ ــۆ ماوەیەکـ بـ
ــی  ــی پارسـ ــاری دەوڵەتـ ــە دەربـ ــە لـ ــە موغانـ ــەم کاهینـ ــە ئـ ــووە کـ ــەوە نەبـ ــەر ئـ هـ
ـــدی  ـــە پێگـــەو بەرژەوەن ـــان ل ـــان پاراســـتبێت و بەرگریی ـــوون و خۆی هەخامەنشـــیدا ب
خۆیـــان کردبێـــت، بەڵکـــو رۆڵـــی نەرێنیشـــیان بینیـــووە. لـــە قســـەکانی دیاکۆنۆفـــدا 
ــی و دوای  ــە تایبەتـ ــۆرش بـ ــەر کـ ــان لەسـ ــان کاریگەرییـ ــت، ئەمـ ــەوە دەردەکەوێـ ئـ
ـــی  ـــووە کـــە گوزارشـــت لـــە بەرژەوەندییەکان ئەویـــش لەســـەر قەمبیـــزی دووەم هەب
زۆرینـــەی خەڵـــک نەکـــەن. کـــە ئـــەو زۆرینەیـــە میلـــەت دەگرێتـــەوە، کـــە دەشـــێت هـــەم 
ـــە  ـــن ب ـــرەدا دەگەی ـــە لێ ـــت. کەوات ـــی پارســـیش بێ ـــەم میلەت ـــەت ه ـــادو تەنان ـــی م میلەت

بۆچوونێکـــی نزیـــک لـــە راســـتی کـــە ئەویـــش ئەوەیـــە لـــە ســـەردەمی کـــۆرش و تەنانـــەت 
قەمبیـــزی دووەمـــی کوڕیـــدا بایەخـــدان بـــە بەرژەوەنـــدی زۆرینـــەی خەڵـــک هەبـــووە، 
ــەتی  ــڕەو و سیاسـ ــان رێـ ــە لەهەمـ ــەش نزیکـ ــە ئەمـ ــەت، کـ ــدی میلـ ــە بەرژەوەنـ واتـ
پێشـــتری دەوڵەتـــی میدیـــا کـــە بایەخـــی بـــە بەژەوەنـــدی زۆرینـــە داوەو بەرژەوەنـــدی 
ـــەت  ـــە ســـەردەمی ئاســـتیاگدا. هەڵب ـــی ل ـــە تایبەت ـــی پشـــتگوێ خســـتووە ب خانەدانەکان
ـــدا دژی  ـــە پێناوی ـــەکان ل ـــەکان و موغ ـــە میدیی ـــەوەی خانەدان ـــت ئ ـــرەدا دەردەکەوێ لێ
ــە  ــان بـــووە، کـــە دواتـــر لـ ــا بـــوون بەرژەوەنـــدی خۆیـ ــتیاگ و دەوڵەتـــی میدیـ ئاسـ
ـــەو پێناوەشـــدا  ـــن. ل ـــداوە بەدەســـتی بهێن ـــی هەخامەنشـــیدا هەوڵیان ـــاری دەوڵەت دەرب
رۆڵـــی خـــراپ و نەرێنیـــان لەســـەر پادشـــاکانی پـــارس هەبـــووە. کەواتـــە هـــەر لـــە 
ماوەیەکـــی کورتـــی دەســـەڵاتداری هەخامەنشـــیەکاندا، ئـــەم دەوڵەتـــە پشـــتی لـــە 
ـــەو  ـــە ئ ـــرەوە دەگەین ـــە لێ ـــە. بۆی ـــە کـــردووە کـــە مەبەســـت خەڵک ـــدی زۆرین بەرژەوەن
ـــر  ـــە دەربڕینێکـــی ت ـــان ب ـــا ی دەرئەنجامـــە کـــە بارودۆخـــی پاشـــماوەی دەوڵەتـــی میدی
خەڵکـــی میدیـــا لـــە ســـایەی دەســـەڵاتی کـــۆرش و قەمبیـــزی دووەمـــی کوڕیـــدا بـــەرەو 
پشتگوێخســـتن چـــووەو کاهینـــە موغەکانیـــش لـــەو رووەوە لـــە پێنـــاوی بەرژەوەنـــدی 

ـــووە. ـــان بینی ـــی نەرێنی ـــدا رۆڵ خۆیان

ـــە موغـــەکان  ـــەوە کـــرا کـــە چـــۆن خانەدانەکانـــی مـــادو کاهین ـــۆ ئ پێشـــتر ئامـــاژە ب
ـــی ئاســـتیاگ وەســـتان و ئارپاکیـــش کـــە خواســـتی  ـــاو بەتایبەت دژی دەســـەڵاتی میدی
بەدەســـتگرتنی دەســـەڵاتی هەبـــوو ناپاکـــی کـــردو لەگـــەڵ ئـــەوان و پارســـەکان بـــووە 
ــە  ــت لـ ــەوەکان پێدەچێـ ــی گێڕانـ ــا. بەپێـ ــی میدیـ ــی دەوڵەتـ ــۆ روخاندنـ ــان بـ هاوپەیمـ
ســـەرەتاوە کـــۆرش وا رەفتـــاری کردبێـــت کـــە بـــێ جیـــاوازی پادشـــای مـــادو پارســـە، 
ــەداوە، چونکـــە خانەدانـــە  بـــەڵام ئاشـــکرایە لەســـەر زەمینـــەی واقیـــع ئـــەوە رووینـ
ـــاری  ـــە دەرب ـــوون ل ـــا ب ـــدی خەڵکـــی میدی ـــەکان و موغـــەکان کـــە دژی بەرژەوەن میدی
ئـــەودا بـــوون و لـــە پێنـــاوی پاراســـتنی بەرژەوەنـــدی خۆیانـــدا بـــوون، ئەگـــەر تەنانـــەت 
کـــۆرش ویســـتبێتی سیاســـەتێکی هاوســـەنگ لـــە نێـــوان پـــارس و مادەکانـــدا پیـــادە 
ـــەودا هەوڵیاندابێـــت رێگـــری  ـــاری ئ ـــە دەرب ـــەکان ل ـــکات، دەشـــێ خـــاوەن پێگـــە میدی ب
ـــە  ـــی دەســـەڵاتەکەی، رەنگ ـــۆرش و بەهێزکردن ـــە پادشـــابوونی ک ـــەن. دوای ب ـــێ بک ل
ــی  ــە داگیرکردنـ ــووە بـ ــەرقاڵ بـ ــە سـ ــدا کـ ــی فەرمانڕەوایەتیەکەیـ ــاڵانی دوایـ ــە سـ لـ
ــاش  ــتبێت. پـ ــردن ویسـ ــەڕکردن و داگیرکـ ــۆ شـ ــا بـ ــی تەنیـ ــرەوە، خەڵکـ ــی تـ وڵاتانـ

ئـــەوەش کـــە دەوڵەتـــی هەخامەنشـــی بەهێزبـــووەو رەگـــی داکوتـــاوەو بووەتـــە 
یەکێـــک لـــە گەورەتریـــن ئیمپراتۆرێتەکانـــی مێـــژوو، پێناچێـــت دەربەســـتی ژیـــان و 

بەرژەوەندییەکانـــی خەڵـــک یـــان چینەکانـــی خـــوارەوەی کۆمەڵـــگا بووبێـــت.

لەبەرامبەر ئەو سیاســەتەی هەخامەنشــیەکاندا، ئاشــکرایە لە ســەردەمی دەوڵەتی 
میدیــاو لــە کۆمەڵــگای میدیــادا، جیــاکاری چینایەتــی بــە ئاشــکرا پەیڕەوکــراوەو 
هەنــدێ لــە میدیاناســان ئــەو جیاکارییــە چینایەتــی و ناکۆکیــە چینایەتیــەو لایەنگیــری 
دەوڵــەت بــۆ خەڵــک یــان چینــی خــوارەوەو پشــتکردن لــە خانەدانــەکان و موغــەکان 
بــە هۆکارێکــی ســەرەکی لاوازبوونــی دەوڵەتــی میدیــا دەزانــن کــە لەســەردەمی 

ئاســتیاگدا ئــەو ناکۆکیــە دەوری هەبــووە لــە رووخاندنــی دەوڵەتەکــەدا.

لــە بــارەی پادشــای دووەمــی هەخامەنشــیەوە کــە قەمبیــز یــان کەمبوجیــەی 
کــوڕی کــۆرش بــوو، پێشــتر فەرمانــڕەوای بابــل بــوو، ئیقــرار عەلــی یێــف دەڵێــت: 
کەمبوجیــە پادشــایەکی ســەرەرۆو فێڵبــاز بــوو کــە لەســەر تەختــی پادشــایەتی پارس 
دانیشــت، تەنانــەت ئەگــەر زۆر شــت لەوانــەی کــە رەنگــە لەســەر ئــەو نووســرابن، 
لەبەرچــاو نەگریــن، دیســانیش ناچاریــن گێڕانــەوە نەریتیــە کۆنــەکان ســەبارەت 
بــە هێماکــراوە قبــوڵ بکەیــن. کەســایەتیەک کــە دانیشــتنی  ئــەم کەســایەتیە  بــە 
لەســەر تەختــی دەســەڵات هــاوکات لەگــەڵ زریانێــک لــە تیــرۆرەکان و قوڵتربوونــی 
ئاشــکرای گوشــارە کۆمەڵایەتــی و سیاســیەکان بــوو. ئــەم گوشــارانە بڕســتیان لــە 
گەلانــی بــە کۆیلەکــراوی وڵاتانــی ژێــر دەســت و یــەک لەوانــە مــادەکان بڕیبــوو)27(. 
ــە پادشــای  ــوو ب ــدا ب ــش زاین ــە ســاڵی 530 پێ ــی، ل ــە دوای کۆرشــی باوک ــز ل قەمبی
ــد.  ــی دەوڵەتــی می ــە دوای روخاندن ــە نزیکــەی دوو دەی دەوڵەتــی هەخامەنشــی، وات
لێــرەدا باســی ئــەوە دەکرێــت گوشــارەکانی ئــەم پادشــایە بڕســکی لەبــەر گەلانــی بــە 
کۆیلەکــراو بڕیبــوو، کــە مەبەســت گەلانــی داگیرکــراو و ســەرکوتکراوە، لەناویشــیاندا 
گەلــی مــاد، لــە لایــەن دەوڵەتــی هەخامەنشــیەوە. کەواتــە لێــرەدا ئــەوە ئاشــکرایە کــە 
میلەتــی مــاد هــەر بــە زوویــی هەمــوو دەســەڵات و پێگەیەکــی پێشــتری لەدەســتداوەو 
ئەگــەر چینــی ســەرەوەی کۆمەڵــگای مــاد کــە بریتــی بــوون لــە خانــەدان و ســەرۆک 
هــۆزو تیــرەو کاهینــە موغــەکان کــە ناپاکیــان لــە دەوڵەتەکــەی خۆیــان کــرد، بــۆ 
ــەوە  ــت، ئ ــان پێدرابێ ــاری پادشــای پارســدا دەورێکی ــە دەرب ــش ل ــی کورتی ماوەیەک
ــان  ــی میدیای ــە ئاســتیاگ و دەوڵەت ــە ل ــووە ک ــە ب ــەو ناپاکی ــو پاداشــتی ئ ــا وەک تەنی

کــردووە. بەپێچەوانــەوە میلەتــی مــاد بووەتــە ژێردەســتەی هەخامەنشــیەکان و 
شوناســی راســتەقینەی ئــەم دەوڵەتــەش کــە بووەتــە گەورەتریــن ئیمپراتــۆر، پارســی 
ــران  ــە ئێ ــووە ک ــەوە ب ــەو روانگەی ــەر ل ــش ه ــە ئێرانی ــی ب ــەت ناوهێنان ــووەو تەنان ب
یەکســان بــووە بــە پــارس. ئەمــەش ئــەوە دەردەخــات کــە ئــەو پروپاگەندانــەی 
ــارس  ــی یەکســانی پ ــەوەی دەوڵەت ــراوە، ب ــی هەخامەنشــی ک ــۆ شوناســی دەوڵەت ب
و مادەکانــە بــۆش و بــێ واتایــەو دەردەکەوێــت لــە ســایەی فەرمانڕەوایــی ئــەم 
ــراوە.  ــەچ ک ــەزۆر ملک ــووەو ب ــاد ژێردەســتەو وڵات داگیرکراوب ــی م ــەدا گەل دەوڵەت
بێجگــە لــە سیاســتی توونــدو تیــژو بەکارهێنانیــان وەکــو ســەرباز بــۆ شــەڕ لەژێــر 
بێــگاری و باجیشــدا ئەوەنــدەی تــر لاوازو نابــووت کــراون. جارێکــی تــر ئیقــرار 
عەلــی یێــف دەڵێــت: باجــە قورســەکان و بێگارییــە جۆراوجــۆرەکان گوشــارێکی 
قــورس بــوون کــە پشــتی ئــەو خەڵکانــەی چەماندبــوو کــە بــە زۆری چــەک ملکەچــی 

هەخامەنشــیەکان کرابــوون)28(. 

هێــرۆدۆت ئــەوە دەخاتــە روو کــە: ئێرانییــەکان کەمبوجیــە- قەمبیــز- وەکــو 
ملهوڕێــک دەناســن)29(. ئایــا مەبەســت لــە ئێرانیــەکان تەنیا پارســەکانە یــان پارس و 
مــادو ئەوانــی تریــش، یــان مــادو ئەوانــی تــرە بێجگــە لە پارســەکان. کە لە رووکەشــی 
بینــراوی ئــەم قســەیەدا پێدەچێــت مەبەســت هەمــوو ئەوانە بێت کە لــەو جوگرافیایەدا 
ــڕاوە،  ــاوی ئێرانــی بەســەردا ب ــە ســەردەمی هەخامەنشــیەکاندا ن ــاون کــە هــەر ل ژی
بــەڵام راســتیەکەی ئەوەیــە کــە جیــاوازی هەبــووە لــە نێــوان پارســەکان کــە خاوەنــی 
دەوڵەتــی هەخامەنشــی بــوون و مــادەکان کــە پێشــتر خاوەنــی دەوڵەتــی خۆیــان 
بــوون و پارســەکان روخاندوویانــە. بۆیــە کاتــێ لــەم روانگەیــەوە ســەیربکرێت، 
بێگومــان جیــاوازی لــە تێڕوانینــی مــادو پارســەکاندا بــۆ دەوڵەتەکــەو بــۆ کەمبوجیەی 
ســەرۆکی دەوڵەتەکــەش دەردەکەوێــت، کــە بــۆ پارســەکان دەوڵەتــی خۆیــان بــووەو 
خاوەندارێتیــان لێکــردووە، بــۆ مادەکانیــش روخێنــەری دەوڵــەت و دەســەڵاتی ئەمــان 
بــووەو لــەم رووەوە دەشــێ وەکــو پادشــایەکی ســتەمکارو ملهوڕێــک لێــی بڕوانــن. 
ــەی  ــە نزیک ــەی ک ــاوەی فەرمانڕەواییەک ــە م ــە کەمبوجی ــەوەش ئاشــکرایە ک ــەڵام ئ ب
هەشــت ســاڵ بــووە، هــەر خەریکــی شەڕوشــۆڕو داگیرکردنــی وڵاتــان بــووەو 
پــارس و مــادو میلەتانــی تریــش براونەتــە مەیدانەکانــی جەنــگ و زۆریــان کــوژراون. 
ئەمــەش هۆکارێــک بــووە بــۆ ئــەوەی بــە پادشــایەکی زۆردارو ملهــوڕ نــاوی ببــەن.



گوتاری ناسیونالیزم

98

بەپێــی گێڕانــەوەکان کەمبوجیــەی کــوڕی کــۆرش کــە دوای باوکــی بووەتــە 
پادشــای هەخامەنشــی، بــراو خوشــکێکی لــە باوکیــەوە هەبــووە کــە نەوەی ئاســتیاکی 
پادشــای میدیــا بــوون. واتــە منداڵــی ئــەو کچــەی ئاســتیاگ بــوون کــە کــۆرش 
مێردەکــەی کوشــت و بــە زۆرداری کــردی بــە هاوســەری خــۆی، گوایــە بــۆ ئــەوەی 
ببێتــە میراتگــری ئاســتیاگ و لــەو رووەشــەوە خــۆی وەکــو پادشــای مــادو پــارس 
رابگەیەنێــت. براکــەی کەمبوجیــە نــاوی بەردیــا بــووەو ئاشــکرایە کــە کەمبوجیــە 
ــر بــکات،  ــێ داگی ــەوەی هەبــووە کــە تەختــی فەرمانڕەوایــی ل بــەردەوام مەترســی ئ
بۆیــە ئاســاییە کــە پانــی لەناوبردنــی دانابێــت، بــە تایبەتیــش پێدەچێــت کەمبوجیــە 
کــە  نەبووبێــت،  براکــەی  بــە  هیــچ متمانەیەکــی  هــۆکاری ســەرەکی  لەبــەر دوو 
یەکەمیــان ئەوەیــە زڕبــرای بــووە، دووەمیــان ئەوەیــە کــە زڕبراکــەی خوێنــی مــادی 
تیدابــووەو نــەوەی ئاســتیاگ بــووە. بەهەرحــاڵ ســەرباری رێنەکەوتنــی ناوچەکانــی 
ــی  ــە تایبەتــی زانیارییەکان ــا، ب ــارەی کات و شــوێنی کوشــتنی بەردی ــەوە دەرب گێڕان
هیــرۆدۆت و نووســراوی ســەر بــەردی بێســتوون و وەکــو زەکریــا قادریــش دەڵێــت 
گێڕانــەوەی کتســیاس و ترۆگــۆس)30(، ســەرئەنجام ئەوەیــە کــە بەردیــا کــوژراوە 
ــان  ــت ی ــی هێرشــەکەدا بووبێ ــە کات ــان ل ــش هێرشــی ســەر میســر ی ــە پێ ــش ل ئەوی
ــووە.  ــە پشــتی کوشــتنەکەیەوە ب ــرای ل ــەی ب ــە کەمبوجی ــت ک ــان ناکرێ ــر، گوم دوات
لەســەروەختی کەمبوجیــەو دیــارە دوای کوشــتنی بەردیــاش بــووە، کــە راپەڕینێــک 
بــە دژی دەســەڵاتی کەمبوجیــە ســەرهەڵدەدات، کــە لــە راســتیدا ئــەو راپەڕینــە 
ــە  ــەم بۆچوون ــەڵام ســەرباری ئ ــووە. ب دژی دەســەڵاتی پارســە هەخامەنشــیەکان ب
کــە زیاتــر بــەلای راســتیدا دەشــکێتەوە، گێڕانــەوەی مێژوونووســان بــە تایبەتــی 
ــە وەکــو  ــەو راپەڕین ــداوە ئ ــە شــێوەی حیکایەتێکــی ئەفســانەییدا هەوڵی ــرۆدۆت ل هێ
یاخیبوونــی یەکێــک لــە موغــەکان بــە دژی کەمبوجیــە نیشــان بــدات، کــە گوایــە ئــەو 
موغــە خــۆی کــردووە بــە بەردیــاو مەبەســت لــەم حیکایەتــە ئەفســانەییەش ئەوەیــە 
کــە راپەڕینەکــە وەکــو ناکۆکــی دوو بــرا لەســەر تەختــی دەســەڵات بەرجەســتە 

ــە دژی دەســەڵاتی هەخامەنشــی. ــدەکان ب ــی می ــەک راپەڕین ــکات، ن ب

هــەر بــۆ دەرخســتنی ئــەو ئاوەژووکردنــەوەی ســەبارەت بــە راپەڕینــی میدیــەکان 
لــە  روویــدا،  کەمبوجیــەدا  ســەردەمی  لــە  کــە  هەخامەنشــی  دەوڵەتــی  دژی  بــە 
ــژووی ســەردەمی هەخامەنشیشــدا  ــە مێ ــەردی بێســتوون و ل نووســراوی ســەر ب



عەتا قەرەداخی

99

هاتــووە: کەمبوجیــە بــەر لــەوەی رووبکاتــە میســر بــە نهێنــی بەردیــای کوشــتبوو. 
پادشــان بەردیایەکــی درۆینــە، واتــە موغێــک بەنــاوی گئۆماتــا راپــەڕی و پارســەکان 
و مــادەکان و تێکــرای نەتــەوەو هۆزەکانــی ئیمپراتــۆری کــە بــە مردنــی بەردیایــان 
نەزانیبــوو، هەڵخەڵەتــان و پشــتیان لــە کەمبوجیــە هەڵکــردو وای لێهــات کــە درۆ بــوو 
ــرا دژی  ــچ کــەس نەیوێ ــەوەو هی ــە ســەری نای ــەدا کەمبوجی ــەم کەینوبەین ــاو. ل ــە ب ب
ــە بنەبانــی هاوینــی 522ی  گئۆماتــا راپــەڕێ. هەتــا ئاخرییەکــەی خــودی داریــوش ل
پێــش زاینــدا هاتــە مەیدانــەوە. ئەوســا داریــوش لەگــەڵ شــەش پارســیی تــر گئۆماتــاو 
دارودەســتەکەیان لــە کۆشــکێکدا بەنــاوی ســیکایووڤاتیش لــە خاکــی مــاد قەتــڵ وبــڕ 

کــرد)31(.

گیئۆماتا کە ســـەرکردایەتی ئەو راپەڕینەی بە دژی دەســـەڵاتی هەخامەنشـــیەکان 
بەرپاکـــردووە، وەکـــو کەســـێکی فێڵبـــازو فریـــودەر نیشـــان دەدرێـــت. بـــەڵام ناتوانرێـــت 
ئـــەوە بشـــاردرێتەوە کـــە کەســـێکی ئـــازاو لێهاتـــوو بـــووەو خەڵکێکـــی زۆری لـــە خـــۆی 
ـــە خـــۆی و شـــەش کەســـایەتی پارســـەوە  ـــۆرش ب ـــەوە. ســـەرئەنجامیش ک کۆکردۆت
ـــە دژی  ـــردووە ب ـــەم شـــەس کەســـە پارســـە ســـەرکردایەتی شـــەڕیان ک ـــارە ئ ـــە دی ک
ــەر  ــەربکەون. ئەگـ ــەریدا سـ ــە بەسـ ــەرئەنجام توانیوویانـ ــی، سـ ــاو لایەنگرانـ گئۆماتـ
ســـەیر بکەیـــن ئـــەوا دەبینیـــن باســـی ئـــەوە دکرێـــت کـــە کـــۆرش و لایەنگرانـــی لـــە 
کۆشـــکێکی خاکـــی میدیەکانـــدا توانیوویانـــە ئابڵوقـــەی گئۆماتـــا بـــدەن و بەســـەریدا 
زاڵ بـــن. ئەمـــەش ئـــەوە دەگەیەنێـــت کـــە ئـــەم راپەڕینـــە راپەرینـــی مـــادەکان بـــووە 
ـــە زۆر  ـــەو قۆناغ ـــەر ل ـــە ه ـــی هەخامەنشـــیەکان. کەوات ـــە دژی دەســـەڵات و دەوڵەت ب
ــا  ــی میدیـ ــەم، گەلـ ــی کـ ــە ماوەیەکـ ــا بـ ــی میدیـ ــی دەوڵەتـ ــە دوای روخاندنـ زووەو لـ
بـــێ دەنگییـــان شـــکاندووەو لـــە پێنـــاوی گێڕانـــەوەی دەســـەڵاتەکەیاندا راپەڕینیـــان 
ـــە پـــوچ دەکاتـــەوە کـــە  ـــا کـــردووە. ئەمـــەش هەمـــوو ئـــەو بۆچـــوون و لێکدانەوان بەرپ
باســـی ئـــەوە دەکـــەن مـــادەکان بـــە خواســـتی خۆیـــان کۆرشـــی- هەخامەنشـــیان- 
بـــە شـــا دانـــاوە)32(و دەســـەڵات و دەوڵەتەکـــەی ئەویـــان بـــە دەوڵەتـــی پـــارس و 
ـــرۆدۆت و  ـــی هی ـــە گێڕانەوەکان ـــە پشتبەســـتن ب ـــف ب ـــی یێ ـــرار عەل ـــووە. ئیق ـــاد زانی م
ـــی  ـــر، بۆچوون ـــی ت ـــەردی بێســـتوون و گێڕانەوەکان کتســـیاس و نووســـراوی ســـەر ب
خـــۆی ســـەبارەت بـــە راپەڕینـــی گیئۆماتـــا دەخاتـــە ڕوو کـــە نزیکـــە لـــە بۆچوونەکانـــی 
دەڵێـــت: خـــودی  بارەیـــەوە  لـــەم  تریـــش.  ئەوانـــی  دیاکۆنـــۆف و  هیـــرۆدۆت و 

نووســـراوی داریـــوش لـــە بێســـتوون شـــایەتیەکە بـــۆ دەســـتپێکردنی بزووتنـــەوە دژە 
هەخامەنشـــیە بەربڵاوەکان...ئـــەم قســـانە بـــە روونـــی دەربـــڕی ئـــەو یاخیبوونانـــەن 
کـــە پـــاش رۆیشـــتنی کەمبوجیـــە بـــەرەو میســـر روویـــان دابـــوو. لـــەم کاتـــەدا کـــە 
ــە  ــە لـ ــاوی گۆماتـ ــک بەنـ ــوو، موغێـ ــارادا بـ ــە ئـ ــڵاو لـ ــی بەربـ ــی کۆمەڵایەتـ خەباتێکـ
پیشـــیائووڤادا هەڵکەوتـــوو لـــە شـــوێنێکدا کـــە لـــەوێ چیایـــەک بەنـــاوی ئەرەکەدریـــش 
بـــوو، راپەڕی...پادشـــان دوابـــەدوای ئـــەوە تـــەواوی خەڵـــک وەک زریـــان راپەڕیـــن و 
ـــر دەســـەڵاتی  ـــە ژێ ـــە کەوتن ـــر دەســـتی کەمبوجی ـــی دیکـــەی ژێ ـــارس و مـــادو وڵاتان پ
ـــەم موغـــە خـــۆی  ـــەوە دەکات کـــە ئ ـــارە ئەمیـــش باســـی ئ ـــە)33(. دی ـــە گۆمات ـــەو وات ئ
ــک  ــو فێڵێـ ــی وەکـ ــە ئەوەشـ ــاندووەو گوایـ ــە ناسـ ــرای کەمبوجیـ ــای بـ ــو بەردیـ وەکـ
ـــو  ـــا چـــی وەک ـــەون. خۆناســـاندنی گئۆمات ـــک دوای بک ـــەوەی خەڵ ـــۆ ئ ـــاوە ب بەکارهێن
مۆغێـــک بووبێـــت یـــان وەکـــو بەردیـــای کـــوڕی کـــۆرش گـــە بەپێـــی گێڕانـــەوەکان 
گوایـــە نـــەوەی ئاســـتیاگ بـــووە، هیـــچ لـــەو راســـتیە ناگۆڕێـــت کـــە خەڵـــک بـــە گشـــتی 
ــا  ــیەکان بێزاربـــوون. ئینجـ ــە دەســـەڵاتی هەخامەنشـ ــە تایبەتـــی لـ ــاد بـ و میلەتـــی مـ
ـــدا دژی دەســـەڵاتی  ـــۆ خۆیان ـــاوی دەســـەڵاتێکی باشـــتر ب ـــە پێن دەشـــێ پارســـەکان ل
کەمبوجیـــە بووبـــن، بـــەڵام دیـــارە خواســـتی مـــادەکان جیـــاواز بـــووەو لـــە گەوهـــەردا 
ــەڵاتی  ــەت و دەسـ ــەوان دەوڵـ ــە ئـ ــووە، کـ ــەکان بـ ــەڵاتی پارسـ ــەوەی دەسـ رەتکردنـ

ئەمانیـــان روخاندبـــوو، دەســـتیان بەســـەر وڵاتەکەیانـــدا گرتبـــوو. 

وەکــو پێشــتریش ئامــاژەی بــۆ کــرا، گومانــی تیــدا نیــە کــە گئۆماتــا موغێکــی مــاد 
بــوو کــە دەســەڵاتی لــە کەمبوجیــە وەرگرتەوە. هێرۆدۆت و کتســیاس و نووســراوی 
ســەر بــەردی بێســتوون، پادشــای خۆســەپینیان بــە مــوغ زانیــووە، ئەگەرچــی وەهــا 
زانــراوە کــە موغــەکان یەکێــک لــە هــۆزە مــادەکان و پەرەپێدەری بــاوەڕە ئایینیەکانی 
خەڵکــی مــاد بــوون)34(. لــە بۆچوونەکانــی هێــرۆدۆت و کتسیاســدا لایەنگیــری 
ئاشــکرا بــۆ پارســە هەخامەنشــیەکان دەبینرێــت بۆیــە ناکرێــت بۆچوونەکانــی ئــەوان 
وەکــو فاکــت و بەڵگــەی رەتنەکــراوە وەربگیرێــت. لــە کاتێکــدا ئەمــان واتــە پارســەکان 
دەوڵەتــی میدیایــان لەناوبــردووەو خۆیــان بەشــێوەی داگیرکــردن دەســتیان بەســەر 
وڵاتــی میدیــادا گرتــووەو پایتەختەکەیــان گرتــووەو تاڵانیــان کــردووە، بــە خۆســەپین 
ناونابرێــن، کەچــی کاتــێ گئۆماتــای مــوغ بــۆ گێڕانــەوەی دەســەڵاتی میلەتەکــەی واتــە 
میلەتــی مــاد راپەڕیــن بەرپــا دەکات بــە خۆســەپێن ناودەبرێــت. هیــرۆدۆت دەڵێــت: 

کودەتــای گۆماتــە- گئۆماتــا- بــە واتــای لــە دەســتچوونی دەســەڵاتی پارســەکان و 
گواســتنەوەی بــۆ مادەکانــە. بــە وتــەی ئەفاتــون کەمبوجێــە فەرمانڕەوایــی خــۆی بــە 

مــادەکان دۆڕانــد)35(. 

ــەو قۆناغــەو  ــە مێژوونووســانی ئ ــک ل ــری لەبەرچــاوی زۆرێ ســەرباری لایەنگی
گێرانــەوەکان بــۆ کــۆرش و پارســە هەخامەنشــیەکان، بــەڵام لــە قســەکانی هێــرۆدۆت 
و ئەفاتــوون و ئەوانــی تریشــدا، ئــەوە بــە ئاشــکرا دەبینرێــت کــە بەگشــتی پــارس و 
مــاد وەکــو دوو پێکهاتــەی جیــاوازو ناکــۆک ســەیر دەکرێــن و نــەک وەک پێکهاتــەی 
گەلــی وڵاتێــک لێیــان ناڕوانــن، بەڵکو ناڕاســتەوخۆش لە دەربڕیــن و بۆچوونەکانیاندا 
ئــەوە دەبینرێــت کــە وەکــو دوو پێکهاتــەی نەیــاری یەکتــری ســەیریان دەکــەن و هــەر 
لــەو رووەوە راپەڕیــن و ســەرکەوتنی گئۆماتــا وەکــو ســەرکەوتنی مــادو دۆڕاندنــی 
پــارس و گێڕانــەوەی دەســەڵات بــۆ مــادەکان ســەیر دەکــەن. کەواتە ئەوە راســتیەکی 
ــان  ــاری ئاکباتانی ــەر پەلام ــو داگیرک ــە پارســە هەخامەنشــیەکان وەک نەشــاراوەیە ک
داوەو داگیریــان کــردووەو دەســتیان بەســەر وڵاتــی میدیــادا گرتــووە. ئــەوەش 
ــدەدات  ــت هەوڵ ــۆ رێبکەوێ ــی ب ــەرکات هەل ــراو ه ــی وڵات داگیرک ــە گەل ئاشــکرایە ک

وڵاتەکــەی خــۆی لــە ژێــر چنگــی داگیرکــەر بهێنێتــە دەرەوەو رزگاری بــکات. 

هەنــدی بۆچوونــی لەوجــۆرە ســەرهەڵدەدات کــە جێــگای لەســەر راوەســتانە، 
بــە  بــوو  مــادەکان  راپەڕینــی  گئۆماتــا  راپەرینــی  ئەگــەر  کــە  ئەوەیــە  ئەویــش 
دژی دەســەڵاتی هەخامەنشــیەکان، کەواتــە بۆچــی رووبەرێکــی فراوانــی پــارس 
هــۆکار  دوو  لێکدانــەوەکان  بەپێــی  بێگومــان  کــرد؟  راپەڕینــە  لــەم  پشــتگیرییان 
دەوریــان لــەوەدا بینیــووە کــە خەڵکــی دەرەوەی مادیــش لــە پارســەکان و غەیــری 
پارســەکانیش پشــتگیری راپەڕینــی گئۆماتایــان کردبێــت. هــۆکاری یەکــەم ئــەوە 
بــووە کــە گئۆماتــا بەنــاوی باردیــای کــوڕی دووەمــی کــۆرش و بــرای کەمبوجیــەوە 
راپەڕینەکــەی دەســتپێکردووەو ئــەوەش ئاشــکرایە کــە بەردیــا لــە ســەرزەمینی 
پارســدا ناوبانگێکــی زۆری هەبــووەو ئــەوەش وایکــردووە کــە رووبەرێکــی فراوانــی 
خەڵــک پشــتگیری راپەرینەکــە بکــەن بــە تایبەتــی لــە نێــو پارســەکاندا. هــۆکاری 
دووەم ئــەوە بــووە کاتــێ گیئۆماتــای مــوغ راپەڕینــی دەســتپێکردو ســەرکەوتنی 
بەدەســتهێناو وەکــو دەگوترێــت گەڕایــەوە بــۆ ســەرزەمینی مــادو بەپێــی گێڕانــەوەی 
هێــرۆدۆت دەســتبەجێ پــاش روخانــی دەســەڵات رایگەیانــدوە: ئێســتاکە لەســەر 

ــی  ــا لەســەر تەخت ــەوەی گیئۆمات ــەت مان ــی پادشــایەتی دانیشــتووم)36(. هەڵب تەخت
پادشــایەتی مــاوەی زۆری نەخایانــدووەو هەنــدێ باســی حــەوت مانــگ و ســاڵێک و 
تەنانــەت نــۆزدە مانــگ دەکــەن. بێگومــان مــاوەی فەرمانڕەوایەتــی گئۆماتــا هەرچەنــد 
بووبێــت، رووداوێکــی گرنــگ بــوو بــۆ مــادەکان کــە ئــەوەی نیشــاندا ئــەوان بــە 
دەســەڵاتی پارســەکان ناڕازیــن و لەهــەر ســاتێکدا بۆیــان بلوێت هەوڵــدەدەن دەوڵەت 
و دەســەڵاتی پێشــتری خۆیــان زینــدوو بکەنــەوە. هــەروەک پێشــتر ئاماژەمــان بــۆ 
هــۆکاری پشــتگیری بەربــڵاوی پارســەکان لــە راپەڕینــی گئۆماتــا کــرد بەهــۆی 
بــۆ پشــتگیری  لەبەرگــی بەردیــادا، هــەروەک هــۆکاری دووەم  خۆنیشــاندانیەوە 
پارســەکان و میلەتانــی تریــش لــە راپەڕینــی گئۆماتــا پەیوەندی بە سیاســەتی ئەوەوە 
ــەوەی  ــی گێڕان ــە. بەپێ ــی کەمبوجی ــژو خراپ ــدو تی ــە دوای سیاســەتی توون ــوو ل هەب
هیرۆدۆت گئۆماتا دوای دانیشــتنی لەســەر تەختی پادشــایەتی«کۆمەڵێک نێردروای 
بــۆ هەمــوو ناوچەکانــی ئیمپراتۆرێتــی پــارس بەڕێکــرد تاکــوو هەڵوەشــاندنەوەی 
خزمەتــی ســەربازی و دانــی بــاج بــۆ مــاوەی ســێ ســاڵ رابگەیەنــن)37(. بێگومــان 
بــە گوێــرەی نــەک هــەر مــادەکان بەڵکــو پارســەکان و میلەتانــی تــری ژێــر ســایەی 
دەســەڵاتی ئیمپراتۆرێتــی هەخامەنشــی، ئەمــە خاڵێکــی گرنــگ بــووە، چونکــە لــە 
مــاوەی نزیکــەی بیســت و هەشــت ســاڵی پێشــتری فەرمانڕەوایەتیــدا، دەوڵەتــی 
ــک  ــەزۆر خەڵ ــە لایــەک ب هەخامەنشــی هــەر خەریکــی شــەڕو داگیرکــردن بــووەو ل
ــەت  ــەوە دەوڵ ــە لایەکــی تریشــەوە بەهــۆی جەنگەکان ــراوە، ل ــەکان ک راپێچــی جەنگ
باجــی زۆری لەســەر خەڵــک دانــاوەو هەڵوەشــاندنەوەی بــاج و ســەربازی بــۆ ژیانــی 
خەڵــک چ خەڵکــی مــادو چ پــارس و ئەوانــی تــر بایەخێکــی زۆری هەبــووە. جارێکــی 
تــر هیــرۆدۆت لەبــارەی گئۆماتــاوە ئامــاژە دەکات: ئــەو- گئۆماتــا- چاکــەی زۆری 
ــی  ــەک بەناوبانگــی کــرد کــە مردن ــەوەش بەرادەی لەگــەڵ ژێردەســتەکان کــرد« و ئ

ــی ئاســیای داخــدار کــرد)38(.  ــەو هەمــوو گەلان ئ

هــەروەک بۆچوونــی لەوجــۆرەش هەیــە گئۆماتــا کــە ســەرەتا بــە نــاوی بەردیــای 
کــوڕی کۆرشــەوە دەســتی دایــە راپەڕیــن، کەســێکی دیــاری مــاد بووبێــت و بــە هەڵــە 
ــا  ــە راســتیدا مــوغ نەبووبێــت. ئەمــەش ت یــان بــە مەبەســت بــە مــوغ ناوبرابێــت و ل
ئاســتێک رێــی تێدەچێــت چونکــە زۆرینــەی خانەدانەکانــی مــادو موغــەکان دەســەڵاتی 
دەوڵەتــی مــاد بــە گشــتی و فەرمانڕەوایــی ئاســتیاگیان بــەدڵ نەبــووە، چونکــە 

دەوڵەتەکــە بــە گشــتی لەســەر بنەمــای بایەخــدان بــە زۆرینــەی خەڵــک کــە جوتیــارو 
ــی  ــی ئەوان ــوون، دامــەزراوەو پشــتگیری بەرژەوەدندییەکان ــن ب شــوان و بەرهەمهێ
زیاتــر کــردووە لــە بەرژەوەنــدی خانــەدان و چینــی ســەرەوەی پیاوانــی ئایینــی 
کــە موغــەکان بــوون. هــەروەک پێشــتر ئامــاژەی بــۆ کــراو ناوچەکانیــش پێداگــری 
ــی مــادو موغــەکان پشــتگیری کۆرشــیان کــردووە  لەســەر دەکــەن کــە خانەدانەکان
بــە دژی ئاســتیاگ. لەســەر ئــەم بنەمایــە کەمتــر رێــی تیدەچێــت کــە موغێکــی مــاد لــە 
دەربــاری شــای هەخامەنشــیدا بیــری لــە راپەڕیــن دژی ئــەو پادشــایەتیە کردبێتــەوە 
بــە مەبەســتی گێڕانــەوەی دەســەڵاتی میدییــەکان. زەکریــا قــادری زیاتــر رووناکــی 
دەخاتــە ســەر شوناســی میدیاییبوونــی راپەڕینــی گئۆماتــاو دەڵێــت: یەکێــک لــە بەڵگــە 
باوەڕپێکــراوەکان بــۆ ســەلماندنی مادیبوونــی شۆڕشــی گئۆماتــا، بریتیــە لــە دواییــن 
راســپاردەی کەمبوجیــە بــۆ زانایانــی فارســی. لــە کاتــی گەڕانــەوەی لــە میســر، 
کەمبوجیــە« پارســیەکان ســوێند دەدات بــەوەی کــە چیــدی رێــگا نــەدەن دەســەڵات 
و هەژموونــی بــۆ مــادەکان بگەڕیتــەوە، هەروەهــا دەڵێــت ئەگــەر مــادەکان بەهێــزی 
ــەرن،  ــان لەســەر دەســەڵات لایانب ــە دەســت بەهێــزی خۆت ــان دەســەڵاتیان گرت خۆی
ــێ  ــە فێــڵ دەســەڵاتیان ل ــە دەســت، ئێــوەش ب ــە فێــڵ دەســەڵاتیان گرت ــان ئەگــەر ب ی
بســتێننەوە. هەروەها یەکێک لە هاوڕێکانی کەمبوجیە لەســەر ئەوەی کە پارســەکان 

لەژێــر دەســەڵاتی موغێکــی مــاددا بــن، شــەرمەزاری خــۆی دەردەبڕێــت)39(. 

بێگومــان ئەگــەر ســەیری ئــەم بۆچوونــەی ســەرەوە بکەیــن لەبەرامبــەر ئــەو 
کەلتــوورو  هــاو  و  ئێرانیــن  هەردووکیــان  پــارس  مــادو  گوایــە  کــە  بۆچوونــەدا 
ــاوازی و  ــووە بــێ جی ــان ب ــە کــۆرش پادشــای هەردووکی هــاو ســەرزەمینن و گوای
مادەکانیــش ئەوەیــان پەســەند کــردووە، ئــەوا بەئاشــکرا دەردەکەوێــت کە ئەو قســەو 
بۆچوونانــە هیــچ راســتیەکیان تیــدا نیــە. لــە لایــەک ئەمــە راوبۆچوونــی کەمبوجیــەی 
پادشــای دووەمــی هەخامەنشــیەکانە دوای نزیکــەی بیســت و هەشــت ســاڵ لــە 
فەرمانڕەوایــی کۆرشــی باوکــی و خــۆی، لەبەرامبــەردا راپەڕینێکــی گــەورە هەیــە لــە 
لایــەن مادەکانــەوە بــە ســەرۆکایەتی گئۆماتــا کــە توانــی بــۆ ماوەیەکــی دیاریکــراو 
بەلایەنــی کەمــەوە مــاوەی حــەوت مانــگ بچێتــە ســەر تەختی پادشــایەتی و دواتریش 
بــە شــەڕکردن و بــە کوشــتنی کۆتایــی بــە دەســەڵاتدارییەکەی هاتــووە. کەواتــە 
ــەری  ــە پارســە هەخامەنشــیەکان داگیرک ــت ک ــەوەدا نامێنێ ــک ل ــج گومانێ ــرەدا هی لێ

هەوڵیانــداوە  مادەکانیــش  و  بــوون  دەوڵەتەکەیــان  روخێنــەری  میدیــاو  وڵاتــی 
دەســەڵاتەکەیان زیندووبکەنــەوەو پارســەکانیش بــە هەمــوو رێگایــەک ویســتوویانە 
پارێــزگاری لــە دەســەڵاتی نوێــی خۆیــان بکــەن و رێــگا بــە مــادەکان نــەدەن جارێکــی 

ــەوە.  ــان دابمەزرێنن ــی خۆی ــر دەســەڵات و دەوڵەت ت

راپەڕینی فراوەرتیش:
بەپێــی ناوچــەکان و گێڕانــەوەکان و تەنانــەت بــە پێــی نووســراوی ســەر بــەردی 
بێســتوونیش، لــە دوای کوشــتنی گئۆماتــاوە لــە لایــەن داریــش و شــەش خانەدانــەوە، 
نــەک هــەر لەســەر زەمینــی میدیــادا، بەڵکــو لــە زۆربــەی قەڵەمــرەوی ئیمپراتۆرێتــی 
هەخامەنشــیدا، راپەڕیــن بەرپاکــراوە. بــەڵام ئــەوەی ئامانجــی ئــەم باســەی ئێمەیــە 
رووناکــی خســتنە ســەر ئــەو راپەڕیــن و کاردانەوانەیــە کــە گەلــی مــاد دوای روخانی 
دەوڵەتەکەیــان لــە لایــەن کۆرشــی هەخامەنشــیەوە، بوویانــە، ئەویــش بــە مەبەســتی 
گێرانــەوەی دەســەڵاتی دەوڵەتــی میدیــا. یەکێکــی تر لەو راپەڕینانــەی کە بە راپەڕینی 
مــادەکان ناســراوە، راپەڕینــی فراوەرتیشــە. لەبــارەی راپەڕینــی فراوەرتیشــەوە لــە 
ــە مــاد  ســەر بــەردی بێســتوون نووســراوە: پیاوێکــی مــاد بــە نــاوی فراوەرتیــش ل
راپــەڕی. ئــەو بــە خەڵکــی گــووت: مــن لــە بەرەبابــی هووەخشــتەرەم. پاشــان خەڵکــی 
مــادی نیشــتەجێ یاخیبــوون و بــەرەو ئــەو فراوەرتیســە رۆیشــتن. ئــەو لــە مــاد بــوو 
بــە پادشــا)40(. ئەمــە نووســراوی ســەربەردی بێســتوونە کــە ســەردەمی داریــوش 
و بــە فەرمانــی ئــەو نووســراوە. کەواتــە ئاســتی راپەڕینــی فراوەرتیــش بــە شــێوەو 
ئەندازەیــەک بــووە کــە داریــوش نــەک هــەر نەیتوانــووە باســی نــەکات، بەڵکــو دانــی 
ــە  ــەم کەســە کەوتــوون و کــە توانیوێتــی ل ــاوە کــە خەڵکــی مــاد دوای ئ بەوەشــدا ن
ســەر زەمینــی مــاد پادشــایەتی خــۆی رابگەیەنێــت کــە ئــەوەش لــە گەوهــەردا مانــای 

زیندوکردنــەوەی دەســەڵاتی میدیایــە.

هــەر لــە بــارەی راپەرینــی فراوەتیشــەوە لــە مێــژووی هەخامەنشــیەکاندا هاتــووە: 
دوو کــەس لــە نەوەکانــی کیاکســار- هووەخشــتەرە-ی مــەزن و دامەزرێنــەری 
بــە  مــاد  بزووتنــەوەی  دەکــرد.  دەســەڵاتیان  تەختــی  داوای  مــاد،  ئیمپراتۆرێتــی 
ســەرکردایەتی فرەوەرتیــش رەنگــە لــە هەمــووان شــێلگیرانەتر بووبــێ)41(. هەروەها 
دیاکۆنــۆف دەڵێــت: فراوەرتیشــی میدیایــی ســەرکردایەتی یەکێــک لــە راپەرینەکانــی 

ــەی کیاکســار ناســاندبوو.  ــە بنەماڵ دەکــرد، کــە خــۆی وەکــو خشاشــریتی دووەم ل
دانیشــتوانی میدیــاو هەروەهــا پارســیانی و گیرکانییــەکان دایانــە پاڵــی. دانیشــتوانی 

ئەرمینیــاش کــە پێشــتر دەســتیان بــە راپەڕیــن کردبــوو پشــتیوانیان لێکــرد)42(. 

ئاشــکرایە دوای لەناوبردنــی گئۆماتــا لــە لایــەن داریــوش و خانەدانــە پارســەکانی 
دەوروپشــتیەوە، راپەڕەینــەکان بــە دژی دەســەڵاتی مەخامەنشــی کۆتاییــان نەهــات. 
ئــەوەش وەکــو ئاماژەمــان بــۆ کــرد دوو هــۆکاری ســەرەکی هەبــوو. یەکەمیــان 
ــی  ــە شــێوەیەکی گشــتی و دانان ــک ب ــە خەڵ ــەر ب ــەت بەرامب سیاســەتی خراپــی دەوڵ
باجــی زۆر لــە ســەریان و یاســای زۆرەملێــی ســەربازی و راپێچکردنــی خەڵــک 
بــۆ شــەڕی بەردەوامــی دەوڵــەت بــۆ داگیرکردنــی وڵاتانــی تــر. دووەم خواســت 
ــوو،  ــی داگیرکردب ــە هەخامەنشــیەکانی وڵاتەکانیان ــر ک ــەی ت ــەو میلەتان و ویســتی ئ
دەســەڵاتەکانیان لەناوبردبــوو، بــۆ رزگارکردنــی وڵاتەکانیــان و زیندووکردنــەوەی 
زیندووکردنــەوەی  هەوڵــی  کــە  میلەتانــەی  ئــەو  پێشــەنگی  لــە  دەســەڵاتەکانیان. 
دەســەڵاتی خۆیانیــان داوەو بــۆ ئــەو مەبەســتەس دژی دەســەڵاتی هەخامەنشــیەکان 
راپەڕینیــان بەرپاکــردووە، مــادەکان یــان گەلــی میدیــا بــووە. لــەم بارەیــەوە یۆنــگ 
دەڵێــت: بەهێزتریــن شــۆڕش، شۆڕشــی فرەوەرتیــش بــووە لــە بنەماڵــەی دیاکــۆ، کــە 
هەوڵــی زیندووکردنــەوەی پادشــایەتی مــادی داوە. ئــەو ویســتوویەتی دەوڵەتــی 
ــە  ــەوە شــتێکی سرووشــتیەو ل ــان ئ ــەوە)43(. بێگوم ــدوو بکات ــاد ســەرلەنوێ زین م
ــەن هــەر جــۆرە  ــە لای ــدا کــە وڵات و دەســەڵاتیان ل ــەو میلەتان ــەی ئ ــژووی زۆرب مێ
ــان  ــک بۆی ــدووەو هەرکاتێ ــان نوان ــت، کاردانەوەی ــر کرابێ ــرەوە داگی داگیەکەرێکــی ت
ــەو داگیرکــەرە راپەڕیــوون  ــە دژی داگیرکــەری وڵات و دەســەڵاتی ئ رەخســابێت ب
و هەوڵــی رزگاربــوون و ژیاندنــەوەی دەســەڵات و ســەروەری خۆیانیــان داوە. 
لــەم رووەشــەوە میدیــەکان ناشــێت بەرامبــەر بــە روخاندنــی دەوڵەتــی تەمــەن 
ســەدەونیویان بیدەنــگ بووبــن. بۆیــە ئــەوەی چاوەڕوانکــراو بــووە، هــەر ئەوەیــە کــە 
لــە راپەڕینــی بەردەوامــدا بووبــن دژی دەســەڵاتی دەوڵەتــی پارســی هەخامەنشــی.

بەپێـی گێڕانـەوەی ناوچـەکان بـە تایبەتـی دیاکۆنۆف و هێـرۆدۆت و ئیقرار عەلی 
یێـف و مێـژووی هەخامەنشـیەکان، راپەڕینـی فرەوەرتیـش بـە ماوەیەکـی کـورت و 
لـە هەمـان ئـەو ناوچەیـەوە دەسـتیپێکرد کـە راپەڕینـی گئۆماتـای تیـادا سـەرکوتکراو 
خـۆی و هـاوکارە نزیکەکانـی تێـدا کـوژران. لـەم بارەیـەوە ئیقـرار عەلـی یێف دەڵێت: 

سـیکایائۆڤاتیش-  قـەڵای  کـە  روویـدا  ناوچەیـە  لـەو  هـەر  فرەوەرتیـش  راپەڕینـی 
شـوێنی کوژرانـی گۆماتـەی مـوغ- تێیـدا هەڵکەوتبـوو. رەنگـە بەهـۆی تۆڵەخـوازی و 
گوشـارهێنان بـۆ سـەر پارسـییەکانی داگیرکـەری دەسـەڵات بووبێـت. هـەر چۆنێـک 
ژانویـەی  12ی  پارسـی...لە  مـادی-  لەشـکری  نێـوان  تێکهەڵچوونـی  یەکـەم  بێـت، 
شـوێنی  نزیـک  لـە  مـاروش،  شـاری  دەوروبـەری  لـە  زاییـن،  پێـش  521ی  سـاڵی 
نیشتەجێبوونی باسکراوی موغ روویدا)44(. بەپێی گێێانەوەکان ئەنجامی شەڕەکان 
لـە بەرژەوەنـدی سـوپای هەخامەنشـیەکان نەبـوو. بۆیـە سـەرئەنجام داریوش خۆی 
بەشـداری شـەڕی دژ بە راپەڕینی فرەوەرتیشـی کرد. لەم بارەوە هاتووە: داریوش 
یەکێـک لـە حـەوت سـەرکردەکانی کـە هیدرانێـس بـوو، بـۆ بەرپەرچدانـەوەی دوژمن 
گاڵـی دا بـەرەو گەلـی و ملـەو بازگەکانـی زاکـرۆس. هەروەهـا ئـەو سـەرکردانەی 
دەکـرا بڕوایـان پـێ بـکات، بـە مەبەسـتی سـەرکووتی راپەڕینەکانـی ئەرمەنسـتان و 
پاشـان بـۆ پارسـی بەڕێکـردن. بـۆ خـۆی بـوو بە سـەرکردەی هێرشـێکی بەربڵاو بۆ 
سـەر مـاد لـە باکـوور لـە راگا )رێـگا- رەی( هەتـا ئەرمەنسـتانی دەگرتـەوە. لە چلەی 
هاوینـی 521ی پێـش زایینـدا، دە مانـگ کەمتـر لـە دوای کودەتـاوە، گەلێـک شـەڕو 
تێکهەڵچوونـی قـورس و گـران لـە باکـووری رۆژهـەڵات قەومـان و هیوای ژیانەوەی 
قۆناغـی  لـە  نەیتوانـی  پـارس  سـوپای  پێهات)45(.کاتـێ  کۆتایـی  مـاد  ئیمپراتۆریـی 
یەکەمـدا بەسـەر راپەڕینـی فرەوەرتیشـدا زاڵ بێـت، داریـوش خـۆی سـەرکردایەتی 
شـەڕی کـرد دژ بـە راپەڕیوانـی مـاد. لەبـارەی ئـەم شـەڕەوە عەلـی یێـف دەڵێـت: لـە 
ئاکامـدا خـودی داریـۆش بـە سـوپایەکی پێکهاتـوو لـە پارسـییەکان دژ بـە خەڵکـی 
راپەڕیوی ماد چووە نێو شـەڕەوە. شـەڕی چارەنووسسـازی نێوان سـوپای پارس 
و سـوپای جەماوەریـی مـاد لـە رۆژی 7ی مـەی 521ی پێـش زاییـن، لە دەوروبەری 
شـاری کونـدوروس لـە مـاد روویـدا. فرەوەرتیـش تووشـی شکسـت بـوو، لەگـەڵ 
هەڤاڵانـی خـۆی بـەرەو شـاری مادیـی »رێگا« هەڵات، بەڵام بە زوویی دەستبەسـەر 

کـراو بردیـان بـۆ هەگمەتانـە، لـەوێ بـە توونـدی ئەشـکەنجە درا)46(. 

فرەوەرتیـش  راپەڕینـی  کاتـەوە  رووی  لـە  ئاشـکرایە  ئـەوەش  هەڵبـەت 
لـە  راپەڕینەکـەی  سـەرکوتکردنی  گئۆماتـاو  کوشـتنی  دوای  کـورت  ماوەیەکـی 
لایـەن هەخامەنشـیەکانەوە، سـەریهەڵدا. هەروەهـا لـە رووی ئامانجـەوە راپەڕینـی 
ئاسـتی  لـە  کـە  هەبـوو،  گئۆماتـای  راپەڕینـی  ئامانجەکانـی  هەمـان  فرەوەرتیـش، 

یەکەمـدا بریتـی بـوو لـە کۆتاییهێنـان بـە دەسـەڵاتی هەخامەنشـیەکان لـە سـەر خاکی 
میدیـاو زیندووکردنـەوەی دەسـەڵات و دەوڵەتـی میدیـا. دیاکۆنـۆف دەڵێـت: وەکـو 
دەردەکەوێت راپەڕیووەکان گاوماتاشـیان تێپەڕاند، چونکە راپەڕینەکە تایبەتمەندی 
لەسـەر  یەکـەم  داریوشـی  نووسـراوەکانی  هەبـوو.  نیشـتیمانی  جوڵانەوەیەکـی 
لـە  کـە  میدیـا  کـە« هێـزی- گەلـی  لـەوە دەکەنـەوە  بێسـتوون جەخـت  بەردەکـەی 
کۆمەڵەکانـی خۆیانـدا دەژیان«پشـتیوانی فرەوەتیشـیان کـرد)47(. لێـرەدا بـە ئاشـکرا 
گئۆماتـا  راپەرینـی  درێژکـراوەی  وەکـو  فراوەرتیـش  راپەڕینـی  کـە  دەردەکەوێـت، 
بـوون.  راپەڕینەکـە  هێـزی  هەردووکیانـدا جەمـاوەری خەڵـک  لـە  وابـووە، چونکـە 
واتـە ئـەو جەمـاوەرەی خەڵـک کـە دەوڵەتـی میدیـا پشـتگیری لەبەرژەوەندییەکانـی 
ئـەوان کـردووەو ئـەو جەمـاوەرەش بریتـی بـوون لـە جوتیـاران و وەرزێـرو پالڵـو 
رەنجـدەران، نـەک خانەدانـەکان و زۆرینـەی موغـەکان کـە بەرژەوەندییەکانیـان لـە 
سـەردەمی دەوڵەتـی میدیـادا لێـی درابـوو. ئەوانیش لـە پێنـاوی بەرژەوەندییەکانیاندا 
پشـتیان لـە دەوڵەتـی میدیـاو بـە تایبەتـی دوا پادشـای ئـەو دەوڵەتـە ئاسـتیاگ کـردو 

بـە سـەرۆکایەتی ئارپاکـی ناپـاک پشـتگیری کۆرشـی هەخامەنشـیان کـرد. 

راپەڕینـــی  هاتـــووە  بێســـتووندا  ســـەربەردی  نووســـینەکەی  لـــە  هـــەوەک 
فراوەرتیـــش تایبەتمەنـــدی نیشـــتیمانی هەبـــوو. دیـــارە مەبەســـت لـــە تایبەتمەنـــدی 
ـــەڵام  ـــووە. ب ـــا ب ـــەوەی دەســـەڵاتی میدی نیشـــتیمانی خواســـت و ویســـتی زیندووکردن
ئـــەوەی کـــە داریۆشـــی هەخامەنشـــی هەوڵـــی بـــۆ دەدا، هـــەم ســـەرکوتکردنی 
راپەڕینـــەکان بـــوو، هـــەم لـــە ناوبردنـــی ســـەرکردەکانی ئـــەو راپەڕینانـــە بـــوو، 
بـــۆ ئـــەوەی بـــە هەمـــوو شـــێوەیەک رێـــگا لـــە زیندووکردنـــەوەی دەوڵەتـــی میدیـــا 
ــە  ــێوەیەکی دڕندانـ ــە شـ ــۆش بـ ــتر داریـ ــە، پێشـ ــەم ئامانجـ ــتن بـ ــۆ گەیشـ ــت. بـ بگرێـ
خـــۆی و شـــەش خانەدانـــی پارســـی، گئۆماتـــاو هاوڕێکانیـــان کوشـــت. ســـەبارەت بـــە 
رەفتارکردنیشـــی لەگـــەڵ فراوەتیشـــدا، داریـــۆش لـــە نووســـراوەکەی ســـەر بـــەردی 
بێســـتووندا بەمجـــۆرە بـــاس دەکات: فراوەرتیـــش دیـــل کـــراو هێنرایـــە لای مـــن، 
لـــوت و گـــوێ و زمانیـــم بـــڕی و چاوەکانیـــم هەڵکۆڵـــی. بـــە دەســـتپێوەندکراوی 
هێنایانـــە کۆشـــکەکەمەوە. تـــەواوی هێـــز- گـــەل شـــایەتی ئـــەم دیمەنـــە بـــوون. پاشـــان 
فەرمانـــم دا، خـــۆی و هاوەڵـــە هـــەرە نزیکەکانـــی لـــە ئێکباتانـــا لـــە خـــاچ بـــدەن، لـــە 
ــا لـــە نێـــو قەڵاکـــە لـــە خاچـــم دا)48(. بێگومـــان ئەگـــەر بـــە پێوانـــەی هـــەر  ئێکباتانـ

ســـەردەمێک لـــە روانگـــەی مرۆڤایەتیـــەوە ســـەیری ئـــەم نووســـراوەی ســـەر بـــەردی 
بێســـتوون بکرێـــت، کـــە قســـەی داریۆشـــی پادشـــای پارســـە هەخامەنشـــیەکانە، 
ــەو  ــی دڕندانەیـ ــەو دەربڕینێکـ ــا مرۆڤانەیـ ــەیەکی نـ ــەواوی قسـ ــە تـ ــت بـ دەردەکەوێـ
ئەمـــەش  دەوڵەتێکـــی خوێنڕێـــژە.  ملهـــوڕو  پادشـــایەکی  دەرخـــەری سیاســـەتی 
راســـتە بـــە جۆرێـــک گوزارشـــتکردنی هەمـــوو دەســـەڵات و دەســـەڵاتخوازێکە، بـــەڵام 
ــۆرش و  ــەی کـ ــی دڕندانـ ــەر ماهیەتـ ــە سـ ــی دەخاتـ ــەوە رووناکـ ــی تریشـ ــە لایەکـ لـ
دەســـەڵاتی هەخامەنشـــیە پارســـەکان و شارستانێتیەکەشـــیان دەخاتـــە بـــەردەم 

ــە بـــووە.  ــتێک نامرۆڤانـــەو کێوییانـ ــا چ ئاسـ ــە تـ ــیارو گومانـــەوە کـ پرسـ

لــە دوای ســەرکوتکردن و لەناوبردنــی راپەرینەکــەی فراوەرتیــش و هەڵواســینی 
خۆیــی و هاوەڵەکانــی، داریــؤش بــە تــەواوی دەســەڵاتی خۆیــی بەســەر میدیــادا 
ســەپاند، هەرچەنــدە دەشــێ لــە هەنــدێ شــوێنی میدیــا ناڕەزایــی خەڵــک دەرکەوتبێت، 
بــەڵام نەبووەتــە هــۆی ســەرهەڵدانی راپەرینــی دیــاری وەکــو پێشــتر. ئەمــەش ئــەوە 
دەگەیەنێــت کــە گەلــی میدیــا بــە تایبەتــی خەڵــک بێدەنــگ نەبــوون. بــەڵام هەڵوێســتی 
خانــەدان و موغــەکان کــە خۆیــان هاوپەیمانــی هەخامەنشــیەکان بــوون جۆرێکــی تــر 
بــووە. لــە کاتێکــدا زۆرێــك لــە خانــەدان و موغــەکان خۆیــان ملکەچــی و ناپاکییــان 
هەڵــىژاردووە، زۆرینــەی خەڵــک ئەگــەر بێدەنگیــش بووبــن، ئــەوە بــە ناچــاری ملیــان 
بــۆ دەســەڵاتی پارســەکان داوە. تەنانــەت لــە گێڕانەوەکانــدا باســی ئــەوە دەکرێــت کــە 
مــادەکان بوونەتــە باشــترین و لێهاتووتریــن بەشــی ســوپای دەوڵەتــی هەخامەنشــی. 
لــەم رووەوە دیاکۆنــۆف دەڵێــت: لــە کاتــی فەرمانڕەوایــی خشــایار شــادا میدییــەکان 
لــە باشــترین جەنگاوەرەکانــی ئیمپراتۆرێتــی هەخامەنشــییەکان بــوون)49(. بێگومــان 
لەگــەڵ رۆیشــتنی کاتــدا دەشــێ جۆرێــک لــە راهاتنــی خەڵکــی خــوارەوەی میدیــا کــە 
میدیاناســان بــە خەڵکــە ئازادەکــەی میدیــا ناویــان دەبــەن، لەگــەڵ ئــەو بارودۆخــەو 
دەســەڵاتی پارســەکاندا دروســت بووبێــت. رەنگــە ئــەوەش کاریگــەری ئاشــکرای 
لەســەر درووســتبوونی هەســت بــە ئێرانیکردنــی میدییــەکان و نــەوەی میدییەکانیــش 
هەبووبێــت کــە زۆرێــک لــە کــوردی ئێســتا خۆیــان بــە نــەوەی ئــەوان واتــە میدیــەکان 
دەزانــن و تەنانــەت خــۆ بــە هاوکەلتــوور زانینــی رووبەرێکــی فراوانــی کــورد لەگــەڵ 
فارســدا دەشــێ لــەو تێکەڵاوبوونــەو لــەو هەســتی خخخــۆ بــە ئێرانــی زانینــەوە 

ناوچــەی گرتبێــت.

بێگومــان بــە پێــی گێڕانــەوەکان ئــەو خانەدانــە میدییانــەی کــە دژی دەوڵەتــی 
میدیــاو ئاســتیاگ پشــتگیری کۆرشــیان کــردو ســەرەتا لــە لایــەن کۆرشــەوە پێگــەو 
ــادەکان،  ــەوەی مەترســی م ــەڵ رۆیشــتنی کات و کەمبوون ــوو، لەگ ــان پێدراب جێگەی
ــی ســەدەی پێنجــەم و ســەرەتای  ــە کۆتای ــە دەســت دا.. ل ــان ل وردە وردە پێگەکانی
ســەدەی چوارەمــی پێــش زایینــدا، خانەدانــە میدییــەکان زۆر بــە کەمــی پۆســتە 
باڵاکانــی ئیمپراتۆرێتــی هاخامەنشــیەکانیان بــە دەســتەوە بــوو. وەکــو دەردەکەوێــت 
بەشــێک لــە خانەدانــە میدییــەکان لــە نێــو پارســەکاندا توانــەوەو بەشــێکی تریــان 
ئــاوارەو دەربــەدر کــران. ســەبارەت بــە خەڵــک و دانیشــتوانی میدیــا بــۆ ئــەوان 
بوونــی ئیمپراتۆرێتــی هەخامەنشــییەکان تەنیــا بارگرانــی بــوو. تەنانــەت ئــەو بەشــە 
میدییــەکان،  بــە  دەیانــدا  شــەڕکردن  بــری  لــە  هەخامەنشــییەکان  کــە  تاڵانییــەی 
ئەوانیــش بــڕان)50(. کەواتــە ئێســتا بــە ئاشــکرا دیــارە کــە پــاش نزیکــەی پێنــج دەیــە 
ــەکان  ــەواوی میدیی ــە ت ــان ب ــا، هەخامەنشــیەکان توانی ــی میدی ــی دەوڵەت ــە رووخان ل
ســەرکوت بکــەن و بێدەنگیــان بکــەن و ناچارییــان بکــەن کــە بــەوە رازیبــن لــە 
ســایەی فەرمانڕەوایــی ئەوانــدا بــن و تەنانــەت ببنــە چالاکتریــن بەشــی ســوپای ئــەو 
دەوڵەتــەی کــە دەوڵەتەکــەی ئەمانــی روخانــدو دەســتی بەســەر وڵاتەکایانــدا گــرت.

لـە دوای شکسـتپێهێنانی راپەرینـی مـادەکان بـە رابەرایەتـی فراوەرتیـش لە سـاڵی 
521ی پێـش زایینـدا، هەتـا روخاندنـی دەسـەڵاتی هاخامەنشـییەکان لـە سـاڵی 330ی 
پێـش زایینـدا، جوڵانەوەیەکـی دیـاری ئەوتـۆ لـە سـنووری میدیـادا تۆمـار نەکـراوە 
کـە قورسـیەکی ئەوتـۆی هەبووبێـت سـایانی بـاس بێـت بووبیـت و مەترسـی بۆسـەر 
دەسـەڵاتی هەخامەنشـیەکان هەبووبێت. بە پێچەوانەوە پارسـە هەەخامەنشـیەکان بە 
تەواوی دەسەڵاتیان بەسەر میدیادا کردووەو ئەو شوێن و پێگانەشی کە لەسەردەمی 
کۆرشـدا بـە خانەدانـە میدییـەکان درابـوو، وردە وردە لێیـان وەرگیرایـەوەو بەتـەوای 
خرانـە دەرەوی بازنـەی دەسـەڵاتی دەوڵـەت. بـەڵام مادەکان وەکو هێزی شـەڕکەری 
دەوڵەتـی هەخامەنشـی خزمەتیـان کـردووە، کـە دەوڵەتی پارس بـوو، بەڵام بە ئێرانی 
ناودەبـرا، ئەویـش بـە مەبەسـتی ئـەوەی کە واینیشـان بـدەن گوایە ئـەو دەوڵەتە تەنیا 
دەوڵەتـی پارسـەکان نیـە، بەڵکـو هەمـوو ئـەو گەلانـەی کـە بـە ئاریـای یـان ئێرانـی 
ناودەبـران لەخۆدەگرێـت. بـەڵام لـە راسـتیدا دەوڵەتەکـە دەوڵەتـی پارسـەکان بـووەو 

میدییـەکان و ئەوانـی تریـش داگیرکـراو و ژێردەسـتەی ئـەو دەوڵەتـە بـوون.

لــەو مــاوە دوورودرێــژەدا کــە نزیکــەی دوو ســەدە دەکات،  وەکــو گوتمــان 
ئــەو  لــە ســایەی دەســەڵاتی هەخامەنشــیەکاندا ماونەتــەوەو ملکەچــی  مــادەکان 
دەســەڵاتە بــوون. دیــارە مانــەوەی دوورودرێــژی بەوشــێوەیە جۆرێــک لــە راهاتنــی 
لای مــادەکان دروســتکردووەو دەشــێ ئــەوەش بووبێتــە زەمینــە خۆشــکەر بــۆ 
فەراهەمکردنــی هەلومەرجــی خــۆ بــە ئێرانــی زانینــی رووبەرێکــی فراوان لــە مادەکان 
و تەنانــەت هەندێجــار بگاتــە ئــەوەی کــە پێکــەوە بــە پــارس و میدیــەکان و ئەوانــی 
تریــش بگوترێــت گەلــی ئێــران. ئەمــەش دەوری هەبــووە لــە دروســتکردنی هەســتی 
ئێرانیبــوون لای میدییــەکان و هەروەهــا ســەرهەڵدانی چەمکــی هاوکەلتــووری و 
هاوبەرژەوەنــدی و تەنانــەت هاونەژادیــش لــەو ســەردەمەو دواتریــش بەشــێکی 
دەگەڕێتــەوە بــۆ مانــەوەی دوورودریــژی میدیــەکان لەژێــر ســایەی دەســەڵاتی 

هەخامەنشــیەکاندا.

ئــەوەی جێــگای ســەرنجە لــە دوای شکســتی راپەڕینەکانی گئۆماتــاو فراوەرتیش، 
فەرمانڕەوایــی  ســەردەمی  لــە  هەخامەنشــییەکان  دەوڵەتــی  روخاندنــی  هەتــا 
ــەکان  ــەوە، میدی ــەن ئەســکەندەری مەکدۆنی ــە لای داریوشــی ســێیەمدا ســاڵی 330 ل
ئامادەبوونێکــی ئەوتۆیــان نەبــووەو ناوچــە میژووییــەکان و گێڕانــەوەکان بایەخێکــی 
ــە  ــە ک ــە ک ــت ئەوەی ــدا هاتبێ ــادی تێ ــاوی م ــە ن ــا شــتێک ک ــەداون. تەنی ــان پێن ئەوتۆی
لــە قەڵەمــڕەوی دەوڵەتــی هەخامەنشــیەکاندا یەکێــک لــە ســتراپەکان- هەرێمــەکان- 
کــە میــر هەرێمیــان هەبــووە ســتراپ یــان هەرێمــی مــاد بــووە. بــەڵام لــە هاتنــی 
ــە  ــەوە پێشــەوە، ئەویــش ل ــا دێت ــاوی میدی ــر ن ــدا. جارێکــی ت ئەســکەندەری مەکدۆنی
ژێرنــاوی میدیــای ئەترۆپاتینــدا. کەواتــە بــا بزانیــن میدیــای ئەترۆپاتیــن چیــە و 
دەســەڵاتەکەی چــۆن بــووەو ئایــا دەشــێت وەکــو ژیانــەوە یــان درووســتبوونەوەی 
دەســەڵاتی میدییــەکان لێــی بڕوانرێــت؟ ئایــا جوگرافیــای میدیــای ئەترۆپاتیــن کــوێ 
بــووەو ئاســتی دەســەڵاتەکەی چەنــد بــووەو کــەی دەرکەوتــووەو تــا کــەی بــەردەوام 

ــای ئەترۆپاتیــن؟  ــراوە میدی بــووەو بۆچــی پێــی گوت

لــە بــارەی میدیــای ئەترۆپاتینــەوە، قــادری دەڵێــت: ئــەو ناوچــە جوگرافییــەی 
کــە ئەمڕۆکــە بــە ئازەربایجــان ناســراوە، نووســەرانی رۆم و یۆنــان لــە ســەردەمی 
کۆنــدا بــە مــادی بچــووک ناویــان بــردووە. تەنیــا لەســەردەمی ئەســکەندەر بــە دواوە، 
بەهــۆی ئــەوەی کــە نــاوی سەرپەرشــتیاری ئــەو شــوێنە –ئەترۆپاتکــەن- یــان 

ئاترۆپاتــن بــوو، بــە مــاد ئاترۆپاتــن گــۆڕدراوە- پێرنیــا-)51(. لــە دوای تێکشــکاندنی 
داریوشــی ســێیەم لــە لایــەن ئەســکەندەری مەکدۆنیــەوە.. تــەواوی رۆژئــاوای ئاســیا 
ناڕاســتەوخۆ چــووە ژێــر دەســەڵاتی ئەســکەندەرەوە. لــە دوای ئــەو دیســان وەکــوو 
ناوچەکانــی تــری یۆنانــی- مەکدۆنــی کــە لەســەر وێرانــەی وڵاتــی ئەســکەندەر پەیــدا 
بووبوون، خۆیان گرت. زۆر کەم وڵات توانیان بەرەو قۆناغی زیاتری پێشــکەوتنی 
کۆمەڵــگای کۆیلەگــەری بــڕۆن، لــە کاتێکــدا بندەســتی بێگانــە نەبووبــن. یەکێــک لــەو 
ناوچانــە میدیــای رۆژئــاوا بــوو کــە لــەو ســاتە پــر لــە قەیرانــەدا بــە ســەرکردایەتی 
کەســایەتی دیــاری مێژوویــی وەکــوو ئەترۆپــات بەڕێوەبــرا)52(. هــەر لــەم بارەیــەوە 
پایتەختەکەیــان  کــە  گــەورە  مــادی  یەکەمیــان  بەشــە،  دوو  مــاد  گەلــی  هاتــووە: 
ــووە، شــارێکی گــەورەی خۆشــە. پادشــاکانی مــادی کــۆن  ــان- هەمــەدان- ب ئەکبات
کۆشــک وتــەلاری چاکیــان تێــدا کردووە...بەشــەکەی تــری مــاد ئەترۆپاتینــە، لــە 
ــە بەشــێ  ــەم بەشــە بچووکــە. هەمیشــە ب ــەڵام ئ ــراوە، ب ســتراپ ئەترۆپاتــس وەرگی
لــە مــادی گــەورە ژمیــردراوە. مــادی بچــووک نەیهێشــتووە لەشــکری مەکدۆنــی 
دەســەڵات پەیــدا بــکات بەســەریانا. بەرامبــەر ئــەم ئیشــە گەورەیــە، ئەترۆپاتــس نــاو، 
پادشــایەتی ئەوێــی وەرگــرت و خــۆی جیاکــردەوەو خانەدانــی ئەترۆپاتــس هەتــا ئــەم 
دەمــە لــەوێ دانیشــتوون، ســاڵ بــە ســاڵ پتــر بــوون، چونکــە یەکێتــی و برایەتیــان 
لەگــەڵ شــازادەکانی ئەرمەنــی و ئاشــووردا پەیــدا کــردووە)53(. بــەڵام دیاکۆنــۆف 
دەڵێــت: لــە راســتیدا ئاترۆپــات نەچووەتــە پــاڵ ئەســکەندەر، لــێ دەبێــت ئــەوەش 
بڵێیــن کــە هــاوکاری داریۆشیشــی نەکــردووە، بەڵگــەی ئەمــەش ئەوەیــە کــە ئیکباتانــا 
خــۆی قایــم نەکــرد. هەروەهــا کادۆســیەکانی هاوپەیمانــی ئاترۆپــات نەچوونــە ریــزی 
داریۆشــەوە. ئۆکســۆدات- ســاتراپی میدیــا- جێــی چاوەڕوانیەکانــی ئەســکەندەر 
نەبــوو، لەبــەر ئــەوە نەختــێ دواتــرو لــە کاتــی لەشکرکێشــی بــۆ ســەر ئاســیای 
ناوەڕاســت، واتــە لــە ســاڵی 328ی پێــش زایینــدا، ئەســکەندەر ئــەوی دوورخســتەوەو 
لــە جێگــەی ئــەو ئاترۆپاتــی کــردە ســاتراپی میدیــا)54(. بــەم شــێوەیە ئاترۆپــات 
لــە دەســەڵاتدا مایــەوەو دیــارە بــۆ پاراســتنی دەســەڵات و پێگەکــەی دڵســۆزی بــۆ 

ئەســکەندەر نیشــان داوەو هــاوکاری بــووە. 

ئەترۆپاتیــن کــە بــە ئەترۆپاتینــی میدیــا ناســراوە، دەســەڵاتێکی پادشــایەتی ئێرانــی 
ــەزراوە.  ــەوە دام ــەن ســتراپی ئەترۆپات ــە لای ــن ل ــش زایی ــە ســاڵی 323ی پێ ــووە ل ب

ــی  ــەن نەوەکان ــە لای ــی ئەمــڕۆوە، کــە ل ــووە باکــووری ئێران ــەم پادشــایەتیە کەوتب ئ
ئەترۆپاتســەوە فەرمانڕەوایــی کــراوە هەتــا ســەرەتای ســەدەی یەکەمــی زایینــی 
بــەردەوام بــوون. ئاشــکرایە کــە ســاڵی 331ی پێــش زایینــدا، جەنگــی نێوان داریۆشــی 
سێیەمی پادشای هەخامەنشییەکان و ئەسکەندەری گەورە روویداوە. لەو جەنگەدا 
میدییاییــەکان و ساکاســینەکان و ئەلبانــەکان لــە ریــزی ســوپای ئاترۆپاتیســدا شــان 
بــە شــانی هەخامەنشــیەکان دژی ســوپای یۆنــان بــە ســەرۆکایەتی ئەســکەندەر 
جەنگاون. بێگومان ئەوە زانراوە کە ســوپای ئەســکەندەر لەم جەنگەدا ســەرکەوتنی 
دوای  ئاترۆپاتیــس  رووخانــدووە.  هەخامەنشــییەکانی  دەوڵەتــی  بەدەســتهێناوەو 
ــووە، نەیوویســتووە  ــی دەســەڵاتی هەخامەنشــیەکان کۆتاییهات ــەوەی کــە زانیووێت ئ
چارەنووســی خــۆی بەوانــەوە ببەســتێتەوە، بەڵکــو هەوڵیــداوە دەســەڵاتی خــۆی 
ــەو  ــۆ ئ ــت. ب ــووە بپارێزێ ــای بچــووک ب ــی میدی ــان میرهەرێم ــە پێشــتر ســتراپ ی ک
لــەو  لــە ئەســکەندەر نزیکبێتــەوە. دیــارە  ئــەوەی  بــۆ  مەبەســتەش کاریکــردووە 
ئــەو  بــۆ  بەدەســتهێناوەو لایەنگیــری و دڵســۆزی خۆیــی  رووەوە ســەرکەوتنی 
نیشــانداوە. لــە بەرامبــەر ئــەوەدا لــە نێــوان ســاڵانی 328 و 327ی پێــش زایینــدا، 
ئەســکەندەری گــەورە ئاترۆپاتیســی کردۆتــە فەرمانــڕەوای میدیــا. بــەڵام دیــارە 
ــە ســاڵی  ــی ئەســکەندەر ل ــراوی دوای مردن ــە دیاریک ــەوەو ب ــد ســاڵێک دوای ئ چەن
ــوو، دابەشــکرا  ــس ســەرۆکی ب ــە ئاترۆپاتی ــا ک ــدا، ســاتراپی میدی ــش زایین 323ی پێ
بــۆ دوو بــەش، بەشــی خــواروو یــا گــەورە کــە بــە میدیــای گــەورە ناوبــراوەو 
بەشــی ســەروو یــان بچــووک کــە بــە میدیــای بچــووک ناوبــراو ئاترۆپاتیــس بــوو 
بــە فەرمانــڕەوای یــان میرهەرێمــی کــە پێشــتر میرهەرێمــی هەمــوو میدیــا بــوو. 
ــە  ــی کــرد ب ــای ئاترۆپین ــان میدی ــای بچــووک ی ــە هەمــان ســاڵدا میدی ئاترۆپاتیــس ل
پادشــایەتیەکی ســەربەخۆو لــە پــاش خــۆی کــوڕو نەوەکانــی بــۆ مــاوەی دوورودرێژ 
ــە  ــادەکان ب ــت: م ــف دەڵێ ــی یێ ــرار عەل ــرد. ئیق ــان ک ــای بچووکی ــی میدی فەرمانڕەوای
دوو بەشــی ســەربەخۆ دابــەش دەبــن. بەشــێکی بریتیــە لــە مــادی گــەورەو بەشــی 
ــە ســەرۆکی خــۆی  ــاوەی ل ــەم ن ــە ئ ــکان ناســراوە، ک ــادی ئەترۆپات ــە م دیکەشــی ب
ئەترۆپــات ناوچــەی گرتــووە)55(. هەندێجــار باســی ئــەوە دەکرێــت کــە ئاترۆپــات لــە 
پــاڵ میدیــای بچووکــدا، میرهەرێمــی میدیــای گــەورەش بووبێــت، بــەڵام دیاکۆنــۆف 
ئەمــە رەتدەکاتــەوەو ئــەو باســی ئــەوە دەکات کــە لــە نێــوان ســالانی 328 بــۆ 
ــک  ــوو، هەندێ ــوو، دوور ب ــە رۆژهــەڵات ب ــی ئەســکەندەر ل ــن، کات ــش زای 325 ی پێ

ــەڵ ســوپای  ــوو، لەگ ــان کردب ــان رەفتاری ــارەزووی خۆی ــە ئ ــەکان ب ــر هەرێم ــە می ل
یۆنانیــدا ســتەمی زۆریــان لــە خەڵکەکــە کردبــوو. کاتــێ ئەســکەندەر گەڕایــەوە ئــەو 
میرهەرێمانــەی بەوجــۆرە کاروبارەکانیــان بەڕێوەبردبــوو، هەموویانی لە ســێدارەدا. 
ــوو، ســتەم  ــراپ بەڕێوەبراب ــە خ ــوو ک ــە ب ــەو هەرێمان ــک ل ــەورەش یەکێ ــای گ میدی
لــە خەڵکەکــەی کرابــوو، بــەڵام ئاترۆپاتــن بــەر ئــەو ســزایە نەکــەوت. لــەم رووەوە 
دیاکۆنــۆف دەڵێــت: ئەگــەر ئاترۆپاتــن بــە ئەندازەیــەک بەرپرســیار بووایــە لــەوەی لــە 
میدیــا روویــدا، ئــەوا ئەســکەندەر نەیدەگرتــە خۆی و ســزای دەدا. بــەڵام لەبەرئەوەی 
ــا بەدەســت ئاترۆپاتــەوە نەبــووە. میدیــای  ــە ئیکباتان ــای وای بەرپرســیار نەبــوو، مان
خــواروو بەتــەواوی لــە لایــەن یەکــە ســەربازییەکانی مەقدۆنیــاوە بەڕێوەدەبــرا)56(. 
ــی بەجۆرێــک  ــن توانیووێت ــە ســەردەمی ئاترۆپاتی ــای بچــووک ل ئاشــکرایە کــە میدی
سیاســەت بــکات کــە جێــگای خــۆی بکاتــەوەو نــە لــە ســەردەمی هەخامەنشــییەکاندا 
و نــە لەســەردەمی ئەســکەندەرو دوای ئەویشــدا نەکەوتووەتــە بــەر هێرشــی ئەمــاو 
ــەر  ــە ســەردەمی ه ــە ل ــووە ک ــەو دابەشــکردنانەش نەکەوت ــەر ئ ــەت ب ــەولاو تەنان ئ
پادشــاو فەرمانڕەوایەکــدا بەســەر ســاتراپەکدا هاتــووە، واتــە میدیــای بچــووک خــۆی 
پاراســتووە.. دەتوانیــن لــەو کاتــەدا ئــەم ساتراپنشــینە بــە دەوڵەتێکــی ســەربەخۆ 
دابنێیــن)57(. هــەر لــە بــارەی میدیــای بچووکــەوە ســترابۆ دەڵێــت: میدیــا ئەترۆپاتیــن 
ناوەکــەی لــە ئەترۆپاتــەوە هاتــووە، لــە نــاوی ئــەو ســەرۆکەی کــە وڵاتەکــەی لــەوە 
پاراســت بکەوێتــە ژیــر دەســتی مەســەدۆنیەکانەوە. ئەترۆپــات کــە کــرا بــە پاشــای 

ــای بچــووک- ســەربەخۆیی وڵاتەکــەی چەســپاند)58(===  ــە- میدی ــەم وڵات ئ

ئایــا میدیــای بچــووک یــان میدیــا ئەترۆپاتیــن کەوتووەتــە کوێــوەو ســنوورەکانی 
ــە یــان یــان کێــی  بــە کام ناوچــەو وڵاتانــەوە بــووەو ئەمــڕۆ ئــەو جوگرافیایــە کوێی
لــێ نیشــتەجێیە؟ لــەم بارەیــەوە هاتــووە: خاکــی ئەترۆپاتیــن لــە رووی جوگرافیــاوە 
بــە  لــە خۆرهەڵاتــەوە  بــە ئەرمەنســتان و مانییــاوە،  لــکاوە  لــە لای خۆرئــاواوە 
مــادی گــەورەوەو لای باکــوورەوە ئــەم خاکــە ئەگاتــە لێــواری دەریــای خــەزەر. 
خاکــی بــە ناوبانگــی ســپبانا کەوتووەتــە بەروپشــتی ئــەم خاکــەوە)58(.. ئــەو ناوچــە 
جوگرافییــەی کــە ئەمڕۆکــە بــە ئازەربایجــان ناســراوە، نووســەرانی رۆم و یۆنــان 
لــە ســەردەمی کۆنــدا بــە مــادی بچــووک ناویــان بــردووە)59(. هەروەهــا لەبــارەی 
جوگرافیــای میدیــای ئاترۆپاتیــن یــان میدیــای بجووکــەوە، دیاکۆنــۆف دەڵێــت: بەشــی 

ــد، ناوچــەی  ــای ئەلوەن ــا چی ــەوە ت ــژ دەبێت ــاری ئاراســەوە درێ ــە رووب ــووری ل باک
دەریاچــەی ورمــێ کــە ئێســتا پێــی دەڵێــن رەزائییــە، لــە باشووریشــەوە، رووبــاری 
ژێگیتــۆو رووبارەکانــی تــر پێکــەوە دەڕژێنــە ئــەو دەریاچەوە، هەروەهــا دەوروبەری 
ــک  ــە نزی ــورز کــەرت دەکات و ل ــای ئێلب ــن- ســێفیدرود- چی ــزل ئۆزی ــاری کی رووب
شــاری رەشــت دەڕژێتــە دەریــای کاســپییەوە. ئــەم بەشــە ناوچەکانــی ئازەربایجــان 
و کوردســتانی ئێــران دەگرێتــەوە، ئــەو زنجیــرە چیایــەی کــە لــە باکــوورەوە بــۆ 
باشــوور یاخــود لــە باکــووری رۆژئــاواوە بــۆ باشــووری رۆژهــەڵات درێژدەبێتــەوە 
هەمــووی گرتۆتــەوە. بەشــی رۆژئــاوای میدیــای ئاترۆپاتیــن بــە فراوانــی دوو ســەد 
کیلۆمەتــر زنجیــرە چیاکانــی زاکرۆســی گرتۆتــەو)60(. هەروەهــا ســی. ئــی. کــرۆل 
دەڵێــت: میدیــای ئاترۆپاتــن بەشــی باکــووری میدیــای گــەورە بــوو. لــە باکــوورەوە 
ــە رۆژهەڵاتــەوە لەگــەڵ زنجیــرە  ــە ئەرمینیــای جیادەکــردەوە. ل ــاراس ل رووبــاری ئ
چیاکانــدا بــە دریژایــی دەریــای کاســپیان- خــەزەر- دەکشــا. لــە رۆژئــاواوە تــا 
دەریاچەی ورمیەو چیاکانی کوردســتانی ئێســتا. ســنووری باشووریشــی رووباری 

ئەمــاردۆس بــوو)61(.

میدیــا  دانیشــتوانی  ئایــا  دەڵێــت  کــە  ســەرهەڵبدات  پرســیارە  ئــەو  رەنگــە 
بچــووک  میدیــای  دانیشــتوانی  لــە  زۆرێــک  بێگومــان  بــوون؟  کــێ  ئەترۆپاتیــن 
ــاون.  ــەدا ژی ــەو جوگرافیای ــش ل ــی تری ــدا رەگەزەکان ــاڵ ئەاون ــوون. لەپ ــەکان ب میدیی
لــەم بارەیــەوە دیاکۆنــۆف دەڵێــت: دانیشــتوانی ئــەم ناوچەیــە کاردۆخیــەکان و 
ئەلبانیــەکان و ساکێســین بــوون)62(. هەروەهــا زەکەریــا قــادری بــە پشتبەســتن 
ــە  ــن ب ــەی ناوچــەی مــاد ئاترۆپاتی ــە کــە زۆرین ــی دیاکۆنــۆف پێیوای ــە زانیارییەکان ب
ئێستاشــەوە لــە شــارە کــوردەکان پێکهاتووە..هەروەهــا ئامــاژە بــۆ ئــەوە دەکات کــە 
بەپێــی نووســراوەکانی بابلــی و ئاشــووری تاکــوو نووســراوەکانی مێژوونووســانی 
ئیســامی و.. بەدرێژایــی مێــژوو دانیشــتوانی ئــەم ناوچەیــە کــورد بوون و وشــەکانی 
ــە  ــۆ ئامــاژە کــردن ب ــی و کــورد ب ــی و گۆت هاوشــێوەی کاردۆ، کاردۆخــی و کورت
دانیشــتوانی ئــەم ناوچەیــە بەکارهێندراون)63(.ئەگــەر ناوهێنانــی کــورد بــۆ ئــەو 
ــی وشــەی کــورد بەشــێوەیەکی راســتەوخۆ  قۆناغــە مێژوویــە لەبــەر بەکارنەهێنان
تــا مێژوویەکــی درەنگتریــش جێــگای قســە لەســەرکردن بێــت، بــەڵام بەڵگــەکان 
ــەوە ســەر  ــڕۆ بچن ــرو ئەم ــی دوات ــە کوردەکان ــەوەدا دەشــکێنەوە ک ــەلای ئ ــر ب زیات

ــا فارســیەکانی  ــا ســامی و ن ــەزە ن ــەکان و رەگ ــەکان و گۆتی ــەکان و کاردۆخی میدی
تــری زاکــرۆس و باکــووری میســۆپۆتامیا. هەرچەنــدە دەشــێ ئــەوەش هەڵــە نەبێــت 
کــە بگوترێــت کــورد هەرچــۆن ناچێتــەوە ســەر رەگــەزی ســامی، ئەگــەری هێجــگار 
زۆری هەیــە نەچێتــەوە ســەر رەگــەزی ئاریــش. هــەروەک ئاشــکرایە ئــەوەی تاکــو 
ئێســتا دۆزراوەتــەوەو هەیــە بــۆ یەکەمجــار وشــەی کوردســتان لــە ســەدەی پێنجــی 
کۆچیــدا لــە لایــەن ســوڵتان ســەنجەری ســەلجوقیەوە بەکارهێنــراوەو بــەو ناوچانــەی 
کــە دانیشــتوانەکەیان کــورد بــوون بــۆ یەکەمجــار گوتــرا کوردســتان. واتە ســەرباری 
گێڕانــەوەی رەچەڵەکــی کــورد بــۆ لۆلــۆو گۆتــی و میــدی و کاردۆخــی و تەنانــەت 
کاشــی و میتانــی و هــۆری و ســوباری رەگەزەکانــی تــری زاکــرۆس و باکــووری 
میســۆپۆتامیا، دەرکەوتنــی نــاوی کوردســتان وەکــو زێــدو نیشــتیمانی کــورد دە 
ســەدەی بەســەردا تینەپەڕیــووە. هەرچەنــدە ئاشــکرایە کــە پێکهاتنــی زمانــی کــوردی 
و ناوکــی یــان بنەمــا کاڵ یــان سروشــتیەکانی کــورد وەکــو ئیتنــۆس دەگەڕێتــەوە بــۆ 
مێژوویەکــی کۆنتــر. هەرچەنــدە قســەکردن لەبــارەی مێــژووی دیاری بــە میلەتبوونی 
کــوردەوە یــان دەرکەوتنــی کــورد وەکــو میلــەت بەهــۆی بــاری ئاڵــۆزی ناوچەکــەو 
تێکــەڵاوی خێڵــە نیشــتەجێ و کۆچــەرەکان و کۆچــی خێڵــە ئاراییــەکان بــە ئاراســتەی 
زاکــرۆس و باکــووری میســۆپۆتامیاو هێرشــی بەردەوامــی ئاشــووری و ئەکــەدی 
و بابلــی و دواتریــش یۆنانــی و رۆمەکان..کارێکــی ئاســان نیــەو تاکــو ئێســتاش 
ــراو  ــەی بڕواپێک ــای راســتی و فاکت ــەو لەســەر بنەم ــە شــێوەیەکی قایلکەران ــەوە ب ئ
بــۆ  هەبێــت  مێژوویــەک  و  قۆنــاغ  دەبــێ  کــە  ئاشــکرایە  بــەڵام  لێکنەدراوەتــەوە، 
درووســتبوونی میلەتــی کــورد. ئــۆ. ل. ڤیلچێڤســکی ســەبارەت بــە شــوێنی پێکهتنــی 
میلەتــی کــورد دەڵێــت: لــە دواتــردا کــوردەکان هــەر لــەو رووبــەرە بچووکــەی 
ــەت دروســتبوون،  ــو میل ــدا وەک ــە تیای ــی میســۆپۆتامیای ســەروودا، ک بەشــی چیای

نەمانــەوە)64(. 

ئاشــکرایە وەکو لە ناوچەکاندا هاتووە، کاتێ ئەســکەندەری گەورە ئیمپراتۆرێتی 
بەجۆرێــک  دەکات،  فــراوان  خــۆی  دەســەڵاتی  دەڕوخێنێــت،  هەخامەنشــییەکان 
قەڵەمــڕەوی دەســەڵاتی لــە میســرەوە هاتــا هینــد دەگرێتــەوە. هــەروەک پێشــتر 
ئاماژەمــان بــۆ کــرد ئاترۆپاتیــن کــە پێشــتر میرهەرێمــی هەمــوو میدیــا بــوو، دەکات 
بــە میرهەرێمــی میدیــای بچــووک و ناوەکــەی دەبێتــە میدیــای ئاترۆپــات. بەپێــی 

گێرانــەوەی دیاکۆنــۆف و ئیقــرار عەلــی یێــف و قــادری، بنەماڵــەی ئاترۆپاتیــن یــەک 
لــە دوای یــەک بــۆ ماوەیەکــی دوورودرێــژ دەســەڵاتی ئــەم ناوچەیەیــان بەدەســتەوە 
بــووەو جۆرێــک لــە ســەربەخۆییان هەبــووە. لــە دوای مردنــی ئەســکەندەری گــەورە 
لــە  نەمایــەوەو  خــۆی  وەکــو  ئیمپراتۆرێتەکــەی  زاینــدا،  پێــش  ســاڵی 323ی  لــە 
ئەنجامــی ملمانێــدا دابــەش بــوو بــۆ ســێ پادشــایەتی کــە بریتــی بوون لە پادشــایەتی 
بەڵتەمیــە لــە میســرو ئەنتیگۆنیــا لــە یۆنــان و ســلوقیا لــە رۆژئــاوای ئاســیا. بەوپێیــە 
ــە چوارچیــوەی قەڵەمــڕەوی  ــای میدیــای گــەورەو میدیــای بچــووک کەوتن جوگرافی
پادشــایەتی ســلوقیەوە.. پادشــاکانی ســلوقیا بــۆ بەڕێوەبردنــی پادشانشــینەکەیان 
سیســتێمی نــا ناوەندیــان بەکارهێنــا، کــە پێشــتر ئەلســکەندەر کاری پێدەکــرد. لەســەر 
ئــەم بنەمایــە دانیــان دەنــا بــە مافــی هەنــدێ لــە بنەماڵــە فەرمانڕەواکانــدا کــە لــە 
هەرێمەکانــی خۆیانــدا فەرمانڕەوایــی بکــەن)65(. بێگومــان وەکــو پێشــتر ئاماژەمــان 
بــۆ کــرد، وڵاتــی میدیــا لــە ســنووری دەســەڵاتی پادشــایەتی ســەلوقیدا بــوو، بۆیــە 
ئەویــس هەمــان بەرنامــەی بەڕێوەبــردن دەیگرتــەوە. هەڵبــەت شــتێکی روون بــۆ ئــەو 
قۆناغــە لــە بــارەی ســاتراپی میدیــای گــەورەوە نابینرێــت، بــەڵام میدیــای ئەترۆپاتیــن 
کــە پێشــتر ئەســکەندەر هێشــتبوویەوە، لــە ســەردەمی دەوڵەتــی ســەلوقیدا هــەر 
ماوەتــەوەو هیــچ بەڵگەیــەک نیــە بــۆ روخانــدن و لــە ناوچوونــی لــە ســەردەمی 

ســەلوقیدا. 

مێژوونووســی کــورد معەمــەد ئەمیــن زەکــی دەڵێــت: دوای مردنــی ئەســکەندەر 
لــە شــاری بابــل، ئــەم وڵاتانــە کەوتنــە نــاو بەشــی ســەلەئۆقوس- دەوڵەتی ســەلوقی- 
کــە یەکــێ بــوو لــە قۆمانــدارو واریســەکانی ئەســکەندەر )323ی پێــش زاییــن(و 
ســەد ســاڵێک بــە دەســتیەوە مایــەوە، بــەڵام دائیمــەن شەڕوشــۆڕی تیابــوو. نیهایــەت 
بــە یارمەتــی میهــردادی ئەوەڵــی حوکمــداری ئەشــکانی، بەشــی لای ژوورووی 
کوردســتان لــە روبعــی ئەوەلــی قەڕنــی دووەمــی پێــش زایینــدا کەوتــە دەســت 
حکومەتــی ئەرمەنــی و بەشــی خوارووشــی بەرەبــەرە تــا ئەوائیلــی قەڕنــی ئەوەڵــی 
پێــش زاییــن دەســتی ئــەم حکومەتــە کــەوت)66(. بــەڵام ســەرباری ئــەم وتەیــەی 
پێــش  دووەمــی  ناوەڕاســتی ســەدەی  دەوروبــەری  لــە  ئەشــکەنیەکان  ســەرەوە 
زایینداو میترایداتســی یەکەم- 171-138 –ی پێش زایین دژی دەســەڵاتی ســەلوقی 
راپــەڕی و توانــی قەڵەمــڕەوی دەســەڵاتی فارســی ئەشــکانی فراون بــکات، ئەویش لە 

رێــگای دەســتگرتن بەســەر میســۆپۆتامیاو میدیــادا. کەواتــە لــەم مێــژووەوە وڵاتــی 
میدیــا بــە هــەردوو بەشــەکەیەوە کەوتۆتــە ژێــر ســایەی دەســەڵاتی ئەشــکانیەکانەوە، 
بــەڵام بەپێــی گێڕانــەوەکان پیدەچێــت دەســەڵاتی میدیــای بچــووک وەکــو خــۆی 
مابێتــەوە تــا لــە ســاڵی 36 ی پێــش زاییــن کــە ســوپای رۆم پەلامــاری ناوچەکــەی 
داو پاشــی دوو ســاڵ دەســتی بەســەر ئەرمینیــادا گــرت و ئەشــکانیەکانی دەرکــرد. 
ــرد.  ــان ک ــان داو داگیری ــای بچووکی ــاری میدی ــەوەدا ئەشــکانیەکان پەلام ــەدوای ئ ب
ــان  ــدا، رۆم و ئەشــکانیەکان رێکەوتنێکی ــەی یەکەمــی زاینیی ــە ســەرتای دەی ــەڵام ل ب
کــردو لــەو رێکەوتنــەدا دەوڵەتــی ئەشــکانی ئەرمەنســتان و میدیــا و ئــەو جوگرافیــای 
کــە دواتــر بــە کوردســتان ناســراوە دا بــە دەوڵەتــی رۆم. هەرچەنــدە دوای ئــەوەش 
هــەم ئەرمەنســتان و هــەم میدیــا بــەردەوام جێــگای شــەڕو ئاڵــۆزی نێــوان ئەشــکانی 
ــک دەســتی  ــد جارێ ــەوەی چەن ــی ئەشــکانی ســەرباری ئ ــەڵام دەوڵەت ــوون، ب رۆم ب
بەســەر ئەرمەنســتان و وڵاتــی میدیــادا گرتــووە، بــەڵام نەیتوانیــووە لــە دەســتی رۆم 
بیانپارێزێــت، بەڵکــو لــە کۆتاییەکانــی فەرمانڕەوایــی ئەشــکانیدا ئــەم ناوچانــە هەتــا 

هاتنــی ساســانیەکان زیاتــر لەژێــر دەســەڵاتی ئیمپراتۆرێتــی رۆمــدا بــوون.

بێگومــان ئــەوەی ئێمــە لــە گێڕانــەوەی ئــەم رووداوانــەو گۆڕینــی ئــەم دەســەڵات 
ــان، کــە چ ســوپای  ــرو شــوێنگرتنەوەی ئەویتری ــەم داگی ــی ســوپای ئ ــرو هاتن بەویت
هەخامەنشــی و چ ســوپای ئەســەکەندەرو دوای ئەوانیــش ســوپای ســەلوقی و 
ــرەی  ــە گوێ ــە ب ــوون. وات ــان داگیرکەرب پاشــان ســوپای ئەشــکانی و رۆم، هەمووی
میدیــاو هەمــوو ناوچەکانــی زاکــرۆس و باکــووری میســۆپۆتامیا، ئــەو جوگرافیایــەی 
کــە دواتــر بووەتــە زێــدو نیشــتیمانی کــورد، لــە لایــەن ئەوانــەوە لــە قۆناغــی جیاجیــادا 
داگیرکراوبــووە. هەریەکــە لــەو هێزانــەش بەجۆرێک خەڵکەکەی ســەرکوت کردووەو 
لــێ ســەندوون و دانیشــتوانەکەی راپێچــی ریــزی هــۆردووی  بــاج و خەراجــی 
خــۆی کــردووەو لــە شــەڕە خوێناویــی و بــێ کۆتاییەکانیانــدا بەکاریــان هێنــاون. 
ئەمــەش دەریدەخــات کــە بارودۆخــی میدییــەکان لــە دوای روخاندنــی دەوڵەتــی 
ــە  ــەت ل ــت. تەنان ــاش بووبێ ــەن پارســە هەخامەنشــیەکانەوە ناشــێت ب ــە لای ــا ل میدی
میدیــای ئەترۆپاتیــن یــان میدیــای بچووکدیشــدا کــە بــۆ مــاوەی دوورو درێــژ وەکــو 
دەســەڵاتێکی ســەربەخۆ یــان نیمچــە ســەربەخۆ ماوەتــەوە، بــەڵام ســەقامگیری 
تێــدا دروســتنەبووە ئەویــش بەهــۆی ئــەوەی کــە شــوێنی بەیەکگەیشــتنی رۆژئــاواو 

رۆژهــەڵات بــووەو لەســەر رێــگای نێــوان ئیمپراتۆرێتەکانــی رۆژئــاواو رۆژهــەڵات 
بــووەو وەکــو لــە هەنــدێ لــە ناوچەکانیشــدا بــاس دەکرێــت لەســەر رێــگای بازرگانــی 
نێــوان چیــن وەکــو رۆژهــەڵات و ئیمپراتۆرێتەکانــی یۆنــان و رۆمــی بێزەنتیــەو 
ــای  ــەی جوگرافی ــە شــوێن و هەڵکەوت ــووە، وات ــی میســۆپۆتامیاو میســریش ب ئەوان
ئــەوەی جێــگای  بــۆ  بــووە  میدیــا لەســەر رێــگای ئاورێشــمی کــۆن، هۆکاریــک 
چاوتێبڕینــی دەوڵەتــان بووبێــت. ئــەوەش بووەتــە هــۆی ئــەوەی بــەردەوام جگــە 
لــەوەی جێــگای جاوتێبڕیــن بــووە، مەیدانــی جەنگیــش بووبێــت. کــە دیــارە ئــەوەش 
کاریگــەری نەرێنــی زۆری هەبــووە لەســەر شــێوازی پەرەســەندنی کۆمەڵایەتــی و 
دەشــێت شــێواندنی لــە سروشــتی پەرەســەندنی کۆمەڵایتــی و ئابــووری و کەلتتــوری 
و تەنانــەت ماکــی و مینۆکــی دانیشــتوانی کۆنــی ئــەم ناوچەیــەدا دروســتکردبێت و 
ئــەو کاریگەرییــەش بــۆ نەوەکانــی دانیشــتوانی میدیــا یــان ئــەو پێکهاتانــەی دەچنــەوە 
ســەر میدیــەکان، یــان ئــەو پێکهاتانــەی دواتــر لــە هەمــان ســەرزەمیندا ژیــاون و 

ــوون، بگواســترێتەوە.  نیشــتەجێ ب

لــە ســەردەمی دوا پادشــای ئەشــکانیدا کــە ئەردەوانــی پێنجــەم بــوو، ئەردەشــێری 
پاپــەکان لــە ســەرزەمینی پارســەوە کەوتــە جوڵــە بــە دژی دەســەڵاتی ئەشــکانی و 
ئەردەوانــی پێنجــەم بــە دەســتی ئەردەشــێر کــوژرا. لــەم بارەیــەوە لــە لــە کارنامــەی 
رێکخســت  گــەورەی  لەشــکرێکی  ئەردەشــێر  هاتــووە:  پاپەکانــدا  ئەردەشــێری 
و چــووە بــەر دەرگای ئــازەر فەرەنبەغــی چاکــەکار، بــۆ نیــازو پاڕانــەوە. ئینجــا 
ــاکاودا دای بەســەر  ــە ن ــەو ل ــەردەوان. ئ ــەڵ ئ ــرد لەگ ــگ ک ــی جەن ــە مەیدان رووی ل
ئەوانــی دەســت بەســەردا  بــەرگ و ئەســپی  لەشــکری ئەردەوانــدا. کەلوپــەل و 
گــرت. ئینجــا بــۆ خــۆی چــوو لــە ئەســتەخیر دانیشــت..لەوێوە ناوچــە بــە ناوچــە لــە 
کرمــان و مەکــران و پــارس، لەشــکرێکی بێشــوماری کۆکــردەوەو هاتــە شــەڕی 
ئــەردەوان.. ئەردەشــێر چونکــە فــەڕی کەیانــی لەگــەڵ بــوو، ســەرئەنجام ســەرکەوت 
و ئەردەوانــی کوشــت)67(. پــاش ئــەم شــەڕو لێکدانــە کــە لــە 28ی ئاوریلــی 226دا 
قەومــا، ئەردەشــێر ســەرکەوتووانە پێــی نایــە تیســفوون- مەدائیــن- هەرێمــی بابلــی 
ــە ســاڵی  ــەوە. ئەردەشــێر ل ــی ئەشــکانیەکانی گرت ــی خــۆی و جێ ــر رکێف ــە ژێ هێنای
226ی زاینیــدا بــە رەســمی تاجــی نایــە ســەرو خــۆی بــە میــری میرانــی ئێــران ناودێر 
کــرد)68(. واتــە ئاشــکرایە لــە دوای روخانــی دەوڵەتــی ئەشــکانی، ئەردەشــێری 

یەکــەم کــە بــە ئەردەشــێری پاپــەکان ناســراوە، لــە ســاڵی 226دا، ئیمپراتۆرێتــی 
ساســانی دامەزرانــد، کــە نــاوی ئیمپراتۆرێتەکــە دەگەڕێتــەوە بــۆ نــاوی ساســان 
ــی  ــا ســاڵی 651ی زاین ــە ت ــەم ئیمپراتۆرێت ــوو. ئ ــەم ب ــری ئەردەشــێری یەک ــە باپی ک
بــەردەوام بــوو. هــەروەک لەگــەڵ دەوڵەتــی هەخامەنشــی و ئەشــکانی، ئیمپراتۆرێتــی 
ساســانی دێــت کــە لــە هــەرە ئیمپراتۆرێتــە بــە ناوبانگەکانــی جیهــان دادەنرێــت، کــە 
لــە پێــش فەتحــی ئیســامی و دروســتبوونی دەوڵەتــی ئیســامی عەرەبیــدا دەســەڵاتی 
کــردووە.  تــردا  شــوێنانی  ئاســیاو  رۆژئــاوای  فراوانــی  رووبەرێکــی  ســەر  بــە 
پایتەختــی ئــەم ئیمپراتۆرێتــە شــاری تیســفوون- مەدائیــن- بــوو کــە دەکەوتــە بــەری 
رۆژهەڵاتــی رووبــاری دیجلــەو باشــووری رۆژهەڵاتــی بەغــدای ئێســتاوە بــە دووری 
ــەو  ــی ئ ــی ساســانی دەوڵەت ــر. بێگومــان ئاشــکرایە کــە دەوڵەت نزیکــەی 35 کیلۆمەت
قۆناغەیــە کــە تیایــدا ئیمپراتۆرێتــە فیودیالیــەکان درووســتبوون یــان بــە دەربڕینێکــی 
تــر، ئیمپراتۆرێتــی ساســانی بــە دەوڵەتێکــی بنەماڵەیــی فیودیالــی دادەنرێــت کــە 

ــۆ کــوڕ گواســتراوەتەوە. ــە باوکــەوە ب ــی ل فەرمانڕەوایەت

بێگومــان ئــەوەی ئاشــکرایە ئــەو رووبــەرە جوگرافیایــەی کــە پێشــتر لۆلــۆو گۆتی 
و کاشــی و هــۆری و ســۆباری و میتانــی و میــدو کاردۆخــی و ئــەو رەچەڵەکانــەی 
تــری تیــا ژیابــوون، واتــە زنجیــرە چیاکانــی زاکــرۆس و باکــووری میســۆپپۆتامیاو 
ــە  ــەوە، کەوتبوون ــۆ دەگەڕیت ــان ب ــە کوردی ــڕۆ، ک ــی ئەم ــی ئێران ــە بانەکان بەشــێک ل
ســنووری قەڵەمــڕەوی ئیمپراتۆرێتــی ساســانیەوە، بــە تایبەتــی ســنووری مــادی 
گــەورە کــە پێــش دروســتبوونی دەوڵەتــی ساســانی بەشــێک بــووە لــە دەوڵەتــی 
ئــەو  هەتــا  بەجۆرێــک  کــە  بچــووک  میدیــای  هەروەهــا  فــارس،  یــان  ئەشــکانی 
مێــژووە، واتــە هەتــا هاتنــی ساســانیەکان ســەرباری ئــەوەی پێشــتر وابەســتەی 
بــووە، هەنــدێ جــار کەوتووەتــە ژێردەســتی رۆم و هەنــدێ جــار  ســلوقیەکان 
ژێردەســتی ئەرمەنســتان و زیاتریــش جۆرێــک لــە ســەربەخۆیی هەبــووە، بــەڵام 
لەگــەڵ دروســتبوونی ئیمپراتۆرێتــی ساســانیدا هــەردوو بەشــی میدیــا کەوتوونەتــە 
ســنووری قەڵەمــڕەوی ساســانیەکانەوە. ئێســتا پرســیار ئەوەیــە: ئایــا لــە ســەردەمی 
ساســانیەکاندا بارودۆخــی میددیــەکان- میدیــای گــەورەو میدیــای بچــووک- چــۆن 
بــووە؟ ئایــا سیســتێمی ســاتراپەکان- هەرێمــەکان- و فەرمانڕەاویــی میر هەرێمەکان 
وەکــو ســەردەمی هەخامەنشــیەکان و تەنانــەت ئەشــکانیەکان ماوەتــەوەو سیاســەتی 

ساســانیەکان بەجۆرێــک سیاســەتی بەڕێوەبردنــی نــا مەرکــەزی بــووە، بــەوەی هــەر 
ــی هەبووبێــت؟  ــی خۆی ــان ئیتنیکــی سیســتێمی بەڕێوەبردن ناوچەیەکــی جوگرافــی ی
یــان دەوڵەتێکــی مەرکــەزی بــووەو رێــگای بــە بوونــی هیــچ دەســەڵاتێکی ناوچەیــی 
لــە ســنووری قەڵەمــڕەوی خۆیــدا نــەداوە؟ ئایــا شــوێن و پێگــەی ئیتنیکــە جیــاوازەکان 
ــەوە  ــە باســی ئ ــی ک ــە تایبەت ــووە، ب ــووەو دەســەڵاتی ســاتراپەکان چــۆن ب چــۆن ب
دەکرێــت دەوڵەتــی ساســانی لەســەر شــێوەی هەرێمــی بەڕێوەبــردن- ســاتراپ- 

ــاوە؟ قەڵەمــرەوی خۆیــی دابەشــکردووەو بــۆ هــەر هەرێمێــک میرهەرێمــی دان

بەپێــی ناوچــەکان هەمــان شــێوەی ســەردەمی فەرمانڕەوایــی هەخامەنشــیەکان، 
ــژوودا،  ــە مێ ــەورەی فارســی ل ــی گ ــو دووەم ئیمپراتۆرێت ــی ساســانیش وەک دەوڵەت
ــم- ســاتراپ-  ــن هەرێ ــۆ چەندی ــی ب ناوچــەی قەلەمــڕەو و ســایەی دەســەڵاتی خۆی
دابەشــکردووەو هەریەکــە دەســەڵاتی ناوخۆیــی خــۆی هەبــووە. واتــە سیســتێمی 
بەڕێوەبردنــی ساســانیەکان جۆرێــک لــە سیســتێمی نامەرکــەزی بووە. لــەم بارەیەوە 
یــان مرزەبانیــان  نازنــاوی ســاتراپ  فەرمانــڕەوای هەرێمــەکان  هاتــووە: گشــت 
هەڵگرتبــوو، هەروەهــا هەندێکیشــیان نازنــاوی شــایان هەڵگرتبــوو، لــە هەرێمــی 
خۆیشــیاندا پادشــایەتیان دەنوانــد. گرنگــی ئــەو کەســانەش بــە جیــاوازی گرنگیــی ئەو 
ســاتراپانە جیــاواز بــوو، کــە لــە رووی مرۆیــی و ئابــووری و دووری و نزیکیــەوە 
لــە پایتەخــت یــان چــاوی پادشــاوە جیــاواز دەبــوو. دەســەڵاتی دەوڵــەت بەســەر ئــەو 
ســاتراپانەی دوور بــوون، دەســەڵاتێکی تیۆرییانــە- رووکــەش- و هەنــدێ جاریــش 
هــەر نەبــوو)69(. کەواتــە بــە ئاشــکرا دیــارە کــە دەســەڵاتی دەوڵەتــی ساســانی بــە 
ئەنــدازەی دوورکەوتنــەوە لــە چەقــی دەســەڵات، واتــە دوورکەوتنــەوە لــە پایتەخــت 
کــە مەدائیــن بــووە لــە نزیــک بەغــدای ئێســتا، لاوازتــر بــووە، بەجۆرێــک دەســەڵاتی 

دەوڵــەت بەســەر شــوینە دوورەکانــدا لــە ئاســتی نەبــوودا بــووە. 

بەڵام ئایا بارودۆخی سـاترپە نزیکەکان لە چەقی دەسـەڵات و پایتەختەوە چۆن 
بووە؟ بە تایبەتی جوگرافیای میدیا و چیاکانی زاکرۆس و باکووری میسیۆپۆتامیا 
کـە هاوسـنووری پایتەخـت بـوون؟ بەڵام لەبارەی سـاتراپە نزیکەکانـەوە دەگوترێت: 
ئەم سـاتراپانە لە دەوڵەتی ساسـانیدا گرنگیان هەبوو، بۆ نموونە ئاشـوورو میدیاو 
فەرمانـڕەواش  کۆمەڵێـک  سجسـتان،  و  سـەغدیان  و  کرمـان  و  فـارس  و  پـارس 

فەرمانڕەواییـان ئەکـرد کـە متمانـەی پادشـای گەورەیـان هەبوو)70(.

ســەرباری ئــەم بۆچوونــە کــە گوایــە دەســەڵاتی دەوڵەتــی ساســانی دەســەڵاتێکی 
نامەرکــەزی بــووەو ســاتراپەکان بەرپرســی بەڕێوەبردنــی خۆیــان بــوون، بــەڵام 
رووداوەکان و شــێوازی کارکــردن و هێرشــکردنی یــەک لــە دوای یەکــی ئەردەشــێر 
ــدی دەســەڵاتی  ــە ناوەن ــدی بەســتنیان ب ــە توون ــاوازەکان و ب ــۆ ســەر هەرێمــە جی ب
خۆیەوە، ئەوە نیشــان دەدات کە ئەردەشــێر وەکو پادشــایەکی بەهێز ویســتوویەتی 
هەموو دەســەڵاتی ســنووری قەڵەمڕەوەکەی لە دەســتی خۆیدا بێت. بۆیە بەردەوام 
پەلامــاری دەســەڵاتە ناوچەییەکانــی- ســاتراپەکان-ی ســنووری قەڵەمــڕەوی خۆیــی 
داوە. هــەر لــەم رووەوە لــە کتێبــی مێــژووی دەوڵەتــی ساســانی ئارتــووردا هاتــووە: 
پێنــج ســەدەو نیــو پــاش رووخاندنــی دەوڵەتــی هەخامەنشــی، پارســییەکان تــەواوی 
نەتەوەکانــی ئێرانییــان دووبــارە بــردەوە ژێــر رکێفــی خۆیان، پادشــایەتیەکی تازەیان 
لــە رۆژهــەڵات دامەزرانــد، کــە شــانی لــە شــانی ئیمپراتۆرێتــی رۆم دەدا)71(. دوای 
ئــەوەی کــە ئەردەشــێر شــاری قایمــی »ئەلحــەزەر- هاتــرا«ی ماوەیــەک گەمــارۆداو 
چــی بــە چــی نەکــرد، خــوی دایــە داگیرکردنــی وڵاتــی مــادو شــاری هەمــەدان و 
هێرشــی بــردە ســەر ئازەربایجان-مــادی بچــووک-و ئەرمەنســتان و ئەگەرچــی 
ســەرەتا ســەرکەوتنی بەدەســت نەهێنــا، بــەڵام گوایــا دواتــر ئــەم دوو وڵاتــەی 
گرتــووە)72(. بێگومــان لــە پــاڵ هەوڵدانــی ئەردەشــێرو پادشــایانی تــری ساســانیدا 
بــۆ دەســتگرتنی تەواوەتــی بەســەر دەســەڵاتی هەرێمەکانــی ســنووری قەڵەمــڕەوی 
بــە  میدییــەکان  وڵاتــی  ناوەنــدی.  سیاســەتێکی  ســەپاندنی  ئیمپراتۆرێتەکەیانــداو 
میدیــای گــەورەو میدیــای بچووکــەوە یەکێــک بــووە لــەو ناوچانــەی کــە ساســانیەکان 
بــە هەمــوو شــێوەیەک هەوڵیانــداوە لەژێــر دەســتیاندا بێــت و بــە توونــدی بیبەســتن 
بــە چەقــی دەســەڵاتی خۆیانــەوە، بەتایبەتــی کــە وڵاتــی میدیــا هــەم لــە تەیســەفوون-
مەدائیــن-ی پایتەختــی ساســانیەوە نزیــک بــووە، هــەم پــارس و فارســەکان پێدەچێت 
هــەر لــە ســەردەمی کۆرشــی هەخامەنشــیەوە ئــەو بۆچوونەیــان هەبووبێــت کــە 
وڵاتــی میدیــا وەکــو بەشــێکی قەڵەمــڕەوی خۆیــان دابنێــن و لــەو رێگایەشــەوە 
بکــەن،  دروســت  میدییەکانیــش  نــەوەی  و  میدییــەکان  ئێرانیبــوون لای  هەســتی 
بەجۆرێــک هەتــا ئێســتاش ســەرباری سیاســەتی دڕندانــەو کێوییانــەی پــارس و 
فــارس لــە رابــردوودا بەرامبــەر بــە میدییــەکان و لــە مێــژووی دواتریشــدا بەرامبــەر 
بــە کــورد، کەچــی هێشــتا زۆرێــک لــە کــورد نــەک هــەر خــۆی بــە هاونــەژادو هــاو 
کەلتــورو هــاو مێــژوو، هــاو ئایینــی فــارس دەزانێــت، بەڵکــو شــانازی بــە ئێرانیبوونــی 

خۆیشــیەوە دەکات. لــە کاتێکــدا ئێرانیبوونــی کــورد جگــە لــە درۆیەکــی مێژوویــی و 
هەســتێکی ســاویلکانەو نەبەکامــی دوور لــە تێگەیشــتن هیچــی تــر نیــە. 

دوای ئــەوەی ئەردەشــێر دەســەڵاتی گرتــە دەســت و تاجــی پادشــایەتی لەســەر 
نــا، دەســتیدایە جێبەجێکردنــی بەرنامــەی فراونکردنــی دەســەڵات و قەڵەمــڕەوی 
پادشــایەتیەکەی، بۆیــە دەســتی داوەتــە.. هێــرش گەلێــک و جەنگــی بەرپــا کــردووەو 
لــە ئەنجامــدا هەریەکــە لــە هەرێمــی میدیــا و ئەرمینیــای باکــوورو رۆژئــاواو باکتریــاو 
ئەفغانســتان و بلوجســتان لــە رۆژهــەڵات و هەرێمــی بابــل و نێــوان دوو رووبــاری 
لــە باشــوور ملکــەچ کــردووە)73(. دوای ئــەوەی ئەردەشــێر دوا پادشــای ئەشــکانی 
ئەردەوانــی پێنجەمــی لەناوبــردو دەســەڵاتی خۆیــی بــە نــاوی پادشــای ساســانی 
راگەیانــد، خواســت و ویســتی بەرفراوانکردنــی دەســەڵاتەکەیی نەشــاردەوەو بــۆ 
ــە  ــدا وات ــەی ئەردەشــێری پاپەکان ــە کارنام ــە. ل ــە جوڵ ــەو ئامانجــە کەوت گەیشــتن ب
کارنامــەی یەکــەم پادشــای ساســانی کــە ئەردەشــێر خــۆی بــوو، ســەبارەت بــە 
خواســت و ویســتی ئەردەشــێر بــۆ دەســەڵاتکردن بەســەر وڵاتــی میدیــادا هاتــووە: 
ئەردەشــێر لەشــکرێکی دلاوەری لــە زابــل پێکــەوە نــا و بــەرەو شــەڕی کوردان شــای 
ــە لەشــکرەکەی  ــن رژان. ئەردەشــێر ل ــە ســەر خوێ مــاد چــوو. چ شــەڕێک، ســەر ب
هەڵبڕا بۆ شــەوێ ســەری لە بیابانێک دەرهێنا..لەشــکری ماد وای دانا کە مەترســی 
لــە دەســت ئەردەشــێر نەمــاوەو ئــەو دڵــی لێــرە تەنــگ بــووەو بــەرەو پــارس وەڕێ 
کەوتــووەو گەڕاوەتــەوە. ئەردەشــێر چــوار هــەزار پیــاوی ئامــادە کــردو شــەبەیخونی 
کــردە ســەریان. لــەو کوردانــە هــەزار پیــاوی کوشــت و ئەوانــەی تریشــی بــە هیاکــی 
لــە کــوڕان و برایانــی  و ماندوویــی گــرت. کەلوپــەل و پێویســتیەکی زۆریشــی 

کوردانشــا گــرت و رەوانــەی پارســی کــرد)74(. 

لــە راســتیدا لــە ســەردەمی ساســانیەکاندا وەکــو پێشــتر نــاوی وڵاتــی میدییــەکان 
ــای ئەترۆپاتیــن  ــان میدی ــان میدیــای گــەورەو میدیــای بچــووک ی ــا، ی و خاکــی میدی
نەدەبــرا. بــۆ نموونــە موغــەکان کــە تویژێکــی کەمــی خەڵکــی میدیــا بــوون کەچــی.. لــە 
زەمانــی شــاپووری دووەمــدا بــە وڵاتــی مــاد بــە تایبــەت بــە هەرێمــی ئادورئابــادەگان 
–ئازەربایجــان- یــان دەگــووت نیشــتیمانی موغــان)75(. دیســان لــە مێــژووی ئێرانــی 
ســەردەمی ساســانیدا هاتــووە: هەریــەک لــەم هەرێمانــەی ناویان دێــت لەژێر حوکمی 
ــان،  ــارس، کرم ــی، پ ــت ئارمان ــاش ســاڵی 430، بی ــوون، ئەرمەنســتان پ ــدا ب حاکمێک

ســپاهان،ئازەرئابادەگان، تەبەرســتان...)76(، کــە دیــارە مەبەســت لــە ئازەرئابــادگان 
کــە  ئەترۆپاتیــن،  مــادی  یــان  بچــووک  مــادی  جوگرافیــای  واتــە  ئازەربایجانــە، 
دیــارە وەکــو گوتمــان لــە ســەردەمی ساســانیەکاندا نــاوی میــد یــان مــاد بــە کەمــی 

بەکارهێنــراوەو تەنانــەت میدیــای ئەترۆپاتیــن، تەنیــا بووەتــە ئەترۆپاتیــن. 

دیــارە بــە درێژایــی مێــژووی ساســانیەکان، لــە ئەردەشــێری پاپەکانــەوە هەتــا دوا 
پادشــای ئــەم دەوڵەتــە کــە شوناســی دەوڵەتــی ئێرانی فارســی هەبــووە، ئامادەبوونی 
مــادەکان نابینرێــت و باســکردنی وڵاتــی میدیــا و میدییــەکان مەگــەر لــە کاتــی شــەڕو 
ــە  ــت. رەنگ ــای گــوی بکەوێ ــر بەرب ــۆ دەســەڵاتکردنی زیات هێرشــی ساســانیەکاندا ب
رووداوێکــی دیــار کــە نــاوی میدیــای تێــدا هاتبێــت بزووتنەوە یــان راپەڕینی مەزدەک 
بووبێــت. کــە ســەرباری ئــەوەی هەنــدێ لــە گێڕانــەوەکان دەرکەوتنــی مــەزدەک 
دەبەنــەوە بــۆ مێژوویەکــی کۆنتــر، بــەڵام ئــەوەی لــە راســتیەوە نزیکــە، ئەوەیــە 
دەرکەوتنــی مــەزدەک و بزووتنەوەکــەی لــە ســەردەمی دەوڵەتــی ساســانیدا بــووەو 
شــوێنی ئــەو ســەرهەڵدانەش ســەرزەمینی میدیــای بچــووک یــان میدیــای ئەترۆپاتیــن 
بــووە کــە دواتــرو لەســەردەمی شــەپۆل و هێرشــی تورکــە ئازەرییەکانــەوە نــاوی 
ئازەربایجانــی لــێ نــراوە. لــە بــارەی مەزدەکــەوە باســی ئــەوە دەکرێــت کــە لــە 
ســەردەمی قوبــادی باوکــی ئەنوشــیرواندا دەرکەوتــووە.. مەزدەکــی کــوڕی موبــزان 
لــە ســاڵی 467 یــان 486ی زایینــی لــە وڵاتــی فــارس لــە دایکبــووەو رابەرایەتــی 
کــە  کــردووە  زەردەشــتیەت  دژی  سۆشیالیســتی-کۆمەڵایەتی-  بزووتنەوەیەکــی 
ئایینــی بــاوی ســەردەمی ئــەو بــووە. ئایینەکــەی مــەزدەک داوای هاوبەشــی لــە 
مــاڵ و ژنــدا کــردووە)77(. بێگومــان یەکێــک لــەو دیاردانــەی لــە نووســینەوەی 
مێــژوودا بــە شــێوەیەکی نزیــک لــە دۆخــی گشــتی دەبینرێــت ئەوەیــە کــە بابەتیبــوون 
و بــێ لایەنــی کەمتــر تێــدا بەرچــاو دەکەوێــت. واتــە ئاســتی لایەنگیــری وایکــردووە 
بابەتیبــوون ونبێــت. لــەم وتەیــەی سەرەوەشــدا ئــەوە بــە ئاشــکرا دەبینرێــت کــە بــۆ 
ناشــیرینکردنی بزووتنــەوەی مەزدەکــی خاســێتی هاوبەشــی لــە ژنــدا دراوەتــە پــاڵ 

بزوتنەوەکــەو وەکــو پرینســیپ و ئامانجــی بزووتنەوەکــەش بــاس دەکرێــت.

ــی  ــی فەرمــی دەوڵەت ــی زەردەشــتی ئایین ــە ئایین ــەوەی ک ئاشــکرایە ســەرباری ئ
ــووە  ــادی یەکــەم ب ــارس قوب ــەوەکان پادشــای ف ــەڵام بەپێــی گێڕان ــوو، ب ساســانی ب
بــە پەیڕەوکــەری ئایینــی مەزدەکی..ئایینــی مەزدەکــی لــە کۆتایــی ســەدەی پێنجەمــی 

زایینیــدا بڵاوبــووەوە بەتایبەتــی دوای ئــەوەی کــە پادشــای فــارس قوبــادی یەکــەم 
پەیــڕەوی کــرد)78(. هــەروەک بــاس دەکرێــت دواتــر لــە ژێــر فشــاری پیاوانــی ئایینــی 
زەردەشتی- موغەکان- و دەوروبەری تەختی فەرمانڕەواییدا قوباد دەستبەرداری 
پەیامــی مەزدەکــی بــووەو مەزدەکــی کوشــتووە. هەنــدێ پێیــان وایــە ئــەم رووداوە 
لــە ســەر خاکــی میدیــای بچــووک روویــداوە، هەندێکــی تــر باســی ئــەوە دەکــەن دوای 
ئــەوەی کــە مــەزدەک کــوژراوە شــوێنکەوتووانی بــەرەو مــادی بچــووک هەڵاتــوون. 
بــە وتــەی تەبــەری مــەزدەک خەڵکــی مدەڕەئــەی وڵاتــی مــاد بــووە، کــە ئەویــش 
هەمــان شــوێن بــووە کــە ئیســترابۆن و بەتلەمیــوس دانیشــتوانەکەی بــە کوردۆئــن 
ــی کــوردەکان و رەچەلەکــی  ــدی هەتاهەتای ــەو شــوێنەی کــە زێ ــە ئ ــەن« وات ناودەب
کــورد بــووە. هەروەهــا بــە وتــەی کلیمــا ئــەو ناوانــەی کــە لــە نەخــش و نووســراوە 
بەردینەکانــی ئاشــور- مــەزدەکا- بــوون بــۆ ئاماژەکــردن بــە دانیشــتوانی زاکــرۆس 
بــووە. هەروەهــا ناوەکانــی وەکــو مەزدەکیــش، مەزدەکیــگ، مــەزدە بــە نــاوی مــادی 
ئەژمــار دەکات نــەک نــاوی ئێرانــی)80(«. لــە راســتیدا شوناســی مــەزدەک و شــوێنی 
ســەرهەڵدانی بزووتنەوەکەشــی بــەوەی کــە میدیایــی بووبێــت و بزووتنەوەکەشــی 
لەســەر خاکــی میدیــا روویدابێــت یەکایــی نەبووەتــەوەو جێــگای مشــت و مڕە. بەڵام 
قــادری لــە پێشــەنگی ئــەو لێکۆڵــەرە وردو بەســەلیقانەیە کــە هەوڵــی ســەلماندنی 
بــارەوە  لــەم  مــەزدەک و بزووتنەوەکــەی داوە.  یــان کوردبوونــی  میدیاییبــوون 
دەڵێــت: هەرچەنــدە کــە لــە هیــچ ســەرچاوەیەکی ســەربەخۆو باوەڕپێکــراودا ئامــاژە 
بــە کوردبوونــی مــەزدەک نەکــراوە، بــەڵام بــە رواڵــەت، بەراوردکردنــی ناوچــەکان 
ئێمــە بــەرەو ئاراســتەی ســەلماندنی کوردیبوونــی مــەزدەک دەبــەن، کــە بزووتنەوەی 
ــدا  ــوردەکان تێی ــە ک ــداوە ک ــدا رووی ــە ناوچەیەک ــەزدەک ل ــی م شۆڕشــی کۆمەڵایەت
ــەت  ــەوەی مەزدەکی ــە ســەرباری ئ ــەوە ئاشــکرایە ک ــەت ئ نیشــتەجێبوون)81(. هەڵب
ــی زرەدەشــتی  ــووە، هــاوکات دژی ساســانیەکان و ئایین ــی ب وەکــو پەیامێکــی ئایین
بــووە کــە ئایینــی فەرمــی دەوڵەتــی ساســانی بــووە. وەکــو بزووتنــەوەی مەزدەکیــش 
بزووتنەوەیەکــی کۆمەڵایەتــی بــووە کــە داوای یەکســانی و هاوبەشــیی کــردووە. 
ــە شــوێنکەوتووانی ئایینــی مانیــی  ــاواز ل ــد ئەلبێــرت دەڵێــت: جی ــارەوە مانفرێ ــەم ب ل
ــی ئاشــکرایان دەکــرد دژی  ــان، شــوێنکەوتووانی مــەزدەک داوای خەبات پێــش خۆی
نادادپــەروەری کۆمەڵایەتــی و بــە تایبەتیــش داوای ئەوەیــان دەکــرد کــە مڵکانــەو 
ــر ئــەم روانیــن و داواکارییانــەی شــوێنکەوتوانی  ــاج- لاببرێــت)82(. دوات ســوو- ب

ئایینــی مەزدەکــی وەکــو جۆرێــک لــە داواکاری شۆڕشــی سۆشیالیســتی ســەرەتایی 
لێکدراوەتــەوە. لەبــەر ئــەوەی شــوێنکەوتووانی مەزدەکــی گوایــە داوای خاوەندارێتی 
دەســتەجەمی و کاری دەســتەجەمی و بەکۆمــەڵ و ســوودو قازانجــی گشــتییان 
کــردووە. وەک دەردەکەوێــت بزووتنــەوەی مەزدەکــی بزووتنەوەیەکــی کۆمەڵایەتــی 
ــەوە  ــداوە. ئەمــەش ئ ــە ســایەی دەســەڵاتی ساســانیدا رووی یەکســانیخواز بــووەو ل
نیشــان دەدات کــە لــە ســایەی دەســەڵاتی ساســانیدا ناداپــەروەری و نایەکســانی 
راپەڕینیــان  پێنــاوەدا  لــەو  خەڵــک  لــە  بەشــێک  کــە  جۆرێــک  بــە  باڵادەســتبووە 
ــە هــەر شــوێنێکی قەڵەمــڕەوی ساســانیدا بووبێــت،  ــە راپەڕینەکــە ل کــردووە. کەوات
ناڕەزایــی خەڵــک بەرامبــەر بــە دەســەڵاتی ساســانی نیشــان دەدات. لــەم رووەوەو 
ــەو بەڵگانــەی قــادری کــە پێشــتر ئاماژەمــان بــۆ کــردن، ئەگــەری  ــە پشتبەســتن ب ب
ئــەوە زیاتــرە کــە راپەرینــی مەزدەکــی لــە ســنووری میدیــا یــان نیشــتیمانی دواتــری 
کــورددا بووبێــت. ئەگــەر بتوانرێــت ئــەوە بســەلمینرێت ئــەوا بائاشــکرا دەردەکەوێــت 
کــە هەرچــۆن هەخامەنشــیەکان و ئەشــکانیەکان وڵاتــی میدیایــان داگیرکــردووەو 
و  بشــێوێنن  مێژووەکــەی  هەوڵیانــداوە  دەســەڵاتیان  هەژموونــی  بەکاریگــەری 
شوناســی دانیشــتوانی رەســەنی بگــۆڕن و بیکەنــە بەشــێک لــە ســەرزەمینی پــارس 
یــان ئێــران. بەهەمــان شــێوە ساســانیەکانیش لەســەر هەمــان سیاســەت بــەردەوام 
بــوون. دیــارە ساســانیەکان باشــتر ئەوەیــان بــۆ چووەتــە ســەر چونکــە رژێمــی 
فەرمانڕەوایــی ساســانی لەچــاو هەخامەنشــیەکاندا زیاتــر رژێمێکــی مەرکــەزی بووە. 

بـــەڵام خاڵێـــک کـــە جێـــگای لەســـەر وەســـتانە ئەوەیـــە کـــە مێژوونووســـیی کـــوردی 
بـــەر لـــە زەکەریـــای قـــادری و بـــە پشتبەســـتن بـــە خەیـــاڵ و بـــە بۆچوونـــی نازانســـتی 
و بـــە ســـەرچاوەی شـــیوە حیکایـــەت هەرچـــۆن ئاســـتیاگی دوا پادشـــای میدیایـــان 
ـــارس و فارســـە هەخامەنشـــی و ئەشـــکانی و ساســـانیەکان  ـــی پ ـــە هەمـــان بۆچوون ب
کردۆتـــە شـــەیتان و کۆرشـــی داگیرکـــەری میدیایـــان کردۆتـــە فریشـــتەو شۆڕشـــگێڕو 
تـــری ساسانیشـــیان وەکـــو رزگارکـــەرو  رزگارکـــەر، ئەردەشـــێرو پادشـــاکانی 
فریشـــتە ناوبـــردووە، بەهەمـــان شـــێوە لـــە ژێـــر کاریگـــەری هەســـتێکی هەڵچـــووی 
ناسیونالیســـتانەی فشـــۆڵ و بـــێ بنەمـــادا دەوڵەتـــی هەخامەنشـــی و ساســـانیان وەکـــو 
دەوڵەتـــی کـــوردی ناوبـــردووە. کـــە هیـــچ ســـەرچاوەو لێکدانەوەیەکـــی زانســـتی 
مێژوویـــی نیـــە پشـــتگیری ئـــەم جـــۆرە بۆچوونـــە بـــکات. ئەمـــە بێجگـــە لـــەوەی ئەگـــەر 

کـــوردی ئێســـتا خاوەنـــی رابـــردووی بەوجـــۆرە ســـەنگین بووایـــە، گومانـــی تێـــدا نیـــە 
ئێســـتا بەمجـــۆرە لـــە دەرەوەی میـــژوودا نەدەبـــوو، بەڵکـــو ئـــەو رابـــردووە گەشـــە 
پـــر لـــە ئامادەبوونـــە دەبـــووە بنەمـــا بـــۆ بـــوون و خۆسەلماندنیشـــی لـــە ئێســـتادا، 
یـــان بەلایەنـــی کەمـــەوە وەکـــو خاوەنـــی سارســـتانێتی ساســـانی ناودەبـــرا، کـــە ئـــەوە 
لـــە رووی مەعنەویـــەوە بایەخێکـــی گرنگـــی دەبـــوو بـــۆ رابوونـــەوەو رێنیسناســـی 

ـــوردی. ک

ــە دوای  ــە ئــەو دەرئەنجامــەی کــە بارودۆخــی مــادەکان ل ــە ئیســتا دەگەین کەوات
ــووە..  ــا بارودۆخیکــی ناجــۆر ب ــی دەوڵەتــی میدی روخاندن

نــاوی  وردە  وردە  میدیــا  دەوڵەتــی  روخانــی  دوای  کــە  ئاشــکرایە  بێگومــان 
میدیــا دیارنەمــاوەو ئــەوەی کــە جاروبــار نــاوی هاتبێــت میدیــای بچــووک یــان 
ــا ئەندازەیــەک  میدیــای ئەترۆپاتیــن بــووە کــە وەکــو دەســەڵاتیک یــان هەرێمێکــی ت
ســەربەخۆ ماوەتــەوە.. لــە نزیکــی ناوەڕاســتی ســەدەی ســێیەمی زایینیــدا پادشــای 
میدیــا بــە هــاوکاری پادشــای هەولێــرو پادشــای کەرکــوک کــە نــاوی دۆمژدانــە 
بــووە لەگــەڵ پادشــای ساســانیدا بەیەکــەوە هێزیــان کــرد بــە یــەک و کۆتاییــان 
بــە حوکمــی ئەشــکانیەکان هێنــا کــە چەنــد ســەدەیەک بــوو حوکمڕانــی گــەورەی 
ــە  ــدێ ل ــەو هەروەهــا بۆچوونــی هەن ــەم بۆچوون ناوچەکــە بــوون)83(. ســەرباری ئ
مێژوونووســانی کــورد کــە ساســانیەکان بــە کــورد نــاوزەن دەکــەن بــەڵام ئــەوەی 
لــە زۆرینــەی ســەرچاوەکاندا بــاس دەکریــت ئەوەیــە کــە ئەردەشــێری پاپــەکان لــە 
نــەوەی ساســانە کــە بنەماڵەیەکــی پــارس بــوون، هەمــان شــێوەی هەخامەنشــیەکان، 
کــە ئەردەشــێر خــۆی کۆتایــی بــە دەســەڵاتی ئەردەوانــی دوا پادشــای ئەشــکانیەکان 
ئــەو  ئەگــەر  تەنانــەت  بەهەرحــاڵ  دامەزرانــدووە.  ساســانی  دەوڵەتــی  هێنــاوەو 
ــی  ــان یارمەتیدان ــا رۆڵی ــەکان تەنی ــت میدیی ــرو کــرۆڵ راســتیش بێ ــەی کاوێ بۆچوون
بنەمالڵــی ساســانیەکان بــووە وەکــو گۆڕینــی دەســەڵات لــە بنەماڵەیەکــی فارســیەوە 
ســودێکیان  هیــچ  میدییــەکان  خــودی  پێناچێــت  تــرو  فارســی  بنەماڵەیەکــی  بــۆ 
لــەو گۆڕانکاریــە وەرگرتبێــت، بەڵکــو بــە پێچەوانــەوە دواتــر دەردەکەوێــت کــە 
ســاتراپەکانی  و  میدییــەکان  بــۆ  زیانــی  ساســانیەکان  زیاتــری  مەرکەزیبوونــی 
پێســتری ســنووری قەڵەمــڕەوی هەخامەنشــیەکان و ئەشــکانیەکانیش هەبــووە، کــە 

تــا هاتنــی ساســانیەکان بەجۆرێــک هێشــتا مابــوون.

تەختــی  ســەر  بــۆ  هاتنــی ساســانیەکان  دوای  کــەم  ماوەیەکــی  بــە  هەڵبــەت 
دەســەڵات، نــاوی میدیــاو مــاد بەتەواوی لەســەر شــانۆی رووداوەکان دیــار نەماوەو 
ساســانیەکان وەکــو دەوڵەتێکــی فارســی، هەژموونــی تــەواوی خۆیــان بەکارهێنــاوە 
بــۆ بڕینــی شوناســی فارســی و ئیرانــی بــە دەوڵەتەکەیــان و نــاوی پێکهاتــەو میلەتانی 
ــدا  ــاوی ساســانی- فارســی- ئێرانی ــوەی ن ــە چوارچێ ــدا ل ــەڵ رۆیشــتنی کات ــر لەگ ت
ــی ئێــران بــەرەو پێکهاتــن دەچێــت و  ــە تــەواوی یەکێتــی گەل تواونەتــەوە. لێــرەوە ب
سیاســەتی دەوڵــەت دەبێتــە هــۆی بــرەودان بــە چەمکەکانــی هاونــەژادی و هــاو 
کەلتــووری و تەنانــەت هــاو ئایینیــش لــە نێــو پێکهاتــە جیاوازەکانــی ئــەو دەوڵەتــەدا، 
ئەگەرچــی کــۆی ئــەو چەمکانــە لەســەر بنەمــای درۆو فریودانیــش پێکهاتبــوون. 
ســەرئەنجام لــە لای نەوەکانــی میدیــاو ئەوانــی تریش هەســت و ئینتیمــای ئێرانیبوون 
ــاوی  و ئارییبــوون و تەنانــەت زەردەشتیبوونیشــیان دروســتکردووە. بەهەرحــاڵ ن
میدیــا لــە کۆتایــی ســەدەی ســێی زاینیــەوە دیارنامێنێــت.. کــە کۆتایــی بــە دەســەڵاتی 
میدیــەکان هاتــووەو ناویــان بــۆ دواییــن جــار لــە ســەرچاوە مێژوویەکانــدا هاتــووە 
لــە کۆتایــی ســەدەی ســێیەمی زاینیدایــە، کاتێــک کــە ئەردەشــێری ساســانی لــە 
جەنگێکــدا هێرشــی کردۆتــە ســەر پادشــای میــد. ســەرەتا پادشــای میــدو ســوپاکەی 
گەورەتــری  ســوپایەکی  ئەردەشــێر  دوایــی  بــەڵام  شــکاندووە،  ئەردەشــێریان 
پێکهینــاوەو چووەتــە ســەر پادشــای میــدو خــۆی و بنەماڵەکــەی دەســتگیر کــردووە.. 
زاینــی  ســێیەمی  ســەدەی  هەتاوەکــو  میدیــەکان  روونکرایــەوە،  وەک  بەوجــۆرە 
دەســەڵاتیان هــەر مابــوو. لــە دوای ئــەو مێــژووەوە، بنەماڵــەی میدیــەکان کۆتاییــان 
پێهاتــووەو چیتــر بەڵگــە لەبەردەســتدا نیــە کــە میدیــەکان وەکــو پادشــاو دەســەڵاتدار 

ــت)84(. ــان کردبێ حوکمڕانی

ئەنجــام: کۆرشــی هەخامەنشــی بــە پســتگیری خانــەدان و بەشــێک لــە موغەکانــی 
دوا  ئاســتیاگی  ناپاکــەوە،  ئارپاکــی  لایــەن  لــە  ســەرکردایەتیکردنیان  و  میدیــا 
پادشــای میدیــای لەســەر تەختــی دەســەڵات لابــردو دەوڵەتــی میدیــای روخانــدو لــە 
شــوێنیدا دەوڵەتــی پارســی هەخامەنشــی دامەزرانــد، واتــە پارســە هەخامەنشــیەکان 
هەخامەنشــیەکاندا  لەســەردەمی  هەرچەنــدە  داگیرکــرد.  میدیایــان  ســەرزەمینی 
میدیــا وەکــو ســاتراپ مابــووەو میدیــای گــەورەو میدیــای بچــوک دوو هەرێمــی 
ــە  دیــاری ســنووری قەڵەمــڕەوی ئیمپراتۆرێتــی هەخامەنشــیەکان بــوون. بەشــێک ل

میژوونووســانی لایەنگــری پارســەکان ئاســتیاگیان وەکــو پادشــایەکی نــاکاراو بــێ 
توانــا باســکردووەو لــە کەلتــووری فارسیشــدا ئاســتیاک وەکــو پادشــایەکی خوێنڕیــژ 
نیشــاندراوەو ئەفســانەی بوونــی دوو مــاری سەرشــانی بــۆ دروســتکراوە کــە گوایــە 
لاوانــی ســەربڕیووەو خوێنەکەیانــی دەرخــواردی مارەکانــی سەرشــانی داوەو گوایە 
کاوە ئاســتیاگی لەنــاو بــردووەو خەڵکــی لــەو پادشــا خوێنڕێــژە رزگارکــردووە. 
ــو خــۆی  ــاو ئاســتیاگیان وەک ــی میدی ــەم ئەفســانەی نەیاران ــورد ئ مێژوونووســی ک
وەرگرتووە، بێ ئەوەی ســەرنج لەوە بدات ئەو ئەفســانەیە دروســتکراوی دوژمنان 
و نەیارانــی میدیــا بــووە. ســەرچاوە دیارەکانــی میدیاناســی وەکــو دیاکۆنــۆف و 
تەنانــەت هیــرۆدۆت و کســتیاس و ئیقــرار عەلــی یێــف و تەنانــەت ســەرچاوە بابلــی 
و ئاشــوریەکانیش پشــتگیری ئــەم بۆچوونــە ناکــەن. لــە هەمــووی ســەیرتر ئەوەیــە 
کــە مێژوونووســی کــورد بــێ بوونــی بەڵگــەی بــڕوا پێکــراو و ســەلمێنەر کۆرشــیان 
ــی هەخامەنشــی  ــەوەش وای لێکــردوون دەوڵەت ــاوەو ئ ــەوەی ئاســتیاگ دان وەکــو ن
وەکــو درێژەپێــدەری دەوڵەتــی میدیــا دابنێــن. بــە تایبەتــی لــە کاتــی شــەڕەکانی 
ئــەو دەوڵەتانــە هیشــتا ســوپای  بابــل،  لەگــەڵ ئاشــورو یۆنــان و  هەخامەنشــی 
هەخامەنشــیەکانیان بــە ســوپای یــان شــەڕکەرانی میدیــا نــاو دەبــرد. مێژوونووســی 
کــورد ئەمــەی واوەرگرتــووە کــە گوایــە ئــەو دەوڵەتــە هــەر درێژکــراوەی دەوڵەتــی 
میدیایــە، کــە ئەمــە هیــچ بنەمایەکــی راســتی نیــە، بەڵکــو شــەڕکەرانی میدیــا کــە 
بەشــداری ئــەو شــەڕانەیان کــردووە وەکــو بەشــێک لــە ســوپای هەخامەنشــی و 

ــردووە. ــی پادشــاکانی هەخامەنشــییدا شــەڕیان ک ــر فەرمانڕەوای لەژێ

ئەســکەندەری  لایــەن  لــە  هەخامەنشــی  دەوڵەتــی  روخاندنــی  دوای  لــە 
مەکدۆنیــەوەو بەتایبەتــی دوای ئــەوەی کــە جوگرافیــای میدیــا کەوتــە ســنووری 
گــەورە  بارودۆخــی دەســەڵاتی ســاتراپی میدیــای  قەلەمــڕەوی ســەلوقیەکانەوە، 
وردە وردە بــەرەو لاوازبــوون و دیارنەمــان چــووە، بــەڵام میدیــای بچــوک یــان 
میدیــای ئەترۆپایــن زیاتــر وەکــو دەســەڵاتێکی ســەربەخۆ دەرکەوتــووە. ئــەم بــارەش 
لــە ســەردەمی فەرمانڕەوایــی ئەشــکانیەکاندا بەردەوامبــووە. کاتــێ ئەردەشــێری 
پاپــەکان ئەردەوانــی داو پادشــای ئەشــکانیەکانی لەناوبــردو دەوڵەتــی ساســانی 
دامەزرانــد، زیاتــر دەوڵەتێکــی ناوەنــدی فارســی بــوو. بۆیــە لــە مــاوەی دوورو 
درێــژی فەرمانڕەاویــی ساســانیەکاندا نــاوی میدیــا لــە ســەرچاوەکانی مێــژووی 

ــچ  ــان هی ــەکان خۆی ــت میدی ــە پێدەچێ ــە ک ــت. هۆکارەکەشــی ئەوەی ساســانیدا نامێنێ
ناوەنــدی  سیاســەتی  ســایەی  لــە  ئەویــش  نەمابێــت  ئەوتۆیــان  ئامادەبوونێکــی 
ساســانیەکاندا کــە سیاســەتی دەوڵەتێکــی پــان ئێرانیزمــی فارســی بــووە. هــەروەک 
ئاشــکرایە دیســان بەشــێک لــە مێژوونووســی کــورد زیاتــر وەکــو دەوڵەتێکــی نــەک 
هــەر میــدی بەڵکــو کــوردی باســی دەوڵەتــی ساســانی دەکــەن و ساســانی باوکــی 
پاپــەک و باپیــری ئەردەشــێر وەکــو ناوێکــی کــوردی بــاس دەکــەن، کــە ئــەوەش 
ئــەوەی کــە  بــە بەڵگــەی بڕواپێکــراو بســەلمێنرێت. ئەمــە ســەرباری  ناتوانرێــت 
تەنانــەت ئەگــەر بــە گریمانەیەکــی زۆر کەمیــش ئــەو بۆچوونــە بــە راســت دابنرێــت، 
هێشــتا بەهیــچ شــێوەیەک ناتوانرێــت دەوڵەتــی ساســانی بــە دەوڵەتــی میــد یــان کــورد 
ــە هەمــان  ــە دەوڵەتێکــی پارســی کــە ل ــت، بێجگــە ل ــر دابنرێ ــان هــەر رەگەزێکــی ت ی
رەگوڕیشــەی پارســە هەخامەنشــیەکان بــووەو دەوڵەتێکــی پارســی پــان ئێرانــی 
بــووە. شــێوەی کارکردنــی پارســەکان و فارســەکان و زیاتــر جەختکردنیــان لەســەر 
جوگرافیــا لەچــاو رەچەڵەکــدا کــە مەبەســت جەخــت کردنــە لەســەر ئێرانیبــوون، 
رێگایــەک بــووە بــۆ فریودانــی رەچەڵــەک و پێکهاتەکانــی تــری ســنووری قەڵەمــڕەوی 
یــان  ئاشــکانیەکان  یــان  هەخامەنشــیەکان  لەســەردەمی  چ  فەرمانڕەواییەکانیــان 
ــە  ــە مێــژوودا زیانــی گــەورەی ل ساســانیەکاندا بــە نــاوی ئێرانیبوونــەوە. ئــەوەش ل
ــی  ــەوەی کــە هەســت و ئینتیمــای ئێرانیبوون ــە کوردیــش داوە ب ــی کــوردو ل باپیران
بەشــێوەیەکی بەهێــز لــە نــاخ و کۆنەســتیاندا چەســپاندووەو تاکــو ئێســتاش ئــەو 
وابەســتەبوون و خۆبەئێرانــی زانینــەی کــورد بەردەوامــەو تەنانــەت بڕوابوونــی 
کــورد بــەوەی کــە ئایینــی زەردەشــتی ئایینــی باپیرانــی ئــەم بــووە، هەڵقــوڵاوی 
هەســتی ئێرانیبــوون و ئینتیمایــە بــۆ ئیــران. تەنانــەت خــۆ بــا ئــاری زانینــی کــوردو 
خــۆ بــە نەوەدانانــی قوبــادو کەیخوســرەو و شــانازیکردن بــە کاوەو فەریدوونــەوە.. 
هەمــووی لــە هەســت و ئینتیمــای خۆبەئیرانیزانینــی کــوردەوە ســەچاوەی گرتــووە 
کــە ئــەو هەســت و ئینتیمایــەش بەرهەمــی داگیرکردنــی هەســت و ئەقڵــی کوردیــە کــە 
ئــەوەش لــە روخاندنــی دەوڵەتــی میدیــاوە دەســت پێــدەکات و تاکــو ئێســتاش نــەک 
کۆتایــی نەهاتــووە، بەڵکــو بەردەوامــە. لــە قۆناغــی روخاندنــی دەوڵەتــی ساســانی و 
هاتنــی دەســەڵاتی عەرەبــی ئیســامی بەگشــتی و بوونــی مەزهەبــی شــیعە بــە ئایینــی 
دەوڵــەت لەســەردەمی ســەفەویەکاندا، بــە هەمــان شــێوەی کردنــی ئایینی زەردەشــتی 
بــە ئایینــی دەوڵەتــی ساســانی لــە ســەردەمی ئەردەشــێری یەکەمــدا و پاشــانیش لــە 

دەرکەوتنــی ناســیونالیزمی فارســی و دروســتکردنی دەوڵەتــی ناســیونالیزمی ئێــران 
لــە لایــەن رەزا شــای پەهلەویــەوەو دوای دروســتبوونی کۆمــاری ئیســامیش نــەک 
ــووە، بەڵکــو بەشــێوەی  هــەر داگیرکردنــی پێشــتری کەلتــووری کــوردی بەردەوامب
بەرنامەڕێژکــراو پرۆسێســی کۆڵۆنیالیکردنــی کەلتــوری کــوردی لــە لایــەن ئیرانــەوە 
ــە هەمــوو ئاســتەکانی  ــران ل ــووەو تاکــو ئێســتاش بەخراپتریــن شــێوە ئێ بەردەوامب
کەلتــووری و جوگرافــی و ئابــووری و ســەربازیدا بەردەوامــە لــە کۆڵۆنیالیکردنــی 

کــورد و وڵاتەکــەی. 

بەشی چوارەم

کوردو رەگەزی ئاری: ئایا کورد لە رەگەزی ئاریە؟کوردو رەگەزی ئاری: ئایا کورد لە رەگەزی ئاریە؟

هەرچەنـــدە ئـــەم ناونیشـــانە کـــە لـــە هەمـــان کاتـــدا پرســـیارێکە دەشـــێ بـــە بەڵـــی یـــان 
نەخێـــر وەڵام بدرێتـــەوە، بـــەڵام وەڵامـــی پرســـیارێکی لـــەم جـــۆرەش تـــا ئەندازەیەکـــی 
فـــراوان لـــە کۆنەســـت و عەقڵـــی کوردیـــدا وەکـــو راســـتیەکی رەتنەکـــراوەی لێهاتـــووەو 
و بـــە گشـــتی لای کـــورد بـــە بەڵـــێ وەڵامـــی ئـــەم پرســـیارە دەدرێتـــەوە، واتـــە وەڵامـــی 
چاوەڕوانکـــراو ئەوەیـــە کـــە بگوترێـــت کـــورد لـــە رەگـــەزی ئاریـــەو پرســـیارێکی لـــەم 
جـــۆرە لـــە راســـتیدا شـــایانی بەرزکردنـــەوە نیـــە. بـــەڵام ئێمـــە پشـــت لـــەم وەڵامـــە 
ــتدان و  ــەرچاوانەی لەبەردەسـ ــەو سـ ــی ئـ ــە پێـ ــت بـ ــن و دەمانەوێـ ــە دەکەیـ ئامادەیـ
ـــی  ـــەوەی عەقڵ ـــو ســـەرچاوەکان و لێکدان ـــاری نێ ـــۆ زانی ـــەوە ب لەســـەر بنەمـــای لێکدان
پشـــتی ســـەرچاوەکان بـــە دوای وەڵامـــی ئـــەم پرســـیارەدا بگەڕێیـــن. هەروەهـــا 
ـــی  ـــۆی دانان ـــە ه ـــە بوونەت ـــن ک ـــەو مەبەســـت و ئامانجـــە بکەی ـــن باســـی ئ هەوڵدەدەی
ـــن  ـــەوەش دەدوێی ـــا ل ـــدا. هەروەه ـــان هیندۆ-ئێرانی ـــاری ی ـــی ئ ـــزی گەلان ـــە ری ـــورد ل ک
ئایـــا دانانـــی کـــورد لـــە ریـــزی گەلانـــی ئاریـــدا یـــان خـــۆ بـــە ئاریزانیـــن و خـــۆ بـــە 
ئـــاری دانانـــی کـــورد لـــە رووی نەتەوەییـــەوە ســـوود یـــان زیانـــی بـــۆ کـــورد هەبـــووەو 
هەیـــە یـــان نـــا؟ ئایـــا بـــە ئـــاری دانانـــی کـــوردو خـــۆ بـــە ئـــاری زانینـــی کـــورد چ رۆڵ 
ــای  ــوون و ئینتیمـ ــتی ئێرانیبـ ــتکردنی هەسـ ــە درووسـ ــووە لـ ــی هەبـ و کاریگەرییەکـ
ئێرانـــی بـــوون لـــە لای کـــورد؟ ئایـــا بـــە ئـــاری دانانـــی کـــوردو خـــۆ بـــە ئـــاری زانینـــی 
کـــورد چ رۆڵ و کاریگەرییەکـــی هەبـــووەو هەیـــە بـــۆ دابڕانـــی کـــورد لـــە ئێـــران و 
ئێرانیبـــوون و خـــۆ بـــە بـــراو هاورەگـــەز و هـــاو کەلتـــوور زانینـــی کـــورد لەگـــەڵ 
ــا خـــۆ بـــە ئێرانـــی زانیـــن و خـــۆ بـــە هاورەگـــەز یـــان هاونـــەژاد  ئێرانیەکانـــدا؟ ئایـ

ـــە  ـــووەو هەی ـــی هەب ـــان زیان ـــەڵ فارســـدا ســـوود ی ـــن لەگ ـــوور زانی ـــن و هاوکەلت زانی
لەســـەر درووســـبوونی شووناســـی کـــوردی و کوردبـــوون؟ 

کاتـێ باسـی ئـەوە دەکرێـت کـە کـورد سـەر بـە رەگـەز یان نـەژادی ئاریـە، کەواتە 
جێگای خۆیەتی بپرسـین ئاری چیە؟ ئاشـکرایە نەک لە مێژووی دێریندا بەڵکو هەتا 
سـەدەی نۆزدەیـەم زانسـتی رەچەڵەکناسـی نەبووەتـە بوارێکـی دیـاری لێکۆڵینـەوەو 
باسـی نەژادو ئەسـڵی میلەتان جێگای بایەخێکی ئەوتۆ نەبووە. بەڵکو لە ناوەڕاسـتی 
سـەدەی نۆزدەیەمـەوە بابەتـی نەژادناسـی سـەری هەڵـداوەو هـەر لەو کاتەوە باسـی 
نـەژادی ئـاری و نـەژادی سـامی و نـەژادی تریـش هاتوونەتـە نـاو باسـانەوە. لـە 
راستیشـدا بابەتـی باسـکردنی نـەژادی ئـاری بەشـێوەیەکی لەبەرچـاو لـە ناوەڕاسـتی 
سـەدەی نۆزدە هەتا ناوەڕاسـتی سـەدەی بیسـت بەردەوام بووە. لە ئینسایکلۆپیدیای 
بەریتانیـادا بەمجـۆرە باسـی نـەژادی ئـاری کـراوە: ئـاری ناوێکـە لـە ئەسـڵدا دراوە بە 
خەڵکێک کە بە زمانی کۆنی هیندۆ- ئەوروپی دواون و بڕوا وابووە لە سـەردەمانی 
پێش مێژوودا لە ئێرانی کۆن و باکووری نیمچە کیشـوەری هیند نیشـتەجێبوون)1(. 
واتـە لـە مێژوویەکـی زۆر نوێـدا نـاوی ئاری یان ئاریـا دەرکەوتووەو بۆ ئەو میلەتانە 
بەکارهێنـراوە کـە لـە مێـژووی کۆنـدا لە ئێرانی کۆن و باکووری هیند ژیاون. دیسـان 
لێرەشـدا رووبـەڕووی پرسـیارێکی تـر دەبینـەوە، ئەویـش سـەبارەت بـە ئێرانی کۆن. 
پرسـیارەکەش ئەوەیـە ئایـا لـە مێـژووی پێـش ساسـانیەکاندا وڵاتێـک هەبـووە نـاوی 
ئێـران بووبێـت، یـان ئـەم نـاوە لـە سـەردەمی ئەوانـەوە دەرکەوتـووە؟ ئاشـکرایە کـە 
لەسـەردەمی هەخامەنشـیەکان و ئەشـکانی و سـەرەتای دەسـەڵاتی ساسانیەکانیشدا 
شـتێک نەبـووە نـاوی ئێـران بێـت، بەڵکـو شـوێنی نیشـتەجێبوون و دەرکەوتنی ئەوان 
بـە پێرشـیا واتـە وڵاتـی فـارس ناوبـراوە. وشـەی ئێـران لـە سـەدەی سـێیەمی زاینیـدا 
لـە سـەردەمی دەسـەڵاتی ساسـانیەکاندا دەرکەوتـووەو بە مانای« خاکـی ئاریەکان« 
بەکارهێنـراوە.. وشـەی ئێـران ئامـاژە بـۆ نـەژادی ئـاری و دانیشـتوانەکەی دەکات، 
چونکـە رەگوڕیشـەی وشـەی ئێـران ئاریـەو لـەوەوە داڕێـژراوە)2(. بـەڵام ئاشـکرایە 
ئـەو لێکدانەوەیـەی کـە ئێسـتا بـۆ پەیوەنـدی نێـوان وشـەی ئێـران و ئـاری دەکرێـت، 
لێکدانەوەیەکـی نوێیـەو لـە سـاڵی 1935داو لـە سـەردەمی نازیزمـدا، باڵیـۆزی ئێـران 
لـە ئەڵمانیـا کـە ئەوکاتـەو پێسـتریش بـە ئێـران دەگوتـرا »پێرشـیا« کەوتووەتـە ژێـر 
کاریگـەری نازیزمـەوەو داوای لـە حکومەتـی ئەوکاتـەی رەزا شـا کردووە کە لە بری 

پێرشـیا وشـەی ئێـران بەکاربهێنرێـت. ئەمـەش ئـەوە دەگەیەنێـت کـە لـە سـەروەختی 
دەرکەوتنی وشەی ئێراندا مەرج نیە، وشەکە بۆ زاراوەی ئاری وەکو ئەسڵی نەژادی 
میلەتانی ئەو جوگرافیایە گەڕابێتەوە. ئاشکرایە کە ناوی ئاریا لە زمانی سانسکریتی 
و ئاڤێسـتادا بەکارهێنـراوە. بینیامیـن دەڵێـت: زاراوەی ئاریـان مێژوویەکـی ئاڵـۆزی 
هەبـووە. وشـەی سانسـکریتی ئاریـا سـەرچاوەی وشـەی ئاریـای ئینگلیزیـە، کە خود 
دیاریکردنـی خەڵکـی ڤێدیکـی هینـدی بـووە کـە خزمایەتیـان لەگـەڵ ئارایـە ئێرانیـەکان 
هەبـووە، کـە دیسـان لەوێـش خۆناسـندنێک بـووە. هـەردوو زاراوەی هیندی و ئێرانی 
لـە فۆرمـی ئاریـاوە هاتـوون کـە لـە لایـەن خێڵە هینـدۆ ئێرانیەکانـەوە باکارهێنراوە بۆ 
ئاماژەکـردن بـە خۆیـان. هەروەهـا بووەتـە سـەرچاوە بـۆ ناوی وڵاتەکـە »ئێران«، لە 
دەسـتەواژەیەکدا کە مانای پاشـایەتی ئارییەکانە. لە رۆژئاوا وەرگێڕانی جۆراوجۆر 
بـۆ ڤێدیـک- ئاریـا بەکارهێنـراوە، بەگشـتی بەواتـای« خانـەدان« هاتـووە، هەرچەنـدە 
لـە راسـتیدا ئێمـە نازانیـن مانـای بنەڕەتـی ئاریـا چـی بـووە)3( زاراوەی ئاریا بەم پێیە 
بێـت زیاتـر پەیوەنـدی بـە جوگرافیـاوە هەیـە نـەک رەچەڵـەک و نـەژاد. بەپێـی ئـەم 
قسـەیەش جوگرافیای ئاریا تەنیا ئێران نەبووە، هەتا ئاریا تەنیا سـەرزەمینی ئێرانی 
گرتبێتـەوە، واتـە خاکـی یـان نیشـتیمانی ئاریاییـەکان، بەڵکـو بـەو خێڵانـە گوتـراوە کە 
بـە خێڵـی هینـدۆ- ئێرانـی ناوبـراون، مانـای وایـە لەسـەر زەمینی هیندو ئێـران ژیاون. 
کەواتـە بـۆ دەبـێ بـە ئێرانـی ناوببرێـن و وشـەی ئێـران ببێتـە ناویـان و تەنانـەت 
وەکـو رەچەڵـەک و نەژادییانـی لـێ بێـت. نـاوی »ئـاری« وەکـو وەکـو زاراوەیـەک 
بووەتـە ئامـرازی خۆناسـاندن و خۆنمایشـکردنی ئیتنۆکەلتـووری میلـەت و پێکهاتـە 
هینـدۆ- ئەوروپیـەکان لـە ناویانـدا ئێرانیەکانیـش. ئـەم نـاوە دواتـر وەکـو چەترێـک 
لـە لایـەن پیـاوان و رابەرانـی ئایینـە ناسـراوە دێرینەکانـی رۆژهەڵاتـەوە، لەوانـەش 
ئایینیەکانـی رێـگ ڤێـدا و ئاڤێسـتاوە بەکارهێنـراوە. هـەروەک پیدەچێت ئـەم ناوە واتە 
نـاوی ئـاری یـان ئاریایـی لـە نـاو زمانـە ئێرانیەکانـی سـەربە خێزانـی زمانـە هینـدۆ 
ئەوروپیـەکان و سانسـکریتی و ئـەو پێکهاتـە دێرینانـەی کـە لـە رۆژهەڵاتی کۆن و بە 
تایبەتـی هینـد ژیـاون وەکـو شوناسـێک بەکارهێنـراوەو هـەر ئـەوەش وایکـردووە لـە 
شـێوەی کۆدا یان بەگشـتی پییان بگوترێت گەلانی ئاری. بینیامین دەڵێت: لە ماوەی 
سـەدەی نـۆزدەدا، پێشـنیاری ئـەوە کـراوە کـە زاراوەی ئـاری تەنیـا بریتـی نەبـووە 
لـە خودناسـێنەری خێڵـە هینـدۆ ئێرانیـەکان، بەڵکـو هەروەهـا خودناسـێنەری پرۆتـۆ- 
هینـدۆ- ئەوروپیـەکان خۆیشـیان بـووە. دواتـر وشـەی ئـاری لـە بـواری لێکۆڵینـەوەدا 

بەکارهاتـووە بـۆ ئامـاژەدان بـە هینـدۆ ئەوروپیـەکان)4(. دیسـان لێرەشـدا زاراوەی 
ئاریـا یـان ئـاری لـە لایـەک وەکـو ئامـرازی دەرخـەری ئیتنـی یـان ئیتنیکـی کەلتووری 
ئایینیـەکان  دەقـە  کۆنتریـن  ناسـێنەری  وەکـو  تـروە  لایەکـی  لـە  دەدرێـت،  نیشـان 
پێشـکەش دەکرێـت. کـە لەهـەردوو بارەکـەدا مـەرج نیـە پەیوەندییەکـی ئەوتـۆی بـە 
ریشـەو رەچەڵـەک و نـەژادەوە هەبێـت، چونکـە ئیتنۆکەلتـووری ئایین و رەچەڵەک لە 
ئاسـتی یەکەمـدا مـەرج نیـە لـە خـاک یـان جوگرافیـاوە وەربگیریـن. دووەم پێکهاتنـی 
زاراوەی ئیتنۆکەلتـووری دەکەوێتـە دوای بوونـی ئیتنـۆس و دەبێـت مێژوویـەک بـۆ 
دەرکەوتنـی زاراوە یـان چەمکـی ئیتنۆس-یـش هەبێـت. بێگومـان باسـکردنی ئیتنـۆس 
لەگـەڵ  ئـەم زاراوانـە  بارێکـدا  لـە هەمـوو  نوێـن و  بابەتـی  نـەژاد..  و رەچەڵـەک و 
ناسـیونالیزمدا  نەتـەوەو  بابەتـی  سـەرهەڵدانی  و  نەتەوەیـی  هەسـتی  دەرکەوتنـی 
بوونەتـە جیـگای بایـەخ و هەریەکـە لـەم زاراوانـە بـۆ بوارێـک یـان بۆ گوزارشـتکردن 
لـە دیـاردە یـان بوویـەک بەکارهێنـراون، کـە ئـەو دیاردەیـە یـان ئـەو هەبـووە زۆر لـە 
پێـش دەرکەوتنـی زاراوەکـەوە بوونـی هەبـووە. لێـرەوە قسـەکردن لەسـەر« ئـاری، 
ئاریـا« وەکـو رەگەزێـک یـان نەژادێـک یان رەچەڵەکێک لـە مێژووی کۆندا کە بنەمای 
بۆمـاوە،  بایۆلۆجیـەوە  لـە رووی  یـان  پەیوەنـدی خوێـن و دەمـار  درووسـتبوونی 
بووبێـت، جێـگای مشـت و مـڕەو کەمتـر بـە لای راسـتی سـەلمێندراودا دەشـکێتەوە. 
بەڵکو قسەکردن لە زاراوەیەک وەکو نەژادی هاوبەشی رووبەرێکی هێجگار فراوان 
لـە کۆمەڵـگای مرۆڤایەتـی ئێسـتا جێـگای گومانـەو تەمومژاویـە.. هیـچ بەڵگەیـەک نیـە 
بـۆ ئـەوەی کـە قسـەکەرانی زمانـی )پرۆتۆهینـدۆ- ئەوروپـی( وەکـو ئـاری ئاماژەیـان 
بـۆ خۆیـان کردبێـت)5(. واتـە قسـەکەرانی خێزانـی زمانـی هینـدۆ- ئەوروپی کە زمانە 
ئێرانیەکانیـش سـەربەو خێزانـەن، خۆیـان ئامـاژەی ئەوەیـان نـەداوە یـان پێداگـری 
ئەوەیـان نەکـردووەو بەڵگـەی ئـەوەش نیـە کـە باسـی ئەوەیـان کردبێـت کـە ئەمـان لە 
نەژادی ئارین. کەواتە جێگای خۆیەتی بپرسـین: ئایا پەیوەسـتکردنی ئەم قسـەکەرانە 
بـە نـەژادی ئاریـەوە لـە کوێـوە سـەریهەڵداوە؟ ئەمـەش گومـان و تەمومـژ لەسـەر 
بەسـتنەوەی قسـەکەرانی ئـەم زمانانـە بـە نـەژادی ئاریـەوە دروسـت دەکات. لێـرەوە 
گومانـی زیاتـر لەسـەر بەسـتنەوەی کاردۆخـی و میـد بـە نـەژادی ئاریـەوە دروسـت 
دەبێـت، بەتایبەتـی ئەگـەر نەتوانرێـت بـە بەڵگـەی بڕواپێکـراو ئـەوە بسـەلمێندرێت کـە 
کاردۆخـی و میـدەکان لـە رۆژهەڵاتـەوە کۆچیـان کردبێـت بـۆ چیاکانـی زاکـرۆس و 
باکـووری میسـۆپۆتامیا. ئـەوە ئاشـکرایە کـورد دەگەڕێتـەوە بـۆ لۆلـۆ و گۆتی کاشـی 

و هـۆری و میتانـی و پێکهاتـە ناسـامیەکانی تـری باکـووری میسـۆپۆتامیاو زاکرۆس 
لەگـەڵ کاردۆخـی و میدیەکانـدا. ئەوانـەی پێشـەوە بێجگـە لـە کاردۆخـی و میدیـەکان، 
لـە ناوچەکـەدا  لـە پێـش باسـکردنی کۆچـی خێڵـە هینـدۆ- ئێرانیەکانـدا  ئەوانـی تـر 
لـە رووی  ئـەوەی کـورد  بـۆ  ئەگـەر گریمانەیەکـی لاواز هەبێـت  پێیـە  بـەم  بـوون. 
رەچەلەکـەوە پەیوەنـدی بـە نـەژادی ئاریـەوە هەبێـت، ئەوا دەبێ لە رێـگای کاردۆخی 
و میدیەکانـەوە هەیبێـت. خـۆ ئەگـەر نەتوانرێـت ئـەوە بسـەلمێندرێت کـە کاردۆخـی 
و میدیـەکان لـە نـەژادی ئاریـن، ئـەوا گریمانـەی گێڕانـەوەی کـورد بـۆ نـەژادی ئـاری 

دەبێتـە گریمانەیەکـی تـەواو لاواز. 

ئـەوە راسـتیەکی رەتنەکراوەیـە کـە ئەگـەر کاردۆخـی و میدیەکانیـش بگەڕێنـەوە 
بـۆ رەگـەزو نـەژادی ئـاری، ئـەوا هێشـتا رێژەیەکـی کـەم لـە کـورد دەگەڕێتـەوە بـۆ 
نـەژادی ئـاری، چونکـە ئـەو خێڵـە هینـدۆ- ئێرانیانـەی کـە لـە رۆژهەڵاتـەوە یـان لـە 
هیندەوە کۆچیان کردووە بۆ زاکرۆس و باکووری میسۆپۆتامیا لەچاو دانیشتوانی 
دەگەڕێتـەوە  کـورد  زۆرینـەی  پێیـە  بـەو  هەربۆیـە  کەمبـوون.  زۆر  ناوچەکـەدا 
بـۆ پێکهاتەکانـی تـر نـەک بـۆ کاردۆخـی و میدیـەکان. بـەڵام ئەگـەری ئـەوەی کـە 
میدیـەکان لـە رۆژهەڵاتـەوە هاتبنـە زاکـرۆس و باکـووری میسـۆپۆتامیا، ئەگەرێکـی 
زۆر لاوازەو ئەگەری ئەوەش هەیە کە نزیکی لە نێوان میدیەکان و سۆمەرییەکاندا 
هەبووبێـت و بوونـی چەندیـن وشـەی هاوبـەش لـە نێـوان زمانی سـۆمەری و زمانی 
کوردیـدا بەڵگەیەکـی بەهێزتـرە بـۆ سـەلماندنی نزیکـی نێـوان ئـەم دوو پێکهاتەیـە 
لەچاو هەموو ئەو بەڵگانەی کە مێژوونووسـانی رۆژئاوا میدیەکان و باپیرانی تری 
کـورد دەبەسـتنەوە بـە کۆچـی خێڵەکانـەوە لـە هینـدو رۆژهەڵاتـەوە بـۆ زاکـرۆس و 
باکـووری میسـۆپۆتامیا، هەرچەنـدە بوونـی پەیوەنـدی نێـوان سـۆمەری و میدیەکان 
یـان سـۆمەری و کـورد تەنیـا ناتوانرێـت لـە رێـگای بوونـی وشـەی هاوبـەش لـە 
نێـوان زمانـی کۆنـی سـۆمەری و کوردیـدا ئەو نزیکیە بسـەلمێندرێت، بەڵکو دەشـێت 
زمانـی  بەسـەر  هەبووبێـت  زمانـی سـۆمەرییەوە  هەژموونـی  بـە  پەیوەنـدی  ئـەوە 

پێکهاتەکانـی دواتـرەوە، چونکـە زمانـی سـۆمەری یەکـەم زمانـی نووسـین بـووە. 

لــە بــارەی میدیەکانــەوە هاتــووە: میدیــەکان خەڵکــی رەســەنی میســۆپۆتامیان و 
هیــچ بەڵگەیــەک لــە ئــارادا نیــە بیســەلمێنێت کــە لــە جێــگای تــرەوە هاتبنــە ناوچەکــە، 
بەڵکــو بــە پێچەوانــەوە زۆربــەی بەڵگــەکان وای دەردەخــەن کــە میدیــەکان خەڵکــی 

رەســەنی ناوچەکــە بــن و لەگــەڵ ســۆمەرییەکاندا هەمــان نەتــەوە بــن)6(. هــەر 
لــەم رووەوە باســیلی نیکیتیــن دەڵێــت: ســەبارەت بــە ریشــەی-نەژادی- کــورد 
ئێمــە لەبــەردەم دوو تیۆرییدایــن، یەکێکیــان رەچەڵەکــی کــورد بــە ئێرانــی )هینــدۆ-
ئەوروپــی( دادەنێــت کــە لــە ســەدەی حەوتــی پێــش زاینــدا لــە ناوچــەی دەریاچــەی 
ــت  ــان دەڵێ ــان، ئەویتری ــردووە بۆ-ســوب- ی ناوچــەی بوهت ــان ک ــەوە کۆچی ئورمی
کــوردەکان گەلێکــی رەســەنن لەگــەڵ بوونــی پەیوەنــدی خزمایەتــی لە نێــوان ئەوان و 
گەلانــی تــری دێرینــی ئاســیادا بــۆ نموونــە کاڵدانیــن و جۆرجییــەکان و ئەرمەنــەکان، 
ئــەوان پێشــتر بــە زمانــی خۆیــان قســەیان کــردووە، پاشــان زمانەکەیــان گــۆڕاوە بــە 

زمانێکــی ئێرانــی تایبــەت)7(. 

ســەرباری ئــەوەی کــە گریمانــەی نزیــک لــە راســتی ئەوەیــە کــە کــوردەکان 
نــەوەی پێکهاتــە جیاوازەکانــی زاکــرۆس و باکــووری میســۆپۆتامیا بــن، لەوانــەش 
لۆلۆلیــەکان و کاســییەکان و گۆتییــەکان و ماناییــەکان و هــۆری و میتانیــەکان 
کــە ئەمانــە دانیشــتووی رەســەنی ناوچەکــە بــوون و ســەرباری بوونــی بۆچوونــی 
لەوجــۆرە کــە لــە هــەزارەی ســێیەمی پێــش زایینــدا کۆچــی ئاریەکان لــە رۆژهەڵاتەوە 
بــۆ ئــەم ناوچانــە روویــداوەو لەســەر ئــەو بنەمایــەش رۆژئاواییــەکان بــە مەبەســت و 
بــۆ ســەپاندنی رەچەڵەکــی ئاریــای بــوون لێکدانــەوەی لــەم جۆرەیــان کــردووە، بــەڵام 
ســەلماندنی ئــەم گریمانەیــە ئاســان نیــەو جگــە لــە داتاشــین شــتێکی تــر ناگەیەنێــت. 
ــەوە ســەر  ــەدا، کــورد دەچێت ــە رەســەنانەی ناوچەک ــان خێڵ ــە ی ــەم پێکهات ــاڵ ئ ــە پ ل
میدیەکانیــش. هــەروەک بۆچوونــی لەوجــۆرەش هەیــە کــە پێیوایــە میدیــەکان لــە 
ســەرەتای هــەزارەی یەکەمــی پێــش زایینــدا لــە رۆژهەڵاتــەوە کۆچیــان کــردووە بــۆ 
بانەکانــی ئێــران و زاکــرۆس و میســۆپۆتامیا. بــەڵام ســەلماندنی ئــەم بۆچوونــەش 
ئاســان نیــە لــە کاتێکــدا لــە نووســراوی بابلیەکانــدا بەڵگــەی ئــەوە هەیــە کــە میدیــەکان 
دانیشــتوانی رەســەنی ناوچەکــەن و لــە خێڵــە کۆچەرەکانــی ئــاری نیــن. هەرچەنــدە 
بۆچوونــی لــەو جــۆرەش هەیــە کــە پێیوایــە دانیشــتوانی رەســەنی وڵاتــی میدیــا 
ــووە، بەڵکــو  ــەت و شارســتانێتیان نەب ــی دەوڵ ــای بنیادنان ــوو بــوون و توان دواکەوت
ئــەوەی دەوڵــەت و شارســتانێتی میدیــای بنیــاد نــاوە خێڵــە کۆچــەرە ئاریەکانــن. 
لــەم بارەیــەوە توێــژەری چیکــی پراشــێک لــە کتێبەکەیــدا بەنــاوی »مێــژووی میدیــا« 
لایەنگــری ئــەم بۆچوونەیــەو دەڵێــت: هــەر کــە ئاریــەکان پێگــەی خۆیــان لەســەر 

خاکــی میدیــا بەهێــز کــرد، دانیشــتوانی ناوچەکــە فەرامــۆش کــران و دەســەڵاتی 
سیاســی کەوتــە دەســت لاوە تــازە پیاکەوتــووە ئاریــەکان. دانیشــتوانی رەســەنی 

ــن)8(. ناوچەکــە بەکەڵکــی ژیانێکــی دیرۆکــی ســەربەخۆ نەدەهات

هاتـووە  سـەرچاوەیەوە  ئـەو  هەمـان  لـە  پراشـێک  بۆچوونـەی  ئـەم  بێگومـان 
یـان  بنیادنرابێـت  شارسـتانێتیەک  کوێیـەک  هـەر  لـە  ویسـتوویەتی  ئامانـج  بـە  کـە 
بەرهەمهاتبێـت، بیگێڕیتـەوە بـۆ رەگـەزی ئـاری، واتـە ئـەو تێـزەی کـە پێیوابـووەو 
رەنگـە تاکـو ئێسـتاش پێیوابێـت نـەژادی ئـاری بـە خۆڕسـک نەژادێکـی شارسـتانیەو 
لەسـەروی نـەژادو رەچەڵەکەکانـی ترەوەیـە. هەروەهـا بە بارێکی تردا پەسـنکردن و 
پیاهەڵدانـی کاری داگیرکەرانـەو بـە سـووک و کـەم بایـەخ سـەیرکردنی دانیشـتوانی 
رەسـەنی میدیا و شـوێنانی تریشـە، کە گوایە نەیانتوانیووە دەوڵەت و شارسـتانێتی 
بەرهەمبهێنـن، بەڵکـو ئـەوە ئـاری نـەژادە شارسـتانێتی و کاراکان بـوون توانیویانـە 
لایـەک  لـە  ئەمـەش  بەرهەمبهێنـن.  شارسـتانێتی  تـردا  ئەوانـی  زەمینـی  سـەر  لـە 
رەوایەتیدانـە بـە نـەژادی ئـاری بـۆ داگیرکردنـی شـوێنانی تـر، لـە لایەکـی تـرەوە 
بـێ بەهـا سـەیرکردنی ئەوانـی تـری نائاریـە کـە توانـای پێشـکەوتن و بنیادنـان و 
شارسـتانێتبوونیان نیـە. لـەم وتەیـەی پراشـێکدا، سـەرباری نەتوانینـی سـەلماندنی 
راسـتیبوونی بۆچوونەکـەی، ئـەوە دەردەکەوێـت کـە تەنانـەت ئەگـەر ئەوەش راسـت 
بێـت کـە ئاریـەکان لـە سـەروبەندی دروسـتبوونی دەوڵەتـی میددا هاتبنـە وڵاتی مید، 
ئـەوا میدیـەکان پێـش هاتنـی ئـەوان هەبـوون و ئـەوان کـە وەکو کەمینەیـەک هاتوون 
کەوتووەتـە  دەسـەڵات  بۆیـە  پێشـکەوتووبوون  و  گوایـە شارسـتانی  لەبەرئـەوەی 
هـەم  و  بـوون  کەمینـە  هـەم  و  هاتـوون  تـازە  هـەم  ئـەوان  واتـە  ئـەوان.  دەسـتی 
تـازە پیاکەوتـوو بـوون، واتـە رەگوریشـەیان لـە سـەر خاکـی میدیـا نەبـووەو پێـش 
هاتنـی ئـەوان گەلـی میدیـا دانیشـتوانی رەسـەنی ناوچەکـە بـوون و پەیوەندییـان بـە 
نـەژادی ئاریـەوە نەبـووە. خـۆ ئەگـەر دواتـر کـورد لـە نـەوەی میدیـەکان بێـت، ئـەوە 
بەڕێژەیەکی زیاتر نەوەی دانیشـتوانی رەسـەنی سـەرزەمینی میدیایە، نەک بە تەنیا 
نـەوەی ئـەو کۆچەرییـە ئاریانـەی کـە تازە هاتوونەتە سـەر خاکی میدیا. واتە لێرەوە 
ئـەوە ئاشـکرا دەبێـت کـە گریمانـەی ئـاری بوونـی کـورد وەکـو نەوەی لۆلـو و گۆتی 
و کاشـی و هـۆری و میتانـی و سـۆباری و میـدو کاردۆخـی گریمانەیەکـی هێجـگار 
لاوازە. لەبـارەی تێڕوانینـی مێژوونووسـیی رۆژئـاواوە بـۆ رۆژهـەڵات بەگشـتی و 

بـۆ مێـژووی میدیـا بـە تایبەتـی، دیاکۆنـۆف دەڵێـت: ئـەو تیۆرییـە مێژووییانـەی زانـا 
بۆرژوازییەکان بوونیادیان نان، جۆراوجۆرن. لەبارەی مێژووی میدیاوە زیاتر ئەو 
تیۆرییانەیـان بـەکار دەهێنـا کـە دەچوونـەوە سـەر تیۆرییەکـەی ئیـدوار مێنێر. بەپێی 
ئـەم تیۆرییانـە لـەو کاتـەدا کـە مێـژووی ئەوروپـا لـە گۆڕانـی بەردەوامـدا بـوو، واتـە 
گۆڕانی رۆژگاری سیستێمی دەرەبەگایەتی بۆ رۆژگاری سیستێمی سەرمایەداری، 
ئاسـیا لە دۆخێکی چەقبەسـتووی سیسـتێمی دەرەبەگایەتیدا بوو. گوایە نەتەوەکانی 
ئاسـیا هەرگیـز ناتوانـن گەشـە بکـەن و پێـش بکـەون. لێـرەدا مێـژوو بریتـی بـوو 
بێگومـان  دەبینیـەوە،  دەرەبەگەکانـدا  بارۆنـە  لـە  خـۆی  سـەروەر«کە  »هـۆزی  لـە 
فەرمانڕەوایـی  ئەوروپیـەکان  هینـدو  یاخـود  ئـاری«  »نـەژادی  ئەوانیشـدا  نێـو  لـە 
ناوچەکەیـان دەکـرد)9(. بێگومـان ئـەم وتەیـەی دیاکۆنـۆف کـە تـا ئەندازەیەکـی زۆر 
نزیکـە لـە بۆچوونـی ئیـدوارد سـەعید لە سـەر رۆژهەڵاتناسـی، گەوهـەری تێڕوانینی 
رۆژئاوایـە بـۆ رۆژهـەڵات یـان بـۆ دەرەوەی رۆژئـاوا. ئەمـەش زیاتـر پـەردە لەسـەر 
ئـەو بۆچوونـە تەمومژاوییانـە سـەبارەت بـە رۆژهـەڵات و بەتایبەتیش میدیا لادەبات 
کە بەرهەمی عەقڵ و تێڕوانینی پشتبەسـتوو بەچەمکی رۆژهەڵاتناسـی نووسـەرانی 
رۆژئاوایـە سـەبارەت بـە مێـژووی میدیـاو هەوڵدان بۆ بە ئاریکردنـی دەوڵەتی میدیا 
و نـەژادی میدیـا. ئەمـەش لـەو روانگەیـەوە دێـت مادەم میدیا لـە قۆناغێکی مێژوویدا 
ئامادەبوونـی هەبـووەو شارسـتانێتی بەرهەمهێنـاوەو ناتوانرێـت پشـتگوێ بخرێـت، 
کەواتـە دەبـێ ئـەو ئامادەبوونـە بەرهەمـی هـۆزی سـەروەر یـان بـە دەربڕینێکـی تـر 
بەرهەمـی نـەژادی بـاڵای ئـاری بێـت. بـۆ سـەلماندنی ئەمـەش باشـترین رێـگا ئەوەیە 
لـە رۆژهەڵاتـەوە هاتـووی  کـە دەوڵەتـی میدیـا بکرێـت بـە بەرهەمـی دەسـتەیەکی 
میـدا  رەسـەنی سـەرزەمینی  دانیشـتوانی  بەرهەمـی  نـەک  پیاکەوتـوو،  تـازە  ئـاری 
لـە یاسـای  کـە لەچـاو ئـەو خێڵـە کۆچەرییـە ئارییانـەدا زۆرینـە بـوون. ئاشـکرایە 
لـە  بـە پێچەوانـەوە. ئەمـەش  نـەک  لەنـاو زۆرینـەدا دەتوێتـەوە  سروشـتدا کەمینـە 
راسـتیدا هەرچەنـدە بـۆ مێـژووی سـەردەمی میدیـا لـە رووی زاراوەوە لـە جێـگای 
خۆیـدا نیـە بـەڵام جۆرێکـە لـە داگیرکردنـی کەلتـووری کـە ئێمـە پێشـتر لەژێـر نـاوی 

»کۆڵۆنیالیکردنـی کەلتـووری«دا باسـمان لێـوە کـردووە)10(. 

ئاشــکرایە لێکدانــەوەی لەوجــۆرەش بــۆ وشــەی.. »ئــاری« دەکرێــت کــە لــە 
وشــەی »ئــار«ەوە هاتبێــت کــە لــە فارســی کۆنــدا بــە مانــای ئاگــر دێــت و ئــاری بــە 



عەتا قەرەداخی

139

واتــای ئاگرپەرســت و ئاریــان بــە واتــای ئاگرپەرســتەکان دێــت)11(. دیــارە ئەگــەر 
ــان  ــان ئاری ــاری ی ــن کــە ئ ــەوا بەئاشــکرا دەبینی ــن ئ ــە بکەی ــەم لێکدانەوەی ســەیری ئ
مانــای نــەژاد هەڵناگرێــت، بەڵکــو هەڵگــری مانــای بڕواهێنــان و پەرســتنە، واتــە 
بەتــەواوی دەلالەتــی ئایینــی هەیــە، ئایینیــش بەهیــچ شــێوەیەک نــەژاد دیــاری نــاکات 
و پەیوەنــدی بــە نــەژادو زمــان و رەنــگ و جێنــدەرەو جوگرافیــاوە نیــە. هــەروەک 
ئەگــەر ئــەم لێکدانەوەیــەش بــۆ مانــای ئــاری یــان ئاریــان راســت بێــت، ئــەوا دیســان 
ناتوانرێــت بســەلمینرێت کــە کــوردی ئێســتا دەگەڕێتــەوە بــۆ نــەژادی ئــاری، چونکــە 
ئــەو پێکهاتانــەی کــە کــوردی ئێســتایان بــۆ دەگەڕێتــەوە لــە لۆلــۆو گۆتــی و میتانــی 
و کاشــی و هــۆری یــان حــۆری و کاردۆخــی و میدیــەکان هیچیــان ئاگرپەرســت 
ــان  ــت نەوەکانی ــە چــۆن دەبێ ــوون، کەوات ــای نەب ــان ئاری ــاری ی ــە ئ ــوون. بەوپێی نەب
بــە ئــاری دابنرێــت؟ هــەر لەبــارەی کــوردەوە ســەبارەت بــەوەی کــە نــەوەی خێڵــە 
کۆچکەرەکانــی رۆژهــەڵات بێــت، کاڤالــی فــۆرزا کــوردی بەوە ناســاندووە کە گەلێکی 
ناوچەییــن و بــە زمانەکانــی باکــووری ئێــران ئاخاوتــن دەکــەن و بەشــێوەیەکی 
گشــتی لــە کاســپیان- قەوقــاز- لــە خۆرئــاواوە نزیکــن هەتــا لــە ئێرانیــەکان لــە 
ناوەنــدو لــە خۆرهــەڵات)12(. ئــەم بۆچوونــەی کاڤالــی جەخــت لــەوە دەکاتــەوە کــە 
کــورد لــە مێژوویەکــی زووەوە لــە هەمــان ئــەو جوگرافیایــەدا بــوون کــە ئێســتا لێــی 
دەژیــن. بێگومــان ئــەوە ئاشــکرایە کــە پێــش پێکهاتنــی ئیتنیکــی- ئیتنۆگیــزی- کــورد 
باپیرانــی کــورد لــە هەمــان ئــەو جوگرافیایــەدا ژیــاون، کــە زۆرینــەی بۆچوونەکانیــش 
ئەوەیــە کــە کــورد نــەوەی تاکــە بنەچەیــەک نیــە بەڵکــو نــەوەی ئــەو پێکهاتانەیــە کــە 
لــە پێــش رووخاندنــی دەوڵەتــی میــددا لــە زاکــرۆس و باکــووری میســۆپۆتامیادا 
ژیــاون. تەنانــەت ســەرباری ئــەوەی توێژەرێکــی دیــاری وەکــو مینۆرســکی زیاتــر 
کــورد دەباتــەوە ســەر مــادەکان و مادەکانیــش وەکــو گەلێکــی ئێرانــی نیشــان دەدات 
و ئــەو بۆچوونانــەی مینۆڕســکیش وەکــو راســتی چەســپاویان لیهاتــووە، بــەڵام ئــەم 
ــدا  ــی مادەکان ــوردی و زمان ــی ک ــوان زمان ــە نێ ــۆی لێکچــوون ل ــەش بەه لێکدانەوەی
درووســتبووە، هەچەنــدە باســی ئــەوەش دەکرێــت کــە لــە رووی زمانــەوە نزیکیەکــی 
ئەوتــۆ لــە نیــوان مــادەکان و کــورددا نیە..چونکــە لــە رووی زمانەوانیــەوە تەنیــا 
ــە کاتێکــدا  ــە نێــوان کــوردو مادەکانــدا کــە هــاو واتــا بــن. ل چەنــد وشــەیەک هەیــە ل
ــەم  ــە)13(. ئ ــە بنەچــەدا ئێرانی ــۆ ئــەوەی بیســەلمێنین کــە کــورد ل ــە ب ئەمــە بــەس نی
بۆچوونــەش لــە جێــگای خۆیدایــە چونکــە لــە نێــوان زمانــی کــوردی و سۆمەریشــدا 

چەندیــن وشــەی هــاو واتــا هــەن، کەواتــە ئەگــەر تەنیــا پشــت بــەو بۆچوونــە زمانیــە 
ببەســترێت ئــەوا بەهەمــان پێوانــە دەبــێ بگوتریــت کــوردو ســۆمەرییەکان لــە هەمــان 
رەچەڵەکــن، کــە ســۆمەرییەکان لــە میســۆپۆتامیدا ژیــاون و باپیرانــی کوردیــش لــە 
باکــووری میســۆپۆتامیاو چیاکانــی زاکــرۆس بــوون. لــە هەمــوو بارێکیشــدا ناشــێت 
ــە، بەڵکــو  ــەژادی هەی ــەک ن ــەک بنەچــەو ی ــە کــوردی ئیســتا ی ــەوە ک ــا لێکبدرێت وەه
ــە توخــم و  ــورد ل ــە ئیتنۆســبوونی ک ــە ب ــە ک ــرە ئەوەی ــە راســتیەوە نزیکت ــەوەی ل ئ
بنەچــەو رەچەڵەکــی فــرە چەشــنەوە هاتووە..لــە رووی کەلتــووری و مێژوویشــەوە 
گریمانەیــەک هەیــە کــە جێــگای لێکدانــەوەو مشــتومڕە. ئــەو گریمانەیــە لەســەر 
جوگرافیــای ناوچەکــە بــە پشــت بەســتن بــە بــواری زمانەوانــی کــورد دروســتبووە، 
بــەوەی لــە رەگەزێــک و کەلتوورێکــی هەمەچەشــن و فراوانتــرە کــە لــە خۆرئــاوای 
ــاوا)14(.  ــران و باشــووری خۆرئ ــد و خۆرهەڵاتــی ئێ ــە ناوەن ئاســیادایەو دوورە ل

لــە رەچەڵەکــی جۆراوجــۆر پێکهاتــووە،  لێــرەدا ئاشــکراتر دیــارە کــە کــورد 
ئەمــەش ئــەو بۆچوونــەی تاکــو ئێســتا وەکــو چەســپاو ســەیر دەکرێــت بــەوەی گوایــە 
ــک  ــە تاکــە رەچەڵەکێ ــەوە، چونکــە کــورد ل ــە رەت دەکات ــە رەچەڵەکــی ئاری کــورد ل
نیــە هەتــا بگوترێــت هەمــوو کــورد لــە رەچەڵەکــی ئاریــە. تەنانــەت ئەگــەر ئــەو 
هەمــە چەشــنیەی رەچەڵــەک و بنەچــەی کــورد رەچەڵەکــی ئاریشــی تێــدا بێــت، 
ــو کــورددا، بەڵکــو ئەگــەر  ــە نێ ــە ل ــەژادی باڵادەســت نی ــاری ن ــەژادی ئ ــەک ن ــەوا ن ئ
ــە. هــەروەک پێشــتریش ئاماژەمــان  ــر نی ــە کەمینەیەکــی کــەم زیات ــەوە ل هەشــبێت ئ
بــۆ ئــەوە کــرد، تەنانــەت ئەگــەر ئــەو بۆچوونــەش راســت بێــت کــە هەنــدێ لــە خێڵــە 
کۆچــەرە ئاریــەکان لــە رۆژهەڵاتــەوە بــەرەو زنجیــرە چیاکانــی زاکــرۆس کۆچیــان 
ــرۆس زۆر  ــدا، دانیشــتوانی رەســەنی زاک ــی گەیشــتنی ئەوان ــە کات ــەوا ل ــت، ئ کردبێ
ــە ئاریــە هاتووانــە- ئەگــەر هاتنەکەیــان راســت بێــت- زیاتــر بــوون. بۆیــە  ــەو خێڵ ل
ئەگــەر ئــەو خێڵــە ئاریانــە هەبووبــن و تــا ســەروەختی بــە ئیتنۆســبوونی کوردیــش 
مابنــەوە، ئــەوە لــە کەمینەیــەک زیاتــر نەبــوون. هــەروەک خاڵێکــی تــری گرنــگ لــەم 
وتەیــەی ســەرەوەدا ئەوەیــە کــە دەرکەوتنــی کــورد یــان ئــەو جوگرافیایــەی کــە 
ــە ناوەنــدو باشــووری خۆرهــەڵات و تەنانــەت  کــورد لەســەری بووەتــە ئیتنــۆس، ل
لــە خۆرئــاوای ئێرانیشــەوە دوورە، بەڵکــو لــە خۆرئــاوای ئاســیادایە، کــە مەبەســت 

ــە.  ــووری میســۆپۆتامیاو ئەناتۆڵیای ــەش باک لەم

رەنگــە یەکێــک لــەو هۆکارانــەی کــە پێــش خەڵکــی تــر، مێژوونووســانی کــوردو 
ناسیونالیســتانی کــورد خۆیــان بــە ئــاری دانــاوەو بــێ هیــچ گومــان و دوو دڵیــەک 
خۆیــان گەڕاندووەتــەوە بــۆ نــەژادی ئــاری، لــەوەوە ســەرچاوەی گرتبێــت، کــە ئەمان 
بــە متمانــەوەو بــێ هیــچ گومانێــک کوردیــان نــەک هــەر بــە نــەوەی میدیــەکان دانــاوە 
بەڵکــو کوردیــان وەکــو درێژکــراوەی میدیــەکان دانانــەوەو ئــەو بۆچوونانەشــی 
ــاری وەکــو راســتیەکی  ــەژادی ئ ــەوە ســەر ن ــەک بردۆت ــە رەچەل ــان ب کــە میدیەکانی
رەتنەکــراوە وەرگرتــووە. واتــە لەســەر بنەمــای بڕوابــوون بــەوەی کــە کــورد نــەوەی 
میدیەکانــەو میدیەکانیــش ســەر بــە نــەژادی ئاریــن، کەواتــە دەبــێ کوردیــش ســەر 
ــن  ــەوەی وەکــو کۆنتری ــی میدیەکانیــش ئ ــی ئاریبوون ــت. بابەت ــاری بێ ــەژادی ئ ــە ن ب
ســەرچاوە باســی دەکات و تــا ئــەم دواییانــەش وەکــو راســتیەکی رەتنەکــراوە 
باســکراوەو بــڕوای پێهێنــراوە قســەو بۆچوونەکانــی باوکــی مێــژوو هیــرۆدۆت 
و بۆچوونەکانــی ســترابۆیە کــە ئــەوەی ئــەوان ســەبارەت بــە بنەچــەی میدیــا و 
پارســەکان و گەلانــی تــری ناوچەکــە گوتوویانــە وەکــو راســتیەکی چەســپاوی 
لێهاتــووە« بەپێــی وتەکانــی هیــرۆدۆت و ســترابۆ ماد-میدیــەکان لقێکــن لــە خێزانــی 
ــە  ــر لقیکــی ســەرەکییە ل ــە خــۆی ژێ ــی ک ــان ئێران ــاری، ی ــە ئ ــی ناســراو ب مرۆڤایەت
نــەژادی هینــدۆ ئەوروپی..پارســەکان، میدیــەکان، ســاگارتتیەکان، خەواڕیزمیــەکان، 
قەندەهارییــەکان،  زارانگیــەکان،  هیرکانییــەکان،  ســوغدییەکان،  باکتەرییــەکان، 
ئــەو  بــەڵام  بــوون)15(.  ریشــە  یــەک  لــە  هەموویــان  سانســکریتی،  هیندیەکانــی 
ریشــەیە چیــە؟ لــە راســتیدا لەســەردەمی هێــرۆدۆت و ســترابۆ و کتســیاس...دا 
باســی نزیکــی و هاونــەژادی پێکهاتــەکان کــراوە، نــەک نــاوی نــەژادەکان دیــاری 
کرابێــت، چونکــە نــاوی نەژادەکانــی وەکــو ســامی و ئــاری و... لــە ســەدەی هــەژدە 

بــۆ دواوە دەرکەوتــوون.

بێگومــان ئەگــەر ئــەوە راســتبێت کــە کوردەکانــی ئێســتا نــەوەی راســتەقینەو 
ــەر  ــە- ئەگ ــی نی ــن بوون ــی خاوێ ــدە خوێن ــن -هەرچەن ــەکان ب ــی میدی ــی خاوێن خوێن
ئــەوەش راســتبێت کــە میدیــەکان لــە نــەژادی ئــاری بــن، بەوپێیــە کــورد لــە بنەچــەو 
نــەژادی ئاریــە. بــەڵام زۆرینــەی بەڵگــەو بۆچــوون و لێکدانــەوەکان پشــتگیری ئــەوە 
ــەی روون و  ــەو بەڵگ ــان نی ــەک بنەچــەو نەژادیی ــز ی ــوردەکان هەرگی ــە ک ــەن ک دەک
ســەلمێنەریش لەبەردەســتدا نیــە بــۆ پێداگــری کــردن لــەوەی کــە کــوردەکان تەنیــا 

نــەوەی میدیــەکان بــن. ئێمــە پێشــتر ئاماژەمــان بــۆ ئــەوە کــرد دەشــێت میدیــەکان 
یەکێــک لــەو چەندیــن پێکهاتانــە بــن کــە کوردیــان بــۆ دەگەڕێتــەوە، بــەڵام هەرگیــز 
ناشــێت زۆرینــەی کــوردەکان نــەوەی میدیــەکان بــن.« ئــەوە ســەلمێندراوە کــە 
مێــژووی کەلتــووری کــورد لــە تیۆریــی مــادەکان جیایــە، ئــەوەش بەپێــی ئــەو 
بەڵگانــەی کــە لــە لایــەن بارپۆڵــد جــۆرج 1776-1831 لــە ســەرەتاکانی نیــوەی 

ســەدەی نۆزدەیەمــدا لێــی کۆڵراوەتــەوە و بڵاوکراوەتــەوە)16(.

تەنانــەت ئەگــەر وەکــو گریمانەیــەک بەشــێک لــە کــوردی ئێســتا نــەوەی مــادەکان 
بــن، هێشــتا گومانــی زۆر دەوری رەچەڵــەک و نــەژادی مادەکانــی داوەو زیاتــر 
لــەوەی کــە لــە کۆچــەرە ئاریــەکان بن، لــە خێڵە کۆچەری و شــوانکارە ناوخۆییەکانی 
لەوجــۆرەش هەیــە  تەنانــەت بۆچوونــی  باکــووری میســۆپۆتامیان.  زاکــرۆس و 
ــو پێکهاتەیەکــی  ــان وەک ــەک هــەر مادەکانی ــاوا ن ــی رۆژئ ــژەران و لێكۆلەران ــە توێ ک
ــان بۆچــوون  ــەت هەم ــو تەنان ــاوە، بەڵک ــان دان ــۆ مەبەســتی خۆی ــاری ب ــەژاد ئ ــە ن ب
بــۆ دانانــی پارســەکانیش بــە نــەژادی ئــاری و بــە بەشــێک لــە هیندۆئەورپیــەکان 
ئامانجــدار بــووەو لەژێــر کاریگــەری چەمــک و روانیــن و ســتراتیژو ئایدۆلۆجیــای 
ئۆرێنتالیزمــدا بــووە. لــەم رووەوە ئیقــرار عەلــی یێــف دەڵێــت: هێنانــە گــۆڕی ئــەوەی 
کــە مــادەکان تەنیــا هــەر ئێرانــی بــوون، بێگومــان بەرهەمــی لایەنگریــی ئامانجــدارو 
بیرۆکــەی لــە رووی زانســتیەوە رووکەشــیی کۆچکردنــی هیندۆئەوروپییەکانــە. ئــەم 
بیرۆکەیــە بــەدەر لــە هەنــدێ حاڵەتــی نــاوازە، زیاتــر لەســەر بنەمــای روانگــە مــردوو 
و میتافیزیکییــەکان بینــا کــراوە. ئاشــکرایە کــە نابــێ وەک لایەنگرانــی ن.ی. مــار 
دژایەتــی بیرۆکــەی کۆچبــەری بکەیــن} مــار پێیوایــە کــە مــاد بــە تــەواوی دانیشــتوانی 
خۆجێــی ناوچەکــەن و کۆچبەرانــی رۆژهاڵاتــی لــە نێــو مادەکانــدا بوونــی نیــە..{، 
–لــە  بــۆرژواکان  لێکۆڵــەرە  هــەرە زۆری  زۆربــەی  نابــێ وەک  هــاوکات  بــەڵام 
رابــردوو ئێســتادا- هەمــوو کۆچبەرییــەکان بــە بەشــێک لــە مێــژووی مــاد لــە قەڵــەم 
بدەیــن. ئــەوان بۆیــە پێویســتیان بــە داهێنانــی ئاخێزگــەی هیندۆئەوروپی]ئێرانــی[ بــۆ 
ــەوە«  ــۆی »کۆچــی ئاریەکان ــا بەه ــەکان تەنی ــە بیســەلمێنن ئێرانی ــوو، ک ــادەکان ب م
توانیــان بــە ژیانــی مێــژووی ســەربەخۆ بگــەن- ئەمــەش رای زانــای بەناوبانگــی 
کۆتایــی ســەدەی نــۆزدەو ســەرەتای ســەدەی بیســت بــوو-)17(. کەواتــە لێــرەدا 
ــی  ــە ئەوان ــاوا، وات ــی رۆژئ ــە نووســەران و لێكۆڵەران ــە پێشــەوە ک ــەوە دێت باســی ئ

کــە ئیقرارعەلــی یێــف و دیاکۆنــۆف بــە لێکۆڵەرانــی بــۆرژوا ناویــان دەبــەن، کــە 
زۆرینەیــان بەپێــی بنەچــەو رەچەڵــەک ئــاری نــەژادن، وای دەبینــن هەر شارســتانێتی 
ــە دەســەڵاتی ئیســامیدا  ــوون ب ــن و ب ــژووی پێــش دەرکەوت ــە مێ و پێشــکەوتنێک ل
بەرهەمــی  دەبــێ  بەپێویســت  بەرهەمهاتبێــت،  میســۆپۆتامیادا  رۆژهەڵاتــی  لــە 
هیندۆئەوروپیــەکان یــان نــەژادی ئــاری بووبێــت. ئەمــەش نــەک هــەر بــۆ مێــژووی 
ــۆ نووســین و  ــدا، بەڵکــو ب ــژووی نوێ ــە مێ ــاوا ل ــەوەی رۆژهەڵاتناســی رۆژئ لێکۆڵین
تۆمارەکانــی هێــرۆدۆت و ســترابۆ-ش دەمانخاتــە بــەردەم گومانــەوەو ئەوەمــان 
ــی شارســتانێتیان  ــەکان بەرهەمهێنان وەکــو راســتیەک نیشــان دەدات کــە رۆژئاوایی
بــە هیــچ رەچەڵــەک و نەژادێکــی تــری غەیــری رەچەڵــەک و نــەژادی ئــاری رەوا 
ــەکان و پاشــانیش  ــداوە شوناســی سارســتانێتی میدی ــە هەوڵیان ــووە، هەربۆی نەبینی
شارســتانێتی پارســەکان بە هەخامەنشــیەکان و ئەشــکانیەکان و ساسانیەکانیشــەوە 
کــە لــە دەرەوەی هەژموونــی رۆژئاوابــوون، بکــەن بــە بەرهەمــی نــەژادی ئــاری و 
بەرهەمــی هیندۆئێرانیــەکان. بــۆ ئــەو مەبەســتەش کورتتریــن رێــگا ئــەوە بــووە کــە 
میدیەکانیــان بــە نــەژادی ئــاری و بــە نــەوەی کۆچبــەرە هیندۆئەورپیــەکان دانــاوە. 
دیــارە دەشــێ هەمــان لێکدانــەوەو بۆچوونیــش بــۆ بــە ئــاری دانانــی پارســەکانیش 
بەجۆرێــک نزیــک بێــت لــە راســتی. لەســەر بنەمــای ئــەم بۆچوونــەش دیســان ئەگــەر 
ــە کــورد  ــەت بەشــێک ل ــان تەنان ــە گشــتی ی ــەوە راســتبێت کــە کــورد ب ــەی ئ گریمان
نــەوەی میدیــەکان بێــت، هێشــتا لــە رووی رەچەڵــەک و بنەچــەوە کــورد ناچێتــەوە 

ــەکان. ــاری و هیندۆ-ئێرانی ــەژادی ئ ســەر ن

بێگومــان ئــەوەی پەیوەنــدی بــە بوونــی کــورد بــە نــەژادی ئــاری و بــە میلەتانــی 
هیندۆئێرانــی و تەنانــەت لــە ئاســتیکی تــردا بــە هیندۆئەوروپییەکانــەوە هەیــە، ئــەوەی 
هێناوەتــە بەربــاس کــە ئایــا کــورد نــەوەی ئــەو خێڵــە ئاریــە هیندۆئەوروپیانەیــە کــە 
ــە راســتیدا  ــان ل ــران، ی ــی ئێ ــۆ بانەکان ــردووە ب ــان ک ــەوە کۆچی ــە رۆژهەڵات ــە ل گوای
کــورد نــەوەی ئــەو پێکهاتانەیــە کــە دانیشــتووانی رەســەنی زاکــرۆس و باکــووری 
میســۆپۆتامیا بــوون؟ هەڵبــەت زۆرینــەی میدیاناســان و مێژوونووســانی مێــژووی 
دێرینــی میســۆپۆتامیاو پــارس و نووســەرانی رۆژئاوایــی کــە زۆرینــەی ئەمــەی 
بــە  ئاریکــردن و  بــە  کــە گەوهەرەکــەی  ئۆرێنتاڵیزمــەوە  لــە روانگــەی  دواییــان 
هیندۆئەوروپاییکردنــی میلەەتانــی دیــارو خــاوەن شارســتانێتی رۆژهەڵاتــە، ئــەوەی 

پێیگەیشــتوون وەکــو دەرئەنجــام ناجێگیــرەو تەنانــەت دژایەتــی تێدایــە. ئەمــەش 
نووســینەوەی  وەکــو  هەیــە  مێــژووەوە  نووســینەوەی  چۆنێتــی  بــە  پەیوەنــدی 
رووداوەکان. واتــە ئەگــەر مێــژوو تەنیــا بریتــی بێــت لــە نووســینەوەو تۆمــاری 
رووداوەکان، ئــەوا بــە دڵنیاییــەوە مەبەســت و ئامانجــی مێژوونــووس رۆڵــی دیــار 
ئــەم قســەیە  لــە چۆنیتــی نووســینەوەی رووداوەکانــدا. دیــارە ئەگــەر  دەبینێــت 
بــۆ مێــژووی نــوێ یــان بــۆ ئــەو مێــژووەی لــە کاتــی روودانــی رووداوەکانــدا 
دەنووســرێتەوە زۆر نزیــک بێــت لــە راســتی، ئــەوا لێکۆڵینــەوە لــە مێــژووی دێریــن 
روودانیانــدا  ســەروەختی  لــە  تێپەڕیــوەو  بەســەردا  زۆریــان  رووداوەکان  کــە 
تۆمــار نەکــراون، میزاجــی مێژوونــووس رۆڵــی گرنــگ دەبینێــت لــە خــراپ یــان بــە 
ئاوەژوونووســینەوەی مێــژوودا. بێگومــان ئەگــەر ئەمــە بــۆ میلەتانێــک کــە مێــژووی 
خۆیانیــان نووســیوەتەوە بــە تایبەتــی ئــەو میلەتانــەی کــە لــەو قۆناغانــەدا نووســینی 
خۆیانیــان هەبووبێــت بــە جۆریــک راســتبێت، ئــەوا بــۆ میلەتانــی دەرەوەی مێــژوو، 
واتــە ئــەو میلەتانــەی کــە نەبوونەتــە خاوەنــی دەوڵــەت و لە رابردووشــدا نووســینیان 
نەبــووە، لــە جــۆری کــورد، ئــەوە راســتیەکی رەتنەکراوەیــە. بــە تایبەتــی لەبەرئــەوەی 
خۆیــان نەیانتوانیــووە مێــژووی خۆیــان بنووســنەوە، ئــەوا یــان ئەوانی تــر مێژوویان 
بــۆ نووســیونەتەوە، کــە دەشــێ نەیارەکانیشــیان بووبــن، یــان ئەوانــە بووبــن کــە لــە 
پێنــاوی جوانکردنــی مێــژووی خۆیانــدا، مێــژووی ئەوانیــان ناشــیرین کردبێــت، یــان 
وەکــو ئــەوەی خۆیــان ئارەزوویــان کــردووە، بەوجــۆرە مێــژووی میلەتانــی وەکــو 
کوردیــان نووســیووەتەوە. کــە ئاشــکرایە بــە ئــاری دانانــی باپیرانــی کــورد، یــان بــە 
هیندۆئێرانــی و هیندۆئەورپــی دانانــی باپیرانــی کــورد، یــان بــە شــوانکارەو دڕنــدەو 
ــە  ــوو جنۆک ــە نــەوەی دێ ــان ب ــورد خــۆی، ی ــوردو ک ــی ک ــی باپران ســەرەتایی دانان
دانانــی کــورد.. بەگشــتی دەرئەنجامــی ئــەو بۆچوونانــەن کــە بــە نابابەتــی ســەیری 

ــان کــردووە.  کــوردو باپیرانــی کوردی

بێگومــان هــۆکاری ســەرەکی ئــەوەی کــە میدیــەکان بــە ئــاری بزانرێــن یــان 
ناوببرێــن، دەگەڕیتــەوە بــۆ قســەکانی کســتیاس و هیــرۆدۆت کــە ئــەوان لــە رووی 
کاتــەوە لــە مێژوونووســانی تــری میدیــا نزیکتربــوون لــەو ســەردەم و رووداوانــەوە 
بــە  پەیوەنــدی  کــە  کســتیاس  تایبەتــی  بــە  نووســیوەتەوە.  مێژووەکەیــان  کــە 
پارســەکانەوە هەبــووەو دەســەڵاتی پارسەکانیشــی وەکــو درێژەپێــدەری دەســەڵاتی 

میدیــا ســەیرکردووەو هەردووکیانیشــی بــە دەســەڵاتی نــەژادی ئــاری و ئێرانــی 
داوەتــە قەڵــەم. ئــەم بۆچوونــەش لەگــەڵ روانینــی نووســەرانی نوێــی رۆژئــاوادا 
ســەبارەت بــە میدیــاو پــارس و نــەژادی ئــاری و هیندۆئێرانــی و هیندۆئەوروپیــەکان 
هاوشــێوەیە. راولینســۆن دەڵێت: یەکەمین بەیەکگەیشــتنی میدیاو ئاشــوور لە کاتێکدا 
ــی  ــا دوای ماوەیەک ــا تەنه ــوو، میدی ــدا ب ــزی خۆی ــەی هێ ــە لوتک ــە ئاشــوور ل ــوو ک ب
درێــژ لــە لاوازی و نادیــاری، تــازە دەرکەوتبــوو. ئــەم یەکەمیــن بەیەکگەیشــتنە هــەر 
ئەوەیــە کــە کســتیاس وەکــو رۆژی شۆڕشــی گــەورە نــاوی دەهێنێــت، کــە بــوو بــە 
هــۆی ئــەوەی ئیمپراتۆرێتــی خۆرهــەڵات لــە ژێــر دەســتی ســامییەکان بێتــە دەرەوەو 
بکەوێتــە ژێــر دەســەڵاتی ئاریــەکان. نیشــتەجێبوونی درێژمــەودای کتســیاس لــە 
نێــوان پارســەکان، بووەتــە هــۆی لایەنگریکردنــی لــە ئــەم خەڵکــە و ئــەم لایەنگرییــە 
تەنانــەت خزمــە نزیکەکانــی ئــەوان، واتــە میدیەکانیشــی گرتووەتەوە. ئەو-کســتیاس- 
بەهــۆی درەوشــانەوەی ئــەم دوو نــەژادە ئاریــەوە، دەســتپێکی ئیمپراتۆرێتەکەیــان 

ــە بــەرواری راســتەقینە دەگەڕێنێتــەوە)18(. بــۆ بەروارێکــی زۆر پێشــووتر ل

لێــرەدا راولینســۆن باســی دەرکەوتنــی میدیــا لــە قۆناغێکــی زۆر پێشــتر لــە 
دروســتبوونی دەوڵەتــی میدیــا دەکات، کــە دواتــر بــۆ ئاخاوتنــی ئــەوە دەگەڕێینــەوە، 
پێشــتر  کــە  میدیــەکان  یەکــەم  ئەوەیــە  ئاشــکرایە  وتەیــەدا  لــەم  ئــەوەی  بــەڵام 
لاوازو نادیاربــوون، بــەڵام دواتــر بەهێــزەوە دەرکەوتــوون و ئاشــکرایە بوونەتــە 
ــدا، دەوڵەتــی ئاشــوورییان  ــە ســاڵی 612ی پێــش زایین ئیمپراتۆرێتێکــی بەهێــز کــە ل
روخانــدووە. کتســیاس لەبــری ئــەوەی بڵێــت دەســەڵات کەوتــە دەســتی میدیــەکان، 
کــە  دانــاوە  وای  ئــەو  واتــە  ئاریــەکان،  دەســتی  ژێــر  کەوتــە  دەســەڵات  دەڵێــت 
ــەکان  ــەوەی کــە میدی ــووە ل ــەو دڵنیاب ــن ئ ــە بڵێی ــان راســتتر وای ــن، ی ــەکان ئاری میدی
ــەم جــۆرە زۆر  ــەت ئەگــەری راســتی گریمانەیەکــی ل ــن. هەڵب ــەژادی ئاری ســەربە ن
کەمە. دووەم راولینســۆن باســی ئەوە دەکات کە کتســیاس گواســتنەوەی دەســەڵات 
بــۆ دەســتی میدیــەکان کــە دیــارە ناویشــیان نابــات وەکــو درەوشــانەوەی ئــەو دوو 
نــەژادە ئاریــە ســەیر دەکات. دیــارە مەبەســتی لــە دوو نــەژادی ئــاری میدیــەکان و 
پارســەکانە، کــە لــە راســتیدا بــۆ ئــەو مێــژووە پارســەکان هێنــدە ناســراو نەبــوون، 
چونکــە مێــژووی دیــاری پارســەکان لــە بنەماڵــەی هەخامەنشــیەکانەوە دەســت 
پێــدەکات، کــە ئەوانیــش دەســەڵاتێکی ناوچەیــی بــوون، هەتــا ئــەو کاتــەی لــە ســاڵی 

ــژووی  ــە مێ ــد، وات ــای روخان ــی میدی ــەم دەوڵەت ــدا، کۆرشــی یەک ــش زایین 550ی پێ
ــی  ــە دروســتبوونی دەوڵەت ــەک ل ــەوە دەســتپێدەکات ن ــەو کات دەســەڵاتی پارســی ل
دەوڵەتــی  پارســەکان  کــە  ئاشــکرایە  میدیــاوە.  دەســەڵاتی  گەشــەکردنی  میدیــاو 
میدیــان روخانــدووە، ئیتــر چ بنەمایــەک هەیــە بــۆ ئــەوەی دەوڵەتــی روخێنــراوی 
نــەژادی  پارســی هەخامەنشــی وەکــو دەســەڵاتی  میدیــاو دەوڵەتــی روخێنــەری 
ئــاری لەبەرامبــەر دەســەڵاتی ســامیدا دابنرێــن، یــان ســەیر بکرێــن. وەکــو پێشــتریش 
ئاماژەمــان بــۆ کــرد باســکردنی میدیــەکان وەکــو میلەتێکــی ســەربە نــەژادی ئــاری 
زیاتــر پەیوەنــدی بــەو بۆچوونــەی کتسیاســەوە هەیــە کــە وەکــو راســتی چەســپاو 

خســتوویەتیە ڕوو.

دیــارە ئــەوە ئاشــکرایەو وەکــو پێشــتریش ئاماژەمــان بــۆ کــرد هیــچ بەڵگەیەکــی 
بەهێــزی ئەوتــۆ لەبەردەســتدا نیــە کــە بیســەلمێنێت کــورد بــە تەواوەتــی نــەوەی 
میدیەکانــن، بۆیــە ئەگــەر گریمانــەی ئــەوەش بکرێــت کــە ئــەو بۆچوونــەی کتســیاس 
راســتەو میدیــەکان لــە نــەژادی ئاریــن، هێشــتا ئەمــە ئــەوە ناگەیەنێــت کــە کــورد لــە 
نــەژادی ئاریــە، چونکــە لــە زیاتریــن ئەگــەردا ئەوەیــە کــە بەشــێک لــە کــورد نــەوەی 

میدیــەکان بــن.

خێڵــە  کۆچــی  پێــش  لــە  زۆر  میدیــەکان  کــە  هەیــە  ئــەوە  بۆچوونــی  بــەڵام 
هیندۆئەوروپیــە ئــاری نەژادەکانــەوە بــەرەو رۆژئــاواو بانەکانــی ئێــران هاتبــن، لــە 
باکــووری میســۆپۆتامیاو ئــەو شــەش یــان حــەوت زنجیــرە چیایــەدا ژیابــن کــە 
ــەی  ــۆ گریمان ــاژە ب ــەوە جــۆرج راولینســۆن ئام ــەم بارەی ــرۆس ناســراوە. ل ــە زاک ب
بــوون و دەرکەوتنــی میدیــەکان لــە هەمــان ئــەو جوگرافیایــەی کــە تیایــدا بــوون 
دەخاتــە ڕوو. ئەویــش یەکــەم لەســەر بنەمــای بوونــی نــاوی »مــادای«ە لــە کتێبــی 
وەچــەی نەوەکانــی نوحــداو دووەم ئەوەیــە لــە لایــەن بروســەوە لــە نووســینەکانیدا 
ســەبارەت بــە بنەماڵــە کــۆن و بوومییەکانــی کلدانیــدا خراوەتــە روو، کــە تیایــدا 
باســی ئــەوە دەکات لــە دوو هــەزار ســاڵ پێــش زایینــدا خەڵکــی مــاد بابلیــان داگیــر 
کــردووە. لــەم رووەوە راولینســۆن دەڵێــت: دوو تێبینــی راچڵەکێــن لــە کارەکانــی 
ــدۆس  ــی تۆڵ ــە کتێب ــن. ل ــدا دەبینرێ ــە یەکتری ــاواز ل دوو کەســایەتی زۆر دوورو جی
ــی  ــەوەری دەیەم ــە ت ــوح[ ک ــی ن ــی وەچــەی کوڕەکان ــان] کتێب ــان هەم ــوح ی ــی ن بەن
کتێبــی پەیدابــوون ]تــەورات[ پێکدەهێنێــت و هەروەهــا لــە کاری مووســا کــە بــە 

ئەگەرێکــی زۆر لــە نزیکــەی 1500 ســاڵ پێــش زاییــن نووســراوە، ئێمــە وشــەی 
مــادای کــە لــە هەمــوو شــوێنێکی تــردا نیشــاندەری مادەکانــە- لــە بنەچەنامــەی 
کوڕەکانــی یافســدا دەبینیــن. ئــەم وشــەیە لەوێــدا لەگــەڵ چەنــد ناونیشــانی رەگــەزی 
گرنگــی دیکــەی وەکــوو گۆمــەر، ماجــوج، جــاوان، توبــال و مێشــێ یەکدەگرنــەوەو 
ــی وشــەی  ــە بوون ــە)19(. کەوات ــی بەجــێ، پیشــاندەری خەڵکــی میدیای ــێ گومانێک ب
ــی  ــە کات ــە ل ــت ک ــەوە دەگەیەنێ ــدا، ئ ــە تەورات ــت ل ــادەکان دێ ــای م ــە مان ــە ب ــادا ک م
نووســینی یــان هاتنــی تەوراتــدا مــادەکان بوونیــان هەبــووەو بوونێکــی دیاریــش 
بۆیــە ناویــان لــەو کتێبــەدا هاتــووە. ئاشــکرایە کــە هاتنــی تــەورات پێــش کۆچــی 
خێڵــە ئاریــەکان بــووە بــۆ بانەکانــی ئێــران و چیاکانــی زاکــرۆس. ئەمــەش ئــەوە لــە 
راســتی نزیــک دەکاتــەوە کــە مــادەکان لــە پێــش ئــەو شــەپۆلی کۆچــەی ئاریەکانــدا 
بوونێکــی دیــارو لەبەرچاویــان هەبــووە، بۆیــە ناشــێت ئــەو گریمانەیــە راســتبێت کــە 
مــادەکان ســەر بــە نــەژادی ئــاری بــن. هەرچەنــدە بۆچوونــی لەوجــۆرەش دەبینرێــت 
کــە باســی ئــەوە دەکات کــە ئاریــەکان لــە دوو قۆناغــی جیــادا هاتوونەتــە ناوچەکــەو 
قۆناغــی یەکــەم دەگێڕنــەوە بــۆ مێژوویەکــی کۆنتــر. دیــارە ئــەم بۆچوونــەش کاتێــک 
هاتۆتــە ئــاراوە کــە بەڵگــەی ئــەوە دەرکەوتــووە بوونــی مــادەکان لــە ناوچەکــەدا بــۆ 
پێــش کۆچــی خێڵــە ئاریاییــەکان دەگەڕێتــەوە. باســکردنی کۆچــی کۆنتــری خێڵــە 
ئاریاییــەکان بــۆ رۆژئــاوای ئاســیا دوای دەرکەوتنــی ئــەو بەڵگانــە ســەریهەڵداوە، کــە 
ئــەوەش هــەر بــەو مەبەســتە بــووە لــە هەمــوو بارێکــدا میدیــەکان ببەســترێنەوە بــە 

ــەوە. ــەژادی ئاری ن

هەروەهــا لــە لایەکــی تــرەوە باس و خواســێک ســەبارەت بە بوونــی زۆر کۆنتری 
میدیــەکان دێتــە ئــاراوە، کــە دەشــێ هەمــان شــێوەی زۆرێــک لــەو بۆچوونانــەی 
تــری پەیوەســت بــە میلــەت و پێکهاتــە دێرینەکانــی نــەک هــەر ناوچەکــەی ئێمــە 
بەڵکــو هەمــوو جیهــان وەکــو ئەفســانە لێکبدرێتــەوە، بــەڵام دیســان ئــەو بۆچوونانــە 
لێکدانــەوەو  بــە لای هەنــدێ  بــن هێشــتا بەجۆرێــک خەیــاڵ  ئەگــەر ئەفســانەش 
شــیکردنەوەدا دەبــەن کــە دەشــێ رووتکــراوە نەبێــت لــە راســتی. وەکــو ئاماژەمــان 
پێکــرد بۆچوونێکــی شــێوە ئەفســانەیی ســەبارەت بــە بوونــی مــادەکان لــە دوو 
هــەزار ســاڵ پێــش زایینــدا هەیــە، کــە نــەک هــەر ئــەوە نیــە نــاوی مــاد هاتبێــت بەڵکــو 
باســی بەهێــزی و ئامادەبــوون و دەســەڵاتی مــادەکان دەکات لــە مێژوویەکــی وەهــا 

دێرینــدا، کــە ئەگــەر بتوانرێــت ئــەم بۆچوونــە بســەلمێندرێت، ئــەوا هیــچ بەڵگەیــەک بۆ 
پەیوەنــدی نێــوان مــادەکان و نــەژادی ئــاری نامێنێــت. ئەویــش بریتیــە لــە تێبینــی و 
بۆچوونێــک کــە لــە لایــەن برۆسۆســەوە خراوەتــە ڕوو. برۆســۆس مێژوونووســێکی 
دێرینــی گرنگــی بابلیــە. ئــەم مێژوونووســە گرنگــە لــە نووســینەکانیدا ســەبارەت 
ــش  ــک پێ ــە رۆژگارێ ــە ل ــدووە ک ــی رایگەیان ــی کلدان ــە کــۆن و بوومییەکان ــە بنەماڵ ب
ــە نــاکاو بابلیــان  ــە دوو هــەزار ســاڵی پێــش زایینــدا، خەڵکــی مــاد بــە هێرشــێکی ل ل
بــۆ مــاوەی 224 ســاڵ  لەوێــدا دامەزرانــدووەو  داگیرکــردووەو پاشــایەتییەکیان 
بــووە.  دەســتەوە  بــە  دەوروپشــتیان  ناوچەکانــی  شــارەو  ئــەو  دەســەڵاتدارێتی 
هەشــت پاشــا لــە نــەژادی ئــەوان لەســەر تەختــی پاشــایەتی بابــل دانیشــتوون)20(. 
لێــرەدا ســەرباری ئــەوەی ئێمــە بەجۆرێــک وەکــو خەیاڵــی ئەفســانەیی باســی ئــەم 
رووداوەمــان کــرد، بــەڵام لەگــەڵ پەیوەســت بــەم سەرگوزشــتەیە چەنــد پرســیارێک 
ســەرهەڵدەدات، وەکــو ئــەوەی ئایــا دەشــێ بروســوس بــێ بنەمــاو لــە خۆیــەوە 
ــی  ــی ســاڵانی فەرمانڕەوای ــا دیاریکردن ــت؟ ئای رووداوێکــی وەهــای دروســت کردبێ
مــادەکان لــە بابــل و دیاریکردنــی ژمــارەی ئــەو پاشــایانەی مــاد کــە لــەو ماوەیــەدا 
لەســەر تەختــی پاشــایەتی دانیشــتوون و فەرمانڕەواییــان کــردووە، دەشــێ هەمــووی 
بەرهەمــی خەیــاڵ بێــت؟ ئەمــە لــە کاتێکــدا کــە ئــەم مێژوونووســە خــۆی بابلیــە، ئایــا 
دەشــێت بــە دەســتی ئەنقەســت چیــرۆک بــۆ شکســتی دەســەڵاتی میلــەت و نــەژادی 
ــەو  ــە ل ــەوە ک ــان میلەتێک ــەک ی ــەن پێکهاتەی ــە لای ــش ل ــکات؟ ئەوی خــۆی دروســت ب
قۆناغــە مێژووییــەدا باســێکی ئەوتۆیــان لێنەکــراوە. بۆیــە لــە هــەر گۆشــەیەکەوە 
ســەرنج بدەیــن، دەشــی ئەوەمــان بــۆ دەربکەوێــت کــە بۆچوونەکانــی بروســوس 
دەبــێ جۆرێــک لــە راســتیان تێــدا بێــت. بێگومــان ئــەم دوو بۆچوونــەی کــە لێــرەدا 
ئێمــە لــە جــۆرج راولینســۆن-مان وەرگرتــوون، هەریەکەیــان بەجۆرێــک پشــتگیری 
ئــەو بۆچوونــە دەکــەن کــە مــادەکان پەیوەندییەکــی ئەوتۆیــان بــە نــەژادی ئاریــەوە 
نەبێــت. دیــارە ئــەوەش ئاشــکرایە بەســتنەوەی کــوردی ئێســتا بــە نــەژادی ئاریــەوە 
لــەو ســەرچاوەیەوە ســەریگرتووە کــە گوایــە کــورد نــەوەی میدیەکانــەو ئەوانیــش 
ــاری  ــەژادی ئ ــش ســەربە ن ــێ کوردی ــە دەب ــەم پێی ــە ب ــن، کەوات ســەربەنەژادی ئاری
ــورد  ــج شــێوەیەک ناشــێت ک ــرد بەهی ــان ک ــە پێشــتر باســی ئەوەم ــەڵام ئێم ــت. ب بێ
بــە تــەواوی نــەوەی میدیــەکان بــن، بەڵکــو کــورد نــەوەی کۆمەڵێــک پێکهاتــەی 
ــە  ــاون، ک ــا ژی ــووری میســۆپۆتامیاو ئەناتۆلی ــرۆس و باک ــە زاک ــە ل جۆراوجــۆرە ک

دەشــێ یــەک لــەو پێکهاتانــە میدیــەکان بــن. کەواتــە لــە بەســتنەوەی داوەکانــی ئــەم 
لێکدانەوانــە بەیەکتــرەوە تــا ئەندازەیەکــی ئاشــکرا ئــەوە روون دەبێتــەوە کــە ئەگەری 

ــی زۆر لاوازە.  ــورد ئەگەرێک ــی ک ئاریبوون

ــە  ــەکان ل ــە ئاریایی ــە خێڵ ــت ک ــە رووی راســتی هەبێ ــەو گریمانەی ــا دەشــێ ئ ئای
مێژوویەکــی کۆنتــر لــەو مێــژووەی بــاس دەکرێــت بــۆ کۆچــی ئــەوان بــۆ بانەکانــی 
ئێــران و زاکــرۆس و باکــووری میســۆپۆتامیا، هاتبنــە ئــەم ناوچەیــە؟ لەمبارەیــەوە 
باســی ئــەوە دەکرێــت کــە تاکــو ئێســتا باســکردن لــە بابەتێکــی لەو جۆرە تەنیا قســەو 
هۆنینەوەیــە بــە مەبەســتی نیشــاندانی باڵادەســتی رەگــەزی ئــاری لــە زۆرینــەی ئــەو 
شــوێنانەی کــە شارســتانێتیان تیــدا بەرهــەم هاتــووە. بۆچوونێــک هەیــە کــە پێیوایــە 
خــراپ خوێندنــەوەی وشــەی هــۆری- hurri ئــەم بۆچوونــەی دروســتکردووە، کــە بە 
هــاری- harri خوێندراوەتــەوەو ســەرئەنجام وا لێکدراوەتــەوە کــە هــاری ئاریەکانــن. 
لــەم بارەیــەوە ئیقــرار عەلــی ئیــف دەڵێــت: دەقــە هۆرییاییــەکان یەکــەم جــار لــە 
ســەرەتای ســەدەی بیســتەمدا لــە بوغازکــۆی بینــران. وینکلێــر بــە دیتنــی دەقەکانــی 
باســکراو، لــە دیاریکردنــی خاوەنەکانــی ئــەم زمانــەدا تووشــی هەڵــە بــوو. ئــەو بەپێــی 
ــۆری  ــی وشــەی دروســتی ه ــە جیات ــاری ل ــی ه ــاوی قەوم ــەی ن خوێندنــەوەی هەڵ
بــەو دەرئەنجامــە گەیشــت کــە هــاری هەمــان ئاریەکانــن، واتــە هیندۆئەوروپییــەکان...
وینکلێــر، زانایەکــی گــەورە بــوو کــە حەزێکــی زۆری لــە ئەنجامگیــری و هەڵێنجانــە 
زەینیــە مەترســیدارەکان بــوو، بــە پشتبەســتن بــەم تــۆزە زانیارییانــە بــەو ئەنجامــە 
گەیشــت کــە هــاری واتــە هۆرییــەکان، ئــەو ئاریانە بوون کە چینی بــاڵای کۆمەڵگەیان 
لــە دەوڵەتــی میتانــی پێکدەهێنــا)21(. کەواتــە ئەگــەر ئــەم لێکدانەوەیــەی وینکلیــر 
راســتبێت، ئــەوا ئــەوە ئاشــکرا دەبێــت کــە گریمانــەی گەیشــتنی خێڵــە ئاریــەکان بــەو 
جوگرافیایــەی کــە دواتــر بــە وڵاتــی میدیــەکان و ئێســتاش نیشــتیمانی کوردەکانــە، 

دەبێتــە گریمانەیەکــی تــەواو لاواز. 

هۆرییـەکان کـە لـە هەمـان جوگرافیـادا ژیـاون و وەکـو باسـمان کـرد ناوەکەیـان 
کـە دەشـێ هۆرییـەکان  ئـەوەی  کـراوەو سـەرباری  تێکـەڵ  ئاریایـی  نـاوی  لەگـەڵ 
باپیـرەی بەشـێک لـە کـورد بـن یـان بەشـدارییان کردبێـت لـە ئیتنۆگینـزی کوردیـدا، 
بەڵام..ئـەوەی زیاتـر بـاس دەکرێـت ئەوەیـە کـە هۆرییـەکان و ئۆراتۆییـەکان وەکـو 
دیـارە  بکەیـن)22(.  تاوتـوێ  دیکـە  هێندێکـی  و  ئەرمەنـی  قەومەکانـی  جەوهـەری 

ئـەوەی  بـۆ  یارمەتیـدەر  بەڵگـەو  بووەتـە  کـە  هەیـە  ئاشـکراش  تـری  هۆکارێکـی 
هۆرییـەکان وەکـو ئاریـەکان یـان نـەژادی ئـاری ناوببرێـن، ئەگەرچـی دەشـێ ئـەوە 
بەڵگەیەکـی لاوازیـش بێت..لـە نێـو هۆرییەکانـدا کۆمەڵێـک نـاوی هینـدی وەبەرچـاو 
دەکـەون و هەرئەمـەش هۆکارێـک بـوو بـۆ کۆچی قەومە هیندییەکان بەرەو ئاسـیای 
پێشـەنگ لـە هـەزارەی دووەمـی پێـش زایینـدا، کـە بەوپێیـە چەندیـن جـۆرە گریمانە- 
یـان تەنانـەت خراپتریـش واتـە بیرۆکـەی لێبڕاوانە- سـەبارەت بە بوونـی رەچەڵەکی 
»ئاریایی« لە میسۆپۆتامیا و سووریاو ناوچەکانی دیکەو رۆڵی ئەوان لە مێژووی 
ئاسـیای پێشـەنگ و...هاتنـە ئـاراوە)23(. بێگومـان پشتبەسـتن بـە نزیکـی زمـان یـان 
بوونـی هەنـدێ لێکچـوون لـە وشـەو ریزمانـدا بـۆ سـەلماندی رەچەڵـەک و نـەژاد 
بنەمایەکـی لاوازە، چونکـە نزیکـی جوگرافـی و تێکەڵاوبـوون دەبنـە هـۆکاری ئـەم 
جـۆرە نزیکـی و لێکچوونانـە لـە زمانـدا. هەربۆیـە بوونـی چەنـد وشـەیەکی هینـدی 
بـەس نیـە بـۆ سـەلماندنی ئـەوەی کـە هۆرییـەکان هیندۆئەوروپـی بـن و بەوپێیـەش 
لـە نـەژادی ئـاری بـن. هەچـۆن بوونـی چەندیـن وشـەی هاوبـەش لـە نێـوان زمانـی 
کـوردی و زمانـی سـۆمەریدا بـەس نیـەو نابێتـە بەڵگـە بـۆ سـەلماندی ئـەوەی کـە 
کـوردو سـۆمەر یەکـن یـان تەنانـەت هـاو نـەژادن. تەنانـەت ئـەو بۆچوونـە زمانیـەی 
کە ماکینزی پشـتی پێبەسـتووە بۆ ئەوەی بیسـەلمێنێت کە زمانی کورد دەگەڕێتەوە 
بـۆ زمانـی پارسـی یـان سـەربە زمانـی پارسـیە)24(بەس نیـە بـۆ سـەلماندنی ئـەوەی 
کـە زمانـی کـوردی و فارسـی یـەک زمانـن یـان کـوردی سـەربە زمانـی فارسـیە 
یـان بەشـێکە لێـی، کـە لەسـەر بنەمـای دۆزینـەوەی وشـەی هاوبـەش و پێکهاتـەی 

سینیتاکسـی- پێکهاتـەی رسـتە-ی هاوبـەش بنیـادی نـاوە.

وەکــو ئاماژەمــان بــۆ کــرد، هۆرییــەکان لــەو ناوچەیــەدا نیشــتەجێبوون کــە 
ــەکان  ــی هۆریی ــاون. دەرکەوتن ــدا ژی ــری کــوردی تێ ــی ت ــەکان و باپیران ــر میدی دوات
هاوســەردەمی ئــەو قۆناغەیــە کــە گوایــە تیایــدا کۆچــی ئاریــەکان بۆ رۆژئاوای ئاســیا 
روویــداوە، بــەم پێیــە دەبــوا هۆرییــەکان لــە ئاریــەکان بوونایــە یــان بەشــێک بوونایــە 
لــەوان. بــەڵام دەردەکەوێــت کــە ئەمــان هیــچ پەیوەندییەکیــان بــە نــەژادی ئاریــەوە 
نیــە. ئەمــەش زیاتــر بــەلای ئــەو لێکدانەوەیــەدا دەمانبــات کــە ئەگــەری گەیشــتنی خێڵە 
هیندۆئەوروپیــە ئاریــەکان لــەو ســەردەمەدا بــە ناوچەکــە ئەگەرێکــی لاوازە. لــەم 
بارەیــەوە جارێکــی تــر ئیقــرار عەلــی یێــف دەڵێــت: گریمانــەی ئاخیزگــەی ئاریایــی-

هیندیــی زمانــی هۆریایــی بێبنەمــا دەرچــوو. ســەبارەت بــە پێکهاتەی زمانــی هۆریایی 
پێویســتە بگوترێــت کــە« نــە ئاریاییــەو نــە هیندۆئەوروپی...ناتوانیــن ســەبارەت بــە 
ــە  ــەڵام ســەبارەت ب ــن... ب ــچ قســەیەک بکەی ــەکان هی ــی هۆریی ــی بوون هیندۆئەوروپ
ئاخیزگــەو شــوێنی نیشــتەجێبوونی هۆرییــەکان... ئــەوان لە دەڤــەری نێوان رووباری 
ــە ناوچەکانــی باکــووری  فــورات و چیاکانــی زاکرۆســدا نیشــتەجێبوون و پاشــان ل
کــرد  بــۆ  ئاماژەمــان  پێشــتر  وەکــو  ئەوپەڕتریــش)25(.  تەنانــەت  میســۆپۆتامیاو 
ــاوای  ــر گەیشــتوونەتە رۆژئ ــەکان زووت ــە ئاری ــە گوای ــەو جــۆرە هەی بۆچوونێکــی ل
ئاســیاو هــەر لەســەر ئــەو بنەمایــەش زیاتــر میلەتانــی ناوچەکــە بــە تایبەتــی مــادەکان 
و پارســەکان بــە ئــاری نــەژاد دانــراون. هەڵبــەت ئــەوە بەڵگــە نەویســتە کــە ئەگــەر 
هۆرییــەکان کــە لــە پێــش دەرکەوتنــی ئاشــکرای میدیەکانــدا لــە هەمــان جوگرافیــادا 
ژیابــن و هیــچ پەیوەندییەکیــان بــە نــەژادی ئاریــەوە نەبێــت، میدیــەکان میلەتــی 
هەمــان جوگرافیــاو لــە دوای هۆرییــەکان و ئــەو کۆچــە گریمانــە کــراوەی ئاریــەکان 

بــۆ ناوچەکــە دەرکەوتبــن، بــۆ دەبێــت بــە ئــاری نــەژاد دابنرێــن؟

بێگومــان وەکــو راســتی دانانــی ئــەو بۆچوونــەی کــە کــورد نــەوەی میدیەکانــەو 
میدیەکانیــش گەلێکــی ئــاری نــەژادی هینــدۆ ئێرانیــن، پشــتی بــە بۆچوونەکانــی 
ــە،  ــەوەی رەخنەگران ــێ لێکۆڵین ــە بەب ــەو بەســتووە ک ــەی دوای ئ ــرۆدۆت و ئەوان هی
گوتمــان  پێشــتریش  وەکــو  وەرگرتــووە.  راســتی  وەکــو  ئەویــان  بۆچوونەکانــی 
کــۆی ئــەو مێــژووەی کــە رۆژئاواییــەکان بــۆ رۆژهــەڵات و بەگشــتی بــۆ دەرەوەی 
بنەمــاو  لەســەر  و  ئۆرێنتالیــزم  چوارچێــوەی  لــە  نووســیووەتەوە،  رۆژئاوایــان 
پرینســیپەکانی ئۆرێنتالیــزم نووســراوەتەوە، کــە نــەژادی ئــاری و کــۆی رەگەزەکانــی 
رۆژئــاوا یــان ئەوروپــا لــە ســەرووی ئەوانــی تــرەوە دادەنێــت و وەکــو ناوەنــد 
ســەیری رۆژئــاوا دەکات و هەمــوو ئەوانــی تریــش بــە پەراویــزو پاشــکۆ دادەنێــت. 
بۆیــە لــە کاتێکــدا دەبینێــت لــە شــوێنانی تــر شارســتانێتی بەرهەمهاتــووە، هەوڵیــداوە 
ــی  ــو بەرهەم ــان وەک ــدات ی ــەر نیشــان ب ــەو شارســتانێتیانە بێگەوه ــەک ئ ــە رێگای ب
نــەژادی ئــاری و پێکهاتــە هیندۆئەوروپیــەکان نمایشــیان بــکات. دیــارە بە ئاریکردن و 
بــە هیندۆئەوروپیکردنــی شارســتانێتی ســۆمەرو ئەکــەدو بابــل و ئاشــوورو میســری 
کــۆن کارێکــی ئاســان نەبــووە، بــەڵام هەوڵــدان بــۆ بــە ئاریاییکردنــی شارســتانێتی 
میدیــاو پــارس ئاســانتر بــووە، ئەویــش لــە رێــگای هەوڵــدان بــۆ بــە ئاریایــی کــردن 

و بــە هیندۆئەوروپــی کردنــی میدیــەکان و پارســەکان، کــە ئــەوەش لــە ســەردەمی 
و  گەزنەفــۆن  و  پــارس  کۆشــکی  پزیشــکی  کستیاســی  ســترابۆو  و  هێــرۆدۆت 
ــراوەو مێژوونووســانی  ــەی دان ــاواوە بنچینەک ــی رۆژئ ــری دێرین مێژوونووســانی ت
دواتــری رۆژئــاواو بەشــێک لــە رۆژهەڵاتیــش پشــتگیرییان کــردووەو لەســەر هەمــان 

بۆچــوون رۆیشــتوون. 

مێژوونووســی کوردیــش بــێ هیــچ بیرکردنــەوەو عەقڵێکــی رەخنەگرانــە، هەمــان 
ــەژادە،  ــاری ن ــی ئ ــورد هیندۆئەوروپ ــە ک ــە گوای ــووە ک ــەی وەرگەرت ــەو بۆچوونان ئ
ــا  ــە شــەرەفخانی بەدلیســیەوە ت هەرئەوەشــنا بەکــو مێژوونووســی کــوردی هــەر ل
ئــەو مێژوونووســانەی کــە خۆیــان بــە ناسیونالیســتیش زانیــووە، ئــەو بۆچوونانەیــان 
وەکــو خــۆی وەرگرتــووەو شانازیشــیان بــە هیندۆئەوروپــی بــوون و ئــاری بوونــی 
خۆیــان و تەنانــەت بــە ئێرانــی بوونــی خۆیــان و کوردیشــەوە کــردووەو وایــان 
لێکداوەتــەوە ئەگــەر کــورد ســەربە نــەژادی ئــاری و هیندۆئەوروپیــەکان بێــت، ئــەوە 
مانــای وایــە جیــاوازە لــە میلەتانــی تــری وەکــو عــەرەب و تــورک و ئەمــەش لــە 
خەیاڵێکــی بــێ بنەمــادا وەکــو بنەمــای پێشــکەوتن و شارســتانی بــوون و تەنانــەت 
ــە لایــەن مێژوونووســانی  باڵاتربوونــی کــورد بەســەر میلەتانــی تــری ناوچەکــەدا ل
ناسیونالیســتی کوردو بەشــێک لە میلەتی کوردیشــەوە ســەیر کراوە. دیارە ئەمەش 
بەڵگــەی تینەگەیشــتنە لــە پێشــکەوتن و پەرەســەندن و شارســتانی بــوون، کــە هیــچ 
کام لەمانــە پەیوەندییــان بــە نــەژادو رەچەڵەکــەوە نیــە بەڵکــو لــە ســەر بنەمــای 
ــار  ــدا بڕی ــی شارســتانێتی مرۆڤایەتی ــە بەرهەمهێنان ــوون و بەشــداریکردن ل ئامادەب
دەدرێــت. کەواتــە لێــرەوە دەگەیــن بــەو دەرئەنجامــەی کــە بەســتنەوەو گێڕانــەوەی 
ئەگەرێکــی  چوارچێــوەی  لــە  ئــاری  نــەژادی  و  هیندۆئەوروپییــەکان  بــۆ  کــورد 
ــاری  ــورددا کەســانی ســەربەنەژادی ئ ــو ک ــە نێ ــەر ل ــت و ئەگ ــر دەرناچێ لاواز زیات
هەبێــت، ئــەوە لــەو چوارچێوەیەدایــە کــە زیاتــر لــە پێکهاتــەو نەژادێــک بەشــدارییان 
لــە ئیتنۆگینــزی- بــە ئیتنۆســبوونی- کــورددا کــردووە، واتــە کــورد ئیتنۆســێکی 
ــۆ  ــۆ کــورد بەڵکــو ب ــەک هــەر ب ــە، ن ــەوەش راســتیەکی رەتنەکراوەی ــەژادەو ئ ــرە ن ف
هەمــوو ئــەو نەتەوانــەی تریــش کــە خاوەنــی ئامادەبــوون و شارســتانێتی گــەورەو 
ئیمپراتۆرێــت و دەوڵەتــن، تاکــە نــەژاد بــە مانــای خوێنــی خاوێــن بوونــی نیــە، بــەڵام 

دەشــێ رێــژەو ئاســتی فــرە نــەژادی و فــرە خوێنیــان جیــاواز بێــت.

ــی کۆچکــردن  ــژووی دەســتیپێکردووە، بابەت ــەی تۆمــاری مێ ــەو کات ئاشــکرایە ل
وەکــو دیاردەیــەک وابــووەو بــەردەوام بــووە. لــە ئاســتی یەکەمیشــدا کۆچکــردن 
ئــەو  بــۆ  کــە  ژیانــدا،  پێداویســتیەکانی  دوای  بــە  بــووە  گــەڕان  دەرئەنجامــی 
مێــژووە مەبەســت دەســتکەوتنی خــۆراک بــووە. ئەمــەش وامــان لــێ دەکات بڵێیــن 
شــەپۆلەکانی کۆچکــردن هەمیشــە لــە ناوچــەو جوگرافیــا بــێ بەرهەمەکانــەوە بــووە 
بــۆ ناوچــە و جوگرافیــا بەرهەمــدارەکان. لــەم روانگەیــەوە شــتێکی چاوەڕوانکــراوە 
لــە بەشــی باکــووری گــۆی زەوییــەوە کــە ســەهۆڵبەندان بــووەو خۆراکــی تێــدا 
بەرهــەم نەهاتــووە نــەک هــەر مــرۆڤ بەڵکــو زیندەوەرانــی تریــش بــۆ بەدەســتهێنانی 
خــۆراک کۆچیــان بــۆ ئــەو ناوچانــە کردبێــت کــە خۆراکیــان تێــدا بەرهــەم هاتــووە. 
لــە بیابانــە وشــک و بــێ بەرهەمەکانــی دوورگــەی عەرەبیــەوە کۆچیــان کردبێــت بــۆ 
میســۆپۆتامیا، لــە بیابانــی ئەفەریقــاوە کۆچیــان کردبێــت بۆ میســرو ســەرکەنارەکانی 
دەریــای ناوەڕاســت. هــەروەک باســی ئــەوەش دەکرێــت کــە لــە قۆناغــی دێرینتــردا 
بــۆ میســۆپۆتامیاو  بیابانــی ئەفریقــاوە کۆچــی کردبێــت  لــە  نیاندەرتــاڵ  مرۆڤــی 
چیاکانــی زاکــرۆس. لــە قەوقــازو ســیبریاوە کۆچیــان بــەرەو باشــوور کردبێــت بــۆ 
زاکــرۆس و باکــووری میســۆپۆتامیا. بــەڵام ئایــا هینــدو رۆژهەڵاتــی ئاســیا لــەو 
ســەردەمە مێژووییانــەدا هێنــدە رەقــەن و بێبەرهــەم بووبــن کــە خێڵــە هیندۆئەوروپیە 
ــت؟  ــان کردبێ ــووری میســۆپۆتامیا کۆچی ــرۆس و باک ــە ئاراســتەی زاک ــەکان ب ئاری
مەبەســتمان لــەم لێکدانــەوەو پرســیارانە ســەبارەت بــە کۆچکــردن ئەوەیــە کــە 
نــەک هــەر زاکــرۆس و باکــووری میســۆپۆتامیا بەڵکــو ناوەڕاســت و باشــووری 
ــە  ــوون ک ــە ب ــەو ناوچان ــەوە ل ــوون و بەوپێی میســۆپۆتامیاش ناوچــەی بەرهەمدارب
لــە شــوێنە بێبەرهەمەکانــەوە روویــان تێکردبــن. هــەر ئــەوەش وایکــردووە کــە 
ئــەو پێکهاتانــەی لــەم ناوچــە بەرهەمدارانــەدا ژیــاون جێگیربــن و بــۆ شــوێنانی 
پێــی  ئــەوەش  کــە  تەنیــا گەرمیــان و کوێســتانیان کردبێــت  نەچــن، مەگــەر  تــر 
دەگوترێــت کۆچــی ناوخۆیــی و بــە خەڵکەکــەش دەوتریــت کۆچــەری ناوخۆیــی. کــە 
ئــەم جــۆرە کۆچکردنــە کــە بــە گەرمیــان و کوێســتان ناوبــراوە، هەتــا ناوەڕاســتی 
ســەدەی بیســتیش لــە کوردســتاندا بەردەوامبــووە. بــەڵام رێــگای تیناچێــت خێڵــە 
ناوخۆیــی یــان ئــەو خێــڵ و پێکهاتانــەی لــە هــەر ناوچەیەکــی بەرهەمــداردا ژیابــن، 
ئــەو  لێــرەدا  بۆیــە  کردبێــت.  ناوچــەو جوگرافیایــە  ئــەو  دەرەوەی  بــۆ  کۆچیــان 
پرســیارە ســەرهەڵدەدات لــە کاتێکــدا بــە درێژایــی مێــژووی زانــراو چەندیــن پێکهاتــە 

لــە باکــووری میســۆپۆتامیاو چیاکانــی زاکرۆســدا ژیــاون و رێگایشــی تێناچێــت 
ئــەم پێکهاتانــە بــۆ شــوێنانی تــر کۆچیــان کردبێــت، بەڵکــو بۆچوونــی زیاتــر بــەلای 
راســتیدا ئەوەیــە کــە لــەم جوگرافیایــەدا مابنــەوەو لــە قۆناغەکانــی دواتــردا لــە 
ئیتنۆگێنــزی کوردیــدا بەشــدارییان کردبێــت. هــەروەک مانــەوەی ئــەم پێکهاتانــە لــە 
ناوچەکــەدا ئەگــەر بــە تــەواوی رێگریــش نەبووبێــت لەبــەردەم کۆچبەرانــی تــازەدا، 
کــە مەبەســت کۆچــی خێڵــە هیندۆئەوروپیــە ئاریەکانــە، ئــەوا ئــەو کۆچبــەرە تازانــەی 
کــە هاتــوون لــە چــاو ئەوانــەی پێــش ئــەوان لــە ناوچەکــەدا ژیــاون زۆر کەمتــر 
بــووە. هەربۆیــە ئەگــەر خێڵــی کۆچبــەری هیندۆئەوروپــی ئــاری گەیشــتبنە باکــووری 
میســۆپۆتامیاو زاکــرۆس و دواتــر بەشداریشــیان لــە ئیتنۆگینــزی کوردیــدا کردبێــت، 
ئــەوا رێژەیەکــی هێنــدە بــەرز نەبــوون لەچــاو دانیشــتوانی رەســەنی ناوچەکــەدا هەتــا 
ــە رەســەنەکانی ناوچەکــەدا  ــاری زاڵبێــت بەســەر پێکهات ــی ئ خاســێتی هیندۆئەوروپ

ــاوە.  ــەدا داکوت ــەم جوگرافیای ــەدا رەگوڕیشــەیان ل ــەو کۆچەرییان ــە پێــش ئ کــە ل

ــەزارەی  ــی ه ــە کۆتای ــووری میســۆپۆتامیاوە ل ــی باک ــارەی دانیشــتوانی کۆن لەب
لــەم  پێکهاتەیــەک  چەنــد  کــە  دەکرێــت  ئــەوە  باســی  زاینــەوە  پێــش  چوارەمــی 
جوگرافیایــەدا ژیــاون تەنانــەت ئەگــەر لــە پێــش ئــەم مێژووەشــدا لــە شــوێنانی تــرەوە 
بــۆ ئــەم ناوچەیــە کۆچیــان کردبێــت، لێکدانــەوەی نزیــک لــە راســتی ئەوەیــە کــە پێــش 
کۆچــی گریمانەکــراو یــان دانــراو و دروســتکراو یــان بــا بڵێیــن کۆچــی راســتی خێڵــە 
هیندۆئەوروپیــە ئاریــەکان بــووە بــۆ ناوچەکــە. لەوانــەش هۆرییــەکان، ســوبارییەکان، 
گووتیــەکان، لولوبییــەکان یــان کاشــییەکان. ئــو. ل. ڤیلچێڤســکی دەڵێــت: بەپێــی ئــەو 
ســەرچاوە کۆنانــەی زانســتی ئەمــڕۆ بەدەســتی خســتوون، لــە هــەزارەی ســێیەمی 
پێــش زایینــداو هەنــدێ دواتریشــدا، بەگشــتی نەخشــەی ئیتنیکــی ناوچەکــە بــەم 
جــۆرەی- ســەرەوە- بــووە)25(. هەریەکــە لــەم پێکهاتانــەی ســەرەوە وەکــو گوتمــان 
ــەڵام  ــن. ب ــە بووب ــی رەســەنی ناوچەک ــان خەڵک ــن ی ــرەوە هاتب ــە شــوێنی ت ــە ل رەنگ
ــۆ  ــژووەی ب ــەو مێ ــر لەچــاو ئ ــە مێژوویەکــی زۆر کۆنت ــە ل ــەوەی ئاشــکرایە ئەمان ئ
ــان هەبــووە.  ــان هیندۆئەوروپیــەکان بــاس دەکرێــت لێــرە بوونی کۆچــی ئاریــەکان ی
گریمــان  کۆچــە  ئــەو  پێــش  دەکەوێتــە  ناوچەکــەدا  لــە  ئەمانــە  بوونــی  تەنانــەت 
کــراوەوەی کــە هەنــدێ لــە توێــژەران بــە کۆچــی یەکەمــی ئاریەکانــی بــۆ ناوچەکــە 
دادەنێــن و پێیــان وایــە خێڵــە کۆچەرییــە هیندۆئەوروپیــە ئاریــەکان بــە دوو قۆناغ یان 

دوو شــەپۆلی کــۆچ هاتوونەتــە زاکــرۆس و باکــووری میســۆپۆتامیا. وەکــو گوتمــان 
تەنانــەت ئەگــەر هــەردوو بۆچوونەکــە بــۆ کۆچــی خێڵــە هیندۆئەوروپیــە ئاریــەکان 
بــۆ ئــەم ناوچەیــە راســتبێت، هێشــتا ئــەو دوو شــەپۆلەش ناشــێت باڵادەســت بووبــن 
لــەو  بۆچوونــی  هەرچەنــدە  ناوچەکــەدا،  رەســەنی  دانیشــتوانی  رێــژەی  بەســەر 
جــۆرەش هەیــە کــە پەیوەنــدی لــە نێــوان هۆرییــەکان و نــەژادی ئاریــدا دروســتبکەن، 
بــەڵام ئەمەیــان وەکــو جۆرێــک لــە ئەفســانە دەردەکەوێــت. تەنانــەت ئەگــەر ئــەوەش 
راســتبێت هێشــتا دەتوانیــن بڵێیــن یەکێــک لــەو چەندیــن پێکهاتەیــەی کــە بەشــدارییان 
لــە ئیتنۆگینــزی کوردیــدا کــردووە دەشــێ هیندۆئەوروپیــە ئاریــەکان بــن، نــەک کــورد 

بــە گشــتی لــە رەگەزێکــی خاوێــن بێــت کــە ئەویــش رەگــەزی ئــاری بێــت.

ــە  ســەبارەت بــە هیندۆئەوروپایــی بوونــی کــوردەکان. ڤیلچێڤســکی بەجۆرێــک ل
گومــان یــان نادڵنیاییــەوە ســەیر دەکات. بــۆ زیاتــر روونکردنــەوەی تێڕوانینــی ئــەم 
توێــژەرە دیــارەی روس ئامــاژە بــە هەنــدێ بۆچوونــی ئــەو دەکەیــن. ئــەم توێــژەرە 
دەڵێت: گریمانی هاتنی زووی هیندۆئەوروپاییەکان بۆ ئاســیای بچووک لە زانســتدا 
جارانیــش هەبــوو.. لــە بنچینــەی ئــەم گریمانــەدا ناکۆکیــەک هەیــەو هــەر زوو هەســتی 
پیدەکــرێ- ناکۆکــی لــە نێــوان شــێوەی ئیتنیکــی و کەلتــووری کــورد کــە خەســڵەتی 
ناوچەیــی رەســەنیان هەیــە لەگــەڵ ســیمای ئێرانیــی زمانــی کوردیــدا-)26(. لێــرەدا 
ــەی  ــە گریمان ــەوە دەکات کــە مــەرج نی ــت کــە نووســەر یەکــەم باســی ئ دەردەکەوێ
هاتنــی زوو یــان زووتــری خێڵــە ئاریــە هیندۆئەوروپاییــەکان بــۆ ئاســیای بچــووک 
یــان زاکــرۆس و باکــووری میســۆپۆتامیاو بانەکانــی ئێــران کــە پێشــتر لــە زانســتدا 
باســکراوە، وەکــو ئــەوەی هەنــدی دەیڵێــن بەوجــۆرە بێــت. دیــارە نازانرێــت مەبەســت 
لــە زانســت لێــرەدا چیــە. ئایــا زانســتی سروشــتیە یــان مەبەســتی مێــژووە؟ چونکــە 
ئــەم رووداوانــە لــە مێــژوودا تۆماردەکرێــن و باســیان دەکرێــت. بــەڵام ناتوانیــن وای 
لێکبدەینــەوە کــە مەبەســتی نووســەر زانســت بێــت تەنانــەت زانســتی نەژادناســیش، 
ــەو شــێوە  ــۆ دەچیــن کــە مەبەســتی مێــژووە، کــە مێژوویــش ب ــر وای ب بەڵکــو زیات
گێڕانەوەیــە کــە زیاتــر لــەوەی لــە زانســتەوە نزیــک بێــت، لــە ئەفســانەو حیکایەتــەوە 

نزیکتــر بــووە. 

هاتنــی  گریمانــەی  دەکات  ئــەوە  باســی  ئــەو  تــرەوە  لایەکــی  لــە  هــەروەک 
ــت،  ــی لەخۆدەگرێ ــەو ناکۆک ــگای گومان ــە جێ ــەم ناوچەی ــۆ ئ ــەکان ب هیندۆئەوروپایی



گوتاری ناسیونالیزم

156

ــی کــوردی خاســێت و  ــی و کەلتوری ــەوە کــە شــێوەی ئیتنیکی ــەو روانگەی ــش ل ئەوی
خەســڵەتی ناوچەییــان هەیــە، کــە ئەمــەش ئــەوە دەگەیەنێــت کــە بەرهەمــی پێکهاتــەی 
رەســەنی ناوچەکــەن نــەک بەرهەمــی خێــڵ و دەســتەو گروپــی تــازە هاتــوو. زیاتــر 
لــەوەش باســی ئــەو ناکۆکیــە دەکات کــە لــە نێــوان خەســڵەتی رەســانەیەتی خەڵکــی 
ناوچەکــەو ســیمای ئەوانــەدا هەیــە کــە لــە شــوێنی تــرەوە هاتــوون. هەروەهــا ناکۆکی 
لــە نێــوان ئیتنیکــی کــوردی و کەلتــوری کــوردی کــە بەرهەمــی رەســەنی ناوچەکــەن 
ــە  ــەی کــە ب ــەو ســیما ئێرانی ــە ئ ــە. وات ــدا هەی ــی کوردی ــی زمان لەگــەڵ ســیمای ئێران
ــە  ــەم رەســەنایەتیە ناوچەیی ــی ئ ــی، بەرهەم ــوردی هەیەت ــی ک ــەو زمان ــی ئ بۆچوون
ــە  ــەوەی پێکهات ــەدا دەگونجێــت کــە کــوردەکان ن ــەو بۆچوون ــە. ئەمــەش لەگــەڵ ئ نی
وەرگرتــووە  ئێرانییــان  زمانــی  دواتــر  بــەڵام  ناوچەکــەن،  ناهینۆئەوروپاییەکانــی 
ئــەو بۆچوونــە بســەلمێندرێت کــە زمانــی  یــان بەســەریاندا ســەپێنراوە، ئەگــەر 
ــای پشتبەســتن  ــرەداو لەســەر بنەم ــە. نووســەر لێ ــە ئێرانیەکان ــورد ســەربە زمان ک
ــی  ــە بۆچوونێک ــاژە ب ــوردەکان دەکات و ئام ــەژادی ک ــرخ باســی ن ــی لێ ــە بۆچوون ب
ــی ســەرووی  ــەوەی خاڵدیەکان ــە ن ــوردەکان ب ــرخ ک ــت: ب. لێ ــە دەڵێ ــرخ دەکات ک لێ
هیندۆئەوروپایــی دەزانــی کــە ناخیــان پــڕ لــە هێــزی ئاریایــی بــوو. بــەڕای لێــرخ 
کــوردەکان لــە دەســتپێکی مێــژووەوە هاتوونەتــە ناوچــە شــاخاوییەکانی ئێســتایان و 
زۆر بــە پاکــی خۆبوونــی خۆیان پاراســت)27(. ڤیلچێڤیســکی دەڵێــت لێرخ کوردەکانی 
بــە نــەوەی خاڵدیەکانــی ســەرووی هیندۆئەوروپایــی دەزانــی. ئــەم دەربڕینــە واتــە 
دەربڕینــی »دەزانــی« جۆرێــک لــە گومــان و نادڵنیایــی لەگــەڵ خۆیــدا هەڵگرتــووە، 
واتــە ئــەو وای دەزانــی مــەرج نیــە زانینەکــەی راســت بێــت، یــان تەنانــەت ئــەوە 
نیشــان نــادات کــە لێــرخ بەتەواوەتــی لــەوە دڵنیابــووە. ئەگــەر دەربڕینەکــە بەمجــۆرە 
بووایــە« لیــرخ دەڵێــت: کــوردەکان نــەوەی هیندۆئەوروپاییەکانــن«، ئــەوە مانــای 
ــی«  ــڕ لــە دڵنیایــی دەربڕیــووە. هەروەهــا دەربڕین ــی پ ــرخ رایەک ــوو کــە لێ ئــەوە ب
ــوردەکان  ــە ک ــت ک ــەوە ناگەیەنێ ــش ئ ــوو«، ئەمی ــی ب ــزی ئاریای ــە هێ ــڕ ل ــان پ ناخیی
ئاریایــی بــوون، بەڵکــو ناخیــان هێزێکــی تێــدا بــووە کــە ئاریایــی بــووە. ئەمــەش 
دیســان مەبەســتی ســووربوونی لێــرخ لەســەر ئاریایــی بوونــی کــوردەکان نیشــان 
ــەو  ــە ئ ــوو ک ــەوە ب ــای ئ ــن« مان ــوردەکان ئاریایی ــە »ک ــەو بیگوتای ــەر ئ ــادات. ئەگ ن
ــەت  ــن کــە تەنان ــەوە دەگەیەن ــەش ئ ــەم دەربڕینان ــە. ئ ــەی خــۆی دڵنیای ــەو بۆچوون ل
لێرخیــش وەکــو لایەنگرێکــی هیندۆئەوروپایــی بــوون و ئاریایــی بوونــی کــوردەکان، 

بــۆ  رووبەرێکــی  بەڵکــو  هەبێــت.  رەهــای  یەکاکــەرەوەو  رایەکــی  نەیتوانیــووە 
گومانکــردن و لێکدانــەوەی تــرو تەنانــەت رەتکردنــەوەش هێشــتووەتەوە. ب. لێــرخ 
دەڵێــت: کــورد لــە زۆر رووەوە بوونەتــە جێــگای بایەخــی مێــژووی ئیتنۆگرافــی. لــە 
رووی مێژوویــەوە وایــان دەبینیــن کــە نــەوەی ئــەو خاڵدانیــە ئێرانیــە تووندانــەن، کــە 
دانیشــتوانی چیــاکان بــوون و گیانێکــی جەنــگاوەری بەرزیــان هەیــە. لــە هــەزارەی 

ــورات)28(.  ــە و ف ــۆ دەشــتی دیجل ــە خــوارەوە ب ــدا چوونەت ســێیەمی پێــش زایین

ــژووەوە  ــە دەســتپێکی مێ ــوردەکان ل ــە ک ــەوە دەکات ک ــرخ باســی ئ هــەروەک لێ
هاتوونەتــە ناوچــە شــاخاوییەکانی ئێســتایانەوە. لێــرەدا ئاشــکرایە کــە مەبەســت لــە 
دەستپێکی مێژوو، ئەوەیە کە لە چ کاتێکەوە تۆماری رووداوەکان دەستیپێکردووە، 
کــە ئەویــش دەگەڕێتــەوە بــۆ نزیکــەی پێنــج هــەزار ســاڵ پێــش ئێســتا، واتــە بــۆ 
ســەردەمی ســۆمەریەکان و دەرکەوتنــی نووســینی بزمــاری یــان مێخــی ســۆمەری 
ــۆ دوو هــەزارو شــەش  ــی ســێ هــەزار ب ــە نێوان ــە باشــووری میســۆپۆتامیا کــە ل ل
ســەد ســاڵ پێــش زایــن دەکات. بەپێــی ئــەم قســەیەی لێــرخ بێــت کــوردەکان بــە 
لایەنــی کەمــەوە لــە نێــوان ســەدەی ســی بــۆ ســەدەی بیســت و شەشــی پێــش زاییــن 
هاتوونەتــە ناوچــە شــاخاوییەکانی باکــووری میســۆپۆتامیاو زاکــرۆس، بــەلام دیــارە 
لــەو مێــژووەدا پێکهاتەیــەک نەبــووە بــە نــاوی کــورد بەڵکــو مەبەســت باپیرانــی 

ــە.  کوردەکان

ئــەوەش ئاشــکرایە ئەمــەی لێــرخ باســی دەکات ســەبارەت بــە بوونــی کــوردەکان 
لــەم ناوچایــەدا، نــەک پێــش کۆچــی خێڵــە ئاریەکانــە لــە ســەدەی دەیــەم و نۆیەمــی 
پێــش زاینــدا، بەڵکــو پێــش ئــەو کۆچکردنــە گریمانــە کراوەشــە کــە گوایــە لــە پێــش 
هــەزارەی یەکەمــدا خێڵــە ئاریــەکان بــۆ بانەکانــی ئێــران و زاکــرۆس کردوویانــە. 
ــەوەی کــە نــەک بــۆ ئــەو مێــژووەی لێــرخ باســی دەکات، بەڵکــو بــۆ  ئەمــە بێجگــە ل
ــدا، هێشــتا  ــە ســەرەتای هــەزارەی یەکەمــی پێــش زایین ــە ئاریەکانیــش ل کۆچــی خێڵ
پێکهاتەیــەک نەبــووە بــە نــاوی کــوردەوە، چونکــە ئاشــکرایە کــە بــە ئیتنۆســبوونی 
ــە مێژوویەکــی زۆر درەنگتــردا روویــداوە. بۆیــە  کــورد یــان ئیتنۆگینــزی کــوردی ل
یەکاییکــەرەوەو  بەڵگــەی  بــە  نابــن  زانســتیەوە  لــە رووی  لێــرخ  بۆچوونەکانــی 
ســەلمێنەر، نــە بــۆ بەســتنەوەی کــوردی ئێســتا بەتــەواوی بــە نــەژادی ئــاری و 
هیندۆئەوروپاییەکانــەوە، نــە بــۆ دەرکەوتنــی کــورد وەکــو نــاوی ئیتنۆســێک لــەو 

مێــژووەدا کــە ئــەو بــە پێنــج هــەزار ســاڵ پێــش ئێســتای دانــاوە. دەشــێ ئــەو 
ــەی کــە بەشــدارییان کــردووە  ــەو گروپان ــەو پێکهات ــی ئ ــۆ بوون ــرخ ب ــەی لێ بۆچوون
ــن، چونکــە هیــچ  ــن پێکهاتــەو گروپ ــدا راســتبێت، کــە چەندی ــە ئیتنۆگێنــزی کوردی ل
ــی  ــە میلەت ــڕوا وای ــە ب ــت: »ک ــەروەک برۆنیســین دەڵێ ــە ه ــە ک ــەوەدا نی ــک ل گومانێ
کــورد لــە رەچەڵەکــی هەمــە چەشــنن)29(. ئاشــکرایە لێــرخ لــە دریــژەی بایەخدانیــدا 
بــە زانســتی زمــان و نووســینی ســێ بــەرگ لەســەر زمانــی کــوردی گەیشــتووە بــەو 
ــی  ــە ئێرانیەکان ــە زمان ــی ســەربەخۆیە ل ــوردی زمانێک ــی ک ــە زمان ــەی ک دەریەنجام
تــر کــە حــەوت زمانــن)30(. ئــەم بۆچوونــەش لەبــەردەم ئــەو پرســیارەدا رامــان 
ــۆ  ــەوە ب ــی کــوردی زمانێکــی ســەربەخۆیەو ناگەڕیت ــا بەراســتی زمان ــت: ئای دەگرێ
زمانــی خێزانــی هیندۆئێرانــی، یــان درووســتتر بڵێیــن ئایــا دەتوانرێــت بســەلمێنرێت 

ــە؟  ــی نی ــی کــوردی زمانێکــی ئێران کــە زمان

هەرچەنــد ئێمــە لــە پێشــتر لەســەر ئــەو بابەتــە راوەســتاوین کــە پێیوایــە کــورد 
ــە  ــەڵام ل ــووری میســۆپۆتامیاو زاکرۆســن، ب ــەوەی دانیشــتوانە رەســەنەکانی باک ن
گۆڕانکاریــدا زمانەکەیــان بووەتــە یەکێــک لــە زمانــە ئێرانیــەکان. هەرچەنــدە ف. 
پۆســتی زمانــی کــوردی وەکــو زمانێکــی هیندۆئەوروپایــی زۆر بــەرز هەڵدەســنگێنێ، 
بــەڵام ناکــرێ، بــەڕای ئــەو ئــەم زمانــە لەگــەڵ ئاســتی زۆر نزمی بنەمــای کۆمەڵایەتی 
و کەلتــوورو ژیــاری کــوردان بــەراورد بکەیــن)31(. ئــەم بۆچوونــە بێگومــان لەگــەڵ 
پەیوەنــدی لۆجیکــی نێــوان ئاســت یــان قۆناغــی ژیانــی کۆمەڵایەتــی و زمانــدا وەکــو 
بەشــێک لــە کەلتــوور یــان ســەرخان ناگونجێــت. زمــان بەرهەمــی کۆمەڵگایــەو 
ئاســتی گەشــەکردن و پەرەســەندنی پەیوەســتە بــە گەشــەکردن و پەرەســندنی 
کۆمەڵایەتــی کۆمەڵــگاوە. واتــە ناشــیت خەیاڵــی بوونــی زمانێکــی پەرەســەندو بکرێــت 
بــە بــێ بوونــی کۆمەڵگایەکــی پەرەســەندو. ئەگــەر ئــەوە راســتبووایە کــە زمانــی 
کــوردی زمانێکــی پەرەســەندو زۆر بەرزبووایــە، ئــەوا بێگومــان دەبــوا خاوەنــی 
ئــەو زمانــەش کۆمەڵــگا یــان نەتەوەیەکــی زۆر پێشــکەتوو پەرەســەندوو بووایــە. 
ــە  ــت ب ــت، نابێ ــی بێ ــەوەی زمانێکــی هیندۆئەوروپ ــوردی لەبەرئ ــی ک هــەروەک زمان
زمانێکــی پەرەســەندو ئەگــەر خاوەنــی ئــەو زمانــە لــە رووی بنیــادی کۆمەڵایەتیــەوە 
لــە جوڵــەدا نەبێــت و بەرەوپێشــەوە نەچێــت و پەرەنەســەنێت. ئــەم بۆچوونــەی ف. 
پۆســتی دەشــێ وا لێکبدرێتــەوە کــە ئــەو مەبەســتی ئــەوە بێــت زمانــی کــوردی مــادام 

ســەربە خێزانــی زمانــە هیندۆئەوروپیەکانــە کەواتــە زمانێکــی بــەرزو پەرەســەندووە، 
ئیتــر گرنــگ نیــە خاوەنــی زمانەکــە لــە چ بارێکــی ژیانــی کۆمەڵایەتیدایــە. ئــەم 
بۆچوونــەش لــە ئاراســتەیەکی تــرەوە لــە هەمــان ئــەو ســەرچاوەیەوە هەڵدەقوڵێت کە 
پێیوایــە نــەژادی ئــاری و زمانــی هیندۆئەوروپــی بــێ بەســتنەوەیان بــە کۆمەڵــگاکان 
و خەڵکــەوە لــە خۆیانــدا پەرەســەندو بــەرزن، کــە ئەمــەش دەرئەنجامــی چەمــک و 
روانینــی ئۆرێنتاڵیزمــە. هــەر ئــەم جــۆرە بۆچوونانــە بــە پێچەوانەکردنەوەیــان دەشــێ 
ــە  ــە ل ــەوە ک ــە خــۆی و زمانەکەی ــە کــوردی ئێســتا ب ــن ک ــە بەکاربهێنرێ ــو بەڵگ وەک
بارێکــی دواکەوتــووی پەراوێزیدایــەو تاکــو ئێســتا لــە پەراوێــزی مێژوودایــە ناشــێت 
ــە پێکهاتــەی هیندۆئەوروپــی، ئەگەرچــی ئــەم  ــە زمانــی ئــاری یــان ل بەشــێک بێــت ل
بۆچوونــەش هەمــان شــێوەی بۆچوونەکــەی ف. پۆســتی ناتوانرێــت بســەلمێندرێت، 
چونکــە مــەرج نیــە هــەر زمانێــک ســەربە خێزانــی زمانــە هیندۆئەوروپیــەکان بــوو، 

ئیتــر زمانێکــی بــەرزو پەرەســەندو بێــت.

ناوچەکــە  دێرینــی  میلەتانــی  کــۆی  کــە  کــرد  ئەوەمــان  باســی  پێشــتر  ئێمــە 
بەشــدارییان کــردووە لــە ئیتنۆگینــزی کوردیــدا، بــۆ نموونــە: گۆتــی، لولوبــی، کاســپی، 
میتانــی، هۆریای-ســوباری، کاشــی، کاردۆخــی، میدیــەکان. ئەمــەس زیاتــر ئــەو 
بۆچوونــە دەســەلمێنێت کــە کــورد رەچەڵەکــی هەمــە چەشــنیان هەیــە. بێگومــان 
ئــەم پێکهاتــەو میلەتــە جیاوازانــە بێجگــە لــە بەشــداریکردن لــە پێکهێنانــی ئیتنۆســی 
کــورددا، دەشــێ بەســداری پێکهێنانــی میلەتانــی تــری ناوچەکەشــیان کردبێــت. لــەم 
رووەوە ڤیلچێڤســکی دەڵێــت: نابــێ ئــەوە لــە بیــر بکەیــن کــە هــەر ئــەم خێــڵ و 
میلەتانــە، بەهەمــان شــێوە بــوون بــە بنچینــەی دروســتبوونی میلەتانــی تــری ئاســیای 
بچــووک. هــەر ئــەو بنچینــە هاوبەشــەیە کــوردەکان لــە میلەتانــی هاوســێیانەوە 
نزیــک دەکاتــەوەو رێگامــان دەدات وەکــو دانیشــتوانی کــۆن و رەســەنی ناوچــە 
تەنانــەت  بکەیــن)32(.  کــوردان  باســی  ئێســتایان  ســەرەکیەکانی جێگــەی ژیانــی 
ــر  ــەکان بەشــێوەیەکی زیات ــە کاردۆخی ــەوە دەکات ک خــودی ڤیلچێڤیســکی باســی ئ
بەشــدارییان کــردووە لــە ئیتنۆگینــزی کوردیــداو ئەو بۆچوونەی هیــرۆدۆت دووبارە 
دەکاتــەوە کــە پێیوابــووە کــوردەکان نــەوەی تــەواوی کاردۆخیەکانــن. لــەم بــارەوە 
دەڵێــت: ئــەو میلەتــەی لــە هەمــوو لایەکــەوە دانــی پیانــراوە کــە راســتەوخۆ بەشــداری 
ــە  ــەک ک ــەوەش گەیشــتۆتە رادەی ــردووەو ئ ــی ئێســتادا ک ــزی کوردەکان ــە ئیتنۆگێن ل

لــە هەنــدێ حاڵەتــدا کاردۆخیــەکان هەربــە کــورد ناودەبــەن. بــەڵام بەشــداریکردنی 
مــادەکان و خێڵــە ئێرانیەکانــی تــر لــەم پرۆسێســەدا هەرگیــز نەبۆتــە ســەلمێندراوێکی 
زانســتی دانپیانــراو)33(. ســەرجەمی ئــەم بۆچوونانــە تــا ئەندازەیــەک دەبنــە پاڵپشــت 
بــۆ پشــتگیریکردنی ئەوبۆچوونــەی کــە پێیوایــە کــورد تەنیــا یــەک رەچەڵەکــی نیــەو 
ئــەو بۆچوونەشــی کــە پێداگــری ئــەوە دەکات کــورد نــەوەی خێڵــە هیندۆئەوروپیــە 
ئاریــە کۆچەرەکانــن کــە لــە ســەرەتای هــەزارەی یەکەمــی پێــش زاییــن یــان وەکــو 
هەندێــک دەڵێــن لــە کۆچــی یەکەمــی پێشــتری خێڵــە ئاریەکانــن بــۆ بانەکانــی ئێــران 
و زاکــرۆس و باکــووری میســۆپۆتامیا، دەخاتــە بــەردەم گومانــی تــەواوەوە. واتــە 
راســتی هیندۆئەوروپیــی و ئــاری بوونــی باپیرانــی کــورد یــان کــورد خــۆی لەبەردەم 

ــەو ناســەلمێنرێت.  گوماندای

بەشــێک لەوانــەی کــە هەوڵــی بەهیندۆئەوروپایــی و هیندۆئێرانــی و بــە ئــاری 
ــە هەنــدێ لێکچوونــی  ــەوە پشــتیان ب ــە رووی زمان ــر ل ــان داوە، زیات کردنــی کوردی
زمانــی بەســتووە، لەکاتیکــدا تەنیــا لێکچــوون لــە زمانــدا بــەس نیــە بــۆ ئــەوەی پێکهاتە 
جیــاوازەکان بکرێــن بــە هاونــەژاد، چونکــە ئاشــکرایە کــە تێکەڵاوبــوون و کاریگــەری 
لەســەر یەکتــری رۆڵــی دیــار دەبینێــت لــە تێکــەڵاوی و بەرهەمهێنانــی لێکچــوون 
لــە زمانــدا، ئــەوەش نــەک هــەر لــە ئاســتی وشــەدا، بەڵکــو لــە ئاســتی رێزمانیشــدا. 
ــە، هــاوکات  ــەژادی ســامی نی ــە ن ــز کــورد ل ــەوە ئاشــکرایە کــە هەرگی ــە ئ ــۆ نموون ب
ــە کاریگــەری نزیکــی و  ــەڵام ب ــە، ب ــدا نی ــج گومانێکــی تێ ــی عــەرەب هی ســامی بوون
تێکەڵاوبــوون و پێکەوەژیــان و رۆڵــی ئایینــی ئیســام، کەریگــەری زمانــی عەرەبــی 

بــە ئاشــکرا لەســەر زمانــی کــوردی دەبینرێــت.

خاڵدییــەکان  نــەوەی  بــە  کــوردی  لێــرخ  کــە  کــرد  ئەوەمــان  باســی  پێشــتر 
دەزانــی، بــەڵام بۆچوونــی لەوجــۆرەش هــەن کــە ئــەم تێــزەی لێــرخ بەتــەواوی رەت 
دەکەنــەوەو پێیانوایــە زمانــی کــوردی هیــج پەیوەندییەکــی بــە زمانــی خاڵدیەکانــەوە 
ــی فارســیەوە نیشــان  ــە زمان ــک ل ــی نزی ــو زمانێک ــوردی وەک ــی ک ــو زمان ــە، بەڵک نی
دەدەن و تەنانــەت وەکــو بەشــێک لــە زمانــی فارســی باســی زمانــی کــوردی دەکــەن. 
ئــەو رێزمانــەی کارتســۆنی لــە ســاڵی 1787دا داینــاوە لــەم رووەوە پێداگــری دەکات 
و..ناوەرۆکــی ئــەم رێزمانــە دەریخســت کــە زمانــی کــوردی هیچــی هاوبەشــی لەگــەڵ 
زمانــی خاڵدیەکانــی ئینجیــل دا نیــەو لــە زمانی فارســیش یەکجــار نزیکە)34(. تەنانەت 

لێکۆڵینەوەکانــی رێدیگێــر و پۆنــت لەبــارەی زمانــی کوردیــەوە لایەنگیــری ئەوەیــان 
کــرد کــە زمانــی کــوردی ســەربە گروپــی زمانــە ئێرانیەکانــە. لێــرەدا ناکۆکــی و 
بەرامبــەری لــە نێــوان دوو بۆچوونــدا دەردەکەوێــت، بۆچوونــی دانانــی کــورد وەکــو 
ــی  ــی دانان ــۆ ئاســیای بچــووک و بۆچوون ــەوە ب ــە رەگوڕیشــەی بگەڕێت ــک ک میلەتێ
کــورد بــە بەشــێک لــە هیندۆئێرانــی ئاریایــی و دانانــی زمانەکەشــی بــە بەشــێک لــە 
زمانــی ئێرانــی یــان یەکێــک لــە زمانــە ئێرانیــەکان. لەســەر ئــەم بنەمایانــە ئا.ئــا. کۆنیک 
کــە توێژەرێکــی ســۆڤیتی بــوو هەوڵــدەدات نــەک هــەر ئێرانیبــوون و ئاریبوونــی 
کــورد وەکــو راســتیەکی رەتنەکــراوە دابنێــت بەڵکــو هەوڵــدەدات ســەرجەم گەلانــی 
ــا. کۆنیــک بــە پشــتگیری  رۆژهەڵاتــی نزیــک بــە ئــاری و ئێرانــی نیشــان بــدات.. ئا.ئ
زانیارییــە مێژووییــەکان پەیوەندارێتــی کــوردو کەلتــوورە دێرینەکانــی رۆژهەڵاتــی 
نزیــک نیشــان دەدات و بــە یاریــدەی مەســەلەی رەســەنی ئێرانیــی زمانــی کــوردی، 
ــی  ــی و ئاریەت ــدەدات رەســەنی ئێرانێت ــە زانســتدا چەســپابوو، هەوڵ کــە ئەوســاکە ل
نــەک هــەر خاڵدییەکانــی ئینجیــل، بەڵکــو هەمــوو کەلتــوورە کۆنەکانــی رۆژهەڵاتــی 

نزیــک بســەلمێنی)35(. 

لێــرەدا دەردەکەوێــت کــە هەوڵــی بەرنامــە بــۆ داڕێــژراو هەبــووە بــۆ ســەلماندن 
یــان باشــتر بڵێیــن دانانــی پێکهاتــە کۆنەکانــی رۆژهەڵاتــی نزیــک بــە ئێرانــی. بــەڵام 
ــی  ــی کوونیــک و لایەنگران ــرخ بۆچوون ــۆ کــرد ب. لێ وەکــو پێشــتریش ئاماژەمــان ب
رەتکــردەوەو پێداگــری لەســەر ئــەوە کــرد کــە کــوردەکان نــەوەی ئــەو خاڵدیــە ئێرانی 
و چیاییــە بەهێــزو جەنــگاوەرە ئازایانــەن کــە لــە مێژوویەکــی زۆر کۆنتــردا لەچــاو 
ــەکان  ــە کاردۆخــی و میدی ــورد ل ــی ک ــە باپیران ــر ســەبارەت ب ــی ت ــەوەی توێژەران ئ
ــەوەش  ــە ناوەڕاســت و باشــووری میســۆپۆتامیا، ئ ــردووە، دابەزیوونەت باســیان ک
لــە مێــژووی هــەزارەی ســێیەمی پێــش زاینــدا، واتــە پێــش هــەر کۆچێکــی خێڵــە 

ــۆ زاکــرۆس و باکــووری میســۆپۆتامیا.  ــەکان ب ــە ئاری هیندۆئەوروپایی

بــە دوای ئــەم بۆچوونانــەدا جێــگای خۆیەتــی ئامــاژە بــۆ تێڕوانینــی نیکــۆلای 
یاکۆبیــس. مــار ســەبارەت بــە نــەژادی کــوردو پەیوەنــدی بــە هیندۆئەوروپاییــە 
نــەژادی  ئاریەکانــەوە بکەیــن، کــە ئەویــش بەجۆرێــک رووناکــی دەخاتــە ســەر 
ــی  ــی، بریت ــان یافیت ــک ی ــت جافیتی ــی دەگوترێ کــورد. تیۆرییەکــەی ن.ی. مــار کــە پێ
بــوو لــە گریمانــە کردنــی ڕیشــەی هاوبەشــی زمانەکانــی قەوقــازی، ســامی-هامیتی 

و باســکی، لــە ســاڵی 1924داو ن.ی. مــار لــەوەش زیاتــر رۆیشــت و رایگەیانــد 
ــان دەڕبرینــی سەرســوڕمان-ی  ــە چوار-هــاوار ی ــی جیهــان ل کــە هەمــوو زمانەکان
جیــاواز پێکهاتــوون، کــە بریتیــن لــە:] ســال، بێــر، یــو، رێــش[. هەروەهــا گریمانــەی 
ئــەوەی دانــاوە کــە زمانەکانــی کارتڤێلــی قەوقــاز دەگەڕێنــەوە بــۆ زمانــە ســامیەکانی 
رۆژهەڵاتــی ناوەڕاســت. ئێمــە پێشــتر باســی ئەوەمــان کــرد کــە ئا.ئا.کونیــک بــە 
دێرینەکانــی  کەلتــوورە  کــوردو  پەیوەنــدی  مێژووییــەکان  زانیارەییــە  پشــتگیری 
رۆژهەڵاتــی نزیــک نیشــان دەدات و بــە یاریــدەی مەســەلەی رەســەنی ئێرانــی زمانــی 
لــە زمانــدا چەســپابوو، هەوڵــدەدات رەســەنی ئێرانێتــی  کــوردی، کــە ئەوســاکە 
کۆنەکانــی  کەلتــورە  هەمــوو  بەڵکــو  ئینجیــل،  هەرخاڵدیەکانــی  نــەک  ئاریەتــی  و 
رۆژهەڵاتــی نزیــک بســەلمێنێ. لێــرخ لەبەرامبــەر ئــەم بۆچوونــەدا کــوردەکان بــە 
نــەوەی ئــەو خاڵدیــە ئێرانــی و چیاییــە بەهێــزو جەنــگاوەرە ئازایانــە ناودەبــات کــە 
لــە هــەزارەی ســێیەمی پێــش زاینــدا بــەرەو ناوەراســت و باشــووری میســۆپۆتامیا 
رۆیشــتوون. لەپــاڵ ئــەم بۆچوونــەی ب. لێرخــداو لەپــاڵ ئــەو بۆچوونانــەی کــە 
ــە ئێســتا  ــی ک ــە دەزان ــەو جوگرافیای ــە رەســەنەکانی ئ ــەوەی پێکهات ــە ن ــان ب کوردیی
نیشــتیمانی کوردەکانــە، هێشــتا بابەتــی کۆچکردنــی خێڵــە هیندۆئەوروپیــە ئاریــەکان 
رۆژئــاواو  کوردناســی  نێوەنــدی  لــە  زاکــرۆس،  میســۆپۆتامیاو  باکــووری  بــۆ 
راســتیەکی  وەکــو  خۆیشــی  کــورد  مێژوونووســی  تەنانــەت  و  فارســەکان  لای 
چەســپاو ســەیرکراوەو تەنانــەت تــا ئێســتاس ســەیر دەکرێــت. بــەڵام ئاشــکرایە کــە 
بەشــێوەیەکی نزیــک لــە گشــتی رۆژهەڵاتناســی روســی نــەک هــەر بــە گومانــەوە لــە 
بابەتــی هیندۆئەوروپــی و ئاریبوونــی باپیرانــی کــوردو کوردیــش دەڕوانێــت. هــەر 
لــەم رووەوە بــۆ لــە رووداوەســتانی بۆچوونــی رۆژهەڵاتناســی رۆژئــاوا بــە گســتی 
ــورد،  ــەژادی ک ــە ن ــک، ســەبارەت ب ــا. کونی ــی ئا.ئ ــەوەی بۆچوونەکان ــۆ رەتکردن و ب
ن.یــا. مــار لەســەر بنەمــای زمــان و مێــژوو جوگرافیــاو لە چوارچێــوەی تیۆرییەکەیدا 
واتــە تیۆریــی جافیتیــک یــان یافیتــی کــورد لــە شــوێنێکی تــردا دادەنێــت و هەوڵــدەدات 
ــە  ــی کــورد بخات ــوون و ئارینەبوون ــی نەب ــی لەســەر هیندۆئەوروپ ــک دڵنیای بەجۆرێ
ڕوو. لــەم رووەوە ڤیلچێڤیســکی دەڵێــت: ن.یــا. مــار کــە هەوڵــی دەدا مەســەلەی 
ــوان  ــدی نێ ــارەی پەیوەن ــوون، دەرب ــەی پێشــتر هەب ــەم بۆچوونان ــورد ب ــەژادی ک ن
ــاس و پێــش  ــری ئاســیای بچــووک و قەفق ــی ت ــۆن و میلەتان ــی گزینیف کاردۆخیەکان
ــک-  ــەی کونی ــە- گریمان ــەم گریمان ــە ئاســانی ئ ــی ب هەمووشــیان گورجــەکان، توان

رەتبکاتــەوە)36(. واتــە ن.یــا. مــار بوونــی هــەر ئەگەرێکــی پەیوەندیبوونــی کــوردی بە 
هیندۆئەورپیــە ئاریەکانــەوە رەتکــردەوەو باســی نزیکــی نێــوان وشــەو زاراوەکانــی 
ــەوەی کــرد کــە.. کــوردەکان  ــاڵ ئەوەشــدا پێداگــری ئ کــوردو کاردۆخــی کــردو لەپ
ــە رووی جێنەتیکــەوە دەبــێ خەڵکــی رەســەنی ئاســیای بچــووک بووبــن و تەنهــا  ل
ــەوە دەکات  ــڕا)37(. ن.ی. مــار باســی ئ ــان بەســەردا ب ــردا زمانێکــی ئێرانیی ــە دوات ل
کــە کــوردەکان لــە رووی بۆمــاوەوە دەبــێ خەڵکــی رەســەنی ئاســیای بچــووک بــن، 
ئەگــەر پشــتگیری ئــەم بۆچوونــە بکرێــت مانــای وایــە پەیوەنــدی لــە نێــوان کــوردو 
ــە  ــارەی کۆچــی خێڵ ــەوەی لەب ــە ئ ــت، چونک ــی نابێ ــدا بوون ــە ئاریەکان هیندۆئەوروپی
هیندۆئەوروپیــە ئاریەکانــەوە بــاس دەکرێــت، ئەگــەر راســتبێت و ئــەوە روویدابێــت، 
ئــەوا ئــەو خێڵــە ئاریانــە بــۆ بانەکانــی ئێــران و زاکــرۆس کۆچیــان کــردووەو باســی 

ــە. ــارادا نی ــە ئ ــا ل کۆچکردنــی ئــەوان بــۆ ئاســیای بچــووک یــان ئەناتۆلی

باســیلی نیکتیــن تاوتوێــی بۆچوونەکانــی ن.ی. مــار ســەبارەت بــە نــەژادی کــورد 
دەکات و لەوبارەیــەوە دەڵێــت: بــە بۆچوونــی ن.ی. مــار کــورد دانیشــتوانی رەســەنی 
ــەو ســەرزەمینەدا پێکهاتــووە  ــان ل ناوچــە چیاییەکانــی ئاســیای بچووکــن. زمانەکەی
ــە هیــچ شــوێنێکی تــری گــۆی زەوی. بــە کاریگــەری ئــەو گۆڕرانکارییانــەی  نــەک ل
لــە بــواری کۆمەڵایەتــی و ئابــوری قســەکەرانی ئــەم زمانــەدا روویانــداوەو بــەو 
کاریگەرییــەی کــە بــۆ شارســتانێتیەکان لــەو ناوچەیــەدا رەتناکرێتــەوە، بەدواداچوون 
کــراوە کــە کــورد خۆیــان چالاکانــە بەشــدارییان تێیــدا کــردووە، زمانــی کــوردی 
ملکــەچ بــووە بــۆ گۆڕانــکاری بنچینەیــی و لــە ئەســڵی جافیتیک-یافیتــی-ەوە، کــە 
نزیــک بــووە لــە زمانەکانــی جۆرجــی و کاڵدیــەوە گــۆڕاوە بــۆ هیندۆئەوروپایــی، 
کــە زمانــی کــوردی دەبەســتیت بــە زمانــە ئێرانیــەکان و زمانــە ئەرمینیــەکان و 
ــرەدا  ــە لێ ــە حیســیەکانەوە)38(. کەوات ــی زمان ــە رەگــەزی هیندۆئەوروپای ــەت ب تەنان
ن.ی.مــار رووناکــی دەخاتــە ســەر دوو خاڵــی گرنــگ، کــە یەکێکیــان نــەژادی کــوردەو 
ئەویتریــان زمانــی کوردیــە. بــە گوێــرەی نــەژادی کــورد ئــەو کــورد بــە یەکێــک لــە 
نەتەوەکانــی ئاســیای بچــووک دادەنێــت کــە خاوەنــی زمانــی خۆیــان بــوون و ئــەو 
نزیکیەشــی کــە لــە نیــوان کــوردو کاردۆخیەکانــدا دەیدۆزێتــەوە، بەکاردەهێنێــت بــۆ 
ســەلماندی بۆچوونەکــەی خــۆی لــەو رووەوە کــە.. زمانــی کاردۆخیــەکان وەکــو 
زمانــی یافیتــی- جافیتیــک- ســەیر دەکات، کــە زمانانــی کۆنــی خەڵکــی رەســەنی 

ــە مــار  ــی زمان ــان کــە بابەت ــوون)39(. دووەمی ــاس ب ئاســیای بچــووک وپشــت قەفق
پێداگــری ئــەوە دەکات کــە کــورد خاوەنــی زمانــی خۆیــان بــوون کــە زمانــی یافیتــی-
جافیتیــک- بــووە، بــەڵام لەگــەڵ رۆیشــتنی کاتــدا دەســتبەرداری ئــەم زمانــە بــوون 
و زمانێکــی تریــان بــۆ خۆیــان داڕشــتووە یــان دروســتکردووە. لــەم رووەوە ن.ی. 
مــار دەگاتــە ئەنجامێــک کــە: لــە چەرخەکانــی دواتــردا زمانــی کــوردی گــۆڕا و 
زمانــی ئێرانــی بــە تــەواوی جێگــەی یافیتی-جافیتیــک-ی گرتــەوە)40(. هــەروەک 
لەبــارەی ئــەوەی ئایــا کــورد خۆیــان وازیــان لــە زمانەکەیــان هێنــاوەو زمانێکــی 
نوێیــان هەڵبــژاردووە، یــان داڕشــتووە، دیســان مــار.. ئامــاژە بــۆ ئــەوە دەکات گوایــە 
ــە  ــە زمانــی کۆنــی خۆیــان هێنــاوەو زمانێکــی نزیــک ل کــوردەکان خۆیــان وازیــان ل
فارســییان داڕشــتووە)41(. هەرچەنــدە ئــەم قســەیەی دوایــی ن.ی. مــار جێــگای 
تێڕامانــە چونکــە ئاســان نیــە پێکهاتەیــەک لــە خۆیــەوە ئاســایی دەســتبەرداری زمانــی 
خــۆی بێــت و زمانێکــی تــر دابڕێژێــت، یــان تەنانــەت ببێتــە بەکارهێنــەری زمانێکــی 
تــر، مەگــەر لەژێــر فشــاردا یــان لــە ئەنجامــی رێگانــەدان بــە بەکارهێنانــی ئــەو زمانــە 
لــە لایــەن هێزێکــی باڵادەســتەوە ئــەوە رووبــدات، واتــە لــە ئەنجامــی قەدەغەکردنــی 
ئــەو زمانــە هەرچــۆن لــە مێــژووی نویــدا، دەوڵەتــی کەمالیســتی تورکــی ئــەوەی 
بەســەر باکــووری کوردســتاندا ســەپاندوەو نــەک زمانــی خوێنــدن و پەیوەندیکــردن، 
بەڵکــو لــە ئەنجامــی ئــەو رێگرییــەی دەوڵەتــدا، رووبەرێکــی فــراوان لــە کــوردی 
باکــوور زمانــی دایکیــان نازانــن. هەربۆیــە ئاســان نیــە بــڕوا بــەوە بکرێــت کــە کــورد 
ــان  ــان دەســتبەرداری زمانــی رەســەنی خۆی ــدا بــە خواســتی خۆی ــە مێــژووی کۆن ل
ــری ئــەوە زمانێکــی تریــای دروســتکردبێت یــان تەنانــەت بەکاریــان  بووبــن و لەب
هێنابێــت، بەڵکــو ئــەوە، یــان لەژێــر فشــاردا روویــداوە، یــان زمانەکــەی خۆیان بەشــی 
جێبەجێکردنــی پێداویســتیەکانی نەکــردوون و ناچاربــوون زمانــی تــر بەکاربهێنــن. 
لەگــەڵ رۆیشــتنی کاتــدا لــە رێــگای بەکارهێنانــەوە، زمانــە نوێیەکــە جێــگای زمانــی 

ــە. یەکەمــی گرتبێتــەوە، کــە ئــەوەش بارێکــی چــاوەڕوان نەکــراو و دەگمەن

ئێســتای  زمانــی  راســتە  کــە  تێدەگەیــن  ئــەوە  مــار  ن.ی.  بۆچوونەکانــی  لــە 
ــە رووی  ــەو ل ــی ئ ــە بۆچوون ــەڵام ب ــە، ب ــە ئێرانیەکان ــی زمان کــوردی ســەربە خێزان
ــە  ــچ پەیوەندیەکــی ب ــاری و کــورد هی ــەوە ســەر رەگــەزی ئ ــەژادەوە کــورد ناچێت ن
هیندۆئەوروپیــەکان و کۆچــی خێڵــە هیندۆئەوروپیەکانــەوە نیــە. واتــە ئــەو گریمانــەی 

کــە زمانــی کــوردی ســەربە زمانــە ئێرانیەکانــەو نزیکــە لــە زمانــی فارســیەوە، 
نابێتــە بەڵگــە بــۆ ســەلماندنی ئــەوەی کــە کــورد ســەربە بنەماڵــەی هیندۆئێرانــی یــان 
ــرە  ــوردو باپی ــاری ک ــەژادی ئ ــۆ ن ــەک ب ــا بەڵگەی ــە.. تەنه ــە ئاریەکان هیندۆئەوروپایی
گەورەیــان ]خاڵدیەکانــی ســەرو[، لــە لایــەن کونیکــی مێژوونــووس زمانــی کــوردی 
بــوو، کــە ئەوســاکە لــە کارەکانــی ریدیگێــر و پۆنتــدا برابــووەوە ســەر یــەک زمانــی 
گــەورەی هیندۆئەوروپایــی هاوبــەش. ئــەم بەڵگــە ســەرەکی و پێشــڕەوە بەســەر 
هەمــوو بەڵگەکانــی ئەنترۆپۆلۆجــی، مێژوویــی، کەلتــووری، ئیتنۆگرافــی و هــی تــری 
لــەم بابەتانــەدا زاڵ بــوو)42(. واتــە بەڵگــەی کۆنیــک بــۆ بــە ئــاری دانانــی کــورد لــە 
رووی نەژادیــەوە تەنیــا زمانــی کــوردی بــووە، لەبەرئــەوەی کــە زمانێکــی ســەربە 
خێزانــی زمانــە ئێرانیەکانــە. واتــە کونیــک بــێ لەبەرچاوگرتنــی بەڵگــەی نەژادناســی 
و ئەنترۆپۆلۆجــی و مێژوویــی و.. تــاد، لەســەر بنەمــای بەڵگــەی زمــان کــورد و 
تەنانــەت خاڵدیەکانیشــی بــە هیندۆئەوروپایــی ئــاری دانــاوە. بــەڵام ن.ی. مــار بــڕوای 
وابــوو کــە تەنیــا یــەک جــۆر بەڵگــە ناتوانێــت راســتی گریمانەیــەک بســەلمێنێت، بەڵکــو 
بــۆ ئــەو مەبەســتە دەبــێ بەڵگــەی کــۆی بوارەکانــی تــری پەیوەســت بــە رەچەڵــەک 
ــت. هــەروەک  ــان پێبکرێ ــێ کاری ــاش دەب ــەت جوگرفی ــی و تەنان ــی کۆمەڵایەت و بوون
ن.ی. مــار ڕای وابــوو: سروشــتی ئێرانیــی زمانــی کــوردی بــە پلــەی یەکــەم نایــەت، 
چونکــە ئەمــە خێڵــە هیندۆئەوروپاییــە کۆچــەرەکان بەســەر خەڵکــە رەســەنەکەیاندا 
ســەپاندووە)43(. هــەر لێرەشــەوە دەردەکەوێــت کــە کــوردەکان بــە خواســتی خۆیــان 
دەســتبەرداری زمانــی رەســەنی خۆیــان نەبــوون و زمانێکــی تریــان بــۆ خۆیــان 
بەســەردا ســەپێندراوە.  ئەوەیــان  بەڵکــو  فارســی،  زمانــی  لــە  نزیــک  داڕشــتبێت 
هەروەهــا مــار باســی ئــەوە دەکات کــە راســتە زمانــی کــوردی نزیکیــی هەیــە لەگــەڵ 
خێزانــی زمانــە ئێرانیەکانــدا، بــەڵام خاســێتی ســەرەکی یــان یەکەمــی زمانــی کــوردی 
خاســێتی ئێرانیبــوون نیــە، یــان بــە دەربڕینێکــی تــر، بنەمــای ئێرانیبــوون یەکەمیــن 
بنەمــای زمانــی کــوردی نیــە. ئەمــەش ئــەوە دەردەخــات کە ســەرباری ئــەوەی زمانی 
کــوردی بــە یەکێــک لــە زمانــە ئێرانیــەکان دادەنرێــت بــەڵام سروشــتی ئێرانیبوونــی 
ئــەم زمانــە خاســێتی باڵادەســت یــان بنەمــای باڵادەســت نیــە لــەم زمانــەدا. ئەمــەش 
ــەی  ــە بەڵگ ــدا رادەکێشــێت ک ــەلای بوچوونەکــەی کونیک ــر ســەرنجمان ب جارێکــی ت
ســەرەکی بــۆ ئاریبوونــی کــورد زمانــی کــوردی بــوو، کــە گوایــە زمانێکــی ئێرانیــەو 
ــۆ ســەلماندنی  ــوردی بەســە ب ــی ک ــی زمان ــا ئێرانیبوون ــش تەنی ــی ئەوی ــە بۆچوون ب

ــار  ــرد م ــۆ ک ــان ب ــو ئاماژەم ــەڵام وەک ــن. ب ــاری ب ــەژادی ئ ــە ن ــورد ل ــە ک ــەوەی ک ئ
ئــەم بۆچوونــەی رەتکــردەوە، بــەوەی کــە کــورد پێشــتر زمانــی تایبەتــی خۆیانیــان 
هەبــووەو دواتــر دەســتبەرداری زمانــی رەســەنی خۆیــان بــوون و ئــەم زمانــەی 
ئێســتایان نزیــک لــە زمانــی فارســی داڕشــتووە، بــەڵام دیســان هــەر مــار خــۆی 
ــەکان، بــەڵام  ــە ئێرانی ــە زمان ــەم زمانــەی ئێســتایان ل ــە ســەرباری نزیکــی ئ رای وای
سروشــتی ئێرانێتــی سروشــتی یەکەمــی زمانــی کــوردی ئێســتا نیــە. ئەمــەش دیســان 
بەڵگەکــەی کونیــک بــۆ بەئــاری دانانــی کــورد لاوازتــر دەکات. واتــە مــار دژی 
بۆچوونــی کۆنیــک و رێنــان و تەنانــەت ب. لێرخیــش بــوو لــە بــە ئێرانــی دانانــی 

ــە ئیتنۆگێنــزی کــورددا کــردووە. کــورد یــان ئــەو پێکهاتانــەی کــە بەشــدارییان ل

ــی کــورد، ســەرنجی  ــان هیندۆئەوروپاییبوون ــوون ی ــە ئاریب دەشــێ ســەبارەت ب
بۆچوونەکانــی مینۆرســکی بدەیــن، کــە ئەویــش تــا ئەندازەیــەک لــە بەرژەوەنــدی ئــەم 
گریمانەیــە ناشــکێتەوە. مینۆرســکی دەڵێــت: تــا ماوەیکــی نزیکــی لەمەوبــەر، وا بــڵاو 
بــوو کــە کــوردەکان نــەوەی ئــەو کاردۆخیانــەن کە گەزنەفوون لە ســاڵی 401ی پێش 
زایینــدا و کاتێــک ســەرکردایەتی دە هــەزار یۆنانــی کــردووە، بینیوونــی و پەیوەنــدی 
ــەو بۆچوونانــەی ســەبارەت بــە نــەژادی کــورد  پێوەکــردوون)44(. دیــارە یەکێــک ل
جێــگای بــاس بــووەو وەکــو گریمانەیەکــی نزیــک لــە راســتی دانــراوە ســەیرکردنی 
کــورد بــووە وەکــو نــەوەی کاردۆخیــەکان، کــە لــەو رووەشــەوە بەڵگــەی زمانــی و 
جوگرافیــش هێنراونەتــەوە. بــەڵام ئاشــکرایە کــۆی ئــەو بۆچوونانــەی ســەبارەت بــە 
نــەژادو رەگوڕیشــەی کــورد خراونەتــە ڕوو لــە چوارچێــوەی گریمانــەدا ماونەتــەوەو 
ــە ڕوو، نەیانتوانیــووە  ــەو بەڵگانەشــی بــۆ ســەلماندنی هــەر گریمانەیــەک خراونەت ئ
دەرئەنجامێکی یەکاییکەرەوە بەدەستبهێنن. لەم رووەوە« لە جیاتی کاردۆخیەکان، 
مینۆرســکی بــۆ باپیــرە گــەورەی کــوردان، لــە نــاو میلەتــە کۆنەکانــی ناوچــەی چیایــی 
ــدا، پاکتییــەکان دیــاری دەکات، کــە نزیکتریــن  میســۆپۆتامیای ســەرو و دەوروبەری
ــەن و  ــەڵ ئەرم ــی لەگ ــرۆدۆت، پاکت ــە قســەی هێ ــوون، ب ــەکان ب هاوســێی کاردۆخی
میلەتانــی تــردا لــە ســاتراپی ســیانزەیەمیندا دەژیــان. مینۆڕســکی پشــتگیری تیــۆدۆر. 
ــە  ــان و ئەمــەی دوایــش ل ــاوی بوهت ــە ن ــەم ل ــاوی ئ نیلیدکــە و هارتمــان دەکات و ن
ــەک ئاشــکرا  ــا ئەندازەی ــەوە ت ــرەوە ئ ــەوە)45(. لێ ــک دەکات ــرۆدۆت نزی ــکای هێ پاکتی
دەبێــت، کــە هەرچەنــدە مینۆرســکی بــڕوای بــەوە هەبــووە کــە باپیــرەی کــوردەکان 

دەشــێ لە شــوێنی ترەوە کۆچیان بۆ ئەو جوگرافیایە کردبێت کە ئێســتا نیشــتیمانی 
ئەوانــە، بــەڵام هــاوکات پێیوایــە کــە گریمانــەی نزیــک لــە راســتی ئەوەیــە کــە میلەتانــی 
کــۆن و رەســەنی ناوچەکــە ئەگــەر باپیــرەی تــەواوی کــوردەکان نەبــن، ئــەوا باپیرەی 
ــدا. هــەر  ــزی کوردی ــە ئیتنۆگێن ــان بەشــدارییان کــردووە ل ــن، ی ــەی کوردەکان زۆرین
ــە نــاو پێکهاتــە کۆنەکانــی باکــووری میســۆپۆتامیاو دەوروبەریــدا بــە دوای  بۆیــە ل
باپیرانــی کــورددا دەگەڕێــت. لــەو نێوەندەشــدا نزیکتریــن گریمانــە بــۆ ئــەو، ئەوەیــە 
کــە باپیــرە گــەورەی کــوردەکان پاکتییــەکان بــن. هــەروەک ئــەوەش ئاشــکرایە کــە 
پاکتییــەکان دراوســێی کاردۆخیــەکان بــوون و لێیانــەوە نزیــک بــوون. بێگومــان 
ناتوانرێــت کاردۆخیــەکان ببرێنــەوە ســەر نــەژادی ئــاری یــان هیندۆئەوروپیاییــەکان. 
بــە گوێــرەی پاکتییــەکان هیــج زانیارییەکــی ئەوتــۆ لەبــارەی رەگوڕیشــەو سروشــتی 
بوونیانــەوە لەبەردەســتدا نیــەو تاکــو ئێســتا هیــچ بەڵگەیەکیــش بــۆ پەیوەســتکردنیان 
ــەی مینۆڕســکی  ــەم بۆچوون ــەر ئ ــت. ئەگ ــەوە نابینرێ ــە ئاریەکان ــە هیندۆئەوروپایی ب
جۆرێــک لــە راســتی تێدابێــت، ئــەوا دەبێتــە بەڵگــە بــۆ زیاتــر دوورخســتنەوەی 

پەیوەنــدی کــورد بــە نــەژادی ئــاری و هیندۆئەوروپاییەکانــەوە.

دیــارە ئاشــکرایە کــە مینۆرســکی لــە لایەنگرانــی دانانــی زمانــی کوردیــە لــە نێــو 
خێزانــی زمانــە ئێرانیەکانــدا، بــەڵام ئــەو ســەرباری هەوڵدانــی بــۆ بەکارهێنانــی 
زمــان وەکــو بەڵگــەو پاســاو بــۆ دیاریکردنــی نــەژادی کــوردی، بــەڵام ئــەو لــە 
ــا  ــووە تەنی ــی داوەو نەیتوانی ــی و جوگراف ــە بەڵگــەی مێژووی ــدا بایەخــی ب ــاڵ زمان پ
لەســەر بنەمــای زمــان بڕیــاری یەکاییکــەرەوە بــدات.« مینۆڕســکی پێیوایــە ســیمای 
ئێرانــی زمانــی کــوردی بــۆ چارەســەرکردنی گیروگرفتــی مێــژووی ئیتنیکــی میلەتــی 
لــە شــیکردنەوەی زمانــی کوردیــەوە دەســت  بۆیــە  فاکتــەرە،  کــورد گرنگتریــن 
پێدەکات..ئــەو دەڵــێ: زمانــی کــوردی وەکــو ئاشــکرایە زمانێکــی لقــی رۆژئــاوای 
گروپــی خــوارووی رۆژئــاوای زمانــە ئێرانیەکانــە. لەبــاری ئێســتاکەیدا زمانێکــی 
تــەواو ســەربەخۆیە«)46(. هەڵبــەت ئــەم ســەرباری ئــەوەی کــە زمانــی کــوردی 
ــە  ــە زمانێکــی ســەربەخۆیەو ب ــەڵام هــاوکات پێیوای ــی دەزانێــت ب ــە زمانێکــی ئێران ب
پێچەوانــەی هەنــدێ لــە کوردناســانەوە کــە پێیــان وایــە ســیماو خاســێتی هاوبــەش 
لــە نێــوان دیالیکتــە جیاوازەکانــی زمانــی کوردیــدا لاوازە و تەنانــەت کوردناســێکی 
ــە  ــە ک ــوردی هەی ــی ک ــە ســێ زمان ــەوە دەکات ک ــری ئ ــادر ئینتیســار پێداگ ــو ن وەک

بریتیــن لــە یەکــەم: کــوردی کــە دایالێکتــی گۆرانــی و ســلێمانی دەگرێتــەوە. گۆرانــی 
زیاتــر کوردەکانــی کرماشــان لــە ئێــران پێــی دەدوێــن کــە زۆر نزیکــە لــە لوڕیــەوە کــە 
زمانێکــی ئێرانیــەو لــورەکان قســەی پیدەکــەن. دووەم: کرمانجــی و ســێیەم زازا)47(. 
ئەویــش لەبەرئــەوەی بــە بۆچوونــی ئــەو خاســێتی هاوبــەش لــە رووی زاراوەو 
رێزمانیشــە لــە نێــوان ئــەم ســێ زارەدا لاوازە، بۆیــە بــە ســێ زمــان دایــان دەنێــت. 
هــەروەک لــوڕ بــە پێکهاتەیەکــی جیــاواز لــە کــورد دادەنیــت و زاری لوڕیــش بــە 
زمانێکــی ســەربەخۆی ئێرانــی دەزانێــت و پێیوایــە پەیوەنــدی و لێکجــوون لــە نیــوان 
ــی  ــە زمان ــوڕی ب ــەو زاری ل ــدا کــە ئ ــی کوردی ــری زمان ــی ت ــوڕی و زارەکان زاری ل

ــات، زۆر کەمــە.  ــاو دەب ــوڕی ن ل

لــە زمانــی  بــە لای مینۆڕســکیەوە ســەرباری بوونــی دیالیکتــی جۆراوجــۆر 
نێــوان  لــە  ئــەم زمانــە خەســڵەت و ســیماو بنەمــای هاوبــەش  بــەڵام  کوردیــدا، 
دیالیکتــە جیاوازەکانیــدا هەیــەو ئــەوەش دەبێتــە بەڵگــە بــۆ ســەلماندنی ئــەوەی 
کــە یــەک زمانــە. بێگومــان بوونــی دیالیکتــی جیــاواز و هەمەچەشــن لــە زمانــی 
کوردیــدا دەشــێ هاوشــانی ئــەو بۆچوونــە بێــت کــە پێیوایــە کــورد لــە یــەک خوێــن 
پێکنەهاتــووەو لــە رووی نــەژادەوە فــرە چەشــنە، بــەڵام لــە پرۆسێســی ئیتنۆگێنــزدا 
بووەتــە یــەک ئیتنــۆس و زمانەکەشــی ســەرباری پێکهاتنــی لــە زیاتــر لــە دیالێکتێــک، 

ســیماو خاســێتە هاوبەشــەکان کردوویەتــی بــە یــەک زمــان. 

مینۆڕســکی خــۆی ســەبارەت بــە پەیوەنــدی کــورد بــە کاردۆخیەکانــەوە، پێشــتر 
گووتــی وابڵاوبــوو کــە کــوردەکان نــەوەی کاردۆخیەکانــن، بــەڵام پاشــتر پێداگــری 
لەســەر ئــەم بۆچوونــە نــاکات و دەڵێــت: ئــەم بیروڕایــە لــەم ماوەیــەی دواییــدا گــۆڕا، 
چونکــە هەنــدێ لــە زانــا تازەکانــی ئــەم ســەردەمە ئــەو گەلانەیــان کــردووە بــە 
دوو بەشــەوە کــە پەیوەندییــان بــەو ناوانــەوە هەیــە. بەشــی یەکــەم )بەشــێوەیەکی 
تایبەتــی کاردۆخیــەکان(ن، وایــان پــێ ئەڵێــن کــە لــە رەگــەزدا ئــاری نیــن، بــەڵام ئــەو 
کۆرتییانــەی لــە بەشــی رۆژهەڵاتــی کاردۆخییەکانــدا دەژیــن، دانــراون بــە باوباپیــری 
ئــەوە  لایــەک  لــە  مینۆڕســکیدا  قســەیەی  لــەم  لێــرەدا  کەواتــە  کــوردەکان)48(. 
ــەش ســەلماندنی ئاســان  ــە ئەم ــت، ک ــرەی هەبێ ــەک باپی ــورد ی ــە ک ــت ک دەردەکەوێ
نیــە، چونکــە گومــان لــەوەدا نەمــاوە کــە کــوردەکان زیاتــر لــە باپیرەیەکیــان هەیــە، 
ئەمــەش وادەکات کــە ئاســان نەبێــت کــورد ببەســترێتەوە بــە تاکــە نەژادێکــی وەکــو 

ئــاری یــان جافیتیک-یافیتــی- یــان وەکــو دواتــر بەشــێک لــە مێژوونووســانی عــەرەب 
و ئیســام هەوڵــدەدەن بیــان بەســتنەوە بــە رەگــەزی ســامیەوە. لــە لایەکــی تــرەوە 
ئــەم بۆچوونــەی مینۆڕســکی ناڕاســتەوخۆ ئــەوە نیشــان دەدات کــە کــوردەکان 
زیاتــر نــەوەی پێکهاتــە رەســەنەکانی ناوچەکــەن و تەنانــەت وەکــو هەندێــک باســی 
ئــەوە دەکــەن دەشــێ لــە شــوێنانی تــرەوە هاتبــن، ئەگــەر ئــەم بۆچوونــەش راســتی 
تێدابێــت، ئــەوا هێشــتا دەتوانرێــت بگوترێــت لــە هەمــوو بارێکــدا کــوردەکان نــەوەی 
ئــەو پیکهاتانــەن کــە پێــش کۆچــی گریمانەکــراوی خێڵــە هیندۆئەوروپاییــە ئاریــەکان، 
ــەم رووەوە  ــاون. ل ــران و باکــووری میســۆپۆتامیدا ژی ــی ئێ ــە زاکــرۆس و بانەکان ل
مینۆرســکی هەوڵیــداوە لــە رووی جوگرافیــەوە شــوێنی راســتەقینە یــان بڕواپێکــراو 
بــۆ باپیرانــی کــورد دیــاری بــکات. دەشــێ ئــەم هەوڵــەی ئــەم زانایــە لــەو بۆچوونــەوە 
ــت.  ــی شــوێن روداو دروســت نابێ ــێ بوون ــە ب ــە ب ــە پێیوای ــت ک ســەرچاوەی گرتبێ
ئەمــەش ئــەوە دەگەیەنێــت کــە هیــچ مێژوویــەک لــە دەرەوەی جگرافیــا بوونــی 
نیــە. بۆیــە کاتێــک ئــەو دەیەوێــت مێــژووی نــەژادی کــورد دیــاری بــکات، پێویســتە 
ئــەو دیاریکردنــە لەســەر جوگرافیایــەک بێت.«مینۆڕســکی ناچــار دەبێــت بــە دوای 
شــوێنێکدا بگەڕێــت کــە میلەتــی کــوردو زمانــی کــوردی تیــا دروســت بووبێــت، ئــەو 
شــوێنەش کەوتبێتــە نێــوان ئاســیای ناوەڕاســت، کــە گوایــە نیشــتمانی جارانــی خێڵــە 
ئێرانیــەکان و جێــگای ئێســتای کوردانــە. ئــەم شــوێنە بــە بــروای ئــەو دەبــێ میدیــای 

بچــووک یــان ئەترۆپاتیــن بێــت)49(. 

راســتە دواتــر میدیــای بچــووک یــان ئاترۆپاتیــن بووەتــە شــوێنی ئازەرییــەکان و 
ئازربایجانــی ئێســتایە، بــەڵام بــۆ مێــژووی دوورودرێــژ دەســەڵاتی میدیــای بچــووک 
لەســەر ئــەو جوگرافیایــە بــەردەوام بــووە، کــە لــە راســتیدا بەشــێک بــووە لــە وڵاتــی 
ــە روخاندنــی دەوڵەتــی میدیاشــدا، میدیــای بچــووک پارێــزگاری  ــاو تەنانــەت ل میدی
لــە خــۆی کــردووەو ماوەتــەوە. ســەرباری بوونــی خەڵکــی تــر لــە جوگرافیــای 
ئاترۆپاتینــدا، بــەڵام پێکهاتــەی ســەرەکی و خــاوەن دەســەڵاتی ناوخــۆی میدیــای 
بچــووک میدیــەکان بــوون. ئاشــکرایە هەرچەنــد بەڵگــەی ســەلمێنەری تــەواو بــۆ ئــەو 
مەبەســتە لەبەردەســتدا نیــە، بــەڵام تاکــو ئێســتاش جگــە لــە بەشــیک لــە مێژوونــووس 
و ناسیونالیســتانی کــورد، کەســانی تریــش لــە ریــزی لێکۆڵەرانــی مێــژوودا هــەن کــە 
کــورد وەکــو نــەوەی مــادەکان ســەیر دەکــەن. بێگومــان وەکــو گوتمــان ســەلماندنی 

ئــەم بۆچوونــە ئاســان نیــە، بــەڵام مینۆڕســکی هەوڵــدەدات ئــەم جوگرافیایــە بــکات 
بــە شــوێنی دروســتبوونی کــوردو زمانــی کــوردی. لــە راســتیدا ئەگــەر تەنانــەت 
نەشــتوانرێت بۆچوونەکــەی مینۆرســکی بســەلمێندرێت، ئــەوا نکوڵــی ئــەوە ناکرێــت 
ــە  ــارە ن ــەڵام دی ــدا، ب ــزی کوردی ــە ئیتنۆگێن ــووە ل کــە میدیەکانیــش بەشــدارییان هەب

میدیــەکان و نــە هیــج پێکهاتەیەکــی تــر تاکــە باپیــرەی هەمــوو کــورد نیــن. 

ن.ی. مــار لەســەر بنەمــای بەســتنەوەی زمانــی کاردۆخیــەکان بــە زمانــی یافیتــی-
ەوە، ســەیرکردنی زمانــی کوردیــش وەکــو درێژکــراوەی زمانــی کاردۆخــی، پێیوابوو 
ئــەم زمانــە گــۆڕاوە بــە زمانێکــی ئێرانــی یــان کــوردەکان وازیــان لــە زمانــی خۆیــان 
هێنــاوەو زمانێکــی ئێرانیــان بــۆ خۆیــان داڕشــتتوە. واتــە بۆچوونــی مــار بەتــەواوی 
رەتکردنــەوەی پەیوەنــدی کــوردو تەنانــەت زمانــی کوردیــش بــوو بــە خێڵــە کۆچــەرە 
هیندۆئەوروپاییــە ئاریەکانــەوە. بۆچوونــی مینۆرســکی لــەم رووەوە جیاوازیەکــی 
ئەوتــۆی نیــە لــە بۆچوونــی مــار. مینۆڕســکی دەڵێــت: ئێمــە زۆر بــاش دەزانیــن 
کــە کــوردەکان لــە رووی زمانــەوە ئــاری نیــن، بەڵکــو زمانەکەیــان دەچێتــە نــاو 
ــەم بنەمایــەش مــن وا ئەزانــم کــە وڵات و  ــەوە. لەســەر ئ ــە ئێرانیەکان کۆمەڵــی زمان
ــی  ــی زمان ــاری بوون ــرەدا مینۆڕســکی نائ ــە)50(. لێ ــە رۆژهەڵاتدای )زمانەکەشــیان( ل
کــوردی دەســەلمێنێت، خــۆی لــە راســتیدا زمــان پایەکــی ســەرەکی شوناســە. کاتــێ 
زمانــی کــوردی زمانێکــی ئــاری نەبێــت، کەواتــە هــەر ئــەوە بەســە بــۆ دروســتبوونی 
گومانێکــی گــەورە لەســەر ئــەو بۆچوونــەی کــە وای دانــاوە کــورد ســەربە نــەژادی 
ئاریــە. بــە مانایەکــی تــر کــە زمانــی کــوردی زمانێکــی ئــاری نەبێــت، دەشــێ هــەر ئــەم 
بەڵگەیــە بکرێــت بــە بنەمــا بــۆ رەتکردنــەوەی گریمانــەی ئاریبوونــی نــەژادی کــورد. 
ئەمــە بێجگــە لــەوەی کــە زۆرینــەی بەڵگــە مێژوویی و جوگرافی و نەژادناســیەکانیش 
ســەلماندنی  بــۆ  بەهێــز  پاســاوی  ببنــە  دەکرێــت  زمــان،  بەڵگــەی  شانبەشــانی 
نائاریبوونــی نــەژادی کــورد. ڤیلچێڤێســکی دەڵێــت: دوای دامەزراندنــی دەوڵەتــی 
میدیــاو لــەو کاتــەی هێزەکانــی میدیــا بــەرەو رۆژئــاوا- بــەرەو ئاشــوور- کەوتنــەڕی، 
بــە رای مینۆڕســکی هــەر ئــەو کاتــەش خێڵەکانــی کۆچــەرو زمــان ئێرانــی لــە میدیــای 
ــووە  ــەوە ب ــە لایەک ــە ل ــەر. ئەم ــان گرتەب ــاوا رێگای ــان رۆژئ ــەرەو هەم ــەوە ب بچووک
هــۆی نیشــتەجێبوونی باپیــرە گــەورەی کــوردەکان لــە میســۆپۆتامیای ســەرودا، 
ــەی  ــەو ناوچان ــرد ل ــە وایک ــرەوە، ئەم ــە لایەکــی ت ــی ئێســتایان، ل ــە شــوێنی ژیان وات

ســەرچاوەکانی یۆنانــی دەستنیشــانیان کــردوون ئــەو خێڵانــەی بــە نــاوی ماننــا، 
یــان بــە فۆنەتیکــی جۆراوجــۆری ئــەو زاراوەیــە، ناودەبــرا، بڵاوببنــەوە. مینۆڕســکی 
ماتینەکانــی هێــرۆدۆت و ماردەکانــی گەزنەفــوون بــە مانایــی دەزانــی و وەکــو 
بەشــێکی مــادەکان کــە بــەرەو رۆژئــاوا کۆچیــان کردبــوو، ســەیریان دەکات)51(. 

دەشــێ مەبەســت لــە رۆیشــتنی هێــزی میدیــەکان بــەرەو رۆژئــاوا ئــەو کاتــە بێــت 
کــە لەگــەڵ هاوپەیمانەکانیانــدا پەلامــاری دەوڵەتــی ئاشــووریان داوە. ئاشــکرایە لــە 
ــژووەدا کــە  ــەو مێ ــدووە. ل ــدا دەوڵەتــی ئاشــووریان روخان ســاڵی 612ی پێــش زاین
ســەدەی حەوتــی پێــش زاییــن دەکات بــە ڕای مینۆرســکی هاوشــانی هێزەکانــی 
میدیــا، کــە مەبەســت میدیــای گەورەیــە، لــە میدیــا بچووکیشــەوە خێڵــە کۆچــەرو 
زمــان ئێرانیــەکان بەهەمــان ئاراســتەی هێزەکانــی میدیــای گــەورە بــەرەو رۆژئــاوا 
میدیــای  لــە  ئێرانیانــەی  زمــان  کۆچــەرو  خێڵــە  ئــەم  مینۆرســکی  رۆیشــتوون. 
بچووکــەوە بــەرەو رۆژئــاوا چــوون وەکــو باپیــری کــوردەکان بــاس دەکات، کــە لــە 
باکــووری میســۆپۆتامیدا نیشــتەجێبوون. واتــە لێــرەوە ئاماژەیــەک هەیــە کــە باپیرانی 
کــوردەکان لــە میدیــای بچووکــەوە چوونەتــە باکــووری میســۆپۆتامیا. دیــارە پێــش 
گەیشــتنی ئــەم خێڵــە کۆچەرییــە زمــان ئێرانیانــە، باکــووری میســۆپۆتامیا چــۆل 
نەبــووەو دانیشــتوانی رەســەنی خۆیــی هەبــووە کــە ئەوانیــش خێڵــە کۆچــەری و 
شــوانکارەکان بــوون. ئــەم دوو بەشــە نــە ئەوانــەی لــە میدیــای بچووکــەوە کۆچیــان 
کــرد بــۆ باکــووری میســۆپۆتامیا و نــە ئــەو دانیشــتوانە رەسەنەشــی کــە لــەوێ 
بــوون شــوانکارە بــوون و ئەوانــی دامێنــی چیاکانیــان بــە کشــتوکاڵ و ئاژەڵداریــەوە 
ــە بەڵگــە بســەلمێندرێت  ــت ب ــەژادەوە ناتوانرێ ــە رووی ن ــان ل ــوون. هیچی ــک ب خەری
کــە ســەربە نــەژادی ئــاری بــوون. لــە کاتێکــدا ئەوانــەی لــە میدیــای بچــووک و لــە 
ــان  ــوون، لەگــەڵ دانیشــتوانی رەســەنی ناوچەکــەدا، هەمووی ــای گــەورەوە هات میدی
هەریەکــە بــە رێــژەو قەبــارەی ئامادەبوونــی خــۆی بەشــداریکردووە لــە ئیتنۆگێنــزی 
کوردیــدا. هــەر لەســەر ئــەم بنەمایەشــە کــە دەتوانرێــت بگوترێــت کــورد نــەوەی 
ــژ  ــۆ مــاوەی دوورودرێ ــەوەو ب ــە دێرزەمان ــە رەســەنانەیە کــە ل ــڵ و پێکهات ــەو خێ ئ
لــە چیاکانــی زاکــرۆس و باکــووری میســۆپۆتامیادا ژیــاون. »مینۆرســکی ســەبارەت 
بــە دەوری پێشــڕەو و سەرباشــقەی سوبســتراتی ئاســیای بچــووک- ئەناتۆڵیــا- لــە 
مەســەلەی کــوردداو پەیوەنــدی کــورد بــە کاردۆخیەکانــەوە، پشــتگیری ن.ی. مــاری 

دەکــرد و لــە دواتریشــداهەموو قورســایی لێکۆڵینەوەکانــی خۆیــی خســتبووە ســەر 
روونکردنــەوەی پەیوەنــدی جێنەتیکــی کــورد لەگــەڵ خێڵەکانــی میــدی و ســکێفی و 
کیمیریــدا، هــەر وەکــو چــۆن مــار گریمانــەی ئــەم جــۆرە پەیوەندییانەی کردبــوو)52(. 

بەڵگــەی  لێکدانــی راوبۆچــوون و  بــە کۆکردنــەوەو  ســەرئەنجام: دەتوانرێــت 
ســەرباری  دواون،  کــورد  بنەچــەی  بــە  ســەبارەت  ئەوانــەی  و  مێژوونووســان 
ــەوە هاتــووەو چــۆن هاتــووە،  ــە چی ــاوی کــورد ل ــەوەی کــە ن ڕێنەکەوتــن لەســەر ئ
ــە  ــەو پێکهات ــا مێژوویەکــی درەنــگ، دەگەیــن بــەو ئەنجامــەی کــە کــورد نــەوەی ئ ت
ئەناتۆڵیــا  و  زاکــرۆس  چیاکانــی  میســۆپۆتامیاو  باکــووری  لــە  کــە  رەســەنانەیە 
ژیــاون، لەگــەڵ نــەوەی ئــەو خێڵــە ئێرانیانــەی کــە لــە میدیــای گــەورەو میدیــای 
بچــووک- ئەترۆپاتیــن-ەوە بــەرەو رۆژئــاوا هاتــوون لــە ســەردەمی دەســەڵاتی 
میدیــادا. هــەروەک ئەگەرێکــی لاوازیــش هەیــە کــە ژمارەیەکــی کەمــی کــورد نــەوەی 
ئــەو خێڵــە هیندۆئەوروپاییانــە بــن کــە گوایــە لــە ســەرەتای هــەزارەی یەکەمــی پێــش 
زاینــدا بــەرەو ناوچەکــە کۆچیــان کردبێــت. ئەمــەش ئــەوە دەگەیەنێــت کــە کــورد 
زیاتــر لــە باپیرانێکــی هەیــەو لــە نــەژادی هەمەچەشــن پێکهاتــووە. ئەمــەش گریمانــەی 
ئاریبوونــی کــورد رەت دەکاتــەوە، هەرچــۆن ئــەوەش رەت دەکاتــەوە کــە کــورد لــە 
ــە کــوردی ئێســتا کــە  ــت. وات ــن و دەمــار پێکهاتبێ ــەک خوێ ــە ی ــەک و ل ــەک رەچەڵ ی
وەکــو پێکهاتەیەکــی تــا ئەندازەیــەک یەکگرتــوو یــان وەکــو نەتەوەیــەک بــە چەمکــی 
کاســیک دەردەکەوێــت لــە رەچەڵەکــی جۆراوجــۆر یــان هەمەچەشــن پێکهاتــووەو لــە 
پرۆسێســی ئیتنۆگێنــز یــان بــە ئیتنۆســبووندا لەگــەڵ رۆیشــتنی کاتــدا ئــەو شــێوەی 
وەرگرتــووە کــە هــەم نــاوی کــورد بووەتــە ناوێکــی گشــتی بــۆی و هــەم نــاوی 

ــەی لەســەر دەژی.  ــەم میلەت ــە ئ ــەی ک ــەو جوگرافیای ــاوی ئ ــە ن کوردســتان بووت

ئیتنۆگێنزی کوردی- بەئیتنۆسبوونی کورد-ئیتنۆگێنزی کوردی- بەئیتنۆسبوونی کورد-

ــوردی مەبەســتمان  ــزی ک ــن ئیتنۆگێن ــێ دەڵیی ــە؟ کات ــز چی ــە ئیتنۆگێن مەبەســت ل
چیــە؟ ئــەو بــوارەی کــە ئــەم چەمکــە پێــوەی پەیوەســتە چیــەو خاســێتەکانی چیــن؟ 
ــە  ــە ل ــر ک ــی ت ــان زاراوەکان ــن، ی ــن چی ــەم زاراوەوە نزیک ــە ل ــر ک ــەی ت ــەو زاراوان ئ
زانســتە  بــە  پەیوەندییەکیــان  چ  و  کامانــەن  داڕێــژراون  وشــەیەوە  ئــەم  رەگــی 

کۆمەڵایەتیــەکان بــە گشــتی و کۆمەڵناســی بــە تایبەتــی هەیــە؟ 

زاراوەی ئیتنۆگێنــز »Ethnogenesis« لــە وشــەی کۆنــی »ئیتنــۆ- ethno«وە 
gen� »هاتــووە، کــە مانــای نەتــەوەو گروپــی خەڵــک یــان میلــەت یــان گەلــە. وشــەی 
esis« بەمانــای ئەســڵ، رەســەن، بنەچــە. واتــە ئیتنۆگێنــز بریتیــە لــە پێکهاتــن و 
لــە رێــگای خودناســینەوەی  پەرەســەندنی گرۆپێکــی ئیتنیکــی. ئەمــەش دەشــێت 
لــە رێــگای ناســینەوەی دەرەکیــەوە ســەرچاوە بگرێــت)1(. وەکــو  یــان  گروپــی 
گوتمــان زاراوەی ســەرەکی لــەم بــوارەدا کــە مەبەســتی کار لەســەرکردنی ئیمەیــە 
لــەم لێکۆڵینەوەیــەدا پەیوەســت بــە کــورد زاراوەی »ئیتنۆگێنــز- ethnogenesis«ە،- 
کــە لــە زمانــی ئینگلیزیــدا بــە ئیتنۆگێنــز دەخوێندرێتــەوە- بــە واتــای پرۆسێســی بــە 
ئیتنۆســبوون، خــۆ ئەگــەر ئیتنــۆ وەکــو نەتــەوە یــان میلــەت ســەیر بکرێــت ئــەوا ئــەم 
زاراوەیــە بــە مانــای بــە نەتەوەبــوون یــان کۆبوونــەوەی خەڵــک و درووســتبوونی 
یەکەیەکــی کۆمەڵایەتــی دەگەیەنێــت کــە بــە میلــەت یــان گــەل ناودەبرێــت.« زاراوەی 
ئیتنۆگێنــز لــە وشــەی گریکــی »ئیتنــۆس«ەوە دادەڕێژرێــت کــە ئامــاژە بــۆ خەڵکێــک 
یــان میلەتێــک دەکات کــە لــە هەمــان زمــان و کەلتــوردا هاوبەشــن. زاراوەی ئیتنــۆس 
هاوواتــای وشــەی »جینــس- gens« یــان لەبــاری کــۆدا »جێنتــس- gentes«ی 



گوتاری ناسیونالیزم

174

لاتینیــەو بەشــێوەیەکی کەمتــر گشــتی بــە مانــای »نەتــەوە- nation« بەکاردێــت. ئــەم 
وشــە گریکــی و لاتینیانــە بــە رێــگای خۆیــان هاتوونەتــە نــاو زمانــی ئینگلیزییــەوەو 
لــە ئینگلیــزی ناوەنــددا بــە مانــای نەتــەوە- nation و لــە ئینگلیــزی هاوچەرخــدا بــە 

مانــای گروپــی ئیتنیکــی بەکارهاتــوون)2(. 

ئــەم زاراوەیــە لــە ناوەڕاســتی ســەدەی نــۆزدەدا دەرکــەوت. لــەم قۆناغــەداو 
لــەم چوارچیوەیــەدا زاراوەی ئیتنۆگێنــز دەگەڕیتــەوە بــۆ دیــاردەی لەبەرچــاوی 
دەرکەوتنــی گروپــە کۆمەڵایەتیــە نوێیــەکان. واتــە ئــەو گروپانــەی لــەو روانگەیــەوە 
کــە شوناســی پێکــەوە گونجــاو و یەکگرتوویــان هەیــە دەناســرێن. هــەروەک هاتــووە: 
ئیتنۆگێنــز پرۆسێســێکە بەهۆیــەوە گروپێــک لــە خەڵــک لــە رووی ئیتنیکیــەوە دیــاری 
دەکرێــت یــان جیادەکرێتــەوە. ئەمــەش مانــای پێکهاتــن و گەشــەکردنی گروپێکــی 
ئیتنیکیە)3(. بێگومان بۆ ئەوەی گفتوگۆی ئیتنۆگێنزی کوردی بکەین کە مەبســتمان 
ئەوەیــە کــەی و چــۆن و لــە کــوێ و لــە کــێ ئیتنۆســی کــوردی پێکهاتــووە؟ بــەڵام 
بــۆ تاوتوێکردنــی ئــەم باســە پێویســتمان بەوەیــە، ســەرەتا بــە کورتــی باســی ئــەو 
زاراوەو چەمکانــە بکەیــن کــە پەیوەســتن بــە چەمکــی ئیتنۆگێنــزەوەو دەشــێ وەکــو 
داڕێژراوەکانــی وشــەی« ئیتنــۆ« ســەیر بکرێــن، کــە مەبەســت لــە پێکهاتنــی ئیتنــۆس 
گەیشــتنە بــە ئاســتی بەدەســتهێنانی شــوناس. هــەر لەســەر ئــەم بنەمایــە« ئیتنۆگێنــز 
ئامــاژە بــۆ لــە دایکبوونــی شوناســە کەلتوریــە نوێیــەکان دەکات، واتــە دەرکەوتنــی 
شوناســێکی ئیتنیکــی نــوێ یــان دووبــارە پێکهاتنــەوەی ئیتنیکــی پێشــتر هەبــوو)4(. 
کەواتــە ئیتنۆگێنــز بریتیــە لــە پرۆسێســی بــە ئیتنۆســبوون یــان درووســتبوونی 
ــەوەش  ــە گروپێکــی ئیتنیکــی، کــە ئ ــا دەبێت ــەی دەیبڕێــت ت ــەو هەنگاوان ئیتنــۆس و ئ
ــان  ــاواز ی ــە پێکهاتەیەکــی جی ــە پێکهاتەیەکــی خــاوەن شــوناس، وات ــوون ب ــای ب مان
گروپێکــی جیــاوازو خــاوەن تایبەتمەنــدی، کــە ئــەو تایبەتمەندیانــە بریتیــن لــەو 
خەســڵەتانەی کــە دەبنــە بنەمــا بــۆ جیاکردنــەوەی ئــەو پێکهاتــە یــان گروپــە لــە 

ــرو ناســینەوەی. ــی ت گــروپ و پێکهاتەکان

eth� یەکــەم وشــەی گرنــگ لــەم بابەتــەدا بریتیــە لــە »ئیتنــۆ یــان ئیتنــۆس -
ــەوە  ــک- میلەت-گــەل-، نەت ــای گروپــی خەڵ ــە مان ــاری کــۆدا ب no,ethnos« کــە لەب
دێــت، هــەروەک لــە بــاری تاکــدا زیاتــر مانــای رەگــەز یــان رەچەڵــەک دەگەیەنێــت. 
ئاشــکرایە وشــەی »رەگــەز- Race« بریتیــە لــە بنەچــە یــان ســەرچاوەو ئەســڵ، کــە 

پۆلێنکردنــی مــرۆڤ دەگرێتــەوە لەســەر بنەمــای خاســێتی فیزیایــی یــان کۆمەڵایەتــی 
هاوبــەش بــۆ چەندیــن گــروپ، کــە ســەرباری ئــەوەی مرۆڤایەتــی لــە بنچینــەدا یــەک 
رەگــەزە ئەویــش رەگــەزی مرۆڤــە، بــەڵام پۆلێنکردنــی مرۆڤ لەســەر بنەمــای رەگەز 
بەگشــتی لەگــەڵ خۆیــدا یــان لــە ئاســتی روانینــی کۆمەڵایەتیدا وادەبینرێت یان ســەیر 
دەکرێــت جۆرێــک لــە جیــاوازی بونیــادی هەڵبگرێــت. زاراوەی »رەگــەز بەگشــتی لــە 
ــە چەشــنە جۆراوجــۆرەکان،  ــردن ب ــاژە ک ــۆ ئام ــات ب ســەدەی شــانزەیەمدا بەکاره

لەناویانــدا ئەوانــەی بــە پەیوەنــدی نزیکــی خزمایەتــی دەناســرانەوە«)5(. 

پێکهاتـە  یـان  دەسـتە  هـەر  بـۆ  چوارچیوەیـەدا  لـەو  ئیتنـۆس  وشـەی  بێگومـان 
یـان گروپـە خەڵکێـک بەکاردێـت کـە کۆمەڵێـک خاسـێتی هاوبـەش لـە نێـوان خۆیـان 
واتـە  جیاکردنەوەیـان،  بـۆ  بنەمـا  ببێتـە  ئـەوەش  و  هەبێـت  تریـان  لەوانـی  جیـا  و 
ئـەو خاسـێتە هاوبەشـانە دەبنـە تایبەتمەنـدی ئـەو پێکهاتـە یـان گروپـەو هـەوکات 
خەسـڵەتەکانی شوناسیشـی پـێ دەبەخشـن. لـەم روانگەیـەوە دەتوانرێـت بگوترێـت 
ئیتنـۆس بریتیـە لـە جۆرێـک لـە کۆمەڵایەتیبـوون، لـەو روانگەیـەوە کـە لـە ئەنجامـی 
کۆبوونـەوەی خەڵـک پێکـەوە پێکدێـت، بـەڵام کۆبوونەوەیەکـی هوشـیارانەو لە سـەر 
بنەمـای بڕیـارو نەخشـەبۆدانان نیـە، بەڵکـو یـان دەرئەنجامـی رەگەزی هاوبەشـە کە 
مەبەسـت لەمـەش بوونـی پەیوەندییەکانـی خوێـن و دەمـارە، واتـە خزمایەتـی، یـان 
دەرئەنجامی پەرەسـەندی کۆمەڵایەتیە، ئەوەش وەکو خاسـێتی جوڵەی کۆمەڵایەتی 
لـە مێـژوودا، کـە ئەویـش لـە یەکـە سـننوردارەکانی سـەرووی خێـزان و بنەماڵـەوە 
دەسـت پێـدەکات. ئەمـەس مانـای وایـە ئیتنـۆس بـە مانـای تیـرە، خێـڵ، فیدراسـیۆنی 
خێڵەکانیـش دێـت کـە هەریەکـە لەمانـە بریتیـن لـە کۆبوونەوەی گروپـی خەڵک، بەڵام 
ئاسـتی پەرەسـەندوتری ئیتنـۆس لـە نەتـەوە و میلـەت یـان گەلـدا خـۆی دەبینێتـەوە.

ئیتنۆگرافیــا لــە بنچینــەدا لــە وشــەی »ئیتنــۆ« و وشــەی »گرافــی« پێکدێــت. 
ــت، هــەروەک  ــەوە دێ ــەت، نەت ــک، میل ــای خەڵ ــە مان ــان ب ــو گوتم ــۆ وەک وشــەی ئیتن
کۆمەڵناســی  زاراوەیەکــی  وەکــو  وشــەکە  واتــە  وەســفکردنە.  مانــای  »گرافــی« 
ــە  ــەو پێی ــت. ب ــک دێ ــان خەڵ ــەل ی ــان گ ــەت ی ــای وەســفی میل ــە مان و مرۆڤناســی ب
ئیتنۆگرافیــا لقێکــە لــە زانســتی ئەنترۆپۆلۆجــی و بایــەخ دەدات بــە توێژینــەوەی 
سیســتێماتیکانەی داب و نەریــت و ئکەلتــورە جیــاوزەکان، یــان دەتوانرێــت بگوترێــت 
ئیتنۆگرافیــا بریتــە لــە وەســفی زانســتیانەی میلەتــان و ئکەلتــورەکان لەگــەڵ داب و 

نەریــت و جیاوازیــە ئاڵوگۆڕەکانیانــداو شانبەشــانی ئــەوەش دەکۆڵێتــەوە لــە توخمــە 
پێکهێنەرەکانــی نەتــەوەو میلەتــان و شــێوازی پەرەســەندنی مێژووییــان و چۆنێتــی 
پێکــەوە کارکردنــی ئــەو توخــم و پێکهێنەرانــە و بەشــدارییان لــە پرۆسێســی بــە 
ئیتنۆســبوون یــان بــە نەتــەوەو بــە گــەل بــوون، کــە ئەمــەش دەچێتــە چوارچێــوەی 
ئــەو  دەرخســتنی  کاری  ئیتنۆگرافیــا  هــەروەک  کۆمەڵایەتیبوونــەوە..  پرۆسێســی 
نەریتــە میلییانەیــە، کــە گەوهــەرو بناغــەی شــێوازی ئیتنــۆس پێکدەهێنــن. واتــە 
نەتــەوەو  بــە  کۆمەڵایەتیەکانــە  گروپــە  وەســفکردنی  ئەرکــی  هــەم  ئیتنۆگرافیــا 
میلەتانــەوە، هــەم ئەرکــی شــیکردنەوەی رەگــەزو توخــم و پێکهێنەرەکانــی ئەو گروپە 
کۆمەڵایەتیانەیــە لەگــەڵ دیــاردە کۆمەڵایەتیــەکان و پرۆسێســەکانی ئیتنۆگێنــز یــان 
بــە ئیتنۆســبووندا. لێــرەوە دەردەکەوێــت ســەرباری ئــەوەی باســکردنی پرۆسێســی 
کۆمەڵایەتیبــوون و توێژینــەوەی ئــەو بــوارە وەکــو ئەرکــی کۆمەڵناســی دەبینرێــت، 
بــەڵام لەبەرئــەوەی ئینۆگرافیــا توێژینــەوەی میلــەت، گــەل و نەتــەوە دەکات، یــان 
بــە دەربڕینێکــی تــر لێکۆڵینــەوەی گروپــە کۆمەڵایەتیــەکان دەکات، مانــای وایــە 
پەیوەســتە بــە گرنگیــدان بــە یەکــەی کۆمەڵایەتــی تــا ئەندازەیــەک پەرەســەندوەوە لــە 
رووی کۆبوونــەوەوە، کــە ئــەو کۆبوونەوەیــەش بەرهەمــی شــێوازی جۆراوجــۆری 
کۆمەڵایەتیــەو  سروشــتی  دیاردەیەکــی  کۆمەڵایەتیبوونیــش  کۆمەڵایەتیبوونــە. 
فاکتــەرو پاڵنەرەکانــی روودانــی لەناوخۆیدایــە. هەمــوو کۆمەڵایەتیبوونێکیــش یاســاو 
رێســای سروشــتی خۆیــی هەیــەو لەســەر بنەمــای جوڵــەی دیالیکتانــە و بەردەوامــی 
لــەم  رێکخــراوە.  سروشــت  نێــو  بەرەوپێشــەوەچوونی  و  گەشــەکردن  جوڵــەی 
پرۆسێســی بــە کۆمەڵایەتیبوونــەدا ســەرئەنجام کۆبوونــەوەی خەڵــک پێکدێــت و ئــەم 
کۆبوونەوەیــەش وەکــو دیــاردەی کۆمەڵایەتــی لەگــەڵ خۆیــداو لــە هەنــاوی خۆیــدا 
یاســاو رێســاو رێکخســتنی خــۆی بەرهــەم دێنێــت، کــە ئــەوەش دەبێتــە سیســتێمی 
ئــەو یەکەیــەی لــەو کۆمەڵایەتیبوونــە یــان لــەو کۆبوونەوەیــەی خەڵــک بەرهــەم دێــت. 

هــەر کاتێــک ئــەو گروپــە کۆمەڵایەتیانــەی کــە لــە بنەڕەتــدا گروپــی ئیتنیکیــن، بــە 
ــی  ــای سیســتێمی کۆمەڵایەت ــە بنەم ــای وای ــن، مان سیســتێمی رێکخســتنیانەوە پێکبێ
ــە  ــت. کەوات ــگا ســەیر دەکرێ ــی کۆمەڵ ــو قۆناغــی پێکهاتن ــەوەش وەک ــە ئ ــت، ک پێکدێ
و  میلەتــان  وەســفکردنی  ســەرەکی  ئەرکــی  ئەگەرچــی  ئیتنۆگرافیــا  لێــرەوە 
شــیکردنەوەو لێکۆڵینــەوەی ئــەو توخــم و پێکهاتــەو رەگەزانەیــە کــە بەشــداری 

دەکــەن لــە پرۆسێســی بەئیتنۆســدا، هەروەهــا لــەو یەکــە کۆمەڵایەتیــەش دەکۆڵێتــەوە 
کــە لــە پرۆسێســی بــە ئیتنۆســبووندا پێکدێــت کــە دەشــێ لەبەرزتریــن ئاســتیدا 

کۆمەڵــگا یــان سیســتێمی کۆمەڵایەتــی بێــت. 

ئیتنیــک، ئــەم زاراوەیــە ئاوەڵنــاوی نــاوی ئیتنۆ-یــان ئیتنۆســە، کــە لــە پرۆسێســی 
بــە ئیتنۆســبوون- ئیتنۆگێنــز- بەرهــەم دێــت و ئاماژەیــە بــۆ گروپێکــی کۆمەڵایەتــی 
یــان گرۆپێــک لــە خەڵــک کــە تایبەتمەنــدی خــۆی بەدەســتدەهێنێت و دیــارو جیــاواز 
دەبینرێت. ئەویش بەهۆی ئەوەی ئەسڵ و پاشخانی رەگەزی و کەلتوری و نەریتی 
و زمانــی و مێژوویــی هەوبەشــییان هەیــە. هــەروەک دەشــێ بگوترێــت مەبەســت لــە 
ــەوە شــێوەی گرێبەســتێکی  ــک کۆدەبێت ــە بەجۆرێ ــە ک ــک گرۆپیکــی کۆمەڵایەتی ئیتنی
کۆمەڵایەتــی، ئایینــی، کەلتــوری.. یــان فیزیکــی و خاســیتە رەچەڵەکیەکانــە. هــەروەک 
دەشــێ بگوترێــت ئیتنیــک مەبەســت گروپێکــە لــە خەڵــک کــە هاوبەشــن لــە کەلتــورو 
ــەوە  ــە نەوەیەک ــە ل ــەو خەســڵەتاندا ک ــان هاوبەشــن ل ــدا، ی ــن و باپیران ــان و ئایی زم
دەگوازرێنــەوە بــۆ نــەوەی دواتــر. هەروەهــا دەشــێ لــە هەمــان خــاک یــان هەمــان 

ناوچــەدا پێکــەوە بژیــن. 

لــە کــۆی ئــەم قســانەی ســەرەوەدا لەســەر ئیتنیــک، باســی گرۆپێــک لــە خەڵکمــان 
کــرد کــە هاوبەشــن لــە کۆمەڵێــک بنەمــاداو پێکــەوە لــە رووبەرێکــی جوگرافیــدا 
ــان  ــە ی ــەوەی خەڵک ــک بەرهەمــی کۆبوون ــە ئیتنی ــە ک ــای ئەوەی ــن. ئەمــەش مان دەژی
بــە دەربڕینێکــی تــر بەرهەمــی جۆرێــک لــە کۆمەڵایەتیبوونــە و بنەمــای هاوبەشــیان 
هەیــە، یــان لــەم پرۆسێســەدا دەبــن بــە خاوەنــی خەســڵەتە هاوبەشــەکان و ئــەم 
ــەوە  ــەش ئ ــن. ئەم ــەوە دەژی ــراودا پێک ــی دیاریک ــەری جوگراف ــە رووب ــەش ل خەڵکان
دەگەیەنێــت کــە ســێ بنەمــای ســەرەکی بــۆ بوونــی ئیتنیــک لــە بنەماکانی تــر گرنگترن 
کــە ئەوانیــش بوونــی کۆمەڵــی خەڵــک و خەســڵەتی هاوبەشــی زمــان و جوگرافیایــە. 
دیــارە پێداگــری ئیمــە لەســەر زمــان و دانانــی لــە پێــش بنەماکانــی تــری وەکــو ئاییــن، 
رەگــەز، بیروبــاور، داب و نەریــت... لەبەرئەوەیــە کــە لە پرۆسێســی ئیتنۆگێنزدا زمان 
یەکێکــە لــە نیشــاندەرەکانی ئیتنــۆس و گروپــی ئیتنیکــی بــە تایبەتــی کــە جەختکردنــی 

باســەکەی ئێمــە ســەرئەنجام بــۆ نیشــاندانی پرۆسێســی بەئیتنۆســبوونی کــوردە. 

بــە  پەیوەندیــدارە  ئیتنۆ-یــەو  بنەچەکــەی  کــە  زاراوانــەی  لــەو  تــر  یەکێکــی 
ــدی  ــە »پەیوەن ــە- ethnocity، ک ــە ئیتنۆســبوونەوە، وشــەی ئیتنیکیەت پرۆسێســی ب

مرۆییــەکان  گرووپــە  هەمــوو  کــە  هەیــە،  کەلتورییەکانــەوە  تایبەتمەندییــە  بــەو 
دیــاری دەکات. هــەروەک ئــەم چەمکــە ئامــاژە بــە هەســتی پەیوەســت بــە ناســنامە 
و ئەندامێتــی لــە گروپێکــدا دەکات کــە بەشــداری لــە زمــان، کەلتــور، خەســڵەتی 
]بەهــاکان، بــاوەڕەکان، ئاییــن، خووەکانــی خــۆراک، نەریتــەکان[ هاوبــەش و هەســتی 
ــان  ــی ی ــی ئیتنیک ــت گروپ ــەروەک دەشــێ بگوترێ ــژووی هاوبەشــدا دەکات)6(. ه مێ
ئیتنیکیــەت بریتییــە لــە گروپێــک لــە خەڵک کە لەســەر بنەمای خەســڵەتە هاوبەشــەکان 
ــە گروپەکانــی تــر جیایــان دەکاتــەوە. ئــەو  پێکــەوە دەناســرێن و ئــەو خەســڵەتانە ل
خەســڵەتانەش بریتیــن لــە نەریتــی هاوبــەش، باوباپیــران، زمــان، مێــژوو، کۆمەڵــگا، 

ــی... ــەی کۆمەڵایەت ــارو مامەڵ ــن، رەفت ــور، ئایی کەلت

چەنـد بنەمـاو خەسـڵەتێکی پێویسـت هـەن بۆ ئەوەی ئیتنـۆس یان گروپی ئیتنیکی 
پێکبێـت، یـان بـۆ ئـەوەی کۆبوونەوەیـەک لە خەڵک یان کۆمەڵێک لە خەڵک بەئیتنۆس 
یـان بـە گروپـی ئیتنیـک دابنرێـن. لـە سـەرەکیترینی ئـەو بنەمایانـە نـاو یـان نـاوی 
ئیتنـۆس لـە سـەرەتاوە دێـت، هەرچەنـد بـە چەمکـی کاسـیک و پێـش دەرکەوتنـی 
مەبەسـتمان  بەکارهێنـراوە.  نەتـەوەش  نـاوی  وەکـو  ئیتنـۆس  نـاوی  ناسـیونالیزم، 
لـەم قسـەیەش ئەوەیـە کـە بـە چەمکـی نـوێ نەتـەوە لـە قۆناغێکـی درەنگتـرداو بـە 
بوونـی پێشـمەرجێکی سـەرەکی دروسـت دەبێـت کـە دەوڵەتـی نەتەوەیـە، بـەڵام بـە 
چەمکـی کاسـیک پێکهاتـەی ئیتنیکـی یـان گروپـی ئیتنیکی-ئیتنـۆس- وەکـو نەتـەوە 
سـەیرکراوە، یـان بـە نەتـەوە دانـراوە. هـەروەک بنەمـا، یـان ئـەو مەرجانـەی تـر کـە 
پێویسـتن بـۆ بـوون بـە ئیتنـۆس یـان نەتـەوە بـە چەمکـی کاسـیک بریتیـن لـە خـاک، 
زمـان، مێـژووی هاوبـەش، نەریتـی هاوبـەش، کەلتـور. بـەڵام لـە راسـتیدا نـە ئیتنۆس 
سـەردەمی  روانینـی  مۆدێرنێتـەو  سـەردەمی  چەمکـی  بـە  ئیتنیکـی  گروپـی  نـە  و 
مۆدێرنێتـە بـە نەتـەوە دانانرێـن. لـە راسـتیدا سـنووری جیاکـەرەوەی نێـوان گروپـی 
ئیتنیکـی و ئیتنـۆس هێنـدە پتـەو نیـەو پایەکانـی هەردووکیـان هاوبەشـن. »گروپـی 
ئیتنیکـی گروپێکـی کۆمەڵایەتیـە یـان گروپێکـە لە دانیشـتوان-خەڵک-، کـە بە رایەڵەی 
رەفتـاری  و  ئاییـن  مێـژوو،  کەلتـورو  و  زمـان  و  باپیـران-  رەگـەزی-  هاوبەشـی 
کۆمەڵایەتـی پێکەوەبەسـتراون، کـە ئـەم خاسـێت و بنەمـا هاوبەشـانە لـە گروپەکانـی 
تریـان جیادەکاتـەوە«)7(. لێـرەوەو بـە پشتبەسـتن بـەم پێشـەکیە دەمانەوێـت بـاس 
لـە بـە ئیتنۆسـبوونی- ئیتنۆگێنـز-ی کـورد بکەیـن، یـان بـە چەمکـی کاسـیک باس لە 

بەنەتەوەبوونـی کـورد بکەیـن. کەواتـە کـورد کـەی بـووە بـە ئیتنـۆس، یـان کـەی لـە 
رووی ئیتنۆگرافیـەوە وەکـو گروپێکـی ئیتنیکـی یـان وەکو گوتمان نەتەوە بە چەمکی 

نەریتـی و کاسـیک کـەی دەرکەوتـووە؟

دیــارە ئیتنــۆس چەنــد پایەیەکــی ســەرەکی هەیــە، کــە لــە چەمکــی کاســیکدا وەکــو 
ــان بنەماکانــی نەتــەوە باســکراون، لەوانــەش زمــان، کەلتــور، مێــژوو، خــاک  ــە ی پای
ــی  ــز زمان ــش پرۆسێســی ئیتنۆگێن ــە دەشــێ پێ ــەش ک ــی هاوب ــا. زمان ــان جوگرافی ی
ــە ئەنجامــی  ــان ل ــە توخمەکانــی بەشــداربووی ئــەو پرۆسێســە بووبێــت، ی یەکێــک ل
پرۆسێســی ئیتنۆگێنزدا پێکبێت، ســەرباری ئەوەی وەکو بەرهەمی ئەو پرۆسێســەو 
پەیدابوونــی ئیتنــۆس دەردەکەوێــت، دیســان یەکێکــە لــە کارکــەرە گرنگــەکان کــە 
رۆڵــی کارا دەبینێــت لــە پێکهێنانــی گروپێکــی ئیتنیکیــدا، چونکــە دروســتبوونی زمانــی 
ــە  ــت، دەبێت ــەی هەبێ ــەو گروپ ــەوەی ئ ــە خاســێتی ناســینەوەو جیاکردن ــەش ک هاوب
بنەمــاو هــۆکار بــۆ دروســتکردن یــان بەرهەمهێنانــی شوناســێکی هاوبــەش. دیــارە 
شــوناس دەبێتــە ئــەو ناونیشــانەی کــە گروپێکــی ئیتنیکی یان ئیتنۆســێک دەناســێنێت.

وەکــو پێشــتر ئاماژەمــان بــۆ کــرد یەکێکــی تــر لــە پایەکانــی پێکهێنانــی هــەر 
ئیتنۆســێک- گروپێکــی ئیتنیکــی- بریتیــە لــە کەلتــور. هەڵبــەت کەلتــور داب و نەریــت 
و بەهــاو بیــرو بــاوەڕی هاوبــەش دەگرێتــەوە. دیــارە پێکهاتەکانــی پێــش پێکهاتنــی 
ئیتنــۆس کــە زیاتــر لــە شــێوەی خێــزان، بنەماڵــە، تیــرە، خێــڵ یــان ئــەو پیکهاتانــەدان 
کــە پەیوەنــدی خوێــن و خزمایەتــی بنەمــای پێکهاتنیانــە، ئەوانیــش جۆرێــک لــە 
کەلتوریــان هەیــە، بــەڵام کەلتــوری خێــڵ و یەکــەی دروســتکەرو پێکهێنــەری خێڵیــش 
کــە تیرەیــەو یەکــە پێکهێنەرەکانــی تیــرە، هاوشــێوەن و ناتوانــن ئەرکــی کەلتــور کــە 
جیاکردنــەوەی پێکهاتــە یــان گروپەکانــە ببینــن. لــە کاتێکــدا گروپــە ئیتنیکیــەکان- 
ئیتنــۆس- کــە دەبنــە خاوەنــی کەلتــوری خۆیــان و ئاســایی پیادەکردنــی کەلتــوری 
دیــارو دەگمەنــی خۆیانیــان هەیــە، لــە ئاســتێکی پەرەســەندوتردان لەچاو ئــەو پێکهاتە 
ــان  ــر جیای ــە هاوشــێوەکانی ت ــە گروپ ــن ل ــان ناتوان ــە کەلتورەکانی ســەرەتاییانەدا ک
بکەنەوە.«خێــڵ بــە مانــای هاچــەرخ نەتــەوە- ئیتنــۆس-ی پێکنەهێنــاوە. خێــڵ دەشــێ 
لــە چەنــد تیــرەی بنەچــە جیــاواز- یــان هاوشــێوە- پێکهاتبێــت، تەنانــەت بــە زمانــی 
جیــاوازەوە)8(، لــە کاتێکــدا گروپــی ئیتنیکــی – ئیتنــۆس- ئاســتێکی لــە پیادەکردنــی 

کەلتوریــی هەیــە کــە وای لــێ دەکات لــە گروپەکانــی تــر جیــای بکاتــەوە. 

ــژووی  ــە مێ ــە ل ــۆس بریتی ــان ئیتن ــی ی ــی ئیتنیک ــی گروپ ــری پێکهێنان ــی ت پایەیەک
هاوبــەش. مێــژووی هاوبەشــیش ئەفســانەو بەســەرهات و رووداوە هاوبەشــەکانی 
پێشــتر و یــادەوەری هاوبەشــی رابــردوو دەگرێتــەوە. ئــەم رووداو و بوارانــەی 
پەیوەندییــان بــە رابــردووەوە هەیــە، ئامــاژە بــۆ بــوون و ئامادەبوونێکــی هاوبەشــی 
پێشــتر دەکــەن و لــە پشــتی ئەوەشــەوە جۆرێــک لــە پێکەوەبــوون و هاوچارەنووســی 

نیشــان دەدەن.

هەروەک پایەیەکی تری پێکهێنانی ئیتنۆس یان پێکهێنەری گروپی ئیتنیکی خاکی 
هاوبـەش یـان جوگرافیایـە. ئـەو گروپانـەی کـە لەسـەر هەمـان خـاک یـان لـە هەمـان 
روبەری جوگرافیادان ئاسـایی هەسـتێکی پتەو و بەهێزی پەیوەسـتبوون بە خاک و 
کۆمەڵایەتیبوونیان بۆ دروست دەبێت، کە دەبێتە هەستی پەیوەستبوون و ئینتیما بۆ 
کۆمەڵگاو بۆ شـوناس. ئەمەش ئەوە نیشـان دەدات کە دەکرێ جوگرافیای هاوبەش 
بەکاربێـت بـۆ جیاوازیکـردن لـە نێـوان گروپـە جیاوزەکانـداو هەسـتی پەیوەسـتبوون 
بـە یەکتـرەوەو وابەسـتەبوون یـان سـەربەبوون لـە نێـو ئەندامانی گروپێکدا دروسـت 
بـکات. هـەروەک ئایینیـش لـە هەنـدێ دۆخـدا وەکـو پایەیەکـی ئیتنـۆس دادەنرێـت، 
ئەگەرچـی هەنـدێ بۆچوونـی لەوجـۆرە هەیـە کـە پێیانوایە ناکرێت ئاییـن ببێتە پایەی 
پێکهێنانـی ئیتنـۆس، چونکـە دەشـێت چەندیـن پێکهاتـەی ئیتنیکی یـان ئیتنۆس هەڵگرو 
پەیڕەوکـەری هەمـان بیروبـاوەڕی ئایینـی بـن. بـۆ نموونـە چەندیـن گروپـی ئیتنیکـی 
یـان نەتـەوە لـە رۆژئـاوا پەیڕەوکـەری ئایینـی مەسـیحین، هـەروەک چەنـدی گروپـی 
ئیتنیکـی و نەتـەوە لـە جیهانـی ئیسـامیدا پەیڕەوکـەری ئایینـی ئیسـامن و گـروپ و 
نەتـەوەی جیاوازیشـن. بـەڵام لەبەرامبـەر ئـەم بۆچوونـەدا، بۆچوونیکـی تـر هەیـە کـە 
پێیوایە بیروباوەڕی ئایینی بەشدارییەکی لەبەرچاو لە پێکهێنانی گروپە ئیتنیکیەکاندا 
دەکات، ئەویـش لـەو روانگەیـەوە کـە بیروباوەڕیـی ئایینـی هاوبـەش رۆڵـی دەبێـت لە 
کۆکردنـەوەو یەکخسـتنی ئەندامانـی هـەر گروپێکـداو دەتوانێت بیانـکات بە یەکەیەکی 
یەکگرتـوو، کـە خاوەنـی جۆرێـک لـە شوناسـی تایبەتـی خـۆی بێـت کـە شوناسـی ئەو 
گروپەیـە کـە پێکیدەهێنـن و دەشـتوانێت لـە رێـگای ئەو شوناسـە بەرهەمهاتووەوە لە 

گروپەکانـی تریـان جیابکاتەوە. 

لــە  پێشــترو  دەژی،  تێــدا  کــوردی  ئێســتا  ئــەو جوگرافیایــەی  کــە  ئاشــکرایە 
قۆناغەکانــی پێــش بــە ئیتنۆســبوونی کــورددا، پێکهاتــەی جۆراوجــۆری تیــادا ژیــاوە، 

کــە دیــارە ئــەو پێکهاتانــە بــە ئاســتی جیــاواز بەشــدارییان لــە ئیتنۆگێنــزی کــورددا 
کــردووە. بــەڵام ئــەوەی جێــگای ســەرنجە تاکــو ئیســتاش بەڵگــەی یەکاییکــەرەوەی 
تــەواو ســەبارەت بــە چۆنێتــی وردەکاریــی پرۆسێســی بــە ئیتنۆســبوونی کــورد 
ــە هــەن  ــەی ک ــە جیاوازان ــەو بەڵگ ــۆی ئ ــو ک ــو پێویســت لەبەردەســتدا نیە،.بەڵک وەک
هەوڵدانــن بــۆ دیاریکردنــی توخــم و رەگــەزە بەشــداربووەکانی پرۆسێســی بــە 
ــە جۆراوجــۆرەکان ســەرباری ناکۆکــی  ــەڵام بەگشــتی بەڵگ ئیتنۆســبوونی کــورد. ب
نێوانیــان و هەندێجــار دەرکەوتنیــان وەکــو دژی یەکتــری، ئــەو راســتیەمان بــۆ 
لــە ســەرچاوەی جۆراوجــۆرەوە  کــورد  ئیتنۆســبوونی  بــە  کــە  ئاشــکرا دەکــەن 
بــووە. واتــە ئــەو پێکهاتانــەی کــە بەشــدارییان لــە پێکهێنانــی ئیتنۆســی کوردیــدا 
ناوچەکەیــان  تــری  جیــاوازی  ئیتنۆســی  پێکهاتنــی  بەشــداری  دەشــێ  کــردووە، 
ــوان  ــە نێ ــی ل ــی نزیک ــان دەرکەوتن ــی ی ــۆ بوون ــت ب ــک بێ ــەوەش هۆکارێ ــت. ئ کردبێ
کــوردو ئــەو ئیتنۆســانەی تــری ناوچەکــەدا. لــە راستیشــدا لێــرەدا پرســیارێک خــۆی 
دەســەپێنێت ئەویــش ئەوەیــە: ئایــا ئــەو پێکهاتانــەی کــە بەشــدارییان لــە ئیتنۆگێنــزی 
ــان نەگەیشــتوونەتە ئاســتی  ــوون ی ــی ب ــەی ئیتنیک ــان پێکهات ــردووە خۆی ــورددا ک ک
ــا  ــان ئیتنۆســبوون ئای ــە خۆی ــر ئەگــەر ئەوان ــە مانایەکــی ت ــان ب ــە ئیتنۆســبوون؟ ی ب
دەتوانرێــت بــۆ نموونــە وەکــو ئیتنیکــی کاردۆخــی، لۆلۆبــی، میتانــی، هــۆری، حیســی، 
میــدی، ســوباری، کاشــی،کیمیری...، ناوببرێــن؟ ئەگــەر ئەمانــە خۆیــان ئیتنۆســبوون 
بــەو مانایــەی کۆبوونــەوەی کۆمەڵــە خەڵکێــک بووبــن کــە زمــان و باپیر-رەگــەز-و 
مێــژوو، داب ونەریــت و کەلتــورو ئاییــن و خاکــی هاوبەشــیان هەبووبێــت؟ بێگومــان 
ئەمانــە کۆمەڵێــک پرســیارن کــە ئەگــەر بــە بەڵــێ وەڵام بدرێنــەوە، واتــە ئەمانــە 
پێکهاتــە یــان گروپــی ئیتنیکــی بووبــن، ئێمــە رووبــەڕووی پرســیارێکی تــر دەبینــەوە، 
ئەویــش ئەوەیــە ئایــا دەرکەوتنــی ئیتنیکــی کــوردی لەمانــەوە یــان پێکهاتنــی لەمانــە، 
پرۆسێســی بــە ئیتنۆســبوونە یــان گۆڕینــی ئیتنــۆس یــان چەنــد ئیتنۆســێکە بــۆ 

ــوردی؟ ئیتنۆســی ک

رەنگــە وەڵامدانــەوەی ئــەم پرســیارانە، هەمــان شــێوەی پرســی بــە ئیتنۆســبوونی 
کــورد پێویســتی بــە بەڵگــەی ورد هەبێــت بــۆ ســەلماندنی، کــە تاکــو ئێســتاش وەکــو 
گوتمــان بەڵگــەی یەکاییکــەرەوە لــەم رووانــەوە کەمــن، یــان ئــەو بەڵگانەشــی هــەن 
لەگــەڵ یەکتــر ناکۆکــن و بــەو ئەنــدازەی کۆمەڵــە بەڵگەیــەک پشــتگیری ســەلماندنی 

بۆچوونێــک دەکــەن لــە بەرامبــەردا کۆمەڵێــک بەڵگــەی تــر پســتگیری رەتکردنــەوەی 
ئــەو بۆچوونــە دەکــەن. بــەڵام لێــرەدا دەبــێ ئامــاژە بــۆ ئــەوە بکەیــن هەرچــۆن 
پرۆسێســی بە ئیتنۆســبوون وەکو پرۆسێســێکی کۆمەڵایەتی روودەدات کە ئەویش 
کۆبوونــەوەی  یــان  کۆمەڵایەتیبــوون  لــە  مێژووییــەو  کۆمەڵایەتــی  پرۆسێســێکی 
خەڵــک پێکدێــت، هــاوکات لەبەرامبــەر ئــەم پرۆسێســەدا، دیاردەیەکــی تــر هەیــە کــە 
پێچەوانــەی ئــەوەی یەکەمــە واتــە دژ یــان بەرامبــەرە لەگــەڵ پرۆسێســی کۆبوونــەوە 
مەبەســت  هەڵوەشــاندنەوەیە.  لەبەریــەک  پرۆسێســی  ئەویــش  یەکگرتنــدا،  یــان 
لەمــەش هەڵوەشــاندنەوەی ئیتنۆســێکە. لــە مێــژوودا نــاوی چەندیــن ئیتنــۆس و 
گروپــی ئیتنیکــی و نەتــەوەو گــەل هــەن کــە تەنیــا وەکــو نــاو مــاون، ئەگینــا وەکــو 
پێکهاتەیــەک لــە خەڵــک هیچیــان نەمــاوە، واتــە هەڵوەشــاونەتەوە. دیــارە ئاشــکرایە لــە 
هەڵوەشــاندنەوەی ئیتنۆســەکان لەبەرامبــەردا، پرۆسێســی بەئیتنۆســبوون هەبــووە 
ــە  ــە ل ــە راســتیدا بریتی ــەر ل ــان ه ــت ی ــن دەردەکەوێ ــە یەکگرت ــک ل ــو جۆرێ ــە وەک ک

پرۆسێســی یەکگرتــن و بــوون بــە یەکەیەکــی یەکگرتــوو. 

ڤایدیمیـر  بۆچوونـی  بـە  ئامـاژە  سـەرەتا  کـورد،  ئیتنۆسـبوونی  بـە  سـەبارەت 
بیسـتەمی  کۆنگـرەی  لـە  کـە  بۆچوونـەی  ئـەو  تایەبەتـی  بـە  دەکەیـن،  مینۆڕسـکی 
جیهانیی رۆژهەڵاتناسـان لە سـاڵی 1938، لە برۆکسـیل سـەبارەت بە نەژادی کورد 
نزیککردنـەوەی  بـۆ  لێکۆلـەران،  زۆربـەی  وەکـو  مینۆڕسـکی  ڕوو.«  خسـتوویەتە 
کوردان لە کاردۆخیەکانەوە بەڵگەی تەواوی بەدەستەوە نیەو هەموو ئەو بۆچوونە 
نزیکبوونەوەیـە  جـۆرە  ئـەم  سـەلمێنراوانەی  کەلتوریـە  و  مێژوویـی  و  زمانەوانـی 
بەزەحمـەت دەخـەن، دووپـات دەکاتـەوە. لـە جیاتـی کاردۆخیـەکان، مینۆڕسـکی، بـۆ 
باپیـرە گـەورەی کـوردان، لەنـاو میلەتـە کۆنەکانـی ناوچـەی چیایـی میسـۆپۆتامیای 
دیـاری  کاردۆخیـەکان-  هاوسـێی  پاکتییەکان-نزیکتریـن  دەوروبەریـدا،  و  سـەرو 
دەکات)9(. لێـرەوە بۆچوونـی مینۆڕسـکی ئەوەیـە کـە رەگـەزی یەکـەم کـە ئیتنۆسـی 
کـوردی لـێ کەوتووەتـەوە یـان کـوردی لـێ پەیدابـووە پاکتیەکانـن. کەواتـە دەبـێ 
پاکتیـەکان کـێ بـن، کـە مینۆڕسـکی بـە گونجـاوی دەزانێـت پێمـان بڵێـت کـورد ئـەو 
ئیتنۆسـەیە کـە لـە پاکتیەکانـەوە دروسـت بـووە؟ ئاشـکرایە زانیـاری ئەوتـۆ لەبـارەی 
بۆچوونەکـەی  پشـتگیریکردنی  بـۆ  بتوانرێـت  کـە  نیـە،  لەبەردەسـتدا  پاکتیەکانـەوە 

مینۆڕسـکی یـان بـۆ رەتکردنـەوەی پشـتی پێببەسـترێت. 

بــە قســەی هێــرۆدۆت: پاکتــی لەگــەڵ ئەرمــەن و میلەتانــی تــردا لــە ســاتراپی 
ــگای  ــووە، جێ ــان چــی ب ــوون و نەژادی ــوە هات ــە کوێ ــەڵام ل ــان. ب ســیانزەیەمدا دەژی
پرســیارەو وەڵامەکەشــی تەمومژاویــە. ئێمــە ئــەوە دەزانیــن کــە بــۆ بــە ئیتنۆســبوون 
بنەمــاو هــۆکاری گرنــگ هــەن. لــەم رووەوە دەگوترێــت« لــە پرۆسێســی ئیتنۆگێنــزدا 
هەمیشــە ســێ پایــە یــان هــۆکاری گرنــگ دەوردەبینــن. ئەمانیــش )کات مــاوەی 
پرۆسێســەکە(، شــوێن، توخــم و رەگــەزی جۆراوجــۆر. بەکارلێکردنــی ئــەم ســێ 
هــۆکارەو رەنگــە هــۆکاری تریــش، ئیتنۆســێک لــە دایــک دەبێــت و دەچێتــە نێو رەوتی 
قەبــارەو چوارچێــوەی  پێشــکەوتنی کۆمەڵایەتیــەوەو روخســارو  و  گەشــەکردن 
ــی پرۆسێســێکی  ــە ئیتنۆســبوون ئەنجام ــان ب ــت)10(. بێگوم جۆراوجــۆر وەردەگرێ
رووداوێکیــش  هەمــوو  هەیــە.  رووداوی  بۆیــە خاســێتی  مێژوویــە،  کۆمەڵایەتــی 
دەبــێ لــە شــوێنێکداو لــە کاتێکــی دیاریکــراودا رووبــدات. هەروەهــا خــودی ئــەم 
ــە ئەنجامــی کارلێکــی چەندیــن رەگــەزو  ــر ل پرۆسێســە وەکــو هــەر پرۆسێســێکی ت
توخــم روودەدات، کــە ئــەو کارلێکانــەش پاڵنــەرو هــۆکاری ناوخۆیــی و دەرەکیشــیان 
هەیــە کــە دەشــێ بــە هــۆکارو پاڵنــەری خــودی و بابەتــی ناوببرێــن. کەواتــە لێــرەدا 
یــان باســی دەرکەوتنــی  بــە ئیتنۆســبوونی کــورد دەکەیــن  دەبــێ کاتــێ باســی 
ئیتنۆســی کــوردی دەکەیــن، دەبــێ هــاوکات ئــەم پرۆسێســی بەئیتنۆســبوونە لەســەر 

ــت. ــراودا روویدابێ ــان زان ــە کاتێکــی دیاریکــراو ی ــەک و ل جوگرافیای

ــدە  ــە ناوەن ــورد، ل ــە ئیتنۆســبوونی ک ــان ب ــورد ی ــی ک ــە دەرکەوتن »ســەبارەت ب
ــوردەکان  ــە ک ــە ک ــەی بەوجۆرەی ــە راڕەوەک ــە ک ــاو هەی ــی ب زانســتیەکاندا تیؤرییەک
دەگەڕێنــەوە بــۆ کاردۆخیــەکان، بــەڵام ســەرباری ئــەوە تیــۆدۆر نوڵدکــەو کەســانی 
ــاری  ــەوە دی ــە کیرتییەکان ــی کــوردەکان ل ــە هاتن ــە دەکــەن، ک ــەو رای ــری ئ ترلایەنگی
دەکات، کە رایەکە پاشــتر پشــتگیری وایســباخی بەدەســیهێنا، هەروەها لە ســەرەتای 
ئــەم ســەدەیەدا، گ.ڕ. درایڤەرهەوڵیــدا ئــەم دوو ناوهێنانــە ببەســتێت بــە هەمــوو 
ــە نزیــک دەبنــەوە  ــەو ناوهێنان ناوهێنانەکانــی تــرەوە کــە بەشــێوەیەکی رووکــەش ل
وەکــو هەوڵدانێــک بــۆ نزیککردنــەوەی دۆزینــەوەی پەیوەنــدی ئیتمیۆلۆجیانــە لــە 
نێــوان ئــەو ناوهێنانانــەو ناوهێنانــی کــوردی ئێســتادا«)11(. تــا ئیســتا ئــەم بیرۆکەیــە 
ــە  ــت ک ــاس دەکرێ ــدە زانســتیەکاندا ب ــە ناوەن ــەک ل ــا ئەندازەی ــدە ت ــە ناوەن ــڵاوەو ل ب
کاردۆخیــەکان کــە دانیشــتوانی دێرینــی ناوچــەی بۆتانــی ئیســتان- کــە بــۆ یەکەمجــار 

گەزنەفۆنــی ســەرکردەی یۆنانــی لــە ســاڵی 401ی پێــش زایینــدا نــاوی هێنــاون، 
وا دەردەکــەون کــە باپیرانــی گەلــی کــورد بــن. بنچینەکانــی ئــەم بۆچوونــە بــە 
ئەگەرێکــی زیاتــرەوە دەگەڕێتــەوە بــۆ نزیکیــی دەنگیــی لــە نێــوان ئــەم دوو نــاوەداو 
بــۆ ئــەوەی کــە وڵاتــی کاردۆ ئێســتا ناوەنــدی ســەرەکی بــۆ کۆبوونەوەی کــوردەکان 

پێکدەهێنێــت)12(. 

هــەر لەبــارەی رۆڵــی کاردۆخیــەکان، یــان ئەگەری بەشــداریکردنیان لــە پێکهێنانی 
ــەکان  ــن کــە کاردۆخی ــۆ ئــەوە بکەی ــی ئامــاژە ب ئیتنۆســی کوردیــدا جێــگای خۆیەت
یەکێــک لــەو پێکهاتانــە بــوون کــە لــە هەمــان جوگرافیــای ئێســتای کوردســتاندا 
خۆیــان  ئەســکەندەردا  و  هەخامەنشــی  دەوڵەتــی  نێــوان  جەنگــی  لــە  و  ژیــاون 
پاراســتووەو ســەرباری ئــەوەش کــە پێشــتر چەنــد جارێــک بــەر هێرشــی فارســەکان 
کەوتــوون، بــەڵام بەرگرییــان کــردووەو فارســەکان نەیانتوانێــووە ملکەچیــان بکەن.« 
ئەردەشــێری دووەم لەشکرکێشــیەکی بــردە ســەر کاردۆخیــەکان و ســەرکەوتنێکی 
ئەردەشــێری  فەرمانڕەوایــی  ســەردەمی  لــە  دووبــارە  بەدەســتهێنا..  بچووکــی 
ســێیەمدا] 358-338ی پێــش زاییــن،[ لەشکرکێشــییان بــردەوە ســەر کاردۆخیــەکان. 
لــەو شــەڕەدا کۆدۆمایــن، کــە لــە دوایــدا بەنــاوی داریۆشــی ســێیەمەوە چــووە ســەر 
تەختــی شــاهانە، دەســتەویەخەی کاردۆخیــەکان دەجەنــگا. لــێ دەبێــت ئــەوەش 
بڵێیــن کــە ئــەم لەشکرکێشــیەی تــری ئیمپراتۆرێتــی پارســەکان نەیتوانــی بــە تــەواوی 
ــەکان یەکێــک  ــرەدا دەردەکەوێــت کــە کاردۆخی ــکات)13(. لێ ــەکان ملکــەچ ب کاردۆخی
لــەو پێکهاتانــە بــوون لــە کــۆی ملمانــێ و ناکۆکیەکانــی ناوچەکــەدا لــە نێــوان میدیــاو 
ئاشــووردا، یــان لــە نێــوان پارســە هەخامەنشــیەکان و یۆنانــدا، خۆیــان پاراســتووەو 
تەنانــەت پارســەکان کــە زیاتــر لــە چەندجــار هیرشــیان کردۆتــە ســەریان بــەڵام 
نــەک نەیانتوانێــووە لــە ناویــان ببــەن، بەڵکــو نەیانتوانێــووە بەجۆرێــک بەســەریاندا 
ســەربکەون کــە ملکەچیــان بکــەن. ئەمــەش ئــەوە دەگەیەنێــت کــە کاردۆخیــەکان 
لــە دوای هەخامەنشــیەکانیش ماونەتــەوەو تەنانــەت بوونەتــە هاوپەیمانــی میدیــا 
و میدیــا ئەترۆپاتیــن. مانــەوەی کاردۆخیــەکان لــە لــە رۆژئــاوای ئێرانــی ئیســتاو 
باکــوری میســۆپۆتامیادا، کــە قســەکانی گەزنەفۆنــی ســەرکردەی یۆنانــی لــە ســاڵی 
تەنانــەت  و  کاردۆخیــەکان  بەهێــزی و جەنــگاوەری  زیاتــر  زاینــدا  پێــش  401ی 
جیــاوازی زمانەکەشــیان لــە زمانــی فارســی دەســەلمێنێت، دەبێتــە بەڵگە بــۆ مانەوەی 

کاردۆخیــەکان لــەم جوگرافیایــەدا کــە دواتــر ئیتنۆســی کــوردی تیــادا دەرکەوتــووە. 
ــەکان  ــە کاردۆخی ــە راســتی ک ــە ل ــار نزیک ــی دی ــا ئەندازەیەک ــە ت ــەو بۆچوون ــە ئ بۆی
یەکێکــن لــەو پیکهاتانــەی کــە بەشــدارییان لــە دروســتبوونی ئیتنۆســی کوردیــدا 
کــردووە. هــەر لەبــارەی مانــەوەی کاردۆخیــەکان و چەنــد رەگــەزو پێکهاتــەی تــرەوە 
ــش  ــی پێ ــە ســەدەی چوارەم ــەوە ل ــت: بەدڵنیایی ــۆف دەڵی ــەدا دیاکۆن ــەم جوگرافیای ل
زایینــدا، کاردۆخییــەکان و ماتێنییــەکان بــە ئەگەرێکــی زۆرەوە نــەوەی مانناییــەکان 
و لۆلۆبیــەکان و هەروەهــا ئــەو هۆزانــەش کــە بــە کاســپییەکان ناســرابوون و پێشــتر 
بەشــێک بــوون لــە یەکێتــی هۆزەکانــی میدیــا، تایبەتمەندییەکانــی خۆیــان لــە نێــو 
ئــەو گــەل و هۆزانــەدا پاراســت کــە خۆیــان بــە میدیایــی ناوزەنــد دەکــرد)14(. ئــەم 
پێکهاتانــە لێــرەدا خاســێتی خێڵیــان دراوەتــێ، چونکــە لــە کۆنفیدراســیۆنی خێڵەکانــی 
ــەت  ــەوەو تەنان ــا ماونەت ــی میدی ــی دەوڵەت ــە دوای روخان ــادا بەشــداربوون و ل میدی
بــە گوێــرەی کاردۆخیــەکان هاوپەیمانــی میدیــای ئەترۆپاتیــن بــوون. بۆیــە ئەگــەری 
ــر  ــەوە دوات ــە ماونەت ــش ک ــەی تری ــەو پێکهاتان ــەکان و ئ ــە کاردۆخی ــە ک زۆر ئەوەی
لــە دروســتکردنی ئیتنۆســی کوردیــدا بەشــداربوون. کــە ئەمــەش دەشــێ پەیــڕەوی 
ــەم  ــدێ ل ــت. هەن ــدا بووبێ ــەردوو پرۆسێســی هەڵوەشــاندنەوەو یەکگرتینیشــی تێ ه
پێکهاتانــە کــە دەشــێ بنەمــای ئیتنۆســیان هەبووبێــت هەڵوەشــاونەتەوەو تەنیــا 
ــەو  ــی ئ ــەزو توخمەکان ــەش و رەگ ــەڵام ب ــەوە، ب ــژوودا ماونەت ــە مێ ــک ل ــو ناوێ وەک
پێکهاتانــە کــە دوای هەڵوەشــاندنەوە ماونەتــەوە توانیویانــە لــە پرۆسێســی یەکگرتنــدا 
ــی ئیتنۆســی  ــە خەســڵەت و بنەماکان ــەو یەکــە نوێی ــن کــە ئ یەکەیەکــی نــوێ پێکبهێن

ــە.  هەبــووە ئەویــش ئیتنۆســی کوردی

ســەبارەت بەو ناوانەی کە نزیکن لە ناو یان وشــەی »کورد«وە، گ. ڕ. درایڤەر 
کۆمەڵێــک نــاوو وشــەی نزیــک دەهێنێتــەوەو پێیوایــە کــە ئــەو وشــانە پەیوەندییــان بــە 
نــاوی »کــورد«ەوە هەیــە. لــەم بارەیــەوە دەڵێــت: جەدوەلــی ئــەو بیچمانــەی وا لــە 
ســەدەی یەکەمــی پێــش زاییــن بــەدواوە، لــە لایــەن نووســەرانی یۆنانــی و لاتینییــەوە 
بەکارهێنــراون: لــە ســەدەی یەکەمــی پێــش زایینــدا بریتیــن لە: کوردوەنــی، کوردیێنێ، 
ــێ،  ــی و کوردیێن ــدا: کوردێن ــە ســەدەی یەکەمــی زایینی ــا. ل ــوس و کوردیەئ کوردیەئ
کوردوێنــێ، کوردیەئــوس، کوردیائــی، کۆردیائــی. لــە ســەدەی دووەمــی زایینیــدا: 
کوردیێنــێ، کوردیەئــوس، کوردوێنــێ، کەردینــوس. لــە ســەدەی چوارەمــی زایینیــدا: 

کەردووێنــی، کەردوێنــی، کوردیەئــی. لــە ســەدەی پێنجەمــی زایینیــدا: کەردوێنــی، 
کوردوێنــە، کوردیێنــە، کەردوێنــی. لــە نووســراوی پیــاوە ئایینیەکانــدا: کەردیئــوس، 
کوردولیــە، کودریەلیــە. پێویســت نــاکات گرنگایەتــی بــە شــێوەکانی دیکــەی ]ئــەم 
وشــەیە[ بــدرێ کــە زۆرو زەبەنــدە، لــە دەستنووســەکاندا هاتــوون یــا بەشــێوەیەکی 
دەســکردی وەک »کوردیــەو« لــە لایــەن ستیپانووســی بیزانتییــەوە، وەک ناوێــک بــۆ 
خاکــی »کوردیەئــی« داتاشــراوە)15(. لێــرەدا لــە رووی نزیکی ســەرجەم ئەم وشــانە 
ــەم وشــانە یەکــەو  ــەی هەمــوو ئ ــت کــە بنچین ــت بڵێ ــەر دەیەوێ ــرەوە، درایڤ ــە یەکت ل
ــەو پێكهاتەیــە بەکارهێنــراون کــە لــەو ناوچــە  هەمووشــیان بــۆ گوزارشــت کــردن ل
جوگرافیــەدا نیشــتەجێبوون یــان ژیــاون کــە دواتر نیشــتیمانی کــوردان بووە. ئەمەش 
ئــەوە نیشــان دەدات کــە لەســەر ئــەم جوگرافیایــە ئیتنۆســی کــوردی دەرکەوتــووە، 
ــن، کــە  ــان نەژادێــک بەکارهاتب ــە پێکهاتەیــەک ی ــر ل ــۆ زیات ــە ب ــەم ناوان کــە دەشــێ ئ
هەموویــان پێکــەوە بەشــدارییان کردبێــت لــە پێکهێنانــی ئیتنۆســی کوردیــدا. ئەمــەش 
لەگــەڵ ئــەو بۆچوونــە یەکدەگرێتــەوە کــە کــوردی ئێســتا لــە نــەژادی هەمەچەشــنن 
و هەگیــز ناتوانرێــت پێداگــری لەســەر یــەک نــەژادی کــورد یــان خوێنــی خاوێــن 
ــە  ــر ب ــەر زیات ــی درایڤ ــدە بۆچوون ــت. هەرچەن ــوردی بکرێ ــی ک ــەژادی خاوێن ــان ن ی
لای ئــەوەدا دەڕوات کــە کاردۆخیــەکان بــە باپیــرەی کــورد دابنێــت.« قــەردەی« 
ســۆمەرییەکان لەســەر گۆلــی وان و هەروەهــا ئەو«قورتی«یانــەی وا ئاشــورییەکان 
لــە چیــای ئــازو چوونــە شــەڕیان و زەحمەتیشــە لــە« حــەزوو«ی نــوێ جیاوازبــن، 
هەردووکیــان راســتەو راســت شــوێنی خاکی«کەردۆخی«یــەکان دەگرنــەوە، کــە 
پێشــیان بــە گەڕانــەوەی دە هــەزار کەســەکە گرتبــوو. لــە کاتێکــدا ئــەو خاکــەی کــە بــە 
شــوێنی »کوردیەئــی« یــا »کوردوێنی«دانــراوە، تەنیــا درێژەیەکــی »کەردۆخیا«یــە، 
وەک چــۆن کوردســتانی ئێســتایش هــەر ناوچــەی »کوردیەئە« یــا »کوردوێنێ«یەو 

بەرینتــر بۆتــەوە)16(. 

ــە  ــە پای ــی پێکەوەبەســتنی دووان ل ــەردا هەوڵ ــەی درایڤ ــە بۆچوونەک ــان ل بێگوم
ســەرکیە پێویســتەکانی دروســتبوونی ئیتنــۆس دەبینرێــت، کــە یەکەمیــان نــاوەو 
دووەمیــان شــوێن یــان جوگرافیایــە. ئــەم لــە هێنانــەوەی زۆرینــەی ئــەو وشــانەوە 
کــە نزیکــی یــان لێکچوونیــان لەگــەڵ نــاوی یــان وشــەی کــورددا هەیــە، هەڵلــدەدات 
نــاوی کــورد وەکــو نــاوی ئیتنۆســێک جێگیــر بــکات و وشــەو نــاوە جۆراوجۆرەکانــی 

کــە دەیەوێــت کوردیــان بباتــەوە ســەر، وەکــو ئــەو توخــم و رەگەزانــە ســەیر دەکرێن 
کــە بەشــدارییان کــردووە لــە پێکهێنانــی نــاو یــان وشــەی کــورددا وەکــو ناوەکــەو 
هەروەهــا بەشداریشــیان کــردووە وەکــو توخــم و رەگەزەکانــی پەیدابوونــی کــورد 
یــان ئــەو توخــم و رەگەزانــەی کــە کوردیــان لــێ پەیــدا بــوو. بــە گوێــرەی شــوێنیش 
هــەم لــە رووی مێژووییــەوە ئــەو ناوچەیــە دەکات بــە شــوێنی دروســتبوونی ئــەم 
ئیتنۆســە کــە ئــەو پێکهاتانــەی تێــدا ژیــاوە کــە هەریەکــە بــە جۆرێــک و بــە ئاســتێک 
پێگــەو رؤڵــی  ئــەوەوە  بــە لای  بــەڵام  کــردووە،  لــەو پرۆسێســەدا  بەشــدارییان 
ــەو شــوێنەوە کــە ئیتنۆســی کــوردی  ــە رووی ئ ــرە. هــەروەک ل ــەکان زیات کاردۆخی
ــە  ــەو جوگرافیای ــان ئ ــە هەم ــەوە دەکات ک ــەر باســی ئ ــووە، درایڤ ــادا دروســت ب تی
ــە دیاریکردنــی شــوێن وەکــو  ــە. هــەر پەیوەســت ب کــە ئێســتا نیشــتیمانی کوردەکان
یەکێــک لــە پایەکانــی دروســتبوونی ئیتنۆســی کــوردی بۆچوونــی باڵادەســت ئەوەیــە 
کــە کــوردەکان وەکــو کــورد لەســەر ئــەو جوگرافیایــە دەرکەوتــوون کــە ئێســتاس 
لەســەری دەژیــن. هەرچەنــدە یەکێــک لــە کێشــەکانی نووســینەوەی مێــژووی کــورد 
لــە دەرەوەی  یــان  لــە دەرەوەی شــوێن  مێــژووە  ئەوەیــە زیاتــر نووســینەوەی 
جوگرافیــا. لەمبارەیــەوە درایڤــەر دەڵێــت: ئــەو خاکــەی وا لــە ســەردەمی مێژووییــدا 
ــەکان  ــە یۆنانی ــت ک ــە بێ ــەو ناوچەی ــەر ئ ــووە، وێدەچــێ ه ــورد ب ــەزی ک ــدی رەگ زێ
بــە کەردۆخیــەو هەردوولایەنــی یۆنانــی و رۆمــی بــە کوردوینــی یــا کوردیەئــە 
ناویــان بــردووە. نووســەرە ســوریانیەکان، نــاوی »قەردوو«یــان پێبەخشــیووەو 
نووســەرانی کۆنــی عەرەبیــش »قەردا«یــان لــە ســوریانیەکانەوە وەرگرتــووە)17(. 
بێگومــان مەبەســت لــە زێــدی کــورد لــە مێــژووی دێرینــدا، مەبەســت ئــەوە نیــە 
ــوردی  ــەی ک ــان پێکهات ــوردی ی ــو ئیتۆســی ک ــدا وەک ــژووی دێرین ــە مێ ــورد ل ــە ک ک
یــان نەتــەوەی کــورد بوونــی هەبووبێــت، بەڵکــو لێــرەدا مەبەســت باپیرانــی کــوردە، 
ــدا کــردووە.  ــی ئیتنۆســی کوردی ــە پێکهێنان ــەی کــە بەشــدارییان ل ــەو پێكهاتان ــان ئ ی
ئــەو ناوچەیــەش هەروەکــو گوتمــان بــە بۆچوونــی درایڤــەر زیاتــر ســەرزەمینی 
کاردۆخیەکانــە، بــەڵام لــە راســتیدا ئــەوەی ئێســتا نیشــتیمانی کــوردە، لــە رابــردوودا 
یــان لــە مێــژووی پێــش دەرکەوتنــی ئیتنۆســی کوردیــدا تەنیــا کاردۆخیەکانــی تێــدا 
نەژیــاون، هەتــا بگوترێــت کــورد تەنیــا لــە کاردۆخیەکانــەوە هاتــووە. بەڵکــو وەکــو 
زیاتــر لــە جارێــک ئاماژەمــان بــۆ کــردووە، ئیتنۆســی کــوردی لــە زیاتــر لــە توخــم 
و رەگەزێــک پێکهاتــووە، کــە ئەوانیــش ئــەو گــروپ و پیکهاتانــە بــوون کــە تــا کاتــی 

پێکهاتنــی ئیتنۆســی کــوردی لــەم جوگرافیایــەدا ژیــاون و بێگومــان کاریگەرییــان 
لەســەر دوای خۆیــان بەجێهێشــتووە. »ئێمــە دەتوانیــن بڵێیــن ئــەو میلــەت و خێڵانــە 
لــە مێــژووی هــەرە کۆنیانــدا، پێــش ئــەوەی کۆمەڵــگای چیندارییــان لا دروســت 
بووبــێ، لــەم ناوچەیــەدا دەژیــان و نابــێ جێپەنجەیــان لــە نەخشــەی گشــتیی ســیمای 
ئیتنیکــی و کەلتوریــی ناوچەکــەدا بەجــێ نەمابــێ. ئــەم میلــەت و خێڵانــە ئــەو بنەچانــە 
بــوون کــە خێــڵ و میلەتانــی چەرخــی دواتــر لەســەر بناغەیانــەوە دروســتبوون)18(. 

ــووە، پێشــتر  ــدا ب ــادا پەی ــەدا کــە ئیتنۆســی کــوردی تی ــەو جوگرافیای ئاشــکرایە ل
چەنــد گــروپ و پێکهاتەیــەک ژیــاون وەکــو هــۆری و گووتــی و لولوبــی و کاســپی 
یــان کاشــی و مانایــی و میتانــی و مهرانــی و مــادو کاردۆخــی و کیرتــی و خاڵــدی 
و..هــی تریــش، ئەمــە بێچگــە لــەو خێلــە کۆچەرییــە هیندۆئەوروپــی و رەنگــە عیامــی 
و ســامیانەی دەشــێ لــە ڕێــی کۆچــەوە گەیشــتنبە ئــەو ناوچەیــە و لــەوێ ژیــا بــن. 
بێگومان ئەمانە کاریگەری و شوێنەواریان بەسەر دوای خۆیانەوە بەجێهێشتووەو 
بەوپێیــەس لــە پرۆسێســی ئیتنۆگێنــزی کــوردی و رەنگــە ئیتنۆســەکانی تریشــدا 
بەشــدارییان کردبێــت، واتــە بوونەتــە ئــەو توخــم و رەگەزانــەی کــە ئیتنۆســی کوردی 

و ئیتنۆســی تــری ناوچەکەشــیان پێکهێنابێــت. 

لــەو  پێکهاتــە جۆراوجۆرانــە  گــروپ و  ئــەم  لــە راســتیدا ســەرباری بوونــی 
ســەرزەمینەداو دواتــر لــە ســەروەختی پێکهاتنــی ئیتنۆســی کوردیــەوە کــە دوای 
ماوەیەکــی مێژوویــی درێــژ لــە ســەروەختی ســوڵتان ســەنجەری ســەلجوقیەوە بــە 
کوردســتان ناســراوە، ســەبارەت بــە ریشــەی ئیتنۆســی کــورد، چــوار بۆچــوون هەیە 
کــە یەکێکیــان کــورد بــە ئــاری دادەنێــت کــە ئەمــەش مانــای پەیدابوونــی کــوردە لــە 
ــەوەی  ــە ن ــی کــورد ب ــان دانان ــەکان. دووەمی ــە ئاریی ــە هیندۆئەورپایی ــە کۆچەری خێڵ
خەڵکــی رەســەنی زاکــرۆس و باکــوری میســۆپۆتامیا، ئەمــەش ئــەوە دەگەیەنێــت کــە 
ئیتنۆســی کــوردی لــەو پێکهاتــە رەســەنانەی ناوچەکــە پێکهاتــووە. بۆچوونــی ســێیەم 
کــورد بــە رەگــەزی یافیتــی دادەنێــت. بۆچوونــی چوارەمیــش بۆچوونێکــی بــێ بنەمــاو 
نازانســتیە کــە زیاتــر لای مێژوونووســانی پێشــەنگی عەرەبــەوە ســەریهەڵداوە کــە 
ــەن  ــەوە دەک ــەرەب و هەندێکیشــیان باســی ئ ــەوە ســەر ع ــورد دەبەن ــان ک هەندێکی
کــورد جۆرێکــن لــە جنۆکــە یــان کوردەکان لــە ئەفریدەبووی جنۆکــەن)19(، هەروەک 
مەســعودیش بۆچوونــی نزیــک لــەم بۆچوونــەی هەبــووە کــە گوایــە لــە ســەردەمی 

حەزرەتــی ســلیماندا خــودا ژنــە بروادارەکانــی لــە شــەیتان پاراســتووە، بــەلام ژنــە 
دوو رووەکان دوای شــەیتان کەتــوون و شــەیتان لەگەڵیــان جــووت بــووەو ســکیان 
پــڕ بــووە، خــودا فەرمانــی بــە ســلێمان کــردووە ئەوانــە دەرکــەن بــۆ - بیانکــەن 
ــی شــەیتانە  ــی جووتبوون ــە کــورد بەرهەم ــەکان)20( وات ــاو دۆڵ ــە- چی ــورد ل ــە ک ب
ــاوە  ــاو کــورددا ئــەوەش ب ــە ن لەگــەڵ ژنــە دوو رووە بــێ ئابــڕووەکان. هــەروەک ل
ــە. بەهەرحــاڵ ئــەوە ئاشــکرایە  کــە مەســعودی رای وابــووە کــورد نــەوەی جنۆکەی
کــە نــەژاد یــان رەچەڵــەک ناتوانێــت ببێتــە بەڵگــەی کێویــی بــوون و دڕندەبــوون 
یــان شارســتانێتی بوونــی ئیتنۆســێک یــان نەتەوەیــەک. بەڵکــو لــە رووی زانســتیەوە 
دەشــێ ئیتنۆســی فــرە ســەرچاوە، یــان رەچەڵــەک هەمەچەشــن کــە بنەماکانــی 
کۆمەڵایەتیبــوون تیایانــدا دەکەوێتــە دەرەوەی پەیوەندییەکانــی خزمایەتیــەوە، واتــە 
یــان  ئاســۆیی  کۆمەڵایەتیبوونێکــی  دەمــار،  و  خوێــن  پەیوەندییەکانــی  دەرەوەی 
ــرە  ــرە توخــم و ف ــان. ئیتنۆســی ف ــای پێداویســتی ژی ــت لەســەر بنەم ــۆڕ دەبێ ئاڵوگ
ــەوەو  ــەری کران ــدا ئەگ ــی کۆمەڵایەتی ــری ژیان ــی دوات ــە قۆناغەکان ــەز دەشــێ ل رەگ

پەســەندکردنی ئەوانــی تــری زیاتــر بێــت.

یەکێـک لـەو کارانـەی پەیوەسـت بـە رەچەڵەکـی کـوردو بـە زمانـی کـوردی و بـە 
ئیتنۆسـی کوردی پشتبەسـتوو بە سـەرچاوە دێرین و رەسـەنەکان شـایانی سـەرنج 
لیدانـە، کارەکـەی سـۆران حەمـە رەشـە بـە نـاوی »کـورد کێیـە؟«. ئـەم توێـژەرە 
سـەرباری رووناکـی خستنەسـەر ئـەو هەوڵانـەی پێشـتر بـۆ دۆزینـەوەی پەیوەنـدی 
لـە نێـوان ئـەو ناوانـەدا دەشـێ مەبەسـت لێیـان کـورد بێـت یـان هەریەکـە بەجۆرێـک 
گوزارشـت لە ناوی کورد بکەن، بۆچوونەکەی درایڤەر دووبارە دەکاتەوەو دەڵێت: 
درایڤەر سەلماندوویەتی کە ناوەکانی کورت، کاردوخ، گۆرتو، قورتی، قارتا، کاردا، 
 Drivwer, 1992,( سـەرەڕای جیاوزییـان، هەموویـان کۆمەڵێـک نـاوی ترن بۆ کـورد
p.p.67�68()21(. سـەرباری هێنانـەوەی ئـەم بۆچوونـەی درایڤـەر، ئـەم تویـژەرە لـە 
رێگای درووستکردنی فەرهەنگێکی دەوڵەمەندەوە لە نێوان زمانی کوردی و زمانی 
ئـەو میلەتانـەی کـە لـە پێـش دەرکەوتنـی ئیتنۆسـی کوردیـدا لـەم ناوچەیـەدا ژیـاون، 
هەوڵـدەدات بیسـەلمێنێت کـورد پێکهاتەیەکـی کۆنتـرە لـە زۆرینـەی ئـەو میلەتانـەی 
لـە ناوچەکـەدا ژیـاون و ئـەو پێیوایـە بوونـی ئـەو هەمـوو وشـە هاوبەشـانە لـە نێوان 
کـوردی و زمانـی ئـەو گـروپ و پێکهاتانـەدا، کاریگـەری زمانـی کوردیـە بەسـەر 

ئەوانـەوە. لـەم رووەوە لـە زمانـی مـادەکان و مانیـەکان و لوڤیـەکان و هیتیـەکان و 
هۆرییـەکان و سـۆمەرییەکان و کاریـەکان و سراسـیەکان و لیدیـەکان و تەنانـەت 
لـە زمانـی فارسـی و هیندۆئەوروپیـدا.. بـە دوای وشـە کوردیەکانـدا دەگەڕێـت و 
وشـە گەلێکـی زۆر دەدۆزێتـەوەو پێیشـی وایـە کـە ئـەو وشـانە لـە رەچەڵەکـدا زیاتـر 
کوردیـن و ئـەو میلـەت و گـروپ و پێکهاتانـەی تـر گوایە لە کوردەوە وەریانگرتووە. 
دیارە ئەم بۆچوونەشـی لەوەوە سـەرچاوەی گرتووە کە پێیوایە کورد لە زۆرینەی 
ئـەو پێکهاتانـە کۆنتـرە کـە لـە ناوچەکـەدا شارسـتانێتیان بەرهەمهێناوەو لـە مێژوودا 
لـە  بـوون،  نووسـینی خۆیـان  هەندێکیـان خاوەنـی  تەنانـەت  تۆمارکـراوەو  ناویـان 
کاتێکـدا کـورد بەپێـی ئـەم بۆچوونانـە گوایە لە کۆنترینی میلەتانـی ناوچەکەیە، بەڵام 
لەبـەر نەبوونـی تۆمـارو مێـژووی تایبـەت بەخـۆی تەنانەت وەکـو ناوێکی جێگیریش 
بوونـی نەبـووەو لـە چەندیـن نـاوی نزیـک لەیـەک یـان هـاو واتـا هەوڵـی دۆزینـەوەی 
نـاوی بـۆ دەدرێـت. لـە مێـژووی کوردناسـی و رۆژهەڵاتناسیشـدا ئـەم قسەوباسـانە 
نـەک نەبوونەتـە جێـگای بایـەخ بەڵکـو شـتێکی ئەوتـۆ لـەو بارەیـەوە تۆمـار نەکـراوە. 
بەهەرحـاڵ ئـەوەی لێـرەدە بـاس دەکرێـت هاوبەشـیە لـە نێوان زمانی کـوردی و ئەو 
زمانانـەی تـردا، کـە زۆر روون نیـە ریشـەی وشـەکان لـە بنەڕەتـدا کوردیـن یـان لـە 
زمانەکانـی تـردان و کـورد لەوانـی وەرگرتـووە. هەربۆیە رەنگە هێندە ئاسـان نەبێت 
کە راسـتەوخۆ ئەم وشـە هاوبەشـانە بە کوردی دابنرێن و پێداگری ئەوەش بکەین 
کـە کـورد خاوەنیانـەو ئەوانـی تـر لە کورد وەریان گرتووە، ئەوەش لە سـەردەمێکی 
مێژوویـدا کـە زۆرینـەی ئـەو میلـەت و پێکهاتـەو گروپانـە مێـژووی تۆمارکـراوی 
ئـەو قۆناغانەیـان هەیـەو زۆریشـیان ئامادەبوونیـان لـەو قۆناغـەدا هـۆکارو بنەمایـە 
بـۆ مانـەوەی ناویـان و تەنانـەت هەندێکیـان وەکـو خاوەنـی شارسـتانێتیش ناویـان 
ماوەتەوە. بەڵام بە گوێرەی کورد تەنانەت بۆ ئەو قۆناغە مێژووییە وەکو پێویست 
و لـە شـێوەیەکی بڕواپێکـراودا ناویشـی نیـە، بۆیـە بڕواهێنـان بـەوەی کـە خاوەنـی 
زمانێکـی ئەوتۆبووبێـت لـەو سـەردەمەدا جێـگای گومانـە، چونکـە ئاشـکرایە زمـان 
ئامادەبوونـی  کۆمەڵایەتیـە.  ئامادەبوونـی  و  کۆمەڵایەتـی  پەرەسـەندنی  بەرهەمـی 
کۆمەڵایەتیـش لـە دوای خۆیـەوە جێکـەوت و شـوێن پەنجـەی خـۆی بەجێدەهێڵێـت. 
یەکێـک لـە پایەکانـی ئامادەبوونـی هـەر ئیتنـۆس و میلـەت و پێکهاتـەو گروپێـک لـە 
رابـردوودا زمانـە، زمانیـش لـە رێـگای نووسـینەوە پارێـزگاری لە بـوون و مانەوەی 
خۆی دەکات، بەڵام ئاشـکرایە نەک بۆ قۆناغە دێرینەکانی مێژوو بەڵکو بە گوێرەی 

کـوردو ئـەو میلەتانەشـی کـە راسـتەوخۆ لـە لایـەن هەنـدێ لـە کوردناسـانەوە وەکـو 
باپیـرەی کـورد دادەنرێـن یـان سـەیردەکرێن، لەوانـەش کاردۆخـی و مـادەکان، هیـچ 
بەڵگەیـەک نیـە کـە ئەوانیـش نووسـینیان هەبووبێـت. بۆیـە دیسـان دێینـەوە سـەرئەو 
بۆچوونـەی کـە پێیوایـە بوونـی رابـردووی گـەش لەسـەر بنەمـای ئامادەبـوون و 
نووسـین  بوونـی  بەبـێ  ئەویـش  کـە  دەسـەلمێندرێت،  شارسـتانێتی  بەجێهێشـتنی 

سـەلماندن و بڕواپێکردنـی ئاسـان نیـە.

بـــەڵام کارەکـــەی ئـــەم توێـــژەرە لـــە دۆزینـــەوەی ئـــەو هەمـــوو وشـــە هاوبەشـــانەدا 
لـــە نێـــوان زمانـــی کـــوردی نـــوێ و ئـــەو زمانـــە دێرینانـــەدا، پاڵپشـــتیەکی گرنـــگ و 
بەهێـــزە بـــۆ ناســـاندنی ئـــەو توخـــم و رەگەزانـــەی کـــە بەشـــدارییان کـــردووە لـــە 
ئیتنۆگێنـــزی کوردیـــدا. بـــە مانایەکـــی تـــر دەتوانیـــن ئـــەو بەڵگـــە بەهێزانـــەی زمانـــی 
ــت،  ــدا دەبینرێـ ــە ڕەشـ ــۆران حەمـ ــەی سـ ــڕ بایەخـ ــە پـ ــەو فەرهەنگـ ــە لـ ــەش کـ هاوبـ
بکەینـــە بەڵگـــە بـــۆ ئـــەوەی کـــە زمانـــی هەریەکـــە لـــەو پێکهاتانـــە ئاســـەوارو جێکـــەوت 
و شـــوێن پەنجەیـــان لەســـەر زمانـــی کـــوردی هەیـــە، چونکـــە زمانـــی کـــوردی لـــەو 
ـــەو  ـــدە ئ ـــووە. هەرچەن ـــە کـــە ئیتنۆســـی کـــوردی پیکهات ـــی کوردی ـــاوی زمان ـــەوە ن کات
ـــوو  ـــوردەوە هەم ـــە ک ـــر ل ـــی ت ـــدەو ئەوان ـــوردی ســـەرچاوەو ناوەن ـــی ک ـــە زمان پێیوای
ــەم  ــتی ئـ ــر راسـ ــە زیاتـ ــووە. واتـ ــیان وەرگرتـ ــتی تریشـ ــن شـ ــانەو چەندیـ ــەو وشـ ئـ
ـــە کـــوردی ئێســـتادا هـــەن و  بۆچوونـــە بـــەو لایـــەدا دەشـــکێتەوە کـــە ئـــەو وشـــانەی ل
لـــەو زمانـــە دێرینانەشـــدا ئـــەو وشـــانە یـــان بـــە تـــەواوی هەمـــان مانایـــان هەبـــووە 
کـــە ئێســـتا لـــە زمانـــی کوردیـــدا هەیانـــە، یـــان مانـــای نزیـــک لـــەو مانایانەیـــان هەبـــووە 
کـــە ئێســـتا لـــە زمانـــی کوردیـــدا هەیانـــە، لـــەو زمانانـــەی تـــرەوە گواســـتراونەتەوە بـــۆ 
نـــاو زمانـــی کـــوردی، کـــە هـــۆکاری ســـەرەکیش بـــۆ ئـــەم گواســـتنەوەیە پێکهاتنـــی 
ئیتنۆســـی کـــوردە لـــە کـــۆی خاوەنـــی ئـــەو وشـــانەو لـــە مێژوویەکـــی درەنگتـــردا. 
ــی  ــی دێرینـ ــت میلەتانـ ــەوەی بگوترێـ ــۆ ئـ ــت بـ ــر بێـ ــی تـ ــەس بەڵگەیەکـ ــێ ئەمـ دەشـ
ـــی  ـــە پێکهێنان ـــە ئاســـتێک بەشـــدارییان کـــردووە ل ـــی ئـــەو وشـــانە هەریەکـــە ب خاوەن
ــە  ــەوە کـ ــەدا یەکدەگرێتـ ــەو رایـ ــەڵ ئـ ــەک لەگـ ــە لایـ ــەش لـ ــدا. ئەمـ ــی کوردیـ ئیتنۆسـ
کـــوردی ئێســـتا لـــە تاکـــە نەژادێکـــەوە نەهاتـــووەو هـــەر لـــە راستیشـــدا بوونـــی 
نەتـــەوەی یـــەک نـــەژادو خـــاوەن خوێنـــی خاوێـــن جێـــگای گومانـــە. لـــە لایەکـــی 
ـــدا دانیشـــتوانی رەســـەنی زاکـــرۆس  ـــە بنەڕەت ـــە ل ـــە ک ـــەم میلەتان ـــرەوە بەشـــداری ئ ت

و باکـــوری میســـۆپۆتامیا بـــوون، ئـــەوە دەســـەلمێنێت کـــە کـــورد نـــەوەی پێکهاتـــە 
ــە  ــەش دەبێتـ ــی و ئەمـ ــتیمانی خۆیەتـ ــتا نیشـ ــە ئێسـ ــە کـ ــەو ناوچەیـ ــەناکانی ئـ رەسـ
ـــەوە دەکات کـــە  ـــەی کـــە پێداگـــری لەســـەر ئ ـــەو بۆچوون ـــەوەی ئ ـــۆ رەتکردن بەڵگـــە ب

کـــوردی ئێســـتا نـــەوەی خێڵـــە کۆچەرییـــە هیندۆئەوروپاییـــە ئارییـــەکان بێـــت. 

یەکێکــی تــر لــەو توێژینــەوە زانســتیە پــڕ بایەخانــەی رووناکــی زۆر دەخاتــە 
کتێبــی »کوردناســی«ە  کــورد  بوونــی  ئیتنــۆس  بــە  کــوردو  ئیتنۆگێنــزی  ســەر 
ــە  ــادری نووســراوە. ل ــای ق ــورد زەکەری ــووی ک ــژەری لێهات ــە پێنووســی توێ ــە ب ک
ــوردو  ــاوی ک ــی ن ــە دەرکەوتن ــەدا، ســەبارەت ب ــڕ بەهای ــەم باســە پ ــەوەی ئ خوێندن
پێکهاتــەو  میلــەت و  ئــەو  و  کــوردو جوگرافیــای کوردســتان  ئیتنۆســبوونی  بــە 
گروپانــەی کــە باپیرانــی کــوردن یــان بەشــدارییان کــردووە لــە ئیتنۆگێنــزی کــوردی 
و پێکهێنانــی ئیتنۆســی کوردیــدا، دوو ئاراســتە لــە نووســینەوەی مێــژوی باپیرانــی 
کــورددا دەردەکەوێــت. یەکەمیــان ئــەوەی ئێرانیــەکان و لایەنگرانــی بەســتنەوەی 
کــوردو باپیرانــی کــورد بــە ئێرانــەوە نووســیوویانە، چ مێژوونووســانی ئێرانــی 
ــەم ئاراســتەیە ئەگــەر وایشــی  ــن، کــە ئ ــان رۆژهەڵاتناســان و کوردناســان ب ــن، ی ب
ــە مەبەســتەوە نەیاننووســیەوە، بــەڵام هێشــتا مەبەســتی نووســینەکانیان  دابنێیــن ب
بــۆ بــە ئێرانــی داننــای کــوردو درووســتکردنی چەمکــی هــاو کەلتــوری و هاونەژادیــە 
لەگــەڵ ئێرانیەکانــداو ئــەوەش ســەرئەنجام بــۆ وابەســتەکردن و پەیوەســتکردنی 
ــە رووی  ــە رووی سیاســیەوە، بەڵکــو ل ــەک هــەر ل ــەوە. ئەمــەش ن ــە ئێران کــوردە ب
هەســت و نەســتەوە، جۆرێــک لــە ئینتیمــای ئێرانیبوونــی لای کــورد دروســتکردووە. 
ــی  ــژووی کــوردو باپیران ــەم ئاراســتەی نووســینەوەی مێ ــە ئ ــای ئەوەی ــەوەش مان ئ
ســەرکەوتوو بــووە لــە هەوڵــی بــە ئێرانــی کردنــی کــورددا، هەرچــۆن لەپــاڵ ئەمــەدا 
دروســتبوونی هەســتی خــۆ بــە هیندۆئەوروپایــی و ئاریزانــی رووبەرێکــی فراوانــی 
لــە کۆنەســتی کۆمەڵایەتــی کوردیــدا داگیرکــردووەو ئــەوەش ســەرئەنجام جۆرێک لە 
ئینتیمــای کــوردی بــۆ ئێــران و چەمکــی ئێرانیبــوون بەرهەمهێنــاوە. رەنگــە بــە هەڵــەدا 
ــەوە  ــەو خاڵ نەچووبیــن ئەگــەر پێمــان وابێــت، رێنیسانســی کــوردی، ســەرەتاکەی ل
دەســت پێــدەکات کــە بریتیــە لــە دابــڕان لــە پەیوەســتبوون بــە چەمکــی ئێرانیبــوون و 
خــۆ جیاکردنــوە لــە کەلتــوری ئێرانــی و هاتنــەدەرەوە لەژێــر هەژموونــی هەســت و 

عەقــڵ و کەلتــوری ئێرانــی.

ئاراســتەی دووەمــی لێکدانــەوەی پشــتی لێکۆڵینــەوە بەهادارەکــەی زەکەریــای 
بنووســرێتەوە  تــر  بەجۆرێکــی  پێویســتە  کــورد  مێــژووی  کــە  ئەوەیــە  قــادری، 
کــە مێــژووی راســتەقینەی باپیرانــی کــورد، کــورد خــۆی بێــت، واتــە مێــژووی 
ئیتنۆگێنــزی کــوردی و ئــەو رەگــەزو توخمانــەی کــە بەشــدارییان لــە پرۆسێســی بــە 
ئیتنۆســبوونی کــورددا کــردووە تــا دەکرێــت لــە ژێــر هەژموونــی عەقــڵ و کەلتــوری 
فارســی یــان ئێرانــی و لەژێــر کاریگــەری چەمکــی ئۆرێنتاڵیــزم دەربکرێــت و وەکــو 
ــای  ــە مان ــە، شــوێن ب ــان کات و شــوێنی هەی ــەوەش بێگوم خــۆی بنووســرێتەوە. ئ
ــاوەی  ــش م ــووە، کاتی ــام هات ــادا بەئەنج ــەم پرۆسێســەی تی ــە ئ ــە ک ــەو جوگرافیای ئ
خایەنــدراوی ئــەو پرۆسێســەیە، کــە ســەرجەم توخــم و رەگەزەکانــی دروســتکەری 
نووســینەوەی  ئاراســتەیەی  ئــەم  تێداکــردووە.  بەشــدارییان  کــوردی  ئیتنۆســی 
مێــژووی باپیرانــی کــوردو کــورد خۆیشــی تــا ئەندازەیەکــی ئاشــکرا ســەربەخۆیانە 
نووســراوەتەوەو توێژەرانــی دیــاری وەکــو دیاکۆنــۆف و ڤیلچێڤســکی و مــارو 
ــەت مینۆڕســکیش..  ــەر بیشــلەرو تەنان ــد مێن ــف و فتردینان ــی یێ ــرار عەل ــرخ و ئیق لی
ــە ئیتنۆســی کــورد  ــەوە دەکــەن ک ــە ئاســتێک پشــتگیری ئ ــک و ب ــە بەجۆرێ هەریەک
زیاتــر لــە خەڵکــی رەســەنی دێرینــی زاکــرۆس و باکــوری میســۆپۆتامیا، یــان« 
قەوقــاز« پێکهاتــووە. ئــەم توێژەرانــەو هــی تریــش بــە پشــتگیریکردنیان لــەوەی کــە 
ئیتنۆســی کــوردی لــە خەڵکــی دێرینــی رەســەنی ناوچەکــە پەیدابــووە، یەکــەم پێگــەی 
ئاراســتەی بەســتنەوەی کــورد بــە ئێرانــەوە یــان بــە هیندۆئەوروپاییــە ئارییەکانــەوە 

لاواز دەکــەن. دووەم یــەک نــەژادی و بنەچەخاوێنــی کــورد رەت دەکەنــەوە. 

ئێمــە ئێســتا زیاتــر لــە ســنووری ئەو بۆچوونــەدا دەجوڵێین کە کوردەکانی ئێســتا 
نــەوەی میلەتــان و پێکهاتــە رەســەنەکانی ئــەو جوگرافیایــەن کــە ئێســتا نیشــتیمانی 
ئەوانــە. لــەو پێکهاتــە دیارانــەش لۆلۆبیــەکان و گۆتیەکان و مادەکان و کاردۆخیەکان 
دەشــێ لــە پێــش پێکهاتەکانــی تــرەوە بێــن، یــان رۆڵــی زیاتریــان هەبووبێــت لــە 
ئیتنۆگێنــزی کوردیــدا.« لــە ســەدەی حەوتەمــی پێــش زاییــن بــەدواوە، دەبینیــن کــە 
نــاوە مادییــەکان بنەڕەتــی ئێرانــی بەخــۆوە دەگــرن و زمانــی ئاریایــی بــووە بــە 
ــەی ســەرەکی و  ــەڵام پێکهات ــاد، ب ــی م ــی هاوبەشــی عەشــیرەتە یەکگرتووەکان زمان
رەچەڵەکــی قەومــی مــاد لــە گۆتیــەکان و لولوبیــەکان و مەهرانیــەکان و هۆرییەکان و 
هەروەهــا کاســپییەکان پێکهاتــووە، نــەک لــە رەچەڵەکــی ئاریایــی. لەوانەیــە بەشــێ لــە 

دەســتەواژەکان و نــاوە عەشــیرەتیەکان گۆڕدرابێــت، بــەڵام بــۆ کــۆچ و گواســتنەوە 
گرینگیەکانــی قــەوم و نەتەوەیــەک لــە خاڵێکــەوە بــۆ خاڵێکــی دیکــە، هیــچ بەڵگەیــەک 
ــە هــەزار  لەبەردەســتدا نییــە، واتــە پێکهاتــەی قەومــی ئــەو وڵاتــە )مــاد( بەگشــتی، ل
ســاڵی ســێیەمی پێــش زاییــن تاکــوو هــەزار ســاڵی یەکەمــی پێــش زاییــن وەکــو خــۆی 
ماوەتــەوەو نەگــۆڕاوە)22(. ئــەم وتەیــەی ســەرەوە زیاتــر رووناکــی دەخاتــە ســەر 
ــی و  ئــەوەی کــە توخــم و رەگەزەکانــی بــە ئیتنۆســبوونی کــورد رەگــەزی خۆماڵ
رەســەنی ناوچەکەن و لە هەمان شــوێندا پرۆسێســی ئیتنۆگێنزی کوردی روویداوە 
کــە ئــەو پێکهاتــە رەســەنانەی بوونەتــە توخــم و رەگــەزی ئیتنۆســی کــوردی، تیایــدا 
ژیــاون. هــەروەک لــە دەرکەوتــن یــان پێکهاتنــی ئیتنۆســی کوردیــدا نــاوی کوردیــش 
لــە کــۆی ئــەو وشــەو زاراوە نزیکانــەی بــۆ بنەچەکانــی ئــەو پێکهاتانــە بەکارهێنــراوە 
فۆرمەلــە بــووە. ئــەوەش ئاشــکرایە نــاوی شــوێن وەکــو شــوێنی ئیتنۆســی کــوردی 
لــە نــاوی ئیتنۆســە پێکهاتووەکــەوە بەرهەمهاتــووە. لێــرەوە دەردەکەوێــت کە لەســەر 
ــان توخــم  ــە بنەچــەکان ی ــارو جۆراوجــۆرەکان ســەبارەت ب ــای ســەرچاوە دی بنەم
و رەگەزەکانــی پێکهێنــەری ئیتنۆســی کــوردی، زەکریــا قــادری گەیشــتووە بــەو 
دەرئەنجامــەی کــە کــوردی ئێســتا نــەوەی پێکهاتە رەســەنەکانی زاکــرۆس و باکوری 
میســۆپۆتامیایە. ســەرباری ئــەوەی لــە قۆناغێکــدا کــە دەشــێ ئەویــش قۆناغــی 
بەردەوامــی پرۆسێســەکانی ئیتنۆگێنــزی کــوردی بووبێــت، زمانەکەیــان گــۆڕاوە بــە 
لقیــک لــە زمانــە ئێرانیــەکان، بــەڵام لــە رووی رەســەنایەتی و بنەچــەوە کــوردەکان نــە 
ئاریاییــن و نــە هیندۆئەوروپایــی و تەنانــەت نــە ئێرانــی، بەڵکــو ئیتنۆســێکی رەســەنی 
ئــەو جوگرافیایــەن کــە ئێســتا زیــدو نیشــتیمانی خۆیانــەو هــەر لەوێشــدا پێکهاتــوون 
و دەرکەوتــوون و باپیرانیــان پێکهاتــە زۆرو جۆراوجۆرەکانــی ئــەم جوگرافیایــەن. 

ئاشــکرایە یەکێــک لــەو بۆچوونانــەی کــە لــە لای هەنــدێ لەوانــەی لەبــارەی 
رەســەنی کــوردەوە نووســیوویانەو تەنانــەت لای رووبەرێکــی فراوانــی خەڵکــی 
کــورد خۆیشــی، بــە تایبەتــی ئەوانــەی کەوتوونەتــە ژێــر کاریگــەری عەقڵــی ئێرانــی 
و کەلتــوری ئێرانــی و وایــان لێهاتــووە کــوردو فــارس بــە بــرا بزانــن، بەدڵنیاییــەوە 
پێداگــری ئــەوە دەکــەن کــە کــورد نــەوەی مادەکانــە، یــان بــە واتایەکــی تــر ئیتنۆســی 
بــۆ  ئەوتــۆ  پێویســتی  بەڵگــەی  هەرچەنــدە  پەیدابــووە.  مادەکانــەوە  لــە  کــوردی 
ســەلماندنی ئــەم بۆچوونــە تــا ئێســتا لەبەردەســتدا نیــەو داکۆکیکەرانــی ئــەم تێــزە 

ــی کــوردی و  ــی نوێ ــوان زمان ــە نێ ــە لێکچــوون و هاوشــێوەبوونی زۆر ل ــان وای پێی
زمانــی مادەکانــدا هەبــووە، بــەڵام ئــەم بۆچوونــە بنەمایەکــی بەهێــزی نیــە چونکــە لــە 
زمانــی مــاد تەنیــا چەنــد وشــەیەکی کــەم ماوەتــەوەو ئــەو وشــانەش زیاتــر نــاون. 

ئاشــکرایە کوردناســێکی دیــاری وەکــو مینۆڕســکی لــە ســەرەتادا لەســەر بنەمــای 
ئــەم بۆچوونــە وای دانــاوە کــورد نــەوەی مادەکانــەو مادەکانیــش گەلێکــی ئێرانیــن. 
ــە  ــە کــورد ل ــە دەکات کــە گوای ــەو بۆچوون ــردا پشــتگیری ئ ــە ئاســتێکی ت ئەمــەش ل
بنەڕەتــدا ئێرانیــە. بــەڵام دیــارە ســەلماندنی ئــەم بۆچوونــە نــە ئەوســاو نــە ئیســتاش 
ئاســان نیــە، بــە تایبەتــی ئەگــەر پێمــان وابێــت ئیتنۆســی کــورد لــە تاکــە باپیرەیــەک 
پەیدابــووە کــە ئەویــش مادەکانــن. بەڵکــو ئــەوەی نزیکتــرە لــە راســتی ئەوەیــە بڵێیــن 
کــە مادەکانیــش وەکــو پێکهاتــەو میلەتانــی تــری ناوچەکە بەشــدارییان لــە ئیتنۆگێنزی 

کــوردی و پێکهێنانــی ئیتنۆســی کوردیــدا کــردووە.

ــەک ئێرانــی و وڵاتنامــەی  ــە رەچەڵ  هــەروەک د. ن. ماکینــزی کــە توێژەرێکــی ب
ــە ســەر رەچەڵەکــی  ــەری 1961دا، توێژینەوەیەکــی ل ــە نۆڤێمب ــووە، ل ــی هەب بەریتان
زمانــی کــورد نووســیووە کــە زیاتــر بــۆ پشــتگیریکردنە لــە تێــزی ئێرانیبوونــی کــورد 
تــا ئــەو ئانــدازەی کــو زمانــی کوردی وەکو شــێوەزاری زمانی فارســی ســەیر دەکات 
بــە پشتبەســتن بــە بەڵگــەی میژووییــش هەوڵــدەدات لــە رووی رەچەڵەکیشــەوە کورد 
ببەســتێتەوە بــە ئێرانــەوە. لــەو رووەوە ئامــاژە بــۆ بۆچوونــی جۆراوجــۆر دەکات و 
لــەو نێوەنــدەدا دەڵێــت: لــە راســتیدا تاکــە بەڵگەگەلێکــی نووســەرانی کاســیکی پێــش 
ســەردەمی ئێمــە کــە ئامــاژە بــە کــورد دەکــەن، بەڵگەکانــی پۆلیبۆیــس و لێڤــی و 
ســترابۆنن)23(. بــەڵام هــەر لــەم چوونــە ناوەوەیــەدا دەردەکەوێــت کــە ماکینــزی ئــەو 
پێکهاتانــەی کــە بــە کورد ناوی بردوون، پێکهاتە دێرینرکانی باکوری میســۆپۆتامیاو 
چیاکانــی زاکرۆســن، کــە بەهیــج جۆرێــک لــە ســەردەمی ئــەم مێژوونووســانەدا پێیان 
نەگوتــراوە کــورد، چونکــە ســترابۆ لــە ســاڵی 64ی پێــش زایــن لە دایکبــووەو لە 24ی 
زاینــی مــردووە، واتــە نزیکــەی دوو ســەدە پێــش دەرکەوتنــی نــاوی کــورد. هــەروەک 
ــان وەکــو  ــەم دوو مێژوونووســە- پۆلیبۆیــس و لێڤــی- باســی کوردەکانی دەڵێــت: ئ
چەنــد دەســتەیەک لــە چەقۆکێــش کــردووە لــە ســوپاکانی میدیــاو ئاســیای بچووکــدا، 
لــە کاتێکــدا ســترابۆ زۆر بــە روونــی وەکــو چیایــی دڕنــد ناویــان دەهێنێــت کــە لــە 
میدیــاو ئەرمینیــا دەژیــن.. هەمــوو بەڵگــە ئەرێنیــەکان ئامــاژە بــەوە دەکــەن کــە کــورد 

کەلێکــی میدیاییــن، ئەمــەش روانینێکــە پرۆفیســۆر مینۆڕســکی بــە توونــدی پشــگیری 
دەکات)24(. ئــەم توێــژەرە بــە رەگــەز ئێرانیــە وەکــو خەیــاڵ ســەیری رەگەڕیشــەو 
رەچەڵەکــی کــورد دەکات و پێیوایــە بەڵگــە زمانیــەکان زیاتــر یارمەتــی ســەلماندنی 
رەچەلەکــی کــورد دەدەن و لــەم رووەوە دەڵێــت: لەبەرامبــەر ئــەم تێکەڵاویــەدا کــە 
کەمێــک لــە راســتی و زۆرێــک لــە خەیاڵــی تێدایــە، بەڵگــە زمانەوانیــەکان گرنگــن)25(. 
هــەروەک ســەبارەت بــە بۆچوونــی ئــەم توێــژەرە، فیردینانــد مێنەربیشــلەر دەڵێێــت: 
لەمپەرەکانــی  لــە  دەربازبــوون  بــۆ  پێویســتە  کــە  دەربــڕی  ئــەوەی  مەکینــزی 
بــەردەم ناســینەوەو دۆزینــەوەی رەگــەزو رەچەڵەکــی کــورد، مەرجــە ئــەو بەڵگانــە 
لــە پشــتی  دیــارە  بنەمــای زمانەوانــی نووســراون)26(.  لەســەر  کــە  بدۆزینــەوە 
وشــەکانی ماکینزیــەوە، ئــەوە دەبینرێــت کــە هێشــتا ئــەو بەڵگــە زمانیــە پێویســتانە 
نەدۆزراونەتــەوە کــە دەبنــە بەڵگــە بــۆ ســەلماندنی ئێرانیبوونــی زمانــی کــوردی، یــان 
ــی فارســی. هــەروەک دەبــێ  ــی کــوردی و زمان ــوان زمان ــۆ ســەلماندنی نزیکــی نێ ب
ــە  ــان ل ــی دوو زم ــەی نزیک ــا بەڵگ ــە تەنی ــە ڕوو، ک ــو راســتیەک بخەین ــەوەش وەک ئ
یەکتــرەوە یــان هاوشــێوەبوون بــەس نیــە بــۆ ئــەوەی ببێتــە بەڵگــە بــۆ هاونــەژادی 
دوو ئیتنــۆس یــان دوو نەتــەوە. بــەڵام وەکــو پێشــتریش ئاماژەمــان بــۆ کــرد باســی 
ئــەوە دەکرێــت کــە کــە لــە پرۆسێســی ئیتنۆگێنــزی کوردیــدا کــە ئیتنــۆس بە بــێ زمان 
ــی توخــم  ــووە دەســتبەرداری زمان ــەم ئیتنۆســە پەیداب ــە، ئ ــان پیناســەی نی ــوون ی ب
و رەگــەزە پێکهێنەرەکانــی بــووەو زمانێکــی نویــی داڕشــتووە کــە ســەربە خێزانــی 
ــە بەڵگــەی ســەلمێنەر بــۆ دیاریکردنــی  ــە لێــرەدا زمــان نابێت ــە. بۆی ــە ئێرانیەکان زمان
رەچەڵەکــی ئیتنــۆس و نەتــەوەو گــەلان، بــە تایبەتــی بــۆ ئیتنۆســە فــرە بنەچەکانــی 

وەکــو کــورد. 

هــەروەک توێــژەری پایــەداری کــورد تۆفیــق وەهبــی بــە بەڵگــەی زانســتی و 
ســەلمێنەر بۆچوونــە پــان ئێرانیەکانــی ماکینــەزی بــۆ بــە ئێرانیدانانــی کــورد لەســەر 
ــو  ــە وەک ــەوە ک ــوج دەکات ــی فارســیەوە پ ــە زمان ــوردی ل ــی ک ــی زمان ــای نزیک بنەم
گوتمــان ماکینــزی هەوڵیــداوە لــە ڕێــگای بەرواردکردنــی شــێوەزارەکانی زمانــی 
ــە رووی وشــەو فیلۆلۆجــی و ڕێزمانــەوە بیســەلمێنێت  کــورد بــە زمانــی فارســی ل
کــە کــوردی وەکــو دیالکتێکــی زمانــی فارســی وایــە. دیــارە ئەمــەش بــەو ئامانجەیــە 

ــە.  ــە بیســەلمینێت کــورد پێکهاتەیەکــی ئێرانی ک

ئـەم بۆچوونـەی ماکینزیمـان بـۆ ئـەوە هێنایـەوە کـە پێداگـری ئـەوە بکەیـن کـە 
ئـەو  گرنگـە  هەروەهـا  پەیدابووبێـت.  مـادەکان  لـە  تەنیـا  کـورد  ئیتنۆسـی  ناشـیت 
وەکـو  تەنیـا  دادەنێـت  ئێرانـی  بـە  کـورد  مادەکانـەوە،  رێـگای  لـە  کـە  بۆچوونـەی 
بـە  ئەوانـەی  بکەین.«کـوردو  سـەیر  ئێرانیبـوون  لایەنگـری  توێژەرانـی  بۆچوونـی 
کـوردی دواون، لـە پێـش زایینـدا، دەشـێت لـە رووی زمانەوانیـەوە کرابـن بـە بەڵگـە 
پێشـکەش  نموونـەی زۆری  کـە  ونیدفۆهـەر،  ئێراننـاس جێرنـوت  تایبەتـی لای  بـە 
پێکهاتـەی  سـەرەتاییەکانی  هـەرە  قۆناغـە  بونیادنانـەوەی  دووبـارە  لـە  کـردووە 
کوردی- کە سـەرباری ئەو راسـتیەی هی سـەردەمی کۆن و ناوەندی ئێران بوون، 
تاکـو ئێسـتا پێشـینانی زمانـی کـوردی نەزانـراوە )لودویـگ پـاوڵ: زمانـی کـوردی 
لـە ئیلـر ئۆنایـن(، لـە راسـتیدا، هەمـوو زانیارییـەکان ئەوەیـان خسـتووەتە روو کـە 
باپیرانـی رەچەڵـەک کۆچکـەری کورد لە باکوری ئۆراسـیاوە بەرەو باشـور کۆچیان 
کـردووە کـە شـێوە کۆنەکانـی ئێرانییـان -زمانـی ئێرنی-بـۆ رەسـەنایەتی زووتـری 
کـورد هێنـا لـە باکـورەوە نـەک لـە لـە باشـور یـان باشـوری رۆژئـاواوە، وەکـو لـە 
هەڵسـەنگێنراوە  زاراوە  هەمـوو  لـە  کـراوە.  گریمانـە  زمانەوانـەوە  هەنـدێ  لایـەن 
لـەوە  کـورد  جوگرافیایـی،-  و  زمانەوانـی  بۆماوەیی-ئیتنـی،  یەکاییکەرەوەکانـی- 
)قسـەکەرانی کـوردی( وادەردەکـەون بـە ئاشـکرا فـرە پێکهاتـە بـن و تـاک بونیـات 
نەبـن. ئەمـە لـە لایـەک بـەرەو ئـەو دەرئەنجامەمـان دەبـات بەکارهێنانـی زاراوەیەکی 
یـان کاردۆخـی ناتوانێـت ئـەوە  میلـی -گشـتی- بەتەنیـا وەکـو –کورتـی، سـیرتی، 
بسـەلمێنێت کـە رەچەڵەکـی کـورد- قسـەکەری کـوردی- لـە یـەک تیـرەوە هاتبێـت و 
نەشـتوانرێت ئـەوە بسـەلمێنرێت کـە لە جوگرافیایەکی تایبەتـەوە هاتبێت)27(. ئەمانە 
زیاتـر رووناکـی دەخەنـە سـەر راسـتی نزیکبوونی ئەو بۆچوونـەی کو کورد نەوەی 
ئـەو پێکهاتـە رەسـەنانەیە کـە لـە مێژوویەکـی زووتـرەوە لەچـاو مێـژووی کۆچـی 
خێلـە کۆچەریـە هیندۆئەوروپاییـە ئارییەکانـدا لـەم ناوچەیـەدا ژیـاون. هـەروەک لـە 
لایەکـی تریشـەوە هیـچ گومـان و تەمومژێـک لەسـەر فـرە ڕەچەلەکی کـورد نامێنێت، 
کـە ئەمـەش لـە خۆیـدا دەبێتـە رەتکردنـەوەی ئـەو بۆچوونـەی کـە وەکـو شـتێکی 
چەسـپاوی لێهاتـووەو پێیوایـە کـورد لـە رەچەڵەکـی ئاریە. واتە سـەرئەنجام دەگەین 
بـەو بۆچوونـەی کـە تـا ئەندازەیـەک پێداگـری لەسـەر ئـەوە بکەیـن کـە کـورد نـە 
نـەوەی کۆچەریـە هاتووەکانـە، بەڵکـو  نـە  یـەک رەچەڵەکـی هەیـەو  نـە  ئارییاییـەو 

نـەوەی میلەتـان و گـروپ و پێکهاتـە رەسـەنەکانی ناوچەکەیـە. 

ئەمــەش ئــەوە دەگەیەنێــت کــە توخــم و رەگەزەکانــی پێکهێنانــی کــورد یــان ئــەو 
توخــم و رەگەزانــەی کــە بەشــدارییان لــە ئیتنۆگێنــزی کوردیــدا کــردووە، توخــم و 
رەگــەزی رەســەنی ناوچەکــەن. رەنگــە بەڵگەیەکــی مینۆکــی تریــش پشــتگیری ئــەم 
بۆچوونــە بــکات کــە لــە راســتیدا بنەمایەکــی ئۆنتۆلۆجــی هەیــە، ئەویــش ئەوەیــە لــە 
ــە مێــژووی  ســەروەختی پێکهاتنــی ئیتنۆســی کۆردیــەوە، یــان باشــتر وایــە بڵێیــن ل
ــە ســەر  ــورد ل ــە ک ــەوە ک ــۆ نادۆزرێت ــچ بەڵگەیەکــی ئەوت ــدا هی ــراوی کوردی تۆمارک
ــەو  ــە بنەماڵ ــی ل ــە پێکهێنەرەکان ــە ســەر ئاســتی گروپ ــان ل ــەت ی ئاســتی هەمــوو میل
لــە کۆمەڵــگای  کــە  تــر  لــەو گروپــە کۆمەڵایەتیانــەی  یــان  هــۆزو خێــڵ،  تیــرەو 
کوردیــدا دروســتبوون، هەســتی نامۆیــی یــان بــاری نامۆیــی نەبینــراوە لەســەر ئــەو 
جوگرافیایــەی لێــی ژیــاون. واتــە بەگشــتی لــە دەرکەوتنــی ئیتنۆســی کوردیــەوە، 
کــورد بــە گشــتی کــە پێکهاتەیەکــی دواکەوتوویــش بــووە، بــەڵام بــە بەهێــزی بــەو 
جوگرافیایــەوە بەســتراوەتەوە کــە لەســەری دەژی و ئەویــش جوگرافیــاو زێــدی 
نەبوونــی  پەیدابــووە.  لێــوە  کوردیــان  کــە  گروپانەیــە  پێکهاتــەو  ئــەو  پێشــتری 
هەســتکردن بــە نامۆیــی لەســەر ئاســتی کۆمەڵایەتــی، واتــە کۆمــەڵ وەکــو یەکەیــەک 
ــە  ــی، ســەلمێنەری ئەوەی ــە پێکهێنەرەکان ــان لەســەر ئاســتی گروپ ــان ئیتنۆســێک ی ی
کــە ئــەم ئیتنۆســە، کــە لێــرەدا مەبەســتمان ئیتنۆســی کوردیــە، نــەوەی رەســەنی 
ــە دروســتبوونی  ــر ل ــی ت ــە مانایەک ــە ئێســتا لەســەری دەژی. ب ــە ک ــەم جوگرافیای ئ
ئیتنۆســی کوردیــەوە لەســەر ئــەم جوگرافیایــە، دیــوارو بەربەســت لەنێــوان پێکهاتەی 
مرۆیــی ئــەم ئیتنۆســەو زێدەکەیــدا- خاکەکــەی- نیشــتیمانەکەی-دا دروســتنەبووە، 
ــووەو  ــەم خاکــەدا پەیداب ــەم ئیتنۆســە ل ــەوە کــە ئ ــۆ ئ ــەوە ب هۆکارەکەشــی دەگەڕێت
لــە شــوێنی تــرەوە نەهاتــووە، هەربۆیــە هیــج دیوارێــک لــە نێــوان ئــەم و خاکەکەیــدا 
دروســت نەبــووە.« زانیــاری ترشــە ناوکــی )دی ئێــن ئــەی( لــە بەردەســتدابوو، 
ئامــاژە بــۆ ئــەوە دەکات کــە باپیــرە گەورەکانــی کــوردەکان بــە شــێوەیەکی ئاشــکرا 
لــە ســەرەتایەکی زووەوە پێکــەوە لەیــەک کاتــدا لــە ناوچەکانــی باکــوری دوور، واتــە 
لــە ئەناتۆڵیــای رۆژهــەڵات و باکــوری میســۆپۆتامیا و لەوپــەڕی باکــوری رۆژهــەڵات 
واتــە لــە زاکــرۆس و دەشــتەکانی-بانەکانی- باکــوری رۆژئــاوای ئێرانــی ئەمــڕۆ 

دەرکەوتــوون)28(. 



عەتا قەرەداخی

199

سەرنجدان لە ئەگەرەکانی ئیتنۆگێنزی کوردی لە رووی کرۆنۆلۆجیەوە:
ــە  ــک ل ــان نزی ــی چەســپاو ی ــراوی مێژوویەک ــە دیاریک ــەوەی ب ــی لەبەرئ بێگومان
چەســپاو نیــە بــۆ دەســتپێکردن و تەواوبوونــی پرۆسێســی ئیتنۆگێنــزی کــوردی و 
ــە ئیتنۆســی  ــەو پرۆسێسەشــەوە ک ــی بەشــداربووی ئ ــارەی رەگــەزو توخمەکان لەب
کــوردی بەرهەمهێنــاوە رایەکــی یەکاییکــەرەوە نیــە، بــەڵام ئــەوەی کــە جێــگای 
ــە  ــە. ئەمــەش ب ــە باپیرەیەک ــر ل ــەوەی زیات ــە کــورد ن ــە ک ــە ئەوەی ــک نی ــچ گومانێ هی
چەمکــی خەلدوونــی ئــەوە دەگەیەنێــت کــە بەرهەمــی یــەک خوێــن نیــەو یــەک دەمــار 
ــاکات یــان یــەک دەمارییــان نیــە. بــەڵام ئــەوەی جێــگای گومــان نیــە  پەیوەســتیان ن
ــە،  ــان جوگرافیای ــۆس، شــوێن ی ــی ئیتن ــا ســەرەکیەکانی پێکهاتن ــە بنەم پەیوەســت ب
چونکــە تــا ئەندازەیەکــی ئاشــکرا جۆرێــک لــە کۆدەنگــی هەیــە لەســەر ئــەوەی 
ــی  ــی ریزکردن ــە پێ ــووە ب ــادا دەرکەوت ــەی کــە ئیتنۆســی کــوردی تی ــەو جوگرافیای ئ
کوردیــدا  ئیتنۆگێنــزی  لــە  بەشــدارییان  دەشــێ  پێکهاتانــەی  ئــەو  کرۆنۆلۆجــی 
کردبێــت، بریتیــن لــە چیاکانــی زاکــرۆس و باکــوری میســۆپۆتامیا ئەمەیــش قۆناغــی 
پێکهاتەکانــی پێــش دەرکەوتنــی مادەکانــە، پاشــان جوگرافیــای باکــوری رۆژئــاوای 
ــا  ــە لیدی ــوو ل ــە پێکهاتب ــت ک ــا دێ ــا ناوچــەی ئاناتۆڵی ــت، هەروەه ــوا دێ ــران و زام ئێ
ــی  ــە ژێرســایەی هەژموون ــەکان ل ــە دوای میدی ــەرەش ل ــەم رووب ــە ئ ــوو، ک و ئۆرات
ــە ســاڵی 330  ــی ل ــەی ئەســکەندەری مەکدۆن ــەو کات ــا ئ ــوو هەت هاخامەنشــیەکاندا ب
پێــش زاینــدا کۆتایــی بــە هەژمــوون و دەســەڵاتی هاخامەنشــیەکان لــەو رووبــەرەدا 
بــە  ئێــران  رۆژئــاوای  باشــوری  رۆژئــاواو  لــە ســەردەمی ساســانیەکاندا  هێنــا. 
بەشــێکی تــری ئــەو جوگرافیایــە دادەنرێــت کــە پرۆسێســی ئیتنۆگێنــزی کــوردی 
ــەو  ــوەی ئ ــە ســنووری چوارچێ ــەم شــوێنانەش ل ــداوە. ســەرجەمی ئ ــدا رووی تیایان
جوگرافیایەدایــە کــە ئێســتا نیشــتیمانی کــوردە. کەواتــە ئــەو جوگرافیایــەی کــە بەپێــی 
ســەرچاوەکان شــوێنی بەردەوامــی پرۆسێســی ئیتنۆگێنــزی کــوردی بــووە، هەمــان 
ــە شــوێن  ــت ک ــەوە دەگەیەنێ ــەش ئ ــوردن، ئەم ــی ک ــە ئێســتا خاک ــەن ک ــەو ناوچان ئ
پەیوەســت بــە کــورد هەمــان ئــەو شــوێنەیە کــە باپیــرە جۆراوجۆرەکانــی ئــەوی تێــدا 

ــاوە.. ژی

یــان  یــەک  دوای  بــە  یــەک  پێکهاتــەی  چەندیــن  کرۆنۆلۆجیــەوە  رووی  لــە 
هەندێکیــان هــاوکات لــە زنجیــرە چیاکانــی زاکــرۆس و باکــوری میســۆپۆتامیاو 

ئەناتۆڵیــاو ســوریا ژیــاون کــە هەریەکــە بــە ئاســتێک رۆڵ و بەشــدارییان هەبــووە 
لــە ئیتنۆگێنــزی کوردیــدا، یــان لــە درووســتبوونی ئیتنۆســی کوردیــدا. لــە پێشــەنگی 
ئــەو پێکهاتانــە لۆلۆییــەکان دێــت. لــە راســتیدا مێــژووی دەرکەوتنیــان ئاشــکرا نیــەو 
ــرەوە  ــە شــوێنی ت ــان ل ــەن ی ــی رەســەنی ناوچەک ــا خەڵک ــەروەک ناشــزانرێت ئای ه
هاتوونەتــە چیاکانــی زاکــرۆس. بــەڵام ئــەوەی زانــراوە ئەوەیــە کــە لــە ســەردەمێکی 
کۆنــەوە لــەم ناوچەیــەدا بــوون. تەنانــەت باســی ئــەوە دەکرێــت کــە لۆلــۆ لــە ســەدەی 
19 و 18 ی پێــش زاینــدا، هەنــدێ پێگــەی بــەرزی دەســەڵاتیان لــە دەوڵەتی ئاشــوریدا 
ــت)29(.  ــوڕ دەزانێ ــرەی ل ــە باپی ــۆ ب ــن زەکــی، لۆل ــووە. محەمــەد ئەمی بەدەســتەوە ب
دانانــی یــان زانینــی لۆلــۆ بــە باپیــرەی لــوڕ مانــای ئەوەیــە ئــەم مێژوونووســەی 
کــورد هەوڵیــداوە رۆڵــی لۆلــۆ لــە پێکهاتنــی ئیتنۆســی کوردیــدا دەربخــات. ئەمــەش 
لــە ئاســتێکی تــردا ئــەوە دەگەیەنێــت کــە پێمــان بڵێــت کــوردی ئێســتا نــەوەی پێکهاتــە 

ــەن. ــی ناوچەک دێرینەکان

لــە دوای نــاوی لۆلــۆ و بوونیــان لــە ناوچەکــەدا، نــاوی گۆتیــەکان دێــت، کــە 
چەندیــن زاراوەی وەکــو کورتــی، کۆرتــی کوهــی، گۆتــی.. دەربڕینــن لــە هەمــان 
یــان  نزیــک  وشــانە  ئــەم  هەمــوو  کــە  هەیــە  لەوجــۆرەش  بۆچوونــی  پێکهاتــەو 
هاوشــێوەی زاراوەی کــورد-ن. ئــەم پێکهاتەیــە لــە چیاکانــی زاکــرۆس ژیــاون و 
ــۆ ناوەڕاســت و  ــە خــوارەوە ب ــە دابەزیوونەت ــە ئەمان ــە ک ــی لەوجــۆرە هەی بۆچوون
ــە  ــەڵام ل باشــوری میســۆپۆتامیاو دەســتیان بەســەر ســۆمەرو ئەکــەددا گرتــووە، ب
ســەدەی 25ی پێــش زاینــدا پاشــای ئــور لێیــان راپەڕیــوەو پاشەکشــەی پێکــردوون 

و ناچاربــوون بگەڕێنــەوە بــۆ چیاکانــی زاکــرۆس. 

کاشــای، کاســای، کاشــی، کاســی یەکێکــی تــرە لــەو پێکهاتانــەی کــە لــە زاکــرۆس 
ژیــاون و بــە کاشــوش یــان کوســی ناوبــراون. لــە راســتیدا ســەبارەت بــە رەچەڵەکــی 
لــە  ئاشــکرایەو  ئــەوەی  بــەڵام  نیــە،  لەبەردەســتدا  ئەوتــۆ  زانیــاری  کاشــیەکان 
یــان  بــاس کــراوە ئەوەیــە کــە کاشــیەکان پێکهاتەیەکــی چیایــی  ســەرچاوەکاندا 
چیانشــین بــوون و لــە مێژوویەکــی کۆنــەوە لــە بەشــی ناوەڕاســتی زنجیــرە چیاکانــی 
زاکرۆســدا ژیــاون، واتــە لــە باشــوری ئاکبتــان یــان هەمەدانــی ئێســتا یــان روونتــر 
بڵێیــن لــەو جوگرافیایــەی کــە ئێســتا پێــی دەگوترێــت لوڕســتان. کاشــیەکان لــە 
ســەدەی هــەژدەی پێــش زایینــدا زیاتــر دەرکەوتــوون و دەســتیان بەســەر بابلــدا 

گرتــووەو دەوڵەتێکیــان بــە نــاوی دەوڵەتــی کاشــی دامەزرانــدووە، کــە ئــەو دەوڵەتــە 
پێیشــی وتــراوە دەوڵەتــی کاردۆنیــا. کاشــیەکان نزیکــەی پێنــج ســەدە فەرمانڕەوایــی 

ــان کــردووە.  بابلی

ســوباری یەکێکــی تــرە لــەو پێکهاتانــەی کــە لــە میســۆپۆتامیاو ئەناتۆڵیــاو ســوریا 
ژیــاوەو زۆر جــار لــە رووی ئاشــوریەکاندا وەســتاوە، بــەڵام لــە کۆتایــی دەســەڵاتی 
ــاوی  ــەو ن ــری ئ ــان لەب ــەو ی ــە شــوێنی ئ ــاوەو ل ــاوی ســوباری نەم ئاشــوریەکاندا ن
ــان  ــەر ســوباریەکانن و ناوی ــری ه ــە نای ــدێ پێیانوای ــە هەن ــووە، ک ــری دەرکەوت نای
پێکهاتەیەکــی  بــە  نایــری  کــە  لەوجــۆرەش هەیــە  هــەروەک بۆچوونــی  گــۆڕاوە. 
بۆچوونــی  هەروەهــا  دەکــەن.  ســەیر  ســوبارییەکان  لــە  جیــاواز  ســەربەخۆو 
لەوجــۆرەش هەیــە کــە میتانــی بــە بەشــێک لــە ســوباری دادەنێــت، کــە میتانیــەکان 
لــە ناوەڕاســتی هــەزارەی دووەمــی پێــش زاینــدا جۆرێــک لــە دەســەڵاتیان هەبــووە. 
ئاشــکرایە ئــەم پێکهاتەیــەش لــە ژێــر هــەرکام لــەو ناوانــەی ســەرەوەدا بــاس بکرێــت، 
ــردا بەشــدارییان  ــی دوات ــە قۆناغەکان ــان ل ــە پاشــماوەو نەوەکانی ــە ک ــی تیدانی گومان
بۆچوونــی  کــردووە.  کوردیــدا  ئیتنۆســی  پێکهێنانــی  و  کــوردی  ئیتنۆگێنــزی  لــە 
ــەکان.  ــەوە ســەر هۆریی ــی و ســوباری دەبەن ــی و میتان ــە مان ــە ک لەوجــۆرەش هەی
ئــەم ناوچەیــە  لــە لایــەک پێکهاتەکانــی  ئــەو راســتیە دەســەلمێنێت کــە  ئەمــەش 
پەیوەندییــان بەیەکتــرەوە هەیــەو دەشــێ لــە رووی رەچەڵــەک و رەگوڕیشــەوە 
هاوبــەش بــن. دووەم زۆری نــاوی پێکهاتــەکان دەشــی گوزارشــت لــەوە بــکات کــە 
تــەرازووی هێــز دەوری بینیــووە لــە دەرکەوتنیانــدا. لــە ئەنجامــی بەهێزبــوون یــان 
لاوازبوونــدا نــاو بەنــاو پێکهاتەیــەک دەرکەوتــووەو یەکێکــی تــر لەبەرچــاو ونبــووەو 
ــازە  ــە ت ــەو پێکهات ــەڵام دەشــێ ئ ــووە، ب ــر دەرکەوت ــی ت ــە شــوێنەکەیدا پێکهاتەیەک ل

ــت.  ــی پێشــووتر بووبێ ــەوەی پێکهاتەکان ــان ن ــراوە ی ــووە درێژک دەرکەوت

ــش  ــژووی پێ ــە مێ ــاو ســوریادا ل ــوری میســۆپۆتامیاو ئاناتۆڵی ــە باک ئاشــکرایە ل
دەرکەوتینــی مــادو پارســدا چەنــد پێکهاتەیەکــی تــر بــۆ مــاوەی دوورودرێــژ ژیــاون 
کــە تێکــەڵاوی و رەنگــە خزمایەتیشــیان لەگــەڵ ئــەو پێکهاتانەدا هەبووبێت، کە پێشــتر 
باســمان کــردن. لــە پێشــەنگی ئــەو پێکهاتانــە هۆرییــەکان یــان خۆرییــەکان دێــت کــە 
وشــەی هــۆری یــان خــۆری هەڵگــری مانــای پەرســتنی خــۆرەو ئەوانەشــی کــە بــە 

ــوری میســۆپۆتامیا  ــە باک ــەکان ل ــە خۆرپەرســتبوون. هۆریی ــراون، وات ــۆری ناوب ه
ژیــاون و خەڵکــی رەســەنی ناوچەکەبــوون. ئــەوەی ئاشــکرایە بەپێــی ســەرچاوە 
ــە رەچەڵەکــی ســامین.  ــە ل ــە رەچەڵەکــی ئاریــن و ن ــە ل مێژووییــەکان هۆرییــەکان ن
لــە ســەروەختی لاوازبوونــی ســۆمەرییەکان لــە باشــورو هیتیــەکان لــە باکــور، 
هۆرییــەکان بــە نــاوی میتانیــەکان گەشــەیان بــە دەســەڵاتی خۆیــان داو لــە ســەدەی 
یانزەیەمــدا دەســەڵاتەکەیان زۆر فراوانبــوو، بــەڵام دەســەڵاتی هیتیــەکان جارێکــی تــر 
لــە باکــوری ســوریادا دەرکەوتــوو، بــووە هــۆی ســنووردارکردنی دەســەڵاتی میتانیــە 
هۆریــەکان. لــەو ســەروەختەدا دەســەڵاتی ئاشــورییەکان تــەواو پــەرەی ســەندو 

هــەردوو دەســەڵاتی هیتیــەکان و هۆرییــە میتانیەکانــی تــەواو لاواز کــرد. 

یەکێکــی تــر لــەو پێکهاتانــەی کــە لــە ناوچەکــەدا ژیــاوە، مانیەکانــە، کــە لــە باکــوری 
رۆژئــاوای ئێرانــدا بــوون و باســی ئــەوە دەکرێــت کــە ئەمانە لە دەوروبەری ســەدەی 
چــواردە تــا کۆتایــی ســەدەی نۆیەمــی پێــش زایــن خاوەنــی دەســەڵاتی خۆیــان بــوون. 
دیاکۆنــۆف دەڵێــت: مانــا لــە کۆتایــی ســەدەی هەشــتەمی پێــش زاینــدا ســوودی 
لــە شــەڕو ناکۆکیەکانــی نێــوان ئاشــوورو ئۆراتــو وەرگــرت، خــۆی بەهێزکــرد و 
تــەواوی ناوچەکانــی دەوروبــەری دەریاچــەی ورمــێ تــا دەگاتــە چیاکانــی ناوچــەی 
ــر  ــدەوە ژێ ــاوای گەڕان ــی ژمــارە چــواری- رۆژئ ژمــارە ســێ و بەشــێکی ناوچەکان
رکێفــی خــۆی... مانیــەکان بــە یارمەتــی ئاشــورییەکان لــە ســاڵی 743ی پێــش زایینــدا، 
ــە  ــە راســتیدا دەرکەوتنــی مــادەکان ل توانیــان دەســەڵاتی ئۆراتــو تێکبشــکێنن)30(. ل
قۆناغێکــدا بــووە، کــە مانیەکانــی ئامادەبوونیــان هەبــووەو شــوێنی نیشــتەجێبوون و 
ژیانیشــیان هەمــان ناوچــە بــووە، بۆیــە جۆرێــک لــە تێکەڵاوبــوون یــان تێکەڵاوکــردن 
ئاشــوریەکان،  تەنانــەت ســەرچاوە  پێکهاتەیــەدا دەبینرێــت.  ئــەم دوو  نێــوان  لــە 
دامەزرێنــەری دەوڵەتــی میدیــا کــە بــە دیاکــۆ ناودەبــەن وەکــو ســەرکردەیەکی مانــی 
نــاوی دەهێنــن. بــەڵام ئــەوە هیــچ لــەو راســتیە ناگۆڕێــت کــە مانیەکانیــش وەکــو 
پێکهاتەکانــی تــری ناوچەکــە دواتــر بەشــدارییان لــە ئیتنۆگینــزی کــوردی و پێکهێنانی 

ئیتنۆســی کوردیــدا کــردووە.

لۆڤیــەکان پێکهاتەیەکــی کۆنــی ناوچەکــەن کــە لــە باشــورو باشــوری رۆژزاوای 
ئاناتۆڵیا ژیاون و لە سەدەی شانزە بۆ سەدەی سیانزەی پێش زاین لەم ناوچەیەدا 
دەســەڵاتیان هەبــووە، بــەڵام پێدەچێــت دواتــر لــە نێــو هیتیەکانــدا توابنــەوە. بــە پێــی 

ئــەو فەرهەنگــەی کــە ســۆارن حەمــەڕەش بــۆ پەیوەنــدی نێــوان زمانــی کــوردی و 
زمانــی ئــەو پێکهاتانــەی ناوچەکــەی کــردووە کــە پێــش دەرکەوتنی ئیتنۆســی کوردی 
لــە ناوچەکــەدا ژیــاون، دەردەکەوێــت کــە نزیکــی و پەیوەنــدی بەهێــز هەیــە لــە نێــوان 
ــوەی کارتێکــردن  ــە چوارچێ ــا ل ــەوەش تەنی ــە ئ ــدا، ک ــی کوردی ــی و زمان ــی لۆڤ زمان
ــەکان بەشــدارییان  ــە لۆڤی ــت ک ــەوە دەچێ ــۆ ئ ــر ب ــو زیات ــە، بەڵک و دراوســێیەتیدا نی
کردبێــت لــە پێکهێنانــی ئیتنۆســی کوردیــداو ئــەو هاوشــێوەبوونەی چەندیــن وشــەو 
زاراوە لــە نێــوان زمانــی کــوردی و زمانــی لۆڤیــدا، ئــەوە دەگەیەنێــت کــە لۆڤیــەکان 

بەشــداربوون لــە پێکهێنانــی کــورددا. 

ــی  ــە ســەدەی هەژدەیەم ــە ل ــن، ک ــە هیتیەکان ــاری ناوچەک ــری دی ــی ت پێکهاتەیەک
پێــش زاینــدا دەرکەوتــوون و بەپێــی ســەرچاوەکان دەســەڵاتێکیان دروســتکردووە، 
مــاوەی نزیکــەی پێنــج ســەدە بەردەوامبــووە. ئــەم پێکهاتەیــە لــە باشــورو باشــوری 
بەجۆرێــک  دەســەڵاتەکەیان  ژیــاون.  ســووریادا  باکــوری  ئەناتۆڵیــاو  رۆژئــاوای 
بەهێزبــووە، لــە ســەرەتای ســەدەی شــانزەیەمی پێــش زاینــدا پەلامــاری بابلیــان 
داوەو داگیریــان کــردووەو چییــان دەســتکەوتووە لەگــەڵ خۆیــان بردوویانــە، بــەڵام 
تیایــدا نەماونەتــەوە. دوای ئــەوە دەســەڵاتەکەیان لاواز بــووە، بــەڵام هەتــا کۆتایــی 
ــاری  ــی ئاشــوری پەلام ــەی دەوڵەت ــا ئەوکات ــاون ت ــن م ــش زای ســەدەی هەشــتی پێ
ــاوە.  ــە دەســەڵاتیان هێن ــی ب ــووەو کۆتای ــدا گرت داون و دەســتی بەســەر ناوچەکانی
هیتیــەکان زمانــی تایبەتــی خۆیانیــان هەبــووەو بۆچوونــی لەوجــۆرە هەیــە کــە ئەمــان 
ــا  ــەش ت ــەم بۆچوون ــەڵام ئ ــن. ب ــەکان بووب ــدۆ ئەوروپی ــی هین ــی زمان ســەربە خێزان
ئەندازەیەکــی زۆر تەمومژاویــە، چونکــە گومــان دەکرێــت کــە لــە ســەدەی هــەژدەی 
میســۆپۆتامیاو  باکــوری  گەیشــتبێتە  ئەوروپیــەکان  هینــدۆ  کۆچــی  زاینــدا  پێــش 
ئەناتۆڵیــاو زاکــرۆس، بۆیــە دەشــێ کاتــێ خێڵــە کۆچــەرە هینــدۆ ئەوروپیــە ئارییــەکان 
بــە ئاراســتەی بانەکانــی ئێــران و ناوچەکــە کۆچیــان کردبێــت، هەنــدێ لــەو خێڵانــە 
ــەکان باڵادەســت  ــە ئاریی ــی خێڵ ــەوە زمان ــەو رێگای ــن و ل ــەکان بووب تێکــەڵاوی هیتی
بووبێــت بەســەر زمانــی هیتیەکانــدا. بێگومــان هیتیەکانیــش وەکــو پێکهاتەکانــی تــری 

ــدا کــردووە.  ــزی کوردی ــە ئیتنۆگێن ناوچەکــە بەشــدارییان ل

رەنگــە جێــگای خــۆی بێــت باســی ئــەوە بکرێــت کــە بوونــی رەگــەزی ئــاری 
ــەوە  ــگای هیتیەکان ــە رێ ــدا ل ــی ئیتنۆســی کوردی ــە پێکهێنان وەکــو توخمێکــی ســادە ل

بەشــداری کردبێــت، کــە ئــەوان پێشــتر تێکــەڵاوی خێلــە کۆچــەرە ئارییــەکان بــوون. 
ئەمــەش تــا ئەندازەیــەک ئــەو راســتیە پاســاودەدات کــە رەگــەزی بەشــداربووی 
ــە کــە  ــدا رەگەزێکــی لاواز بێــت، هۆکارەکەشــی ئەوەی ــە ئیتنۆگێنــزی کوردی ــاری ل ئ
رەگــەزی ئــاری تەنیــا لــە رێــگای ئــەو خێڵــە کۆچەرییانــەوە بەشــداری لــە پرۆسێســی 
پێکهێنانــی ئیتنۆســی کوردیــدا کردبێــت کــە لــە رێــگای تێکەڵبوونیــان بــە پێکهاتــە 
رەســەنەکانی ناوچەکــەوە بەشــداری ئیتنۆگێنــزی کوردییــان کــردووە. بێگومــان 
ئــەو بەشــداریکردنەش هەرگیــز ئەوەنــدە بەهێزنەبــووە کــە ئامادەبوونــی رەگــەزی 
ئــاری لــە پێکهێنانــی ئیتنۆســی کوردیــدا بووبێتــە رەگەزێکــی باڵادەســت، بەڵکــو بــە 
پێچەوانــەوە ئەگــەر رەگــەزی ئــاری لــەو رێگایەشــەوە کــە باســمان کــرد بەشــداری 
ــەوا وەکــو رەگەزێکــی لاوازو  ــت، ئ ــی ئیتنۆســی کــوردی کردبێ پرۆسێســی پێکهێنان
تەنانــەت نــاکاراو بەزیــوو بــووە لــەو پرۆسێســەدا، کــە دەشــێ لــە ئاینــدەدا زانســتی 
نەژادناســی لــە رێــگای بۆمــاوە زانــی و پشــکنینی ترشــی DNA یــەوە ئــەوە بــە 

ئاســانی بســەلمێنێت.

هەڵبــەت ئــەم پێکهاتانــەو دەشــێ چەندیــن پێکهاتــەی تریــش کــە لــە چیاکانــی 
زاکــرۆس و باکــوری میســۆپۆتامیادا ژیــاون لــە مــاوەی ســاڵی 2500 ی پێــش 
ــەری ســەرەتای هــەزارەی  ــا دەوروب ــان هەت ــی مــادەکان ی ــا دەرکەوتن ــەوە هەت زاین
یەکەمــی پێــش زاییــن، وەکــو یەکەمیــن ئــەو پێکهاتانــە ســەیر بکرێــن کــە هەریەکەیــان 
ــردووە.  ــدا ک ــزی کوردی ــە ئیتنۆگێن ــان بەشــدارییان ل ــەوەو وەچەکانی ــان ن ــان ی خۆی

ئەگــەر ئــەم پێکهاتانــەی لــە پێشــەوە ناوهێنــران، وەکــو خەڵکــی رەســەنی باکــوری 
میســۆپۆتامیاو ئەناتۆڵیــاو زاکــرۆس ســەیربکرێن، کــە خۆیــان یــان نەوەکانیــان 
هەریەکــە بەجۆرێــک و بەڕێژەیــەک بەشــدارییان لــە ئیتنۆگێنــزی کوردیــدا کردبێــت، 
ئــەوا دەبــێ ئامــاژە بــۆ پێکهاتــەی تریــش بکرێــت کە یان نیشــتەجێی زنجیــرە چیاکانی 
ــەرەو  ــە ب ــوون ک ــە ب ــە کۆچــەرە ئێرانیان ــڵ و پێکهات ــەو خێ ــان ئ ــوون، ی زاکــرۆس ب
ــە  ــدە ل ــوون، هەرچەن ــا هات ــی ئەرمینی ــوان چیاکان ــی نێ ــوری میســۆپۆتامیاو دۆڵ باک
لایەکــی تریشــەوە باســی شــاڵاوی ســکیفی و کیمیــری بــۆ جوگرافیــای میدیــا دەکرێت 
و بەوپێیــەش دەبــێ ئەوانیــش کاریگــەری یــان بەشــدارییان لــە ئیتنۆگێنــزی کوردیــدا 
هەبووبێــت، بــەڵام ئەمــە تەنیــا ئەگــەرو گریمانەیەکــە، چونکــە پێناچێــت شــاڵاوی 
ئەمــان گەیشــتبێتە باکــوری میســۆپۆتامیاو چیاکانــی زاکــرۆس و بەوپێیــەش ناشــێت 



عەتا قەرەداخی

205

رۆڵێکــی دیــاری ئەوتۆیــان لــە پێکهێنانــی ئیتنۆســی کوردیــدا هەبووبێــت، هەرچەنــدە 
بۆچوونــی لەوجــۆرەش هەیــە پێداگــری لــە رۆڵــی ئــەم خێڵانە دەکات و لە بەشــەکانی 
دواتــردا رووناکیــان دەخریتــە ســەر. ئــەوەی لــەم قۆناغــەدا واتــە لــە هــەزار ســاڵی 
یەکەمــی پێــش زاینــدا، دیــارو لەبەرچــاوە، کۆچــی خێڵــە ئێرانیەکانــە بــەرەو رۆژئــاوا 
کــە دەشــێ بــە شــەپۆلی مــادو پارســوا ناوببرێــت لەگــەڵ بوونــی کاردۆخیــەکان. لــەم 
بارەیــەوە ڤیلچێڤســکی دەڵێــت: هاتنــی ئەمانــە گۆڕانێکــی بنەڕەتــی ســیمای ئیتنیکــی 
زۆربــەی شــوێنە چیاییەکانــی ناوچەکــەی داهێنــاو ئاخافتنــی ئێرانــی دەســت پێــدەکات 
و جێــگای زمانانــی ناوچەیــی، کــە جــاران لێــرەدا باوبــوون، هەروەها جێــگای زمانانی 

ســامیەکان کــە لــە رۆژئــاواوە هاتبــوون، دەگرێتــەوە)31(. 

کاتــێ باســی کۆچــی ئــەو خێڵــە ئێرانیانــە دەکرێــت کــە بــەرەوە رۆژئــاوای ئێــران 
کۆچیــان کــردووە، مەبەســت لــە دوو گروپــە کــە یەکەمیــان مادەکانــن و دووەمیــان 
پارســوا-ن، كــە پارســوا لــە بنەڕەتــدا خێڵێکــی کۆنــی ئێرانیــن و لــە نێــوان ســەدەی نــۆ 
بــۆ حەوتــی پێــش زایــن لــە باشــوری رۆژئــاوای ئێــران نیشــتەجێ بــوون و یەکێکن لە 
خێڵــە ســەرەکیەکانی ئێــران و بنەماڵــەی هەخامەنشــیەکان کــە مێــژووی فــارس یــان 
روونتــر بڵێیــن مێــژووی ئێــران، لەوانــەوە دەســت پیــدەکات. بێگومــان دەرکەوتنــی 
ــران  ــاوای ئێ ــوری رۆژئ ــی زاکــرۆس و باک ــە چیاکان ــان ل ــادەکان و بڵاوبوونەوەی م
و باکــورو باکــوری رۆژهەڵاتــی میســۆپۆتامیا لەگــەڵ ئــەم شــەپۆلی کۆچکردنــە 
دەردەکەوێــت، بــە تایبەتــی لەگــەڵ درووســتبوونی دەوڵەتــی میــددا زیاتــر رۆڵــی 
میدیــەکان ئاشــکرا دەبێــت. خاڵــی گرنــگ کــە بەرهەمــی ئــەم کۆچکردنــەی خێڵەکانــی 
ــان  ــە زمانی ــە ک ــەم خێڵان ــە ئ ــووە ک ــەوە ب ــاوا، ئ ــەرەو رۆژئ ــوو ب ــاو پارســوا ب میدی
ئێرانــی بــوو، لەگــەڵ خۆیانــدا زمانــی ئێرانیــان گواســتۆتەوە بــۆ ئــەو ناوچانــەی لێــی 
نیشــتەجێبوون و تیایــدا ژیــاون. پێشــتر دانیشــتوانی ناوچەکــە زمانــی ناوچەیــی 
دانیشــتوانی  بــە  خێڵانــە  ئــەم  تێکەڵاوبوونــی  لەگــەڵ  بــەڵام  هەبــووە،  خۆیانیــان 
ــە باڵادەســتبووە بەســەر  ــە ئێرانیەک ــە زمان ــان، وات ــی ئەم ــە، زمان رەســەنی ناوچەک
زمانــە ناوچەییەکانــدا. هــەر لێرەوەیــە کــە باســی ئــەوە دەکرێــت زمانی کــوردی کە لە 
ئەنجامــی باڵادەســتبوونی زمانــی ئــەم خێڵــە کۆچەرییانــە بەســەر زمانــە ناوچییەکاندا 
پێكهاتــووە. زمانــی دانیشــتوانی ناوچەکــە بووەتــە زمانێکــی ســەربە خێزانــی زمانــە 
ــە دوای ئــەم کۆچکردنــەو  ئێرانیــەکان، یــان بــە واتایەکــی تــر زمانــی کــوردی کــە ل

ــە  ــان ب ــە، ی ــی هەی ــووە، رەگوڕیشــەی ئێران ــزی کــوردی پێکهات پرۆسێســی ئیتنۆگێن
دەربرینێکــی تــر ســەربە خێزانــی زمانــە ئێرانیەکانــە، ئەگەرچــی ئــەوەش یەکێکــە 
لــە بۆچوونــەکان کــە کــورد پێشــتر زمانەکەیــان یافیتــی بــووەو دواتــر گــۆڕاوە بــۆ 

زمانێکــی ســەربە خێزانــی زمانــە ئێرانیــەکان. 

میدیــا  دەوڵەتــی  دروســتبوونی  و  مــادەکان  بەهێزبوونــی  زیاتــر  بێگومــان 
و مانــەوەی وەکــو دەســەڵاتێکی بەهێــز بــۆ مــاوەی ســەدەو نیوێــک لــە باکــوری 
ــی  ــە تایبەت ــە باکــوری میســۆپۆتامیا ب ــی ب ــران و گەیشــتنی هەژموون ــاوای ئێ رۆژئ
دوای روخاندنــی دەوڵەتــی ئاشــووری، کاریگــەری زۆری لەســەر ناوچەکە هەبووەو 
زۆرینــەی  لــە  وای  دەوڵەتــە  ئــەو  دەســەڵاتی  و  میدیــا  دەوڵەتــی  ئامادەبوونــی 
دەســتەبژێری رۆشــنبیری ناسیونالیســتی کــوردی کــردووە، بەشــێوەیەکی نزیــک لــە 
رەهــا پێداگــری ئــەوە بکــەن کــە کــورد نــەوەی مادەکانــە. راســتە ناکرێــت بەشــداری 
مــادەکان لــە پرۆسێســی ئیتنۆگێنــزی کوردیــدا رەتبکرێتــەوە، بــەڵام بەڵگــەی پێویســت 
لەبەردەســتدا نیــە بیســەلمێنێت مــادەکان یەکێکــن لــەو پێکهاتــە ســەرەکیانەی کــە 
ئیتنۆســی کوردییــان پێکهێنــاوە، نــەک ئــەوەی کــورد نــەوەی خوێــن پاکی ئــەوان بێت، 
بەتایبەتــی کــە نــەک هــەر بەڵگــەی میژوویــی و نەژادناســی پێویســت بــۆ ســەلماندنی 
ــە رووی زمانیشــەوە ناتوانرێــت پەیوەنــدی پتــەو  ــە، بەڵکــو ل ئــەوە لەبەردەســتدا نی
و بەهێــز لــە نێــوان زمانــی کــوردی ئیســتاو مادەکانــدا بدۆزرێتــەوە، بــە تایبەتــی 
ــەوە  ــی مــادەکان ماوەت ــە زمان ــەوەی ل ــە کــە ئ ــان ئەوەی ــەر دوو هــۆکار، یەکەمی لەب
ــەوەی  ــەر ئ ــاون. دووەم لەب ــەو وشــانەش ن ــەی ئ ــەو زۆرین ــک وشــەی کەم کۆمەڵێ
میدیــا زمانــی نووســینی تایبەتــی خۆیــی نەبــووەو بــەو پێیــەش تۆمــاری ســەبەخۆی 
خۆیــی نەبــووەو بەگشــتی مێــژووی میدیــا لــە پەراوێــزی مێــژووی ئاشــوورو بابــل 
و یۆنانــەوە هەڵهێنجــراوە. هــەروەک ئاشــکرایە کــە کەلتــوری میدیــا بــە تایبەتــی 
ئــەوەی کــە کەلتــوری دەوڵەتــداری و بەڕێوەبــردن بــووە، کەوتووەتــە دەســتی 
هەخامەنشــیەکان و ئەوانیــش وەکــو کەلتــوری خۆیــان واتــە کەلتــوری هەخامەنشــی 

ــە باشــرین بــاردا بــە کەلتــوری ئێرانــی تۆمــار کــراوە. تۆماریــان کــردووە، یــان ل

لــە  لەناوبــردو  ئــەوەی کــە کۆرشــی هەخامەنشــی دەوڵەتــی میدیــای   دوای 
شــوێنەکەیدا یەکــەم دەوڵەتــی فارســی بــە نــاوی دەوڵەتــی هەخامەنشــی دامەزرانــدو 
درێژکــراوەی  هــەر  هەخامەنشــی  دەوڵەتــی  کــە  دەدرا  وانیشــان  ماوەیــەک  بــۆ 

دەوڵەتــی میدیایــە، بــەڵام دواتــر ئــەوە ئاشــکرا دەبێــت کــە دەوڵەتــی تــازە دروســتبوو، 
دەوڵەتــی فارســەو ناوهێنانــی میدیــا، یــان مــادەکان تەنیــا هــەر بــۆ دوورخســتنەوەی 
کێشــەیە لــە لایــەن مادەکانــەوە. هەرچەنــد لــە ســەرەتاوە دەســەڵاتە ناوچەییەکانــی 
ــە ئێســتا  ــەی ک ــەو ناوچەی ــان ل ــران ی ــاوای ئێ ــە باکــوری رۆژئ ــەوەو ل ــا هێڵران میدی
ئازەربایجانــی ئێرانیــە میدیــای بچــووک وەکــو دەســەڵاتێکی بەهێــزی ناوچەیــی 
ــەی هەخامەنشــیەکان  ــی بنەماڵ ــوێ، دەوڵەت ــی ن ــە راســتیدا دەوڵەت ــەڵام ل ــەوە، ب مای

ــوون.  ــی خــاوەن هەژمــوون و دەســەڵات ب ــە بنەماڵەیەکــی فارســی ئێران ــوو، ک ب

ــەک  ــا ئەندازەی ــژووی ت ــی مێ ــۆ ماوەیەک ــا ب ــی میدی ــان دەســەڵاتی دەوڵەت بێگوم
درێــژو، دەســەڵاتی بەســەر زۆرێــک لــەو جوگرافیایــەدا کــە دواتــر وەکــو زێــدو 
نیشــتیمانی کــورد ناســراوەو، رەچەڵەکــی میدییەکانیــش وەکــو گەلێکــی ئێرانــی و 
نیشــاندانی میدیــەکان وەکــو باپیــرەی تــەوای کــورد، رۆڵــی هەبــووە لە دروســتکردنی 
بــەڵام  دواتــردا،  قۆناغەکانــی  لــە  کــورد  لای  ئێرانیبــوون  ئینتیمایــی  و  هەســت 
ســەرباری نزیکــی یــا بەشــداریکردنی میدیــا یــان مــاد لــە ئیتنۆگێنــزی کوردیــدا، 
ناشــێت ئــەو بۆچوونــە بســەلمێندرێت کــە کــورد تەنیــا نــەوەی میدیەکانــە. لێرەشــەوە 
ئــەو بۆچوونــە بــە تەواوەتــی دەکەوێتــە بــەردەم گومانــەوە کــە دەوڵەتــی میدیــا 
دەوڵەتێکــی کــوردی بووبێــت، بەڵکــو بۆچوونــی دروســت ئەوەیــە کــە دەوڵەتــی 
میدیــا دەوڵەتێــک بــووە کــە خێڵەکانــی مــاد لــە باکــورو رۆژئــاوای ئێرانــدا دروســتیان 
کــردووەو دەوڵەتێکــی ئێرانــی بــووەو بــۆ مــاوەی ســەدەو نیوێــک بــەردەوام بــووە، 

ــووە.  ــی نەب ــران بوون ــەو ســەردەمە وشــەی ئێ ــۆ ئ ئەگەرچــی ب

پاشــان بنەماڵەیەکــی تــری ئێرانــی کــە هەخامەنشــیەکان بوون بنەماڵــەی میدیایان 
ــان دەســتیان بەســەر دەوڵەتەکــەدا گرتــووە.  ــە دەســەڵات دوورخســتۆتەوەو خۆی ل
لــە راســتیدا زۆرێــک لــە ســەرچاوە مێژووییــەکان، دەوڵەتــی هەخامەنشــی وەکــو 
درێژکــراوەی دەوڵەتــی میدیــا بــاس دەکــەن، بــەڵام دروســتتر ئەوەیــە کــە هــەردوو 
دەوڵەتەکــە وەکــو دەســەڵاتی ئێرانــی بــاس بکرێــن، کــە لــە هــەر قۆناغــەو بنەماڵەیــەک 
لــە دوای هەخامەنشــیەکانیش دروســتبوونی  تەنانــەت  کــردووەو  فەرمانڕەوایــی 
ــان دەســەڵاتداری  ــراوەی هەم ــی ئەشــکانی و پاشــان ساســانی هــەر درێژک دەوڵەت
ئێرانیــە، کــە بنەماڵەیــەک دەســەڵاتی تیــدا گرتوونەتــە دەســت. دەوڵــەت و دەســەڵاتی 
ــە ئیتنۆگێنــزی  ــان هەبــووە ل ــا چەندێــک رۆڵی ــی ت ــە نەرێن ــان ب ــی ی ــە ئەرێن ــی ب ئێران



گوتاری ناسیونالیزم

208

ــەوە، ئەویــش یەکــەم  ــی رەتبکرێت ــە تەواوەت ــت ب ــان بابەتێکــە ناکرێ ــدا، ئەوەی کوردی
لەبــەر ئــەوەی ئــەو جوگرافیایــەی کــە ئیتنۆســی کــوردی تێــدا دەرکەوتــووە، بەشــێکی 
لــە ســنووری دەســەڵات و قەڵمەڕمــڕەوی دەوڵەتــە ئێرانیەکانــدا بــووە.، بێگومــان 
ئــەوەش کاریگــەری خۆیــی هەبــووە. دووەم بەهــۆی کۆچــی بــەرەو رۆژئــاوای 
خێڵــە میدیایــی و پارســیەکانەوە، زمانــی ئێرانــی گەیشــتووەتە چیاکانــی زاکــرۆس و 
باکــوری میســۆپۆتامیاو لــە ئەنجامــی تێکەڵاوبــوون بــە زمانــی پێکهاتــە ناوچەییەکانی 
ئــەو پێکهاتانــەی کــە ئــەو کات لــە ناوچەکــەدا ژیــاون لەگــەڵ رۆیشــتنی کاتــدا زمانــی 
کــوردی دروســتبووە، کــە دیــارە رەگــەزو توخمــی ئێرانــی لــەو زمانــە نوێیــەدا 
کــە دروســتبووەو زمانــی کوردیــە لــە توخــم و رەگــەزی زمانــە ناوخۆیــی یــان 
ناوچەییــەکان زیاتــر بــووە، هەربۆیــە ســەرئەنجام زمانــی دروســتبووی کــوردی 
زیاتــر بــە لای رەگــەزە ئێرانیەکــەدا شــکاوەتەوەو ئــەوەش هــۆکاری ســەرەکیە کــە 

زمانــی کــوردی ببەســترێتەوە بــە خێزانــی زمانــە ئێرانیەکانــەوە. 

هــەروەک کاتــێ ئیمــە باســی توخــم و رەگــەزە هاوبەشــەکانی پێکهێنانی ئیتنۆســی 
کــوردی دەکەیــن، ئەوەشــمان لەبەرچــاوە، کــە بۆچوونێــک لــە لای کــورد خــۆی 
ــەش  ــەو پێی ــەو ب ــەزی ئاری ــە رەگ ــورد ل ــە ک ــە گوای ــش ئەوەی ــە ئەوی ــووە، ک جێگیرب
کــورد پێکهاتەیەکــی هیندۆئێرانیــەو لــەم روانگەیەشــەوە، تــا ئەندازەیــەک پێداگیــری 
لــە خوێنــی پاکــی کــورد دەکرێــت بــەوەی راســتەوخۆ ســەربەڕەگەزی ئارییــە. بــەڵام 
ئــەوە ئاشــکرایە کــە ئەســتەمە خوێنــی خاوێــن و رەگــەزی تــاک دەمــار بدۆزرێتــەوە. 
لــە رەگــەزی ئاریــە،  لــەوەی کــە ناتوانرێــت بســەلمێندرێت کــورد  ئەمــە بێجگــە 
هەروەهــا باســکردن لــە خوێنــی پاکــی کــوردی هەرگیــز ناســەلمێندرێت. هــەر لێــرەدا 
بۆچوونێــک ســەبارەت بــە ڕای پ. لێــرخ ســەبارەت بــە کــوردەکان هەیــە کــە دەڵێــت: 
ــی  ــی دەزان ــی ســەرووی هیندۆئەوروپای ــەوەی خاڵدیەکان ــە ن ــرخ کــوردەکان ب پ. لێ
کــە ناخیــان پــڕ لــە هێــزی ئاریایــی بــوو.. بــەڕای پ. لێــرخ کــوردەکان لــە دەســتپێکی 
مێــژووەوە هاتوونەتــە ناوچــە شــاخاوییەکانی ئێســتایان و زۆر بــە پاکــی خۆبوونــی 
دەڵێــت:  لێــرخ  پ.  کــوردەکان  رەچەڵەکــی  بــە  ســەبارەت  پاراســت)32(.  خۆیــان 
کــوردەکان نــەوەی ئــەو خاڵدیــە ئێرانیــە جەنــگاوەرە جەربەزانــەن کــە دانیشــتوانی 
چیــاکان بــوون و گیانێکــی جەنگاوەرانــەی بەرزیــان هەبــوو، لــە هــەزارەی ســییەمی 
ــە  ــەو فــورات)33(. مەبەســتمان ل ــدا هەتنەخــوارەوە بــۆ دەشــتەکانی دیجل پێــش زاین

هێنانــەوەی راوبۆچوونــی پ. لێــرخ ئەوەیــە کــە بڵێیــن ســەرباری ئــەو بۆچوونانــەی 
ــی تریــش  ــەوە، بۆچوون ــی ئیتنۆســی کــوردی هێنامانن ــۆ شــێوازی پێکهێنان پێشــتر ب
هەیــە کــە پێیوایــە کــورد نــەوەی راســتەخۆی خاڵــدی یــان کاڵدیەکانــن. بێگومــان 
لێــرەدا مەبەســت رەتکردنــەوەی تــەواوی بۆچوونەکــەی لێــرخ نیــە، چونکــە دەشــێت 
خاڵدیەکانیــش وەکــو چەندیــن پێکهاتــەو گروپــی تــر بووبنــە رەگــەزو توخمی بەشــدار 
لــە پێکهێنانــی ئیتنۆســی کوردیــدا، بــەڵام هەرگیــز ناتوانرێــت ئــەوە بســەلمێنرێت کــە 
کوردەکانــی ئەمــڕۆ نــەوەی راســتەوخۆ یــان خاوێنــی خاڵدیەکانــن. مەبەســتمان لــەم 
قســەیەش ئەوەیــە کــە ناشــێت کــوردەکان تەنیــا یــەک ســەرچاوەی نەژادییــان هەبێت. 

دیــارە ئــەو بۆچوونــەی لێــرخ ســەرچاوەیەکی کۆنتــری هەیــەو دەگەڕێتــەوە 
بــۆ ئا.ئــا. کوونیــک، کــە کوونیــک ســەرچاوەی بۆچوونەکــەی پ.لێرخــی پێشــتر 
بەمشــێوەیە داڕشــتووە: کوونیــک بــە پشــتگیری زانیاریە مێژووییــەکان پەیوەندارێتی 
کــورد و کەلتــورە دێرینەکانــی رۆژهەڵاتــی نزیــک نیشــان دەدات و بــە یاریــدەی 
مەســەلەی رەســەنی ئێرانــی زمانــی کــوردی، کــە ئەوســاکە لــە زانســتدا چەســپابوو، 
ــدەدات رەســەنی ئێرانێتــی و ئاریەتــی نــەک هــەر خاڵدیەکانــی ئینجیــل، بەڵکــو  هەوڵ
ــە بۆچوونــی  هەمــوو کەلتــورە کۆنەکانــی رۆژهەڵاتــی نزیــک بســەلمێنێ)34(. کەوات
ــاری نیشــان  ــی و ئ ــە ئێران ــش ب ــدی و خاڵدی ــەوەی خاڵ ــە ن ــورد ب ــە، ک ــرخ ئەوەی لێ
ــە  ــورد ب ــی ک ــەک دانان ــە لای ــرد ل ــۆ ک ــان ب ــو پێشــتریش ئاماژەم ــەڵام وەک دەدات. ب
نــەوەی خاڵدیــەکان و بەســتنەوەی خاڵدیەکانیــش بــە رەســەنی ئێرانــی و ئارییــەوە 
ناســەلمێندرێت، لــە لایەکــی تــرەوە ئەمــە دژی ئــەو تێزەیــە کــە پێداگــری لەســەر ئــەوە 

دەکات کــورد نــەوەی خاوێنــی تاکــە پێکهاتــە یــان گروپێــک بێــت. 

ــە پێکهاتنــی ئیتنۆســی کــوردی، بۆچوونــی مینۆڕســکی و  بێگومــان ســەبارەت ب
بۆچوونــی ن. ی. مــار بایەخــی تایبەتیــان هەیــە. بــەڵام تیۆریــی مینۆرســکی بــۆ 
ریشــەی کــوردو چۆنێتــی پێکهاتنــی ئیتنۆســی کــوردی ســەرباری لێکۆڵینەوەکانــی 
خــۆی زیاتــر پشــتی بــە بۆچوونێکــی مێژوونووســی ئەڵمانــی بارپۆڵد جــۆرج )1776-
1831( بەســتووە، کــە دەڵێــت: کــورد نیــوەی لــە ئارامەیــک واتــە ئەرمەنیــەکان و 
ــە جیهانــدا  ــە مادەکانــەوە هاتــووە. هــەر لەســەر ئــەم بنەمایــەش ل نیوەکــەی تــری ل
تیــۆری )مــاد(ەکان گەشــەی پێــدرا)35(. دواترمینۆڕســکی پــەرەی بــەم بۆچوونــەی 
بارپۆڵــد جــۆرج داو بەســتنەوەی کــورد بــە مادەکانــەوە، یــان دانانــی کــورد بــە 

نــەوەی مــاد، یــان نیشــاندانی کــورد وەکــو گەلێکــی ئێرانــی، یــان نزیــک لــە فارســەکان 
و تەنانــەت دانانــی کــورد بــە گەلێکــی ئێرانــی هینــدۆ ئەوروپــی و تــا ئەولاتریــش بــە 
رەگــەز ئــاری بەشــێکی لــەم بۆچوونــەی بارپۆڵــد جۆرجــەوە هاتووەو مینۆڕســکی لە 
چوارچێــوەی لیکۆڵینــەوەدا پەرەیپێــداوەو خســتوویەتیە چوارچێــوەی تیۆرییەکــەوە، 

کــە لــە بەرامبــەر تیۆریــی مــاردا دادەنرێــت. 

یــان  بباتــەوە ســەر ئێرانــی  مینۆڕســکی زیاتــر دەیەوێــت رەچەڵەکــی کــورد 
هیندۆئەوروپــی، ئــەوەش لــە رێــگای بەســتنەوەی کــوردەوە بــە میدیەکانــەوە وەکــو 
گەلێکــی ئێرانــی نیشــان دەدات. لــەم رووەوە دەڵێــت: زۆر رێــی تێدەچێــت کــە کــورد 
لــە تێکەڵاوبوونــی دوو خێڵــی چوونیــەک پێکهاتبێــت کــە بریتیــن لــە ماردونــی و 
کیرتیونــی، کــە بــە زاری میــدی زۆر لەیەکتــر نزیــک دەدوان، لــە لایەکــی تــرەوە 
بەدڵنیایــەوە لەکاتــی کۆچکردنیــان بــەرەو رۆژئــاوا، لایەنــی تــر لــە بنەماڵــەو رەگــەزی 
ئالــۆزی  لــە جیاتــی پرۆسێســیکی  بــووە)36(. واتــە مینۆڕســکی  تریــان تێکــەڵاو 
ئیتنۆگێنــزی کــوردی کــە توخــم و رەگــەزی جۆراوجــۆر بەشــداری تێــدا کردبێــت بــە 
تایبەتــی لــە پێکهاتــە رەســەنەکانی باکــوری میســۆپۆتامیا، ئــەم کــورد وەکــو نــەوەی 
ــی  ــی دوو خێڵ ــە تێکەڵاوبوون ــە ل ــەوەی ک ــەکان ســەیر دەکات ب ــووی میدی ــە دەیکب ل
میــدی یــان دوو خێــڵ کــە بــە زمانــی میــدی قســەیان کــردووە لەگــەڵ تێکەڵاوبوونــی 
رەگــەزی تــری ناوچەییــدا پێکهاتــووە، بــەڵام ئــەم بایەخێکــی کــەم دەدات بــە رەگــەزو 
توخمــە رەســەنە ناوخۆییــەکان. بــۆ ئەمــەش مینۆڕســکی دەڵێــت: ئەگــەر بمانەوێــت 
لێکۆڵینــەوە لــە باپیرانــی کــورد بکەیــن، ئــەوا پێویســتە بزانیــن کــە ئــەوان بوکهتانــی- 
کــە مینۆڕســکی  ئــەوە دەردەخــات  ئەمــەش  نــەک کاردۆخــی)37(.  بوهتانــی- ن 
بــە تــەواوی پێداگــری لەســەر ئــەوە دەکات کــە کــورد نــەوەی ئێرانیەکانــن و بــە 
ــە رەســەنەکانی  ــەوەی پێکهات ــەک ن ــەکان، ن ــەوە ســەرخێڵە میدی ــراوی دەچن دیاریک
باکــوری میســۆپۆتامیا بــن، هــەر لەبــەر ئــەوەش پەیوەنــدی کــوردو کاردۆخیــەکان 
بــە  ســەبارەت  کــە  لەوبۆچوونانــەی  یەکێکــە  ئەمــە  بێگومــان  دەکاتــەوە.  رەت 
دەرکەوتنــی ئیتنۆســی کــوردی تــا ئەندازەیــەک لــە مێــژووی نوێــی کوردناســیدا 
جێــگای گرتــووە، بــەڵام لــە راســتیدا ئــەم تێروانینــەش بەجۆرێــک لەژێــر کاریگــەری 
و هەژموونــی عەقڵــی رۆژهەڵاتناســی رۆژئاوادایــە، لــە کاتێکــدا کــە ناڕاســتەوخۆ 
ــی  ــی ئێران ــوەی گەلان ــە چوارچێ ــورد ل ــی ک ــۆ دانان ــت ب ــک دەردەکەوێ ــو هەوڵێ وەک

ــە  ــەی ک ــەو پێکهاتان ــی ئ ــی زمان ــارە گۆڕین ــدا. دی ــی و رەگــەزی ئاری ــدۆ ئەوروپ هین
ئیتنۆســی کوردییــان پێکهێنــاوە بــە زمانێکــی ئێرانــی، یارمەتیــدەر بــووە بــۆ داڕشــتنی 

تیۆرییەکــەی مینۆڕســکی.

یەکێکی تر لەو بۆچوونانەی کە هەندێک وەکو تیۆریی سەبارەت بە ئیتنۆگێنزی 
کــوردی، یــان پەیدابوونــی ئیتنۆســی کــوردی باســی دەکــەن، بۆچوونــی یــان تیۆریــی 
ن. ی. مــارە. کــە بــە تیۆریــی یافیتــی یــان جافیتــی-ش ناودەبرێــت. مەبەســت لــە 
یافیتــی کۆمەڵــەی زمانــی کۆنــی قەفقاســە. بۆچوونــی ن.ی. مــار ســەبارەت بــە: 
ئەگــەری یەکێتــی ئەســڵی کاردۆخ- کــورد- لەگــەڵ کارتــی جۆرجــی و پاشــان لێکتــر 
ــەی مینۆڕســکیەوە  ــە پێچەوان ــار ب ــدا، م ــە ســەردەمێکی زۆر کۆن ــان ل جیابوونەوەی
هەوڵــدەدات تیۆرییەکــەی بــە بــە پشتبەســتن بــە بەڵگــەی مێژوویــی و نــەژادی پاســاو 
بــدات، وەکــو بینیمــان ئــەم واتــە مــار لــە لێکدانــەوەی تیۆرییەکەیــدا پشــت بــە بەڵگــەی 
پێچەوانــە دەبەســتێت کــە بریتیــە لــە جیابوونــەوەو هەڵوەشــاندنەوەی پەیوەندیــە 
مێژووییــەکان لــە نێــوان کــوردو کارتفیلــدا )کارتفیــل کۆمەڵــە خێڵێکــی قەوقاســی 
بــوون(، کــە ئــەوەش بــوو بەهــۆی دەرکەوتنــی بۆشــاییەک کــە دەبــوو پڕبکرێتــەوە. 
دیــارە گرنگــی ئــەو بۆشــاییە زۆر کــەم دەبێتــەوە، ئەگــەر ئــەو هاوکێشــە ســیانیەمان 
پەســەند کــرد کــە بریتیــە لــە: کاردۆخ، کارتفیل، کورد)38(. لــەم رووەوە، تیۆرییەکەی 
مــار یــان تیۆریــی یافیتــی، کــە گێڕانــەوەی کــوردە بــۆ خێڵــە قەوقاســیەکان-کارتیل-و 
کاردۆخیــەکان، رووبــەڕووی کێشــەی زمانــی کــوردی دەبــووەوە، بــەڵام ن. ی. مــار 
ــەوەی  ــە گەڕان ــک ک ــکات، بەجۆرێ ــر چارەســەر ب ــی ت ــە رێگایەک ــەوە ب ــداوە ئ هەوڵی
ــدات،  ــو دیاردەیەکــی ئاســایی نیشــان ب ــەکان وەک ــە ئێرانی ــۆ زمان ــی کــوردی ب زمان
نەرێنــی  کاریگــەری  کــوردی  زمانــی  ئێرانیبوونــی  مەســەلەی  کــە  بەجۆرێــک 
لەســەر بۆچوونەکــەی ئــەو ســەبارەت بــە گەڕانــەوەی کــورد بــۆ کاردۆخیــەکان 
ــکات کــە  ــەوە ب ــی ئ ــی نکوڵ ــەم رووەوە ن. ی. مارنەیدەتوان ــت. ل ــەکان نەبێ و کارتیل
ــەوە« ناچــار  ــەر ئ ــە. لەب ــە ئێرانیەکان ــی زمان ــی کــوردی ئەمــرۆ ســەربە خێزان زمان
ــکاری  ــە راســتیدا ملکەچــی گۆڕان ــی کــوردی ل ــکات کــە زمان ــە ب ــەو گریمانەی ــوو ئ ب
قــوڵ بــووەو بەتەواوەتــی لــە زمانــی یافیتیــەوە گــۆڕاوە بــۆ زمانــی ئــاری- ســەر بــە 
ــە دەدا  ــە گێڕانەوەیەکــی کــۆن گەواهــی لەســەر ئەم ــەکان-. ب ــە ئێرانی ــی زمان خێزان
کــە گەوهەرەکــەی ئــەوە بــوو گوایــە کــورد خۆیــان وازیــان لــە زمانــی کۆنــی خۆیــان 

هێنــاوەو زمانێکــی نزیــک لــە زمانــی فارســییان داڕشــتووە)38(. کەواتــە ئــەوەی ن. 
ی. مــار دەیڵێــت راســتەوخۆ دانانــی کــوردە بــە نــەوەی کاردۆخیــەکان.

 بێگومــان بــە گوێــرەی کاردۆخیــەکان و پەیوەندییــان بــە کــوردەوە، یــان دانانیــان 
ــە  ــە بەشــداربوون ل ــەی ک ــەو پێکهاتان ــک ل ــو یەکێ ــان وەک ــورد، ی ــرەی ک ــو باپی وەک
پێکهێنانــی ئیتنۆســی کوردیــدا، شــتێکی رەتنەکراوەیــە، چونکــە بــە پێــی گێرانەوەکانــی 
گەزنەفــۆن لــە ئاناباسیســدا، کاردۆخیــەکان لــە ســاڵی 401ی پێــش زاینــدا هێرشــیان 
کردۆتــە ســەر ئــەو دە هــەزار کەســەی کــە بریتیبــوون لــەو بەکرێگیــراوە یۆنانیانــەی 
لــە بابلــەوە گەڕاونەتــەوەو بــە ســەرزەمینی کاردۆخیەکانــدا تێپەڕیــوون، کــە هەنــدێ 
بــە ناوچــەی هــەکاری و هەندێکــی تریــش بــە ناوچــەی زاخــۆ و زنجیــرە چیاکانــی 
باکــوری میســۆپۆتامیا نــاوی دەبــەن. ئەمــەش بەڵگــەی ئەوەیــە کــە لــەو مێــژووەدا 
کاردۆخیــەکان ئامادەبوونێکــی تەواویــان هەبــووە لــە زێــدی ئێســتای کــورددا. بەپێــی 
هەنــدی بۆچــوون وشــەی »کاردۆخ« نــاوی ئەرمەنیەکانــە بــۆ ئــەو پێکهاتەیــەی 
ــەو  ــە هەمــان ئ ــەش کــە ل ــەم پێکهاتەی ــراون. بێگومــان ئ ــان کــورد ناوب ــە کــورت ی ب
شــوێنەدا بــوون کــە دواتــر نــاوی بــووە بــە نیشــتیمانی کــوردان یــان کوردســتان و لە 
رووی لێکچــوون و نزیکــی وشــەی کاردۆخ لــە کــورد یــان کورتــەوە دەردەکەوێــت 
کــە نزیکــی هەیــە لــە نێــوان کــوردی ئێســتاو کاردۆخیەکانــدا. ئەمــەش دیســان دەبێتــە 
پاڵپشــت بــۆ تیۆرییەکــەی ن. ی. مــار ســەبارەت بــەوەی کــە ئــەو کــورد بــە نــەوەی 
کاردۆخیــەکان دادەنێــت. هــەر ســەبارەت بــە پەیوەنــدی کــورد بــە کاردۆخیەکانــەوە 
هاتــووە: کاردۆخیــەکان ئــەو میلەتــەن کــە لــە هەمــوو لایەکــەوە دانــی پیانــراوە کــە 
راســتەوخۆ بەشــداری لــە ئیتنۆگێنــزی کوردەکانــی ئێســتادا کــردووەو ئــەوەش 
گەیشــتووەتە رادەیــەک کــە لــە هەنــدێ حاڵەتــدا کاردۆخیــەکان هــەر بــە کــورد 
ناودەبــەن، بــەڵام بەشــداریکردنی مــادەکان و خێڵــە ئێرانیەکانــی تــر لــەم پرۆســەیەدا 

هەرگیــز نەبووەتــە ســەلمێندراوێکی زانســتی دانپیانــراو)40(. 

بەهەرحــاڵ، یەکێــک لــە کێشــەکانی هــەم تیۆریــی مینۆڕســکی و هــەم تیۆریــی ن. 
ی. مــار، یــان تیۆریــی یافیتــی یــان جافیتیــک، ئەوەیــە کــە کــورد وانیشــان دەدەن کــە 
لەیــەک ســەرچاوە یــان رەچەڵەکــەوە هاتــووە، بەتایبەتــی لــە تیۆریــی مــاردا. کێشــەی 
ئــەم دوو تێڕوانینــەش ئەوەیــە کــە تەنیــا پشــت بــە بەڵگــەی زمانــی یــان رەچەڵەکــی و 
مێژوویــی دەبەســتن، کــە لــە راســتیدا بــۆ یەکاییکردنــەوەی ســەرچاوەی پێکهێنانــی 

هــەر ئیتنۆســێک دەبــێ هەمــوو بوارەکانــی رەچەڵــەک، مێــژوو، جوگرافیــاو دیــاردە 
و خاســێتە کۆمەڵایەتیــەکان و زمــان بەکاربهێنرێــت. بێگومــان بــۆ ســەردەمی نــوێ 
زانســتی بۆماوەزانــی رۆڵێکــی گرنــگ لــە یەکاییکردنــەوەی نــەژادی ئیتنــۆس و 
 )DNA( نەتــەوە جیاوازەکانــدا دەبینێــت، کــە ئەویــش پشــت بــە پشــکنینی ترشــی
ــەژادی خاوێــن  ــان ن ــە کــە خوێنــی خاوێــن ی دەبەســتێت و لەوەشــدا راســتیەک هەی
نادۆزرێتــەوەو ناشــێت هیــچ ئیتنۆســێک لــە یــەک ســەرچاوەوە، یان لە یــەک باپیرەوە 
پەیــدا بووبێــت. بەڵکــو پەیدابوونــی ئیتنۆســە جیــاوازەکان لــە ئەنجامــی پرۆسێســی 
ئیتنۆگێنــزەوە هاتووەتــە ئەنجــام و لــە پرۆسێســێکی لەمجۆرەشــدا زیاتــر لــە توخــم 
و رەگەزێــک بەشــداری کــردووەو دەشــێ رێــژەی ئــەو بەشــداریکردنانە ســەرئەنجام 
لــە رێــگای پشــکنینی بۆماوەییــەوە دیــاری بکرێــت. بۆیــە دەگەینــە ئــەو بۆچوونــەی 
ــی  ــە ســەرەوە لەســەر پەیدابوون ــەی ل ــەم بۆچوونان ــە ل ــن دەشــێت هەریەک ــە بڵێی ک
ئیتنۆســی کــوردی باســمان کــردن، بەشــێک لــە بەشــدارییان هەبێــت و هــەر یــەک لــەو 
ــەڵام  ــدا، ب ــی ئیتنۆســی کوردی ــە پێکهێنان ــن ل ــاواز بەشــدار ب ــژەی جی ــە بەڕێ پێکهاتان
هەگیــز ناشــێت کــورد تەنیــا یــەک باپیــرەی هەبێــت و تەنیــا بگەڕێتــەوە بــۆ یەکێــک 
لــەو توخــم و رەگەزانــەی لەســەرەوە باســکران. ئەمــەش پشــتگیری ئــەو بۆچوونــە 
دەکات کــە ئیتنۆســی کــورد لــە ســەرچاوەو رەگــەزی جۆراوجــۆرەوە پەیــدا بــووەو 
لەوانەیــە جۆراوجــۆری رەنــگ و پێکهاتــەی جەســتەیی یــان فیزیکــی و تەنانــەت لــە 
ئاســتی زمانیشــدا ئــەو فــرە زارەی لــە زمانــی کوردیــدا هەیــە دەرئەنجامــی ئــەو فــرە 

ســەرچاوەییەی نــەژادی ئیتنۆســی کــوردی بێــت. 

ئاشــکرایە لــە روخاندنــی دەوڵەتــی میــدەوە بــە دەســتی کــۆرش و بنەماڵــەی 
هەخامەنشــیەکان، میدیــای گــەورە یــان خــواروو لــە ماوەیەکــی کورتــدا بــە تــەواوی 
کەوتــە ژێــر ســایەی دەســەڵاتی فارســە هەخامەنشــیەکانەوە، بــەڵام میدیــای بچــووک 
یــان میدیــای ئەترۆپاتیــن مایــەوەو تەنانــەت دوای روخانــی دەســەڵاتی هەخامەنشــی 
دەوڵەتــی  پاشــانیش دروســتبوونی  ئەســکەندەری مەکدۆنــی و  لەســەر دەســتی 
ئەشــکانی- ســلوقی دەســەڵاتی میدیــای ئەترۆپاتیــن هــەر بەردەوامبــوو هەتــا نزیکەی 
ســەرەتای زاییــن. دیــارە مینۆڕســکی پێیوایــە ئــەو دوو خێڵــە ســەرەکیەی میدیــا 
کــە بــەرەو رۆژئــاوا کۆچیــان کــردووەو هەنــدێ خێڵــی ناوچەییــان تێکــەڵاو بــووەو 
پێکــەوە ئیتنۆســی کوردییــان پێکهێنــاوە لــە میدیــا بچــووک یــان ئەترۆپاتینــەوە بــەرەو 

ــان ســەپاندووە بەســەر  ــی ئێرانی ــان کــردووەو هــەر ئەمانیــش زمان ــاوا کۆچی رۆژئ
زمانــە ناوچەییەکانــی خێلــە ناوخۆییــە رەســەنەکانی باکــوری میســۆپۆتامیدا. 

ــە دەوروبــەری »ســاڵی  ــە ســەردەمی دەســەڵاتی ئەشــکانیەکاندا و ل هــەروەک ل
138-148ی زاینیــدا لــە دەستنووســێکی ســڤیانیدا دەربــارەی مێــژووی هەولێــر- 
ئادیابینــا- مێژوونــووس مەشــیحا زخــا دەڵێــت لــە ناوچــە چیاییەکانــی کاردۆ، گەلێــک 
بــە دژی دەوڵەتــی پارڤیــا راپەڕینــی بەرپاکــردووە)41(.  بەســەرکردایەتی کیــزۆ 
ئەمــەش دەریدەخــات کــە لــەو ســەردەمەدا ئــەم پێکهاتەیە یان ئــەم گەلە لە ئادیابینا و 
ئەربخــادا ژیــاون. ناوچەکــە لــە لایــەک بــە کاردۆ ناوبــراوە کــە ئــەم وشــەیە نــەک هەر 
نزیکــە لــە وشــەی کــورد بەڵکــو هاوشــێویە لەگەڵیــداو لــە هەمــان ئەو جوگرافیایەشــدا 
ژیــاون کــە دواتــر بووەتــە نیشــتیمانی کــورد. ئەمــەش دیســان ئــەوە دەگەیەنێــت کــە 
نــاوی کــورد لــە رووی ئیتمۆلۆجیــەوە راســتەوخۆ یــان ناڕاســتەوخۆ پەیوەنــدی 
ــەم  ــەش ئ ــەر بەوپێی ــە. ه ــی.. ەوە هەی ــورت، کورت ــە وشــەکانی کاردۆ، کاردۆخ، ک ب
پێکهاتانــە وەکــو پێشــتریش ئاماژەمــان بــۆ کــردووە بوونەتــە توخــم و رەگەزەکانــی 

ئیتنۆگێنــزی کــوردی و بەشــدارییان کــردووە لــە پەیدابوونــی ئیتنۆســی کوردیــدا.

ــەن ئەســکەندەری  ــە لای ــی هەخامەنشــی ل ــی دەوڵەت ــە دوای روخاندن بێگومــان ل
مەکدۆنیــەوە، دەســەڵاتی فــارس ئــەو ئامادەبوونــەی نەمــا. بــەڵام ئەســکەندەر دوای 
ماوەیەکی کورت لە ســاڵی 323ی پێش زایندا مرد. لە دوای مردنی ئەو ســەردەمی 
هیلینیســتی دەســت پێــدەکات. واتــە فەلســەفەو عەقــڵ و کەلتــوری یۆنانــی کــە پێشــتر 
تەنیــا هەژموونــی بەســەر رۆژئــاوادا کردبوو، لەگەڵ هێرشــی ئەســکەندەردا گەیشــتە 
رۆژهــەڵات و هەژموونــی فەلســەفەو عەقــڵ و کەلتــوری یۆنانــی گەیشــتە رۆژهــەڵات. 
بــەڵام رۆژهــەڵات وەکــو خــۆی، واتــە وەکــو ســەردەمی هیلینــی وەرینەگــرت، بەڵکــو 
بــە رۆحــی رۆژهەڵاتــی و بارگاویبــوون بــە رۆحــی رۆژهەڵاتیــەوە وەرگیــرا. دوای 
ــە ماوەیەکــی  روخاندنــی دەوڵەتــی هەخامەنشــی و مردنــی ئەســکەندەری گــەورە ب
کــەم جۆرێــک لــە پشــێویی لــە قەڵەمــرەوی ئیمپراتۆرێتــدا درووســتبوو. زۆرێــک 
لــە فەرماندەکانــی ئەســکەندەر خۆیــان بــۆ شــوێنگرتنەوەی ئــەو ئامادەکردبــوو. 
ســەرئەنجام ناکۆکی قەڵەمڕەوی ئیمپراتۆرێتی گرتەوە، تا دەســەڵاتی ئیمپراتۆریەت 
دابەشــبوو بــۆ چەنــد بەشــێک. بــەڵام ئــەوەی گرنگــەو پەیوەنــدی بــەو رووبــەرە 
جوگرافیایــەوە هەیــە کــە ئــەو پێکهاتانــەی تیــادا دەژیــان کــە دواتــر بەشــدارییان 

لــە ئیتنۆگێنــزی کوردیــدا کــردووە، دەوڵەتــی ســەلوقیە. ئــەم دەوڵەتــە بــە ماوەیــەک 
لــە دوای مردنــی ئەســکەندەری گــەورە لــە رۆژئــاوای ئاســیادا دروســتبوو، بــە 
دیاریکــراوی لــە ســاڵی 312 بــۆ 63ی پێــش زایــن بەردەوامبــوو. بێگومــان لــەم 
ــە  ــی قەڵەمــڕەوی هەخامەنشــیەکان ل ــا بەڵکــو بەشــێکی فراوان ــەک میدی ــژووەدا ن مێ
ژێــر دەســەڵاتی دەوڵەتــی ســەلوقیدا بــوو، بــەڵام میدیــای بچــووک یــان میدیــای 
ئەترۆپاتیــن لــە ســەردەمی ســلوقیەکاندا وەکــو دەســەڵاتێکی ناوخــۆ یــان ناوچەیــی 
مایــەوە. هەڵبــەت ئاشــکرایە کــە دەســەڵاتی دەوڵەتــی ســەلوقی لــە ســەرزەمینی ئێــران 
و تەنانــەت لــە میســۆپۆتامیاش لەگــەڵ دەرکەوتنــی ئەشــکانیەکان و بەهێزبوونیانــدا، 
ئــەم لاواز دەبــوو. لــە راســتیدا ئەشــکانیەکان لــە ناوەڕاســتی ســەدەی ســییەمی پێــش 
زاینــدا دەرکەوتــن و لــە دواچارەکــی ســەدەی دووەمــی پێــش زاینــدا زۆر بەهێزبــوون 
و بە کردەوە دەســەڵاتیان بەســەر ئێران و بەشــێکی فراوانی میســۆپۆتامیدا هەبوو. 
ــە ســاڵی 63ی  ــا ل ــوو هەت ــە رووکــەش ماب ــەدا دەســەڵاتی ســەلوقی هــەر ب ــەم کات ل
پێــش زاینــدا، بەتەواوەتــی کۆتایــی بــە دەســەڵاتی ســلوقیەکان هــات. لــەم مێــژووەدا 
کــە زنجیــرە چیاکانــی زاکــرۆس و باکــوری میســۆپۆتامیا کــە ماوەیــەک لــە ژیــر 
ــا  ــوون، ئای ــر دەســتی ئەشــکانیەکاندا ب ــە ژێ دەســەڵاتی ســلوقیەکان و پاشــتریش ل
چــی بەســەر پێکهاتەکانــی پێشــتردا هــات کــە لــەم ناوچەیــەدا دەژیــان، بــە تایبەتــی 
میــدەکان کــە پێشــتر خاوەنــی دەســەڵات بــوون، پاشــماوەکانی لۆلــۆو گۆتی و کاشــی 

و هــۆری و ســوباری و نایــری و میتانــی و کاردۆخی....چیــان لێهــات؟ 

دواتریــش  و  ئەشــکانیەکان  و  ســەلوقی  دەســەڵاتی  ســەردەمی  لــە  بێگومــان 
ساســانیەکاندا، بەگشــتی ئــەو جوگرافیــای کــە دواتــر بووەتــە نیشــتیمانی کــورد، یــان 
ئیتنۆســی کــوردی تیــادا دەرکەوتــووە، مەگــەر دەســەڵاتی ناوچەیــی بچووکــی تیــادا 
ــی  ــە بەشــێکی خەریک ــەم ناوچەی ــە ئاشــکرایە دانیشــتووانی ئ ــت، ک دروســت بووبێ
ئاژەڵــداری و بەشــێکی خەریکــی کشــتوکاڵ بــوون و هەنــدێ نیشــتەجێ و هەندێکــی 
تریــش کۆچــەری بــوون. ســەرباری ئــەوەی باســی ژیانــی کۆیایەتــی دەکرێــت لــەم 
ناوچەیــەدا، واتــە لــە باکــوری میســۆپۆتامیاو چیاکانــی زاکرۆس، بەڵام لە راســتیدا لە 
ژیانــی کۆچــەری و ئاژەڵداریــدا سیســتێمی کۆیایەتــی بــەو شــیوەیە دروســت نابێــت 
ــت. ئێســتا  ــە کشــتوکالەوە دروســت دەبێ ــگای نیشــتەجێی ســەرقاڵ ب ــە کۆمەڵ ــە ل ک
لەبەرامبــەر پرســیاریکدا راوەســتاوین: ئایــا سیســتێمی کۆیایەتــی لــەم جوگرافیایــەدا 

پێکهاتــووە؟ رەنگــە وەڵامدانــەوەی ئــەم پرســیارە بــە بەڵــێ یــان نەخێرشــتێکی ئەوتــۆ 
نــەدات بەدەســتەوە، بــەڵام لــەو روانگەیــەوە کــە سیســتێمی کۆیایەتــی لــە رەوتــی 
پەرەســەندن و لــە ئەنجامــی پەرەســەندنیدا دەگۆڕێــت بــۆ سیســتێمی دەرەبەگایەتــی، 
دیســان دەپرســین: ئایــا سیســتێمی دەرەبەگایەتــی کــوردی بەشــێوەیەکی تــەواو 

پێکهاتــووە؟. 

رەوتــی  لــە  و  کــوردی  ئیتنۆســی  دەرکەوتنــی  دوای  لــە  ئاشــکرایە  ئــەوەی 
مێژوویــی پەرەســەندنی کۆمەڵایەتــی ئــەم ئیتنۆســەدا، سیســتێمی دەرەبەگایەتــی 
دروســت  شــوناس  خــاوەن  پێگەیشــتوو،  خاســێتی  خــاوەن  وەکــو سیســتێمیکی 
نەبــووە. هەرچەنــدە دەشــێ جەنــگ و پێکدادانەکانــی نێــوان ئاشــوورو بابــل و میدیــاو 
هەخامەنشــیەکان و دواتریــش هێرشــی یۆنانــی بــە ســەرۆکایەتی ئەســکەندەری 
مەکدۆنی و دروستبوونی دەسەڵاتی دەوڵەتی سەلوقی و ملمانێی لەگەڵ ئەشکانی 
و هێرشــی رۆم و دواتریــش دەرکەوتنــی دەســەڵاتی بەهێــزی ساســانیەکان و ئــەو 
هەمــوو پێکــدادان و شــەڕو ملمانێیــەی کــە هەبــووە لــە نێــوان ئــەم دەوڵەتانــەدا، کــە 
زۆربەیــان دەوڵەتــی کۆیلــەدار یــان خــاوەن کۆیلەبــوون و پێدوایســتی جەنــگ هەم بە 
شــەڕکەرو هــەم بــە خەرجــی و داهــات، رووبــەری کۆیلەدارییــان فراوانتــر کــردووەو 
ــی و  ــە خاســێتی ناکۆک ــەدار ک ــەو کۆیل ــوان کۆیل ــی نێ ــەو سەروبەندەشــدا ملمانێ ل
ملمانێــی چینایەتــی هەبــووە، زیاتــر توونــدو بەرفــراوان بــووەو ســەرئەنجامیش 
بــەرەو هەڵوەشــاندنەوەی یاســاو رێســاکانی سیســتێمی کۆیایەتــی هەنــگاوی نــاوەو 
کۆمەڵــگا لــە ملمانێــی لــەم جــۆرەدا لــە نــاوەوەڕا پاڵنــەری گؤڕانــکاری تیادا دروســت 
دەبێــت، کــە بەپێــی رەوتــی مێــژوو لە هەناوی کۆمەڵگای کۆیایەتیەوە بنەماو یاســاو 
دوو جەمســەرەکەی سیســتێمی کۆمەڵایەتــی کۆمەڵــگای دەرەبەگایەتــی لــە دایــک 
دەبێــت، کــە دەرەبەگــی خــاوەن زەوی و جوتیــاری خــاوەن هێــزی کارە. راســتە ئــەو 
جوگرافیایــە کــە ئێســتا کوردســتانە یــان شــوێنی ئیتنۆســی کوردیــە، کەوتووەتــە ژێــر 
دەســەڵات و ژیــر پێــی دەوڵەتــە خــاوەن کۆیلــەکان، بــەڵام پێناچێــت بــە کاریگــەری 
تۆپۆگرافیــاو سروشــتی ئاژەڵــداری و ئــاژەڵ بەخێوکــردن و کۆچــەری بــە رێژەیەکــی 
زیــادە کســتوکاڵ کــردن و بــە رێژەیەکــی کەمتــر ئەگــەر کۆیایەتیــش هەبووبێــت لــەم 
ــە ئاســتێکدا بووبێــت کــە خاســێتی سیســتێمی کۆیایەتــی  ــەدا پێناچێــت ل جوگرافیای
ــوان  ــە نێ ــی ناوخــۆ ل ــە ملمانێ ــەش ن ــەم بنەمای ــت. لەســەر ئ پێگەیشــتووی هەبووبێ

ــە ئاشــکرا  ــی ب ــاوازی چینایەت ــەر ئاســتی جی ــگادا- ئەگ ــی کۆمەڵ ئاســتە جیاوازەکان
هەبووبێــت- ئەوەنــدە بەهێــز نەبــووە کــە بووبێتــە مۆتیــڤ و پاڵنــەری بەرهەمهێنانــی 

سیســتێمێکی نــوێ کــە سیســتێمی دەرەبەگایەتیــە. 

بێگومــان سیســتێمی ئابــووری و کۆمەلایەتــی دەرەبەگایەتــی هەرچەنــدە جەختــی 
لەچــاو  تیایــدا  تێکەڵاوبــوون  ئاســتی  بــەڵام  لادێیــە،  کۆمەڵــگای  و  لادێ  لەســەر 
قۆناغــی پێشــتردا زیاتــرەو لــە ئاســتی پەرەســەندنیدا وەکــو سیســتێمێکی ئابــووری 
ــە کۆمەڵایەتیبــوون درووســت  کۆمەڵایەتــی ئاســتێکی بەهێزتــر و پەرەســنەدووتر ل
دەکات. ئەمــە بێجگــە لەتێکەڵاوبــوون بــە رەگــەزو توخمــی زیاتــر و جیــاواز لــە رێگای 
بەرهەمهێنــان و پێویســتبوونی ژیانــی کۆمەڵایەتــی بــە تێکەڵاوبوونــی زیاتــر لەگــەڵ 
ــی  ــی جەنــگ و پەلاماردان ــداو هەروەهــا هۆکارەکان ــگا ناوخۆییەکان دەرەوەی کۆمەڵ
ــە  ــر بوونەت ــدا زیات ــا جیاوازەکان ــوان جوگرافی ــە نێ یەکتــری و کــۆچ و گواســتنەوە ل
پاڵنــەرو بزوێنــەری کۆمەڵایەتیبوونــی زیاتــر، کــە ئــەو کۆمەڵایەتیبوونــە ئەگەرچــی 
ــی ســەردەمی  ــە روانگــەی کۆمەڵایەتیبوون ــەوە ل ــە رووی پێوانەکــردن و لێڕوانینی ل
ســەرمایەداری عەقڵانیەتــەوە، ســەرەتایی و ســادە بــووە، بــەڵام رۆڵــی گرنگــی 
هەبــووە لــە پرۆسێســی ئیتنۆگێنــزدا. هەڵبــەت لێــرەدا بــە گەڕانــەوە بــۆ جەختکردنــە 
ســەر ئاســتی کۆیایەتــی لــەم جوگرافیایــەداو بــەو پێیــەش دروســتنەبوونی سیســتێم 
و یاســاو رێســاکانی کۆمەڵــگای دەرەبەگایەتــی لــەم رووبــەرەدا، کــە دواتــر ئیتنۆســی 
کــوردی تێــدا دەرکەوتــووە، ئاســتی کۆمەڵایەتیبــوون لاواز بــووەو هــەر ئــەوەش 
دەریدەخــات کــە دروســتبوونی ئیتنۆســی کــوردی بــەراورد بــە دروســتبوون و 
پەیدابوونــی زۆرێــک لــە ئیتنۆســەکانی تــر لــە مێژوویەکــی درەنگتــردا گەیشــتووەتە 
ئەنجــام. تەنانــەت لــە دەرکەوتنــی ئیتنۆســی کوردیشــدا دروســنەبوونی دەوڵەتــی 

فیودیالــی یــان خێڵایەتــی کــوردی پەیوەنــدی بــەم پاشــخانە مێژووییــەوە هەیــە. 

بێگومـان ڤێلچێڤسـکی، ئـەو زانـا روسـیەی کـە بـە وردی باسـی نـەژادی کـورد 
دەکات، لـە پشـتی لێکدانەوەکانیـەوە تارمایـی لایەنگیـری بـۆ بـە ئێرانیکردنـی یـان 
بـە هیندۆئەوروپاییکردنـی ئـەو پێکهاتانـە دەبینرێـت کـە بوونەتـە توخـم و رەگـەزی 
ئیتنۆگێنـزی کـوردی و بەشـدارییان کـردووە لـە پێکهێنـان و پەیدابوونـی ئیتنۆسـی 
کـە  دەکات  کاردا  یـان  میسـۆپۆتامیا  باکـوری  باسـی  ئـەو  رووەوە  لـەم  کوردیـدا. 
ئـەوە  باسـی  لایـەک  لـە  یـان هورییەکانـە.  هـۆری  ئاراپخـای سـەردەمی  مەبەسـت 

لـەم  رەسـەن  خێڵێکـی  چەنـد  کـە  ئاشـووری  دەوڵەتـی  روخانـی  دوای  لـە  دەکات 
ناوچەیـەدا ژیـاون، کـە بـە کشـتوکاڵ و بەخێوکردنـی ئاژەڵـەوە خەریکبـوون. بـەڵام 
هـاوکات باسـی کۆچـی پـارس و مـادەکان دەکات بـۆ ئەم ناوچەیە. لە خسـتنە ڕووی 
بەنـاوی  دەبەسـتێت  دێریـن  تۆمارێکـی  بـە  پشـت  ڤیلچێڤسـکی  بیروبۆچوونەکانیـدا 
خرۆنیکای سووریی شاری کارکادی بیت سێلۆخ، کە بە قسەی ن. ڤ. پیکۆلێڤسکەیا 
لـە  شـیکردۆتەوە،  و  رووسـی  زمانـی  سـەر  وەرگێڕاوەتـە  خرۆنیکایـەی  ئـەم  کـە 
سـەدەی شەشـەمی زایینـدا دانـراوە، دەتوانیـن چاودێـری نـەژادی ئیتنیکـی جیـاوازی 
گروپـە کۆمەڵایەتیـە جۆراوجۆرەکانـی ناوچـە چیاییەکانـی میسـۆپۆتامیای سـەروو 
بکەین)42(. کەواتە لێرەدا پێش ئەوەی قسە لەسەر ئەو خێڵە پارس و مادانە بکەین 
کـە لـە سـەردەمی میدیـاو هەخامەنشـی و سـلوقی و ئاشـکانیدا هاتوونەتـە باکـوری 
لـە قسـەکەی ڤیلچێڤیسـکیدا،  میسـۆپۆتامیا، جەخـت دەکەینـە سـەر خاڵێکـی گرنـگ 
ناوچەیـە،  لـەم  ئیتنیکـی گروپـە کۆمەڵایەتیـە جیاوازەکانـە«  نـەژادی  کـە ئەویـش« 
واتـە باکـوری میسـۆپۆتامیا. دەشـێ مەبەسـت لـە گروپـە کۆمەڵایەتیـە جیـاوازەکان، 
جیاوازی چینایەتی بێت، واتە گرۆپی کۆمەڵایەتی ئاستی کۆمەڵایەتی جیاواز، بەڵام 
کاتـێ وشـە یـان چەمکـی نـەژاد دێتـە پێشـەوە، راسـتەوخۆ خەیاڵمـان بـۆ پێکهاتـەی 
جیـاواز لـە رووی نەژادیـەوە دەچێـت، یـان مەبەسـت ئیتنۆسـی جیـاوازە. ئەمـەش 
ئـەوە دەگەیەنێـت بیرۆکـەی ئـەوەی کـە کـورد لـە یـەک نەژاد بێـت و هەڵگری خوێنی 
خاوێـن بێـت، لێـرەدا رەت دەکرێتـەوە. ئـەوەی بـاس دەکرێت ئەوەیـە کە کاردای بیت 
سـیلۆخ یەکێـک لـە شـارە گەورەکانـی ناوچـەی گارمـای بـووەو بەشـی هـەرە زۆری 
باکـوری میسـۆپۆتامیای بـە زنجیـرە چیـای حەمرینیشـەوە گرتۆتـەوە کـە ئـەوکات 

پێیووتـراوە )ئـوورووک- ئۆرییکـۆن()43(. 

بنەماڵــەی  »دوانــزە  ســێلۆخ،  بیــت  کارکادی  شــاری  خڕۆنیــکای  پێــی  بــە 
بــە  لــە شــەقامێکدا دەژیــا، کــە  لــە کارکادا هەبــوون و هەریەکەیــان  نەجیبــزادە 
ــە... زنجیــرەی نــەژادی خۆیــان هەبــووە  ناوییــەوە ناونرابــوو. هەمــوو ئــەو بنەماڵان
و جینالۆجیــا و ئێپۆنیمیــای خۆیــان بــە وردی پاراســتبوو...ئەم بنەماڵانــە، کــە لــە 
کاتــی جیــاوازداو بەهــۆی جیــاوازەوە بــۆ کارکا هاتبــوون، رەســەنی خۆیــان بــۆ 
لــە خرۆنیــکای کارکادا  ئــەم زانیاریــە  ســەر فارســەکان دەبــردەوە)44(. راســتە 
هاتــووە، بــەڵام ئــەم خرۆنیکایــە لــە ســەدەی سەشــی زاینیــدا نووســراوەو ســەردەمی 

ئێرانــی هەژموونــی  کــە کەلتــوری ساســانی و  بــووە،  دەســەڵاتی ساســانیەکان 
ئــەم  کــە  تێدەچێــت  رێــی  زۆر  بۆیــە  هەبــووە.  میســۆپۆتامیدا  هەمــوو  بەســەر 
ــەوە ســەر  ــان بردبێت ــدا خۆی ــادی و مەعنەوی ــدی م ــاوی بەرژەوەن ــە پێن ــە ل بنەماڵان
نــەژادی فارســی، هەرچــۆن لــە مێــژووی دوای بــە ئیســامبوونی کــورددا، زۆرێــک 
ــردووەو  ــان دروســت ک ــۆ خۆی ــان ب ــی بنەماڵەی ــەو عەشــیرەتەکان درەخت ــە بنەماڵ ل
خۆیــان بردوەتــەوە ســەر پێغەمبــەری ئیســام و کەســوکاری. ئــەوە ئاشــکرایە ئــەو 
بنەماڵــەو پێکهاتانــەی کــە پێگەیــان لاوازەو لــە دەرەوەی بازنەی دەســەڵاتن، زۆرجار 
هەوڵــدەدەن بەهــەر شــێوەیەک بۆیــان بلوێــت خۆیــان لــە بازنــەی دەســەڵات نزیــک 
بکەنــەوە. ئــەوەی پەیوەنــدی بــە دە بنەماڵــە نەجیبزادەکــەی کارکادایــەوە هەیــە، 
بەشــێکی عەقڵــی نووســینەوەی ئــەو خرۆنیکایــە بەرهەمیهێنــاوە، ئەگــەر شــتێك لــە 
راستیشــی تیدابێــت، ئــەوا لەژێرکاریگــەری خــۆ پەیوەســتکردن بــە ناوەنــد یــان بــە 
رەگوڕیشــەیەکی دیــارەوە هاتــووە. هــەروەک دیــارە بۆ ســەردەمی هەخامەنشــیەکان 
ــە ئاســتێکی  ــەژادی فارســی ل ــەی ن ــش ساســانیەکان پێگ و ئەشــکانیەکان و دواتری
ــارو  ــەژادو ریشــەی دی ــە ن ــر ک ــی ت ــڵ و بنەماڵەکان ــەو خێ ــووە، کــە پێکهات وەهــادا ب

بەهێزیــان نەبــووە، هەوڵیانــداوە خۆیــان ببەنــەوە ســەر فارســەکان. 

کــە  فارســانە،  بنەماڵــە  ئــەو  کــە  بێــت  تێــدا  راســتیەکی  ئــەوە  ئەگــەر  دیــارە 
ــەوە  ــە رووی ئایینی ــان ل ــت و هەندێکی ــارس دانابێ ــە ف ــان ب ــان خۆی دەشــێ هەندێکی
یەکــدا  بــەدوای  لــە ســەردەمی ســێ دەســەڵاتی  بووبــن،  فارســەکان  هاوئایینــی 
هاتــوودا کــە دەســەڵاتی هەخامەنشــی و ئەشــکانی و ساســانی بــوون، کۆجیــان 
کردبێــت بــۆ کارکادا، یــان ئــەو دەســەڵاتانە بــە مەبەســتی جێگیرکردنیــان رەوانــەی 
دراوەتــە  بەڕێوەبردنیشــی  کارکاداو  دەســەڵاتی  ئاشــکرایە  کردبــن.  ئەوێیــان 
دەســتی ئــەم بنەماڵــە نەجیبــزادە فارســانە. لێــرەدا ئــەو پرســیارە ســەرهەڵدەدات 
ئایــا خەڵکــی رەســەنی کارکادا بــە تایبەتــی و خەڵکــی رەســەنی گارمــا بەگشــتی 
ــی رەســەنی ناوچەکــە لــە دوو بەشــی  ــێ بەســەرهاتووە؟ ئاشــکرایە خەڵک چیــان ل
ســەرەکی پێکهاتــوون، ئەوانــەی بــە کشــتوکاڵەوە خەریکبــوون و ئەوانــەی خەریکــی 
ئاژەڵــداری بــوون، واتــە شــوانکارەکان کــە ئەمانــەش لــە کەمتــر لــە دانیشــتوو زیاتــر 
لــە کۆچــەری پێکهاتــوون. هەرچەنــدە وەکــو پێشــتریش ئاماژەمــان بــۆ کــرد کــە 
پێناچێــت لــە باکــوری میســۆپۆتامیاو چیاکانــی زاکــرۆس سیســتێمی کۆیایەتــی 

بەهەمــان شــێوازی سیســتێمی دەوڵەتــی کۆیایەتــی پێکهاتبێــت، بەڵام بــا وای دابنێین 
ئــەم بنەماڵــە نەجیبــزادە بەنــاو فارســانە دەســەڵاتی شــارەکەیان گرتۆتــە دەســت 
لــەو ســەروبەندەدا ئەوانــەی کــە بــە کشــتوکاڵەوە خەریکبــوون لەبەرئــەوەی  و 
پەیوەســتبوون بــە خاکــەوە، کرابــن بــە کۆیلــە، بــەڵام ئاشــکرایە شــوانکارەکان و 
کۆچەرییــەکان کــە لــە گەرمیــان و کوێســتاندا بــوون لــە نێــوان بەرزایــی و دۆڵ 
ــدا، هیــچ یاســاو رێســایەکی  ــاکان و پێدەشــتی دامێنــی چیاکان و شــیوەکانی نێــو چی
ــکات  ــە شــوێنێکدا بیانبەســتێتەوەو بیان ــکات و ل ــان ب ــووە رکیفی ــی نەیتوانی کۆیایەت
بــە کۆیلــە. بۆیــە هەرگیــز رێــی تێناچێــت کــە زۆرینــەی خەڵکــی رەســەنی کارکاداو 
هەمــوو باکــوری میســۆپۆتامیا کــە شــوانکارەو کۆچــەری بــوون کەوتبنــە بندەســتی 
ــەش ناشــێت  ــراوەکان. هەربەوپێی ــان هێن ــووەکان ی ــزادە هات ــە نەجیب ــڵ و بنەماڵ خێ
دانیشــتوانی رەســەن، کــە زۆرینــە بــوون لــە نێــو کەمینەیەکــی هاتــوو یــان هێنــراودا 
ئەمــە  پێچەوانــەی  کۆمەڵایەتیبوونــەوە،  پرۆسێســی  رووی  لــە  بەڵکــو  توابنــەوە. 
راســتەو هاتــووەکان یــان هێنــراوەکان تــا ئــەو کاتــە رۆڵیــان هەبــووە کــە دەســەڵاتی 
بەهێــز لــە پشــتیان بووبێــت، لەگــەڵ لاوازبوونــی دەســەڵاتەکەی پشــتیان رۆڵیــان 
نەمــاوەو لەبەرئــەوەی کەمینــەش بــوون زیاتــر رێــی تێدەچێــت لــە نێــو خەڵکــی 
رەســەنی ناوچەکــەدا بەپێــی رۆیشــتنی کات توابنــەوە، بــە تایبەتیــش کــە وەکــو 
پێشــتریش ئاماژەمــان بــۆ کــرد گومانــی تــەواو لــە رەســەنایەتی فارســیبوونی ئــەو 
ــە ناشــێت کارکادا  ــاوە. هەربۆی ــارس دان ــە ف ــان ب ــە خۆی ــراوە ک ــە ک ــەو خێڵان بنەماڵ
یــان ئاراپخــای ســەردەمی هۆریــەکان یــان حوریــەکان و کەرکوکــی ئێســتا بــەو 
شــێوەیە بووبێتــە شــوێنی نیشــتەجێبوونی ئــەو خێــڵ و بنەماڵانــەی کــە خۆیــان بــە 
فــارس دانــاوەو ئەمــەش بــە بارێکــی تــردا مانــای ئــەوە بێــت کــە هیندۆئەوروپایــی 
بووبــن. هەرچەنــدە هێــرۆدۆت بۆچوونــی لەوجــۆرەی هەبــووە، بــەڵام ســەلماندنی 
بۆچوونێکــی لەمجــۆرە بــێ بەڵگــەی یەکاییکــەرەوە ئاســان نیــە. بەپێچەوانــەوە 
دەشــێت ئــەم بۆچوونــە لەســەر ئــەو بنەمــای ئــەو لێکدانەوەیــە رەتبکرێتــەوە کــە 
تەنانــەت هێرۆدۆتیــش لــەو مێــژووە دێرینــەدا پێدەچێــت هەمــان بۆچوونــی هەنــدێ 
لەوانــەی هەبووبێــت کــە رەگــەزی هیندۆئەوروپــی و نــەژادی ئــاری بگەیەننــە هەمــوو 
ئــەو شــوێن و ســەرزەمینانەی کــە ئامادەبــوون و شارســتانێتیان تێــدا تۆمــار کــراوە، 

ــەو شــوێنانە.  ــووە ل ــک ب ــان ئاراپخــا-ش یەکێ ــە کارکادای ی ک

لــە ناوچەکانــی میســۆپۆتامیای ســەروو، توخمەکانــی  »ئاراپخــا کــە یەکێکــە 
هیندۆئەوروپایــی، لــە لایەنــی زمــان و کەلتــورەوە، زۆر زوو کاریــان تێکردبــوو. 
لــە ئاراپخــادا بــە تایبەتــی خێڵــە شــوانکارو خێڵــە ئاژەڵــدارە هینــدۆ ئەوروپاییــەکان- 
هینــدی و ئێرانــی- گەلێــک پێــش هێرشــی مــادو فارســەکان لێــرە پەیــدا بــوون)44(. 
بێگومــان کاتــێ لــەم بۆچوونــە وردببینــەوە، ئەوەمــان بــۆ دەردەکەوێــت کــە بەگشــتی 
ــوری  ــە باک ــراوان ل ــو بەشــێکی ف ــەت کارکادا وەک ــە تایب ــان ب ــا ی دانیشــتوانی گارم
میســۆپۆتامیا، بــە گشــتی لــە دوو بــەش پێکهاتــوو. بەشــێکیان ئــەو خێڵــە ئاژەڵــدارە 
هیندۆئەوروپاییانــە بــوون کــە پێــش هێرشــی مــادو فارســەکان لــەم ناوچەیــەدا بوون، 
بەشــێ دووەمیــش ئەوانــەن کــە لەگــەڵ هێرشــی مــادو فارســدا هاتــوون. دیــارە ئــەم 
لێکدانــەوەی ڤیلچێڤســکی لــە هەمــان تێڕوانــی رۆژهەڵاتناســی ئەوەروپاوە ســەرچاوە 
دەگرێــت، ئەویــش لــەو روانگەیــەوە کــە خاســێتی هیندۆئەوروپایــی یــان ئاریــی بــە 
هەمــوو ئەوانــی تــر ببەخشــن. بــە تایبەتــی بــۆ ناوچەیەکــی بەرفراوانــی وەکــو کارکادا 
ــی  ــووەو پێکهاتەکان ــەددا ب ــی ســۆمەرو ئاشــوورو ئەک ــر هەژموون ــە پێشــتر لەژێ ک
ــاون، ناشــێت بەمجــۆرە  ــدا ژی ــی تریشــی تێ ــی و هــۆری و ئەوان ــۆو گۆت ــو لۆل وەک
هەمــوو ئــەم پێکهاتانــە ســڕابنەوەو هینۆئەوروپیــە کۆچەرییــەکان جێگایــان گرتبنەوە. 
ــە  ــردووە، مەبەســت ل ــۆ ک ــان ب ــک ئاماژەم ــد جارێ ــو پێســتریش چەن ــان وەک بێگوم
باســکردنی دانیشــتوانی رەســەنی کارکاداو هەمــوو باکــوری میســۆپۆتامیاو تەنانــەت 
ــە  ــوون ل ــە هات ــەی ک ــە کۆچەرییان ــڵ و بنەماڵ ــەو خێ ــەڵ ئ ــوو زاکرۆســیش لەگ هەم
ئێرانــی هیندۆئەوروپــی و تەنانــەت دەشــێ خێــڵ و بنەماڵــەی گــەورەی ســامیەکانیش 
کــە هاوســنووربوون لەگــەڵ باکــوری میســۆپۆتامیادا، ئــەوە دەگەیەنێــت کــە ئەمانــە 
یــان نــەوەو پاشــماوەکانی هەمــوو ئەمانــە بــە رێــگای جۆراوجۆرو بە ڕێــژەی جیاواز 
بەشــدارییان کردبێــت لــە ئیتنۆگێنــزی کــوردی و پێکهێنانــی ئیتنۆســی کوردیــدا. 
بــەڵام ئــەوەی دەشــێ پێداگــری لەســەر بکرێــت رۆڵــی زیاتــری پێکهاتــە رەســەنەکانی 
ــی ئیتنۆســی  ــە ســەروبەندی پێکهاتن ــن ل ــە دەزانی ــەوەی ک ــە. ســەرباری ئ ناوچەکەی
ــان داڕشــتووە، کــە  ــاوە ی ــەم ئیتنۆســە زمانێکــی ئێرانــی بۆخــۆی پێکهێن ــدا، ئ کوردی
ئــەوەش جێــگای ئاخاوتــن و قســەکردنی تایبــەت بــە خــودی ئیتنۆســەکەو ئــەو 
هۆکارانەیــە کــە وایــان کــردووە لــە بــری بوونــی زمانــە ناوچەییەکانــی ئــەو پێکهاتــەو 
گروپانــەی بــوون بــە رەگــەزو توخمــی پرۆسێســی پەیدابوونــی ئــەم ئیتنۆســە، 
زمانێکــی تــر یــان زمانێکــی نــوێ دابڕێــژن یــان وەربگرن. هەرچەندە کاتێ لە ئێســتادا 

ســەیری زارەکانــی زمانــی کــوردی دەکەیــت، دەشــێ ئــەو گومانــەت لا دروســت ببێت 
ــت  ــە رەســەنانەی ناوچەکــەوە هاتبێ ــەو پێکهات ــک ل ــی یەکێ ــە زمان کــە هــەر زارەو ل
کــە بەشــدارییان کــردووە لــە پێکهێنانــی ئیتنۆســی کوردیــدا. واتــە زارە جیاوازەکانــی 
زمانــی کــوردی ســەلمێنەری بەشــداریکردنی پێکهاتــەی جۆراوجــۆرە لــە پێکهێنانــی 
ئیتنۆســی کوردیــدا. بێگومــان نەگەیشــتنی ئــەم ئیتنۆســەش لــە رووی پەرەســەندنی 
کۆمەڵایەتیــەوە، بــە ئاســتی بەرهەمهینانــی دەوڵــەت، تاکــو ئێســتا رێگربــووە لــەوەی 
زمانــی یەکگرتــووی کــوردی وەکــو یــەک شــیوە زاری زمانــی نەتــەوە پێکنەیــەت. 

ــە لایــەن ئەســکەندەری گــەورەوە،  ــە دوای روخانــی هەخامەنشــیەکان ل ــارە ل دی
ــا هاتنــە ســەر کورســی دەســەڵاتی ئەشــکانیەکان فەرمانــڕەوا  دەوڵەتــی ســەلوقی ت
بوون. ئەشکانیەکان لە )249 ی پێش زاین تا 224ی زاین( دەسەڵاتیان بەدەستەوە 
ــەوان دەســەڵاتی ساســانی  ــە نزیکــەی 473 ســاڵ بەردەوامبــوون. دوای ئ بــوو، وات
دامــەزرا )224-651( کــە رووبەرێکــی بەرفراوانــی جوگرافیــای لەژێــر دەســتدا بــوو، 
لــە3 ناویــدا ئــەو رووبــەرەی ئێســتا نیســتیمانی کــوردە لــە ســایەی قەڵەمــڕەوی 
ئــەودا بــوو. بێگومــان ســەرباری هەژمــوون و دەســەڵاتی پێشــتری هەخامەنشــیەکان 
ــارو لەبەرچــاوی  ــی دی ــڵاوەی ساســانی رۆڵ ــەم دەســەڵاتە بەرب و ئەشــکانیەکان، ئ
هەبــووە لــە دروســتکردنی ئینتیمــای ئێرانــی بــوون یــان هــاو کەلتــوری کــە مەبەســت 
لــەوەش وابەســتبوون بــووە بــە کەلتــوری ئێرانیــەوە، لای ئــەو پێکهاتانــەی کــە لــە 
ســەردەمی ساســانیەکاندا لــەو جوگرافیایــەدا ژیــاون کــە دواتــر بووەتــە زێــدی کورد. 
بــەڵام ئــەوەی مەبەســتی ئێمەیــە لێــرەدا ئامــاژەی بــۆ بکەیــن، دەرکەوتنــی نــاوی 
کــوردە لــە ســەردەمی ساســانیەکاندا. هەرچەنــدە بۆچوونــی لەوجــۆرە هەیــە بــە 
تایبەتــی لای مێژوونووســان و بەشــێک لــە ناسیونالیســتانی کــورد کــە ساســانیەکان 
بــە کــورد دادەنێــن، بــەڵام ئــەوەی مەبەســتی ئێمەیــە، دەرکەوتنــی نــاوی کــوردە لــە 
بەڵگەنامەیەکــی گرنگــی ئــەو قۆناغــەدا کــە ئەویــش )کارنامــەی ئەردەشــێری پاپەکان(
ە. هەرچەنــدە کارنامــەی ئەردەشــێر بــە نووســراوێکی مێژوویــی دانانرێــت و زیاتــر 
نووســراوێکی شــێوە حیکایــەت یــان داســتانە ســەبارەت بــە رووداوەکانــی ســەرەتای 
گــەورەی  پەیامێکــی  ناوەرۆکــدا  لــە  بــەڵام  ساســانی،  دەوڵەتــی  دروســتبوونی 
هەڵگرتــووە کــە بریتــە لــە« بردنــی وڵات بــۆ یەکخودایــی یــان یــەک کوێخایــی)45(، 
کــە ئــەوەش ســەرباری ئــەوەی خواســتێکی رەگوڕیشــەداری دەســەڵاتخوازیە، بــەڵام 

ــە رووی زانســتیەوە  ــە ل ــن، چونک ــە بکەی ــە قۆناغــە مێژووییەک ــەر چاوپۆشــی ل ئەگ
ــەڵام  ــن، ب ــی ئێســتا بکەی ــە چەمک ــی و نیســتیمانی ب ــی نەتەوەی ناشــیت باســی بابەت
یەکخودایــی و یــەک کوێخایــی، هەمــان مانــای ئــەو یەکێتــی و یەکبوونــەی هەیــە کــە 
ــە  ــوون ب ــی لەوجــۆرە بارگاویب ــش بۆچوونێک ــی دەکات و زیاتری ــەت فەراهەم دەوڵ
رەگەزەکانــی ناســیونالیزم نیشــان دەدات. بــا واز لــەوە بهێنیــن کــە ناسیونالیســتانی 
کــورد بنەماڵــەی ساســانی وەکــو کــورد بــاس دەکــەن، چونکــە ئــەوە نــە لــە رووی 
بەڵگــەی مێژووییــەوە دەســەلمێندرێت، نــە هیــچ ســوودێکی بــۆ ئێســتای کــورد هەیــە. 
بــەڵام ئــەوەی گرنگــە ناوهێنانــی کــوردە لــە کارنامــەدا بــۆ زیاتــر لە جارێک. ئەوەشــی 
جێــگای ســەرنجە لــە رووی کۆمەڵناســی و ئیتنۆگرافیــاوە بــۆ ئــەو ســەردەمەی کــە 
ــدا  ــادا نووســراوە، ئیتنۆســی کــوردی بــە شــێوەیەک پەی کارنامــەی ئەردەشــێری تی
نەبــووە کــە بووبێتــە ئیتنۆســێکی خــاوەن شــوناس. کەواتــە ناوهێنانــی کــورد لــە 
کارنامــەدا چــی دەگەیەنێــت؟ بــە تایبەتیــش پێدەچێــت کارنامــە لــە کاتێکدا نووســرابێت 
کــە هێشــتا دەوڵەتــی ساســانی رەگوڕیشــەی بەتــەواوی دانەکوتابێــت و ســنووری 
دەســەڵاتی فــراوان نەبووبێــت و پەیامەکــەی کــە بریتــی بــوو لــە یەکخودایــی و 
ــەی  ــە بەرنام ــە کارنام ــای ئەوەی ــەش مان ــت. ئەم ــی جێبەجــی نەبووبێ ــەک کوێخای ی
کار یــان پێشــبینی کــردن بــووە بــۆ گەیشــتن بــە ئامانجێکــی لەوجــۆرە، کــە دیــارە 
نــە لــە ســەردەمی ئەردەشــێر خۆیــی و نــە لــە ســەردەمی شــاپوری کوڕیشــیدا ئــەوە 

بەدەســتنەهاتووە.

لــە کارنامــەدا هاتــووە: بابــەک مەڕســەوان بــوو، شــارەوانی پــارس و نێــردراوی 
ــەک چ  ــە ئەســتەخیر دادەنیشــت. باب ــەردەوان بەخــۆی ل ــوو، ئ ــەردەوان ب دەســتی ئ
ــی  ــەژاد و ناوک ــە ن ــەو ل ــوو. ئ ــەک ب ــوو. ساســان شــوانی باب ــاوداری نەب ــەی ن رۆڵ
دارای پادشــا بــوو. ئــەو هــەردەم لەگــەڵ رانــە مــەڕان بــوو. لــە ســەردەمی بێداگــەری 
پاشــایەتی ئەســکەندەردا، خــۆی شــاردبووەوە و رۆژگاری لەگــەڵ شــوانانی کــورد 
بەســەر دەبرد)46(. ئەردەشــێری پاپەکان« لەشــکرێکی دلاوەری لە زابل پێکەوەناو 
ــەم  ــە ئەردەشــێر ل ــەوەی ک ــاد چــوو)47(. دوای ئ ــوردان شــای م ــەرەو شــەڕی ک ب
شــەڕەدا ســەرکەوتنی بەدەســتنەهێناو لەشــکرەکەی پــەرش و بڵاوبــووەوە، جارێکــی 
ــاوی  ــەزار پی ــوار ه ــر.« ئەردەشــێر چ ــۆ هێرشــێکی ت ــر لەشــکری رێکخســتەوە ب ت
ئامادەکــردو شــەبەیخونی کــردە ســەریان و لــەو کوردانــە هــەزار پیــاوی کوشــت و 



گوتاری ناسیونالیزم

224

ئەوانــەی تریشــی بــە هیاکــی و ماندوویــی گــرت. کەلوپــەل و پێویســتیەکی زۆریشــی 
لــە کــوڕان و برایانــی کوردانشــا گــرت و رەوانــەی پارســی کــرد)48(. هەروەهــا 
هاتــووە« ئەردەشــێر هاتــە ســەر ئــەوەی بچێتــە ئەرمــەن بــە ئاتەربادگانــدا، چونکــە 
ــووە  ــەوە هاتب ــە ســوپایەکی گران ــەدا ب ــەو ناوچەی ــوردی شــارەزووری ل ــەزدان ک ی
پــاڵ ئەردەشــێر)49(. لــە کارنامــەی ئەردەشــێردا چەنــد جارێــک نــاوی کــورد وەکــو 
ئــەوەی ئیســتا بەکاردەهێنرێــت، هاتــووەو ئەوەش تاکو ئیســتا بــە کۆنترین ناوهێنانی 
کــورد دادەنرێــت لــە مێــژوودا. ئەمــەش ئــەوە نیشــان دەدات کــە بەکارهێنانــی نــاوی 
»کــورد« بــۆ یەکەمجــار بــەو شــێوە ئاشــکرایە، بەڵگــەی دەرکەوتنــی نــاوی ئیتنۆســی 
کــوردە. واتــە چەندجــار ناوهێنانــی کــورد لە کارنامــەی ئەردەشــێری پاپەکاندا دەبێتە 
بەڵگــە بــۆ ســەلماندنی ئــەوەی کــە لــەو کاتــەدا کــە ســەدەی ســێیەمی زاینــی بــووە، 
ئیتنۆســی کــوردی پەیدابــووە، واتــە نــاوی کــورد لــە لایــەن کارنامــەی ئەردەشــێرو 
پارســەکانەوە بــۆ ئــەو پێکهاتانــە بەکارهاتــووە کــە لــە ســەرزەمینی میدیــاو میدیــای 
ئەترۆپاتیــن و باکــوری میســۆپۆتامیاو ئەناتۆڵیــاو هــەکاری نیشــتەجێبوون، یــان 
کۆچــەری بــوون، بــەڵام لــە هەمــوو دۆخێکــدا ئــەو بەکارهێنانــەی نــاوی کــورد 
ــی  ــی مێژووی ــە کاتێک ــارو ل ــی دی ــە جوگرافیایەک ــاوی ئیتنۆســەکەیە ل ــی ن دەرکەوتن
دیاریکــراودا، بــەڵام ئاشــکرایە کــە پرۆسێســی ئیتنۆگێنــزی کــوردی تاکــو ئێســتاش 
ــا بنیادنانــی نەتــەوەش هــەر بــەردەوام دەبێــت، کــە ئــەوەش  هــەر بەردەوامــەو هەت

دەوڵــەت دروســتی دەکات. 



225

بەشی شەشەم

کات و شوێنی دەرکەوتنی ئیتنۆسی کوردی.کات و شوێنی دەرکەوتنی ئیتنۆسی کوردی.

پێشــتر ئێمــە لــە بــارەی ئیتنۆســەوە دوایــن و گوتمــان ئیتنــۆس وشــەیەکی کۆنــی 
ــدە  ــت، هەرچەن ــەوە بەکاردێ ــان نەت ــک ی ــی خەڵ ــەت، گروپ ــای میل ــە مان ــە و ب یۆنانی
ــەو پێناســە  ــت و ل ــەوە دەکرێ ــۆ نەت ــر ب ــەدا پێناســەیەکی ت ــە ســەردەمی مۆدێرنێت ل
نوێیەشــدا ئیتنــۆس ناتوانێــت هەڵگــری مانــای نەتــەوە بێــت. بۆیــە لــەم روانگەیــەوە 
ئیتنــۆس دەبێتــە هاوواتــای نەتــەوە بــە چەمکــی کاســیک، نــەک بــە چەمکــی نــوێ، 
چونکــە نیشــاندەرەکانی ئیتنــۆس هەمــان ئــەو نیشــاندەرانەن کە لە چەمکی کاســیکدا 
بــۆ ناســینەوەو دیاریکردنــی نەتــەوە بەکاردەهاتــن کــە بریتــی بــوون لــە نــاوی نەتەوە 
یــان نــاوی ئیتنــۆس، شــوێن- خــاک-، مێــژوو-کات-، زمــان و کەلتــووری هاوبــەش.

کەواتــە بــۆ وەڵامدانــەوەی ئــەو پرســیارەی کــە کــەی و لــە کــوێ ئیتنۆســی 
ــەوە  ــە کەی ــن کــە ل ــەوەدا بگەڕێی ــە دوای ئ ــووە؟ پێویســتە ئێمــە ب کــوردی دەرکەوت
پێکهاتەیــەک لــە ژێــر نــاوی کــورددا دەرکەوتــووەو خاکێکــی دیاری کــراوی هەبووەو 
ئەندامانــی ئــەو پێکهاتەیــە بــە زمانێکــی هاوبــەش دواون کــە زمانــی کــوردی بێــت و 
لــە کەیــەوە نــاوی کــورد بــۆ گروپێکــی ئیتنیکــی یــان کۆمەڵایەتــی بەکارهێنــراوە، کــە 
ئەویــش دوو ئاســتی بەکارهینانــی هەیــە، یەکەمیــان لــە ســەر ئاســتی ناوخــۆ، واتــە 
لــە کەیــەوە کــورد خۆیــان بــە کــورد ناوبــردووە؟ دووەم لــە ســەر ئاســتی دەرەوە، 
ــی  ــاوی پێکهاتەیەکــی ئیتنیک ــو ن ــان وەک ــاوی کوردی ــر ن ــی ت ــەوە ئەوان ــە کەی ــە ل وات
یــان کۆمەڵایەتــی یــان وەکــو نــاوی گروپێــک بەکارهێنــاوەو ئــەو پێکهاتەیەیــان 
ــان کۆمەڵایەتیــەی  ــە ئیتنیکــی ی ــەم گروپ ــاوە ناســیووەتەوە؟ ئــەو شــوێنەی ئ بــەو ن
ــاوە  ــە رووی جوگرافی ــووەو ل ــووە کــوێ ب ــاوەوە دەرکەوت ــەو ن ــووەو ب ــدا پەیداب تێ

ئــەم پرســیارانەو چەندیــن پرســیاری تریــش کــە  کوێــی گرتووەتــەوە؟ هەمــوو 
لەپــاڵ ئەمانــەدا ســەرهەڵدەدەن پێویســتیان بــە هەڵکۆڵیــن و تاوتوێکردنــی وردی 
ســەرچاوەکانی مێــژووی میســۆپۆتامیاو ئێــران و ئاناتۆلیــاو مێــژووی ئەرمەنــی 
ــان و رۆمــان، چونکــە ئاشــکرایە نــەک کــورد  ــە مێــژووی یۆن ــە، ئەمــە بێچگــە ل هەی
خــۆی لــە دەرکەوتنیــەوە نووســینی نەبــووە تــا رووداوەکانــی ژیانــی تۆمــار بــکات، 
بەڵکــو زۆرینــەی ئــەو پێکهاتــەو گروپانەشــی کــە لــە ناوچەکــەدا ژیــاون و بــە ئەگەری 
زۆرەوە هەریەکەیــان بــە جۆرێــک و بــە ڕێژەیــەک بەشــدارییان لــە ئیتنۆگێنــزی 
کوردیــدا کــردووە خاوەنــی نووســین نەبــوون، بۆیــە لــەم رووەوە دەبــێ لــە مێــژووی 
ئەوانــی تــری دەوروبــەرو ناوچەکــەدا کــە خاوەنــی نووســین بــوون و رابردوویــان 

ــن.  ــژووی کــورددا بگەڕێی ــە دوای مێ نووســیووەتەوە، ب

لێــرەدا پێــش ئــەوەی باســی کات و شــوێنی دەرکەوتــن یــان پەیدابوونی ئیتنۆســی 
کــوردی بکەیــن، باشــتر وایــە ســەرنجێکی خێــرا لــە هەنــدێ لــەو بۆچوونانــە بدەیــن 
کــە مێــژووی دەرکەوتنــی کــورد نــەک هــەر وەکــو ئیتنــۆس بەڵکــو وەکــو نەتــەوەش 
زۆر دەبەنــە دواوەو هەندێجــار بــە جۆرێــک پێشکەشــی دەکــەن کــە کــورد کۆنتریــن 
ئــەو  دژی  نامەنەوێــت  ئێمــە  بەهەرحــاڵ  بێــت.  ئێــران  میســۆپۆتامیاو  میلەتــی 
ــا چــۆن کــورد کۆنتریــن  ــن ئای ــەو پرســیارە دەکەی ــەڵام ئ ــە بووەســتین، ب بۆچوونان
میلەتــی ناوچەکــە بێــت، کــە ئاشــکرایە دەرکەوتنــی نــاوی کــورد لــە مێژوویەکــی زۆر 

درەنگتــردا بــووە لەچــاو ئــەو ســەرەتایانەی کــە کوردیــان بــۆ دەگێڕرێتــەوە؟

ســەرەتا پێمباشــە لە بۆچوونی ئەو مێژوونووســانەی کوردەوە دەســتپێبکەم کە 
لەبــارەی مێــژووی کۆنــی کــوردو دەرکەوتنــی نــاوی کــورد یــان ئیتنۆســی کــوردەوە 
ــر باســی  ــی ت ــال ئەحمــەد رەشــید ئەوان ــۆر جەم ــە دکت ــە ل ــدە بێجگ دواون. هەرچەن
ــەوە  ــەر ئ ــردووە. هــەر لەب ــان نەک ــای کوردیی ــان ئیتنۆگرافی ــۆس ی ــان ئیتن ــک ی ئیتنی
بۆچوونەکانــی دکتــۆر جەمــال دەخەمــە کۆتاییــەوەو دەیکەمــە ئەڵقــەی پێکەوەبەســتن 
ئاخاوتنــی  بەجۆرێــک  هەریەکەیــان  کــە  کوردناســانەی  ئــەو  بۆچوونــی  لەگــەڵ 
دەرکەوتنــی نــاوی کوردیــان کــردووەو هەریەکــەش بەجۆرێــک پشــتی بــە بەڵگــەی 
نــەژادی و زمانەوانــی بەســتووە. ئێمــە لــەم نێوەنــدەدا دەمانەوێــت رووناکــی بخەینــە 
ســەر دوو خــاڵ. یەکەمیــان کاتــی دەرکەوتنــی ئیتنۆســی کــوردی، کــە بێگومــان ئــەوە 
کارێکــی ئاســان نیــەو پێــش وەختــەش دەزانیــن ئەســتەمە میژوویەکــی چەســپاو یــان 

بڕواپێکــراوی تــەواو بــۆ دەرکەوتنــی یــان پەیدابوونــی ئیتنۆســی کــوردی دابنرێــت 
وەکــو رۆژو مانــگ و ســاڵ. هــەروەک لــە راســتیدا ناشــیت خەیاڵــی ئــەوە بکرێــت کــە 
ئیتنۆســی کــوردی یــان هــەر ئیتنۆســیکی تــر وەکــو رووداوێکــی خێــراو لــە کاتێکــی 
کوردتــدا دروســت بووبیــت، بــە تایبەتــی کــە ئاشــکرایە پرۆسێســی ئیتنۆگێنــزی 

کــوردی مــاوەی زۆری خایانــدووەو تاکــو ئێســتاش بەردەوامــە.

لەبــارەی دەرکەوتنــی نــاوی کــوردەوە یەکــەم مێژوونووســی کــورد شــەرەفخانی 
بەتلیسی باسی سەردەمی ئاستیاک یان وەکو لە کوردەواریدا باوە زوحاک دەکات، 
کــە چــۆن لــە گێڕانــەوە شــێوە ئەفســانەییەکەدا باســی ئــەوە دەکرێــت گوایــە زوحــاک 
بــۆ کەمکردنــەوەی ئــەو ئــازارەی بەدەســت مارەکانــی سەرشــانیەوە چەشــتوویەتی 
رۆژانــە مێشــکی دوو لاوی داوە بــە مــارەکان. لــەم رووەوە شــەرەفخان پەیوەســت 
ــە  ــەو دوو لاوەی ک ــک ل ــەی یەکێ ــەوەی رۆژان ــت: دزین ــورد دەڵێ ــی ک ــە دەرکەوتن ب
دەبــوو ســەرببڕرێن و مێشــکیان بدرێــت بــە مارەکانــی سەرشــانی زوحــاک... ئــەم 
ــە  ــی زۆر ل ــە کۆمەڵێک ــە کەم ــاک و کەم ــاک ت ــەو ت ــا، ل ــردە چی ــان دەک ــە رووی لاوان
ــەوە،  ــک کۆبوون ــا لێ ــە چی ــا ل ــک جی ــدا لێ ــە شــێوەی زمان ــگ و جــۆرو ل هەمــوو رەن
ژن و ژنخــوازی کەوتــە نێــوان و خزمایەتــی هەمــووی لــە نــەوەو نەتــەوەو تۆرمــەو 
زاروزیچــی زۆریــان لــێ کەوتــەوەو ناویــان بــوو بــە کــورد)1(. خــۆی لــە خۆیــدا ئــەم 
بۆچوونــە پشــتی بــە خەیاڵێکــی ئەفســانەیی بەســتووە کــە درووســتبوونی دوو مــارە 

لەســەر هــەردوو شــانی ئاســتیاکی دوا پاشــای میدیــەکان.

ــا  ــە باشــترین پاشــاکانی میدی ــە راســتیدا ئــەوەی ئاشــکرایە ئاســتیاک یەکێــک ل ل
لەبەرامبــەر موغــەکان و  بــووە،  بــووەو لایەنگــری چینــی خــوارەوەی کۆمەڵــگا 
نەجیبــزادەو  و  موغــەکان  ئاســتیاک،  سیاســەتەی  ئــەو  لەبــەر  نەجیبزادەکانــدا. 
خانەدانــەکان دژی وەســتاونەتەوەو بەســەرۆکایەتی ئارپــاک چوونەتــە پــاڵ کۆرشــی 
هەخامەنشــی بــە دژی دەســەڵاتی ئاســتیاک و ســەرئەنجام دەســەڵاتی ئاســتیاک کــە 
دەســەڵاتی ئیمپراتۆرێتــی میدیــا بــوو، روخــاو کۆرشــی هەخامەنشــی لــە شــوێنەکەیدا 
دەوڵەتــی هەخامەنشــی دامەزرانــدووە. هەرچەنــدە زۆربــەی مێژوونووســانی کــورد 
ئــەو رووداوە وەکــو خاڵێکــی ئەرێنــی بــاس دەکــەن و کــۆرش بــە کۆرشــی گــەورەو 
بــە رزگارکــەر ناودەبــەن، بــەڵام راســتیەکەی ئەوەیــە ئەگــەر مــادەکان پەیوەندییەکــی 
کەمیشــیان بە کوردی ئیســتاوە هەبووبێت و بەشــدارییەکی رێژەییان لە ئیتنۆگێنزی 

کوردیــدا کردبێــت، هێشــتا ئەمــە ئــەوە دەگەیەنێت کە روخاندنی دەســەڵاتی ئاســتیاک 
تەنانــەت ئەگــەر لــە رووی مینۆکیشــەوە بێــت کاریگــەری نەرێنــی لەســەر کەســێتی 
دواتــر دروســتبووی کــوردی و ئیتنۆســی دواتــر پەیدابــووی کــوردی هەبــووەو 
ــل و  ــوون و عەق ــەو رووداوەو باڵادەســتبوونی هەژم ــەری ئ ــو ئێســتاش کاریگ تاک
ــوردو ئیتنۆســی  ــزم لەســەر کەســێتی ک ــووری هەخامەنشــی فارســی و ئیرانی کەلت

کــوردی کاریگەرییەکــی خراپــە. 

لێکدانـەوەی دروسـت بـۆ بنیادنانـی ئەفسـانەی مـارو زوحـاک بـۆ ئامادەکردنـی 
ئاسـودەیی  پێنـاوی  لـە  تووندوتیـژی و خوێنڕێـژی زوحاکـە  نیشـاندانی  زەمینـەی 
تایبەتـی خۆیـدا، کـە زیاتر واپێدەچێت ئەم ئەفسـانەیە درسـتکراوی دەسـتی نەیارانی 
میدیـاو دۆسـتان و لایەنگرانـی هەخامەنشـی یـان فـارس بووبێـت. دیـارە ئەگـەری 
زۆریش هەیە کە خانەدان و نەجیبزادەکان و موغەکانی میدیاو سەردەمی ئاستیاک 
و دواتریـش رۆڵ و کاریگەرییـان هەبووبێـت لەسـەر دروسـتکردنی ئـەم ئەفسـانەیە. 
ئـەوەش بەمەبەسـتی رەوایەتیـدان بـەو ناپاکیـەی بـە سـەرۆکایەتی ئارپـاک بەرامبەر 
بـە مـادەکان و دەوڵەتـی میدیـا کردوویانـە، بەتایبەتیـش کـە پـاش ماوەیەکـی کـەم 
هەخامەنشـیەکان خانەدانەکانـی میدیـاو زۆرینـەی موغەکانیـان فڕێداوەتـە دەرەوەی 

دەسـەڵات و لـە بەرژەوەندییەکانیـان داون و خسـتوونیانەتە پەراوێـزەوە. 

راســتە یەکێــک لــە پایەکانــی ناســیونالیزم، کــە کرۆکــی ناســیونالیزم پەیوەســتە 
بــە ئیتنۆســەوە، ئەفســانەیە، بــەڵام ئەفســانەی ئەرێنــی. مەبەســت لــە ئەفســانەی 
ــە مەبەســتی دروســتکردنی  ــە ب ــی خەیاڵی ــی دروســتکردنی رووداو و قارەمان ئەرێن
رابــردوو بــۆ ئــەو ئیتنۆســە. ئەگــەر ئــەم رووداوی زوحــاک و مــارو ســەربڕینی یــان 
ملپەڕاندنــی لاوەکان بکرایــە بــە بنەمایــەک بــۆ دروســتبوونی ئیتنۆســی یــان رەگــەزی 
کــوردی، ئــەوا دەبــوو لــەم گێڕانەوەیــەی شــەرفخاندا، ئــەو پیــاوە ببووایەتــە قارەمانی 
ئــەم ئەفســانەیە کــە هــەر رۆژەو یەکێــک لــە لاوەکانــی لــە ســەربڕین رزگار دەکــرد. 
بەهەرحــاڵ لــە رووی راســتیەوە ناتوانرێــت ئــەم بۆچوونــەی شــەرەفخان وەکــو 
یەکــەم مێژوونووســی کــورد بــۆ دروســتبوون و دەرکەوتنــی ئیتنۆســی کــورد وەکــو 
فاکتێکــی جێــگای بــاوەڕ ســەیر بکرێــت، بەڵکــو زیاتــر وەکــو بەرهەمــی خەیــاڵ ســەیر 
دەکریــت، کــە دەشــێ خەیاڵــی شــەرەفخان خــۆی بێــت، یــان خەیاڵــی ســەردەمی 
کــۆن بووبێــت و ئــەم وەریکرتبێــت. ئــەم حیکایەتــە دەشــێ وەکــو ئەفســانەو فۆلکلــۆر 

یــان ســەردەمی  لــە پانتایــی کۆنەســتی کۆمەڵــگای پێشــتر  رووبەرێکــی دیــاری 
ئــەودا داگیرکردبێــت و شــەرەفخان ئــەو خەیالــەی وەکــو راســتی وەرگرتبێــت و 

نووســیبیتەوە.

گەشـتی  لـە  مـۆری  1812دا،  سـاڵی  لـە  کـوردەوە«  و  زوحـاک  لەبـارەی  هـەر 
دووەمـدا، باسـی زەماوەندێـک دەکات کـە هەمـوو سـاڵێک لـە 31ی ئابـدا بـە بۆنـەی 
سـاز  خوێنڕیـژ  زۆردارو  ئاسـتیاک- ی  زوحـاک-  چنگـی  لـە  ئێـران  رزگاربوونـی 
دەکـرێ و خەڵکـی شـادومانی و خۆشـحاڵی خۆیانـی تێـدا دەردەبـڕن، کـە لە دەسـتی 
دەسـەڵاتی پاشـایەکی سـتەمکاری وەکـو زوحـاک رزگاریـان بـووە، ئـەو زەماوەنـدە 
لـە لایـەن ئێرانیەکانـەوە پێـی دەگوترێـت »جەژنـی کـوردی«. بێگومـان بـە دڕنـدە 
نیشـاندان و بـە سـتەمکار باسـکردنی ئاسـتیاک نـەک لای فـارس و ئێرانیەکانـی تـر، 
بەڵکـو لای کوردیـش وەکـو راسـتیەکی رەتنەکـراوەی لێهاتـووە، لـە کاتێکـدا ئەگـەر 
بۆچوونـی ناسیونالیسـتانی کـورد بـە راسـت وەربگیرێـت، ئـەوا ئاسـتیاک وەکـو دوا 
پاشـای میدیـەکان کـە ئـەوان کـورد بـە نـەوەی میدیـەکان دەزانـن، ئەوگێڕانەوەیـە 
هەژموونـی  کاریگـەری  بـەڵام  باپیرانـی.  کـوردو  رابـردووی  لـە  گەورەیـە  لێدانـی 
هاوکەلتـووری فـارس و کـورد ئـەو ئەفسـانەیەی دژ بـە دواپاشـای میدیـەکان، لای 
کورد کردۆتە راستی و جێگؤڕکێی بە کەسێتەکان و راستی رووداوەکان کردووە. 
ئەگـەر ئـەم گێڕانەوەیـە ئەفسـانەش بێـت یـان بـە ڕێژەیەکـی کەمیـش بێـت پەیوەنـدی 
بـە رابـردووی کـوردەوە هەبێـت، کـە مەبەسـت میدیەکانـە کـە ئاسـتیاک-زوحاک- 
پاشـای ئـەوان بـووە، ئـەم پاشـایە کراوەتـە شـەیتان و نەیارانـی ئـەو کـە روخێنـەری 
دەسـەڵاتی میدییەکان بوون، کە مەبەسـت کۆرشـی هەخامەنشـیە کراوەتە فریشـتەو 

رزگارکـەر. ئەمـەش لـە عەقـڵ و کەلتـووری کوردیـدا جێگیـر بـووە.

هــەروەک شــەرەفخان بۆچوونــی تریــش دەگێڕێتــەوە ســەبارەت بــەوەی کــە 
کــورد چــۆن دروســتبووە. بــۆ نموونــە لــە شــوێنێکی تــردا دەڵێــت: دێــو بــە بنیــادەم 
گەیشــتووەو قــەوارەی کوردیــان داڕشــتووە)2(. بێگومــان ئەمــەش یەکێکــە لــەو 
بۆچوونــە نازانســتیانەی کــە تەنیــا یــەک ئامانــج لــە پشــتیانەوە بــووە، ئەویــش 
ناشــیرین نیشــاندانی ئــەم پێکهاتــە مرۆییەیــە. دیــارە چەندیــن بۆچوونــی هاوشــێوەی 
ئەمــەش لــە لایــەن مێژوونووســانی ئیســامەوە ســەبارەت بــە رەگوڕیشــەی کــورد 

ــەش.  ــەو بۆچوونان ــە سەرباســی ئ ــر دێین ــە دوات ــە روو، ک خراوەت

مەبەســت  لێــرەدا  نــاو  دیــارە  کــە  کــوردەوە،  نــاوی  دەرکەوتنــی  بــارەی  لــە 
نــاوی تاکەکــەس نیــە بەڵکــو مەبەســت دەســتەو گرۆپــی کۆمەڵایەتیــە، کــە ئــەوەش 
ــۆس. دووەم مێژوونووســی  ــی ئیتن ــە ســەر ســەرەتای پەیدابوون ــەک دەخات روناکی
دیــاری کــورد کــە لــە چــاو شــەرفخان و هاوچەرخەکانــی خــۆی و دوای خۆیشــیدا 
ئەمیــن  محەمــەد  هەیــە،  میتۆدییــان  و  زانســتی  بنەمــای  زیاتــر  لێکۆڵینەوەکانــی 
ــە  ــی تەئریخــدا ئەقوامــی زاکــرۆس ل ــە مەبدەئ ــت: ل ــەم مێژوونووســە دەڵێ ــە. ئ زەکی
کوردســتاندا بینــراوەو ئــەم ئەقوامــە، لۆلــۆ، گۆتــی، کاســای، ســوباری- هــوری- 
بــووەو لــە مونتەهــای جنوبــی شەرقیشــیانا قەومــی ئیــام بــووە، بــە گوێــرەی بەعــزێ 
موناســەبەت و موشــابەهەتی زمانەکەیانــەوە بەعــزێ موستەشــریقین ئەڵێــن لــە 
عرقــی قەفقاســن. ئــەم ئەقوامــە بێجگــە لــە ئیامــی ئەبــێ ئەســڵی هــەرە کۆنــی کــورد 
بــن و لــە تــەواوی ســۆمەری و ئەکــەدی و لــە مەبادیــی دەوری ئاشــوریدا فەعالیەتــی 
ــەوە  ــەم مێژوونووســە باســی ئ ــرەدا ئاشــکرایە ئ ــەوەی لێ ــراوە)3(. ئ سیاســیان بین
ــت،  ــەوە هاتبێ ــا باپیرێک ــە تەنی ــان ل ــا ســەرچاوەیەکەوە، ی ــە تەنی ــورد ل ــە ک ــاکات ک ن
ــە ئــەم لایەنگــری یــەک رەگوڕیشــەیی کــورد و خوێنــی پــاک و تاکــە دەمارێــک  وات
نیــە بــۆ کــورد. بەڵکــو باســی ســەرجەمی ئــەو پێکهاتانــە دەکات کــە لــە مێژوویەکــی 
ــە  ــان ل ــە، ی ــە ناوچەک ــدا هاتوونەت ــی ئیتنۆســی کوردی ــدا لەچــاو دەرکەوتن زۆر کۆن
ناوچەکــەدا کــە مەبەســتمان چیاکانــی زاکــرۆس و باکــوری میســۆپۆتامیایە بوونیــان 

ــووە.  هەب

ــەش  ــرۆن. ئەم ــوردی ئەم ــری ک ــە باپی ــەو پێکهاتان ــە ئ ــەم مێژوونووســە پێیوای ئ
ئــەوە دەگەیەنێــت کــە ئــەم پێکهاتانــە یــان پاشــماوەکانی ئــەم پێکهاتانــە بوونەتــە 
توخــم و رەگــەزی بەشــدار لــە پرۆسێســی ئیتنۆگێنــزی کوردیــداو لــە ئەنجامــی ئــەو 
پرۆسێســەدا، کە دیارە کاتی دوورو درێژی خایاندووە، ئیتنۆســی کوری پێکهاتووە 
یــان پەیــدا بــووە. کەواتــە ئــەم بۆچوونــەی محەمــەد ئەمیــن زەکــی ســەرنجمان 
ــەو  ــە ئ ــەی ک ــد پێکهاتەی ــەو چەن ــا ئ ــە تەنی ــش نی ــە مەرجی ــەوە رادەکێشــێت ک ــۆ ئ ب
لێــرەدا نــاوی هێنــاون باپیــرەی کــورد بــن، بەڵکــو ئەگــەری هەیــە کــە زۆرینــەی ئــەو 
ــەت ســۆمەرو دوای  ــە زاکــرۆس و باکــوری میســۆپۆتامیاو تەنان ــەی کــە ل پێکهاتان
ئەویــش پێکهاتەکانــی تــری میســۆپۆتامیا بــە تایبەتــی ئەوانەیــان کــە گەیشــتوونەتە 
باکــوری میســۆپۆتامیا بــە رێــژی جیــاواز بــا رێژەکــە کەمیــش بێــت بەشــدارییان لــە 

ــە راســتیدا ئــەم مێژوونووســە باســی پرۆسێســی  ــدا کردبێــت. ل ئیتنۆگێنــزی کوردی
پێکهاتنــی ئیتنۆســی کــوردی دەکات، نــەک بوونــی کــورد وەکــو پێکهاتەیەکــی ناســراو 
ــە  ــدێ ل ــە هەن ــەوەی ک ــو ئ ــەک وەک ــان ن ــژووەوە، ی ــە ســەرەتای می ــەر ل ــار ه و دی
مێژوونووســان و لێکۆڵــەران راســتەخۆ ئــەو پێکهاتــە دێرینانــە بــە کــورد دادەنێــن.

مــەلا جەمیلــی رۆژبەیانــی ســەبارەت بــە رەگوڕیشــەی کــورد دەڵێــت: نەتــەوەی 
باکــوری  لای  کەوتوونەتــە  هەرچەنــدە  ئورارتــو،  کاڵــدی-  هاڵــدی-  خاڵــدی- 
خۆرئــاوای زاکــرۆس و دەوروبــەری چیــای ئــارارات، بــەڵام لــە ئــاری نــەژادی 
ــی  ــە ریشــەی بنەچەکــی خۆیان ــەکان ب ــە. کــوردەکان و ئەرمەنی ــان نی ــان گوم بوونی
دائەنێــن)4(. بێگومــان ئــەم بۆچوونــەی رۆژبەیانــی گواســتنەوەی هەمــان بۆچوونــی 
ــزو  ــە بەهێ ــی و چیایی ــە ئێران ــەو خاڵدی ــەوەی ئ ــت: کــوردەکان ن پ. لێرخــە کــە دەڵێ
ــۆ دەشــتاییەکانی  ــدا ب ــە هــەزارەی ســێیەمی پێــش زاین ــە ل ــەن ک ــگاوەرە ئازایان جەن
دیجلــەو فــورات دابەزیــن)5(. دیــارە بــە بۆچوونــی پ. لێــرخ، خاڵدیــەکان ســەربە 
رەگــەزی ئــاری-ن، بەهەمــان شــێوە رۆژبەیانــی ئەوەنــدەی مەبەســتیەتی بڵێــت 
کــورد لــە رەگــەزی ئاریــە، ئەوەنــدە بــەدوای چۆنیتــی پەیدابوونــی ئیتنۆســی کوردیــدا 
ــەڵام  ــە، ب ــژووی کۆن ــەو شــارەزاییەکی باشــی مێ ــە کاتێکــدا ئ ــت. ل ــت و ناگەڕێ ناچێ
هەوڵنــادات لــە ســەرچاوەیەکی فراوانتــرو لــە رووبەرێکــی فراوانتــردا بــە دوای 
چۆنێتــی دەرکەوتنــی کــورددا بگەڕێــت کــە مەبەســت گەڕانــە لــە پانتایــی جوگرافیــای 
زاکــرۆس و باکــوری میســۆپۆتامیادا، بەڵکــو ئــەو لــە بــری پێکهاتــە جۆراوجــۆرەکان، 
تەنیــا باســی خاڵدیــەکان و لــە بــری هەمــوو ئــەو جوگرافیایــەی کــە ئێســتا نیشــتیمانی 
کوردانــە تەنیــا باســی باکــوری خۆرئــاوای زاکــرۆس و ئــارارات دەکات. هــەروەک 
ئــەم پەیوەنــدی کــورد بــە خاڵدیەکانــەوە وەکــو پەیوەنــدی بــاوک و کــوڕ بــاس 
ــەو  ــە خاڵدیەکانــەوە ل ــە دایکبوونــی یــان کەوتنــەوەی کــورد ل دەکات، واتــە وەکــو ل
بابەتــە دەدوێــت، لــە کاتێکــدا ئاشــکرایە کــە کــورد لــە پرۆسێســی دوورودرێــژو 
بەردەوامــی یەکگرتــن و هەڵوەشــاندنەوەو جێگرتنــەوەدا لــە پرۆسێســی ئیتنۆگێنــزدا 

ــووە.  پیکهات

یەکێکــی تــر لــەو مێژوونووســانەی کــورد کــە باســی رەگوڕیشــەی کــوردی 
کــردووە، ژەنــەراڵ ئیحســان نــوری پاشــایە. ئــەم ئەفســەرە ســەرکردایەتی راپەڕینــی 
ئاراراتــی کــردووەو پاشــان لــە تــاران جێگیــر بــووە. ئــەو لەبــارەی رەچەڵــەک یــان 

دەرکەوتنــی کــوردەوە دەڵێــت: میلەتــی کــورد لــە بەرەبەیانــی مێــژووەوە هەبــووەو 
بــە نــاوی جۆراوجــۆرەوە بەشــداری حەشرونەشــری مرۆڤایەتــی کــردووە. جڵــەوی 
فەرمانڕەوایــی بەشــێک لــە ئاســیای ناوەنــدی و رۆژئــاوای بەدەســت بــووە)6(. 
لەراســتیدا ئەگــەر ســەرنجی ئــەم بۆچوونــەی ئیحســان نــوری پاشــا بدەیــن لەبــارەی 
رەگوڕیشــەی کــوردەوە، ئــەوا بۆمــان دەردەکەوێــت بۆچوونێکــی گشــتیەو هیــچ 
لــە بەرەبەیانــی مێــژووەوە  ئــەو دەڵێــت کــورد  نیــە. کاتــێ  بنەمایەکــی زانســتی 
هەبــووە. رووبــەڕووی دوو پرســیار دەبینــەوە. یەکەمیــان ئەوەیــە مەبەســت لــە 
بەرەبەیانــی مێــژوو چیــەو ئــەو میــژووە لــە کەیــەوە دەســتپێدەکات و تــا کــەی 
ــە  ــووە، وات ــژووەوە هەب ــی مێ ــە بەرەبەیان ــێ کــورد ل ــێ دەڵ ــەوە؟ دووەم کات دەگرێت
مەبەســتی ئەوەیــە لــەو کاتــەی مێــژوو هەیــە کوردیــش هەبــووە، کەواتــە کــەی کــورد 
دەرکەوتــووە، یــان کــەی ئیتنۆســی کــوردی پێکهاتــووەو لــە چی پیکهاتــووەو رەگەزو 
توخمەکانــی پێکهێنــەری چیــن و کامانــەن؟ بێگومــان هیــچ کام لــەم پرســیارانە لای 
ئــەم مێژوونووســە وەڵام نادرێنــەوە. هــەر بۆیــە بۆچوونەکــەی ئیحســان نــوری 
پاشــا هیــچ زانیارییــەک ســەبارەت بــە رابــردووی نادیــاری دەرکەوتنــی کــورد، یــان 

ــاکات. ــی ئیتنۆســی کــوردی پێشــکەش ن پەیدابوون

یەکێــک لــەو زانــا کــوردە دیارانــەی کــە هاوشــێوەی مێژوونووســانی دێریــن 
ــوردی  ــی ئیتنۆســی ک ــان پەیدابوون ــورد ی ــی ک و رۆژهەڵاتناســان باســی دەرکەوتن
دەکات تۆفیــق وەهبــی بەگــە. بــە تایبەتــی ئــەم توێــژەوە دیــارەی کــورد لــەو وەڵامــەی 
کــە بــۆ رۆژهەڵاتناســی بەریتانــی بــە رەچەڵــەک ئێرانــی د. ن. ماکینــزی نووســیووێتی 
ســەبارەت بــە ئەســڵی زمانــی کــوردی یــان ســەبارەت بــە رەتکردنــەوەی بۆچوونــی 
ماکینــزی دەربــارەی بەســتنەوەی زمانــی کــوردی بــە زمانــی فارســیەوە، رووناکیــش 
دەخاتــە ســەر رەگوڕیشــەی کــوردو تەنانــەت چۆنێتــی دەرکەوتــن یــان پەیدابوونــی 
ئیتنۆســی کــوردی. لــەم رووەوە دەڵێــت: کــوردەکان نــەوەی مادەکانــن)7(. هەروەهــا 
ــەوە کــە  ــەم قســەیەی مینۆڕســکی دەهێنێت ــی بۆچوونەکــەی خــۆی ئ ــۆ بەهێزکردن ب
دەڵێــت: پێویســتە یەکێتــی کــوردان لەســەر ئــەو بنەمایــە لێکبدرێتــەوە کــە ئــەوان 
مــاد-ن- یــان لــە مادەکانــن-)8(. لێــرەدا دەردەکەوێــت کــە تۆفیــق وەهبــی بــەگ، 
ســەبارەت بــە رەگوڕیشــەی کــوردو پێکهاتنــی ئیتنۆســی کــوردی لایەنگــری تێــزی 
مینۆڕســکیە. هــەروەک خاڵێکــی گرنگیــش هــەم لــە لێکدانەوەکانــی مینۆڕســکیدا و بەو 

ــە تێڕوانینــی وەهبیشــدا ســەبارەت بــە کاتــی دەرکەوتنــی ئیتنۆســی کــوردی  پێیــە ل
دەردەکەوێــت. دیــارە دیاریکردنیکــی لەوجــۆرە نــا کــە پێمــان بڵێــت لــە فانــە ســاڵدا 
پرۆسێســێکی وەهــا گەیشــتووەتە ئەنجــام، بەڵکــو لــەو رووەو ئەگــەر گریمانــەی 
گەڕانــەوەی کــوردی ئێســتا بــۆ مــادەکان بــە ڕاســت دابنرێــت، ئــەوا ئاشــکرایە 
دەوڵەتــی میدیــا لــە ناوەڕاســتی ســەدەی شەشــی پێــش زاینــدا روخــاوەو دوای 
ئــەوەش لــە ســەردەمی فەرمانڕەوایــی ســەرەتایی هەخامەنشــیەکاندا هێشــتا مادەکان 
کــە مەبەســت مــادی گەورەیــە وەکــو خەڵــک و میلــەت لــە دەرەوەی دەســەڵات مــاون 
و لــە لایەکــی تریشــەوە میدیــای بچــووک یــان میدیــای ئەترۆپاتیــن بــۆ مــاوەی 
مابــوو.  هــەر  ساســانی  دەوڵەتــی  دامەزراندنــی  ســەرەتای  هەتــا  دوورودرێــژو 
ئەمــەش ئــەوە دەگەیەنێــت کــە بەپێــی تێــزی مینۆڕســکی و تێڕوانینــی تۆفیــق وەهبــی 
ــی  ــی دەوڵەت ــە دوای روخاندن ــی ئیتنۆســی کــوردی ل ــە هەمــوو بارێکــدا دەرکەوتن ل
ــی ئیتنۆســی کــوردی  ــەش دەرکەوتن ــاوە دەســتی پێکــردووە. هــەروەک بەوپێی میدی
لــەو جوگرافیایــەدا بــووە کــە پێشــتر جێــگای قەڵەمــڕەوی میدیــا بــووە. بێگومــان 
وەڵامەکــەی تۆفیــق وەهبــی بــەگ بــۆ ماکینــزی تەنیــا ســەبارەت بــە پەیوەنــدی 
زمانــی کــوردی بــە زمانــی فارســیەوە نەبــوو، بەڵکــو وەڵامیــش بــوو بــۆ دژوەســتانی 
ــەو  تێــزی گەڕانــەوەی کــورد بــۆ مــادەکان، چونکــە ئاشــکرایە کــە ماکینــزی دژی ئ
تێــزە بــوو، کاتــێ گووتــی: دەرکــەوت کــە بەڵگــەی مێژوویــی بــۆ گەیشــتنی مــاد بــە 
کــوردەکان وەکــو« تێکەڵاوێکــە لــە راســتی کــەم و خەیاڵــی زۆر«)9(. واتــە ماکینــزی 
ــەوەو  ــی رەت کردۆت ــەوەی مادەکان ــە ن ــی کــوردەکان ب ــۆ دانان ــزی مینۆرســکی ب تێ
بــە جۆرێــک لــە خەیــاڵ پــڵاوی داوەتــە قەڵــەم. بــەڵام وەڵامەکــەی تۆفیــق وەهبــی لــە 
رووی راســتیەوە لەچــاو بۆچوونەکانــی ماکینزیــدا بەڵگــەدارو ســەلمێنەرەو ئــەو 
پێیوایــە کــە ســەرباری روخانــی دەوڵەتــی مــاد وەکــو دەســەڵات، بــەڵام هێشــتا مــاد 
وەکــو میلــەت یــان پێکهاتــە مــاوەو ئەمــەش بــە بۆچوونــی ئــەو زەمینــە خۆشــکەرە 
بــۆ ئــەوەی بڵێــت کــە لــە قۆناغەکانــی دواتــردا لــەم پێکهاتەیــە ئیتنۆســێک پەیــدا 
بــووە کــە ئیتنۆســی کــوردە. لــەم رووەوە دەڵێــت: ئەگەرچــی نــاوی مــاد )وەکــو 
دەســەڵات( نەمابێــت، بــەڵام بەدڵنیاییــەوە هێشــتا مــادەکان مــاون و دانیشــتوانی 
مەدەنــی کــوردەکان بــە رای مــن نــەوەی مــادن)10(. هەروەهــا دەڵێــت: مــن دەبینــم 

کــە نــاوی مــاد پێچراوەتــەوەو نــاوی کــورد شــوێنی گرتۆتــەوە)11(. 

بــە  بــەگ ســەبارەت  کەواتــە ئێســتا دەبینیــن کــە بۆچوونــی تۆفیــق وەهبــی 
کــورد  ئــەو  ئاشــکرایەو راســتەوخۆ  کــورد بۆچوونێکــی روون و  رەگوڕیشــەی 
بــە نــەوەی مــادەکان دادەنێــت. هــەر لــەم رووەوە ئــەم لێکۆڵــەرە راوبۆچوونــی 
هەنــدێ لــەو کەســانەی تــر رەت دەکاتــەوە کــە ســۆمەرییەکان، یــان گۆتــی، یــان 
کاردۆخــی یــان ساســانی بــە کــورد دادەنێــن. بەڵکــو ئــەم راســتەوخۆ کــورد بــە 
نــەوەی مــادەکان دادەنێــت، هەرچەنــدە وەکــو ئاماژەمــان بــۆ کــرد تێــزی مینۆڕســکی 
ــەڵام دەشــێ  ــە روو، ب ــە رەگوڕیشــەی کــورد دەخات ــان بۆچــوون ســەبارەت ب هەم
هــەم تێــزی مینۆرســکی و هــەم بۆچوونەکــەی وەهبــی بەگیــش مایــەی لەســەر 
ــە کــە رەگوڕیشــەی کــورد  ــک ئەوەی ــەو رووەوە کــە ئەگــەری نزی ــت، ل وەســتان بێ
بــۆ زیاتــر لــە ســەرچاوەیەک بگەڕێتــەوەو زیاتــر لــە پێکهاتــەو گروپێــک بەشــداری 
ــا  ــە تەنی ــە ناشــێت کــوردی ئێســتا ب ــت. وات ــزی کــوردی کردبێ پرۆسێســی ئیتنۆگێن
ــە  ــت ب ــەکان بێ ــی و کاردۆخی ــان گۆت ــەکان ی ــەوەی خاڵدی ــان ن ــادەکان، ی ــەوەی م ن
تەنیــا، بەڵکــو ئــەوەی زیاتــر لــە راســتی نزیــک دەبێتــەوە، ئەوەیــە کــە ســەرجەم 
پێکهاتەکانــی پێشــتری زاکــرۆس و باکــوری میســۆپۆتامیا بەشــدارییان لــە پێکهێنانــی 

ئیتنۆســی کوردیــدا کردبێــت. 

یەکێکــی تــر لــەو مێژوونووســانەی کــورد کــە باســی رەگوڕیشــەی کــوردی 
لــە  ئــەو دەڵێــت: رەگــی میلەتــی کــورد  کــردووە، حوســێن حوزنــی موکریانیــە. 
شــوعبەیەکی زۆر گەورەی ئەقوامی ئێرانین و میلەتی ئێران ئاریین)12(. بۆچوونی 
ــان زانســتی  ــوێ، ی ــورد شــتێکی ن ــی ک ــە رەچەلەک ــەم مێژوونووســە ســەبارەت ب ئ
ئەوتۆمــان پێشــکەش نــاکات و لەگــەڵ زۆربــەی بەڵگەکاندا یەکناگرێتەوە. راســتەوخۆ 
ــەوەی  ــورد لەبەرئ ــی ک ــاری دانان ــە ئ ــوردو ناڕاســتەوخۆش ب ــی ک ــی دانان ــە ئێران ب
ــە.  ــە تێڕامان ــە پێویســتی ب ــەژادن بۆچوونێک ــاری ن ــی ئ ــی ئێران ــوو گەلان ــە هەم گوای
واتــە خســتنە ڕووی بۆچوونێکــی لەمجــۆرە بــە پێــی زۆرتریــن بەڵگــە مێژوویــی و 
نەژادناســی و ئەنترۆپۆلۆجیــەکان جێــگای لەســەر راوەســتانەو ســەلماندنی کارێکــی 
ــەوە کــورد بەرهەمــی پرۆسێســی  ــەوە روون بووەت ــی کــە ئ ــە تایبەت ــە، ب ئاســان نی
ئیتنۆگێنــزی پێکهاتــە رەســەنەکانی باکــوری میســۆپۆتامیاو چیاکانــی زاکــرۆس و 
ــان  ــەرەو ناوچەکــە کۆچی ــە هیندۆئەوروپیانەشــە کــە ب ــە کۆچەریی ــەو خێڵ ــدێ ل هەن
کــردووە، بــەڵام بەپێــی هەمــوو بۆچوونــەکان رێــژەی بەشــداری توخــم و رەگــەزی 

هیندۆئەوروپایــی- ئاریــی- لــەو پرۆسێســەدا رێژەیەکــی کەمــە لەچــاو دانیشــتوانی 
رەســەنی ناوچەکــەدا. ئــەوەی دەشــێ پەیوەســت بــە کــورد ببەســترێتەوە بــە ئێرانیــە 
هیندۆئەوروپاییەکانــەوە، دەشــێ بابەتــی زمانــی کوردی بێــت کە بۆچوونی لەوجۆرە 
هەیــە کــە پێکهاتــە رەســەنەکانی ناوچەکــە دەســتبەرداری زمانــی رەســەنی خۆیــان 
ــان داڕشــتبێت.  ــۆ خۆی ــان ب ــە ئێرانیەکانی ــی زمان ــی ســەربە خێزان ــن و زمانێک بووب
ئەگــەر ئــەم بۆچوونــەش بــە تەواوەتــی بســەلمێنرێت، ئــەوا هێشــتا دەبــێ بگوترێــت 
زمانــی کــوردی ســەربە خێزانــی زمانــە ئێرانیەکانــە، نــەک کــورد لــە رەچەڵەکــی 
ئێرانــی بێــت. یەکێــک لــە گرفتــی ئــەم بۆچوونــەی حســێن حوزنــی موکریانــی و 
ــە مێژوونووســانی ئیســامی و  ــدێ ل ــری کــورد و هەن ــەی مێژوونووســانی ت زۆرب
ئەوروپیەکانیــش ئەوەیــە کــە وەهــا باســی کــورد دەکــەن کــە نــەوەی یــەک پێکهاتــە 
بێــت، واتــە لــە خوێنــی پــاک بێــت، کــە ئەمــەش وەکــو پێشــتریش چەنــد جارێــک 
ئاماژەمــان بــۆ کــردووە، بۆچوونێکــە ســەلماندنی ئاســان نیــە. خۆئەگــەر رۆژێــک لــە 
رۆژان لــە رێــگای پشــکنینی بۆماوەییــەوە، پشــکنینی سەرتاســەری بــۆ هەمــوو کــورد 
بکرێــت ئەوســا دەردەکەوێــت لــە چەندیــن رەگــەز پێکهاتــەو چەندیــن دەســتەو گــروپ 
بەشــدارییان لــە پێکهێنانــی ئیتنۆســی کوردیــدا کــردووە. ئەوکاتــە ئــەم بۆچوونــە 

ــەوە هەڵدەوەشــێنەوە. ــە بنچین گشــتگرانە ل

عەلادیــن ســەجادی بۆچوونێکــی روونتــرو زانســتیانە تــری هەیــە ســەبارەت بــە 
نــاو و رەچەڵــەک و دەرکەوتنــی کــورد. ئــەو دەڵێــت: کــوردەکان دەچنــەوە ســەر 
مــاد و بــەرەی زاکــرۆس لــە )لۆلــۆ و گۆتــی و کاســی و مانــای و کاردۆخ و خاڵــدی 
ئــەم بۆچوونــەی ســەجادی بدەیــن،  و کاردوهــا و مــاد()13(. ئەگــەر ســەرنجی 
ئــەوا بۆمــان دەردەکەوێــت، ئــەم مێژوونووســە بــە وردی ئــاگاداری بۆچوونــی 
ئــەو ســەرچاوانە بــووە کــە باســی رەگوڕیشــەو رەچەڵەکــی کوردیــان کــردووە، چ 
ــەکان، چ ســەرچاوە روســیەکان و چ ســەرچاوە ئیســامی و  ســەرچاوە رۆژئاوایی
ئەرمەنیــەکان. ئەویــش بــەوەدا دەردەکەوێــت کــە لــەم وتــە کورتەیــدا کــە ئێمــە لێــرەدا 
هێناومانەتــەوە، ســەرجەم بۆچوونەکانــی پێکــەوە کۆکردووەتــەوە. دەرئەنجامــی ئــەم 
بۆچوونــەی ســەجادی ئەوەیــە کــە کــورد یــان پەیدابوونــی ئیتنۆســی کــورد، زیاتــر لە 
توخــم و رەگەزێــک یــان زیاتــر لــە ســەرچاوەیەکی هەیــە. ئەمــەش مانــای ئەوەیــە کــە 
ئیتنۆســی کــوردی لــە ئەنجامــی پرۆسێســی ئیتنۆگێنــزی درێژخایەنــدا دروســتبووە، 

ــەت  ــوری میســۆپۆتامیاو تەنان ــرۆس و باک ــی زاک ــە دێرینەکان ــە ســەرجەم پێکهات ک
ئــەو خێڵــە کۆچەریــە هیندۆئەوروپاییانــەش بەشــدارییان لــەم پرۆسێســەدا کــردووە 
کــە لــە رۆژهەڵاتــەوە بــەرەو رۆژئــاوای ئاســیا، یــان ئاســیای بچــووک کۆچیــان 
ــەرەی زاکــرۆس روانینێکــی  ــادو ب ــە ســەر م ــەڵام پێداگــری ســەجادی ل کــردووە. ب
وردتــرە، چونکــە بــەرەی زاکــرۆس ســەرجەم ئــەو پێکهاتانــە دەگرێتــەوە کــە لــە 
2500 ســاڵ پێــش زاینــەوە لــە زنجیــرە چیاکانــی زاکــرۆس و باکوری میســۆپۆتامیادا 
ژیــاون. ئەمانــەش هــەم چەنــد پێکهاتەیەکــی جۆراوجــۆر بــوون و هــەم لــە ژمارەشــدا 
ــەوە نیشــان دەدات  ــوون. ئەمــەش ئ ــدا زۆرترب ــە ئارییەکان ــە کۆچەریی ــە چــاو خێڵ ل
کــە ســەجادی لایەنگــری ئەوەیــە کــە پەیدابوونــی ئیتنۆســی کــورد زیاتــر پشــتی 
بــە دانیشــتوانی رەســەنی ئــەو جوگرافیایــە بەســتووە کــە ئێســتا زێــدو نیشــتیمانی 

کــوردی ئەمڕۆیــە. 

شــێخ محەمــەد مــەردۆخ کوردســتانی لەبــارەی نــەژادو رەچەڵەکــی کــوردەوە 
نــوح  کــوڕی  یافــس  کــوڕی  مــادا  بــۆ  ئارییانــەی  لــەو  بریتیــن  مادایــان  دەڵێــت: 
دەگەڕێنــەوە، هۆزەکانــی کــوردو ئەلــوارو گیــان و دەیلەمیــەکان و خــەزەران لــەم 
هــۆزەن. وشــەی مــادا لــەم دواییانــەداو لــە ســەدەی نــۆی پێــش زاینــدا دەرکەوتــووەو 
وشــەی کــورد پێــش ئــەم وشــەیە بەکاربــراوە)14(. هەروەهــا دەڵێــت: کــوردان 
خەڵکانێکــن ئــاری نــەژاد، لــە رەگــەزی هیندۆئەوروپایی، کە لەســەردەمێکی نائاســایی 
یانــی چەنــد هــەزار ســاڵ پێــش زایــن هاتوونەتــە ناوچەکانــی ئێســتا، کــە لــە باشــوری 
ئەرمەنســتان جێگیــرەو بــە کوردســتان ناســراوە)15(. دیســان دەڵێــت: کــوردەکان لــە 
باشــور یــان باکــوری دەریــای باڵتیــک بــەرەو قەوقــاس و ئەرمەنســتان هاتــوون و 
بــەرەو رۆژهــەڵات تــا کەنارەکانــی دەریــای عەمــان و بــەرەو رۆژئــاوا تــا کەنارەکانی 
دەریــای ســپی ناوەڕاســت بڵاوبوونەتــەوە)16(. مێــژووی کــوردان بەپێی شــوێنەوارە 
مێژووییــەکان زۆر کۆنتــرە لــە مێــژووی کلــدو ئاشــورو پێشــدادیەکان، چونکــە ئــەو 
ــە هــۆزە رەســەنەکانی کــورد  ــن هــۆز ل ــەو ئاســەوارانە نیشــانی دەدەن چەندی بەڵگ
کــە بریتیــن لــە لۆلــۆ، گۆتــی، کاســی، هــووری، لەگــەڵ هۆزەکانــی شومیر-ســۆمەر-و 

ئەکــەدو عیــام... هاوســەدە بــوون)17(.

ئــەم مێژوونووســە پێیوایــە نــاوی کــورد وەکــو نــاو، یــان وەکو وشــە کــە بێگومان 
ــە  ــت، ل ــی کردبێ ــی کۆمەڵایەت ــان پێکهاتەیەک ــروپ ی ــی گ ــە بوون ــێ گوزارشــت ل دەب

پێــش ســەدەی نــۆی پێــش زایینــدا هەبــووە، واتــە پێــش دەرکەوتنــی نــاوی مــاد یــان 
مــادەکان بەکارهێنــراوە. ئەمــەش ئــەوە دەگەیەنێــت کــە مەبەســتی ئەوەیــە کــورد لــە 
پێــش دەرکەوتنــی مــادەوە هەبــووە. ئەگــەر مەبەســت لــەم قســەیە بوونــی کــورد و 
دەرکەوتنــی وشــەی کــوردە بەهەمــان نووســین و بــە هەمــان مانــای ئێســتای کــورد، 
ئــەوا ئــەم قســەیە جێــگای گومانــەو تەنانــەت نووســەر خــۆی هیــچ بەڵگەیەکــی بــۆ 
ــە  ــەڵام ئەگــەر مەبەســت وشــەی نزیــک ل ــەوە، ب ــەم قســەیە نەهێناوەت ســەلماندنی ئ
کــورد بێــت وەکــو کــورت، کورتــی، کاردا، کاردۆ، کودۆئــەن، کوردۆیــەن.. ئــەوە 
ــوون و  ــر هەب ــان دوات ــادا ی ــە ســەروەختی میدی ــان ل ــەم وشــانە پێشــتر ی راســتە ئ
ــاون کــە  ــەدا ژی ــەو جوگرافیای ــە هەمــان ئ ــەو پێکهاتانــەش بەکارهاتــوون کــە ل ــۆ ئ ب
ئێســتا کوردســتانەو بەشداریشــیان کــردووە لــە ئیتنۆگێنــزی کــوردی و پەیدابوونــی 
ئیتنۆســی کوردیــدا، بــەڵام ناتوانرێــت راســتەوخۆ ئــەو ناوانــە وەکــو کــورد دابنرێــن.

هــەروەک ئــەم مێژوونووســە، کــوردەکان بــە نەوەی یافســی کوڕی نــوح دادەنێت. 
بێگومــان ئاشــکرایە لــە بــارەی ئەفســانەی نــوح و تۆفانــی نــوح و نیشــتنەوەی 
کەشــتی نــوح لەســەر چیــای جــودی یــان ئــارارات، زۆری لەبــارەوە گوتــراوەو هــەر 
نــەژادو چەنــد دەســتەو گروپێــک براونەتــەوە ســەر یەکێــک لــە کوڕەکانــی نــوح 
و لــەم چوارچێوەیەشــدا کــورد کــراون بــە نــەوەی یافــس. لــە راســتیدا ئەفســانە 
تەنیــا لــە چوارچێــوەی خەیاڵــدا گفتوگۆدەکرێــت و ناشــێت وەکــو راســتی، یــان 
ــە یافســی کــوڕی  ــە بەســتنەوەی کــورد ب ــت. هەربۆی ــدا بکرێ ــەی لەگەڵ فاکــت مامەڵ
نــوح و ئەفســانەی لافــاو و کەشــتی و لــە هەرجۆرێــک جووتەیــەک نێــرو مــێ، 
ــە  ــەو خەیاڵ ــوەی ئ ــە چوارچێ ــەر ل ــەوەو ه ــگای دەبێت ــدا جێ ــەزای خەیاڵ ــە ف ــا ل تەنی
ئەفســانەییەدا، هەمــوو مرۆڤایەتــی دەگەڕێنــەوە بــۆ رزگاربووانــی نێــو کەشــتیەکە، 
واتــە بــۆ کوڕانــی رزگاربــووی نــوح و ئەوبڕوادارانــەی لەگــەڵ ئەوانــدا رزگارییــان 
بــووە. لــەم روانگەیــەوە رووبەرێــک بــۆ بەڕاســت دانانــی بۆچوونەکــەی مــەردۆخ لــە 
ــی  ــە کوردیــش وەکــو پێکهاتەیەکــی مرۆڤایەت ــە، وات ــوەی ئەفســانەکەدا هەی چوارچێ
دەبــێ بگەڕێتــەوە بــۆ نەوەکانــی کوڕانــی نــوح، بــەڵام ئــەم بۆچوونــە ئەفســانەییە لــە 

ــەوە. ــۆ ناکرێت ــگای ب ــە ئاســانی جێ ــدا ب ــەوەو هەڵکۆڵین ــواری لێکدان ب

کــوردەکان  کــە  دەکات  ئــەوە  باســی  پێداگرییــەوە  بــە  مــەردۆخ  هەروەهــا 
مێژوویەکــی دێرینیــان هەیــە و بوونیــان دەکەوێتــە پێــش مێــژووی کلــدو ئاشــوورو 

پێشــدادیەکانەوە، کە مەبەســتی لەم قســەیەش ئەوەیە کە ئەو لۆلۆو گۆتی و کاســی 
و هــووری بــە کــورد دادەنێــت، یــان ئەوانــە بریتیــن لــە هــۆزە دێرینەکانــی کــورد کــە 
ئەمانــەش بــە ئــاری نــەژاد دادەنێــت و پێیوایــە لــە مێژوویەکــی زۆر کۆنــدا هاتوونەتــە 
ناوچەکــە، کــە مەبەســتی زاکــرۆس و باکــوری میســۆپۆتامیایە. بێگومــان رەنگــە ئــەم 
بۆچوونــە لــە دەربڕینەکــەی مەردۆخــدا جۆرێــک لــە تەمومــژی تێدابێــت ئەویــش 
لــەو روانگەیــەوە کــە ئــەو پێکهاتــە دێرینانــە واتــە لۆلــۆو گۆتــی و کاســی و هــووری 
بــە هــۆزە رەســەنەکانی کــورد دادەنێــت، کــە لــە راســتیدا ناوبردنــی ئــەو پێکهاتانــە 
بــە کــورد لــە رووی زانســتیەوە ناتوانرێــت بســەلمێنرێت. بەڵکــو بــە هەڵگێڕانــەوەی 
ئــەم هاوکێشــەیە دەشــێت ســەبارەت بــە رەگوڕیشــەی کــورد گریمانەیــەک بنیــاد 
بنرێــت کــە زیاتــر لــە راســتی نزیکمــان بخاتــەوە، ئەویــش ئەوەیــە کــە ئــەم پێکهاتانــەو 
پێکهاتەکانــی تــری زاکــرۆس و باکــوری میســۆپۆتامیاو خاڵدیــەکان و ئــەو خێڵــە 
کۆچەریــە ئێرانیــە هیندۆئەوروپاییــە ئــاری نەژادانــەی کــە لــە ســەرەتای هــەزارەی 
یەکەمــی پێــش زاینــدا گەیشــتوونەتە ناوچەکــە، هەموویــان بوونەتــە توخم و رەگەزی 
ــی ئیتنۆســی  ــە پێکهێنان ــزی کــوردی و بەشــدارییان کــردووە ل پرۆسێســی ئیتنۆگێن
کوردیــداو لــە پێــش دەســتپێکردنی ئــەو پرۆسێســەدا کــە پرۆسێســێکی درێژخایــەن 
بوونــی  کــوردی  ئیتنۆســی  هەیــە،  بەردەوامــی  تاکوئیســتاش  بەردەوامبــووەو  و 
نەبــووە. مــەردۆخ باســی رەگــەزو توخمەکانــی ئــەو پرۆسێســە دەکات بــەڵام وەکــو 
توخــم و رەگــەزی پرۆسێســی پێکهێنانــی ئیتنۆســی کــورد نــا، بەڵکــو وەکــو خــودی 
ئیتنۆســەکە باســیان دەکات، واتــە ئــەو راســتەوخۆ پێــش دەرکەوتنــی ئیتنۆســی 
ــارە ئەمــەش لەگــەڵ دەرکەوتنــی  ــات. دی ــاو دەب ــە کــورد ن ــە ب ــەو پێکهاتان کــوردی ئ
کــورددا وەکــو ئیتنۆســێکی خــاوەن شــوناس یەکناگرێتــەوە، چونکــە هیــچ بەڵگەیــەک 

نیــە بــۆ ســەلماندنی بوونــی ئیتنۆســی کــوردی لــە پێــش زاینــدا. 

مــەردۆخ باســی پێنــج قۆنــاغ بــۆ مێــژووی کــورد دەکات، کــە قۆناغــی یەکــەم بــە 
ــا 3600ســاڵ پێــش زاییــن  قۆناغــی پێــش مێــژوو دادەنێــت، کــە ئــەو قۆناغــەش هەت
دەکشــێت، کــە گوایــە لــەو کاتــەدا بــە بۆچوونــی مــەردۆخ دەســەڵاتی نارامســین لــە 
سەردەســتی هۆزەکانــی گۆتــی یــان کــوردە ئاراراتیــەکان لــە ناوچــووە. زنجیــرەی 
پاشــاکانی گۆتــی لــە دەســتپێکەوە تــا کۆتایــی بــۆ مــاوەی زیاتــر لــە دوو ســەدە 
بــەردەوام دەبێــت. لێــرەدا دەردەکەوێــت کــە ئــەم مێژوونووســە باســی بوونــی کوردە 

ئاراراتیــەکان لــە مێژوویەکــی زۆر کۆنتــردا دەکات بــەراورد بــەو مێــژووەی کــە 
ئەگــەری زیاتــر هەیــە ئیتنۆســی کــوردی تیادا دەرکەوتبێت. هــەروەک قۆناغی دووەم 
لــە ســەدەی ســی و شەشــی پێــش زایــن تــا دەرکەوتنــی مــادەکان و دروســتبوونی 
دەوڵەتــی میدیــا دەگرێتــەوەو لــەم قۆناغــەدا باســی لۆلــۆو گۆتــی و کاســی و هــووری 
و میتانــی و ســوباری دەکات. هەرچەنــدە ئــەم وەکــو هــۆزو هــاو هــۆزی یەکتــری 
باســی ئــەم پێکهاتانــە دەکات، بــەڵام بــە کــورد ناویــان دەبــات، بــۆ نموونــە دەڵێــت: 
لــە دەوروبــەری ســاڵی 1760ی پێــش زاینــدا، کوردەکانــی کاســی لەگــەڵ عەشــیرەتە 
هاونەژادەکەی خۆیان گۆتی و لۆلۆ، بە فەرماندەی خاندێژن ســەرۆکی کاســیەکان، 
هێرشــیان کردۆتــە ســەر وڵاتــی کەلــدەو دەســتیان بەســەردا گرتــووەو حکومەتێکــی 
ــا بەناوبانگــە، یانــی  ــە لاگاس دامەزرانــدووە کــە بــە حکومەتــی کاردۆنی ــان ل بەهێزی

دەوڵەتــی کــوردان کــە بــۆ مــاوەی شــەش ســەدە بــەردەوام بــووە)18(.

قۆناغــی ســێیەم، قۆناغــی دەســەڵاتی دەوڵەتــی میدیایــە، کــە لــە دەرکەوتنــی 
مادەکانــەوە وەکــو پێکهاتەیەکــی بەهێــزو دامەزراندنــی دەوڵەتــی میــدەوە دەســت 
پێــدەکات هەتــا روخاندنــی ئــەم دەوڵەتــە لــە لایەن کۆرشــی هەخامەنشــیەوە لە ســاڵی 
550ی پێــش زاینــدا. کاتــێ قۆناغــی فەرمانڕەاویــی دەوڵەتــی میدیــا بــە قۆناغیکــی 
مێــژووی کــورد دادەنێــت، مانــای ئەوەیــە کــە ئــەم بــێ هیــچ دوودڵیــەک مــادەکان بــە 
کــوردو دەوڵەتــی میدیــا بــە دەوڵەتێکــی کــوردی هەژمــار دەکات. دیــارە ئــەم دەوڵەتــە 
لەســەر دەســتی هەخامەنشــیەکان دەڕوخێــت، ئــەم مێژوونووســەش هەمــان شــێوەی 
زۆرێــک لــە مێژوونووســانی تــر سەرســامە بــە کەســێتی کــۆرش. ئــەم سەرســامیەش 
وای لــێ دەکات، دوا پاشــای مــادەکان کــە ئاســتیاکە وەکــو نموونەیەکــی ناشــیرین و 
دەسەڵاتەکەشــی بــە توونــدو تیــژو ســتەمکار ناوببــات، بــۆ ئــەوەی رەوایەتــی بــدات 
بــە کــۆرش و بــە مۆغــەکان و بــە خانەدانەکانــی میدیــا و بــە ئارپاکــی ســەرکردەی 
دژەکانــی ئاســتیاک بــۆ هاوکاریکردنــی کــۆرش و روخاندنــی دەوڵەتــی میدیــا. ئــەم 
ــی و رووســیەکان  ــە ســەرچاوە رۆژئاوای ــک ل ــی زۆرێ ــە پێ ــدە ب ــە هەرچەن بۆچوون
لــە راســتیەوە، بــەڵام مێژوونووســی کــورد، لەژێــر کاریگــەری چەمکــی  دوورە 
دروســتکراوی هاونــەژادی کــوردو فــارس و هاوکەلتــووری کــوردو فارســدا، ئــەم 
وابەســتبوونەیان بــۆ ئێرانیبــوون و پەیوەســتبوون بــە ئێرانــەوە بــۆ دروســتبووە، کــە 
ــە مێژوونووســانی  ــەت مێژوونووســێکی وەکــو مەردۆخیــش وەکــو زۆرێــک ل تەنان

زۆرینــەی  بەڵکــو  هەرئــەوە  نــەک  دەربازنەبــووە.  کاریگەریــە  لــەو  کــورد  تــری 
مێژوونووســانی کــورد هاوشــێوەی فارســەکان، کــۆرش بــە رزگارکــەرو دەوڵەتــی 
هەخامەنشــی بــە دەوڵەتــی پــارس و مــاد دادەنێــن، لــە کاتێکــدا دوای روخانــی 
ــە ماوەیەکــی کورتــدا، ئــەو مادانــەی هــاوکاری کۆرشــیان کردبــوو  دەوڵەتــی مــاد ل
بــۆ روخاندنــی میدیــا، بێدەســت کــران و فڕێدرانــە دەرەوەی بازنــەی دەســەڵاتی 
بابەتێکــە جێــگای  بــۆ هەخامەنشــیەکان  مــادەکان  ملکەچــی  هەخامەنشــیەکانەوە. 
لەســەر وەســتانە، ئەگــەر مــادو پارســەکان دوو پێکهاتــەی جیــاوازن و پێشــتر 
مــادەکان خاوەنــی دەســەڵاتی خۆیــان بــوون و پارســەکان هێنــدە دیارنەبــوون و لــە 
ســەردەمی مــاددا تەنیــا دەســەڵاتی لاوازی ناوچەییــان هەبــووە ئەویــش لــە ســایەی 
دەوڵەتــی میدیــادا. کەواتــە دەبــێ چــۆن مــادەکان بــەوە رازی بووبــن بجنــە ژێــر 
ــی  ــە دەوڵەت ــارس- هەخامەنشــی- ب ــی پ ــەوەو دەوڵەت ــی ئەوان ســایەی فەرمانڕەاوی

هــەردوو لایــان بزانــن؟ 

بێگومــان ئەمــە بۆچوونێکــە هــەر ئــەوە نیشــان دەدات کــە بــە زۆری هێــز مادەکان 
ــوون،  ــەو کارە رازیب ــەوەی ب ــی هەخامەنشــیەوەو ئ ــر ســایەی دەوڵەت ــە ژێ خراونەت
موغــەکان و خانەدانەکانــی مــاد بــوون نــەک میلەتــی مــاد. لــە راستیشــدا دەبێ لەســەر 
ئــەم رووداوە هەڵوەســتە بکرێــت، چونکــە لــە هەمــوو دەوڵەتێکــدا دوو پێکهاتــە 
دەوری کاریگــەر دەبینــن و هــەر دەوڵەتێــک ئــەم دوو پێکهاتــەی کۆمەڵگاکــەی خــۆی 
دژی بــن ئەســتەمە بــە پێــوە بووەســتێت، یەکەمیــان خانــەدان و نەجیبــزادەکان بــۆ 
میــژووی کــۆن و چینــی ناوەنــدو ســەرمایەدارەکان بــۆ مێــژووی نــوێ. دووەمیــان 
پیاوانــی ئایینــی و دامــەزراوەی ئایینــی لــە هــەر دەوڵەتێکــدا دژی دەوڵەتەکــە بێــت، 
دەتوانێت کێشــەی زۆر بۆ سیاســەتەکانی دەوڵەت و چۆنێتی بەڕێوەبردن دروســت 
بــکات. راســتە باســی ئــەوە دەکرێــت کــە ئاســتیاک پاڵپشــتی چینەکانــی خــوارەوەی 
کــردووەو دژی خانەدانــەکان و پیاوانــی ئایینــی و مۆغــەکان بــووە، بــەلام ئایــا ئــەو 
ــووە؟  ــی دەســەلاتەکەیدا ب ــە خزمەت ــا چ ئاســتێک ل ــد راســتبووەو ت هەڵوێســتە چەن
ئاشــکرایە بــۆ پاراســتنی دەســەڵات ئــەوە هەڵوێســتێکی ناجــۆرە، گومانــی تێــدا نیــە 
ــی  ــە روخاندن ــی ل ــە هۆکارەکان ــووە ل ــک ب ــە یەکێ ــەو شــێوە مامەڵەکردن ــەر ئ ــە ه ک
دەســەڵاتی میدیــا. ئەمــەش واتــە هــەردوو هەڵوێســتەکە، هــەم دژایەتــی ئاســتیاک بــۆ 
خانــەدان و موغــەکان، هــەم پشــتگیریکردنی ئــەوان لــە دەوڵەتــی میدیــاو پشــتگیری 

کــردن کــۆرش پێویســتی بــە لەســەر راوەســتانە نــەک رەوایەتیــدان بــە هەڵوێســتی 
ئاســتیاک دژی ئــەوان و نــە رەوایەتیــدان بــەو هەڵوێســتەی کــە خانەدەناکانــی مــادو 

پیاوانــی ئایینــی دژی ئاســتیاک و دەوڵەتــی میدیــا وەریــان گرتــووە. 

قۆناغــی چــوارەم لــە روخانــی دەوڵەتــی میدیــاوە ســاڵی 550ی پێــش زاین دەســت 
پێدەکات تا دەســتپێکردنی بڵاوبوونەوەی ئایینی ئیســامی و دەرکەوتنی دەســەڵاتی 
عەرەبە مســوڵمانەکان و دەســتپێکردنی لەشکرکێشــی ئیســامی پرۆسێسەکانی فەتح 
لــە دەیــەی چوارەمــی ســەدەی حەوتــی زاینیــدا. ئــەم قۆناغــە بــە قۆناغــی دەســەڵاتی 
فارســەکانیش دەناســرێت، کە ســەرەتا دەوڵەتی هەخامەنشــی )550 بۆ 330(ن پێش 
زایــن واتــە تــا روخانــی ئــەم دەوڵەتــە لــە لایــەن ئەســکەندەری مەکدۆنیــەوەو پاشــان 
دروســتبوونی دەوڵەتــی ســەلوقی یۆنانــی و دروســتبوونی دەوڵەتــی ئەشــکانی-
فــارس- )247 ی پێــش زایــن بــۆ224(ی زاینــی و، پاشــان دروســتبونی دەوڵەتــی 
ساســانی )226- 651(ی زاینــی. کــە ئــەم مــاوە درێــژە مێژوویــە بێجگــە لــەو مــاوەی 
ــە  ــە ئێســتا نیشــتیمانی کــوردە ل ــەرەی ک ــەو رووب ــر ئ دەســەڵاتی ســەلوقیەکان، ئیت
ژێردەســتی فارســەکاندا بــووە. بێگومــان ســەرباری دەرکەوتنــی ســیما و خاســیتە 
ئیتنۆســیەکانی کــورد لــەم قۆناغــەدا بــە تایبەتــی قۆناغــی دەســەڵاتی ساســانەیەکان، 
پێدەچێــت بنەماکانــی خــۆ بــە ئێرانــی زانینــی کــوردو بــە هاوکەلتووردانانــی فــارس 
ــردا  ــی دوات ــە قۆناغەکان ــەوەش ل ــە ئ ــت، ک ــەدا دەســتی پێکردبێ ــەم قۆناغ ــورد ل و ک
کاریگــەری نەرێنــی لەســەر ئیتنۆســی کــوردی و لەســەر کەســێتی کوردیــش هەبووە. 

دواتــر دەگەڕێینــەوە بــۆ ئــەم باســە. 

دیــارە ئاشــکرایە وەکــو پێشــتر باســی دەرکەوتنــی نــاوی کورد-مــان لــە قۆناغــی 
ــم  ــو ئێتنۆنی ــە کارنامــەی ئەردەشــێردا وەک ــرد ل ســەرەتای دەســەڵاتی ساســانیدا ک
بــۆ ئــەم گروپــە یــان ئیتنۆســە بەکارهاتــووە. واتــە لــە رووی راســتیەوە دەرکەوتنــی 
ئێتنینیکــی کــورد بــۆ ئیتنۆســی کــوردی بە ئاشــکرا لەم قۆناغەدا بــەکار هاتووە. وەکو 
ــەم ئینۆســە وەکــو رووداوێــک  ــی ئ پێشــتر باســمان کــرد ناکرێــت باســی دەرکەوتن
بکرێــت کــە راســتەخۆ لــە کاتێکــی کورتــدا روویدابێــت، نەخێــر بەڵکــو ئاشــکرایە کــە 
پرۆسێســی ئیتنۆگێنــزی کــوردی زۆر پێشــتر دەســتی پێکــردووەو بنەمــاو توخــم و 
رەگەزەکانــی بــە هیواشــی و لــە پرۆسێســێکی بــەردەوام و درێژخایەنــدا خەمڵیــوون، 
کــە دەشــێ لەســەروەختی منداڵیــی ئەردەشــێرەوە کــە لەنــاو شــوانانی کــورددا 

ــی  ــک شــای کوردان ــە پاشــاو شــەڕی مادی ــەی بووەت ــەو کات ــا ئ ــووە ت ــەروەردە ب پ
کــردووە، مــاک و رواڵــەت و ســیمای ئــەم ئیتنۆســە بــە ئاســتەم خەمڵــی بــن و نــاوی 

ئیتنۆســەکەش لەگــەڵ ئــەوەدا بــەرەو دەرکەوتــن چــووە یــان بیســتراوە.

عەرەبــی  ســوپای  هێرشــی  و  ئیســامی  فەتحــی  ســەرەتای  قۆناغەکانــی  لــە 
ئیســامی بــەرەوە میســۆپۆتامیاو پێرشــیا-ئێران-، دەســەڵاتی ساســانیەکان زۆر 
ــە  ــای ک ــەو جوگرافی ــەردەم ســوپای فەتحــدا هەرەســیهێنا. ئ ــرت و لەب خــۆی رانەگ
ئێســتا نیشــتیمانی کوردانــە، کەوتــە ژێــر ســایەی دەســەڵاتی دەوڵەتــی ئیســامیەوە. 
تــەواو  و  دەرکەوتــن  قۆناغــی  کــە  دەســتپیدەکات  تــر  قۆناغێکــی  لێــرەوە  بۆیــە 
خەمڵاندنــی ئیتنۆســی کوردیــە لــە ژێــر هەژموونــی دەســەڵاتی عەرەبــی ئیســامیدا، 
کــە دەشــێ بــە قۆناغــی ناوبردنــی کــورد بــە نــەوەی جنۆکــەو دێــو و درنــج و 
دڕنــدەو کێــوی ناوببرێــت کــە ئەمــە بۆچوونــی بەشــێک لــە مێژوونووســانی عەرەبــی 

ــورد.  ئیســامیە لەســەر ک

نــاوی  دەرکەوتنــی  بــە  ســەبارەت  کــە  کــۆن  مێــژووی  کــوردی  پســپۆڕێکی 
ئیتنۆســی  دەرکەوتنــی  بــە  ســەبارەت  ناڕاســتەوخۆ  ئەندازەیەکیــش  تــا  کــوردو 
کــوردی گفتوگــۆی کــردووە، دکتــۆر جەمــال ئەحمــەد رەشــیدە. ئــەم مێژوونووســە 
ــاواو روســەکان باســی مێــژووی کۆنــی  زیاتــر هاوشــێوەی رۆژهەڵاتناســانی رۆژئ
ــە  ــەو سەروبەندەشــدا دەیەوێــت ل میســۆپۆتامیاو زاکــرۆس و ناوچەکــە دەکات و ل
بــارەی رەگوڕیشــەی کــوردو کات و شــوێنی دەرکەوتنــی نــاوی کــوردەوە بدوێــت. 
ئــەم زیاتــر بەڵگــە نــەژادی و زمانیــەکان تاوتــوێ دەکات و لــەو میانەشــدا رووناکــی 

ــارادان. ــە ئ ــی کــورد ل ــۆ رەگوڕیشــەو دەرکەوتن ــەی ب ــەو ئەگەران ــە ســەر ئ دەخات

ئــەم مێژوونووســە باســی زیاتــر لــە باپیرەیــەک بــۆ کــورد دەکات، ئەمــەش ئــەوە 
دەگەیەنێــت کــە ئــەو پێیوایــە ئەســتەمە کــورد بگێڕدرێتــەوە بــۆ تاکــە ســەرچاوەیەک. 
لــەم رووەوە دەڵێــت: هــۆزە کۆنەکانــی نیشــتەجێی چیاکانــی زاکــرۆس و ناوچەکانــی 
رۆژهەڵاتــی ئاســیای بچــووک و رۆژئــاوای ئێــران و ســەروی میســۆپۆتامیا، کــە 
هەندێکیــان بــە رەگــەز باپیــرە گــەورەی کوردەکانــن، بــە زمانێــک قســەیان کــردووە، 
دوورە لــە خێزانــی زمانــی کــوردی ئەمــڕۆ.. بــەڵام لــە هەمــان کاتــدا بێگومــان زمانــی 
ــڕۆدا  ــوردی ئەم ــەڵ ک ــدی لەگ ــۆن پەیوەن ــی ک ــی میتان ــی دەســەڵاتداری دەوڵەت چین
هەیــە)19(. ســەرەتا ئــەم مێژوونووســە پێکهاتــەو گروپەکانــی ناوچەکــە بــە هــۆز 

ناودەبــات، هەرچەنــدە لــە رووی کۆمەڵناســیەوە لــە زمانــی کوردیــدا وشــەی هــۆز 
وەکــو هاوواتــای خێــڵ و هەندێجــار هاوواتــای تیــرە بەکارهاتــووە، کــە دیــارە خێــڵ 
و تیــرەو بەوپێیــە دەبــێ هۆزیــش ســەر بــە یەکەیەکــی گەورەتــر بــن وەکــو ئیتنــۆس، 
یــان نەتــەوە یــان میلــەت، بــەڵام پێناچێــت ئــەو پێکهاتانــەی لــە زاکــرۆس و رۆژئــاوای 
ئێــران و باکــوری میســۆپۆتامیا ژیــاون لــە شــێوەی هــۆز یــان تیــرەو خێڵــدا بووبــن، 
چونکــە زۆرجــار هیــچ پەیوەندیەکــی رەچەڵەکــی یــان نــەژادی لــە نێوانیانــدا نەبــووە، 
لــە کاتێکــدا بنەمــای خێــڵ، تیــرە، هــۆز، عەشــیرەت خوێــن و دەمــارە، واتــە خزمایەتــی 
هــەروەک ئیبــن خەلــدون دەڵیــت: پەیوەنــدی دەمــار لــە پەیوەســتبوون بــە رەچەڵــەک- 
درەختــی بنەماڵــە- یــان هــەر شــتێک ئــەوە بگەیەنێــت، پێکدێــت. لەبەرئــەوە پەیوەنــدی 

دایــک- خوێــن- لــە مرۆڤــدا شــتێکی سروشــتیە)20(.

بێگومــان دەبــێ ئــەوە ئاشــکرابێت کــە مــەرج نیــە بەکارهێنەرانــی هەمــان زمــان 
یــان خاوەنــی هەمــان زمــان، هەمــان نــەژادو رەچەڵەکیــان هەبێــت، هــەروەک دەشــێت 
پێکهاتــەی نــەژاد جیــاواز، یــەک زمــان کۆیــان بکاتــەوەو ئیتنۆســێکیان لــێ پەیــدا 
ببێــت، بــەڵام ئاشــکرایە کــە پێکهاتــە جیــاوازەکان پێــش ئــەوەی بەشــداری پرۆسێســی 
ئیتنۆگێنــز بکــەن و ئیتنۆســێکیان لــێ پەیــدا ببێــت، زمانــی ناوچــەی تایبــەت بــە 
ــی پێــش  ــەم رووەوە جەمــال رەشــید دەڵێــت: شــێوە زمانەکان ــووە. ل ــان هەب خۆیانی
زمانێکــی یەکگرتــوو )هــۆری، گۆتــی، لولوبی، کاســی(، هەرچەنــدە کۆمەڵێک دیاردەی 
رســتەیان  وشــەو  کۆمەڵێــک  هەبــووەو  خۆیانــدا  لەنــاو  هاوبەشــیان  زمانەوانــی 
شــیکردۆتەو لەبەردەســتدایە.. بــەڵام دوو دیــاردەی گرنگــی ئاڵــۆز تاکــو ئێســتا روون 
نەکراونەتــەوە. یەکــەم ئایــا هەریەکــە لــەو شــێوە زمانانــە زمانێکــی ســەربەخۆبوون؟ 
دووەم ئایــا ئــەم شــێوە زمانانــە چ کەلەپورێکــی زمانەوانیــان لــە زمانەکانــی ئەمــڕۆی 
ســەروی میســۆپۆتامیا، بەتایبەتــی لــە کــوردی دا، بەجێهێشــتووە؟)21(. لــە راســتیدا 
ئەندازەیــەک رووناکــی  تــا  کــراون  لێــرەدا  ئــەو دوو پرســیارەی  وەڵامدانــەوەی 
دەخاتــە ســەر پەیوەنــدی ئــەو پێکهاتانــەو مــەودای نزیکــی و دووری نێوانیــان. بــەڵام 
ئاشــکرایە وەڵامدانــەوەی ئــەو پرســیارانە تەنیــا لــە چوارچێــوەی هەمــان ئــەو ئەگەرو 
گریمانانــەدا دەمێنێتــەوە کــە بــۆ پەیوەنــدی و نزیکــی نێوان پێکهاتــە جۆراوجۆرەکانی 
ــەک  ــە رووی رەچەڵ ــە ل مێــژووی کــۆن هــەن. لێــرەدا تەنانــەت ئەگــەر ئــەم پێکهاتان
و بنەچەشــەوە لەیەکتــر دوور بووبــن، بوونیــان لــە هەمــان جوگرافیــادا، ئەگــەر بــە 

ــەوی پێشــوو بەســەر ئەمــی  ــەوا کاریگــەری ئ ــن، ئ ــژووش نەبووب ــەواوی هــاو مێ ت
ــەم رووەشــەوە هەمــان ئــەو کاریگەرییانــە لەســەر  دوای خۆیــەوە هەبــووە. هــەر ل
ــاون دەرکەوتــوون.«  ــان هێن ــەی بەکاری ــەو زمانان ــدی ئ نزیکــی و دووری و پەیوەن
پەیوەنــدی روون و ئاشــکرا لــە نــاو ئــەم زمانانــەی زاکــرۆس و کوردســتاندا هەبووە. 
ــان  ــی زوب ــی هیندۆئەوروپای ــدا، کۆچەران ــە ســەرەتای هــەزارەی دووی پێــش زاین ل
لــە ناویانــدا بڵاوبوونەتەوە...لەپــاڵ ســەدەها وشــەی هاوبــەش، چەنــد ژمارەیــەک 
خوداوەنــدو جــۆری بیــری ئایینــی یەکگرتــوو لەناویانــدا پەیدابــووە. ئــەم دیاردەیــەش 
دەتوانرێــت لــە نووســراوەکانی دەوڵەتــی میتانیــا تــا کاردۆنیــاش دا بــەدی بکرێــت، تــا 
وای لێهــات لــە ســەرەتای هــەزارەی یەکــی پێــش زاینــدا جــۆری وشــەو نێــوی کەســی 
و رســتە پەیــدا ببێــت و ئەمــڕۆ پێوەندیەکــی پتــەو لەگــەڵ زمانــی کوردیــدا پەیــدا 
بــکات. بــەم جــۆرەش دەتوانرێــت بــە بناخــەی ســەرەتایی ئــەم زمانــە بناســرێت)22(. 

نووســەر هەوڵــدەدات پێمــان بڵێــت کــە زمانــی ئــەو پێکهاتانــەی لــە چیاکانــی 
ــە ئێســتا  ــە، ک ــەوە هەی ــی کوردی ــە زمان ــدی ئاشــکرایان ب ــاون پەیوەن زاکرۆســدا ژی
زمانــی ئــەو میلەتەیــە کــە لــە هەمــان جوگرافیــای ئەوانــدا دەژی. ئــەم نایەوێــت پێمــان 
بڵێــت زمانــی کــوردی درێژکــراوەی زمانــی ئــەو پێکهاتانەیــە یــان درێژکــراوەی 
ــەوەی  ــە ســەر ئ ــت رووناکــی بخات ــو دەیەوێ ــە، بەڵک ــەو پێکهاتانەی ــک ل ــی یەکێ زمان
ــەوە  ــەو زمانان ــدی ئاشــکرای ب ــر دروســتبووە پەیوەن ــە دوات ــی کــوردی ک ــە زمان ک
ــت ســەرەتای  ــەو دەڵێ ــە ئ ــدا ک ــە قۆناغێک ــەوەش دەکات ل ــە. هــەروەک باســی ئ هەی
هــەزارەی  کۆتایــی  مەبەســتی  پێدەچێــت  کــە  زاینــە  پێــش  دووەمــی  هــەزارەی 
ــە  ــە کۆچەریی ــە خێڵ ــت ک ــن بێ ــش زای ــی پێ ــەزارەی یەکەم ــان ســەرەتای ه دووەم ی
هیندۆئەوروپاییــەکان بــە ئاراســتەی رۆژیــاوا یــان ناوچەکــە هاتــوون، ئەوانیــش 
وشــەو خواوەنــدو بیــری ئایینیــان لەگــەڵ خۆیانــدا هێنــاوەو ئەمانــە ئاوێتــەی یەکتــر 
بــوون و پاشــان لــە ســەرەتای هــەزارەی یەکەمــی پێــش زاینــدا وشــەو نێــوی کەســی 
و رســتە بەرهەمهاتــوون و دەرکەوتــوون کــە پەیوەنــدی بەهێزیــان بــە زمانــی 

ــە.  ــەوە هەی کوردی

یەکەمیــان  دەوروژێنێــت،  گرنــگ  خاڵــی  دوو  ناڕاســتەوخۆ  نووســەر  لێــرەدا 
ئەوەیــە زمانــی کــوردی ئێســتا دەگەڕێتــەوە بــۆ تێکەڵاوبــوون و کارلێککردنــی زمانــە 
ناوچەییەکانــی پێکهاتــە جۆراوجۆرەکانــی میســۆپۆتامیای کۆتایــی هــەزارەی دووەم 

و ســەرەتای هــەزارەی یەکەمــی پێــش زایــن و تێکەڵاوبوونــی کارلێکــی ئــەم زمانــە 
ــە  ــەو خێڵ ــی ئ ــەڵ زمان ــە رەســەنەکانی زاکــرۆس لەگ ــە رەســەنانەی پێکهات ناوچەیی
هیندۆئەوروپاییانــەی کــە کۆچیــان کــردووە بــۆ ناوچەکــە. ئەمــەش هــەم لــە ئاســتی 
زمانــدا، هــەم لــە ئاســتی پێکهاتنــی ئیتنۆســی کوردیــدا پشــتگیری بەشــداری توخــم و 
رەگەزەکانــی ســەرجەم پێکهاتــە رەســەنەکانی زاکــرۆس و ســەروی میســۆپۆتامیاو 
خێڵــە کۆچەریــە هیندۆئەوروپاییــەکان دەکات لــە پرۆسێســی ئیتنۆگێنــزی کوردیــدا. 
هــەم ناڕاســتەوخۆ لــە ئاســتێکدا رەتکردنــەوەی ئــەو بۆچوونەیشــە کــە پێیوایــە زمانی 

کــوردی ســەربە خێزانــی زمانــە ئێرانیەکانــە. 

وەکــو ئاماژەمــان بــۆ کــرد بۆچوونــی ئــەم مێژوونووســە زیاتــر بــەلای ئــەوەدا 
ــە  ــر ل ــوردی زیات ــی ئیتنۆســی ک ــە هەرچــۆن ســەرچاوەی پەیدابوون دەشــکێتەوە ک
لەمجــۆرەدا  پرۆسێســێکی  لــە  جۆراوجــۆر  رەگــەزی  و  توخــم  ســەرچاوەیەکەو 
هاوکاتــی  پەیدابوونــی  کــە  کوردیــش  زمانــی  هەروەهــا  کــردووە.  بەشــدارییان 
پەیدابوونــی ئیتنۆســی کوردیــە، لەبەرئــەوەی زمانــی ئــەو ئیتنۆســەیە، ئەویــش زیاتــر 
لــە ســەرچاوەیەکی هەیــە. واتــە هــەم زمانــە رەســەنەکانی پێکهاتــە رەســەنەکانی 
ناوچەکــەو هــەم زمانــی خێڵــە کۆچەریــە هیندۆئەوروپاییەکانیــش لــە پێکهێنانــی ئــەو 

ــەدا بەشــدارن.  زمان

بۆچوونــی لــەو جــۆرەش هەیــە کــە تەنانــەت توخمــی زمانــی ســۆمەری و ئەکەدی 
و بابلیــش لــە پیکهێنانــی زمەنــی کوردیــدا بەشــدارییان کردبێت.« لــە هەزارەی دووی 
پێــش زاینــدا، کۆچەرانــی هیندۆئەوروپایــی لــەم وڵاتانــەی کــوردەواری و چیاکانــی 
زاکرۆســدا جێگیربــوون و ژمارەیەکــی بــاش لــە واژەو وشــەکانیان لای میتانیــان و 
کاســیاندا بەرچــاو کەوتووە،...دانیشــتوانە کۆنــەکان تاوەکــو ناوەڕاســتی هــەزارەی 
ــە  ــان پاراســتووەو پل ــی خۆی ــان و ئایین ــو زم ــی نێ ــن، داب و نەریت ــش زای ــی پێ یەک
ــە  ــری دا ل ــادو ســەکەس و کیمی ــی م ــەری شــەپۆلی کۆچەران ــر کاریگ ــە لەژێ ــە پل ب
ــە بــەرەو کــزی و گۆڕیــن  ــدا، ئــەو دیاردان ســەرەتای هــەزارەی یەکەمــی پێــش زاین
چــوون و لــەم ســەردەمەدا ئــەو کارەســاتانە رێیــان خۆشــکردووە. بەتێکەڵاوبوونــی 
شــێوە کۆنەکانــی میتانــی لەگــەڵ شــێوەکانی ئــەم کۆچــەرە نوێیانــەدا، بــۆ پەیدابوونــی 
زمانێکــی هاوبــەش بــۆ گشــت دانیشــتوانی هەرێمەکــە، بێگومــان دەشــێ پلــە بــە پلــەی 
ســەرەتای زمانــی کــوردی بزانرێــت«)23(. نووســەر باســی تێکەڵاوبــوون و کارلێکی 

ــەو  ــی ئ ــەو زمان ــری ناوچەک ــرۆس و بەشــەکانی ت ــە رەســەنەکانی زاک ــوان زمان نێ
ــەو ســەرئەنجام  ــە ناوچەک ــە هاتوونەت ــە دەکات ک ــە کۆچــەرە هیندۆئەوروپاییان خێڵ
ــە  ــەی زمان ــوون بەریەککەوتنان ــەو تێکەڵاوب ــە ئەنجامــی ئ ــدا ل لەگــەڵ رۆیشــتنی کات
جیــاوازەکان، زمانــی دانیشــتوانی رەســەن و زمانــی هاتــووەکان، کــە دیســان دەشــێ 
ناوچەییــان هەبووبێــت،  لــە زمانێکــی  زیاتــر  ناوچەکــەش  دانیشــتوانی رەســەنی 
بنەمــای زمانــی هاوبــەش دروســتبووبێت، کــە ئــەوەش وەکــو ســەرەتای داڕشــتن و 
دروســتبوونی زمانــی کــوردی لێکبدرێتــەوە. ئــەم رووداوەش کــە دیــارە درێژخایــەن 
و بەردەوامیــش بــووە، بــەلای نووســەرەوە لــە ســەرەتای هــەزارەی یەکەمــی پێــش 
ــدا بــووە. بــەم پێیــە ســەرەتای دروســتبوونی زمانــی کــوردی دەکەوێتــە پێــش  زاین
ــەم  ــەو باســی ئ ــاوە. بــەڵام ئــەوەی تێبینــی دەکرێــت ئ دروســتبوونی دەوڵەتــی میدی
ســەرەتای دەرکەوتنــەی زمانــی کــوردی لــە چیاکانــی زاکــرۆس دەکات و مادەکانیش 
لــە ریــزی ئــەو کۆچەرانــەدا دادەنێــت کــە بــەرەو رۆئــاوا کۆچیــان کــردووەو ئەوانیش 
لەگــەڵ خێڵــە کۆچەرەکانــی هیندۆئەوروپایــدا هاتوونەتــە ناوچەکــەو دیــارە بــە پێــی 
قــەوارەی هاتــووەکان دەبــێ رۆڵــی خۆیانیــان لــەو پرۆسێســەدا بینیبێــت. بــەڵام 
ــوردی  ــری ک ــو باپی ــادەکان وەک ــەر باســی م ــەک ه ــردا ن ــە شــوێنێکی ت نووســەر ل
ــە  ــە ب ــەکان بەوانەشــیانەوە ک ــە ئێرانی ــە کۆچەری ــە خێڵ ــو پێیوای ــاکات، بەڵک ئێســتا ن
کــورد ناویــان دەبــات، بــە باپیــری کــوردی ئێســتا دانانێــت. لــەم رووەوە دەڵێــت: لــە 
راســتیدا کــورد وەکــو ناوێــک لــە ناوچــە چیاییەکانــی کوردســتاندا دەرکەوتــووە، کــە 
ئــەم نــاوە ئــەو خێڵانــەی گرتووەتــەوە کــە خاوەنــی بنیــادی کۆمەڵایەتــی هاوشــێوەی 
خێڵــە ئێرانیــە کۆچــەرەکان بــوون، بــێ رەچاوکردنــی ئەســڵ و ئیتنیکیــان و تەنانــەت 
زمانیشــیان. بەواتایەکــی تــر، ئــەو کوردانــەی لــە باشــورو ناوەڕاســتی ئێــران بــوون، 

باپیــرەی گەلــی کــوردی کوردســتانی ئێســتا نەبــوون)24(.

بــۆ  مێژوونووســە،  ئــەم  کــە  دەردەکەوێــت  ســەرەوەدا  بۆچوونانــەی  لــەم 
دەرکەوتنــی کــوردو دیاریکردنــی رەگوریشــەی و کاتــی دەرکەوتنــی و بەســتنەوەی 
ــی  ــە کات ــووە پەیوەســت ب ــدا دەرکەوت ــەو شــوێنەوە تیای ــو ئیتنۆســێک ب ــورد وەک ک
دەرکەوتنــی، پشــت بــە لێکدانــەوەی زمــان و مێــژووی دەرکەوتنــی زمانــی کــوردی 
دەبەســتێت وەکــو ئامــرازی پەیوەندیکــردن و یەکێــک لــە ســەرەکیترین پایەکانــی 
پێکهاتنــی ئیتنــۆس. هــەوکات بــاس لــەوە دەکات هــەم زمانــی کــوردی زیاتــر لــە 

ســەرچاوەیەکی هەیــە، هــەم پەیدابوونــی ئیتنۆســی کوردی بەرهەمی بەشــداریکردنی 
چەندیــن توخــم و رەگــەزە لــە پرۆسێســێکی درێژخایــەن و بەردەوامــدا، کــە ئەویــش 
پرۆسێســی پێکهاتنــی ئیتنۆســی کــوردی یــان پرۆسێســی ئیتنۆگێنــزی کوردیــە، کــە 

ــە. پرۆسێســێکی بەردەوام

ســۆران حەمــەڕەش تێڕوانینیکــی جیــاوازی هەیــە بــۆ مێــژووی کــوردو شــوێنی 
کــورد لــە مێــژووداو ئــەو پێیوایــە کــورد کۆنتریــن گەلــی میســۆپۆتامیا و زاکرۆســە، 
ــە  ــەو فەرهەنگ ــگای ئ ــە رێ ــت و ل ــورد دادەنێ ــە ک ــەو ســۆمەریەکان ب ــک ئ ــە جۆرێ ب
ــە دێرینەکانــی میســۆپۆتامیاو  پــڕ بایەخــەوە بــۆ پەیوەنــدی زمانــی کــوردی و زمان
زاکــرۆس و ئەناتۆلیــا کردوویەتــی، گەیشــتووەتە ئــەو دەرئەنجامــەی کــە زمانــی 
کــوردی یەکەمیــن و کۆنتریــن زمانــی ناوچەکەیــەو کاریگــەری بەســەر نــەک هــەر 
ــە  زمانەکانــی تــری ناوچەکــەوە هەبــووە، بەڵکــو جێکەوتــی بەســەر زۆرینــەی زمان
ئــەو  سەروبەندەشــدا،  لــەم  هــەر  دیــارەو  ئارییەکانــەوە  یــان  هیندۆئەوروپایــی 
ســۆمەرییەکان و کــورد بەیــەک دادەنێــت و ئــەو گرێیــەی ســەبارەت بــە رەچەڵەکــی 
گەلێکــی  ســۆمەرییەکان  پێیوایــە  دەکاتــەوەو  هەیــە،  ســۆمەرییەکان  تەمومــژاوی 
ئاریــن. ئــەوەش بــە پشتبەســتن بــە پەیوەنــدی زمانــی ســۆمەری و زمانــی کــوردی 
لــە لایــەک و هەردووکیشــیان پێکــەوە لەگــەڵ زمانــە ئارییەکانــی تــر لــە لایەکــی 
تــرەوە، دەخاتــە ڕوو. بــەڵام بــە بۆچوونــی ئێمــە خســتنەڕووی بابەتێکــی لــەم جــۆرە 
پێویســتی بــە بەڵگــەی زیاتــری نەژادناســی و تەنانــەت بۆماوەزانیــش هەیــە و رەنگــە 
تەنیــا پشتبەســتن بــە نزیکــی و هاوشــێوەبوون لــە زمانــدا بەس نەبێت بۆ ســەلماندنی 
ــە  ــارو بەناوبانگــی وەکــو ســۆمەرییەکان و ب ــگ و دی رەچەلەکــی پێکهاتەیەکــی گرن
کــورد دانانیــان. ئەگــەر نووســەر لــە ئاراســتەیەکی تــرەوە باســی لــە پەیوەنــدی 
کــوردو ســۆمەرییەکان بکردایــەو کــوردی بــە نــەوەی ســۆمەرییەکان دابنایــە، یــان 
ســۆمەرییەکانی بــە یەکێــک لــەو پێکهاتانــە دابنایــە کــە بەشــدارییان کــردووە لــە 
پرۆسێســی ئیتنۆگێنــزی کــوردی و پێکهێنانــی ئیتنۆســی کوردیــدا، بۆچوونەکــەی 
ــدە ئــەم توێــژەرە لــە درێــژەی کارەکەیــدا  ــۆ ســەلماندن ئاســانتر بوایــە. هەرچەن ب
ســۆمەرییەکان بــە کــورد دادەنێــت، بــەڵام پێداگــری لەســەر دوو خاڵــی گرنگ دەکات. 
ــەو  ــەوە. دووەم ئ ــەک دەگەڕێت ــە پێکهاتەی ــر ل ــۆ زیات ــان رەچەڵەکــی کــورد ب یەکەمی
ــەوە  ــەش دەگرێت ــەو پێکهاتان ــەی رەســەنی ناوچەکــەن و هەمــوو ئ ــە پێکهات پێکهاتان

کــە لــە ناوچەکــەدا هەبــوون و نیشــتەجێبوون یــان ژیــاون و بــە نــەژاد ســامی 
نەبــوون. لــەم رووەوە دەڵێــت: کــورد وەک نەتــەوە پێکهاتــووە لــە کــۆی کۆمەڵێــک 
گروپــی ناســامی میســۆپۆتامیاو ئەناتۆلــی وەک میــدی، مانــی، لوڤــی، ســۆمەری، 
هــوری، کاســی، گۆتــی، ئیامــی و هیتــی. لــە دوای ســەدەکانی زاینــەوە نــاوی کــورد 

ــۆڵ)25(.  ــە ناســامیە رەســەنەکانی میســۆپۆتامیاو ئەنات ــوو خەڵک ــە هەم دراوە ب

لــەم وتەیــەی ســەرەوەدا دوو خاڵــی گرنــگ دەخاتــە ڕوو. یەکەمیــان ئەوەیــە 
کــورد لــە کــۆی پێکهاتــە ناســامیەکانی میســۆپۆتامیاو ئەناتۆلیــا پێکهاتــووە. واتــە 
کۆمەڵێــک دەســتەو گــروپ و پێکهاتــە بوونەتــە توخــم و رەگــەزی بەشــداربووی 
پرۆسێســی ئیتنۆگێنــزی کــوردی و پێکهێنانــی ئیتنۆســی کــوردی. ئــەم توێــژەرە 
وەکــو نەتــەوە باســی کــورد دەکات کــە دروســتتر وایــە وەکــو ئیتنــۆس بــاس 
ــە نەبینــەوە کــە توێژەرانــی  بکرێــت، ئەمــەش بــۆ ئــەوەی رووبــەڕووی ئــەو ناکۆکی
بــواری نایونالیــزم و نەتــەوە لــە ســەردەمی مۆدێرنیتــەدا، پێیانوایــە دەوڵــەت نەتــەوە 
دروســت دەکات و بــێ بوونــی دەوڵــەت نەتــەوە بــەم چەمکــەی ســەردەمی نــوێ 
ــە، کــورد تاکــو  ــزە نوێی ــەم تێ ــەوەو لەســەر بنەمــای ئ ــەم روانگەی ــەت. هــەر ل پێکنای
ئێســتاش مــادەم دەوڵەتــی نیــە، مــادەم خاوەنــی وڵاتــی خــۆی نیــە، واتــە نەبووەتــە 
ــر  ــە مێژوویەکــی زۆرکۆنت ــورد ل ــی ک ــەم باســی بوون ــدە ئ ــەوە. دووەم هەرچەن نەت
ــە  ــێ دێت ــەڵام کات ــدا دەکات، ب ــە ســەردەمی ســۆمەرییەکان و گۆتیەکان ــەت ل و تەنان
ســەر باســی دەرکەوتنــی کــورد، دەســتبەرداری بۆچوونــی باســکردنی کــورد وەکــو 
کــورد لــە مێــژووی کۆنــدا دەبێــت و بــاس لــەوە دەکات کــە لــە ســەدەکانی زاینیــدا 
و بــە دیاریکراویــش باســی دەرکەوتنــی کــورد وەکــو ناوێکــی دیــارو بەربــای گــوێ 
کەوتــوو بەکارهێنــراو دەکات، دیــارە لــە لایــەن ئەوانــی تــرەوە نــەک لــە لایــەن کــورد 
خۆیــەوە. وەکــو ئاشــکرایە ئــەوەش لــە ســەدەی ســێی زاینیــدا بــووە. لــەم رووەوە 
ــە نزیکــی ســەدەی ســێیەمی زاینــەوە زۆربــەی  ــە مێــژوودا ل دەڵێــت: نــاوی کــورد ل
جــار وەک چەترێــک بەکارهاتــووە بــۆ ئاماژەکــردن بــە هەمــوو گروپــە دێرینەکانــی 
گــووت و  نــاوی  مێــژووەدا هەندێجــار  ئــەو  پێــش  لــە  ئەناتــۆل  میســۆپۆتامیا و 

ــوو)26(.  ــان مەبەســت بەکارهات ــد بەهەم ــاوی می هەندێجــار ن

نووســەر لــە رێــگای بیرخســتنەوەی ناوەکانــی وەکــو گوتــی یــان میــدی دەیەوێــت 
بڵێــت ئەمانــەش چەنــد ناوێکــن لــە پێــش دەرکەوتنــی نــاو یــان وشــەی کــورددا بــۆ 

هەمــان ئیتنــۆس بەکارهاتــوون، یــان دەیەوێــت بڵێــت ئــەو ناوانەش بۆ هەمــان پێکهاتە 
بەکارهاتــوون. بەهەرحــاڵ ئــەوەی جێگیــرە لــە بۆچوونەکانــی ئــەم توێــژەرەدا ئەوەیە 
کــە کــۆی پێکهاتەکانــی ناوچەکــە بەشــدارن لــە پێکهێنانی ئیتنۆســی کــورددا، هەروەها 
وەکــو زمــان و وەکــو نــاوی نزیــک لــە هەمــان وشــەی کــورد یــان نــاوی پێکهاتــە کــە 
هەمــان ئیتنۆســیان نوانــدووە لــە مێژوویەکــی کۆنتــردا لــە میســۆپۆتامیاو ئەناتۆلیــا 
دەرکەوتــووە. هــەروەک ئــەم نــەک هــەر کــورد بــە رەگــەزی ئــاری دەزانێــت بەڵکــو 
ــەکان  ــت: میدی ــەو دەڵێ ــەت ئ ــت و تەنان ــە هەمــان رەگــەز دەزانێ ســۆمەرییەکانیش ب
خەڵکــی رەســەنی میســۆپۆتامیان و هیــچ بەڵگەیــەک لــە ئــارادا نیــە بیســەلمێنێت کــە 
لــە جێــگای تــرەوە هاتبنــە ناوچەکــە. بەڵکــو بــە پێچەوانــەوە زۆربــەی بەڵگــەکان وای 
دەردەخــەن کــە میدییــەکان خەڵکــی رەســەنی ناوچەکــە بــن و لەگــەڵ ســۆمەرییەکاندا 

هەمــان نەتــەوە بــن)27(.

ئــەم  کــورد،  ناسیونالیســتانی  لــە  بەشــێک  لێــرەدا دەردەکەوێــت هاوشــێوەی 
توێــژەرەش، کــوردو میدیــەکان بــە یــەک دەزانێــت، یــان بــە واتایەکــی تــر نــاوی گۆتــی 
و میــدی بــە نــاوی پێشــتری کــورد دادەنێــت، هەرچەنــدە بەڵگــەی ســەرەکی ئــەو بــۆ 
ــوردو  ــەکان، ک ــوردو لۆڤی ــەکان، ک ــوردو مانی ــوردو ســۆمەرییەکان، ک ــدی ک پەیوەن
هۆریــەکان، نزیکــی زمــان یــان هاوبەشــی زمــان یــان هاوشــێوەبوونی زمانــە، بــەڵام 
لــە نێــوان کــوردو میدیەکانــدا بنەمــای پەیوەنــدی زمــان زۆر لاوازە چونکــە شــتێکی 
ئەوتۆ لە زمانی میدیەکان نەماوەتەوەو ئەوەشــی ماوەتەوە ناوی شــوێن و کەســەو 
لــەو فەرهەنگەشــدا کــە ئــەم بــۆ نزیکــی زمانــی کــوردی و میــدی دروســتی کــردووە، 
نــاوی شــوێن و کــەس هەیــە، کــە ئــەوەش بــەس نیــە بــۆ ســەلماندنی پەیوەنــدی 
نزیکــی زمانــی کــوردی بــە زمانــی میدیەکانــەوە. بــەڵام لــە هەمــوو بارێکــدا ئەگــەر 
گریمانــەی ئــەوەش بکەیــن کــە میدیــەکان هیــچ پەیوەندییەکیــان بــە ســۆمەرییەکانەوە 
نیــەو ئەگــەر هەیشــیان بێــت، ئــەوا ناتوانرێــت بەئاســانی بســەلمێنرێت ســۆمەرییەکان 
لــە رووی نــەژادەوە پەیوەندییەکــی ئەوتۆیــان بــە کــوردەوە هەبێــت، بــەڵام هێشــتا 
گریمانــەی ئــەوە بەهێــزە کــە میدیــەکان و تەنانــەت ســۆمەرییەکانیش بەشــدارییان 

لــە پێکهێنانــی ئیتنۆســی کوردیــدا کردبێــت.

کـورد  ئەویـش  قادریـە،  زەکەریـای  کوردناسـی،  بـواری  تـری  توێژەرێکـی 
دەبەسـتێتەوە بـە پێکهاتـە رەسـەنەکانی زاکـرۆس و باکـوری میسـۆپۆتامیاوەو لـەو 

رووەشەوە ناڕاستەوخۆ لەوە دەدوێت کە سەرجەمی پێکهاتە رەسەنەکانی پێشتری 
ئـەم جوگرافیایـە کـە ئێسـتا کوردسـتانە، بەشـدارییان کردووە لـە ئیتنۆگێنزی کوردی 
و پێکهێنانی ئیتنۆسی کوردیدا. لەم رووەوە دەڵێت: پێش ناولێنانی وڵاتی کوردەکان 
بە ناوی کوردسـتان، لە سـەردەمی سـوڵتان سـنجەری سەلجوقیدا، واتە لەسەردەمی 
کۆنـدا، کوردسـتانی ئێسـتا بـە وڵاتـی مـاد ناسـراوە، هەروەهـا پێـش سـەردەمی مـاد، 
وڵاتـی مـاد بـە نـاوی گۆتـی و مانایـی و هـوری و...ناسـراوە. بەداگیرکردنـی وڵاتـی 
مـاد لـە لایـەن پارسـەکانەوە، وشـەی کـورد/ کورت جێگای وشـەی مـادی گرتەوە کە 
بـە واتـای کۆیلـە دێـت. هەروەهـا لە سـەردەمی ساسـانیەکاندا وشـەی ماد بۆ وشـەی 
مـای و لـە دوایـدا بـۆ وشـەی مـاه گـۆڕدراوە)28(. ئاشـکرایە نـاوی کوردسـتان یـان 
وشـەی کـورد هەتـا ئێسـتا ئـەوەی زانـراوە ئەوەیـە کـە لە سـەردەمی سـەلجوقیەکاندا 
بەکارهاتـووە، بـەڵام نـاو یـان وشـەی کـورد لـە کارنامـەی ئەردەشـێری پاپەکانـدا 
لـە قۆناغەکانـی سـەرەتای سـەردەمی  دیـارە کارنامـەی ئەردەشـێر  بەکارهێنـراوە. 
دەسـەڵاتی ساسـانیەکاندا نووسـراوە. هەڵبـەت مەبەسـت ئـەوە نیـە کـە لەسـەردەمی 
ئەردەشـێر خۆیـدا نووسـرابێت، بەڵکـو پەیامی ئەردەشـیر بووەتـە ناوەرۆکی کارنامە 
بـۆ دوای خـۆی کـە ئەویـش دروسـتکردنی یـەک دەسـەڵاتی بەهێـزو رەهابـووە، واتـە 

»بردنـی وڵات بـۆ یەکخودایـی، یـان یـەک کوێخایـی)29(. 

کــە  ئەوەیــە  بــکات  لەســەر  پێداگــری  دەیەوێــت  قــادری  ئــەوەی  بەهەرحــال 
هەرچەنــدە تــا ســەردەمی ســوڵتان ســەنجەری ســەلجوقی نــاوی کوردســتان بــۆ 
ئــەو خاکــە بەکارنەهاتــووە کــە ئێســتا نیشــتیمانی کوردانــەو نــاوی کوردیــش وەکــو 
ئاماژەمــان بــۆ کــرد بــۆ یەکەمجــار لــە کارنامــەی ئەردەشــیردا دەرکەوتــووە، بــەڵام 
ئــەو ســەرزەمینەی کــە گۆتــی و مانایــی و هــۆری و مــادی لــێ ژیــاون، هەمــان 
خاکــەو ئــەو پێکهاتانــەش بــە باپیــری کــورد دادەنرێــن. ئــەوەی ئەم توێــژەرە پێداگری 
ــە کــە  ــەو خاکەی ــە رەســەنەکانی هەمــان ئ ــەوەی پێکهات لەســەر دەکات کــە کــورد ن

ــراوە.  ــاوی کوردســتانی لێن ــر ن دوات

ئـەوەی تـا ئێسـتا لـەم بەشـەدا لێـی دوایـن، راوبۆچوونـی مێژوونووسـانی کوردە 
پێکهاتەیـەک،  یـان  ئیتنـۆس  نـاوی  وەکـو  کـورد  نـاوی  دەرکەوتنـی  بـە  سـەبارەت 
لـە باکـوری  لـە مێـژووی تۆمارکـراودا  کـە هەندێکیـان سـەرجەم ئـەو پێکهاتانـەی 
میسـۆپۆتامیاو ئەناتۆلیـاو زاکـرۆس ژیـاون، هـەر ناوێکیـان هەبووبێـت بـە کوردیـان 

یـان  زمانـدا  لـە  هاوشـێوەبوون  و  نزیکـی  رووی  لـە  تریـان  هەندێکـی  دانـاون. 
تەنانـەت لـەو ناوانـەی ئەوانـی تـر یـان دەرەوە پێیـان گووتـوون نزیکیـان لـە وشـەی 
»کـورد«ەوە هەبـووە، ئـەو پێکهاتانەیـان بـە کـورد دانـاوە، یـان وەکـو باپیـری کـورد 
ناویـان بـردون. هەندێکـی تریشـیان باسـی کـورد وەکـو ئیتنـۆس لـەو کاتـەوە دەکەن 
کە ناوی کورد بە ئاشـکرا دەرکەوتووە، کە ئەویش سـەردەمی ساسـانیەکانە، وەکو 
ئـەوەی لـە کارنامـەی ئەردەشـێری پاپەکانـدا هاتـوو. لەبـارەی دەرکەوتنـی نـاو یـان 
وشـەی کوردسـتان وەکـو نیشـتیمانی کـورد کـە لـە سـەردەمی سـوڵتان سـەنجەری 
سـەلجوقیدا ئـەم وشـەیە دەرکەوتـووەو بـۆ ئـەو سـەرزەمین و خاکـە بەکارهێنـراوە 
بـۆ  کوردسـتان  نـاوی  مێژووەشـدا  لـەو  هەرچەنـدە  ژیـاون.  تێـدا  کوردەکانـی  کـە 
رووبەرێکـی دیاریکـراو لـەو خاکـە بەکارهاتـووە، کـە ئێسـتا نیشـتیمانی کـوردە. لـە 
راستیشـدا زۆربـەی مێژوونووسـانی کـورد، لـە لێکدانەوەکانیانـدا زیاتـر پشـتیان بـە 
بۆچوونی کوردناسانی ئەوروپایی و روسی و مێژوونووسانی ئیسامی بەستووە. 
بـە گشـتیش کـۆی بۆچوونەکانیـان سـەبارەت بـە کـورد یـان باپیرانـی کـورد، بێجگـە 
لە بۆچوونەکانی هێرۆدۆت و کاتسـیاس و گەزنەفۆن و هەندێ لە میژوونووسـانی 
بابـل و ئاشـوورو پـارس و فارسـەکان، ئەوانـی تـر بەرهەمـی سـەدەی هـەژدە بـۆ 
دواوەن و زیاتریـش پشـتیان بـەو مێـژووە بەسـتووە کـە لـە کۆنـدا نووسـراوە، یـان 
تا ئەندازەیەک پشـتیان بە پاشـماوەو شـوێنەوارە دێرینەکان و زانسـتی نەژادناسـی 
بەستووە. ئایا لای ئەوانی دەرەوەی کورد، یان لای مێژوونووسانی تر، دەرکەوتنی 

کـورد وەکـو نـاوی ئیتنـۆس یـان گروپێکـی کۆمەڵایەتـی لەکەیـەوە دەرکەوتـووە؟ 

ئــەوەی لــە ئاســتی دەرەوەدا ســەبارەت بــە ئیتنۆگێنــزی کــوردی گرنگــە، ئەوەیــە 
ــە کــوێ و  ــاوی ئیتنۆســێک کــەی و ل ــاوی کــورد وەکــو ن ــۆ یەکەمجــار ن ــا ب کــە ئای
لــە لایــەن کێــوە بەکارهاتــووە؟ بــۆ وەڵامدانــەوەی ئــەم پرســیارانەش دروســت وایــە 
لای کوردناســان و رۆژهەڵاتناســان و تویژەرانــی بیانــی ئــەو بــوارە بگەڕێیــن. بــەڵام 
راســتیەک هەیــە دەبــێ پێشــوەختە ئامــاژەی پێبدەیــن ئەویــش ئەوەیــە کــە ئێمــە 
ــاوو  ــەو وشــەو ن ــان ئ ــەوە، یەکەمی ــەم رووەوە رووبــەرووی دوو بۆچــوون دەبین ل
زاراوانــەی کــە لــە رووی زمانــەوە نزیکــن لــە وشــەی کــورد. دووەم ئــەو کاتــە 
مێژووەییــەی کــە وشــەی یــان نــاوی کــوردی تێــدا دەرکەوتــووە کــە ســەرەتای 

دەســەڵاتی ساســانیەکانە.

ئــەوەی ئاشــکرایە کــە هیــچ کام لــە هێــرۆدۆت کــە لــە ســەدەی پێنجــی پێــش زایــن 
و گەزنەفــۆن لــە ســەدەی چــواری پێــش زایــن و نیکــۆلای ســوری یــان دیمەشــقی 
و کەســتیاس هیــچ کامیــان نــاوی کوردیــان نەهێنــاوە. هەرچەنــدە هیــرۆدۆت باســی 
مــادەکان و گەزنەفــۆن باســی کاردۆخیــەکان دەکــەن و هەریەکــەش بــە جۆرێــک 
ــەی  ــەو خەڵکان ــۆن ئ ــی قســەی گەزنەف ــەن و بەپێ ــان دەب ــری کــورد ناوی وەکــو باپی
کــە لــە چیاکانــی باکــوری میســۆپۆتامیا رووبــەڕووی دە هــەزار کەســە یۆنانیــە 
ــوون  ــان ب ــی خۆی ــی زمان ــدا، خاوەن ــە کاتــی گەڕانەوەیان ــەوە ل بەکرێگیراوەکــە بوون
و وەرگیــڕە فارســیەکە لێیــان تینەگەیشــتووە، کــە ئەوانــە کاردۆخیــەکان بــوون 
و بەپێــی لێکدانــەوە زمانیەکانیــش نزیکــی هەیــە لــە نێــوان وشــەی کاردۆخــی و 
کورمانجــی و کــورت و کارداو کــورددا. بــەڵام ئەمــە ئــەوە ناگەیەنیــت کــە لــەو 

ــورد. ــاوی ک ــە ن ــت ب ــژووەدا ئیتنۆســێک هەبووبی مێ

ــە لایــەن  ــدەوە ل ــە روخاندنــی دەوڵەتــی می ــە مێــژووی هەخامەنشــیەکاندا کــە ل ل
ــت،  ــی دەخایەنێ ــی ئەســکەندەری مەکدۆن ــا هاتن ــدەکات و هەت کۆرشــەوە دەســت پێ
ــن(  ــش زای ــا 330ی پێ ــن هەت ــش زای ــە )550ی پێ ــاوەی دەســەڵاتدارییەکەی ل ــە م ک
بــەردەوام بــووە، نــاوی کــورد نەهێنــراوە، بەڵکــو لــە ســەرەتاوە نــاوی مــاد بــە دوو 
ــە  ــەم ئیمپراتۆرێت ــارە ئ ــە دی ــن، ک ــادی ئەترۆپاتی ــەورەو م ــادی گ ــراوە م شــێوە هێن
کــە یەکەمیــن ئیمپراتۆرێتــی پارســەکان بــووە، شــوێنی دەوڵەتــی پاشــایەتی میدیــای 
ــی مینۆڕســکی  ــە تایبەتــی بۆچوون ــەکان ب ــە بۆچوون ــدێ ل ــە پێــی هەن ــەوەو ب گرتۆت
مــادەکان باپیــرەی کــوردن، بــەڵام لــە ســەردەمی ئــەم ئیمپراتۆرێتــەدا نــاوی کــورد 
نەهاتــووە، ئەمــەش دەریدەخــات کــە لــەو قۆناغــە مێژووییــەدا ئیتنۆســی کــوردی 
دروســت نەبــووە، چونکــە ئەگــەر پێکهاتەیــەک هەبووایــە بــە ناوی کــوردەوە بێگومان 
لــە مێــژووی هەخامەنشــی و لــە نووســراوەکانی ئــەو ســەردەمەدا نــاوی دەهــات، بــە 
تایبەتــی کــە هــەر لــە کاتــی کودەتــای کۆرشــەوە بەســەر ئاســتیاکداو ســەرکەوتنی 
ــاک،  ــە ســەرکردایەتی ئارپ ــی مــادو ب ــەدان و موغەکان ــە هــاوکاری خان بەســەریدا ب
مــادەکان جموجوڵیــان کــردووەو ئەگــەر بەشــێکیان دەســەڵاتی هەخامەنشــیەکانیان 
وەکــو دەســەڵاتی خۆیــان واتــە دەســەلاتی پــارس و مــاد ســەیر کردبێــت، ئــەوا 
بەشــیکی تریــان دژی دەســەڵاتی هەخامەنشــیەکان بــوون و راپەڕینەکانــی ئــەو 

ــاڕەزای بوونەیــە. قۆناغــەش بەڵگــەی ئــەو ن



عەتا قەرەداخی

253

لــە دوای هێرشــی ئەســکەندەری مەکدۆنــی و روخانــی دەوڵەتــی هەخامەنشــی و 
ــی دەوڵەتــی ســەلوقی وئەنجــا دەســەڵاتی ئەشــکانیەکان، دیســان  پاشــانیش پێکهاتن
نــاوی کــورد وەکــو نــاوی پێکهاتەیــەک کــە خاســێتی ئیتنۆســی هەبێــت بەرجــاو 
ــە  ــکات گوای ــەوە ب ــە کــە باســی ئ ــی لەوجــۆرەش هەی ــت، ئەگەرچــی بۆچوون ناکەوێ

ــت.  ــەم قۆناغــەدا ئیتنۆســی کــوردی پێکهاتبێ ل

لــە ســەردەمی فەرمانرەوایــی ساســانیەکاندا کــە بنەمالەیەکــی فــارس یــان ئێرانــی 
بــە کــورد  لــە ناسیونالیســتانی کــورد ساســانیەکان  بــوون، هەرچەنــدە هەنــدێ 
دەدەنــە قەڵــەم، بــەڵام لــە راســتیدا ئــەوە لــە رووی رەگوڕیشــەوە جۆرێکــە لــە 
بەرهەمــی خەیــاڵ، لــە رووی ئامادەبوونیشــەوە، مێــژووی ساســانی مێــژووی گەلــی 
ــە. دەســەڵاتی ساســانی هاوشــێوەی  ــە کــوردەوە نی ــدی ب ــەو پەیوەن ــارس و ئێران ف
هەخامەنشــیەکان کەلتــوری میدیــای کردووەتــە بەشــێک لــە کەلتــووری ئێرانــی، کــە 
ئــەوەش مانــای کەلتــووری فارســیە. ئەمــەش لــەو روانگەیــەوە کــە مــادەکان ئەگــەر 
باپیــرەی تــەواوی کوردیــش نەبــن، بــەڵام بەشــداربوون لــە پێکهێنانــی ئیتنۆســی 
کوردیــدا. ئەمــەش ئــەوە دەگەیەنێــت کــە ساســانیەکان لــەم رووەوە زیانیــان بە توخم 
ــا ساســانیەکان  ــوردی گەیانــدووە. هەروەه ــی ئیتنۆســی ک ــی پێکهێنان و رەگەزەکان
رۆڵــی کاریگەرییــان هەبــووە لــە دروســتکردنی عەقڵــی پــان ئێرانــی و ناوبردنــی 
هەمــوو شــتیک بــە نــاوی ئیرانــەوە، کــە ئــەوەش لــە قۆناغەکانــی دواتــردا جۆرێــک لــە 
پەیوەســتبوون و وابەســتەیی لای کــورد بــۆ ئێرانیبــوون و خــۆ بــە هاوکەلتوورزانــی 
بــە زیانــی کــوردو  ئــەو ســتراتیژە  فارســەکان لا دروســتکردووە.، ســەرئەنجام 
بنەماکانــی پێکهێنانــی شوناســی کــوردی کەوتووەتــەوەو لــە کۆنەســتی رووبەرێکــی 
فراوانــی کــورددا هەســتی خــۆ بــە جیاوزدانەنانــی کــورد لەوانــی فــارس یــان لەوانــی 

ــی دروســتکردووە. ئێران

ئاشــکرایە لــە مێــژووی نووســراوی ساســانیەکاندا، راســتەخۆ نــاوی کــورد وەکــو 
ــە  ــەکان ک ــەی ئەردەشــیری پاپ ــە کارنام ــەڵام ل ــووە، ب ــۆس نەهات ــان ئیتن ــە، ی پێکهات
ئەردەشــێر دامەزرێنــەری ئیمپراتۆرێتــی ساســانیە، چوارجــار بــە ئاشــکرا نــاوی 
کــورد هاتــووە. یەکەمیــان ئەوەیــە کــە ئەردەشــێر بــە منداڵــی لەنــاو شــوانانی کــورددا 
پــەروەدە بــووە، دووەمیــان شــەڕکردنە لەگــەڵ شــای کــوردان، ســێیەم لــەو کوردانــە 
ــە راســتیدا  ــەزدان کــوردی شــارەزووری)30(. ل ــاوی کوشــت، چــوارەم ی هــەزار پی

ناوهێنانــی کــورد یــان کــوردان وەکــو کــۆی نــاوی کــورد، ئەگــەر بــە تەوایــش 
هەڵگــری نــاوی پێکهاتەیــەک نەبێــت وەکــو نــاوی ئیتنۆســێک، بــەڵام ناتوانرێــت 
نکوڵــی ئــەوە بکرێــت کــە کــورد بــە لایەنــی کەمــەوە لــە ســەروەختی نووســینی 
کارنامــەی ئەردەشــێردا وەکــو پێکهاتەیــەک دەرکەوتــووە یــان گرۆپیکــی کۆمەڵایەتــی 
دەرکەوتــووە. لــە دەرکەوتنــی یەکەمیانــدا شــوانانی کــورد ناوێکــی کۆیــەو ئــەوەش 
نیشــان دەدات بێجگــە لــە شــوانکارەیی، کــورد کارو پیشــەی تریشــی هەبــووە، 
هەرچەنــدە بۆچوونــی لەوجــۆرەش هەیــە کــە کــورد نــەک هــەر لــە دەرکەوتنیــدا 
کــە  گروپانەشــی  پێکهاتــەو  ئــەو  بەڵکــو  دانــراوە،  شــوان  بــە  ئیتنۆســێک  وەکــو 
لــە پێــش دەرکەوتنــی کــورددا لــە هەمــان ئــەو جوگرافیایــەدا ژیــاون کــە ئێســتا 
نیشــتیمانی کــوردە، بــە شــوانکارە ناوبــراون. بەهەرحــاڵ بەهــەر لایەکــدا لێکدانــەوەی 
ــووە، کــە  ــەدا کــورد خاســێتی کۆیــان هەب ــی نووســینی کارنام ــت، لــە کات بــۆ بکرێ
مەبەســت کۆمەڵــە خەڵکــە، ئــەوەش بەلایەنــی کەمــەوە ئەگــەر ســەرەتاش بێــت، بــەڵام 
ســەلمێنەری دەرکەوتنــی بنەماکانــی ئیتنۆســی کوردیــە کــە یەکێــک لــە خاســێت یــان 
بنەمــا ســەرەکیەکانی ئیتنــۆس دروســتبوون یــان دەرکەوتنــی ناوەکەیەتــی. هــەروەک 
شــەڕکردنی پاشــای کوردان-یــش دیســان ئــەوە نیشــان دەدات کــە ئــەم پاشــایە 
ــای  ــت، مان ــی شــەڕکەریش بووبێ ــە خەڵک ــەت ســەرۆکی دەســتەیەک ل ــەر تەنان ئەگ
وایــە پێکهاتەیــەک یــان دەســتەو گروپێــک بــەو نــاوەوە دروســت بــووە، کــە ئــەوەش 
دیســان نیشــاندەری ئەوەیــە کــە بەلایەنــی کەمــەوە بنەمــا ســەرەتاییەکانی ئیتنۆســی 
کــوردی لــە ســەروەختی نووســینی کارنامــەدا پێکهاتــووە، کــە وەهــا لێکدەدرێتــەوە 
ئــەم کارنامەیــە لــە ســەردەمی هورمــزی ساســانیدا نووســرابێت کــە یەکخــەری 
ئیمپراتۆرێتــی ساســانی بــووەو لــە ســەردەمی ئــەودا یــەک پاشــایی یــان یــەک 
کوێخایــی دروســتبووەو دەســەڵاتی ساســانیەکان گەیشــتووەتە ئاســتێک لــە لوتکــەی 
هێــزو یەکگرتوویــدا بــووە. لــە راستیشــدا کارنامــە هەرچەنــد لــە شــێوەی چیرۆکێکــی 
ئەفســانەیدا نووســراوە بــەڵام بەرنامــەی کارە بــۆ یەکبوونێکــی لــەو جــۆرە، کــە 
دیــارە خواســت و ویســتی ئەردەشــێری پاپــەکان بــووە، بــەڵام ئــەو لەســەروەختی 
ــت.  ــاد بنێ ــە بنی ــەک کوێخایی ــوون و ی ــەو یەکب ــووە ئ ــدا نەیتوانی دەســەڵاتداری خۆی

بەمجـۆرەی  ساسـانیەکانەوە  سـەردەمی  لـە  کـورد  نـاوی  ئاشـکرایە  هـەروەک 
باسـمان کـرد دەرکەوتـووە، بـەڵام نـاوی کوردسـتان بـۆ یەکەمجـار لـە لایـە سـوڵتان 

ئەحمـەد سـەنجەری سـەلجوقیەوە لـە سـەدەی دوانـزەی زاینیـدا بـۆ ئەو سـەرزەمینە 
بـەکار هاتـووە کـە کوردەکانـی تیـادا ژیـاون، واتـە کوردسـتان لـەم مێـژووەدا بـۆ 
یەکەمجار وەکو ناوێکی جوگرافی بەکارهێنراوە. بەڵام تاکو ئیستا ئەوەی پرسیارە 

ئەوەیـە ئایـا کـەی کـورد وەکـو ئیتنـۆس نـەک تەنیـا وەکـو نـاو دەرکەوتـووە؟

توێژەرو کوردناسـی دیاری روس ئۆ. ل. ڤیلچێڤسـکی کە بە وردی توێژینەوەی 
ئیتنۆسـی  پەیدابوونـی  یـان  کـورد  پێکهاتنـی  لەبـارەی  کـردووە،  کـوردی  نـەژادی 
کوردیـەوە دەڵێـت: کاتێـک پرۆسـەی دروسـتبوونی میلەتـی کـورد دەسـت پێـدەکات، 
ئـەو هەمـوو خێڵانـەی ئەوسـاکە تێکـەڵ بە یەکتری بووبـوون، یەکێک لەو توخمانەی 
کوردەکانی ئێستایان لێ پەیدابوو)31(. لێرەدا دەردەکەوێت کە ئەم توێژەرە پێیوایە 
ئیتنۆسـی  بـۆ پێکهێنانـی  پێکـەوە تێکەڵاوبوونـی خێڵەکانـی ناوچەکـە زەمینـەی  کـە 
کـوردی خۆشـکردووە. ئەمـەش لـە راسـتیدا لـە رووی کۆمەڵناسـیەوە جۆرێکـە لـە 
کـوردی دەرئەنجامـی  ئیتنۆسـی  پێکهاتنـی  بڵێیـن  واتـە دەتوانیـن  کۆمەڵایەتیبـوون. 
جۆرێـک لـە کۆمەڵایەتیبـوون یـان گەیشـتنی پرۆسـەی بەردەوامـی کۆمەڵایەتیبوونـە 
سـەرەتاییەکانی  یەکـە  کۆمەڵایەتیبوونـی  لەچـاو  تـر  گەشەسـەندوو  ئاسـتێکی  بـە 
خێـزان، بنەماڵـە، خێـڵ. ئەمـەش لـە رووی کۆمەڵناسـیەوە لێکدانەوەیەکـی دروسـتە 
چونکـە لـە ئەنجامـی کۆمەڵایەتیبووندا دامەزراوە کۆمەڵایەتیەکان و تەنانەت پێکهاتە 
کۆمەڵایەتیـەکان هـەر لـە یەکـەی سـەرەتایی خێزانـەوە بـۆ تیـرەو خێـڵ و ئیتنـۆس، 
دروست بوون یان دروست دەبن. هەڵبەت پاڵنەری کۆمەڵایەتیبوونیش پێش هەموو 
شـتێک پێداویسـتیە جۆراوجۆرەکانـی ژیـان و درێژەپێدانـی ژیانـە کـە لەو ئاقارەشـدا 
واتە لە کۆمەڵایەتیبووندا هەمیشـە جوڵە بە ئاراسـتەی پەرەسـەندن و گەشـەکردنە. 
پەرەسـەندنی  رەوتـی  لەگـەڵ  گونجـاوە  و  دروسـت  بۆچوونێکـی  ئـەوە  هەربۆیـە 
کۆمەڵایەتیـدا، پێکـەوە تێکەڵاوبـوون و کارلێکـی نێـوان خێڵـە جۆراوجـۆرەکان کـە 
وەکـو یەکـەی کۆمەڵـگای سـەرەتایی دادەنرێـت، پێکـەوە یەکبگـرن و ئیتنـۆس یـان 

وەکـو نووسـەر دەڵێـت میلـەت پێکبهێنـن. 

ڤیلچێڤســکی باســی ئــەوە دەکات کــە کــورد ئێســتا میلەتێکــە بوونــی هەیــەو 
ــدە  ــە، هەرچەن ــی هەی ــە خاســێتەکانی میلەت ــە مەبەســتی ئەوەی ــراوە، وات ــی پێدان دان
لــە راســتیدا میلــەت وشــەیەکی گشــتیەو نازانرێــت لــە کوێــی ئیتنــۆس یــان نەتــەوەدا 
ــەو وشــە  ــەم توێــژەرەدا وادەردەکەوێــت کــە ئ ــە بۆچوونەکانــی ئ دابنریــت. بــەڵام ل

یــان زارەوەی میلــەت لــە بــری زاراوەی خەڵــک یــان گــەل بــەکار بهێنێــت. ئــەو رۆڵــی 
کاردۆخیەکان لە پێکهێنانی ئیتنۆســی کوردیدا لەبەرچاو دەگرێت و وای بۆ دەچێت 
کــە یەکێکــن لــەو رەگــەزو توخمــە ســەرەکیانەی کــە بەشــداری پێکهێنانــی ئیتنۆســی 
کوردیــان کــردووە، بــە جۆرێــک کــە بــاس لــەوە دەکات تەنانــەت کاردۆخیــەکان 
وەکــو کــورد ناوبــراون. بــەڵام لــە راســتیدا ئــەم ناوبردنــەی کاردۆخیــەکان بــە کــورد 
لــە قۆناغەکانــی دواتــردا ســەریهەڵداوەو لەســەردەمی کاردۆخیــەکان خۆیانــدا و بــۆ 
مــاوەی مێژوویــی تــا ئەندازەیــەک درێــژی دوای کاردۆخیەکانیــش هێشــتا نــاوی 
کــورد وەکــو نــاوی ئیتنۆســێک دەرنەکەوتــووە. دیــارە خێڵەکانــی کاردۆخــی لــە 
باکــوری میســۆپۆتامیادا، لــە ناوچــە شــاخاویەکاندا ژیــاون و ســەرگەرمی ئاژەڵــداری 
بــوون. هــەروەک دەشــێ لــە دۆڵ و دامێنــی چیاکانیشــدا کشــتوکاڵیان کردبێــت، 

چونکــە ئاســایە تەنیــا نەیانتوانیبێــت بــە ئاژەڵــداری بژیــن. 

هەڵبــەت ئاشــکرایە کــە نــەک بــۆ ئــەو ســەردەمە، کــە ســەدەکانی پێــش زایــن 
دەکات، بەڵکــو هەتــا ناوەڕاســتی ســەدەی بیســتیش ژیانــی کۆچــەری لــە ناوچەکــەدا 
مابــوو. دیــارە ژیانــی کۆچــەری ژیانــی ئاژەڵداریــە، نــەک ژیانــی کشــتوکال، چونکــە 
کشــتوکال بــە مانــای جێگیربــوون و پەیوەســتبوون بــە ناوچەیەکــی دیاریکــراوەوە. 
لێــرەدا پرســیارێک ســەرهەڵدەدات: ئایــا دەشــێ ژیانــی کۆچــەری زەمینــەی لەبــارو 
پرۆسێســی  لــە  کۆچەرییــەکان  خێڵــە  بەشــداریکردنی  بــۆ  بڕەخســێنێت  گونجــاو 
ئیتنۆگێنــزدا؟ بێگومــان لێــرەدا تەنیــا وەڵامیکــی کورتــی ئــەم پرســیارە دەشــێ ئــەوە 
بێــت کــە پەیدابوونــی ئیتنــۆس دەبــێ لەســەر خاکێکــی دیاریکــراو رووبــدات. کەواتــە 
بــەم پێیــە بەشــداری خێڵــە کۆچەرییــەکان- نۆماندیــەکان- ئەگــەر لــە پرۆسێســێکی 
وەهاشــدا بەشــداری هەبێــت، ناشــێت بەشــدارییەکی کەریگــەر بێــت، ئەگــەر ئــەو 
کۆچکردنــە بەســەر ســنوورو لەمپەرەکانــدا بپەڕێتــەوە، بــەڵام ئەگــەر کۆچــی وەرزی 
بێــت، واتــە گەرمیــان و کوێســتان لــە رووبەرێکــی جوگرافــی دیاریکــراودا، ئــەوا 
بەشــداریکردنی ئــەو خێڵانــەی گەرمیــان و کوێســتان دەکــەن واتــە کۆچەریــی ناوخۆ، 

کارێکــی ئاســایی دەبێــت لــە پێکهێنانــی ئیتنۆســدا. 

ئاشــکرایە لــە باکــوری میســۆپۆتامیاو چیاکانــی زاکــرۆس و ئەناتۆڵیــا، ســەباری 
خێڵــە نیشــەجێبووەکان، خێڵــە کۆچەرییەکانیــش هەبــوون، کــە مــەرج نیــە تەنیــا 
خێڵــە کاردۆخیــەکان بووبــن. ئەمــەش ئــەوە دەگەیەنێــت کــە تەنانــەت لــە ســەردەمی 

کاردۆخیەکانیشــدا تێکەڵاوبوونــی پێکهاتــەی جیــاواز بــە کاردۆخیــەکان روویــداوەو 
ئــەو  کوردیــدا،  ئیتنۆگێنــزی  لــە  کاردۆخیــەکان  باشــداری  پــاڵ  لــە  بەوپێیــەش 
خێڵانــەش بەشــدارییان کــردووە. بــەڵام دیــارە رۆڵــی کاردۆخیــەکان بەربڵاوتــرو 
دانــی  لــە هەمــوو لایەکــەوە  میلەتــەی  ئــەو  کاردۆخیــەکان،  بــووە.«  کاریگەرتــر 
ــردووەو  ــی ئێســتادا ک ــزی کوردەکان ــە ئیتنۆگێن ــراوە، راســتەوخۆ بەشــداری ل پێدان
ئــەوەش گەیشــتۆتە رادەیــەک کــە لــە هەنــدێ حاڵەتــدا کاردۆخیــەکان هــەر بــە کــورد 
ناودەبــەن. بــەڵام بەشــداریکردنی مــادەکان و خێڵــە ئێرانیەکانــی تــر لــەم پرۆســەیەدا 

هەرگیــز نەبۆتــە ســەلمێندراوێکی زانســتی دان پیانــراو)32(. 

لێــرەدا باســی ئــەو پرۆسێســە دەکرێــت کــە تیایــدا ئیتنۆســی کــوردی پەیــدا بــووە، 
بــەڵام دیــارە ئەگــەر ئــەو پرۆسێســە ســەرەتاکەی لــە مێــژووی پێــش کاردۆخیــەکان 
یــان لــە ســەردەمی کاردۆخیەکانــەوە دەســتی پێکردبێــت، ئــەوا پرۆسێســەکە درێــژ 
خایــەن بــووەو زۆر لــە دواتــر نــاوی کــورد وەکــو نــاوی ئیتنۆســێک دەرکەوتــووە. 
بــەڵام ئــەم بۆچوونــە لــە لایــەن مینۆڕســکیەوە رەت دەکرێتــەوەو ئــەو مــادەکان بــە 
ــش  ــە تایبەتی ــت. ب ــدا دادەنێ ــزی کوردی ــە ئیتنۆگێن رەگــەزی ســەرەکی بەشــداربوو ل
بــۆ کۆنگــرەی بیســتەمی جیهانیــی رۆژهەڵاتناســانی برۆکســلی  لــەو راپۆرتــەی 
ڤیلچێڤیســکی  بــەڵام  دەکات،  تاوتــوی  بابەتــە  ئــەو  نووســیووە،  ی  1938ســاڵی 
دەڵێــت »مینۆڕســکیش وەکــو زۆربــەی لێکۆڵــەران، بــۆ نزیککردنــەوەی کــوردان 
لــە کاردۆخەکانــەوە، بەڵگــەی تــەواوی بــە دەســتەوە نیــە)33(. هەرچەنــدە دواتــر 
مینۆڕســکی لــە گەڕانیــدا بــە دوای رەچەڵەکــی کــورددا ئامــاژە بــۆ پاکتیــەکان دەکات 
کــە دراوســێی کاردۆخیــەکان بــوون. بەهەرحــاڵ لــە بۆچوونەکانــی مینۆڕسکیشــدا، 
ــووە، بەڵکــو ئاماژەیەکــی  ــەدا نەهات ــەو قۆناغــە مێژوویی ــاوی کــورد ل ــەک باســی ن ن
ئاشکراش بۆ کاتی دەرکەوتنی ئیتنۆسی کوردی و تەنانەت پرۆسێسی ئیتنۆگێنزی 
کوردیــش نابینرێــت. ئــەو پێشــترلایەنگری پەیوەنــدی کــورد بــوو بە ئاســیای بچووک 
و کاردۆخیەکانــەوە، بــەڵام لــە دوا بۆچوونەکانیــدا رەچەڵەکــی کــوردی دەبەســتەوە 
ــە  ــەو بۆچوون ــت ئ ــە دەردەکەوێ ــەوە. وات ــدی و ســکیفی و کیمیری ــی می ــە خێڵەکان ب
راســت نیــە کــە گوایــە مینۆڕســکی تەنیــا مــاد بــە باپیــرەی کــورد دەزانێــت، بەڵکــو 
ناڕاســتەوخۆ دەردەکەوێــت کــە پێیوابــووە زیاتــر لــە توخــم و رەگەزێــک بەشــداریان 

لــە پێکهێنانــی ئیتنۆســی کوردیــدا کــردووە. 

ئــەم توێــژەرە دەیەوێــت مێــژووی دەرکەوتنــی نــاوی کــورد بگێڕێتــەوە بــۆ 
ســەردەمی کاردۆخیــەکان. لــەم رووەوە بــە پێــی بۆچوونــی ڤیلچێڤســکی، مینۆڕســکی 
پێیوابوو«نــاوی کــورد لــە رووی ئیتمۆلۆجیــەوە لەگــەڵ زاراوەی کورمانــج(دا تاکــو 
ئێســتا یەکینەگرتۆتــەوەو لەبــەر رۆشــنایی تیۆرییەکەیــدا دەربــارەی نــەژادی کــورد، 
هەوڵــدەدات ئەمــە روون بکاتــەوە. بــە لای ئەمــەوە دیمەنــی ئێســتاکەی زاراوەی 
)کورمانــج( لــە ئەنجامــی نەمانــی پیتــی )د( لــە بەشــی یەکەمــی و زیادبوونــی پیتــی )ج( 
لــە بەشــی دووەمیــدا هاتۆتــە کایــەوە، ئــەم زاراوەیــە دەبێــت )کورد-مــان( بووبێــت. 
ئەمــەش تێکەڵبوونێکــی نــاوی خێڵــەکان بــووەو رەگــی )کورد( لە نــاوی )کاردۆخ( یان 
کووتیەکانــەوەو رەگــی )مــان( لــە نــاوی میدیایــی یــان مانناییەکانــەوە هاتــووە. کەواتە 
ــەکان)34(.  ــوردە ماننایی ــان ک ــەکان، ی ــە کاردۆخــە میدی ــە دەبێت ــەم زاراوەی ــای ئ مان
راســتە مینۆڕســکی هەوڵــی ئــەوە دەدات لــە رێــگای ئــەم نزیککردنــەوەی زاراوەکانــی 
کــوردو کورمانــج و کاردۆخــی و کووتیــەوە، مێژوویــەک بــۆ دەرکەوتنــی نــاوی 
کــورد دەستنیشــان بــکات، بــەڵام هێشــتا لــەم لێکدانەوەیــەی ئــەودا ناتوانرێــت نــاوی 
کــورد وەکــو وشــە یــان نــاو کــە مەبەســت نــاوی ئیتنۆســی کوردیــە ببینرێــت. 
ئەمــەش ئــەوە نیشــان دەدات لــەو قۆناغــەدا کــە ئــەم مەبەســتیەتی و زیاتــر ئــەو 
ســەردەمە دەگرێتــەوە کــە هێــرۆدۆت و دواتریــش گەزنەفــۆن تیایدا ژیــاون و خۆیان 
هاوچەرخــی کاردۆخیــەکان بــوون، هێشــتا نــاوی کــورد دەرنەکەوتــووە. ن. ی. مــار 
پێیوایــە کــوردو کاردۆخیــەکان یەکــن، هــەروەک تیۆریــی یافیتــی- جافیتیــک-ی مــار 
لــە ســاڵی 1911دا، باســی ئەگــەری یەکێتــی رەچەڵەکــی کاردۆخــی و کــورد لەگــەڵ 
کارتیــە جۆرجیــەکان و پاشــان جیابوونەوەیــان دەکات، لــەوەش دەدوێــت کــە« 

کــورد نــەوەی کاڵــدی یــان خاڵدیــە ئێرانیەکانــن)35(. 

ن. یــا. مــار لــە لێکدانــەوەی تیۆرییەکەیــدا پشــت دەبەســتێت بــە بەڵگــەی پێچەوانــە، 
ــەوەش  ــددا، کــە ئ ــوان کــوردو کارتفیل ــە نی ــدی ل ــەوەو نەمانــی پەیوەن ــە جیابوون وات
بووەتــە هــۆی دروســتبوونی بۆشــایی لــە نێوانیانــدا و ئــەو بۆشــاییەش پێویســتی بــە 
پڕکردنــەوە بــووە، کــە لــە کاردۆخــەوە دەســت پێــدەکات بــۆ کارتفیــل و بۆشــاییەکە 
بــە دروســتبوونی کــورد پڕدەکرێتــەوە. ئەمــەش لــەوەوە ســەرچاوەی گرتبــوو کــە 
ــک  ــان جافیتی ــی ی ــی یافیت ــەی زمان ــە ســەربە کۆمەڵ ــورد ک ــی ک ــوو زمان ــار پێیواب م
بــووە، گــۆڕاوە بــۆ زمانــی ئێرانــی یــان ئاریایــی. بێگومــان بۆچوونەکانــی ن. ی. مــار-

یــش دەبــێ بەوجــۆرە وەربگیرێــت کــە ئەگــەری ئــەوە هەیــە توخــم و رەگــەزی کاڵدی 
ــە پرۆسێســی دروســتبوونی ئیتنۆســی  ــت ل ــش بەشــدارییان کردبێ ــان خاڵدیەکانی ی
کوردیــداو، بــەڵام گومانمــان لــەوەش نیــە کــە ناشــێت تاکــە توخــم یــان رەگــەزی ئــەو 
پرۆسێســە بووبێــت، هــەروەک چــۆن پێمانوایــە کــوردی ئێســتا بەرهــەم یــان نــەوەی 

هیــج تاکــە رەگەزێــک نیــە بــە تەنیــا. 

ــن،  ــۆن )400-401(ی پێــش زای ــی گەزنەف ــە کاردۆخیەکان هــەروەک ســەبارەت ب
دەگوترێــت: کاردۆخیــەکان هیــچ کــەس نیــن تەنیــا باپیــرەی راســتەوخۆی کــورد 
نەبێــت. کاردۆخیــەکان چیایــی توونــدو تیــژ بــوون، هاوشــێوەی کــوردەکان لــە 
نــاوی کاردۆخیــەکان  لــە  نــاوی کــوردەکان  بــوون و  هەمــان وڵاتــدا نیشــتەجێ 
ــی ئێســتا  ــرەی راســتەوخۆی کوردەکان ــە باپی ــەکان ب ــرەدا کاردۆخی دەچێــت)35(. لێ
دانــراون و بنەمــای ئــەم رایــەش لــە ســەر دوو پایــە وەســتاوە، یەکەمیــان نزیکــی یــان 
هاوشــێوەیی نێــوان نــاوی یــان زاراوەکانــی کاردۆخ و کــورد، دووەمیــان ئەوناوچــە 
جوگرافیایــەی کــە کــوردی لــێ دەژیــن و ئێســتا کوردســتان هەمــان ئــەو ناوچەیەیــە 
کــە کاردۆخیەکانــی لــێ ژیــاون. بێگومــان ئــەم بۆچوونــەش ناشــێت بــە ئاســانی 
رەتبکرێتــەوە، بــە تایبەتــی کــە بەڵگــەی ئاشــکراو بڕواپێکــراو لەبەردەســتدا نیــە بــۆ 
لەناوچوونــی تەواوەتــی کاردۆخیــەکان. هــەر لــە راستیشــدا ناکرێــت پێکهاتەیــەک بــە 
تەواوەتــی لەنــاو بچێــت و هیــچ پاشــماوەیەکی لــێ بەجێنەمێنێــت و دواتــر لــە شــوێنی 
ــەودا پێکهاتەیەکــی تــری نــوێ دروســت ببێــت و هیــچ پەیوەندیەکــی بــەوی پێــش  ئ
خۆیــەوە نەبێــت. هەربۆیــە لێــرەدا دەشــێ بگوترێــت، کــە ئــەوەی کاردۆخیــەکان تاکــە 
باپیــرەی کــوردی ئێســتا بــن، جێــگای پەســەندکردن و پشــت راســتکردنەوە نیــە، 
بــەڵام نکوڵــی ئــەوە ناکرێــت کــە کاردۆخیــەکان لەگــەڵ پێکهاتەکانــی تــری ناوچەکــەدا 

ــدا. ــە ئیتنۆگێنــزی کوردی بەشــدارییان کردبێــت ل

هــەروەک پێشــتر ئاماژەمــان بــۆ راوبۆچوونــی پ. لێــرخ کــرد ســەبارەت بــە 
رەگوڕیشــەی کــورد، کــە ئــەو پێیوایــە« کــوردەکان نــەوەی ئــەو خاڵدیــە ئێرانــی 
ــدا  ــش زاین ــە هــەزارەی ســێیەمی پێ ــە ل ــەن ک ــگاوەرە ئازایان ــزو جەن ــە بەهێ و چیایی
کەواتــە  فــورات«)37(.  و  دیجلــە  رووبــاری  دەشــتاییەکانی  ناوچــە  هاتوونەتــە 
ــە  ــرن، وات ــەک باپی ــەوەی ی ــوردەکان ن ــە ک ــەو ئاراســتەیە، ک ــرخ-ش ب ــی لێ بۆچوون
بەرهەمــی یــەک خوێــن و یــەک دەمــارن. هەڵبــەت ئەمــەش بابەتێکــە ناشــێت بەڵگــەی 

پێویســت بــۆ ســەلماندنی هەبێــت. هــەروەک ئەوەشــی ئاشــکرایە لــەو مێــژووەدا کــە 
ــان تەنانــەت  ــاوی کــورد، ی ــە ن لێــرخ دەستنیشــانی کــردووە، پێکهاتەیــەک نەبــووە ب
نــاوی کــورد یــان وشــەی کــورد دەرنەکەوتــووە. هــەروەک پێشــتریش ئاماژەمــان بــۆ 
کــرد لــە بەرامبــەر بۆچوونــی پ. لێرخــدا، بۆچوونــی ن.ی. مــارو مینۆڕســکی ئەوەیــە 

ــدا.  ــە پێکهێنانــی ئیتنۆســی کوردی ــان بینیــووە ل ــی گرنگی ــەکان رۆڵ کــە میدی

هەروەهــا درایڤــەر هەوڵیــداوە بــە نزیککردنــەوەی زاراوەکانــی کوردیەئــی و 
کوردوێنــی پەیوەنــدی لــە نێــوان کــوردو کاردۆخیەکانــدا بدۆزیتــەوە. هــەروەک 
ــاژەدان  ــۆ ئام ــەوە ب ــەی، گەڕاوەت ــەم بۆچوون ــی ئ ــۆ جێگیرکردن ــدا ب ــان کات ــە هەم ل
ــاون و کــوردی ئیســتای  ــدا ژی ــی ئەوســای تێ ــە کاردۆخیەکان ــەی ک ــەو جوگرافیای ب
تێــدا دەژی. لــەم رووەوە درایڤــەر دەڵێــت: ئــەو خاکــەی کــە بــە شــوێنی کوردیەئــی 
یــان کوردوێنــی دانــراوە، تەنیــا درێژەیەکــی کاردۆخیایــە، وەک چــۆن کوردســتانی 
بووەتــەوە)38(.  فراوانتــر  کوردوێنیــەو  یــان  کوردیەئــە  ناوچــەی  هەمــان  ئێســتا 
دیســان درایڤــەر وای بــۆ دەچێــت ئــەو خاکــەی ئێســتا کــوردی لەســەر دادەنیشــیت 
و نیشــتیمانی کــوردە، هــەر هەمــان شــوێن و ناوچەیــە کــە کاردۆخیەکانــی لەســەر 
نیشــتەجێبوون و ژیــاون.« ئــەو خاکــەی کــە لــە ســەردەمی مێژووییــدا، ســەرزەمینی 
رەگــەزی کــورد بــووە، پێدەچێــت هــەر ئــەو رووبــەرە بێــت کــە یۆنانیــەکان بــە 
کەردۆخیــا و هــەردوو لایەنــی یۆنانــی و رۆمــی-ش بــە کوردوینــی یــان کوردیەئــە 

ــت)39(. ــان بردبێ ناوی

کــورد  رەگوڕیشــەی  لەســەر  لێکۆڵێنەوەکەیــدا  لــە  هێنەربیشــلەر  فێردینانــد 
بــە تاقیکردنــەوەی  کــە ســاڵی 2012دا بــڵاوی کردۆتــەوەو تیایــدا زیاتــر پشــت 
بۆماوەزانــی بەســتووە، دەڵێــت: گۆڕانــکاری خاســێتەکانی زمــان بــە دریژایــی کات 
لــە کوردســتان دەریدەخــات باپیــرە پێشــینەکانی ئیتنۆســی کــورد بــە کۆمەڵێــک زمــان 
قســەیان کــردووە)40(. هەروەهــا دەڵێــت: کــوردو ئەوانــەی بــە کــوردی دواون، 
ــی  ــە تایبەت ــە ب ــە بەڵگ ــن ب ــەوە کراب ــە رووی زمانەوانی ــدا، دەشــێت ل ــش زایین ــە پێ ل
ــە  ــردووە ل ــەی زۆری پێشــکەش ک ــە نموون ــەر، ک ــوت ونیدفۆه ــاس جێرن لای ئێرانن
دووبــارە بونیادنانــەوەی قۆناغــە هــەرە ســەرەتاییەکانی پێکهاتــەی کــوردی- کــە 
ســەرباری ئــەو راســتیەی هــی ســەردەمی کــۆن و ناوەنــدی ئێــران بــوون، تاکــو 
ئێســتا پێشــینانی زمانــی کــوردی نەزانــراوە )لودویــگ پــاوڵ: زمانــی کــوردی لــە 

ــە  ــان خســتووەتە روو ک ــەکان ئەوەی ــوو زانیاریی ــە راســتیدا، هەم ــن(، ل ــر ئۆنای ئیل
باپیرانــی رەچەڵــەک کۆچکــەری کــورد لــە باکــوری ئۆراســیاوە بــەرەو باشــور 
کۆچیــان کــردووە کــە شــێوە کۆنەکانــی ئێرانییــان - زمانــی ئێرانــی- بۆ رەســەنایەتی 
زووتــری کــورد هێنــا لــە باکــورەوە نــەک لــە باشــور یــان باشــوری رۆژئــاواوە، وەکو 
لــە لایــەن هەنــدێ زمانەوانــەوە گریمانــە کــراوە. لــە هەمــوو زاراوە هەڵســەنگێنراوە 
یەکاییکەرەوەکانــی- بۆماوەیــی- ئیتنــی، زمانەوانــی و جوگرافیایــی،- کــورد لــەوە 
)قســەکەرانی کــوردی( وادەردەکــەون بــە ئاشــکرا فــرە پێکهاتــە بــن و تــاک بونیــات 
نەبــن. ئەمــە لــە لایــەک بــەرەو ئــەو دەرئەنجامەمــان دەبــات بەکارهێنانــی زاراوەیەکی 
ــەوە  ــان کاردۆخــی ناتوانێــت ئ ــا وەکــو –کورتــی، ســیرتی، ی ــی -گشــتی- بەتەنی میل
بســەلمێنێت کــە رەچەڵەکــی کــورد- قســەکەری کــوردی- لــە یــەک تیــرەوە هاتبێــت 
ــت)41( ــەوە هاتبێ ــی تایبەت ــە جوگرافیایەک ــە ل ــەوە بســەلمێنرێت ک و نەشــتوانرێت ئ

هەروەهــا دەڵێــت: زانیــاری ترشــە ناوکــی )دی ئێــن ئــەی( لــە بەردەســتدابوو، 
ئامــاژە بــۆ ئــەوە دەکات کــە باپیــرە گەورەکانــی کــوردەکان بــە شــێوەیەکی ئاشــکرا 
لــە ســەرەتایەکی زووەوە پێکــەوە لەیــەک کاتــدا لــە ناوچەکانــی باکــوری دوور، واتــە 
لــە ئەناتۆڵیــای رۆژهــەڵات و باکــوری میســۆپۆتامیا و لەوپــەڕی باکــوری رۆژهــەڵات 
واتــە لــە زاکــرۆس و دەشــتەکانی-بانەکانی- باکــوری رۆژئــاوای ئێرانــی ئەمــڕۆ 
دەرکەوتــوون)42(. هەمــوو ئــەم قســانەی هێنەربیشــلەر ئــەو بۆچوونــە بەهێــز دەکەن 
کــە کــورد پێکهاتەیەکــی فــرە رەگوڕیشــەیە و دەشــێ لــە زۆرینــەی خەڵکــی رەســەنی 
ناوچەکــەو کەمینــەی هاتــوو لــە شــوێنەکانی تــرەوە پێکهاتبێــت. ئەمــەش لــە بارێکــی 
تــردا ئــەوە دەردەخــات کــە چەندیــن توخــم و رەگــەز بەشــدارییان کــردووە لــە 
ئیتنۆگێنــزی کوردیــدا. بــەڵام ئــەوەش ئاشــکرایە کــە ئــەم توێــژەرە باســی هیــچ قۆنــاغ 
یــان مێژوویــەک نــاکات کــە نــاوی کــورد یــان وشــەی کــوردی تیــادا دەرکەوتبێــت. 
واتــە ئەمیــش باســی ئــەو پێکهاتانــەی ناوچەکــە دەکات کــە دەشــێ کوردیــان بــۆ 

بگەڕیتــەوە، یــان بەشــدارییان کردبێــت لــە پێکهێنانــی ئیتنۆســی کوردیــدا.

بێگومــان جــۆرج گڵێــن کامێــرۆن لــە کتێبەکەیــدا بەنــاوی« ئێــران لــە بەرەبەیانــی 
ــە  ــان وشــەی کــورد ل ــاوی کــورد ی ــچ باســی کــوردی نەکــردووەو ن ــژوودا« هی مێ
ــە مێــژووی هەخامەنشــیەکان و ئەشــکانیەکان و  کتێبەکەیــدا نەهاتــووە. هــەروەک ل

ساسانیەکانیشــدا باســی کــورد و نــاوی کــورد نەهاتــووە. هەرچەنــدە نابێــت ئــەوە 
ــە ســەردەمی ساســانیەکاندا  ــەکان ل ــن کــە کارنامــەی ئەردەشــێری پاپ ــاد بکەی ــە ی ل
نووســراوە، کــە دوو جــار نــاوی کــوردی تیــدا هاتــووە. هــەروەک جــۆرج راولینســۆن 
لــە کتێبەکەیــدا« میــژووی مــادەکان«، باســی مــادەکان دەکات و دەڵێــت: دانیشــتوانی 
کــۆن ئــەم ناوچەیــان بــە نــاوی زاکــرۆس دەناســی، بــەڵام لــە جوگرافیــای نوێــدا بــە 

نــاوی کوردســتان و لوڕســتان ناســراوە)43(. 

ــا ســەردەمی ساســانیەکان  ــۆ ئاشــکرا دەبێــت کــە ت ــرە ئەوەمــان ب ــا ئێ ــە ت کەوات
ــورد  ــەکان وشــەی ک ــەی ئەردەشــێری پاپ ــا نووســینی کارنام ــراوی ت ــە دیاریک و ب
یــان نــاوی کــورد دەرنەکەوتــووە، بەڵکــو ئــەوەی هەبــووە نزیــک کردنــەوەی نــاو و 
وشــەی تــر بــووە لــە نــاو و وشــەی کــورد و دانانــی پێکهاتــە جۆراوجــۆرەکان بــە 
باپیــری کــورد. ســەبارەت بــە ئیتنۆگێنــزی کــوردی و پەیدابوونــی ئیتنۆســی کــوردی 
یــان میلەتــی کــورد، )کــە وەکــو پێشــتریش گوتمــان وشــەی میلــەت وشــەیەکی 
گشــتیە(، ڤیلچێڤســکی دەڵێــت: لــە ناوەڕاســتی کوردســتانی ئێســتادا، لەســەر بنچینــەی 
کۆمەڵــێ خێڵــی شــوانکارەی هەمەجــۆر، کــە زۆرینــەی توخمــی ئێرانــی بــوو، وردە 
وردە پرۆســەی دروســتبوونی میلەتــی کــورد دەســت پێــدەکات. ئــەم پرۆســەیەش لــە 
ــە رۆژگاری  ــی، ل ــوان ســەدەکانی دووەم و شەشــەمی زاین دەوروبــەری مــاوەی نێ
دەســەڵاتدارێتی پارڤیــاو ساســاندا، روودەدات)44(. کەواتــە لێــرەدا ئــەم توێــژەرە 
ســێ بنەمــای ســەرکەی ئیتنۆگێنــزی کــوردی دیــاری دەکات. یەکەمیــان رەگەزەکانــی 
بەشــداربووی ئــەو پرۆسێســەیە، کــە وەکــو ئــەو دەڵێــت زۆربەیان خێڵی شــوانکارەی 
ئێرانیــن. لێــرەدا دوو دیمەنمــان بــۆ ئاشــکرا دەبێــت، یەکەمیــان ئەوەیــە کــە لــە 
توخمێــک زیاتــر بەشــداری ئــەم پرۆسێســەی کــردووە، کــە زۆرینەیــان کۆمەڵــێ 
خێڵــی شــوانکارەن. هیــچ بەڵگەیەکیــش نیــە کــە بیســەلمێنێت ئــەم خێڵــە شــوانکارانە 
لــە یــەک رەگــەز بــن. دووەم ئەگــەر ئــەم خێڵــە شــوانکارانە لــە یــەک رەگەزیــش بــن، 
ئــەوا ئەمــان تەنیــا زۆرینــەی ئــەو توخمانــە پێکدەهێنــن کــە کوردیــان لــێ پەیــدا بــووە. 
ئەمــەش ئــەوە دەگەیەنێــت کــە کەمینــەی ئــەو توخمانــە لــەو شــوانکارانە نەبــوون و 
دیــارە مەرجیــش نیــە ئێرانــی بووبــن. ئەمــەش دەریدەخــات کــە زیاتــر لــە توخمێــک 
ــە پێکهێنانــی ئیتنۆســی کوردیــدا  ــە خەڵکــی تاکــە شــوێنێک بەشــدارییان ل و زیاتــر ل
ــەو شــوێنەی  ــاوی ئ ــژەرە ن ــەم توێ ــە کــە ئ ــی دووەم ئەوەی کــردووە. هــەروەک خاڵ

ــە ناوەڕاســتی کوردســتانی  ــووە، ک ــادا پەیداب ــەم ئیتنۆســەی تی ــە ئ ــردووە ک دیاریک
ئیســتایە. ســێیەم کاتــی بەردەوامــی ئــەو پرۆسێســەو پەیدابوونــی ئیتنۆســی کــوردی 
دیــاری کــردووە کــە لــە ســەدەی دووەمــی زاینیــەوە دەســت پێــدەکات بــۆ ســەدەی 
شەشــەم. لــە ســەرووی ئەمانەشــەوە دەبــێ ئــەوەش لەبەرچــاو بگرین کــە مادەم ئەو 
باســی پێکهاتنــی میلەتــی کــورد دەکات، واتــە نــاوی ئــەم ئیتنۆسەشــی دیاریکــردووە 

کــە ئیتنۆســی کوردیــە. 

بێگومــان بەڵگەیەکــی تریــش کــە پاڵپشــتی ئــەو لێکدانەوەیــەی ڤیلچێڤســکی دەکات 
ناوهێنانــی کــوردە لــە کارنامــەی ئەردەشــێری پاپەکانــدا. دیارە ماوەی دەســەڵاتداری 
ــت  ــەروەک ڤیلچێڤســکیش دەڵێ ــووەو ه ــۆ 651( بەردەوامب ــە )224 ب ساســانیەکان ل
لــە مــاوەی فەرمانڕەوایــی پارڤیــاو ساســانیەکاندا میلەتــی کــورد وەکــو میلــەت کــە 
ــەوە ئاشــکرایە  ــەک ئ ــا ئەندازەی ــە ئێســتا ت ــووە. کەوات مەبەســت ئیتنۆســە دەرکەوت
کــە دەرکەوتنــی ئیتنۆســی کــوردی لەســەردەمی فەرمانڕەوایــی ساســانیەکانداو لــە 

ناوەنــدی کوردســتانی ئیســتادا بــووە. 

بەشی حەوتەم

میدیا و ئایینی زەردەشتی: ئایا میدیا زەردەشتی بووە؟میدیا و ئایینی زەردەشتی: ئایا میدیا زەردەشتی بووە؟

بێگومــان بەرزکردنــەوەی پرســیارێکی لەمجــۆرە دەشــێ تــا ئەندازەیــەک لای 
لــە  ڕووبەرێکــی فروانــی خەڵکــی کــورد جێــگای سەرســوڕمان بێــت، لەکاتێکــدا 
دواتریــش  میدیــاو  زەردەشــتیبوونی  بابەتــی  کــورددا  کۆمەڵایەتــی  کۆنەســتی 
زەردەشــتیبوونی کــورد لــە رابــردوودا هەمان شــێوەی ئاریبوونی کورد ڕووبەرێکی 
فراوانــی داگیرکــردووە. واتــە دەتوانیــن بڵێیــن ڕووبەرێکــی فــراوان لــە کــورد نــەک 
ــە  ــە، بەڵکــو ب ــان نی ــە زەردەشــتیبوونی باپیرانی ــان ســەبارەت ب ــج گومانێکی هــەر هی
ــی  ــەو ســەلماندن هەربۆچوونێک ــۆ بەڵگ ــەوە ب ــێ گەڕان ــەوە ب ــە دڵنیابوون ــک ل جۆرێ
لەمجــۆرە رەتدەکەنــەوە. ئەمــەش هۆکارێکــی ســەرەکی لــە پشــتیەوەیە کــە ئەویــش 
دروســتبوونی هەســتی خۆبــە ئێرانــی زانینــە لای کــورد. دیــارە ئــەم هەســتەش 
دەرئەنجامــی کاری جیــدی فارســەکانە هــەر لەســەردەمی کۆرشــی هەخامەنشــیەوە 

هەتــا رۆژگاری ئەمڕۆمــان.

ــەو پرســیاڕەی ســەرەوە  ــەم بەشــەی کتێبەکەمــان ب ــی ئ ــگای خۆیەت ــە جێ کەوات
دەســتپێبکەین و لــە ڕێــگای هێنانــەوەی بەڵگــەی ســەلمینەرەوە، هەوڵبدەیــن وەڵامێکی 
دروســت یــان تــا ئــەو ئەنــدازەی دەشــێت نزیــک لــە راســتی ئــەو پرســیارە بدەینــەوە. 
بێگومــان لــە ڕووی زانســتیەوە ناتوانرێــت راســتەوخۆ ئــەو پرســیارە بــە بەڵــێ یــان 
بــە نەخێــر وەڵام بدرێتــەوە، چونکــە هــەر جــۆرە وەڵامێــک کــە بنەماکــەی راســتەوخۆ 
ــە ئامانجــی  ــچ ســوودێک ب ــت، هی ــەوە بێ ــان رەتکردن ــە، پەســەندکردن ی ــێ بەڵگ و ب
پرســیارەکەو ئــەو پاڵنــەڕەی پرســیارەکەی بەرزکردۆتــەوە ناگەیەنێــت. هەڵبــەت 
پێــش ئــەوەی بــەدوای خســتنەڕووی بەڵگــەو هەڵســەنگاندنی بەڵگــەو بۆچوونــە 

جۆراوجۆرەکانــدا بگەڕێیــن، پێویســتە ئــەوە بەیــادی خۆمــان بهێنینــەوە، کاتــێ باســی 
کــورد دەکەیــن، مەبەســتمان لــەو کاتەوەیــە کــە کــورد وەکــو ئیتنــۆس دەرکەوتــووە. 
هــەروەک بــێ ســوودیش نابێــت ئەگــەر زیاتــر بگەڕێینــەوە بــۆ قۆناغەکانــی پێشــتر و 
بــەدوای ئایینــی ئــەو پیکهاتانــەدا بگەڕێیــن کــە پێــش دروســتبوونی دەوڵەتــی میدیــا، 
لــە زاکــرۆس و باکــووری میســۆپۆتامیاو ئەناتۆڵیــا ژیــاون و بــە ئەگــەری زۆرەوە 
هەریەکەیــان بەجۆرێــک و بەڕێــژی جیــاواز بەشــدارییان لــە پرۆسێســی ئیتنۆگێنــزی 
کوردیــدا کــردووە. ئایــا ئــەو پێکهاتانــە بپەرســت بــوون، یان چ ئایینێکیان پەرســتووە، 
یــان ئایــا دەشــێت شــوێنکەوتووی هیــچ بیروباوەڕێکــی ئایینــی نەبووبــن وهیــچ 
خــوداو ئایینێکیــان نەپەرســتبێت، یــان ئەگــەر ئایینیــان هەبــووە، ئایــا هەموویــان هــەر 
لــە گۆتــی و لۆلۆیــی و میتانــی و کاشــی و هــۆری و ســوباری و کاردۆخــی و مــاد.. 
ــان  هەموویــان یــەک ئاییــن و یــەک خودایــان هەبــووە یــان خــوداو ئایینــی جیاوازی

پەرســتووە؟

بــۆ وەڵامدانــەوەی ئــەم پرســیارانەی ســەرەوە، ئامــاژە بــە بۆچوونــی هەنــدێ لــەو 
مێژوونووســانە دەکەیــن کــە لــەو باڕەیەوە دواون. ســەبارەت بــە بیروباوەڕی ئایینی 
میلەتانــی ناوچەکــە لــە پێــش دەرکەوتنــی ئایینــی زەردەشــتێدا مــاری بۆیــس دەڵێــت: 
لــە پێــش زەردەشــتیەتدا گەلانــی ناوچەکــە زیاتــر بتپەرســت بــوون. ئایینــی هیندۆســی 
لــە نیمچــە دوورگــەی هینــددا پەیــڕەو کــراوە. ســەرەکیترینی ئــەو خواوەندانــەی لــە 
ــووس و  ــا مێژوون ــوون)1(. هەروەه ــاو میتراب ــا رۆم پەرســتراون ڤارون ــەوە ت ئێران
توێژەری میدیاناس دیاکۆنۆف دەڵێت: ئەو نووسراو و تابلۆ ئایینیە نەخشێنراوانەی 
کــە لــە لایــەن مانناییــەکان و لوڕســتانیەکانەوە دروســتکراون، هیــج پەیوەندییەکــی 
نیــە.  زەردەشــتەوە  ئامۆژگارییەکانــی  ئاهورامــەزداو  ئایینــی  بــە  راســتەوخۆیان 
ئایینــە کۆنەکانــی گۆتیــەکان و لۆلۆییــەکان و کاســپیەکان بەبــێ هیــچ دەســتکارییەکی 
ــای ســەدەکانی  ــە دانیشــتوانی میدی ــی بەشــێک ل ــۆزە نائێرانیەکان ــە نێــو ه ــۆ ل ئەوت
نۆیــەم و هەشــتەمی پێــش زاینــدا بــە زیندوویــی مابوونەوە)2(.ســترابۆ دەڵێــت: میــدو 
هەخامەنشــیەکان زیاتــر لــە خوایەکیــان هەبــوو. خــودای میــدو هەخامەنشــیەکان 
ــچ  ــە هەخامەنشــیەکان هی ــەوە دەکات ک ــرۆدۆت باســی ئ ــن)3(. هێ ــۆ ناوهێنرێ ــە ک ب
وێنەیەکــی خواکانیــان نیــە، هیــج پەرســتگەو شــوێنی پەرســتنیان نیــەو بڕوایــان بــەوە 
نیــە خــواو مــرۆڤ هەمــان سروشــتیان هەبێــت. هــەروەک هەخامەنشــیەکان لەســەر 

بەرزتریــن جێــگا قوربانیــان بــۆ جیوپیتــەرو بــۆ ئاســمان و بــۆ رۆژو مانــگ و زەوی 
و ئاگــرو ئــاو و بــا کــردووە. ئەمــەش ئــەوە دەگەیەنێــت کــە هەخامەنشــیەکان ئــەم 

رەگەزانەیــان بەخــودا زانیــووە، یــان وەکــو خــودا ســەیریان کــردوون. 

یەکێــک لــەو ئایینانــەی کــە بــاس دەکرێــت و بــە دوو شــێوە یــان شــوناس 
ناودەهێنرێــت ئایینــی میتراییــە، کــە ئەویــش میتــرای رۆمانــی و میتــرای ئێرانیــە، 
بــەڵام لــە راســتێدا ئایینــی میترایــی لــەم دوو نــاوە کۆنتــرەو هەریەکــە لــەم دوو نــاوە 
لــە قۆناغــی دواتــردا پەیدابــوون یــان دروســتکراون و هــەم لــە ڕووی نــاوەرۆک 
و هــەم لــە ڕووی خاوەنــی ئایینەکەشــەوە جیــاوزان لــە ئەســلی ئایینــی میترایــی. 
زەکەریــای قــادری دەڵێــت: ئایینــی کــوردەکان لــە ســەردەمی گۆتــی تاکــو ســەردەمی 
میتانــی و مــادەکان ئایینــی میترایــی بــووە. میتــرا وەکــو خودایەکــی ئاســمانی و بــۆ 
پەرســتش نەبــووە. بەڵکــو ئایینێکــی کۆمەڵایەتــی بــووەو بــە مانــای گرێبەســت و 
پەردیــس- بەهەشــت- بــووە)4(. ئەمــەش ئــەوە دەگەیەنێــت کــە میتــرا لــە ناوەرۆکــداو 
بــە مانــای گرێبەســت و پەیمــان هاتــووەو هیــچ پەیوەندییەکــی بــە خۆرپەرســتی 
ئێرانــی یــان میتــرای رۆمانیــەوە نیــە، کــە ئەویــش دیســان بــە مانــای خۆرپەرســتی 
لــە  کــە  پێناســە دەکرێــت  ئایینێــک  ئێرانــی وەکــو  میتــرای  کاتێکــدا  لــە  هاتــووە. 
چوارچێــوەی خــۆردا بەرجەســتە دەکرێــت و راســتەوخۆ شــوێنکەوتوانی ئــەم ئایینــە 
ــە  ــچ بڕوایەکــی ب ــی هی ــۆو میتان ــی و لۆل ــای و گۆت ــرای میدی خــۆر دەپەرســتن. میت
پەرســتن نیــەو دوای هیــچ بیروبۆچوونێکــی میتافیزیکــی یــان ئایدیالــی ناکەوێــت. 
لــە کاتێکــدا هەمــوو ئایینەکانــی تــر لەســەر بنەمــای بڕوابــوون بــە نادیــارو نەزانــراو 
ــای خــودای  ــە مان ــە میتافیزیــک و ئاســمان ب ــڕوای ب ــی ب ــی میترای ــراون، ئایین بنیادن
ــەی  ــۆ پێگ ــەوە ب ــز ڕووەو ئاســمان و ســەرکەوتن و بەرزبوون ــەو هەرگی ــار نی نادی
بــاڵا نیــە، بەڵکــو بــە پێچەوانــەوە میتــرا هەمیشــە هاتنەخوارەوەیــە. ئەمــەش مانــای 
ئاراســتە جوڵــەی بــەرەو ژێــر زەویــن و جەســتەیە، ک ئــەوەش مانــای رەهابــوون و 

ــە.  ــی هەمــوو ســنوورەکانی ژیان ئازادبوون

بیڤــار ئــەی دی ئەیــچ ســەبارەت بــە ئایینــی میدییــەکان دەڵێــت: ئەگــەر ئــەو شــێوە 
پــەردە لەســەر نراوانــەی ئایینــی میترایــی کــە لــە ســەردەمی رۆمــدا پشتڕاســت 
ــی  ــاو ئایکۆنەکان ــەوا دەشــێ هێم ــر، ئ ــردووی کۆنت ــۆ راب ــەوە ب ــەوە، بگێڕین کراونەت
ــی و پشــتگیری  ــی میدیای ــدێ بەرهەم ــۆ نیشــاندانی هەن ــن ب ــدەر ب ــی یارمەتی میترای

دەرئەنجامەکان پەیوەســت بە ئایینی ئەو دەوڵەتە بکەن)5(. هەرچەندە ئەم توێژەرە 
ــە خۆرپەرســتی  ــە ل ــر پێداگــری لەســەر ئــەوە دەکات کــە ئایینــی میترایــی بریت زیات
و زیاتــر باســی میتــرای رۆمانــی دەکات و لــەو سەروبەندەشــدا هەندێجــار ئامــاژە 
ــەوە،  ــەوە دەخوێندرێت ــەوە ئ ــە پشــتی دێڕەکانی ــەڵام ل ــی دەکات، ب ــرای ئیران ــۆ میت ب
کــە ناڕاســتەوخۆ ئامــاژە بــۆ میتــرای میدیایــی و پێــش میدیایــش بــکات بــەوەی 
کــە باســی هێمــا نائاشــکراو شــاراوەکانی میترایــی لەســەردەمی دێرینــدا دەکات، 
یــان باســی ئــەو هێمــاو نیشــانانەی میترایــی دەکات کــە لەســەردەمە کۆنەکانــدا لــە 
لایــەن خەڵکانێکــی کەمــەوە زانــراون و خەڵکانێکــی کــەم شــارەزاییان لێیــان هەبــووەو 
تێیگەیشــتوون. ئــەوە ئاشــکرایە کــە ئایینــی میتــرا یــان میهــر بــە ئایینــی خۆرپەرســتی 
دادەنرێــت و وەکــو ئایینێکــی کۆنــی ئێرانــی دەناســرێت. هەرچەنــدە لــە لایەکــی تــرەوە 
باســی ئایینــی میترایــی رۆمانــی دەکرێــت، بــەڵام ئــەوە جێــگای گومــان نیــە کــە لــە 
ســەرزەمینی ئێرانــەوە ئایینــی میترایــی بــە مانــای خۆرپەرســتی گواســتراوەتەوە بــۆ 
رۆمــان. بــەڵام وەکــو دەردەکەوێــت لــە پێــش میتــرای خۆرپەرســتی ئێرانــی و میتــرای 
خۆرپەرســتی رۆمانیــدا، ئایینــی میترایــی میدیایــی یــان پێــش میدیاییــش هەبــووە، کــە 
ئەمەیــان هیــچ پەیوەندییەکــی بــە خۆرپەرســتیەوە نەبــووەو هــەر لــە راســتێدا بنەمــاو 
پرینســیپی پەرســتنی نەبــووە، واتــە بنەماکانــی ئایینــی نەبــووە، بەڵکــو بریتــی بــووە 

لــە پەیماننامــە یــان رێکەوتــن کــە وەکــو پەیماننامــەی کۆمەڵایەتــی ســەیرکراوە.

لــە ویکیپیدیــادا بەمجــۆرە پێناســە ئایینــی میترایــی کــراوە: میتراییــزم کــە هەروەهــا 
بــە ئاڵــۆزی و نادیــاری میترایــی یــان بــە ئایینــی میتــراس دەناســرێت، ئایینێکــی 
تەمومــژاوی رۆمانــی بــوو، هەرچەنــدە لــە لایــەن پەرســتیارانی ئێرانیــەوە سرۆشــی 
لــە خواوەنــدی زەردەشــتیەوە – یەزەتــا- میتــراوە وەرگرتــووە، میتــرای رۆمانــی 
پەیوەســتە بــە وێنەیەکــی دیــارەوە، لەگــەڵ ئاســتێکی بەردەوامــی نێــوان پیادەکردنــی 
ــەم  ــی- ئ ــی- ئاڵۆزییەکان ــی)6(. نهێنیەکان ــی و رۆمان ــراوی فارســی و گریک گفتوگۆک
ئایینــە لــە نێــو ســوپای ئیمپراتۆرێتــی رۆمانیــدا لــە ســەدەی یەکەمــەوە بــۆ ســەدەی 
چوارەمــی زاینــی بــاوو بــڵاو بــوون و ســروتەکانی ئایینەکــە لــەو شــێوەیەیدا کــە 
ناونــراوە میتــرای رۆمانــی جێبەجێکــراون. ئاشــکرایە پەرســتیاران و شــوێنکەوتووانی 
ئــەم ئایینــە سیســتێم و رێبازێکــی ئاڵــۆزی حــەوت قۆناغــی دەستپێشــکەری کــردن، 
ســروتی خواردنــی گشــتی هەبــووە. کــە ئــەم ســروتانە بــە یەکگرتنــی پەرســتیاران بــە 

تەوقەکــردن ئەنجامــدراوە کاتــێ لــە ژێــر پەرســتاگاکاندا کۆبوونەتــەوە یــان بەیەکتــر 
گەیشــتوون. ئەمــەش ئــەم شــوێنەیە کــە وەکــو ژێــر زەمیــن یــان ژێــر پەرســتگاکان لــە 
میتــرای رۆمانیــدا بــاس کــراوە، وەکــو هاوشــێوە یــان شــوێنگرەوەی ئەشــکەوتە لــە 

میتــرای میدیایــدا. 

وەکــو گوتمــان میتــرای میدیایــی هیــج پەیوەندییەکــی بە خۆرپەرســتی و پەرســتن 
و ســروتەکانی میتــرای ئیرانــی و میتــرای رۆمانیــەوە نیــە، بەڵکــو هــەر ئەوەیــە 
کــە نــاوی ئایینــی لێنــراوە ئەگینــا لــە راســتێدا میتــرای میدیایــی ئاییــن نیــەو بریتیــە 
لــە گرێبەســت و پەیماننامــەو رێکەوتــن، کــە دواتــر باســی نــاوەرۆک و گوتــاری 
ئــەو گرێبەســت و رێکەوتنــە دەکەیــن. لــە راســتێدا ئەوانــەی میترایــان گۆڕیــووە بــۆ 
خۆرپەرســتی و خاســێتی ئاینێکــی نوێیــان پێبەخشــیووە، پیاوانــی ئایینــی زەردەشــتی 
بــوون. لــەم ڕووەوە زەکریــای قــادری دەڵێــت: خۆرپەرســتی ئایینــی میهــر، ئایینێکــی 
نوێیــە لــە بەئێرانیکردنــی میتــراوە هاتــووە، کە لە لایەن پیاوانی ئایینی زەردەشــتیەوە 
لــە  نیــە)7(.  میتــرادا  ئایینــی  بنەماکانــی  لەگــەڵ  پەیوەندییەکــی  هیــچ  داهێنــراوەو 
راســتێدا میتــرا هیــچ پەیوەندییەکــی لەگــەڵ زەردەشــت و ئایینــی زەردەشــتێدا نیــە، 
ــردا کــە قۆناغــی فەرمانڕەوایــی دەوڵەتــی ساســانیە، ئایینــی  ــە قۆناغێکــی دوات کــە ل
زەردەشــتی کراوەتــە ئایینــی فەرمــی دەوڵــەت. لــە ڕاســتێدا نــەک هــەر هیــچ نزیکــی 
و پەیوەندییــەک لــە نێــوان میتــراو زەردەشــت نەبــووە بەڵکــو زەردەشــت میتــرای بــە 
خراپــەکارو ئەهریمــەن زانیــووە. تــا ئــەو ئەنــدازەی کــە نــەک هاوتایــی و رێکەوتــن لــە 
نێــوان ئایینــی زەردەشــتی و میترایــدا نەبــووە، بەڵکــو ئایینــی زەردەشــتی بــە هەمــوو 
شــێوەیەک دژی ئایینــی میترایــی بــووە، تــا ئــەو ئەنــدازەی کــە پێدەچێــت ئایینــی 
ــووەو  ــی بەرهەمهات ــەوەی میترای ــی و رەتکردن ــای دژایەت زەردەشــتی لەســەر بنەم
دروســتکراوە.« ســەرەتا ئایینــی میتــرا لــە رۆژئــاوای ئیــران لــە نێــو مادەکانــدا بــاو 
بووە)8(.هەروەهــا بەپێــی قســەکانی هیــرۆدۆت مــادەکان ستایشــی خــودای میترایــان 
کــردووە)9(. هــەروەک ئاشــکرایە لــە ســەروەختی هێرۆدۆتــدا خەڵکــی رۆژئــاوای 
ــوون و  ــەزدا نەب ــی ئەهورام ــاگاداری ئایین ــە، ئ ــارە مەبەســت مادەکان ــە دی ــران، ک ئێ
ئــەو ئایینەیــان نەناســیووە. ئەمــەش مانــای ئەوەیــە کــە مــادەکان نــە پەرســتیارو نــە 
شــوێنکەوتووی ئایینــی زەردەشــتی نەبــوون. هوفــر کلوســکا باســی ئــەوە دەکات کــە 
لــە ســەردەمی پێــش ئاوێســتاو هەخامەنشــیداو لــە وڵاتیکــی غەیــری ئاریایــدا، واتــە لە 



گوتاری ناسیونالیزم

270

وڵاتــی مــاددا، خــودای میتــرا پەرســتراوە)10(. لێــرەدا لــە لایــەک ڕووناکــی دەخرێتــە 
ــە پێــش روخاندنــی دەســەڵاتی دەوڵەتــی  ــە وڵاتــی مادەکانــداو ل ســەر ئــەوەی کــە ل
میدیــا لــە لایــەن هەخامەنشــیەکانەوە، خەڵــک خــودای میترایــان پەرســتووە. ئەمــەش 
ــی  ــا خاڵێک ــوون. هەروەه ــەکان زەردەشــت پەرســت نەب ــە میدی ــت ک ــە دێ ــەو مانای ب
گرنگــی تریــش روناکــی دەکەوێتــە ســەر ئەویــش ئەوەیــە کــە وڵاتــی میدیــەکان وەکــو 
وڵاتێکــی نــا ئاریایــی ناودەبرێــت، واتــە نیشــتیمانی میدیــەکان نیشــتیمانی رەچەڵەکــی 
ئاریایــی نەبــووە. کەواتــە لێــرەوە لــەو بۆچوونــە نزیــک دەبینــەوە کــە دەشــێت زیاتــر 
وەکــو راســتیەکی رەتنەکــراوە بــاس بکرێــت، ئەویــش ئەوەیــە کــە یەکــەم میدیــەکان 
ئــاری نــەژاد نەبــوون، دووەم میدیــەکان میترایــی بــوون نــەک زەردەشــتی. هــەروەک 
ــدا، نیشــاندەری  ــوو زمانەکان ــە هەم ــرا ل ــر کلوســکا باســی دەکات: وشــەی میت هوف
ــە ســەرچاوە ئیامــی و  ــرا ل ــو قەومــی مــاددا. وشــەی میت ــە نێ ــرا بــووە ل ــاوی میت ن
یۆنانیەکانــدا- میترۆبــاس- و لــە ســەرچاوە ئارامیەکانــدا هەمــوو ئامــاژە بــە نــاوی 

تایبەتــی میتــرا لــە نێــو قەومــی مــاد دەکــەن)11(.

واتــە  میترایــی  دەڵێــت:  میرکیلبــاخ  رۆناڵــد  میترایــی،  ئایینــی  بــە  ســەبارەت 
پەرســتنی میتــرا، خــودای ئێرانــی خــۆرو دادپــەروەری و گرێبەســت و شــەڕ لــە 
پێــش زەردەشــتیەتی ئێرانیــدا. ئــەم خواوەنــدە لــە مــاوەی ســەدەی دووەم و ســێیەمی 
زاینیــدا لــە ئیمپراتۆرێتــی رۆمانیــدا ناســراوە)12(. لــە پێــش دەرکەوتنــی ئایینــی 
زەردەشــتی و پەیدابوونــی زەردەشــت بــە تایبەتــی لــە ســەدەی شەشــەمی پێــش 
زایــن بــۆ دواوە، باســی ئــەوە دەکرێــت کــە لــە ســەرزەمینی ئێرانــدا، نــەک فــرە ئایینــی 
بەڵکــو فــرە خودایــی هەبــووە. لــەو ســەروبەندەو لــە نێــو ئــەو فــرە خوداییــەدا، میتــرا 
لــە هــەرە گرنگتریــن و دیارتریــن خواوەنــدی ســەرزەمینی رۆژئــاوای ئێــران بــووە. 
ئــەو خــودای گرێبەســت و پەیوەســتبوونی ئاڵوگــۆڕ یــان دوو ســەرە بــووە.. لــە 
ــوان  ــە نێ ــک ل ــە رێکەوتنێ ــدا ک ــش زاین ــی پێ ــی بســماری ســەدەی پانزەیەم تابلۆیەک
هیتیــەکان و میتانیــەکان لەخۆدەگرێــت، میتــرا وەکــو خواوەنــدی شــوێند بانگهێشــت 
کــرا)13(. هەروەهــا لــە« هەنــدێ دەقــی ڤێدیکــدا خواوەنــدی میتــرا )شــێوەی هینــدی 
میتــرا( وەکــو هــاوڕێ و گرێبەســت هەردووکیــان دەردەکەوێــت. ئەمــەش واتــە 
هــاوڕێ و بنیادنانــی گرێبەســت وەکــو رێکخســتنی پەیوەنــدی نێــوان کەســەکان 

ــراوە. ــر ناوب ــو نێوەندگی ــرا وەک ــە هەندێجــار میت ــەر لەبەرئەوەی ــە، ه وای

لــە  کــە  مانگایــە،  کردنــی  قوربانــی  ئێرانــی  میتــرای  ســروتەکانی  گرنگتریــن 
رونگــەی زەردەشــتیەوە ئــەو قوربانیکردنــە جۆرێکــە لــە بتپەرســتی کۆنــی ئێرانــی. 
هــەروەک هەمــان قوربانیکردنــی مانــگا لــە میترایــی رۆمانیشــدا هەیــەو ئــەوان مانگای 
ســپی دەکــەن بــە قوربانــی کــە پێیانوایــە ئــەو قوربانیــە پاشــان دەگۆڕێــت بــۆ مانــگ. 
هــەروەک بــڕوا وابــووە کــە قوربانــی و گرێبەســت پێکــەوە دەبەســترێن چونکــە 
ــی گــەورەو گشــتی  ــە ســەر خوان ــەکان ل ــووە کــە رێکەوتن ــەو ســەردەمەدا وا باوب ل
ــەکان  ــی میدی ــی ئایین ــی میترای ــە ئایین ــە ک ــان نی ــگای گوم ــەوە جێ ــن. ئ ئەنجــام بدرێ
بــووە. ئــەوەش دەریدەخــات کــە میدیــەکان میلەتێکــی کردەیــی بــوون و بڕوایــان 
بــە ڕووبــەری میتافیزیــک و نادیــار لاواز بــووە. هــەروەک میتراییبوونــی ئــەوان 
جیــاوز بــووە لــە میتــرای ئێرانــی یــان فارســی کــە لــە هەخامەنشــیەکانەوە دەســت 
پێــدەکات. لای فارســەکان ئاییــن بریتــی بــووە لــە دڵســۆزی بــۆ پاشــا و هەر پاشــایش 
پارێــزەری ئــەو دڵســۆزی و دادپــەروەری و گرێبەســتە بــووە، کــە ئایینــی میتــرای 
ئێرانــی پێداگــری لەســەر کــردووەو ئــەم ئایینــە ئایینــی خۆرپەرســتی بــووەو جیــاواز 

بــووە لــە میتــرای میدیایــی کــە تەنیــا گرێبەســت بــووە.

ــد،  ــاددا دامەزران ــی م ــە شــوێنی دەوڵەت ــی هەخامەنشــی ل ــۆرش دەوڵەت ــێ ک کات
وای نیشــاندا، دەوڵەتــی نــوێ هــەر درێژکــراوەی دەوڵەتــی پێشــووە. لــە ســەرەتادا 
پلــەو پایــەی دا بــە خانەدانەکانــی مــاد، بــە تایبەتــی موغــەکان و نەجیبــزادەکان، کــە 
بــە ســەرۆکایەتی ئارپــاک هــاوکاری هەخامەنشــیەکانیان کردبــوو بــۆ روخاندنــی 
دەســەڵاتی ئاســتیاگی دوا پاشــای میدیــەکان. بەرامبــەر بــە ئایینــی مادەکانیــش 
کــە ئایینــی میترایــی بــوو، لــە ســەرەتاوە هەخامەنشــیەکان هەمــان نەرمونیانیــان 
نوانــد و رێگرییــان لــە پەرســتن و ســروتە ئایینیەکانــی میتــرا لــە لایــەن مادەکانــەوە 
لــە ســەردەمی داریوشــدا )522 بــۆ 486ی پێــش زایــن( کــە  نەکــرد. بەتایبەتــی 
ــی  ــی زەردەشــتی دەکــردو بۆچوون ــوو، پشــتگیری ئایین پاشــای هەخامەنشــیەکان ب
لەوجــۆرەش هەیــە کــە داریــوش خــۆی بــڕوادارو شــوێنکەوتووی ئایینی زەردەشــتی 
ــە  ــوو ب ــان نەب ــن نیازی ــەو هات ــە دوای ئ ــەو پاشایانەشــی ل ــوش و ئ ــت.« داری بووبێ
هەوڵدانیــان بــۆ ســڕینەوەو لەناوبردنــی ئاییــن و بیروباوەڕانــی پێشــتر، کێشــەی 
سیاســی دروســتبکەن، لەکاتێکدا ئایینی پێشــوو هێشــتا لە دڵی زۆر لە خانەدانەکاندا 

ــوو)14(. خۆشەویســت ب

لــە کتێبــی پاشــایەتی میدیــادا، توێــژەری ئــازەری عەلــی ئیقــرار یێــف باســی ئــەوە 
دەکات کە ئەو ناوانەی میلەتانی دێرینی زاکرۆس و باکووری میسۆپۆتامیا هەڵیان 
گرتــووە، نــاو بــوون بــۆ گوزارســتکردن لــە میلەتــی کۆنــی مــاد یــان باپیرانــی مــاد. بــۆ 
ئــەو مەبەســتە وتەیەکــی ئنگانــد دەهێنێتــەوە کــە دەڵێــت: نــاوە جۆراوجۆرەکانــی مــاد، 
گۆتــی، ئومــان مانــدا، ماننــا، هــۆری، مهــری )میترا(، مادەکان،... بــۆ ئاماژەکردن بوون 
بــە قەومێکــی تایبــەت واتــە کــوردەکان)15(. ئــەوەی جێــگای ســەرنجە، لــەم وتەیــەی 
ســەرەوەدا نــاوی میهــرو میتــرا لــە ریــزی نــاوی پێکهاتــە دێرینەکانــدا بەکارهێنــراون، 
لــە کاتێکــدا نــاوی میهــرو میتــرا لەبــری رەگــەز یــان رەچەلــەک و نــەژاد نــاوی 
ئایینیــن. بــەڵام لــە پشــتی ئــەم ناوهێنانــەوە دیســان ئامــاژەی ئەوەیــە هەیــە کە دەشــێ 
بــەو پێکهاتانــەی بــاوەڕدارو شــوێنکەتووی ئایینــی میترایــی بــوون گوترابێــت میلەتــی 
میترایــی یــان میلەتــی میهــری، هەرچــۆن دەگوترێــت میلەتــی مســوڵمان، میلەتــی 
مەســیحی، میلەتــی جولەکــە. واتــە نــاوە ئایینیەکــە گوزارشــت لــەو پێکهاتەیــە دەکات 
کــە پەیڕەوکــەری ئــەو ئایینــەن.« نــاوی میتــرا لە وشــەی –میهر-ەوە خــودای قەومی 
ــە  ــووەو هەروەهــا ب ــای ناوەڕاســت هات ــە وات ــووە، مــاد ب مــادەوە ســەرچاوەی گرت
واتــای میتانــی یــان ناوەندیــش بەکارهێنــراوە)16(. ئــەم بۆچوونــەش زیاتــر جەخــت 
لــەوە دەکات کــە میتــرا خــوای مادەکانــە. ئاشکراشــە کــە پێــش مــادەکان نــاو و بــوون 
و مێژوویــەک نیــە بــە نــاوی ئێــران یــان پێرشــیا. کەواتــە ئــەوەی ناونــراوە میتــرای 
ئێرانــی و بریتــی بــووە لــە خۆرپەرســتی لــە دوای مادەکانــەوە دەرکەوتــووەو وەکــو 
پێشــتریش ئاماژەمــان بــۆ کــرد دەســتکردی پیاوانــی ئایینــی زەردەشــتی بــووەو بــە 
ــدا  ــارەزووی خۆیــان گۆڕانکارییــان بەســەر بنەمــاو پرینســیپەکانی ئایینــی میترایی ئ
ــەو روانگەیــەوە  ــە ئایینێکــەوە کــە بەرنامــەی بەڕێوەبــردن بــووە، واتــە ل ــاوەو ل هێن
کــە گرێبەســت بــووە، کردوویانــە بــە ئایینێکــی میتافیزیکــی و لەبــری خزمەتــی خەڵــک 

خســتوویانەتە خزمەتــی پاشــاوە. 

ــە شــوێنکەوتنی  ــادری ســەبارەت ب ــای ق ــە زەکەری ــەی ک ــەو پێداگری ــان ئ بێگوم
ئایینــی میترایــی لــە لایــەن میدیەکانــەوە دەیــکات، لای میدیاناســێکی وەکــو دیاکۆنۆف 
ــە  ــاکات ک ــەوە ن ــە ئاشــکرا پێداگــری لەســەر ئ ــۆف ب ــە. راســتە دیاکۆن بەوجــۆرە نی
ئایینــی زەردەشــتی تاکــە ئایینــی میدیــەکان بووبێــت، بەڵکــو ئــەو باســی دەرکەوتنــی 
لــە ســەردەمی میدیەکانــدا.  ئاڤێســتاو زردەشــت و ئایینــی زەردەشــتیش دەکات 

بــەڵام لەپــاڵ ئەوەشــدا لــە پشــتی دێرەکانــی دیاکۆنۆفــەوە ئــەوە دەخوێندرێتــەوە 
کــە لــە ســەردەمی پاشــایەتی میدیــادا تاکــە ئایینێکــی باڵادەســت بوونــی نەبووبێــت، 
ــت:  ــارەوە دیاکۆنــۆف دەڵێ ــن. لەمب ــا شــوێنکەوتووی بووب ــی میدی کــە هەمــوو میلەت
ســەدەی  ســەرەتای  لــە  زەردەشــتی-  ئایینــی  ئایینــە-  ئــەم  بێــت  هەرچۆنێــک 
سەشــەمی پێــش زاینــدا، لــە میدیــا بووەتــە ئایینــی فەرمــی. هەرچەنــدە گومانــی تێــدا 
نیــە لــە لایــەن بەشــێکی کۆمەڵــگاوە پەیــڕەوی لــێ نەدەکــرا، دەبێــت ئــەوەش بڵێیــن 
کــە تەنانــەت چاودێــری پەیڕەوکەرانیــش دەکــرا)17(. ئــەم وتەیــەی دیاکۆنــۆف کــە 
دەرئەنجامــی ئــەو لێکۆڵینــەوە پــڕ لــە وردەکارییەیــە کــە ســەبارەت بــە ئایینــی میدیــا 
کردویەتــی، ئــەوە نیشــان دەدات لــە پێــش دەرکەوتنــی ئایینــی زەردەشــتی و تەنانــەت 
بــە درێژایــی فەرمانڕەوایــی میدیەکانیــش نــە ئایینــی زەردەشــتی بووەتــە ئایینــی 
ــە  ــر بووەت ــی ت ــە ئایینێک ــە تاک ــا، ن ــوو ســەرزەمینی میدی ــراوی هەم ــڵاوو پەیڕەوک ب
ــە ســەرزەمینی  ــرد ل ــۆ ک ــان ب ــەروەک پێشــتریش ئاماژەم ــا. ه ــوو میدی ــی هەم ئایین
میدیــاو ئێرانــدا فــرە ئایینــی و فــرە خودایــی هەبــووە، کــە لــە راســتێدا یەکێــک لــەو 

ــە ئایینــی میترایــی بــووە.  ئایینان

هەروەکــو لــە وتەکــەی دیاکۆنۆفــدا هاتــووە، لــە ســەرەتای ســەدەی شەشــی 
پێــش زاینــدا، ئایینــی زەردەشــتی کراوەتــە ئایینــی فەرمــی میدیــا. ئاشــکرایە دەوڵەتــی 
میدیــا لــە ســاڵی 550ی پێــش زاینــدا روخــاوە، واتــە ئەگــەر ئــەم بــە فەرمیکردنــەی 
ئایینــی زەردەشــتی لــە میدیــادا لــە ســاڵی 599ی پێــش زاینیــش دەســتی پێکردبێــت، 
ــی  ــەی کۆتای ــج دەی ــە مــاوەی پێن ــی زەردەشــتی ل ــت ئایین ــت بگوترێ هێشــتا ناتوانرێ
دەســەڵاتی میدیــادا بــە تەواوەتــی رەگــی داکوتــاوەو بووەتــە ئایینــی زۆرینــەی میدیــا 

یــان مــادەکان. 

بێگومــان کاتــێ باســی فــرە ئایینــی دەکرێــت لــە کۆمەڵــگای میدیــادا، یــان لــە هــەر 
کۆمەڵگایەکــی تــردا، ئــەوە ئاشــکرایە دوو ئاســت هەیــە بــۆ فــرە ئایینــی، یەکەمیــان 
فــرە ئایینــی قۆناغــی پێــش دەرکەوتــن یــان ســەرهەڵدانی ئایینــە ئاســمانیەکانە، یــان 
ــان  ــە. دووەمی ــە ناوچەییەکان ــە خۆڕســکی و ئایین ــر قۆناغــی ئایین ــە دەربڕینێکــی ت ب
قۆناغــی ئایینــە ئاســمانی و ئایینــە دیارەکانــە، کــە دەشــێ بــە قۆناغــی ئایینــە میلــی 
یــان بەرفراوانەکانیــش ناوببرێــت. لــە پێــش ئایینــی زەدەشــتێدا، لــە ســەرزەمینی 
ــە  ــڵ و پێکهات ــە دەشــێ خێ ــوون ک ــەکان هەب ــان ناوچەیی ــە خۆڕســکی ی ــا، ئایین میدی



گوتاری ناسیونالیزم

274

جیــاوازەکان و پێکهێنەرەکانــی کومەڵــگا ئاییــن و خواوەنــدی تایبەتــی خۆیانیــان 
کۆمەڵــگا.«  هەمــوو  ئایینــی  نەبۆتــە  ئایینانــە  لــەو  کام  هیــچ  بــەڵام  هەبووبێــت، 
لــە  بــوون  ئەرێنیانــە  نێوەندگیرێکــی  موغــەکان  و  زەردەشــت  ئامۆژگارییەکانــی 
نێــوان ئایینــی خۆڕســکی گــەل و هــۆزەکان و ئایینــە دۆگماکانــی رۆژگاری دواتــر. 
ــە نێــو قۆناغــی  ــاو پارســیا تــازە چووبوون ــا و باکتیری ــگای میدی ــەو دەمــەدا کۆمەڵ ل
دابەشــکاری چینایەتــی کۆمەڵــگاوە، هۆزەکانیــش تــازە بــەرەو پێکهێنانــی نەتــەوە 
هەنگاویــان دەنــا، لەبــەر ئــەوە ئایینــی زەردەشــتی نەیدەتوانــی وەکــوو ئــەو ئایینانــە 
بێــت کــە لــە رۆژگاری قەیرانــی کۆمەڵــگای کۆیلەگەریــدا ســەریان هەڵــدەدا. لــێ 
دەبێــت ئــەوەش بڵێیــن کــە ئایینــەکان لــەو کاتــەدا خۆڕســکانە ســەریان هەڵنــەدەدا، 
ــەن مامۆســتا  ــە لای ــوون و ل بەڵکــوو کۆمەڵێــک ئامــۆژگاری و یاســای دیاریکــراو ب
ئایینیەکانــەوە دروســت دەکــران)18(. ئــەم وتەیــە پەیوەنــدی بــە ســەردەمی میدیــاوە 
هەیە، کە وەکو دواتر باســی دەکەین، بەپێی بۆچوونەکان زەردەشــت و پەیامەکەی 
لــە ســەردەمی میدییەکانــدا دەرکەوتــوون و دڵنیاییەکــی تەواویــش دەربــاڕەی نــە 
مێــژووی دەرکەوتنەکــەو نــە شــوێنی دەرکەوتنەکــەش لەبەردەســتدا نیــە، بــەڵام 
ئــەوەی مایــەی دڵنیاییــە گەیشــتنی ئامۆژگارییەکانــی پەیامــی زەردەشــتیە )گاتــاکان 
و یەشــەت(، کــە کــەم تــا زۆر لــە ســەرزەمینی میدیــا بڵاوبــوون یــان بیســترابوون. 
بــەڵام ئەمــە هەرگیــز بــەو مانایــە نیــە کــە رەگیــان بەنــاو کۆمەڵــگادا داکوتابێــت، بەڵکــو 
مەبەســت ئەوەیــە ئامۆژگارییەکانــی زەردەشــت لــە نێــوان ئایینــە خۆڕســکەکانی خێڵ 
ــر  ــان داگی ــدا ڕووبەرێکی ــە دۆگمابووەکان ــدو ب ــە توون ــاوازەکان و ئایین ــۆزە جی و ه
دەکــردو رۆڵــی نێوەندگیریــان دەبینــی، بــەڵام ئاشــکرایە کــە ئاســتی پەیڕەوکردنیــان 
هەرگیــز فــراون نەبــووە، بەڵکــو زیاتــر وەکــو ئامــۆژگاری و لــە لایــەن موغەکانــەوە 
بەکاردەهێنــران. هــەروەک لێــرەدا ئــەو پرســیارەش ســەرهەڵدەدات: ئایــا موغــەکان 
ــاو  ــە دۆگم ــی ئایین ــان پیاوان ــی زەردەشــتی، ی ــی ئایین ــە پیاوان ــوون ل ــی ب ــا بریت تەنی
خۆڕســکیەکانیش بــە ئایینــی میتراییشــەوە بــە مــوغ ناودەبــران یــان موغــەکان خێــڵ 

ــا بــوون؟ ــارو تایبەتــی کۆنفیدراســیۆنی میدی ــان پێکهاتەیەکــی دی ی

ئــەوە ئاشــکرایە کــە باوکــی مێــژوو، ســەرباری باســکردنی میدیــەکان بــەڵام 
هێنــدە بایــەخ بــە ئایینــی میدیــەکان نــادات و لێــی نادوێــت. تاکــە شــتێک لــەو بــارەوە 
باســی لێــوە کردبێــت باســکردنی موغەکانــە، ئەویــش بەشــێوەیەکی ســادە لێیــان 

دەدوێــت و بــە فاڵگــرەوەو جادوگــەر ناویــان دەبــات. دیــارە لەســەردەمی هیرۆدۆتــدا 
ــەروەک  ــراون. ه ــوغ ناوب ــە م ــەکان ب ــی میدی ــی ئایین ــدا، پیاوان ــووری یۆنانی ــە کەلت ل
دانانێــت،  پیشــەوەر  یاخــود  تیرەگــەر  کۆمەڵەیەکــی  بــە  »موغــەکان  هیــرۆدۆت 
ــە نووســراوەکەی  ــت.. هــەروەک ل ــان دادەنێ ــە هــۆزە میدیەکانی ــک ل ــە یەکێ ــو ب بەڵک
بێســتووندا، لای داریوشــی یەکــەم وشــەی مــوغ بــە مانــای پیشــە یاخــود توێژێــک 
نەهاتــووە، بەڵکــو مانــای نــەژاد دەگرێتــەوە. ســەرئەنجام لــە رۆژگاری فەرمانڕەوایی 
ئەســکەندەری مەکدۆنــی و دواتریــش لــە ســەردەمی گــەل و هــۆزە دێرینەکانــدا، 
پێیــان وابــوو موغــەکان بریتیــن لــە کاهینــی نێــو هــۆزە نائێرانیــەکان و ئــەو هۆزانەش 
ــەکان و  کــە ریشــەیەکی ئێرانیانەیــان هەیــە.. هەروەهــا لــە کۆتایــی رۆژگاری پارت
ســەردەمی ساســانیەکاندا، رۆمــی و یۆنانیــەکان، ئــەو کەســانەیان بــە مــوغ لــە قەڵــەم 
ــی رەســمی  ــەدا ئایین ــەو کات ــی زەردەشــتییان دەکــرد کــە ل ــی ئایین دەدا، کــە خزمەت
ــە ســەردەمی دوا  ــەوەش ئاشــکرایە کــە موغــەکان ل ــەڵام ئ ــەکان بــوو)19(. ب ئێرانی
پاشــای میدیەکانــدا کــە ئاســتیاگ بــوو، شانبەشــانی خانەدانــەکان دژی پاشــای میدیــا 
وەســتان و ناپاکیان لێ کردو پشــتگیری کۆرشــی هەخامەنشــییان کرد بۆ روخاندنی 
دەســەڵاتی میدیــەکان. بــەڵام ئایــا ئــەو موغانــە پیاوانــی ئایینــی زەردەشــتی بــوون، 
یــان پیاوانــی ئایینــی ئــەو ئایینــە خۆڕســک و ناوچەییانــەی ســنووری قەڵەمــڕەوی 
میدیــا بــوون کــە زیاتــر لــە ئایینێــک بــوون، یــان هەموویــان بــوون پێکــەوە؟ ئایــا لــەو 

ســەربەندەدا هەڵوێســتی ئایینــی میترایــی چــی بووبێــت؟

دیــارە ئــەوەی ئــەم بابەتــە پێــوەی خەریــک دەبێــت، دیاریکردنی ئایینــی میدیەکانە. 
ــە  ــە گوای ــرە ک ــەک لای کــوردی ئێســتا جێگی ــا ئەندازەی ــە ت ــەو بۆچوون ــەک ئ ــە لای ل
میدیــەکان شــوێنکەوتووی ئایینــی زەردەشــتی بــوون و ئێســتاش ئــەو کوردانــەی کــە 
بــێ بیرکردنــەوەو بــێ بەڵگــە خۆیــان بــە نــەوەی میدیــەکان دەزانــن، هــەم گومانیــان 
لــە زەردەشــتیبوونی میدیــەکان نیــە، هــەم لــە ناخــی خۆیانــدا شــانازی بــە زەردەشــتی 
بوونــی باپیرانیانــەوە دەکــەن و ئایینــی زەردەشــتیش بــە ئایینــی دێرینــی خۆیــان 
ــە ئاســتی  ــووەو ئێســتاش دەشــێ ل ــی لەوجــۆرەش هەب ــەت بۆچوون ــن. تەنان دەزان
لاوازدا هەبێــت، کــە پێیوایــە کــورد بگەڕێتــەوە بــۆ ئایینــی زەردەشــتی و بیکاتــە 
ــی  ــە تایبەت ــک ب ــی کاژی ــەوە )رابەران ــۆ خۆدروسســتکردنەوەو خۆبونیادنان ــا ب بنەم
سۆشیالیســتی  قوتابخانــەی  بەنــاوی  خەیاڵیەکەیــدا  تیۆرییــە  لــە  نەبــەز  جەمــال 

ــە  ــی، رەنگ ــەی ســەرەکی کوردایەت ــە پای ــی زەردەشــتی دەبێت ــە ئایین ــوردی پێیوای ک
هــەر لەســەر ئــەو بنەمایــەش بووبێــت کــە بــە رێوشــوێنی زەردەشــتیانە بەخاکیــان 
ســپارد(. لــە لایەکــی تــرەوە توێژەرێکــی وەکــو زەکەریــای قــادری بــە پشیبەســتن بــە 
کۆمەڵێــک ســەرچاوە هەوڵــدەدات بیســەلمێنێت کــە میدیــەکان هیــچ پەیوەندییەکیــان 
بــە ئایینــی زەردەشــتیەوە نەبــووە، بەڵکــو میدیــەکان شــوێنکەوتووی ئایینــی میترایــی 
ــی  ــی ئایین ــو بنەماکان ــە، بەڵک ــی ئاســمانی نی ــەر ئایینێک ــەک ه ــش ن ــە ئەوی ــوون، ک ب
نیــەو بــڕوای بــە میتافیزیــک نیــەو بریتیــە لــە گرێبەســتی کۆمەڵایەتــی. کەواتــە ئێســتا 
قســە لەســەر ئــەم پرســەیە کــە دەپرســێت: ئایــا میدیــەکان میترایــی بــوون؟ یــان ئایــا 

میدیــەکان زەردەشــتی بــوون؟ 

ئیمــە پێشــتر ئاماژەمــان بــۆ ئــەوە کــرد کە میترایی ئایینێکی کۆنــی ئیرانیەو بریتیە 
ــەروەری و گرێبەســت  ــدی رۆژو دادپ ــرا، کــە خواوەن ــدی میت ــە پەرســتنی خواوەن ل
ــی زەردەشــتێدا.  ــی زەردەشــت و ئایین ــە قۆناغــی پێــش دەرکەوتن ــووە ل ــگ ب و جەن
کۆمۆنــت فرانــز دەڵێــت: مێــژووی میترایــزم رەگوڕیشــەی لــە قوڵایــی رابردوودایــە. 
بەڵگــەی ســەدەی چــواردەی پێــش زایــن دۆزراوەتــەوە لــە پایتەختــی هیتیــەکان لــە 
ــی ئاســمانی  ــدراو دووانەیەک ــا، ئین ــرا، ڤانون ــاوی میت ــدا ن ــە تیای ــوی(، ک ــازی ک )بوغ
تۆمارکــراوە)20(. بەپێــی ئــەم وتەیــە دەرکەوتنــی خواوەنــدی میتــرا دەگەڕیتــەوە بــۆ 
میژوویەکــی زۆر پێــش دەرکەوتنــی میدیــەکان و لــە هەمــان کاتــدا بەڵگــەی بوونــی 
ئــەم خواوەنــدە لــە پایتەختــی هیتیــەکان و لــە هەمــان ئــەو جوگرافیایــەدا کــە دواتــر 
بووەتــە زێــدی میدیــەکان دۆزراوەتــەوە. دواتــر ئێرانیــەکان پێگەیەکــی بەرزیــان بــە 
میتــرا رەوابینیــووەو وەکــو ئەفرێنــدەری یــان وەکــو فریشــتەی ئاســمانی ڕووناکــی 
ــی فارســیدا  ــی دەســەڵاتی ئیمپراتۆرێت ــر لەگــەڵ فراونبوون ســەیریان کــردووە. دوات
ئایینــی میترایــی زیاتــر بڵاوبــووەوەو بەهێــز بــوو بەتایبەتــی لــە ئاســیای بچووکــدا. 
تۆفیــق وەهبــی دەڵێــت: میتــرا یەکێکــە لــەو خواوەندانــەی کــە هێشــتا لــە ئێــران 
دەپەرســترا، ســەرباری ئــەوەی زەردەشــت میتــرای رەت کردۆتەوە..دەرکەوتنــی 
ــە  ــوو ب ــارس ب ــی ف ــی کاهینەکان ــی چین ــی پەیوەندیکردن ــە ئەنجام ــی ل ــی میترای ئایین
کاهینــە بابلیەکانــەوە لــە دوای داگیرکردنــی بابــل لــە لایــەن کۆرشــەوە ســاڵی 539 ی 
پێــش زاین)21(..لــە ئینســایکلۆپیدیای بەریتانیــدا هاتــووە: میترایــزم ئایینێکــی کۆنــی 
ئێرانیــە، بریتیــە لــە پەرســتنی میتــرا، کــە لــە گەورەتریــن خواوەندەکانــی ئێــران بــوو 

لــە پێــش هاتنــی زەردەشــت لــە ســەدەی شەشــەمی پێــش زاینــدا. لــە تابلۆیەکــی 
پســماری ســەدەی پانــزەی پێــش زاینــدا کــە رێکەوتنێکــی تێدایــە لــە نێــوان هیتیــەکان 
و میتانیەکانــدا، میتــرا وەکــو خــودای شــوێند- پەیمــان- ناودەبرێــت)22(. دیاکۆنــۆف 
ــت  ــرا ئاناهی ــی میت ــی ئایین ــە تایبەت ــەزدا، ب ــە ئاهورام ــە ل ــر جگ ــی ت ــت: ئایینەکان دەڵێ
لــە ســەردەمەکانی زەردەشــتیەتی دواتــردا پەیدابــوون و هێشــتا لێــرە بوونیــان 
نەبــوو)23(. هەروەهــا دەڵێــت: دەشــێت گریمانــەی ئــەوە بکەیــن کــە زاراوەناســی 
ئایینــی- ئیتنیکــی نێــو نووســراوەکانی هەخامەنشــیەکان زەردەشــتین، یاخــود نزیکــن 
لــە زەردەشــتێتەوە. لــێ گومانــی تێــدا نییــە کــە لە نێو ئــەو نووســراوانەدا ئاهورامەزدا 
خــودای گەوڕەیــە، لــە تەنیشــت ئەویشــدا ئامــاژە بــە چەنــد خودایەکــی تریــش کــراوە، 
)داریوشــی یەکــەم تەنهــا باســی تایبەتمەندیــە گشــتیەکانی کــردووەو ئامــاژەی بەنــاو 
نەکــردووە، بــەڵام کسێرکســی دووەم –خشاریاشــا- بــە تایبــەت ئامــاژەی بــە نــاوی 

میتــرا و ئاناهیــت کــردووە)24(.

سروســـتی  بەپێـــی  دێرینەکانـــداو  کۆمەڵـــگا  لـــە  ئاییـــن  بابەتـــی  هەرچەنـــدە 
مـــرۆڤ ئەوەیـــە کـــە مـــرۆڤ خـــۆی بـــۆ پرکردنـــەوەی بۆشـــاییەکی گـــەورە لـــە 
ـــەوەو  ـــێ پڕبکات ـــەو بۆشـــاییەی پ ـــە ئ ـــەڕاوە ک ـــزو پالپشـــتێکدا گ ـــەدوای هێ ـــدا ب بوونی
دروســـتبوونی یـــان دروســـتکردنی خواوەنـــدەکان و ئاییـــن بەگشـــتی لـــە مێـــژووی 
دێرینـــدا بەمجـــۆرە پەیـــدا بـــووەو دەرکەوتـــووە. بـــە واتایەکـــی تـــر مـــرۆڤ خـــۆی 
دروســـتکەری خواوەنـــدو ئایینـــەکان بـــووە. هەندێجـــار ئـــەو خواوەندانـــەی کـــە 
دروســـتی کـــردوون و پیرۆزیـــی پێبەخشـــیوون لـــە نێـــوان زینـــدەوەران و ئـــەو 
بتانـــەی دروســـتی کـــردوون، نـــەک هیـــچ پیرۆزییەکیـــان نەبـــووە، بەڵکـــو ناشـــیرین 
و دزێویـــش بـــوون. بـــەڵام لـــە ئاییـــن و ڕووبـــەری رۆحیـــدا ئـــەوەی گرنگـــە چـــۆن 
نموونـــەی ئـــەو خواوەندانـــە دەکرێـــن بـــە هێمـــاو پیرۆزییـــان پێدەبەخشـــرێت. ئـــەم 
ـــەر  ـــۆن و ه ـــری ک ـــەر ســـەردەمێکی ت ـــو ه ـــش وەک ـــۆ ســـەردەمی میدیەکانی قســـانە ب
ـــرە  ـــی ف ـــا کۆمەڵگایەک ـــگای میدی ـــۆن راســـتە. ئاشـــکرایە کۆمەڵ ـــری ک ـــی ت کۆمەڵگایەک
ئایینـــی بـــووە. هـــەر لـــە راستیشـــدا لـــە ســـەروەختی میدیـــەکان و پێـــش میدیەکانیشـــدا، 
کۆمەڵـــگای میســـۆپۆتامیا لـــە ســـۆمەرو ئەکـــدو بابـــل و ئاشـــوور هـــەر یەکـــە زیاتـــر لـــە 
خوایەکیـــان هەبـــووە. واتـــە دەتوانرێـــت بگوترێـــت هـــەر پێکهاتـــەو خێـــڵ و ناوچەیـــەک 
خواوەنـــدی تایبەتـــی خۆیانیـــان هەبـــووە. بـــۆ نموونـــە لـــە ســـەردەمی دەوڵەتۆچکـــەی 

شـــاردا لای بابلیـــەکان هـــەر دەوڵەتۆچکـــە یـــان هـــەر شـــارەو خواوەنـــدی خۆیـــی 
هەبـــووە، بـــەڵام لەســـەڕووی هەمـــوو ئەمانەشـــەوە مـــەردۆخ گـــەورە خواوەنـــدی 
بابلیـــەکان بـــووە. کەواتـــە دەبـــێ بارودۆخـــی ئایینـــی و پەرســـتن لەســـەردەمی میدیـــا 

و لەســـەر خاکـــی میدیـــا چـــۆن بووبێـــت؟

ــد ئاڤێســتادایە  ــەو بەشــانەی زەن ــە ئ  »کۆنتریــن شــێوەی ئایینــی خەڵکــی مــاد ل
کــە بەپێــی هەندێــک نیشــانەی ناوەرۆکــی دەقــەکان، کۆنتریــن بەشــەکانی ئــەم دەقــە 
پیــرۆزەن)25(. راســتە لێــرەدا باســی کۆنتریــن ئایینــی خەڵکــی مــاد دەکرێــت کــە بــە 
زەنــد ئاڤێســتا دادەنرێــت، بــەڵام گومانــی تێــدا نیــە کــە پێــش دەرکەوتنــی ئاڤێســتاش، 
خەڵکــی مــاد یــان باوباپیــری مــادەکان ئایینــی تریــان هەبــووەو ئەگــەر تاکــە ئایینێکــی 
دیاریــش نەبووبێــت، ئــەوا هــەر کۆمەڵــە کــەس یــان خێــڵ و هۆزێــک خواوەنــدی 
بوونــی  خەیاڵــی  ناشــێت  چونکــە  پەرســتوویانن،  هەبــووەو  خۆیانیــان  تایبەتــی 
کۆمەڵگایــەک بکەیــن بەبــێ بوونــی ئاییــن. لــە ســەردەمانی کۆنــدا، سروشتپەرســتی 
و فــرە خودایــی باوبــووە. »هەمــوو خــواکان بەبــێ جیــاوازی بــە ئەهــورا یــان دێــوا 
بانــگ دەکــران. هــەر کام ســەربەخۆ بــوو لــە ئەوانــی دیکــەو وا دیــارە هەموویشــیان 
هێــزی سروشــتی بــوون نــەک کــەس و تــەن. یەزدانــی رەشــەبا یــان گرمــەی هــەور 
گرنگتریــن یەزدانــە. میتــرا یەزدانــی خــۆرو ئاراماتــی یەزدانــی زەوی و ڤایۆڤایــۆ 
یەزدانــی بــاو و ئاگنــی یەزدانــی ئاگــرو ســۆما یــان هۆمایــش یەزدانــی سەرخۆشــی 

ــوون)26(.  و سەرمەســتی ب

خاســیتەکانی  یــان  سروشــت  توخمەکانــی  بــۆ  پەرســتن  کــە  دیــارە  لێــرەدا 
ــە  ــر ب ــن زیات ــی ســەردەمانی دێری ــە ئایینەکان ــووە. هەربۆی ــی سروشــت ب توخمەکان
سروشــت پەرســتی ناوبــراون. بــەڵام دواتــرو لەگــەڵ رۆیشــتنی کاتــدا پەیوەســتبوون 
بــە سروشتپەرســتی و شــوێنکەوتنی توخمەکانــی سروشــت بــەرەو لاوازی چــووە. 
بــە پێــی ســەرچاوەکان لــە ســەر زەمینــی میدیــا یــان پارســدا، ســەرەتای لاوازبوونــی 
ڕووکــەش  و  هەســتی  پەیوەســتبوونێکی  کــە  دەرکەوتــووە  پەرســتی  سروشــت 
بــووە بــە توخمەکانــی سروشــت و خاســێتەکانیانەوە. لەبــری ئــەوە سیســتێمی 
ــەکان- جەوهــەرە  ــا رۆحی ــای توان ــە ناســینەوەی ئاشــکراو جیاجی ــی« ب ــی ئایین نوێ
ــە  ــۆ ئایینەک ــان ب ــەس خۆی ــە، ب ــی دیک ــەر هێزیک ــە ه ــا ل ــە جی ــە ب راســتەقینەکان- ک
گرنــگ بــوون، دەســتی پێکــرد. ئــەم هێــزو تواناگەلەیشــی دابــەش کــرد بــۆ چــاک و 

خــراپ، رەســەن و ناڕەســەن، بــە بەزەیــی و کینــاوی، بــۆ دەســتەی یەکــەم چەمکــی 
ئەهــورای بەکارهێنــا، بــە واتــای ژیــان، یــان جەوهــەری رۆحانــی کــە چاکــە بــوون. 

ــوون، ناســێنران)27(.  ــوا کــە خــراپ ب ــە چەمکــی دی دەســتەی دووەمیــش ب

بێگومــان ئــەوەی ئاشــکرایە ئایینــەکان لــە ســەر بنەمــای دووانــەی چاکــە/ خراپــە، 
خێــر/ شــەڕ بنیادنــراون، ئەمــەش گەوهــەری هەمــوو ئایینەکانــە. کــە ئەهــورا لــە 
بەرامبــەر ئەهریمــەن، یــان رەحمــان لەبەرامبــەر شــەیتان و بەگشــتی هێــزی خێــرو 
ــەش هاوشــێوەی  ــە دژان ــەم دووان ــە. ئ ــزی شــەڕو خراپەدای ــەر هێ ــە بەرامب ــە ل چاک
سروشــتیان  هارمۆنیــای  و  هاوســەنگی  کــە  دژانــەن  دووانــە  ئــەو  ســەرجەم 
بەرهەمهێنــاوە. بــە واتایەکــی تــر ئایینــەکان لــەو کاتــەوە کــە خاســێتی ئایینیــان 
ــان  ــە ڕووی کۆمەڵایەتیشــەوە ئامانجی ــدا، ل ــە رۆحیەکانیان ــاڵ لایەن ــووە، لەپ وەرگرت
دروســتکردنی جۆرێــک لــە هاوســەنگی و ئارامــی بــووە، کــە ئــەوەش لــە ئەنجامــی 
ــا  ــگای میدی ــە کۆمەڵ ــەوەی ســەبارەت ب ــت. ئ ــەم دێ ــدا بەره ــە دژەکان ــی دووان بوون
ــەم  ــی ئ ــا بارودۆخــی ئایین ــە ئای ــت، ئەوەی ــاس بکرێ ــەوە پێویســتە ب ــە ڕووی ئایینی ل
ــن  ــا کام ئایی ــی میدی ــاو و باڵادەســتی خەڵک ــی ب ــا ئایین ــووە؟ ئای ــە چــۆن ب کۆمەڵگای
بــووە؟ میترایــی یــان زەردەشــتی یــان هــەر ئایینێکــی تــر، یــان ئــەم دوو ئایینــە 
هەردووکیــان، یــان ئــەم دوو ئایینــەو چەنــد ئایینێکــی تریــش؟ مەبەســت لــە گــەڕان 
ئــەم پرسیارانەشــدا ئەوەیــە ئایــا ئەگــەر پێکهاتــەی میدیایــی  بــە دوای وەڵامــی 
بەشــداری کردبێــت لــە ئیتنۆگێنــزی کوردیــداو بــەو پێیــەش مــادەکان یەکێــک بــن لــە 
باپیرەکانــی کــورد، ئایــا ئایینــی مادەکانیــش، هــەر ئایینێــک بووبێــت گواســتراوەتەوە 
بــۆ ئــەو ئیتنۆســەی کــە لــە ئەنجامــی پرۆسێســی درێژخایەنــی ئیتنۆگێنــزی کــوردی 

پێکهاتــووە؟ 

ئــەوە ئاشــکرایە کــە لەســەر دوو بنەمــا دەتوانرێــت باســی ئایینــە کۆنــەکان 
بکرێــت، کــە یەکەمیــان پەیــام و دەق و بنەمــاو یاســاو رێســای ئــەو ئایینەیــە بــە 
شــێوەی نووســراو، واتــە ئایینەکــە کتێبــی هەبێــت. دووەم ســڕووتەکانی ئــەو ئایینــەو 
شــێوازو چۆنێتــی پیادەکردنیانــە لــە لایــەن شــوێنکەوتووانی ئــەو ئایینــەوە، کــە 
ئەمــەش دیســان ئەگــەر ئایینەکــە کتێبــی هەبێــت دەبــێ ســروتەکانی ئــەو ئایینــەش 
لــەو کتێبــەدا چوارچێوەیەکیــان بــۆ دانرابێــت و شــێوازی پیادەکردنیــان باســی لێــوە 
کرابێــت. بــە گوێــڕەی ئــەو ئایینانــەی کــە کتێبیــان نیــە، ئــەوا دەشــێ لــە بوارەکانــی 

تــری نووســیندا بــە تایبەتــی لــە بــواری مێــژوودا باســی ئــەو ئایینانــەو بنەماکانیــان 
کرابێــت، چــی بنەمــای رۆحــی یــان میتافیزیکــی بێــت یــان بنەمــای مــادی و پەیوەســت 
ــرو  ــی هەڵگ ــەر میلەت ــدا ئەگ ــە کاتێک ــە ل ــت. ئەم ــەوە بێ ــی خەڵک ــی کۆمەڵایەت ــە ژیان ب
ــە  ــەو میلەت ــەڵام ئەگــەر ئ ــت، ب ــە نووســینی هەبێ ــەو پەیامــە ئایینی شــوێنکەوتووی ئ
نووســینی نەبــوو ئــەوا هەمــان شــێوەی مێژووەکــەی دەبــێ لــە مێــژووی میلەتانــی 
دراوســێ و دەســەڵاتە هاوچەرخەکانیــدا مێــژووی بوونــی ئــەو میلەتــە بــە هەمــوو 
خاســێتەکانیەوە پەیجــوور بکرێــت و بزانرێــت ئەوانــی تــر چیان لەبــارەوە گووتووەو 
نووســیووە، کــە ئەمــەش زۆرجــار پشــت پێبەســتنی ئاســان نیــە، چونکــە دەشــێ 
ــە  ــەو میژوونووســەکانیان ب ــەو میلەت ــرو دەســەڵاتدارانی هاوچەرخــی ئ ــی ت میلەتان
ئــارەزووی خۆیــان و لەســەر بنەمــاو ئاســتی پەیوەندییــان لەگــەڵ ئــەو میلەتــە، 
نەچووبیــن  هەڵــەدا  بــە  رەنگــە  نووســیبێتیان.  لەباڕەیانــەوە  و  کردبــن  باســیان 
ئەگــەر بــە گوێــڕەی کۆمەڵــگای میدیــای بڵێیــن، لەبــەر ئــەوەی کۆمەڵگایەکــی بــێ 
نووســین بــووە، مێژووەکــەی بــەم جــۆرە نووســراوەتەوە چونکــە ئەوانــی تــر بۆیــان 
نووســیووەتەوە، ئەویــش لــە پەراوێــزی خۆیانــداو لــە میانــەی ئــەو ڕووداوانــەوە کــە 

ــووە. ــاوە هەب ــان و میدی ــە خۆی ــان ب پەیوەندیی

ئــەی دی ئێــچ بیڤــار لەبــاڕەی کۆمەڵــگای میدیایــی و نەبوونــی نووســین و 
ئاڤێســتاوە دەڵێــت: روانینــی بڕواپێکــراو ئەوەیــە کــە میدیــەکان زمانــی نووســینیان 
ــوو  ــە بەهەم ــرۆزی زەردەشــتی ئاڤێســتا ک ــی پی ــی کتێب ــەوە بابەت ــەر ئ ــووە، لەب نەب
حســابێک بەشــێکی دەگەڕێتــەوە بــۆ ســەردەمی میدیــەکان، دەزانرێــت بــۆ چەندیــن 
ســەدە ئــەم کتێبــە بەشــێوەی زارەکــی گواســتراوەتەوەو تەنانــەت دوای دەرکەوتنــی 
ــی  ــەوە)28(. بێگومــان ئایین ــەو جــۆرە ماوەت دەســەڵاتی هەخامەنشــیەکانیش هــەر ب
میترایــی کــە لــە هینــدەوە بــۆ ئێــران و بــە تایبەتــی رۆژئــاوای ئێــران، واتــە لــە 
ــا بڵاوبووەتــەوەو دواتریــش گەیشــتووەتە ســنووری قەڵەمــڕەوی  مەملەکەتــی میدی
رۆمــان، لــە هەمــان ناوچــەو لــە مێژوویەکــی زووتریشــدا بڵاوبووەتــەوە. واتــە 
ئەگــەر پێداگــری لەســەر ئــەوە بکەیــن کــە ئایینــی میترایــی بووەتــە ئایینــی میدیــەکان، 
دیســان دەبــێ باســی ئــەوەش بکەیــن کــە یەکــەم ئــەم ئایینــە ئایینــی کۆمەڵگایەکــی 
بــێ نووســین بــووە، هــەروەک باســی هیــچ کتێبێکــی ئــەم ئایینــەش ناکرێــت تەنانــەت 
وەکــو ئاڤێســتا دەمــاودەم گواســترابێتەوە. ئــەم قســەیەش بــەو مانایــە نیــە کــە 

بنەمــاو پەیــام و ســروتەکانی ئایینــی میترایــی هیچیــان لەبــارەوە نەزانــراوە. نەخێــر 
بەپێــی ســەرچاوەکان و بــە پێــی ئــەو بەڵگەیــەی لــە )بوغــازی کــوی( دۆزراوەتــەوەو 
مێژووەکــەی دەگەڕێتــەوە بــۆ ســەدەی پانــزەو چــواردەی پێــش زایــن، دەردەکەوێــت 
کــە ئــەم ئایینــە پەیــام و بنەمــای خۆیــی هەبــووم. دیــارە ئــەو پەیــام و بنەمــاو 
بەشــێوەی  دیســان  پەیڕەوکــراوە،  ئایینەکــەدا  چوارچێــوەی  لــە  کــە  ســروتانەی 
زارەکــی و دەمــاو دەم بــووە. هەروەهــا لــە رێــگای پیادەکردنــی ســروتەکانیەوە 
ــی  ــن و بەهێزبوون ــە ســەردەمی دەرکەوت ــەی ل ــەو کات ــا ئ ــژەی بەخــۆی داوە ت درێ

ــەرەو نەمــان چــووە.  ــی کــراوەو ب ــە رۆمــدا دژایەت ــی عیســایی ل ئایین

بێگومــان ئاشــکرایە کــە ئایینــی میتــرای لــە ســەر زەمینــی میدیــاو ئیرانــەوە 
گەیشــتووەتە ســنووری ئیمپراتۆرێتــی رۆمــان. واتــە »ئــەو گریمانــەی کــە میترایزمی 
ســەردەمی رۆمانــەکان لــە مادەکانــەوە ســەرچاوەی گرتبێــت، شــتێکی نــوێ نیــە. 
بەڵگــەی زۆر ئاشــکراش بــۆ ئەمــە نــاوی خواوەنــدی میتــرا خۆیەتــی. میتــرا لــە زمانــی 
لاتینیــدا، نموونەیەکــی وەرگیــراوە لــە دیالێکتــی- زمانــی- میدیــای دێرینــی رۆژئــاوای 
ــە  ــی میترای ــی ئایین ــە بوون ــەوە گرنگ ــەم بابەت ــەلای ئ ــەوەی ب ــەت ئ ــران)29(. هەڵب ئێ
لای میدیــەکان، چونکــە گەیشــتنی ئایینەکــە بــۆ ســنووری ئیمپراتۆرێتــی رۆمــان 
ــی پاشــایەتی میدیــاوە. هەروەهــا مەبەســتی  ــی دوای فەرمانڕەوای دەکەوێتــە قۆناغ
ئێمــە ئەوەیــە بزانیــن ئایــا بــە راســتی ئایینــی میترایــی بووەتــە ئایینــی میدیــا، ئەگــەر 
ئــەم ئایینــە لــە ســنووری پاشــایەتی میدیــادا پەێڕەوکــراوەو مــادەکان شــوێنکەوتووی 

بــوون، ئاســتی ئــەو شــوێنکەوتن و پەرســتنە چــۆن بــووە؟

پێشـــتریش ئـــەوە ئاشـــکرایە کـــە خواوەنـــدی میتـــرا وەکو خواوەندێکـــی هیندۆئێرانی 
ـــدی خـــۆرەو  ـــرا خواوەن ـــدی میت ـــت کـــە خواوەن ـــەوەش دەکرێ دەناســـرێت و باســـی ئ
هـــەر لەســـەر ئـــەم بنەمایـــەش شـــوێنکەوتووانی ئایینـــی میترایـــی بـــە خۆرپەرســـت 
ــا  ــەرهەڵدەدات، ئایـ ــیارە سـ ــەو پرسـ ــەدا ئـ ــەم بۆچوونانـ ــاڵ ئـ ــەڵام لەپـ ــراون. بـ ناوبـ
میتـــرای هیندۆئێرانـــی و میتـــرای میدیـــای و میتـــرای رۆمانـــی جیاوازییـــان هەیـــە، 
یـــان هەمـــان خواوەنـــدن و هەمـــان پەیـــام و بنەمـــاو یاســـاو رێســـاو ســـروتیان هەیـــە؟ 
»نـــاوی خـــودای میتـــرای هیندۆئێرانـــی )ڤێدیـــک، میتـــرا، میتـــرای ئاڤێســـتا، میتـــرای 
ــت-،  ــای- گرێبەسـ ــە واتـ ــرا بـ ــتی میتـ ــاوی گشـ ــەر نـ ــتنە سـ ــی کۆن...(دەوەسـ فارسـ
پەیمـــان، رێککەوتـــن، هاوپەیمانـــی، بەڵێـــن. ئـــەم واتایانـــەی ئـــەم نـــاوە گشـــتیە- میتـــرا- 

لـــە ســـەدەی نـــۆزدەدا زانـــراوەو بارســـۆلۆمیا ئـــەم نـــاوەی وەکـــو هێمـــا یـــان کـــۆد لـــێ 
کـــرد، کاتـــێ خواوەنـــدی میتـــرای وەکـــو خواوەنـــدی خـــۆری ئاریایـــی وەرگـــرت)30(. 
ــی  ــی تایبەتـ ــا ناوێکـ ــک تەنیـ ــاوی خواوەندێـ ــو نـ ــرا وەکـ ــاوی میتـ ــرەدا نـ ــە لێـ کەواتـ
نیـــە بـــۆ میتـــرای میدیایـــی، بەڵکـــو لای هیندیـــە کۆنـــەکان و لای ئێرانیـــەکان و لای 
ـــە دەربڕینێکـــی  ـــان ب ـــەکان و پاشـــانیش لای هەخامەنشـــی و ئەشـــکانیەکانیش ی میدی
ـــاوە هەمـــان  تـــر لای پارتـــەکان و فارســـەکان و هەروەهـــا لای رۆمانەکانیـــش ئـــەم ن
ـــەدا  ـــە جیاوازان ـــەم پێکهات ـــوان ئ ـــە نی ـــدی ل ـــەم خواوەن ـــا سروشـــتی ئ ـــەڵام ئای ـــاوە، ب ن
ــان  ــەی هەمـ ــروتەکانی ئایینەکـ ــەو سـ ــان ئایینـ ــەی هەمـ ــتەو ئایینەکـ ــان سروشـ هەمـ
ـــە شـــوێنێکەوە بـــۆ شـــوێنێکی  ســـروتن و بەهەمـــان شـــێوە جێبەجـــێ دەکرێـــن، یـــان ل

ـــاوازن؟  ـــر جی ت

ئاشـــکرایە کـــە میتـــرا لـــە نێـــو خواوەندانـــی هیندیـــدا یـــان لـــە پەرســـتگای خواوەندانـــی 
ڤێدیکـــدا، یەکێکـــە لـــەو خواوەندانـــەی کـــە لـــە ریـــزی ئەدیتیـــاس و لـــە خواوەندانـــی 
ــن.  ــی گەردوونـ ــەروەرو پایەدارەکانـ ــاڵاو سـ ــا بـ ــە بنەمـ ــە لـ ــۆرن، واتـ ــەی خـ کۆمەڵـ
میتـــرا نیشـــانەو هێمـــای هاوڕێیەتـــی و یەکگرتـــن و پێکـــەوە گونجانـــە لەگـــەڵ هەمـــوو 
ـــە پاراســـتنی رێکخســـتن  ـــن ل ـــڕ بایەخـــن و دەور دەبین ـــگ و پ ـــەو شـــتانەی کـــە گرن ئ
و پێکـــەوە هەڵکـــردن لـــە بوونـــی مرۆڤـــدا. ئەگـــەر لێـــرەوە ســـەرنج بدرێتـــە ئەرکـــی 
ـــی و  ـــی و هاوڕای ـــە نزیک ـــک ل ـــەوا جۆرێ ـــک ئ ـــان ڤێدی ـــدی ی ـــای هین ـــدی ڤارون خواوەن
ـــا وەکـــو خواوەنـــدی پارێـــزەری  ـــە کاتێکـــدا ڤارون ـــە، ل ـــدا هەی ـــە نێوانیان هـــاو ئەرکـــی ل
رێکخســـتنی مـــرۆڤ ســـەیر دەکرێـــت. ئاشـــکرایە میتـــرای هینـــدی یـــان ڤێدیـــک وەکـــو 
ــا ئـــەو ئەنـــدازەی  گەوهـــەر یـــان تەنانـــەت وەکـــو رۆحـــی رۆژ ســـەیر دەکرێـــت، تـ
هەنـــدێ جـــار خاســـێتەکانی هەســـاڕەی پێدەدرێـــت و بـــەو خاســـێتانەوە وێنـــا دەکرێـــت. 
ــدی  ــو خواوەنـ ــان وەکـ ــی دیسـ ــرای ئێرانـ ــدا، میتـ ــرای هیندۆیزمیـ ــەر میتـ ــە بەرامبـ لـ
ـــو  ـــە شـــوێنکەوتووانی وەک ـــووە ک ـــۆکار ب ـــەوەش ه ـــەر ئ ـــت و ه خـــۆر ســـەیر دەکرێ
خۆرپەرســـت ناوببرێـــن. بـــەڵام لەگـــەڵ ئەوەشـــدا میتـــرای ئێرانـــی وەکـــو خواوەنـــدی 
ــی  ــە ئایینـ ــت کـ ــەیر دەکرێـ ــەورەکان سـ ــە گـ ــۆزو تەمومژاویـ ــە ئاڵـ ــە ئایینـ ــک لـ یەکێـ
میتراییـــەو ڕووبەرێکـــی فـــراون لـــە شـــوێنکەوتووی هەبـــووە. لـــە راســـتێدا لێـــرەدا 
ئـــەم پرســـیارە ســـەرهەڵدەدات بـــۆ ئـــەو ســـەردەمەی کـــە میتـــراو ئایینـــی میترایـــی 
لـــەو قۆناغـــە مێژووییـــەدا ســـەرزەمین و  ئایـــا  کـــە دەپرســـێت:  دەرکەوتـــووە، 

ــی  ــە ئایینـ ــت کـ ــەوە بکرێـ ــاس لـ ــا بـ ــران، هەتـ ــاوی ئێـ ــە نـ ــوو بـ ــەک هەبـ جوگرافیایـ
میترایـــی ئایینێکـــی ئێرانـــی بـــووە؟ یـــان هەرچـــۆن نـــاوی ئێـــران داتاشـــراوێکی نوێیـــە، 

بەهەمـــان شـــێوە میتـــرای ئێرانیـــش ناوێکـــی نوێیـــە؟ 

هەڵبـەت ئـەوە ئاشـکرایە کـە نـاوی ئێـران ناوێکـی زۆر نوێیـەو بـۆ یەکەمجـار لـە 
نـەورۆزی سـاڵی 1935دا، رەزا شـا، داوای لـە نوێنەرانـی بیانـی کـرد لەبـری وشـەی 
پێرشـیا یـان پێرشـیا نـاوی ئێـران بەکاربهێنـن کـە بـە مانـای سـەرزەمینی ئـاری یـان 
خاکـی گەلـی ئـاری دێـت. کەواتـە ئـەوەی رۆژئاواییـەکان لـە دوای ئـەو بڕیـاڕەی 
رەزا شـا ناویـان لێنـاوە ئێـران، مەبەسـت لـەو سـەرزەمینەیە کـە پێشـتر پێـی وتـراوە 
پێرشـیا یـان سـەرزەمینی ئـاری، کـە بێگومـان بەپیـی سـەرچاوە میژوویـەکان یەکەم 
دەسـەڵاتی دیـاری ئـەو سـەر زەمینـەو یەکـەم پێکهاتـەی دیـاری ئـەو سـەر زەمینـە 
میدیەکان بوون کە لە سەرەتای هەزاڕەی یەکەمی پێش زایندا لە چیاکانی زاکرۆس 
دەرکەوتـوون. لـە »نووسـراوی سـەدەی نۆیەمـی پێـش زاینـی ئاشـووری نـوێ لـە 
سـەر موسـەلەی رەشـی شالماسـەری سێیەم، کە لە نەمرود دۆزراوەتەوە، لە دواین 
شـێوەکانی ئاشـووریدا پارسـوا و پارسـوماش وەکو هەرێمێک یان میلەتێک نیشـان 
دەدات کـە کەوتوونەتـە چیاکانـی زاکرۆسـەوە)31(. ئاشـکرایە ئەوانـەی لـە چیاکانـی 
زاکـرۆس ژیـاون میدیـەکان و هـۆری و کاسـی و گۆتـی و لۆلۆیـی میتانیەکان بوون، 
ئەمانـەش لەبـری ئـەوەی بـە ئێرانـی ناوببرانایـە، دەبـوو بـە زاکرۆسـی ناوببرانایـە، 
پـارت و فارسـی  پـارس و  یـان  پارسـوا  بـە  پەیوەندییەکیـان  ئەمانـە هیـچ  چونکـە 
دواترەوە نیە. ئەمەش ئەوە دەگەیەنێت کە وشـەی ئێران وشـەیەکی نوێیەو وشـەی 
پێرشـیاش کـە دەرکەوتنـی ئاشـکرای لـە دوای روخاندنـی دەوڵەتـی میدیـاوە دێـت، 
دەکەوێتـە دوای ئـەو قۆناغـەوە کـە پەیوەنـدی بـە ئایینـی سـەردەمی میدیەکانـەوە 
هەیـە. هـەر لـەم ڕووەوە ناوهێنانـی ئایینـی میترایـی بـە ئایینـی ئێرانـی لەبـەردەم 
پرسـیاردایە. خـۆ ئەگـەر مەبەسـت لـەوەش بێـت کـە میترایـی بریتـی بێـت لـە ئایینـی 
میهـر ئـەوا مانـای وایـە پەیوەنـدی نیە بە ئایینی میتراییـەوە. لەم باڕەیەوە زەکەریای 
قـادری دەڵێـت: بەگشـتی دینـی میهـر بـە دینـی خۆرپەرسـتی و بـە ئایینێکـی ئێرانـی 
دادەنرێـت.. خۆرپەرسـتی لایەنگرانـی ئایینـی میهـر، ئایینێکی نوێیـە لە بە ئێرانیکردنی 
میتـرا لـە لایـەن پیاوانـی ئایینـی زەردەشـتیەوە داهێنراوەو هیـچ پەیوەندییەکی لەگەڵ 

بنەماکانـی ئایینـی میتراییـدا نیـە)32(.

بەپێـــی ئـــەم بۆچوونـــەی ســـەرەوە ســـنوورێکی دیـــاری جیاکـــەرەوە لـــە نێـــوان 
ئایینـــی میترایـــی کـــە مێژوویەکـــی کۆنتـــری هەیـــەو لـــە ســـەر زەمینـــی میدیـــادا 
ىڵاوبـــووە، لەگـــەڵ ئایینـــی میهـــری خۆرپەرســـتی کـــە لـــە ئێرانـــداو لـــە قۆناغێکـــی 
دواتـــردا بڵاوبـــووە هەیـــە. هەڵبـــەت ناڕاســـتەوخۆش لـــە پشـــتی ئـــەم بۆچوونـــەوە ئـــەوە 
ـــە دروســـتکراوی  ـــی خۆرپەرســـتیە ل ـــی ئێران ـــی میهـــر کـــە ئایین ـــەوە ئایین دەخوێندرێت
پیاوانـــی ئایینـــی زەردەشـــتیەو ئەمـــەش بەجۆرێـــک ئامـــاژەی ئـــەوە دەدات کـــە نزیکـــی 
ـــەک نزیکـــی  ـــەردا، ن ـــت. لەبەرامب ـــی زەردەشـــتێدا هەبێ ـــی میهـــرو ئایین ـــوان ئایین ـــە نێ ل
ـــی زەردەشـــتی ناکـــۆک  ـــە، بەڵکـــو ئایین ـــی و زەردەشـــتێدا نی ـــی میترای ـــوان ئایین ـــە نێ ل
ـــەن  ـــە ئەهریم ـــرا ب ـــە« زەردەشـــت، میت ـــک ک ـــدا. بەجۆرێ ـــی میترای ـــەڵ ئایین ـــووە لەگ ب
ـــرا  ـــەوەی میت ـــی زەردەشـــتی لەســـەر بناغـــەی رەتکردن و شـــەیتان دەناســـێت و ئایین
داڕێـــژراوەو دروســـت بـــووە)33(. دیاکۆنـــۆف مێـــژووی میدیـــەکان پەیوەســـت 
ــە  ــەدا بـــڵاو و پەیڕەوکراوبـــوون دەکات بـ ــەو قۆناغـ ــێ لـ ــە دەشـ ــەی کـ ــەو ئایینانـ بـ
دوو قۆناغـــەوە، قۆناغـــی پێـــش دەرکەوتنـــی ئایینـــی زەردەشـــتی و قۆناغـــی دوای 
دەرکەوتنـــی زەردەشـــت و ئایینەکـــەی. دیـــارە دیاکۆنـــۆف جیـــاواز لـــە زەکەریـــای 
قـــادری کـــە پێداگـــری ئـــەوە دەکات تاکـــە ئایینـــی میدییـــەکان ئایینـــی میترایـــی بـــووە، 
ئـــەو پێیوایـــە لـــە پێـــش دەرکەوتنـــی ئایینـــی زەردەشـــتێدا، میدیـــەکان شـــوێنکەوتووی 
ئایینـــی تـــر بـــوون، کـــە گومانـــی تێـــدا نیـــە یەکێـــک لـــەو ئایینانـــە ئایینـــی میترایـــی 
بـــووە، بـــەڵام ئامـــاژەی ئـــەوەش دەدات کـــە ئـــەوە تاکـــە ئاییـــن نەبـــووە. لـــەم ڕووەوە 
ـــن،  ـــش زای ـــی پێ ـــا ســـەدەی حەوت ـــۆ ت ـــی ســـەدەی ن ـــە ئێرانیەکان ـــاوە میدیای ـــت: ن دەڵێ
بەڵگـــەی بوونـــی بیروبـــاوەڕی )مـــادو ئاهـــورا( و چەنـــد بیروباوەڕێکـــی بەربـــڵاوی 
ئایینـــی تـــرن کـــە لـــە نێـــو گـــەل و هـــۆزە ئێرانیەکانـــی ئـــەو رۆژگارەدا باوبـــووە. دەبـــێ 
ــاوەڕی  ــەڵ بیروبـ ــکرایان لەگـ ــی ئاشـ ــە پەیوەندییەکـ ــەو ناوانـ ــە ئـ ــن کـ ــەوەش بڵێیـ ئـ
ئاڤێســـتادا نیـــە، بـــەڵام هیـــچ دژایەتیشـــیان لەگەڵیـــدا نیـــە. تەنهـــا لـــە ســـەدەی 
شەشـــەمی پێـــش زاینـــدا کۆمەڵێـــک نـــاو پەیدابـــوون کـــە پەیوەنـــدی راســـتەوخۆیان 
بۆچوونـــەی  ئـــەم  بەپێـــی  هەبـــوو)34(.  زەردەشـــتدا  ئامۆژگارییەکانـــی  لەگـــەڵ 
دیاکۆنـــۆف هەتـــا ســـەدەی شەشـــەمی پێـــش زایـــن هیـــچ نیشـــانەیەکی زەردەشـــت 
ــتی دەرنەکەوتـــووە.  ــتی ئایینـــی زەردەشـ و ئامۆژگارییەکانـــی زەردەشـــت و بەگشـ
ئەمـــەش ئـــەوە دەگەیەنێـــت کـــە تەنانـــەت ئەگـــەر لـــە یەکـــەم ســـاڵی ســـەدەی شەشـــەمی 
پێـــش زاینیشـــدا نـــاوە زەردەشـــتیەکان دەرکەوتبـــن، دەســـەڵاتی میدیـــەکان ماوەیەکـــی 

هێنـــدە درێـــژ لـــە دوای ئـــەوە بـــەردەوام نەبـــووە، کـــە بەشـــی ئـــەوەی کردبێـــت ئایینـــی 
ـــە  ـــەوەی ک ـــەی ئ ـــە بەڵگ ـــەش دەبێت ـــا. ئەم ـــی میدی ـــی میلەت ـــە ئایین زەردەشـــتی بووبێت

میدیـــەکان شـــوێنکەوتووی ئایینـــی تـــر بـــوون. 

راستە دەشێ کاریگەری ناڕاستەوخۆی ئایینەکانی میسۆپۆتامیا بە تایبەتی ئایینی 
بابلیەکان و کاریگەری خواوەندی مەردۆخ بە شـێوەی لاواز لە سـەرزەمینی میدیادا 
بینرابێت، بەڵام ناشیت و بەڵگەی ئەوەش بەدەستەوە نیە کە ئایینەکانی میسۆپۆتامیاو 
خواوەندەکانیان لە سنووری قەڵەمڕەوی میدیادا کاریگەری لەبەرچاویان هەبووبێت. 
ئەمـەش پێمـان دەڵێـت لـە سـەرەتای دەرکەوتنـی میدیەکانـەوە هەتـا نیـو سـەدە پێـش 
روخاندینان ئایینی دیار لەسـەر زەمینی میدیادا ئایینی میترایی بووە، کە دیاکۆنۆف 
بـە بیروبـاوەڕی مـاد نـاوی دەبـات کـە دیـارە مەبەسـت لـە بیروبـاوەڕی مـاد ئایینـی 
مـادە. هـەروەک زەکەریـای قادریـش میتـرا بە میترای مـاد دەزانێت و رەتی دەکاتەوە 
کـە میتـرای ئیرانـی بوونـی هەبێـت. بەڵکـو ئـەوەی رۆژئاواییـەکان بـە میتـرای ئێرانـی 
نـاوی دەبـەن، ئـەو بـە ئایینێکـی دروسـتکراو یـان دەسـتکاری کراوی دەسـتی پیاوانی 
زەردەشـتی دادەنێـت. کەواتـە لێـرەدا بۆچوونەکانـی زەکەریـای قـادری لـە بۆچوونـی 
ماری بۆیس و کۆنت فانوز و جۆرج راولینسۆن و زۆرینەی میژوونووسانی کۆنی 
ئێرانـی و مێژوونووسـانی عەرەبـی و ئیسـامی و زۆرینـەی مێژوونووسـانی کـورد، 
زیاتـر لـە راسـتیەوە نزیکـە. بایەخـی ئـەم بۆچوونـەی زەکەریای قـادری زیاتر لەوەدا 
خـۆی دەبینێتـەوە کـە وەکو لێکۆڵەرێکـی ورد هەوڵی ئاوەژووکردنەوەی بۆچوونێکی 
داوە کـە نـەک هـەر لای ئـەو بیانیانـەی باسـی مێژووی مـادو کوردیان کردووە وەکو 
راستیەکی جێگیرو رەتنەکراوە نیشانیان داوە، بەڵکو لای کورد خۆیشی تاکو ئێستا 
ئـەوە وەکـو راسـتیەکی چەسـپاو سـەیر دەکرێـت، کـە گەوهەرەکـەی بریتیـە لـەوەی 
گوایـە میدیـەکان پەرسـتیارو شـوێنکەوتووی ئایینـی زەردەشـتی بـوون و پێداگـری 
ئەوەش دەکرێت کە گوایە کورد هەتا فەتحی ئیسـامی و گەیشـتنی سـوپای عەرەبی 
ئیسـامی بە کوردسـتان شـوێنکەوتووی ئایینی زەردەشـتی بووە. ئەم توێژەرە ئەم 
بابەتـەی خسـتووەتە بـەردەم پرسـیارەوەو لـە رێگـەی ئەو بەڵگەو سەرچاوانەشـەوە 
و  بسـەلمێنێت  خـۆی  بۆچوونەکانـی  راسـتی  هەوڵیـداوە  کـردوون،  پێشکەشـی  کـە 
بەڵگـەو پاساوەکانیشـی لـە کـۆی بەڵگـەی ئەوانـەی کـە میدیەکانیـان بـە زەردەشـتی 

دانـاوە، بەهێزترە.



گوتاری ناسیونالیزم

286

هـەروەک پێشـتر ئاماژەمـان بـۆ ئـەوە کـرد کـە لـە پێـش دەرکەوتنـی زەردەشـت 
و ئامۆژگارییەکانـی زەردەشـتدا، میلەتانـی زاکـرۆس و باکـوری میسـۆپۆتامیا بـێ 
ئاییـن نەبـوون. هـەروەک دەشـێت بەشـێک لـە میلەتێـک هیـچ ئایینێکـی نەبێـت، بـەڵام 
ناکرێـت میلەتێـک بەگشـتی هیـچ ئایینێکـی نەبێـت، چونکـە خەیاڵکرنـی میلەتێـک بە بێ 
ئاییـن چـاوەڕوان نەکـراوە. دیـارە بـۆ مێـژووی ئـەم ناوچەیـە لـە پێـش دەرکەوتنـی 
زەردەشـتیەتدا، دەشـێ ئایینـی جۆراوجـۆر هەبووبێـت کە ئاشکراشـە ئایینەکانی ئەو 
سـەردەمە بەگشـتی لە نێوان سروشتپەرسـتی و بت پەرسـتێدا بوون، بۆیە ئاسـاییە 
کـە میلەتـی میدیـاش هـەم سروشتپەرسـتی و هـەم بـت پەرستیشـیان تێـدا بووبێـت، 
بـەڵام نکوڵـی ئـەوە ناکرێـت لـە پـاڵ ئایینەکانـی تـردا، ئایینێکـی سـەرکی هەبـووە کـە 
پێدەچێـت خەڵکـی میدیـا شـوێنکەتوو یـان پەرسـتیاری ئـەو ئایینـە بووبـن کە ئەویش 
ئایینـی میتراییـە.« میدیـەکان ئایینێکـی کۆنـی ئێرانیـان هەبـوو، کـە مەزداپەرسـتی 
واتـە شـێوەیەکی پێـش زەردەشـتی، یـان میترایـزم بـوو، هـەروەک بەپیـی قسـەی 
هێـرۆدۆت، مـادەکان ستایشـی خـودای میترایـان کـردووە)35(. ئەمـەش گومانێـک 
لـەوەدا ناهێڵێتـەوە کـە میدیـەکان شـوێنکەوتووی ئایینـی میترایـی بـوون. بـەڵام ئایـا 
بۆچـی و لـە چ پێناوێکـدا لـە لایـەن هەنـدێ لـە میژوونووسـانی بیانـی و زۆرینـەی 

مێژوونووسـانی کـوردو فارسـەوە میدیـەکان بـە زەردەشـتی نـاو دەبرێـن؟

ئایــا پەیوەنــدی میدیــەکان بــە ئایینــی مەجوســیەوە چــی بــووە؟ پەیوەنــدی ئایینــی 
ــە  ــەکان ل ــەوە ئێرانی ــک کــە نەت ــووە؟ »کاتێ ــی زەردەســتی چــی ب مەجوســی و ئایین
ناوچەکانــی خۆرهــەڵات و باشــوری دەریــای خــەزەردا تووشــی کەمــی شــوێن 
بــوون، وردە وردە بــەرەو ناوچــە خۆرئاوایــی تــرەکان و پاشــان بــەرەو باشــور 
هێرشــیان بــرد، ئــەوان وردە وردە گەیشــتنە هــۆزە ســکاییەکانی نیشــتەجێی ناوچــە 
کوێســتانییەکانی ئەرمەنســتان و ئازربایجــان و کوردســتان و لوڕســتان، کــە وا 
ــەوەی  ــەی ســەرەوەدا ئ ــەم وتەی ــان ل ــوو)36(«. بێگوم ــان مەجوســی ب ــارە ئایینی دی
ــەوە  ــژەرە میدیاناســە باســی ئ ــە ئــەم توێ ــە ک ــت ئەوەی ــێ بدرێ ــە ســەرنجی ل گرنگ
دەکات کــە لــە قۆناغــی کۆچــی میلەتــە ئێرانیــەکان بــەرەوە ئــەو ناوچانــەی کــە ئێســتا 
کوردســتانە و شــوێنی پێشــتری مــادەکان و ئــەو میلەتانــە بــووە کــە دەشــی کوردیان 
بــۆ بگەڕێتــەوە، شــوێنکەوتووی ئایینــی مەجوســی بــوون. بــەڵام ئــەم توێــژەرە کاتــی 

کۆچــی ئــەو پێکهاتانــە دیــاری نــاکات. 

رەنگـە جێـگای خـۆی بێـت بپرسـین ئایینـی مەجوسـی چیـە؟ مەجوسـی ئایینێکـی 
ئیسـتا  سـەرزەمینەی  لـەو  ئیسـتا  پێـش  سـاڵ  هـەزار  سـێ  نزیکـەی  پێـش  دێرینـە، 
ناودەبرێـت بـە ئێـران دەرکەوتـووە. ئـەم ئایینـە لـە بنەڕەتـدا دەگەڕێتـەوە بـۆ ئایینـی 
کۆنـی ڤیدیکـی هینـدی و بـاس لـەوەش دەکرێـت کـە شـوێنکەوتووانی ئـەم ئایینە ئاگر 
دەپەرسـتن. هـەر ئەمـەش وایکـردووە کـە مەجوسـیەکان بـە ئاگرپەرسـت ناوببرێـن. 
هەروەک بۆچوونی لەوجۆرەش هەیە کە ئایینەکانی مانی و مەزدەکی و زەردەشتی 
بگەڕێنـەوە بـۆ ئایینـی مەجوسـی یـان لقـی ئـەو ئایینە بن. ئەمەش ئەوە نیشـان دەدات 
کـە ئایینـی مەجوسـی لـەو ئایینانـەی تـر کۆنتـرە. جـۆرج راولینسـۆن دەڵیـت: ئایینـی 
مەجوسی بەشێوەیەکی بنچینەیی، ئایینی پەرستنی توخمەکان و ناسینی ئاگر، هەوا، 
خاک و ئاو، وەکو تەنها شـتەکانی شایسـتەی رێزی مرۆڤ بوو. مەجوسـەکان هیچ 
خودایەکـی کەسـییان نەبـوو، هـەر بۆیـە پەرسـتگاو مەرقـەدو بتەکانیـان رەتکـردەوە، 
چوکـە ئەوانـە ئـەو ئەندێشـەیەیان پـەروەردە دەکـرد کـە خوداکان سروشـتێکی وەکو 
مرۆڤیان هەیە، واتە کەسـایەتییان هەیەو بوونێکی زیرەک و زیندوون. ئایینی ئەوان 

پەرسـتنی سروشـت بـوو، بـەڵام لـە جۆرێکـی زۆر تایبـەت)37(. 

کــە  هاتــووە  ئایینانــە  ئــەو  پێــش  پەرســتی  سروشــت  کــە  ئاشــکرایە  ئــەوە 
خودایەکــی کەســییان هەبــووە، کــە ئایینــی زەردەشــتی لــە جــۆری دووەمیانــە، 
هەرجەنــدە وەکــو ئایینێکــی جــووت خودایــی یــان دووانــە پەرســتی دەردەکەوێــت. 
ــە پێــش  ــی مەجوســی ل ــە سروشــت پەرســتی نیشــانی دەدات کــە ئایین ئەمــەش وات
ئایینــی زەردەشــتیەوە هەبــووە. هــەروەک وشــەی ماجــی- ماگــی Magi کــە بــە 
مانــای پیاوانــی ئایینــی بەکارهاتــووەو بــە مــاگ یــان ماگیــو، پاشــانیس بــە مــۆغ 
پیاوانــی  بــە  زەردەشــت  ئامۆژگارییەکانــی  بڵاوبوونــەوەی  پێــش  بەکارهاتــووە، 
ئایینــی گوتــراوەو تەنیــا تایبەتیــش نەبــووە بــە ئایینــی زەردەشــتی، بەڵکــو پیاوانــی 
ئایینــی مەجوســیش بەهەمــان نــاو ناســراون، کــە خــودی وشــەکە نزیکــە لــە نــاوی 
ئایینەکــەوە مەجوســی. هــەر لێرەشــەوە گریمانــەی ئــەوە دەکرێــت بەشــێک لــەو 
موغانــەی لەگــەڵ خانەدانەکانــی میدیــادا پشــتگیری کۆرشــی هەخامەنشــیان بــە دژی 
ئاســتیاک کــرد، موغــە مەجوســیەکان بووبــن. هەرچەنــدە زۆرینــەی ئەوانــەی باســی 
ئایینــی مەجوســییان کــردووە لەگــەڵ ئایینــی زەردەشــتێدا وەکــو یــەک ئاییــن باســیان 
دەکــەن، بــەڵام ئــەوەی ئەگــەری راســتی زیاتــرە ئەوەیــە ســەرباری بوونــی ئایینــی 

میترایــی لــە چیاکانــی زاکــرۆس و ئــەوەی ئێســتا بــە رۆژئــاوای ئێــران ناودەبرێــت 
لــە پێــش ئامۆژگارییەکانــی زەردەشــتدا، ئەوەیــە کــە ئایینــی مەجوســی ىڵاوبووبێــت. 

لــە ئینســایکلۆپیدیای ئێرانیــکا ســەبارەت بــە نــاوی ماجــی Magi هاتــووە: ماگــو، 
ماگــوش، ماگــوس تاکــە تۆمــاری دیاریکردنــی پیاوانــی ئایینــی بــووە لــە هەمــوو 
رۆژئــاوای ئێرانــدا لــە ســەردەمی میدیــەکان و هەخامەنشــیەکان و پارســەکان- 
و  ئەشــکانی-  پارســەکان-  ســەردەمی  ساســانیەکاندا...لە  و  ئەشــکانیەکان- 
ساســانیەکاندا ئــەم نــاوە بەکاردەهــات بــۆ پیاوانــی ئایینــی زەردەشــتی)38(. لێــرەدا 
ئاشــکرایە کــە وشــەی مــوغ لــە ســەرزەمینی رۆژئــاوای ئێرانــدا کــە دیارە نــاوی ئێران 
زۆر نوێیــە، بــۆ پیــاوی ئایینــی بەکارهاتــووە، بــە تایبەتــی لــە ســەردەمی میدیەکانەوە، 
چونکــە ئاشــکرایە کۆنتریــن دەســەڵاتی دەوڵــەت لــە ئێرانــی ئێســتادا دەســەڵاتی 
میدیــەکان بــووە. هەرچەنــدە بۆچوونــی لەوجــۆرە هەیــە کــە میدیــەکان زەردەشــتی 
پەرســتبووبن، بــەڵام وەکــو پێشــتریش ئاماژەمــان بــۆ کــرد ســەلماندنی ئــەوە ئاســان 
نیــە. هەربۆیــە کاتــێ باســی پیاوانــی ئایینــی ســەردەمی میدیــەکان دەکرێــت پێناچیــت 
مەبەســت تەنیــا پیاوانــی ئایینــی زەردەشــتی بێــت، چونکــە ئاینــی زەردەشــتی لــە 
کۆتاییەکانــی دەســەڵاتی میدیەکانــدا دەرکەوتــووە. لــەم بۆچوونــەی پێشەوەشــدا کــە 
دەڵێــت: لــە ســەردەمی پارســەکان و ساســانیەکاندا ئــەم نــاوە واتــە مــوغ بــۆ پیاوانــی 
ــە پێــش  ئایینــی زەردەشــتی بەکارهێنــراوە. ئەمــە مانــای ئەوەیــە کــە پێشــتر واتــە ل
هاتنــی پارســەکان- ئەشــکانیەکان- وشــەی یــان نــاوی مــوغ مــەرج نیــە بــۆ پیاوانــی 
ئایینــی بەکارهاتبێــت. هــەروەک پێشــتر ئامــاژەی پێــدرا مــوغ وەکــو نــاوی خێــڵ یــان 
تیڕەیــەک بەکارهاتــووە. ئاشــکرایە ئەشــکانیەکان لــە ســاڵی 247ی پێــش زاییــن و لــە 
دوای روخانــی هەخامەنشــیەکان و لاوازبوونــی دەســەڵاتی ســەلوقیەکان هاتــوون و 
هەتــا ســاڵی 224ی زاینــی بــەردەوام بــوون. لــەو کاتەشــەوە ساســانیەکان جێگایــان 
گرتوونەتــەوەو ئەمانیــش هەتــا هاتنــی ئیســام و روخاندنــی ئیمپراتۆرێتەکەیــان 
لــە لایــەن عەرەبــە مســوڵمانەکانەوە بەردەوامبــوون. دیــارە ئــەوەش ئاشــکرایە کــە 
ئایینــی زەردەشــتی لــە ســەردەمی ساســانیەکاندا کراوەتــە ئایینــی فەرمــی دەوڵــەت، 
واتــە پێــش ئــەوە هیــچ خاســێتێکی فەرمــی نەبــووە، هەرچەنــدە لــە هەنــدێ شــوێندا 
ئــەوە بەرچــاو دەکەوێــت کــە هەخامەنشــیەکان ئــەم ئایینەیــان کــردووە بــە ئایینــی 

فەرمــی، بــەڵام بەڵگــەکان پشــتگیری بۆچوونێکــی لەوجــۆرە ناکــەن.

هــەروەک دەزانیــن ســەرباری ئــەوەی کــە وشــەی مــوغ بــۆ پیاوانــی ئایینــی 
ــدا  بەکارهاتــووە. بــەڵام وەکــو ئاماژەمــان بــۆ کــرد پێناچێــت لەســەردەمی میدیەکان
نــاوی مــوغ پەیوەندییەکــی ئەوتــۆی بــە پیاوانــی ئایینــی زەردەشــتیەوە هەبووبێــت، 
هەرچەنــدە لــە بەشــەکانی کۆتایــی فەرمانڕەوایــی میدیەکانــدا ئایینــی زەردەشــتی کەم 
تــا زۆر لــە رێــگای ئامۆژگارییەکانــی زەردەشــتەوە بڵاوبــووە، بــەڵام نەبووەتە ئایینی 
گشــتی میلــەت و دەوڵەتەکــەو بەوپێیــەش پیاوانــی ئایینــی ئــەو هێــزو هەژموونەیــان 
نەبــووە. بەتایبەتــی کاتــێ باســی ئــەوە دەکرێــت کــە موغەکانــی و خانەدانەکانــی 
ــاڵ کۆرشــی  ــە پ ــاک چوون ــە ســەرۆکایەتی ئارپ ــا دژی ئاســتیاک وەســتان و ب میدی
هەخامەنشــی و دەوڵەتــی میدیــان روخانــد. لــە راســتێدا رۆڵــی موغــەکان لێــرەدا 
ــەو  ــی ئ ــەڵام بەپێ ــن. ب ــزو هەژمونیــش بووب ــت خــاوەن هێ ــەو پێدەچێ رۆڵێکــی خراپ
ئامادەبوونــە لاوازەی کــە ئایینــی زەردەشــتی لــەو قۆناغــەدا هەیبــووە ناشــێت ئــەو 
موغانــە پیاوانــی ئایینــی زەردەشــتی بووبــن، بەڵکــو ئەگــەر مەبەســت لــە نــاوی 
موغــەکان لــەو قۆناغــەدا پیاوانــی ئایینــی بووبێــت، پێدەچێــت زیاتــر مەبەســت پیاوانی 
ئایینــی مەجوســی بووبێــت. هەرچەنــدە بۆچوونــی لەوجــۆرەش هەیــە کــە موغــەکان 
وەکــو خێڵیکــی میدیایــی ســەیر دەکات، زیاتــر لــەوەی وەکــو پیاوانــی ئایینــی باســیان 
بــکات. هــەر لــەم باڕەیــەوە هاتــووە: بەپێــی قســەی هێــرۆدۆت، ماجــی- مــوغ- یەکێــک 
ــی  ــی پیاوان ــە میرات ــوون، کــە تیڕەیەکــە ب ــەکان ب ــەری میدی ــی پێکهێن ــە شــەش خێڵ ل
ئایینییــان پێکدەهێنــا. هێــرۆدۆت لەســەری دەڕوات و دەڵێــت ئــەم موغانــە پێگەیەکــی 
کاریگەرییــان لــە تەختــی دەوڵەتــی میدیــا گرتبــوو وەکــو لێکــدەرەوەی خــەون و 

ئەســتیرەناس)39(. 

ــە هەمــوو بەشــەکانیەوە  ــا ئاڤێســتا ب ــەو پرســیارە ســەرهەڵدەدات: ئای دیســان ئ
کــە کتێبــی پەیامــی ئایینــی زەردەشــتیە، چــۆن باســی موغــەکان، یــان پیاوانــی ئایینــی 
زەردەشــتی دەکات و ئــەو کارو ئەرکانــەی خســتوویەتیە ئەســتۆیان چیــن؟ جارێکــی 
تــر ئینســایکلۆپیدیای ئێرانیــکا دەڵێــت: ئەو بەشــانەی ئاڤێســتا کە پارێــزراون ئاماژەی 
ڕوون یــان حاشــا هەڵنەگریــان بــۆ موغــەکان تێــدا نیــە)40(. ئەمــەش بەڵگــەی ئەوەیــە 
لــە بڵاوبوونــەوەی  یــان  ئایینــی زەردەشــتی،  لــە هاتنــی پەیامــی  کــە موغــەکان 
ئامۆژگارییەکانــی زەردەشــتدا، بــوون و ئامادەبوونیــان نەبــووە لــە بنەماکانــی ئــەو 
ئایینــەدا، ئەمــەش دەریدەخــات کــە بوونــی موغــەکان لــە ســەردەمی دەوڵەتــی میدیــادا 

بــە تایبەتــی لــە نیــو ســەدەی دوایــی دەســەڵاتی ئــەو دەوڵەتــەدا، مەبەســت پیاوانــی 
ــاوی  ــە ن ــە ک ــە راســتی ئەوەی ــر ل ــی نزیکت ــو بۆچوون ــە، بەڵک ــی زەردەشــتی نی ئایین
مــوغ لــەو قۆناغــەدا مەبەســت پیاوانــی ئایینــی مەجوســی یــان هــەر بیروباوەڕێکــی 
ئایینــی تــر بووبێــت کــە دەشــێ شــوێنکەوتووی هەبووبێــت، یــان ئەندامانــی ئــەو خێڵە 

بووبێــت کــە هێــرۆدۆت بــە یەکێــک لــە شــەش خێڵەکــەی میدیــای دادەنێــت. 

بێگومــان دەبــێ ئاماژەیەکــی ڕوون بــۆ ئــەوەش بکەیــن کــە بەشــێک لەوانــەی کــە 
ــر  ــی مێژوونووســانی ئیســامی زیات ــی مەجوســییان کــردووە، بەتایبەت باســی ئایین
مەجوســی و زەردەشــتی وەکــو یــەک ئاییــن ناودەبــن و تــا ئەندازەیــەک روانینێکــی 
خراپیــان بــۆی هەیــە، یــان بــە ســووک ســەیری دەکــەن و وەکــو ئاگرپەرســتی لێــی 
ــە ئاســمانیەکانەوە ئاگرپەرســتی ســەرباری  ــەی ئایین ــە روانگ ــان ل ــن. بێگوم دەڕوان
ئــەوەی کــە ئاگــر یەکێکــە لــە چــوار توخمــە ســەرکیەکەی سروشــت، بــەڵام هەروەکــو 
جۆرێــک لــە بتپەرســتی ســەیری دەکــەن. جــۆرج راولینســۆن دەڵێــت: کاتێــک هــۆزە 
ئارییەکان بەرەو خۆرئاوا رۆیشــتن، گەیشــتنە تیرەگەلێک کە بوون بە پەیڕەوکەری 
ئایینــی مەجوســی، بۆیــە بــە هێزێکــی تــەواوەوە چینێکــی رۆحانیان لە نێــوان زۆربەی 
نەتەوەکانــی ســکاییدا بنیــات نــا. رۆحــی ئایینــی زەردەشــتی تیــژو پاوەنکــراو بــوو، 
بــەڵام کاتێــک زەردەشــتیەکان گەیشــتنە مەجوســەکان، پەیوەندییــان لەگەڵیــان گــرت.. 
وا دیــارە دەرئەنجامــی پەیوەنــدی لەگــەڵ ئایینــی مەجوســی تێکەڵبــوون و هەڵمژینــی 
بــاوەڕی مەجوســی و هەمــوو بەشــە گرنگەکانــی  هەمــوو خاڵــە ســەرەکیەکانی 
ئاهەنگــە ئایینیەکانــی مەجوســی بــۆ نــاو ئایینــی زەردەشــتی بووبێــت. وا دیــارە ئــەم 
تێکەڵبوونــە لــە میدیــا ڕوویدابێــت)41(. بێگومــان لێــرەدا دەردەکەوێــت کــە نووســەر 
باســی ئــەوە دەکات کــە خێڵــە ئارییــەکان، پێــش ئــەوەی بــەرەو رۆژئــاو کــۆچ بکــەن 
ــەو  ــاوا ئ ــە رۆژئ ــە گەیشــتنیان ب ــە ل ــوون، چونک ــی مەجوســی ب ــەری ئایین پەیڕەوک
خێــڵ و کۆمەڵــە مرۆییانــەی پێیــان گەیشــتوون و لەگەڵیــان تیکــەڵاو بــوون، چوونەتــە 
ــی  ــان چینێکــی رۆحان ــووەو دەســتە ی ــی مەجوســی ب ــەوان کــە ئایین ــی ئ ســەر ئایین

مەجوســییان پێکهێنــاوە. 

بێگومــان ئاشــکرایە ئــەم کۆچــی خێڵــە ئارییانــەی کــە بــاس دەکرێــت، هــەر 
هەمــان ئــەو کۆچەیــە کــە چەنــد خێڵێکــی ئــاری بــە ئاراســتەی چیاکانــی زاکــرۆس و 
رۆژئــاوای ئیــران کردوویانــەو تێکــەڵاوی دانیشــتوانە رەســەنەکەی ناوچەکــە بــوون. 

ــووە؟  ــک ب ــەو ســەروەختەدا چ ئایینێ ــی دانیشــتوانی رەســەنی ناوچەکــە ل ــا ئایین ئای
ــەو و چەســپاو  بێگومــان پێدەچێــت دانیشــتوانی ناوچەکــە پەرســتیاری ئایینێکــی پت
نەبووبــن، ئەگینــا بــە ئاســانی نەدەچوونــە ســەر ئایینــی مەجوســی. هــەروەک هاوکات 
باســی توونــدو تیــژی ئایینــی زەردەشــتی لــەو کاتــەدا دەکرێــت. بــەڵام لــە ئەنجامــی 
بەریەککەوتنــی ئــەم دوو ئایینــەو کاریگــەری و کارلێکتــر کردنیــان ســەرئەنجام 
ئایینــی زەردەشــتی خاســێت و لایەنــە ئەرێنیەکانــی ئایینــی مەجوســی وەرگرتبێــت. 
واتــە بەجۆرێــک ئایینــی مەجوســی لــە لایــەن ئایینــی زەردەشــتیەوە هەڵمژرابێــت و 
ــت.  ــگای تێدەچێ ــە دوو ڕووەوە رێ ــت. ئەمــەش ل ــێ بەهێزکردبێ ــی پ ــی خۆی بنەماکان
یەکەمیــان ئەوەیــە کــە ئایینــی مەجوســی کۆنتــرەو وەکــو دەگوترێــت و پێشــتریش 
ئاماژەمــان بــۆ کــرد ئایینــی مانــی و مەزدەکــی و زەردەشــت درێژکــراوەی ئایینــی 
مەجوســی بــن. دووەمیــان ئەوەیــە کــە تێکەڵاویەکــی ئاشــکرا لــە نێــوان ئایینــی 
مەجوســی و زرەدەشــتێدا هەیــە تــا ئــەو ئاســتەی کــە بەیــەک ئاییــن دابنرێــن، 
ئایینــە  ئــەم دوو  بــۆ  ئیســام  ئیســام و مێژوونووســانی  تێڕوانینــی  بەتایبەتــی 
ئەوەیــە کــە هەمــان ســەرچاوەیان هەیــەو ســەرباری ئــەوەی کــە مەجوســی بریتــی 
بــووە لا ئاگرپەرســتی و ئایینێکــی تــاک پەرســتی بــووەو ئایینــی زەردەشــتی ســیمای 
ئایینێکــی دووانــە پەرســتی هەبــووە لــە نێــوان ئاهورامــەزداو ئەهریمەنــدا، بــەڵام ئــەو 

ــراوە.  ــان روان ــە کــراوەو وەکــو یــەک ئاییــن لێی تیکەڵاوکردن

ئێســتا ئــەو پرســیارە ســەرهەڵدەدات: ئایــا میدیــەکان کــە هەنــدێ بــە زەردەشــتی 
و هەنــدێ بــە میترایــی ناویــان دەبــەن و ئەگــەری بەهێزیــش هەیــە کــە ڕووبەرێکــی 
فراوانــی میدیــەکان شــوێنکەوتووی ئایینی مەجوســی بووبن، چــۆن مامەڵەیان لەگەڵ 
ئــەم ئایینــە ناکــۆک و لەگــەڵ یەکتــر نەگونجاوانــەدا کــردووە؟ ئایینــی زەردەشــتی یان 
ســادەتر بڵێیــن دووتــا پەرســتی ئاهورامــەزداو ئەهریمــەن، ئاگرپەرســتی مەجوســی 
و پەیمانــی کۆمەڵایەتــی میترایــی چــۆن پێکــەوە کۆکراونەتــەوە؟ بێگومــان بۆچوونــی 
ــی  ــی پێکهاتەکان ــەکان و ئایین ــوان میدی ــە نێ ــی ل ــە کــە نزیکــی ئایین لەوجــۆرەش هەی
میسۆپۆتامیاشــدا هەبووبێــت، بــە تایبەتــی ئایینــی بابلیــەکان و کاریگــەری یان وێنەی 
خواوەنــدی مــەردۆخ.« گومانــی تێــدا نیــە کــە میدیــەکان هەرگیــز هەموویــان وازیــان 
لــە پەرســتنی ئاهورامــەزدا نەهێنــا، یــان بەشــێوەیەکی فەرمــی رێبــازی ئایینــی دوو 
خودایــی خۆیــان بەرنــەدا، بــەڵام وادیــارە کــە رێبــازو ئاهەنگەکانــی- ســروتەکانی- 

مەجوســی- پەرســتنی توخــم، پێشــبینی بــە یارمەتــی توڵــە پیــرۆزەکان، لێکدانــەوەی 
خــەون، ویــرد خوێنــدن لــە ئاگــرگاکان، قوربانیکــردن لەبــەردەم مەجــوس- زاڵ 
ــەکان  ــەوەی میدی ــە ســەرباری ئ ــەوە دەســەلمێنن ک ــە ئ ــەم زانیارییان ــن)42(. ئ بووب
بــەرزی  پێگــەی  و  شــوێن  ئاهــورا  خواوەنــدی  و  بــوون  دووتاپەرســت  زیاتــر 
ــن. هــەر  ــاز ب ــی مەجوســی دەرب ــە کاریگــەری ئایین ــووە ل ــەڵام نەیانتوانی ــووە، ب هەب
ــە دەردەخــەن، کاریگــەری لەســەر  ــەم ئایین ــی ئ ــە هەژموون ــەش ک ــەم کاریگەرییان ئ
ئایینــی زەردەشــتی دانــاوەو خاســێت و ســروتەکانی هاتوونەتــە نــاو سیســتێم و 
پێکهاتــەی ئایینــی زەردەشــتیەوەو رەنگــە ئــەوەش یەکێــک لــە هــۆکارەکان بێــت 
کــە وایکــردووە. نــەک لای خەڵکــی ئاســایی، بەڵکــو لای ئاییننســان و هەنــدێ لــە 
توێژەرانیــش مەجوســی و زەردەشــتی بەیــەک بزانــن. بێگومــان ئەوەی کــە میدیەکان 
شــوێنکەوتووی ئایینــی زەردەشــتی بووبــن، لای ناسیونالیســتانی کــوردو بەشــێک 
لــە تویــژەران و رۆژهەڵاتناســان وەکــو راســتیەکی رەتنەکــراوەی لێهاتــووە، بــەڵام 
پرســیاری ســەرەکی ئەوەیــە ئایــا ئــەم بۆچوونــە تــا چ ئاســتێک راســتە؟ ئایــا بەڵگــەی 

یەکاکــەرەوە هەیــە بــۆ ســەلماندنی ئــەم بۆچوونــە؟

بــۆ زیاتــر ڕووناکــی خســتنە ســەر ئایینــی زەردەشــتی و ئەگــەری هــەرە لاوازی 
ئــەوەی کــە میدیــەکان و پاشــانیش کــوردەکان شــوێنکەوتووی ئایینــی زەردەشــتی 
بووبــن، پێویســتمان بەوەیــە لەبــارەی دەرکەوتــن وکات و شــوێنی دەرکەوتــن و 
ــەت، ئاخاوتــن  ــە ئایینــی فەرمــی دەوڵ پەرەســەندنی ئایینــی زەردەشــتی و بوونــی ب
بکەیــن. مــاری بۆیــس دەڵێــت: ئایینــی زەردەشــتی بــە کۆنتریــن ئایینــی نێــو ئایینــی 
ــەوە بەشــێوەی راســتەوخۆو  ــت، لەبەرئ ــی دەژمێردرێ ــووی جیهان ــە ســرۆش هات ب
لــە ســەر  تــری گەورەتــر  ئایینێکــی  لــە هــەر  ناڕاســتەوخۆ کاریگــەری زیاتــری 
مرۆڤایەتــی هەبــووە. ئــەم ئایینــە، ئایینــی ســێ ئیمپراتۆرێتــی گــەورەی ئێرانــی بــووە، 
کــە لــە ســەدەی شەشــەمی پێــش زاینــەوە هەتــا ســەدەی حەوتەمــی پــاش زایــن 
بــەردەوام بــووە)43(. لێــرەدا باســی ســەرەتای ئایینەکــە ناکرێــت، بــەڵام، یەکــەم 
باســی کاریگــەری و گەوڕەیــی ئایینەکــە دەکرێــت بــۆ مرۆڤایەتــی. دووەم باســی 
ئــەوە دەکرێــت کــە ئــەم ئایینــە بووەتــە ئایینــی ســێ ئیمپراتۆرێتــی گــەوڕەی ئێرانــی 
ــە  ــەوە دەســتپێدەکات، ک ــش زاین ــە ســەدەی شەشــی پێ ــان ل ــە دەســەڵاتی یەکەمی ک
دیــارە ئەویــش ئیمپراتۆرێتــی هەخامەنشــیەکانە کــە لــە ســاڵی 550ی پێــش زاینــەوە 



عەتا قەرەداخی

293

دەســت پێــدەکات، واتــە لــە ناوەڕاســتی ســەدەی شەشــەمی پێــش زایــن هەتــا ســاڵی 
247ی پێــش زایــن بــەردەوام دەبێــت، دوای ئــەو ســەرباری دەســەڵاتی ئەســکەندەر 
بــۆ ماوەیــەک و دەســەڵاتی دەوڵەتــی ســەلوقی، ئیمپراتۆرێتــی پــارت یــان ئەشــکانی 
دێــت کــە هەتــا ســاڵی 224ی زاینــی فەرمانــرەوا بــووەو لەوکاتــەش بــە دواوە 
ئیمپراتۆرێتــی ساســانی دێــت هەتــا لــە لایــەن ســوپای عەرەبــی مســوڵمانەوە لــە 

ــت.  ــدا دەڕوخێنرێ ســاڵێ 651ی زاینی

ــێ  ــەو سـ ــی ئـ ــتی ئایینـ ــی زەردەشـ ــس ئایینـ ــاری بۆیـ ــەی مـ ــی قسـ ــە بەپێـ کەواتـ
ئیمپراتۆرێتـــە فارســـیە بـــووە، کـــە یەکەمیـــان دەوڵەتـــی میـــدی لەنـــاو بـــردووە. 
لـــە کاتێکـــدا میدیـــا لـــە پێـــش هەخامەنشـــیەکاندا ســـەدەو نیوێـــک فەرمانڕەوایـــی 
کـــردووەو دەســـەڵاتێکی فراوانـــی هەبـــووە، نـــەک هـــەر لـــە چیاکانـــی زاکـــرۆس و 
باکـــوری میســـۆپۆتامیا، بەڵکـــو دەســـتی بەســـەر ئاشـــوردا گرتـــووەو پاشـــانیش 
بـــەرەو رۆژهەڵاتـــی ئێـــران یـــان ســـەرزەمینی فـــارس رۆیشـــتووە، کـــە بنەماڵـــەی 
ــە  ــە واتـ ــەم دەوڵەتـ ــی ئـ ــەر ئایینـ ــردووە. ئەگـ ــان کـ ــیەکان فەرمانڕەواییـ هەخامەنشـ
دەوڵەتـــی میدیـــا زەردەشـــتی بووایـــە، ئـــەوا دەبـــوو مـــاری بۆیســـی پســـپۆڕو شـــارەزای 
بـــواری ئایینـــی زەردەشـــتی و ئایینـــە ئێرانیەکانـــی پێـــش ئایینـــی زەردەشـــتی، لەبـــری 
ــی  ــوار ئیمپراتۆرێتـ ــی چـ ــتی ئایینـ ــی زەردەشـ ــە ئایینـ ــەت، بیگوتایـ ــێ ئیمپراتۆریـ سـ
ســـەرزەمینی ئـــەو وڵاتـــە بـــووە کـــە ئێســـتا پێـــی دەگوترێـــت ئێـــران و دەبـــوو لەبـــری 
ســـەدەی شەشـــەم بیگوتایـــە لـــە کۆتایـــی ســـەدەی هەشـــتەمی پێـــش زاینـــەوە ئایینـــی 
ـــەم مێژوونووســـە ســـەدەو  ـــەڵام ئ ـــووە. ب ـــت ب ـــی چـــوار ئیمپراتۆرێ زەردەشـــتی ئایین
نێوێکـــی فەرمانڕەوایـــی میدیەکانـــی لـــە مێـــژوو ئایینـــی زەردەشـــتی دەرکـــردووەو 
ــە  ــەک کـ ـــو مێژوویـ ــەکان دەکات، وەک ــی میدییـ ــی دوای فەرمانڕەوایـ ــی قۆناغـ باسـ
تیایـــدا ئایینـــی باڵادەســـت ئایینـــی زەردەشـــتی بـــووە. هـــەروەک دەڵێـــت: میدیـــەکان 
هەســـتیان بـــە شـــانازییەکی گـــەورە کـــرد کاتـــێ بـــە هاوپەیمانـــی بابلیـــەکان لـــە 
پاشـــان  روخانـــد،  ئاشـــورییان  ئیمپراتۆرێتـــی  زاینـــدا  پێـــش  ســـاڵی612-614ی 
کۆڵۆنیەکانـــی ئاشوریشـــیان دەســـت بەســـەردا گـــرت، لەناویـــدا هەنـــدێ بەشـــی 
ئاســـیای بچـــووک، هەروەهـــا ملیـــان بـــە فارســـەکان کـــەچ کـــرد کـــە دەســـتیان بەســـەر 
ئانـــزان لـــە باشـــووری رۆژئـــاوای ئێرانـــدا گرتبـــوو، ئـــەم ناوچەیـــە لـــە دویـــدا بـــە 
پـــارس یـــان فـــارس یـــان بـــە زمانـــی یۆنانـــی بـــە پرســـیدیا ناودەبـــرا. بەمشـــێوەیە 

ــەو  ــە لـ ــەوە، کـ ــی ئێرانـــی گرتـ ــا رۆژهەڵاتـ ــا هەتـ ــەکان پەلـــی کێشـ ــەڵاتی میدیـ دەسـ
ــەی  ــا نزیکـ ــی میدیـ ــپابوو، ئیمپراتۆرێتـ ــەوێ چەسـ ــتی لـ ــی زەردەشـ ــەدا ئایینـ ماوەیـ

شەســـت ســـاڵ لەگەشـــەدا بـــوو)44(.

ئێســتا ئــەو پرســیارە ســەرهەڵدەدات ئایــا ئایینــی زەردەشــتی کــەی دەرکەوتووە؟ 
لــە پێــش دروســتبوونی دەوڵەتــی میدیــا یــان لــە کاتــی دەوڵەتــی میدیــادا یــان دواتــر؟ 
ئایــا زەردەشــت خــۆی کــەی لــە دایکبــووەو کــەی کۆچــی دوایــی کــردووە؟ ئایــا لــە 
ــی  ــش لەدایکبوون ــە لەپێ ــان ئایینەک ــە ی ــەم ئایینەی ــەری ئ راســتێدا زەردەشــت پەیامب
زەردەشــتدا بوونــی هەبــووە؟ ســەرباری ئــەوەی کــە دیاریکردنــی شــوێنی ئایینەکــە 
پەیوەســت بــە مــادەکان گرنگــە، هەروەهــا لــەوەش گرنگتــر ئەوەیــە، ئایــا ئایینــی 
ــان  ــەوە؟ ی ــە دەرکەوتنــی ئیتنۆســی کوردی ــە ب ــچ پەیوەندییەکــی هەی زەردەشــتی هی
بەشــێوەیەکی تــر ئایــا ئــەم ئایینــە توانیوێتــی ببێتــە توخــم یــان رەگــەزی بەشــدار لــە 
ئیتنۆگێنزی کوردیدا؟ ئایا بەشــێوەیەکی گشــتی ئایین دەبێتە رەگەزی دروســتکەری 
ئیتنــۆس؟ کــە ئاشــکرایە پرۆسێســی ئیتنۆگێنــزی کــوردی لــە ســەدەی دووەم و 
ــە ســەروەختی ســەرەتای دەســەڵاتی  ــە ل ــردووە، وات ــدا دەســتی پێک ســێیەمی زاینی
ساســانیەکاندا. ئــەوەش ئاشــکرایە کــە ئایینــی زەردەشــتی ئایینــی فەرمــی دەوڵەتــی 
ــە  ــدێ ل ــدە هەن ــووە. هەرچەن ــارس ب ــی ف ــەش دەوڵەت ــەو دەوڵەت ــووەو ئ ساســانی ب
ــای ســۆزو  ــا لەســەر بنەم ــورد تەنی ناسیونالیســتانی ئاســۆتەنگ و بیرداخــراوی ک
عاتیفــە کــورد بــە چەقــی جیهــان دادەنێــن و لــەو ڕووەشــەوە بــە خەیــاڵ میلەتانــی 
خــاوەن شارســتانێتی دێرینــی ناوچەکــە، میلەتانــی واتــە ســەرزەمینی پێرشــیاو 
میســۆپۆتامیا، نــەک بــە باوکــی کــورد دادەنێــن، بەڵکــو ئــەو میلەتانــە بــە کــورد 
ناودەبــەن. لــەو چوارچێوەیەشــدا بەدڵنیاییــەوە باســی کوردبوونــی ساســانیەکان 
دەکــەن. بێگومــان ئــەوە بۆچوونێکــە لــە دەرەوەی عەقــڵ و لۆجیکــی لێکدانەوەدایــە. 
ساســانیدا  دەســەڵاتی  ســەروەختی  لــە  کــە  نیــە  لــەوەدا  گومانێــک  هیــچ  بۆیــە 
پێکهاتــە  ئــەو  پێناچێــت  دەرکەوتــووەو  کــوردی  ئیتنۆســی  ســادەی  ســەرەتای 
ئیتنۆســیەی کوردیــی لــەو کاتــەدا لــە خانــەی ســەرەتایی یــان لــە پێکهاتەیەکــی دۆڵمــە 
ــی زەردەشــتی  ــە ئەگــەری بەشــداریکردنی ئایین ــت. هەربۆی ــر بووبێ ــر هیچــی ت زیات
یــان بنەمــاو پرینســیپەکانی ئایینــی زەردەشــتی وەکــو رەگەزێــک لــە ئیتنۆگێنــزی 
ــەوەی کــە ئەگــەری رۆڵبینینــی  ــدا ئەگەرێکــی هێجــگار لاوازە. ئەمــە بێجگــە ل کوردی

ئاییــن لــە پرۆسێســی ئیتنۆگێنــزو پێکهێنانــی ئیتنۆســدا بەگشــتی ئەگەرێکــی زۆر 
لاوازە. هــەر لێــرەوە بۆچوونێکــی نزیــک لــە راســتی ئاشــکرا دەبێــت ســەبارەت 
ــە  ــەوەی ئاشــکرایە کــە ل ــە پێــش ئیســامدا، چونکــە ئ ــە زەردەشــتیبوونی کــورد ل ب
ســەردەمی ساســانیەکاندا، ئیتنۆســی کــوردی وەکــو نــاوک یــان پێکهاتەیەکــی دەڵەمــە 
و نەمەیــوو بــووە. ئــەوەش مانــای ئەوەیــە نەبووەتــە پێکهاتەیەکــی ناســراو کــە 
مەبەســت لــە پێکهاتــەی ناســراو، پێکهاتەیەکــە لەســەر بنەمــای جیاوازبــوون خــۆی 
لەوانــی تــر جیاکردبێتــەوە. ئاشــکرایە لــەو قۆناغــەدا کــورد نەبووەتــە »نــاو« لــە 
چوارچێــوەی دەســەڵاتی ساســانیدا، بۆیــە هــەر شــتیکی تــری بخرێتــە ئەســتۆ، تەنیــا 
جۆرێکــە لەبارکــردن و پێدانــی کۆمەڵێــک خاســێت کــە ناشــیت لــە راســتێدا هەبووبــن.

لەبــاڕەی دەرکەوتنــی ئایینــی زەردەشــتیەوە وەکــو پێشــتر ئاماژەمــان بــۆ کــرد، 
مــاری بۆیــس هەرچەنــدە باســی ئــەوە دەکات کــە ئایینــی زەردەشــتی لــە ناوەڕاســتی 
ــۆ  ــە بەڵگــەی بڕواپێکــراو ب ــەڵام ن ــووە، ب ــدا دەرکەوت هــەزاڕەی دووەمــی پێــش زاین
ســەلماندنی ئــەو بۆچوونــەی دەهێنیتــەوە، نــە لــەوەش دەدوێــت کــە شــوێن و پێگــەی 
ــا  ــەوە ت ــەزاڕەی دووەم ــە ناوەڕاســتی ه ــە ل ــژەدا، وات ــە درێ ــەم قۆناغ ــە ل ــەم ئایین ئ
نزیکــەی ناوەڕاســتی هــەزاڕەی یەکەمــی پێــش زایــن چــۆن بــووە. بەڵکــو باســی 
ئــەوە دەکات کــە لــە ســەدەی شەشــەمی پێــش زاینــەوە هەتــا ســەدەی حەوتــی 
ــەوەی  ــووە)45(. ئەمــە بێجگــە ل ــەردەوام ب ــی پچــڕان ب ــی زەردەشــتی ب ــی ئایین زاین
کــە بۆچوونــی لەوجــۆرە هەیــە کــە زەردەشــت خــۆی لــە مێژوویەکــی درەنگتــر لــەو 

ــدا دەرکەوتــووە. ــە دایکبــووە کــە ئایینەکــەی تێ میــژووە ل

هەندێ لە‹ توێژەران وای دەخەمڵێنن کە زەردەشت لە دەوروبەری ساڵی 628ی 
پێـش زایـن لەدایکبـووەو لـە سـاڵی 550ی پێـش زایـن کۆچـی دوایـی کـردووە)46(.« 
زەردەشـت لـە باکـوری رۆژهەڵاتـی ئێـران یـان لـە باشـوری رۆژئـاوای ئەفغانسـتان 
لـە کەلتورێکـی فـرە خوداپەرسـتێدا لـە دایکبـووە)47(. بـەڵام هـەر مـاری بۆیس خۆی 
جارێکـی تـر لـە بەرگـی دووەکـی کتیبەکەیـدا« مێـژووی ئایینـی زەردەشـتی« بـاس 
لـەوە دەکات کـە زەردەشـت لـە قۆناغـی برۆنزیـی ئێرانیـدا ژیـاوە، کـە سـێ چارەکـی 
زەردەشـت  دەڵێـت:  ڕووەوە  لـەم  دەکات.  زایـن  پێـش  دووەمـی  هـەزاڕەی  دوایـی 
لەسـەردمی ناسـەقامگیریدا ژیـاوە، کـە هاوکاتـە لەگـەڵ قۆناغـی برۆنـزی ئێرانیـدا 
کەلتـوری  هەڵگـری  ئەوکاتـە  تـا  بنەماڵەکـەی  زایـن(.  پێـش  ی   1000 بـۆ   1700(

بـە خاسـێتەکانی  نـاوە  دانـی  لـە گاتاکانـدا  بـوون، چونکـە خـۆی  بـەرد  سـەردەمی 
شـەڕکەرو  مـەڕدارو  لـە  بـوون  بریتـی  کـە  برۆنزیـدا  پێکهاتەیـی  سـێ  کۆمەڵـگای 
پیاوانـی ئاییـن)48(. هـەروەک نزیکـی و لێکچـوون هەیە لە نێوان سـرودەکانی ئایینی 
رێگڤیـدای کۆنـی هینـدی و سـرودەکانی ئایینـی زەردەشـتی- گاتـاکان-، پێدەچێـت 
سـرودەکانی رێگڤیـدا لـە 1700ی پێـش زاینـدا دەرکەوتبـن. هـەروەک وشـەی کـۆن 
و ناوەرۆکـی گاتـاکان دەریدەخـات کـە زەردەشـت لـە دوای سـاڵی 1000ی پێـش 
زاییـن نەژیـاوە)49(. سـەرچاوە ناوەکیەکانـی گاتـاکان دەریدەخـات کـە زەردەشـت 
لـە نێـوان 1400 بـۆ 1200ی پێـش زایـن ژیـاوە)50(. لـەم بەڵگانـەی سـەرەوەدا، هـەر 
کام لـەو دوو رێکەوتـە بـۆ لـە دایکبوونـی زەردەشـت راسـتبێت، دەردەکەوێـت کـە 
هەرچۆنێـک بێـت زەردەشـت لـە نێـوان سـاڵی )1400 بـۆ 550( ی پێـش زایـن ژیـاوە. 
واتـە ئەگـەر مێـژووی دووەمیشـیان راسـتبێت، ئـەوا مردنـی زەردەشـت هاوکاتـی 
روخانـی دەوڵەتـی میدیایـە. بـەڵام ئـەوە ئاسـکرایە کـە ئاییـن پەرسـتی بەگسـتی و 
ئاهـورا پەرسـتی بـە تایبەتـی لـە پێـش هـەزاڕەی یەکەمـی پێـش زاینیشـدا هەبـووە، 
کـە ئەمـەش دەریدەخـات وەکـو مـاری بۆیـس خۆیشـی ئامـاژەی بـۆ دەکات هـەم 
نزیکـی هەبـووە لـە نێـوان ئایینـی رێگڤیـدادی کۆنـی هینـدی و ئایینـی زەردەشـتێدا. 
ئـەوەش دەکات، سـەرەتای بڵاوبوونـەوەی  باسـی  ئـەم زەردەشتیناسـە  هـەروەک 
پێـی  ئێسـتا  کـە  بـووە  زەمینـەددا  سـەر  ئـەو  رۆژهەڵاتـی  لـە  زەردەشـتی  ئایینـی 
ئیـران.  رۆژئـاوای  گەیشـتووەتە  درەنگتـردا  مێژوویەکـی  لـە  و  ئێـران  دەگوترێـت 
ئەمـەش لەگـەڵ ئـەو بۆچوونـەدا ناکۆکە کە گوایە ئایینی زەردەشـتی لە سـەرزەمینی 
میدیـا دەرکەوتـووە، بـە تایبەتـی لـە پێـش سـەرەتای هـەزاڕەی یەکەمـی پێـش زاینـدا، 
کـە نـە پێکهاتەیـەک هەبـووە بـە نـاوی مـاد یـان میدەوە، نـە جوگرافیایەکیـش هەبووە 
کـە ئـەو نـاوەی هەبێـت. هـەروەک هیـچ بەڵگەیەکیـش لـە ئـارادا نیـە کـە بیسـەلمێنێت 
ئایینـی زەردەشـتی و ئامۆژگارییەکانـی زەردەشـت لـە پێـش میدیەکانـدا لـە چیاکانـی 
زاکـرۆس و باکـوری میسـۆپۆتامیا، لـە سـادەترین شێوەشـدا بوونیـان هەبووبێـت.« 
میدیەکان و فارسـەکان لە رۆژئاوا دوور لە رۆژهەڵات نیشـتەجێبوون، لەو خاکەدا 
بەدرێژایـی ڕووی نـاوەوەی زاکرۆسـە، واتـە ئـەو زنجیـرە چیـا دژواڕەی کـە بانـی 
بەئاشـکرا  زەردەشـتی  ئایینـی  جیادەکاتـەوە.  میسـۆپۆتایا  دەشـتەکانی  لـە  ئێـران 
گەیشـتە ئـەو دوو میلەتـە، ئـەوەش بـە ماوەیەکـی درێـژ دوای ئـەوەی بـوو بە بڕوای 

باڵادەسـتی ئامۆزاکانیـان لـە رۆژهـەڵات)51(. 

یەکەمیـان  دەنوینـن،  خۆیـان  ئاشـکرا  بـە  خـاڵ  دوو  سـەرەوەدا  وتەیـەی  لـەم 
ئەوەیـە ئایینـی زەردەشـتی لـە رۆژهـەڵات سـەریهەڵداوە، کـە دیـارە مەبەسـت لە ئەو 
جوگرافیایـە کـە دەکەوێتـە رۆژهەڵاتـی ئـەو سـەرزەمینەوە کە ئێسـتا پێـی دەگوترێت 
ئێران. ئەمەش ئەوە دووپات دەکاتەوە کە ئایینی زەردەشـتی لەسـەر زەمینی میدیا 
و تەنانـەت لەسـەر زەمینـی فارسیشـدا دەرنەکەوتـووەو وەکـو پێشـتر ئاماژەمـان بۆ 
ئایینێکـی رۆژهەڵاتیـەو دواتـر گەیشـتووەتە سـەرزەمینی میدیـەکان. دووەم  کـرد، 
میدیـەکان هەروەهـا فارسـەکانیش لـە رۆژئـاوای ئیرانـی ئێسـتا نیشـتەجێ بـوون. 
هەرچەنـدە بۆچوونـی لەوجـۆرە هەیـە کـە لـە شـوێنی تـرەوە بـەرەو ئـەوێ هاتبـن، 
ئـەوە ناکرێـت کـە میدیـەکان زیاتـر خەڵکـی رەسـەنی ناوچەکـەن و  بـەڵام نکوڵـی 
نـەوەی ئـەو پێکهاتـە دیرینانـەی پێـش خۆیانن کە لـە چیاکانی زاکرۆس و ناوچەکەدا 
ژیـاون. ئـەوەی لێـرەدا گرنگـە مـاری بۆیـس دەڵێـت ئایینـی زەردەشـتی گەیشـتووەتە 
ئـەو دوو میلەتـە، واتـە ئـەم ئایینـە لەنـاو ئـەم دوو میلەتـەدا، کـە مەبەسـتی مـادو 
فارسـە، دەرنەکەوتـووە، بەڵکـو لـە شـوێنی تـرەوە گەیشـتووەتە ئـەوان و لـە کاتێکـی 
لـە  ئایینـە  ئـەم  ئـەوەی  دوای  درێـژ  دوورو  ماوەیەکـی  بـە  بەڵکـو  نـا،  زوویشـدا 
رۆژهەڵاتـدا بڵاوبووەتـەوەو باڵادەسـتی خۆیـی سـەپاندووە، ئەوسـا بـەرەو رۆژئـاوا 
پەلـی هاوێشـتووەو لـەو سەروبەندەشـدا گەیشـتووەتە نـاو مـادەکان و فارسـەکان. 

ئاشــکرایە بــۆ یەکەمجــار« نــاوی میدیــەکان لــە تۆمــاری ئاشــورییەکاندا لــە ســاڵی 
ــاوی  ــەروەک ن ــووە. ه ــان هات ــادای ناوی ــە م ــش ب ــووەو ئەوی ــدا ب ــش زاین 836ی پێ
فارســەکان یــان پارســای لــە هەمــان تۆمــاری ئاشــورییەکاندا لــە ســاڵی 844ی 
ــە پێــش مــادای  ــە کــە پارســای ل ــەوە نی ــای ئ ــدا هاتــووە، بــەڵام ئەمــە مان پێــش زاین
دەرکەوتــوون)52(«. هــەروەک مــاری بۆیس-یــش دەڵێــت: یەکــەم تۆمــاری مێژوویی 
لەبــاڕەی رۆژئــاوای ئێرانی-ئێســتاوە-، ســاڵی 834ی پێــش زاینــە. لــەو ســاڵەدا 
ــاری زاکرۆســی داو ماهــی دەشــتی  شەلمانســەری ســێیەمی پاشــای ئاشــور پەلام
ــاوی  ــژووەدا ن ــەم مێ ــش ئ ــە لەپێ ــەک دەریدەخــات ک ــە لای وێرانکــرد)53(. ئەمــەش ل
ــراو  ــا ئێســتا بین ــچ تۆمارێکــی هەت ــە هی ــن ل ــان دروســتتر بڵێی ــا نەبیســتراوە، ی میدی
یــان بیســتراودا نــاوی نەهاتــووە. ئەمــەش مانــای ئەوەیــە کــە لــە پێــش دەرکەوتنــی 
نــاوی میدیەکانــدا، ئــەم ئایینــە نەگەیشــتووەتە ســەرزەمینی ئــەم میلەتــە، بەڵکــو لــە 
قۆناغەکانــی دواتــردا ئــەوە ڕوویــداوە. ئەنجــا ئــەو پرســیارەش ســەرهەڵدەدات: ئایــا 

پــاش چەنــد ســاڵ لــە دەرکەوتنــی نــاوی میدیــەکان ئایینــی زەردەشــتی گەیشــتووەتە 
نــاو ئــەم پێکهاتەیــەو چەنــدی کات ویســتووە تــا بڵاوبووەتــەوە، هەروەهــا ئایــا 
توانیوێتــی ببێتــە ئایینــی باڵادەســتی میدیــەکان؟ ئــەی شــێوەی گەیشــتنی چــۆن بووە؟ 

بۆچوونــی لەوجــۆرە هەیــە کــە بــۆ یەکەمجــار لــە ســەرزەمینی مادەکانــدا، ئایینــی 
زەردەشتی لە شاری ڕەی بڵاوبووبێتەوە. شاری ڕەی یەکێکە لە شارە دێرینەکانی 
ئــەو جوگرافیایــەی کــە ئێســتا پێــی دەگوتریــت ئێــران. ڕەی دەکەوتــە باشــوری 
ــاران.  ــە ت ــە بەشــێک ل ــدا بووەت ــی تاران ــەڵ فراوانبوون ــەوەو لەگ ــی تارانەن رۆژهەلات
ڕەی لــە ســەردەمی میدیەکانــدا شــارێکی بازرگانــی بــووەو بازرگانانــی رۆژهــەڵات 
ــاوی  ــە ن ــەو دەم ــدە ئ ــە هەرچەن ــان تێکــردووە. وات ــان ڕووی ــۆ ئاڵوگــۆری کاڵاکانی ب
رێــگای ئاورێشــمی نەبــووە )رێــگای ئاورێشــمی لــە لایــەن جوگرافیاناســی ئەڵمانــی 
ــە ســاڵی 1877، بــۆ رێــگای بازرگانــی نێــوان چیــن و  ــد فــون ریتشــهۆڤن ل فریدینان
بەشــی باشــوری رۆژئــاوای ئاســیا، بەکارهێنــرا(. دیــارە ئــەو شــاروناوچانەی دەبنــە 
بنکــەی بازرگانــی یــان رێــگای هاتووچــۆی کاروانــی بازرگانــی، خێراتــر گەشــەکردن 
لــە  ئایینــی  پیاوانــی  و  بازرگانــان  ئاشــکرایە  تێــدا ڕوودەدات.  پەرەســەندییان  و 
رۆژهەڵاتــەوە هاتوونەتــە شــاری ڕەی. هــەروەک بــاس دەکرێــت ڕەی دوا خاڵــی 
رۆژهەڵاتــی ژێــر ســایەی دەســەڵاتی میدیــا بووبێت، کە شــوێنی ئاڵوگــۆری بازرگانی 
رۆژهــەڵات و رۆژئــاوا بــووە. مــاری بۆیــس دەڵێــت: لــە ســەدەی هەشــتی پێــش 
زاینــدا، لــە ڕەی بازرگانانــی رۆژهەڵاتــی ئێــران و کارکەرەکانیــان و پیاوانــی ئایینــی 
ــادەی  ــن، کــە پی ــن زەردەشــتیەکان بووب ــە یەکەمی ــە ئەمان ــوون. لەوانەی نیشــتەجێ ب
ــاوای ئێــران کردبێــت. مێــژووی  ــی رۆژئ ــە ناوچەکان بیروبــاوەڕی زەردەشــتییان ل
دواتریــان ئــەوە نیشــان دەدات، کــە بیروباوەڕەکەیــان و رێــگای ژیانیــان، بەرەبــەرە 
لایەنگریــان لەنــاو دانیشــتوانە میدیەکــەی شــارەکەدا بــۆ خۆیــان راکێشــا. بەمجــۆرە 
کۆمەڵێکــی خــاوەن بــڕوای زەردەشــتی دڵســۆز گەشــەی کــرد. بەمشــێوەیە شــاری 
ڕەی لــە رۆژئــاوا بــۆ ئێرانیــەکان بووەتــە جێگایەکــی پیــرۆز. هەتــا گەیشــتە ئــەوەی 
کــە لــە ســەردەمی هەخامەنشــیەکاندا نەریتێــک پــەرەی ســەند کــە گوایــە زەردەشــت 
لــەوێ لەدایکبــووە)54(. بەپێــی ئــەم بۆچوونــەی پســپۆڕی بــواری زەردەشتناســی، 
مــاری بۆیــس، یەکــەم، ئایینــی زەردەشــتی لــە رۆژهەڵاتــەوە هاتووەتــە ســەرزەمینی 
ــە ســەرزەمینی  ــە ل ــەم ئایین ــە ئ ــە ک ــە ناکۆک ــەو بۆچوونان ــەڵ ئ ــەش لەگ ــا، ئەم میدی

میدیــا دەرکەوتبێــت. دووەم، مێــژووی لــە دایکبوونــی زەردەشــت و شــوێنی لــە 
دایکبوونیشــی دەخاتــەوە بــەردەم پرســیارەوە. ئەنجــا لە پشــتی ئــەم لێکدانەوانەوەوە 
بۆچوونێکــی تــر خــۆی نمایــش دەکات ئەویــش ئەوەیــە ئەگــەر ئــەو بۆچوونانــە 
راســتبێت کــە زەردەشــت لــە ڕەی، یــان لــە هــەر شــوێنێکی تــری ســەرزەمینی میدیــاو 
ــە دەرکەوتنــی  ــای وای ــادا لەدایــک بووبێــت، مان ــە ســەردەمی دەســەڵاتدارێتی میدی ل
ــە دایکبــوون و ژیانــی پەیامبەرەکەیــەوە، کــە  ئایینــی زەردەشــتی دەکەوێتــە پێــش ل
ئەمــەش لــە ڕووی لۆجیکیــەوە جۆرێــک لــە نەگونجانــی تێدایــە. یــان دەبــێ خەیاڵــی 
ئــەوە بکرێــت کــە لــە پێــش لــە دایکبوونــی زەردەشــتدا، ئایینەکــە هەبووبێــت و دواتــر 
زەردەشــت خــۆی کردبێتــە خاوەنــی یــان پەیامبــەری ئایینەکــە، ئەمــەش دیســان 

جۆرێــک لــە نالۆجیکــی تێدایــە. 

ئەگــەر ئــەم بۆچوونــە لــە جێــگای خۆیــدا بێــت و پەیامــی ئایینــی زەردەشــتی 
لــە رێــگای پیاوانــی ئایینــی و بازرگانەکانــی رۆژهەڵاتــەوە گەیشــتبێتە شــاری ڕەی 
و لەوێشــەوە لەســەرزەمینی میدیــادا بڵاوبووبێتــەوە، ئــەوا گومانــی تێــدا نیــە کــە 
ناشــێت بــە خێرایــی و لــە ماوەیەکــی کورتــدا ئــەم ئایینــە لــە ڕووبــەری جوگرافیــای 
ــادا بڵاوبووبێتــەوە. ئەمــەش ئــەو پرســیارە دروســت دەکات کــە ئایــا  فراوانــی میدی
دەشــیت ئایینــی زەردەشــتی بووبێتــە ئایینــی هەمــوو یــان زۆرینــەی دانیشــتوانی 
میدیــا؟ لــەم باڕەیــەوە دەشــێ بگوترێــت ئــەم ئایینــە لــە ماوەیەکــی دیاریکــراودا 
ــە  ــی زەردەشــتی ب ــە ئایین ــەوە.« لەوانەی ــی ئێســتادا بڵاوبووبێت ــاوای ئێران ــە رۆژئ ل
ــە  ــە نێــو میدیــەکان و فارســەکاندا لایەنگرانــی بەدەســتهێنابێت، ئــەوەش ل زوویــی ل
کۆتایــی ســەدەی حەوتەمــی پێــش زاینــدا)55(. کۆتایــی ســەدەی حەوتەمــی پێــش 
زایــن دەکاتــە نزیکــەی پێنــج دەیــە پێــش روخاندنــی دەوڵەتــی میــد. پەیدابوونــی 
لایەنگــران بــۆ ئایینــی زەردەشــتی لــە مێــژووی بــەرەو کۆتایــی چوونــی دەســەڵاتی 
میدیــادا، ئەوەمــان پێدەڵێــت کــە ئاســان نیــە لــە ماوەیەکــی کورتــی کۆتایــی دەســەڵاتی 
ــی  ــە ئایین ــت و بووبێت ــادا داکوتابێ ــو میدی ــە نێ ــە رەگوڕیشــەی ل ــەم ئایین ــادا، ئ میدی

ــک.  ــەی خەڵ زۆرین

بێگومـان لـە نـاو تێکسـتەکانی ئایینـی زەردەستیشـدا، واتـە لـە یەسـنا و ڤیندیـدا و 
ویسپەرد و یەشت و گاتاکان و خوردە ئاڤێستادا، ناوی میدیا یان مادای بە شێوەی 
دیـارو لەبەرچـاو نەهاتـووە، هەرچەندە ئاشـکرایە کە کۆکردنەوەی تێکسـتەکانی ئەم 

ئایینـە لـە مێژوویەکـی درەنگتـرو لەسـەردەمی ساسـانیەکاندا بـووە.« ئـەو تۆمـارە 
بەڵگـەی  سـەرەتاییترین  کـە  دەکـەن  دروسـت  بـۆ  ئەوەمـان  مـاون،  کـە  کەمانـەی 
راسـتەوخۆی بوونـی ئایینـی زەردەشـتی لـە رۆژئـاوای ئێـران، ئـەو بەڵگانـەن کـە لـە 
نـاوە تایبەتیەکانـی بنەماڵـەی شـاهانەدا هاتـوون، کـە ئـەو ناوانـەش نـاوی بنەماڵـەی 
فارسە هەخامەنشیەکانە)56(. ئەمەش ئەوە نیشان دەدات کە پێش هەخامەنشیەکان 
بەڵگەی تۆمارکراوی متمانە پێکراوی ئەوتۆ نیە کە بیسـەلمێنێت ئایینی زەردەشـتی 
لـە ئاسـتی گشـتی یـان لـە ئاسـتی فراوانـدا لە سـەرزەمینی مادەکاندا پەیـڕەو کرابێت. 
هـاوکات ئـەم وتەیـە ئەوەمـان بـۆ دەردەخـات کە لە سـەردەمی هەخامەنشـیەکانەوە، 
ئایینـی زردەشـتی لـە سـنووری قەڵەمـڕەوی ئەم ئیمپراتۆرێتـەدا پەیڕەوکراوە. دیارە 
دەوڵەتـی  کـۆرش،  بەسـەرۆکایەتی  فارسـی  هەخامەنشـی  دەوڵەتـی  کـە  ئاشـکرایە 
میدیـای لـە سـەروەختی فەرمانڕەوایـی ئاسـتیاگی دوا پاشـای میـددا لەناوبـردووەو 
بـۆ  ئاماژەمـان  پێشـتریش  وەکـو  گرتووەتـەوەو  شـوێنی  هەخامەنشـی  دەوڵەتـی 
کـردووە، نـەک هـەر نووسـەران و توێژەرانـی ناکـورد سـنوورێکی ئەوتـۆ لـە نێـوان 
دەسـەڵاتی میدیـەکان و دەسـەڵاتی هەخامەنشـیەکاندا دانانێـن و دووەمیـان وەکـو 
درێژکـراوە یـان جێگـرەوەی یەکەمیـان دادەنێـن، بەڵکـو زۆرێک لە مێژوونووسـان و 
خەڵکـی کوردیـش هەمـان روانینیـان هەیـەو تەنانـەت جۆرێـک لـە شـانازیکردنیش بـە 
کـۆرش و دەسـەڵات و تواناکانیـەوە لای کـورد هەسـت پیدەکرێـت.« سـەرەتاییترین 
بـەرواری رەهـای – دەقەکانـی زەردەشـتی- لـە زمانـە ئێرانیەکانـدا دەگەڕێتـەوە بـۆ 
سـەردەمی دەسـەڵاتی داریوشـی گـەورەی پاشـای هەخامەنشـی )522 بـۆ 486ی 
پێش زاین(. چوونە سـەر کورسـی دەسـەڵاتی دارویش لە نووسـراوەکانی ئیامی و 
بابلی و نووسـراوی فارسـی کۆن لەسـەر تاشـەبەردی بێسـتون لە سـنووری میدیا 
تۆمـار کـراوە )هویسـی- 57(. ئـەوە ئاشـکرایە کـە ئامۆژگارییەکانـی زەردەشـت و 
دەقەکانـی ئایینـی زەردەشـتی بـە هەمـوو بەشـەکانی ئاڤێسـتاوە بەشـێوەی زارەکـی 
گواسـتراونەتەوەو هەتـا دوا قۆناغـی دەسـەڵاتی ساسـانیەکان تۆمارنەکـراون. بـەڵام 
پێدەچێـت لـە تۆمـاری بابلـی و ئیامیـدا هەرچـۆن دەرکەوتنـی داریـوش و روخاندنی 
ئاسـتیاکی دوا پاشـای میدیـاو گواسـتنەوەی دەسـەڵات لـە بنەماڵـەی فەرمانـڕەوای 
مادەوە بۆ بنەماڵەی هەخامەنشـی باسـکراوە، هەروەها دەشـێ پەیڕەوکردنی ئایینی 
زەردەشـتی و تـا ئەندازەیـەک شـوێن و پێگـەو سـروتەکانی ئایینەکـەش باسـکرابێت.

بێگومــان هەرچــۆن گەیشــتنی ئایینــی زەردەشــتی بــەو جوگرافیایــەی کــە ئێســتا 
پێــی دەگوترێــت رۆژئــاوای ئێــران، یــان ئــەوەی پێشــتر ســنووری قەڵەمــڕەوی 
دەوڵەتــی میدیــا بــووە، تەمومژاویــە، بەهەمــان شــێوە مێــژووی لــە دایکبــوون و 
شــوێنی لە دایکبوونی زەردەشــتیش وەکو پەیامبەری ئایینەکە دیســان تەمومژاویە. 
ئەویــش لــەو روانگەیــەوە نــە ســاڵێکی دیاریکــراو و نــە شــوێنێک بــۆ لــە دایکبوونــی 
هەیــە کــە مایــەی لەســەر رێکەوتــن و دانپێدانانــی ئەوانــە بێــت کــە باســی ســاڵ 
و شــوێنی لــە دایکبوونــی ئەویــان کــردووە. واتــە ســاڵ و شــوێنی لەدایکبوونــی 
ــی  ــە« دەرکەوتن ــی پێیوای ــد نیول ــە. گران ــا ڕوون زەردەشــت هێشــتا تەمومــژاوی و ن
زەردەشــت دەگەڕێتــەوە بــۆ نــۆ ســەد ســاڵ پێــش زایــن. هەروەهــا بــراون دەڵێــت: 
زەردەشــت لەگــەڵ کــۆرش هاوچــەرخ بــووە، یــان کەمێــک پێــش ئــەو ژیــاوە. واڵتــەر 
هینتــس دەڵێــت: زەردەشــت 630 ســاڵ پێــش زایــن لــە دایکبــووە. هنینــگ دەڵێــت: 
زەردەشــت 600 ســاڵ پێــش زایــن لــە دایــک بــووە. هیرتســفیڵد زەردەشــت بــە نــەوەی 
ــاژەی  ــە دروســتی ئام ــام ئیشــتیل ب ــا ئیلتیه ــت)58(. هەروەه کچــی ئاســتیاک دادەنێ
ــەوە کــردووە کــە ســاڵی بەدنیاهاتنــی زەردەشــت 598ی پێــش زاینــەو ســاڵی  بــۆ ئ
ــی  ــی ئایین ــووە. هەروەهــا زادســپێرم کاتــی دەرکەوتن ــی ب مردنــی 521ی پێــش زاین
زەردەشــتی تاکــو هێرشــی ئەســکەندەر بــە 300 ســاڵ دەخەمڵێنێــت. زەردەشــت لــە 

ــاوە)59(.  ــن ژی ــۆ 583ی پێــش زای 660 ب

ئەوە ئاشکرایە کە تێکستەکانی ئایینی زەردەشتی بە هەموو بەشەکانیەوە لەژیر 
ناوی ئاڤێستادا کۆدەبنەوەو ئەویش مێژووی دەرکەوتنی دیار نیەو واش پێدەچێت 
مێـژووی دەرکەوتنـی بەشـەکانی هـاوکات نەبێـت، بـەڵام لەگـەڵ ئەوەشـدا ئاڤێسـتا لە 
ژێر دوو ناودا پۆلێن دەکرێت ئاڤێسـتای کۆن و ئاڤێسـتای نوێ. ئاڤێسـتای کۆن بە 
زارەکـی بڵاوبووەتـەوەو دەمـاودەم هاتووە، بۆیە ئاسـاییە کـە دەقەکانی وەکو خۆی 
نەمابێـت و گۆڕانـکاری بەسـەردا هاتبێـت. ئاشکراشـە کـە دەرکەوتنـی ئاڤێسـتا لـە 
پێـش زەردەشـتەوەیە، هەرچەنـدە بۆچوونـی لەوجـۆرەش هەیـە کـە هاوکاتـن، بـەڵام 
ئـەوەی وەکـو بەڵگـەی بەهێـز دەهێنرێتـەوە بـۆ سـەلماندنی دەرکەوتنـی دەقەکانـی 
ئاڤێسـتا لـە پێـش زەردەشـتدا، ئەوەیـە کـە نـاوی زەردەشـت لـەو دەقانـەدا نەهاتووە. 
بۆیـە لێـرەدا ئـەو پرسـیارە سـەرهەڵدەدات: ئایـا دەشـیت پەیامێـک بـۆ پەیامبەرێـک 
هاتبیـت، بـەڵام لـە دەقەکانـی ئـەو پەیامـەدا نـاوی ئـەو پەیامبـەرە نەهاتبێـت.« ئایـا 

ئاڤێسـتا هیـچ بەڵگەیەکـی بڕواپێکـراوی تێدایـە پەیوەسـت بـەو شـوێنە راسـتەقینەی 
کـە زەردەشـتی لـێ ژیـاوە؟ ئایـا وەکـو کـەس لـە گاتاکاندا ناوی ئەو شـوێنە هاتووە؟ 
وەڵامەکـە بـە نەخێـر دەدرێتـەوە)60(. تەنانـەت سـەبارەت بـە شـوێنی لەدایکبوونـی 
زەردەشـت کۆدەنگیەکـی متمانـە پێکـراو نابینرێـت.« نووسـەرانی گریک ئاشـنای ئەو 
زانیاریـی- نەریـت- انـەن کـە بەپێـی ئـەوان زەردەشـت لـە باکتریـا دەرکەوتـووە. لـە 
لایەکـی تـرەوە ئـەو زانیارییانـەی لـە نووسـراوە- کتێبـە- پەهلەویەکانـدا پارێـزراون، 
باسـی ئـەوە دەکـەن کـە زەردەشـت یـان لـە ئازەربایجـان یـان لـە شـوێنێک بەنـاوی 
)ڕەی( لـە میدیـا لـە دایکبـووە. بـۆ پێکـەوە گونجاندنـی ئـەم دوو بۆچوونـە، هەندێ لە 
نووسـەران دەڵێـن ڕەی لـە ئازربایجانـە. ئـەوەش لەگـەڵ جوگرافیـای بەڕێوەبەرێتـی 
ساسـانیەکاندا ناگونجێـت. واش دادەنرێـت کـە لەوێـوە دواتـر زەردەشـت چووبێـت 
بـۆ سیسـتان)61(. ئـەم بوچوونـە جیاوازانـە ئـەوە نیشـان دەدەن کـە نـە سـاڵ و نـە 
شـوێنی لـە دایکبوونـی زەردەشـت بـە تـەواوی دیـاری نەکـراون و جیـگای گومانـن. 
تەنانـەت بۆچوونـی لەوجـۆرە هەیـە کـە زەردەشـت نزیکـەی شـەش هـەزار سـاڵ 
پێـش زایـن لەدایکبووبێـت و ژیابێـت.« گروپێـک لـە نووسـەران باسـی ئـەوە دەکـەن 
کـە زەردەشـت پێـش شـەش هـەزار سـاڵ ژیابێـت، دیۆجینیـس دەڵێـت بەپێـی قسـەی 
هێرمـۆدۆرۆس زەردەشـت پێنـج هـەزار سـاڵ پێـش جەنگـی تـەروادە ژیـاوە )جەنگی 
تـەروادە 1200 سـاڵ پێـش زایـن بـووە(، بەوپێیـە زەردەشـت 6200 سـاڵ پێـش زایـن 
ژیاوە. پلوتارک پشـتگیری ئەم بۆچوونە دەکات)62(. لەبەرامبەردا ئەلبیرونی کە لە 
نێـوان سـاڵانی )973 بـۆ 1048( ژیـاوە دەڵێـت: لە دەرکەوتنی زەردەشـت هەتا هاتنی 
ئەسـکەندەر 258 سـاڵە، واتـە دەرکەوتنـی زەردەشـت سـاڵی 588ی پێـش زاینـە)63(. 
هەرچەنـدە نازانرێـت مەبەسـت لـە دەرکەوتنـی زەردەشـت ئایـا لـە دایکبوونیەتی یان 
دەرکەوتنیەتـی وەکـو پەیامبـەر، بـەڵام ئـەو مێـژووەی کـە ئەلبیرۆنی لـە دەوروبەری 
سـاڵی هـەزاری زاینیـدا دیـاری کـردووە زیاتر نزیکە لـەو بۆچوونانەی کە پێیان وایە 
زەردەسـت لـە سـەدەی حـەوت و شەشـەمی پێـش زاینـدا ژیـاوە. ئـەوەش ئاشـکرایە 
کە ئاڤێسـتا زانیاری راسـت و دروسـت نە لەسـەر سـاڵی لە دایکبوون و نە لەسـەر 
شـوێنی لـە دایکبوونـی زەردەشـت و نـە لەسـەر شـوێنی درەکەوتنـی ئایینەکـە یـان 
ئاڤێسـتا پێشـکەش نـاکات. ئەمـەش هۆکارێکـە بـۆ ئـەوەی بۆچوونـی جۆراوجـۆرو 
تەنانـەت دژ بەیەکیـش سـەبارەت بـە ژیانـی زەردەشـت و شـوێنی دەرکەوتنـی خۆی 

و کاتـی دەرکەوتنیئایینەکـەو پەیڕەوکـەران و بڵاوبوونـەوەی هەبێـت.

ــە  دیــارە ئــەوە ئاشــکرایە کــە ئاییــن و ئەفســانە تێکــەڵاوی یەکتــرن و زۆرێــک ل
ــان  ــاڵ و ئەندیشــەو ئەفســانەدا جێگای ــە چوارچێــوەی خەی ــا ل بنەماکانــی ئاییــن تەنی
ئایینــی زەردەشــتیش وەکــو زۆرینــەی  بــۆ  ئــەم بۆچوونــە  بێگومــان  دەبێتــەوە. 
تــر راســتە.« بەپێــی نەریتــی زەردەشــتی، زەردەشــت پەیامبەرێکــی  ئایینەکانــی 
کۆنــی ئێرانــی بــووە، لــە ســەدەی حەوتــەم و شەشــەمی پێــش زاینــدا ژیــاوە. شــوێنی 
ــاوای  ــوری رۆژئ ــە باک ــووە وات ــن- ب ــای ئەترۆپاتی ــی ئازربایجــان- میدی لەدایکبوون
میدیــا. باوکــی پورشاســنا لــە بنەماڵــەی ســپێتاما بــووە، دایکــی دۆگدهۆڤــا لــە خێڵــی 
هڤۆگڤــا بــووە. لەبــارەی دایکیــەوە دەگوترێــت لــە تەمەنی پانزە ســاڵیدا بــە پاکیزەیی- 
ــی زەردەشــت  ــی لەدایکبوون ــە چۆنێت ــووە)64(. ســەبارەت ب ــە کچی-زەردەشــتی ب ب
ئــەوەی  لەبــری  دایکبــووە،  لــە  پێکەنینــەوە  بــەدەم  زەردەشــت  دەڵێــت:  دینــگارد 
بــەدەم گریانــەوە لەدایــک ببێــت)65(. جگــە لــەوە بەپێــی زانیارییــەکان« زەردەشــت 
ــە دە  ــەوەی پەیامەکــەی و ل ــە بڵاوکردن ــی 30 ســاڵیدا دەســتی کــردووە ب ــە تەمەن ل
ســاڵی دوای ئــەوەدا توانیوێتــی تەنیــا مایدیۆمــای ئامــۆزای بــڕوا پێبهێنێــت )یەســنای 
لــە لایــەن ئاهورامــەزداوە رێــگای  بــڕوای وابــوو  9-51(. هــەروەک زەردەشــت 
ــەو ئەفســانانەی  ــان ئ ــە هەم ــکات.)66(. وات ــاش ب ــی ب ــۆ ئایینێک ــەواز ب ــدراوە بانگ پێ
ــان  ــرو هــەوڵ و کۆششــی پەیامبەرەکانی ــی ت ــە ئایینیەکان ــی پەیام ــی هاتن ــۆ چۆنیت ب
بــاس دەکرێــت، بــە تایبەتــی پەیامبــەران ئیبراهیــم و موســا و عیســا و تەنانــەت 
پەیامبــەری ئیســامیش، بــۆ زەردەشــتیش بــاس دەکرێــت. ئەمــەش ئــەو راســتیە 
دووبــارە دەکاتــەوە کــە ســەرچاوەی هەمــوو ئایینــەکان ئەگــەر بــە تەواویــش یــەک 
نەبــن، ئــەوا زۆر نزیکــن لەیەکــەوەو ئەوەشــی کــە زیاتــر نزیکیــان دەخاتــەوە لــە 
یەکتــر باڵادەســتی رەگەزەکانــی ئەفســانەو کارکردنــی خەیاڵــی قــوڵ و بەربــڵاوە 
لــە ئەفراندنــی کــەش و هەوایەکــدا کــە پێویســتە بــۆ دەرکەوتــن و کارکــردن و 

بڵاوبوونــەوەو ئامادەبوونــی ئاییــن.

بێگومــان ئاشــکرایە کــە پەیامبەرانیــش مــرۆڤ بــوون و هەمــان هەســت و توانــاو 
لێهاتوویــی مرۆڤیــان هەبــووە، بــەڵام دیــارە لــە ئاســتێکی بــاڵادا، هەربۆیــە ئاســاییە 
کــە ئەوانیــش مانــدوو بــوون و بێــزار بــوون و هەندێجــار بــێ ئومێدیــش ڕووی 
تێکردبــن لــە گەیاندنــی پەیامەکانیانــدا، کاتێــک وەڵامدانــەوەی خەڵــک بــۆ پەیامەکانیان 
نــەک وەکــو پیویســت نەبووبێــت، بەڵکــو دژایەتیــش کرابێــت. بــۆ نموونــە نــوح هێنــدە 

لــە میلەتەکــەی بێــزار دەبێــت پەنــا بــۆ خواوەنــد دەبــات تۆڵەیــان لــێ بکاتــەوە. 
بەهەمــان شــێوە زەردەشــتیش کاتــێ خەڵــک ئامادەیــی ئــەوەی نابێــت بچیتــە ســەر 
بیروباوەڕەکــەی، مانــدوو دەبێــت و بیــزاری خــۆی دەردەبڕێــت.« کاتــێ زەردەشــت 
بــۆ چ ســەرزەمینێ  دەڵێــت:  مــەزدا دەکات و  ئاهــورا  بــۆ  هــاوار  دەبێــت  بێــزار 
رابکــەم؟ ئــەوان منیــان لــە بنەماڵــەو تیرەکــەم کــردە دەرەوە. ئــەو کۆمەڵــەی کــە مــن 
پەیوەندیــم پێیانــەوە کــردووە، قەناعەتیــان بــە مــن نیــە. فەرمانــڕەوا فێڵبازەکانــی ئــەم 
ــەم-  ــت بک ــا مــن چــۆن رازی ــرو زان ــە، ســەروەری ژی ــن نی ــە م ــان ب ــە قەناعەتی خاک
ــی زەردەشــت و  ــەوە دەردەخــەن کــە هاتن ــە ئ ــەم زانیارییان یەســنای 1-46-)67(. ئ
بڵاوکردنــەوەی ئایینەکــەی کارێکــی ئاســان نەبــووەو بــێ بەربەســت و گیروگرفــت 
تێپــەڕ نەبــووە. لــە لایــەک میلــەت بــە ئاســانی بڕوایــان پــێ نەکــردووە، لــە لایەکــی 
تــرەوە وەکــو خــۆی دەڵێــت دەســەڵاتدارانی فێڵبــاز بــە داواکاری و ئامۆژگارییەکانــی 

ئــەو رازی نەبــوون. 

ــە. یەکــەم، ئەگــەر  ــەم دوو خاڵەی ــەم باســەی ئیمــە گرنگــە ئ ــۆ ئ ــەوەی ب ئێســتا ئ
ئــەو بۆچوونــە راســت بێــت کــە زەردەشــت لــە ســەدەی حەوتــەم و سەشــەمی 
پێــش زاینــدا ژیابێــت و لــە ســەرزەمینی یــان لــە قەڵەمــڕەوی میدیــادا بووبێــت، 
ــەو و  ــە ســەر ئایینەکــەی ئ ــەو خەڵکــەی کــە رازینەبــوون بچن ــەوا دەردەکەوێــت ئ ئ
بەئاســانی بڕوایــان پێــی نەهێنــاوە میدیــەکان بــوون. دووەم، ئــەو فەرمانڕەوایانــەی 
کــە ئــەو بــە فێلبــازو ملهــوڕ باســیان دەکات، دەســەڵاتدارانی دەوڵەتــی میدیــا بــوون. 
ئــەم خەڵکــەو چــۆن  ئایینــی  بووبێتــە  ئایینــی زەردەشــتی  دەبــێ چــۆن  کەواتــە 
ــەوەی  ــەکان پەیڕەوکــەری ئایینــی زەردەشــتی بووبــن؟ ئەمــە بێجگــە ل دەبێــت میدی
کــە زۆرینــەی بەڵگــەکان ئەگــەری زەردەشــتیبوونی میدیــەکان نــەک بەتــەواوی 
ــر  ــەوە، گومانێــک کــە زیات ــەواودا دەیهێڵن ــی ت ــەردەم گومان ــە ب ناســەلمێنن، بەڵکــو ل
دڵنیایــی لــە زەردەشــتینەبوونی ئــەوان نیشــان بــدات. هــەروەک زۆرینــەی بەڵگــەکان 
پشــتگیری ئــەوە دەکــەن و ئــەوە دەردەخــەن کــە لــە نیــوەی دووەم و بــەرەو کۆتایــی 
چوونی دەســەڵاتی میدیەکاندا ئایینی زەردەشــتی گەیشــتووەتە ســەرزەمینی میدیاو 
دەشــێت کەســانێک بووبنــە پەیڕەوکــەری ئــەو ئایینــە، بــەڵام دیــارە یەکــەم ئایینەکــە 
نەبووەتــە ئایینــی هەمــوو خەڵــک، دووەم نەبووەتــە ئایینــی فەرمــی دەوڵــەت. ئەمــەش 
گریمانــەی زەردەشــتیبوونی میدیــەکان تەنیــا لــە ســنووری گریمانەیەکــی لاوازدا 

دەهێڵێتــەوە و لەســەر بنەمــای لێکدانــەوەی بۆچــوون و زانیارییــەکان و دەرکەوتنــی 
پەیامەکــەو مێــژووی لــە دایکبوونــی پەیامبەرەکــەی و دەرکەوتنــی وەکــو پەیامبــەر، 

ــەکان ناســەلمێندرێت.  ــەواوی میدی زەردەشــتیبوونی ت

ســەبارەت بــەوەی کــە ئایینــی زەردەشــتی هەڵوێســتی چــۆن بــووە بەرامبــەر 
بــە ئایینــی پێشــتری میدیــەکان کــە زیاتــر میترایــی بــوون، یــان شــوێنکەوتووی 
ــو مەجوســیش  ــری وەک ــی ت ــارە شــوێنکەوتووی ئایینان ــوون؟ دی ــرای ب ــی میت ئایین
هەبــوون، بــەڵام ناشــێت ڕووبەرێکــی فراوانیــان داگیــر کردبێــت. پێشــتر باســی 
ئەوەمــان کــرد کــە میترایــی ئایینێکــی میتافیزیــک نەبــووەو بــڕوای بــە شــاراوەو 
نادیــارو هێــزی ســەروی سروشــت نەبــووە، بەڵکــو لــە راســتیدا ئــەم ئایینــە جۆرێــک 
بــووە لــە گرێبەســتی کۆمەڵایەتــی.« نــاوی ئاســایی میتــرا لــە ئاڤێســتادا بەشــێوەیەکی 
ســەلمێنراو مانای جۆرێک لە رێکەوتن، پەیماننامە یان گرێبەســت دەگەیەنێت)68(«. 
ئەمــەش بــە زمانــی ســەردەم ئــەوە دەگەیەنێــت کــە ئــەم ئایینــە بێجگــە لــەوەی کــە 
ئایینێکــی زەمینــی بــووە، ئایینــی رێکخســتنی کۆمەڵــگاو بەڕێوەبردنــی کۆمەڵــگا بووە. 
توێــژەری هاوچەرخــی ئێرانــی زەکەریــای قــادری بــە زانیــاری زۆرو بــە پێداگــری 
زۆرەوە ئــەوە رەتدەکاتــەوە کــە میدیــەکان شــوێنکەوتووی هــەر ئایینێکــی تــر بووبــن 
بێجگــە لــە ئایینــی میترایــی، تەنانــەت باســی ئــەوەش دەکات کــە میترایــی و میدیایــی 
دووانەیەکــی لێــک جیانەکــراوەن و هەوڵــی ئایینــی زەردەشــتی ئــەوە بــووە کــە ئــەم 
دووانەیــە لەیەکتــر جیابکاتــەوەو خــۆی شــوێنی ئایینــی میتــرا بگرێتــەوە. کاتێ ئەوەی 
راســتەوخۆ بــۆ فەراهــەم نەبــووە، هەوڵــی تێکەڵاوکردنــی بنەمــاو پرینســیپەکانی 
ــەم  ــەوە ه ــەو رێگای ــدا داوەو ل ــی میترای ــاو پرینســیپەکانی ئایین ــەڵ بنەم ــی لەگ خۆی
زیانــی بــە ئایینــی میترایــی و هــەم بــە میدیەکانیــش گەیانــدووە، چونکــە هەوڵیــداوە 
میدیــەکان لــە میلــەت و پێکلهاتەیەکــی سروشــت پەرســتەوە بکاتــە پێکهاتەیەکــی 

میتافیزیــک پەرســت یــان نادیــار پەرســت.

لەبــاڕەی دەرکەوتــن و رۆڵــی ئایینــی زەردەشــتیەوە لــە قەڵەمــڕەوی میدیــادا ئــەم 
توێــژەرە هاوچەرخــە ئێرانیــە دەڵێــت: دینــی زەردەشــت لــە دەوروبــەری 600 ســاڵ 
پێــش زایــن بــە دەســتی کەســایەتی مێژوویــی زەردەشــت بنیــاد نــراوە. زەردەشــت 
بــە بینینــی ئایینــی میترایــی مــادەکان وێنــەو خەیاڵــی دونیــای شــەڕ لــە بیــرو هزریــدا 
ــە دروســتکردنی سیســتێمی  ــرا، ب ــەری میت ــە بەرامب ــەوە ل ــت. لەبەرئ دروســت دەبێ

دینــی خــۆی. وێنــەی دنیــای چاکــی و ئەهورامــەزدای دروســت کــرد)69(. لێــرەدا ئــەم 
توێــژەرە بــە دڵنیاییــەوە باســی ئــەوە دەکات کــە مێــژووی دەرکەوتنــی زەردەشــت 
لــە دەوروبــەری 600 ســاڵ پێــش زاینــدا بــووە. ئــەم بۆچوونــەش لەگــەڵ بۆچوونــی 
زۆربــەی توێژەرانــی بــواری زەردەشتناســی و میدیاناســی دا یەکدەگرێتــەوە. بەپێــی 
ئــەم بۆچوونــەش بنیادنانــی ئایینــی زەردەشــتی دەکەوێتە دوا قۆناغــی فەرمانڕەوایی 
دەوڵەتــی میدیــاوە، چونکــە ئاشــکرایە دەوڵەتــی میدیــا لــە ســاڵی 550ی پێــش زاینــدا 
لەســەر دەســتی کۆرشــی هەخامەنشــی و بــە پســتگیری موغــەکان و نەجیبزادەکانــی 
ــەوە.  ــراو دەوڵەتــی هەخامەنشــی شــوێنی گرت ــۆ پشــتگیری کــۆرش، روخێن ــا ب میدی
ــە دوای دەرکەوتنــی ئایینــی زەردەشــتی دەوڵەتــی  ــەوە دەگەیەنێــت کــە ل ئەمــەش ئ
میدیــا هێنــدە لــە دەســەڵاتدا نەماتــەوە. ئەمــەش لــەو راســتیە نزیکمــان دەکاتــەوە کــە 
ــە  ــە نوێی ــەم ئایین ــادا ئ ــی میدی ــی دەوڵەت ــی تەمەن ــەی کۆتای ــەو مــاوە کورت ناشــێت ل
توانیبێتــی جــێ پێــی خــۆی لەنــاو میدیەکانــدا بچەســپێنێت، هەرچەنــدە ئەگــەری ئــەوە 
ــە ئاســتی  ــە ب ــدا ئایینەک ــاو مادەکان ــە ن ــد ل ــی می ــی دەوڵەت ــە دوای روخاندن ــە ک هەی
جیــاواز پەیــڕەو کرابێــت، بــەڵام لەبــەر ئــەوەی دەوڵەتــی میدیــا بوونــی نەمــاوە بــە 
تایبەتــی میدیــای گــەورە، بۆیــە گریمانــەی ئــەوەی کــە میدیــەکان بەگشــتی بووبــن بــە 

شــوێنکەوتووی ئایینــی زەردەشــتی ئەگەرێکــی لاوازە.

ئایــا ئایینــی زەردەشــتی وەکــو هــەر پەیامێکــی ئایینــی تــر، ویســتوویەتی لــە 
ســنووری میدیــادا بوونــی خــۆی بســەلمێنێت، یــان بــە دەربڕینێکــی تــر ئامانجــی 
ئــەم ئایینــە چــی بــووە و بۆچــی زەردەشــت ویســتوویەتی ئایینەکــەی خــۆی لــە 
ڕووبــەری میدیــا یــان لــە ڕووبــەری شــوێنکەوتووانی ئایینــی میترایــدا بڵاوبکاتــەوەو 
بیچەســپێنێت؟ ئایــا ویســتوویەتی دژایەتــی ئایینــی میتــرا بــکات و جێــگای پــێ لــەق 
بــکات و لــە کۆنەســتی کۆمەڵایەتــی میدیەکانــدا بیســڕێتەوە؟ ئەگــەر ئامانجێکــی 
لەمجــۆرە لــە ئــارادا بــووە، ئایــا هۆکارەکــەی چــی بــووە؟ لــەم ڕووەوە جارێکــی 
ئامانجــی  لەســەر  ئــەو  روانینــی  و  قــادری  زەکەریــا  بــۆ لای  دەگەڕێینــەوە  تــر 
ئایینــی زەردەشــتی بەرامبــەر بــە ئایینــی میترایــی و میدیــس دەخەینــە ڕوو. ئــەم 
ــردن و دژ  ــە ئامانجــی دژایەتیک ــی زەردەشــت ب ــدا دین ــە بنەڕەت ــت: ل ــژەرە دەڵێ توێ
ــی زەردەشــت هەمــان  ــە ئەهریمەن ــووە. مەبەســت ل ــی دروســت ب ــی میترای ــە ئایین ب
میتــرا بــووە، مەبەســت لــە دێــوی زەردەشــت هەمــان دشــۆ یــان خوداکانــی مــاد 

ــووە)70(.  ــادەکان دروســت ب ــەڵ م ــە دژایەتیکــردن لەگ ــداد ل ــا ڤەندی ــووە. هەروەه ب
ــە بەرنامــە  ــەوە نیشــان دەدات کــە ئایینــی زەردەشــتی ب ــن ئ ــرەدا دەیبینی ئەمــەی لێ
ــەوە راســتە هــەر  ــرا دروســت کــراوە. ئ ــی میت ــی ئایین ــۆ دژایەتیکــردن و روخاندن ب
ئایینێکــی نــوێ دەرکەوتبێــت یــان ســەریهەڵدابێت، ئاییــن یــان ئایینەکانــی پێــش خــۆی 
رەتکردۆتــەوەو لەســەر بنەمــای بــە ناتەواودانــان و خــراپ دانــان و بــێ ســوود دانــان 
و لــە رێــگای راســت لادەر وەســفی ئایینەکانــی پێــش خۆیــی کــردووەو لــەم رێگایــەوە 
هەوڵیــداوە شــوێنکەوتووانی ئایینــی پێشــتر هەڵگێڕێتــەوەو بیانکاتــە شــوێنکەوتووی 
خــۆی. دیــارە لــەم روانگەیــەوە ئایینــی زەردەشــتیش هەمــان کاری کــردووە. هەڵبــەت 
بێزاربوونی زەدەشــت دوای ئەوەی لە ماوەی دە ســاڵدا تەنیا توانیوێتی یەک کەس 
بکاتــە بــڕواداری خــۆی، ئەویــش ئامۆزاکــەی بــووە، دەشــێت تێڕوانینێکــی توونــدو 
زیاتــر دوژمنکارانــەی لای زەردەشــت بەرامبــەر بــە کۆمەڵــگای میدیــا لادروســت 
ــەت  ــووە. هەڵب ــەو نەگرت ــی ئ ــۆ ئامۆژگارییەکان ــان ب ــە ئاســانی گوێی ــە ب ــت، ک کردبێ
دەشــێ وەهــاش لێکبدرێتــەوە کــە زەردەشــت ئــەو سەرســەختیەی کۆمەڵــگای میدیــاو 
رەتکردنــەوەی پەیــام و ئامۆژگارییەکانــی ئــەوی خســتبێتە ئەســتۆی ئایینــی میترایی، 
کــە بەجۆرێــک لــە دڵ و دەروونــی مادەکانــدا چەســپاوە، بــە ئاســانی دەســتبەرداری 
نابــن. دەشــێت لــە ئەنجامــی ئەمــەدا، زەردەشــت وەکــو دوژمنێکــی سەرســەخت دژی 
ئایینــی میترایــی وەســتابێت و هەمــوو هەوڵێکــی دابێــت بــۆ شــلۆقکردنی و روخاندنی. 

بــەڵام ئایــا تــا چەنــد لــەم ڕووەوە ســەرکەوتوو بــووە؟ 

بێگومــان ئاییــن لــە ڕووبــەری رۆحــدا کاردەکات و دەبێتــە بەشــێک لــە کۆنەســتی 
گشــتی کۆمەڵــگا، بۆیــە مامەڵــە کــردن لەگەڵیــدا کارێکــی ســەختەو ســڕینەوەی ئەوەی 
ــە ڕووبــەری رۆح و کۆنەســتدا جێگیــر دەبێــت و دەچەســپێت کارێکــی ئەســتەمە.  ل
ــان دراوە،  ــی بڵاوکردنەوەی ــەوە هەوڵ ــگای مژدەبەرەکان ــە رێ ــەکان ل ــەی ئایین زۆرین
ئــەوەی دیــارە ئایینــی ئیســام جیــاواز لــە ئایینەکانــی تــر لــە رێــگای هێــزو داگیرکاری 
بــە پشــتی ســوپای فەتــح بڵاوکراوەتــەوەو بوونــی هێــزو ســوپای فەتحیــش  و 
بڵاوکردنــەوەی  لەبــەردەم  رێگربــوون  بەربەســتانەی  ئــەو  هەمــوو  وایکــردووە، 
ئایینەکــەدا بــە ئاســانی تەخــت بکرێــن و لەناوببرێــن. بــۆ ئایینــی زەردەشــتی باســی 
ســوپاو هێــز لــە ئــارادا نیــە، بــەڵام گومانــی تێــدا نیــە کــە دژایەتیکردنــی ئایینەکانــی 
پێشــترو بــە تایبەتــی ئایینــی میترایــی هەبــووە، چونکــە ئەگــەر زەردەشــت دژایەتــی 

ئایینــی میترایــی نەکردبێــت و هەوڵــی بــۆ خراپنیشــاندان و بــێ ســوود نیشــاندان و 
ــی خەڵکــی شــوێنکەوتووی  ــە نەدابێــت، چــۆن دەیتوان ــەو ئایین ــی ئ ــێ گەوهەرکردن ب
ئــەو ئایینــە هەڵبگێڕێتــەوەو بیانکاتــە بــڕواداری خــۆی. بۆیــە لــەم ڕووەوە دەتوانرێــت 

بگوترێــت بۆچوونەکــەی زەکەریــا قــادری لــە شــوێنی خۆیدایــە.

بەپێـی قسـەی ئـەم توێـژەرە زەردەشـت کاتـێ بـۆی دەرکەوتـووە کـە ناتوانێـت 
بـۆ  هەوڵدانـی  و  دژایەتیکـردن  بـە  درێـژەدان  لەبـری  لەناوببـات،  میتـرا  ئایینـی 
رێـگای  ئەویـش  کـە  لەبەرگرتـووە،  تـری  رێگایەکـی  ئایینـە  ئـەو  شکسـتپێهێنانی 
ریککەوتنـە، بـەڵام بـە ئامانجـی گۆڕینـی بنەمـاو پرینسـیپەکانی ئایینـی میترایـی و 
شـوێنگرتنەوەیان بـە بنەمـاو پرینسـیپەکانی ئایینی زەردەشـتی. لـەم ڕووەوە دەڵێت: 
لـە دوای ئـەوەی کـە زەردەشـت بـۆی دەرکـەوت کە بـە تەواوی توانانـی لەناوبردنی 
میتـرای نیـە، زۆرینـەی واتاکانـی میتـرای قبـوڵ کـرد، بـەڵام لـە هەمـان کاتـدا واتـاو 
واتایەکـی رۆحـی  و  گـۆڕی  فرەوەشـی  مانـای زەوینـی  واتـاو  گـۆڕی،  ناوەرۆکـی 
میتافیزیکـی بـە بـەردا کـرد. لـە جێـگای میتـرا هۆمنـەی هەڵبـژارد. سـەرەڕای ئـەوەی 
کـە زەردەشـت بـۆ دژایەتیکردنـی میتـرا/ مـاد دەرکـەوت و مادەکانـی بەنـاوی ئـاژی 
دهـاک، میتـرای بـە ئەهریمـەن ناسـاند، کەلتـورو زمانـی مـاد/ میتـرای داگیرکـرد)71(. 
بێگومـان لـەم قسـەیەی سـەرەوەدا دەردەکەوێـت کـە زەردەشـت زیرەکانـە هەوڵـی 
بـێ ناوەرۆککردنـی ئایینـی میتـرای داوە، تـا بـە ئاسـانی بتوانێـت شـوێن پێـی خـۆی 
بکاتـەوەو لـەو رێگایـەوە کـە دروسـتکردنی بۆشـاییە لـە بوونـی تاکەکانـدا جێـگا بـۆ 
ئاراسـتەکردنی پەیامەکـەی خـۆی بـۆ ئـەو بۆشـاییە خـۆش بـکات، کـە لـە ریـگای 
شـێوە  ئـەم  پێدەچێـت  کـرد.  دروسـتی  میتـراوە  ئایینـی  ناورۆکـی  مانـاو  گۆڕینـی 
کارکردنـەش شـێوەیەکی هێمنـی بەخـۆوە گرتبێـت و لای زۆرینەی ئەوانەی بڕوایان 
بـە زەردەشـت و پەیامەکـەی کـردووەو بـوون بـە زەردەشـتی، وادەرکەوتـووە کـە 

جیـاوازی ئەوتـۆ لـە نێـوان ئایینـی میترایـی و ئایینـی زەردەشـتیدا نیـە. 

وەکو ئەوەی لە سـەرچاوەکاندا دەبینرێت و ئاماژەمان بە زۆرێک لەو بەڵگانەدا 
کە باسـی ئەوە دەکەن زەردەشـت لە سـەر زەمینی مادەکاندا دەرکەوتووەو ژیاوەو 
هـەر لەوێـش دەسـتی بـە بڵاوکردنـەوەی ئامۆژگارییەکانـی کـردووە. ئاڤێسـتا وەکـو 
کتێبـی تێکسـتەکانی زەردەشـت بـە زمانـی ئاڤێسـتا دەمـاودەم گواسـتراوەتەوەو تـا 
ئـەو کاتـەی تۆمارکـراوە، گۆرانـکاری زۆری بەسـەردا هاتـووە، بـەڵام ئاشـکرایە کـە 



عەتا قەرەداخی

309

سیسـتێمی ئایینـی زەردەشـتی سیسـتێمێکی چەسـپاو بـووەو پرینسـیپ و بنەماکانـی 
ئایینەکـەش ڕووی گەشـی زۆری تێدایـەو بەتایبەتـی سـیانەی بیرکردنـەوەی چـاک، 
کرداری چاک، گوفتاری چاک، بنەمان بۆ دروستکردنی تاکەکەسی رێک و دروست، 
بنەمـای  بچەسـپێن  کۆمەڵگایەکـدا  هـەر  لـە  ئەگـەر  بنەمایـەش  ئـەم سـێ  هەروەهـا 
گەشـن بـۆ بنیادنانـی کۆمەڵگایەکـی تەندروسـت. بـەڵام دیـارە ئایینـی زەردەشـتی بـە 
تـەواوی لەسـەر زەمینـی میدیـادا نەچەسـپاوە، چونکـە لـە کۆتاییەکانـی دەسـەڵاتی 
دەوڵەتـی میدیـادا دەرکەوتـووە، هەروەهـا کۆسـپ و بەربەستیشـی لەبەردەمدا بووە 
کـە سـەرەکیترینیان ئایینەکانـی پێشـتر بـووە بـە تایبەتـی ئایینـی میترایـی. هـەروەک 
لـە دوای روخانـی دەوڵەتـی میدیـاو گواسـتنەوەی دەسـەڵاتی سـەر زەمینـی مـادای 
و پارسـوا بـۆ دەسـتی هەخامەنشـیەکان، ئایینـی زەردەشـتی خاسـێتی میدیاییبـوون 
لـە بـری  و ئـەو بنەمایانـەی میتراییـش کـە تێکـەڵاوی بـوون لـە دەسـت دەدات و 
زەردەشـتیەتی میدیـای دەبێتـە زەردەشـتیەتی هەخامەنشـی، یـان فارسـی. بێگومـان 
ئەوە ئاشـکرایە ئایین یان خۆی دەبێتە دەسـەڵات یان هەژموونی بەسـەر دەسـەڵاتدا 
دەبێـت. کەواتـە جێـگای خۆیەتـی بپرسـین: ئایـا ئایینـی زەردەشـتی لـە سـەروەختی 
هەخامەنشـیەکان و ئەشـکانیەکان و پاشـانیش لـە سـەردەمی ساسـانیەکاندا چـۆن 
بـووە، بەتایبەتـی لەسـەردەمی ئەمـەی دواییانـدا کـە بووەتـە ئایینی فەرمـی دەوڵەت؟ 

وەڵامـی ئـەم پرسـیارانە لێـرەدا بەجێدەهێڵیـن بـۆ بەشـی دواتـر. 

کــە  بــەو دەرئەنجامــەی  لــەم بەشــەدا گرنگــە گەیشــتنە  ئــەوەی  دەرئەنجــام: 
مــادەکان بەشــێوەیەکی ســەرەکی شــوێنکەوتووی ئایینــی میترایــی بــوون، ئەویــش 
ئایینــی میترایــی بــە نــاوەرۆک و گەوهــەری میدیاییــەوە کــە بریتــی بــووە لــە جۆرێــک 
ــووەو  ــچ بنەمایەکــی میتافیزیکــی نەب ــووەو هی ــی هەب ــای زەوین ــە گرێبەســت و مان ل
جیــاواز بــووە لــە میتــرای رۆمانــی و میتــرای ئێرانــی خۆرپەرســتی. هەرچەنــدە 
ئــەوە ئاشــکرایە کــە ئاییــن نابێتــە شــونای پێکهاتــەی ئیتنیکــی یــان نەتەوەیــی و 
خــۆ ئەگــەر شــتێکی لەوجــۆرەش ڕووبــدات ئــەوا ئەگــەری پێکهێنانــی پێکهاتەیەکــی 
داخــراوی رەگەزپەرســت چــاوەڕوان کــراوە. لێــرەدا دەبــێ گەلــی جولەکــە وەکــو 
بارێکــی دەگمــەن و تایبەتــی ســەیر بکرێــت، کــە نــاوی ئایینەکــەو نــاوی ئیتنۆســەکەی 
ــەو  ــە، ئ ــرە رەچەڵەکــی ئیتنۆســی جــوو بەجۆرێــک بەرفراوان ــەڵام ف ــاوە، ب هەمــان ن

ــن دروســتی دەکات.  ــە ئایی ــەی شــاردۆتەوە ک داخران

وەک زۆرینــەی بەڵگــەکان پشــتگیری دەکــەن، ئایینــی زەردەشــتی لــە قۆناغــی 
دوایــی ســەردەمی دەســەڵاتدارێتی دەوڵەتــی میدیــادا دەرکەوتــووەو زەردەشــت 
بــڵاو  زەمینــەدا  ســەر  لــەو  ئایینەکــەی  پەیامــی  و  ئامۆژگارییەکانــی  هەوڵیــداوە 
بکاتــەوە. بــۆ ئــەو مەبەســتەش پێویســتی بــەوە بــووە کــە لــە پێشــەوە جــێ پێــی 
خــۆی و ئایینەکــەی پتەوبــکات. ئــەوەش لەســەر بنەمــای هەوڵــدان بــۆ لاوازکــردن و 
روخاندنــی ئایینــی میترایــی ئەنجــام بــدات. پێدەچێــت لــەوەدا ســەرکەوتوو نەبووبێت، 
بۆیــە دوتــر هەوڵــی داوە لــە رێــگای رێکەوتــن و جۆرێــک لــە تێکەڵاوکردنــی هــەردوو 
ــە مەبەســتی پتەوکردنــی ئایینەکــەی خــۆی و  ــەوەش ب ــەوە بــکات و ئ ئایینەکــەوە ئ
داماڵێنــی ئایینــی میترایــی لــە مانــاو بنەمــاو پرینســیپە ســەرەکیەکانی و گۆڕینــی 
لــە ئایینێکــی زەوینیــەوە بــۆ ئایینێکــی میتافیزیکــی. وا دەردەکەوێــت زەردەشــت 
ــی  ــا ڕووخاندن ــەڵام ت ــا ئەندازەیــەک ســەرکەوتنی بەدەســتهێنابێت، ب ــدا ت ــەم کاڕەی ل
دەســەڵاتی میدیــەکان ماوەیەکــی ئەوەنــدە دوورودرێــژی نەخایانــدووە، کــە توانیبێتی 
ئایینــی زەردەشــتی وەکــو خــۆی بــە تــەواوی لەســەر زەمینــی میدیــادا بچەســپێنێت. 
بەڵکــو دواتــر و لەســەردەمی هەخامەنشــیەکاندا زیاتــر ئایینــی زەردەشــتی بــرەوی 
ســەندووە. ئەمــەش ئــەوە دەردەخــات کــە ئایینــی زەردەشــتی نــەک هــەر نەبووەتــە 
ئایینــی فەرمــی و ســەرەکی مــادەکان و دەولەتــی میدیــا، بەڵکــو تــا روخاندنــی 
دەوڵەتــی میدیــا ڕووبەرێکــی تەســکی میلەتــی میدیــا بوونەتــە پەیڕەوکــەری ئــەم 

ئایینــە. 



311

بەشی هەشتەم

لە دوای دەوڵەتی میدیا: نەوەکانی مادو کاردۆخی و ئەوانی تر.لە دوای دەوڵەتی میدیا: نەوەکانی مادو کاردۆخی و ئەوانی تر.

مـــاوەی فەرمانرەاوایـــی دەوڵەتـــی میدیـــا هەتـــا ســـالی 550ی پێـــش زایـــن بـــەردەوام 
ــەدان  ــە یارمەتـــی خانـ ــا ئـــەو کاتـــەی کـــە کۆرشـــی هەخامەنشـــی بـ ــە تـ بـــووە، واتـ
و موغەکانـــی زەردەشـــتی توانـــی پـــاش مـــاوەی چەنـــد ســـاڵێک لـــە شـــەڕکردن 
ئاســـتیاکی دوا پاشـــای میدیـــەکان تێکبشـــکێنێت و بـــەوەش کۆتایـــی بـــە دەســـەڵاتی 
ســـەدەو نیوێکـــی میدیـــەکان وەکـــو یەکـــەم دەســـەڵاتی دەوڵەتـــی چیاکانـــی زاکـــرۆس 
و زۆرینـــەی ئـــەو جوگرافیایـــەدا بهینێـــت کـــە لـــە مێـــژووی نوێـــدا پێـــی دەگوترێـــت 

ـــران. ئێ

ئێســتا پرســیارێک خــۆی دەســەپێنێت، ئەویــش ئەوەیــە ئایــا روخاندنــی دەوڵەتــی 
ــان  ــت؟ ی ــاد دێ ــی م ــاد و میلەت ــەزی م ــی رەگ ــن و نەمان ــای کۆتاییهات ــە مان ــا ب میدی
دەشــێت پرســیارێکی گشــتگر تر بکەین کە ئەم پرســیارەی ســەروەش بگرێتە خۆی، 
ئەویــش ئەوەیــە ئایــا ســەرجەمی ئــەو پێکهاتانــەی لــە زنجیــرە چیاکانــی زاکــرۆس و 
بانــی ئێــران و باکــوری میســۆپۆتامیادا لــە رابــردوودا ژیــاون، هــەر لــە لۆلــۆو گۆتــی 
و میتانــی و کاشــی و هــۆری خاڵــدی و کاردۆخــی و میدیــەکان، دوای روخانــی 
ئــەو دەســەڵاتانەی هەیانبــووە، چیــان بەســەر هاتــووە؟ ئایــا دەشــێت یــەم میلــەت و 
ــا  پێکهاتانــە بەتــەواوی لەناوچووبــن و هیــج پاشــماوەیەکیان لــێ بەجێنەمابێــت؟ ئای
هێرشــی ئەوانــی تــر، بــۆ نموونــە ئاشــوریەکان، ئەکەدییــەکان، بابلیــەکان، گریــک و 
رۆم، بووەتــە هــۆی ئــەوەی ئــەم پێکهاتانــە بەتەواوەتــی لەناوبچــن، یــان ئایــا دەشــێت 
دیاردەیەکــی سروشــتی لــە جــۆری بوومەلــەرزە، لافاوروویدابێــت و بووبێتــە هــۆی 
لەناوچوونــی ئــەو پێکهاتانــەو هیــچ پاشــماوەیەکیان لــی نەمابێتــەوە؟ یــان بابەتەکــە 

بەجۆرێکــی تــرەو پاشــماوەو نــەوەی ئــەو پێکهاتانــە لــە شــێوەی تــرو وەکــو میلەتــی 
نــوێ دەرکەوتــوون و میلەتانــی دواتــری ناوچەکــە بــە ئاســت و رێــژەی جیــاواز 

نــەوەی ئەوانــن؟ 

بێگومــان وەڵامدانــەوەی ئــەو پرســیارانەی ســەرەوە ڕووناکــی دەخاتــە ســەر 
نــەوەی ئــەو پێکهاتانــە، بــە تایبەتــی ئــەوەی کــە ئێمــە مەبەســتمانە، پاشــماوەی 
مادەکانــە لــە دوای روخاندنــی دەوڵەتــی مــاد. ئایــا لــە مــاوەی زیاتــر لــە یانــزە 
ســەدەی نێــوان روخانــی دەوڵەتــی مــادو گەیشــتنی ســوپای عەرەبــی ئیســامی 
بــە ســەرزەمینی مــادو فــارس، کــە ســێ ئیمپراتۆرێتــی فارســی )هەخامەنشــی و 
ئەشــکانی و ساســانی( فەرمانڕەواییــان کــردووە، مــادەکان چیــان لێ بەســەرهاتووە؟ 
ئایــا وەکــو پێکهاتــە مــاون، یــان توێنراونەتــەوەو لەناوچــوون، یــان لــە دەرەوەی 
دەســەڵات و بــە پاشــکۆیەتی و ژێردەســتەیی ماونەتــەوەو دواتــر رۆڵــی ســەرەکییان 

ــووە؟  ــدا بینی ــی ئیتنۆســی کوردی ــە پێکهێنان ل

پێــدەکات  دەســت  بەمشــێوەیە  فارســی  ئیمپراتۆرێتــی  یەکــەم  مێــژووی 
»کەیخوســرەوی دووەم )سیروســی مــەزن( کــە بــە کــۆرش بەناوبانگــە، لــە ســاڵی 
ملکەچــی  )عیامــی(  ئانــزان  دواتــر  پــارس.  پاشــای  دەبێتــە  زاینــدا  پێــش  558ی 
فەرمانەکانــی خــۆی کــردووەو ســاڵی 550ی پێــش زایــن لــە ئەنجامــی رق و بێــزاری 
مــادەکان لــە پاشــایەتی ئازدیــاک هێرســی کردۆتــە ســەر دەوڵەتــی مــاد. لــە یەکــەم 
هێرشــڕووبەڕووی شکســت بۆتــەوە، بــەڵام لــە هێرشــی دووەم شکســتی بــە ســوپای 
مــاد هێنــاوەو ســەرئەنجام دەســت بەســەر هەمەدانــدا دەگرێــت و دەوڵەتــی مــاد 
دەڕوخێنێــت و خــۆی پاشــایەتی پــارس و مــادی گرتۆتــە دەســت. لــەم بــەروارە 
بــەدواوە مێــژووی دەوڵەتــی ئێــران دەســت پێــدەکات، یانــی ســەرئەنجام وشــەی 
ئێــران بەســەر ســنووری دەوڵەتــی مــادو پــارس دەســەپێت)1(«. ئەمە ئــەو مێژووەیە 
یەکــەم  ئــەودا  لــە شــوێنی  بــە دەســەڵاتی میدیــەکان دەهێنرێــت و  کــە کۆتایــی 
دەوڵەتــی فارســی لــە لایــەن فارســە هەخامەنشــیەکانەوە دادەمەزرێــت. دیــارە ئــەم 
ــد  ــی می ــی دەوڵەت ــدن و لەناوبردن ــە ئەنجامــی روخان ــەی هەخامەنشــیەکان ل دەوڵەت
دێتــە ئــاراوە، نــەک هــەر شــوێنی دەســەڵاتی میدیــەکان دەگرێتــەوە بەڵکــو دەســەڵات 
بەســەر هەمــوو قەڵەمــڕەوی میدیــادا دەکات و تەنانــەت لــە ســەرەتاوە خــۆی وەکــو 
دەســەڵاتی پــارس و میدیــا نیشــان دەدات و پلــەو پایــەش دەدات بــەو خانەدانانــەی 

ــەو پشــتگیری کۆرشــیان کــرد،  ــە دژی ئ ــە ئاســتیاک کــردو ل ــان ل ــا کــە ناپاکیی میدی
بــەڵام دواتــر لەگــەڵ چەســپاندنی جــێ پێــی خۆیــدا، دەولەتــی هەخامەنشــی خانــەدان 
و موغەکانــی میــد لــە پێگەکانــی دەســەڵات دووردەخاتــەوە. ئەمەش ئــەوە دەگەیەنێت 
ــە دەرەوەی  ــە هیواشــی خراونەت ــەکان ب ــان میدیی ــی دەوڵەتەکەی ــە دوای روخاندن ک
چــەق و پێگــەی دەســەڵات و خراونەتــە پەراوێــزەوە. هــەروەک میژوونووســی کــورد 
ــی  ــوو وڵات ــاد، هەم ــی م ــە دوای ســقوتی حکومەت ــت: ل ــی دەڵێ ــن زەک ــەد ئەمی محەم
کوردســتان )مەبەســت کوردســتانی ئێســتایە( لەنــاو میراتــی حکومەتــی مــاددا بــەر 
ــەن  ــا ئیســتیای ئەســکەندەر تەقریب ــەوت و ت ــی( ک ــان )کیان ــەن ی ــی ئاخەم حکومەت
دوو عەســر بەدەســت حکومەتــی ئێرانــەوە بــوو. لــە کاتێکــدا کــە داریوشــی ئــەوەل 
لــە بابلســتاندا مەشــغول بــوو، وڵاتــی میدیــا لــە ئیــدارەی فەرەوەرتیســدا عوســیانی 
کــرد، داریــوش لەشــکری نــاردە ســەر میدیــا، بــەڵام بــێ فائیــدە بــوو. نیهایــەت لەپــاش 
ئیســتیردادی بابــل بیلــزات خــۆی چــوو بــۆ میدیــاو عوســیانەکەی تەســکین کــرد)2(. 

ئــەوە ئاشــکرایە کــە هەخامەنشــیەکان بــە شــەڕو هێرشــی توونــدو چەنــد جــارەو 
لــە شــوێنیدا  لەناوببــەن و  درێژخایــەن توانیوویانــە دەســەڵاتی دەوڵەتــی میدیــا 
دەســەڵات و دەوڵەتــی خۆیــان دابمەزرێنــن. هەرچەنــدە بۆچوونــی لەوجــۆرە هەیــە 
کــە گوایــە دەوڵەتــی نوێــی هەخامەنشــی دەوڵەتــی پــارس و مــاد بــووە، بــەڵام 
راپەڕینــی مــادەکان لــە دوای روخانــی دەوڵەتەکەیــان، هەوڵــی ئــەوان بــووە بــۆ 
دەوڵەتــی  میدیــەکان  کــە  وایــە  مانــای  ئــەوەش  گێڕانــەوەی دەســەڵاتی خۆیــان، 
هەخامەنشــیان بــە دەوڵەتــی خۆیــان نەزانیــووە، هــەر لەبەرئــەوەش راپەڕینیــان 
کــردووەو راپەڕینەکەیشــیان بەجۆرێــک بەهێــز بــووە کــە لــە ســەرەتادا، دەســەڵاتی 
ــە  ــەی کــە کــۆرش خــۆی ل ــا ئەوکات ــکات، ت ــوە ســەرکوتی ب ــوێ نەیتوانی ــی ن دەوڵەت
بابــل گەڕاوەتــەوەو پەلامــاری میدیــای داوەو راپەڕینەکــەی ســەرکوت کــردووە. 
بەهێــزو  زۆر  ئاســتێکی  لــە  ئەگــەر  میدییــەکان  راپەڕینــی  و  ناڕەزایــی  بوونــی 
ــە  ــەکان ب ــەوەی کــە میدی ــۆ ئ ــەڵام بەڵگــەی ئاشــکرایە ب ــت، ب بەرفراونیشــدا نەبووبێ
فشــار ناچارکــراون ملکەچــی دەســەڵاتی کــۆرش و پاشــاکانی دواتــری هەخامەنشــی 
ــووە لای  ــەو پاشــا خۆشەویســتە نەب ــت کــە کــۆرش ئ ــەوە دەگەیەنێ ــن. ئەمــەش ئ ب
میدیــەکان کــە زۆرینــەی مێژوونووســانی کــورد وەکــو پاشــای پــارس و میدیا باســی 
دەکــەن و بــە کۆرشــی مــەزن و دروســتکەری دەوڵەتــی ئێرانــی نــەوی دەبــەن، کــە 

گوایــە ئــەو دەوڵەتــە دەوڵەتــی گەلانــی ئــەو کاتــەی ئــەو جوگرافیایــە بــووە کــە ئێســتا 
پێــی دەگوترێــت ئێــران. هــەر بــە بۆچوونــی ئــەو کوردانــەی ئێســتا فــارس و کــورد 
بــە بــرا دەزانــن، کــۆرش دروســتکەری برایەتــی و هاوکەلتووریــی فــارس و کــوردە. 
ــەوەی  ــە لێکدان ــو ب ــەی ئێســتا، بەڵک ــە پێوان ــەک ب ــە ن ــەم بۆچوون ــە راســتیدا ئ ــە ل ک
لۆجیکانــە بــۆ هەمــوو کات بۆچوونێکــی ئــاوەژووە، چونکــە کــۆرش روخێنــەری 
دەوڵەتــی ئــەو میلەتەیــە کــە بەشــداری دیــاری هەبــووە لــە پرۆسێســی ئیتنۆگێنــزی 

کــوردی و دروســتکردنی ئیتنۆســی کوردیــدا.

دیاکۆنۆف لەبارەی چۆنێتی روخاندنی پاشــایەتی میدیاوە، قســەو بۆچوونەکانی 
هێــرۆدۆت و کتســیاس تاوتــوێ دەکات و بەشــی هــەرەزۆری بۆچوونــی ئــەم دوو 
میژوونووســە کەڕووداوەکانیــان لــە دوای دەوەروبــەری دووســەدە دوایڕوودانیــان 
نێــو  زانیــاری  کاتێکــدا  لــە  ئەمــە  دەکات،  بــاس  ئەفســانە  وەکــو  نووســیوەتەوە، 
ســەرچاوە بابلییــەکان بــە دروســتترو نزیکتــر لــە راســتی بــاس دەکات. لەبــارەی 
روخانی پاشــایەتی میدیاوە دەڵێت: لە ســەرچاوە بابیلۆنیەکانەوە ئەوەمان بۆڕوون 
ــژەی کێشــاوە.  ــۆرش و ئاســتیاک ســێ ســاڵ درێ ــوان ک ــی نێ ــە جەنگ ــەوە ک بووەت
بۆیــەڕوون و ئاشــکرایە هێــرۆدۆت بــە کورتــی باســی ســاڵیڕووداوەکان دەکات، 
تەنهــا باســی دوو شــەڕی میدیــەکان دەکات، )لــە یەکێکیانــدا هارپــاک ســەرکردایەتی 
میدیەکانــی کــردووە. لــە ئــەوی دیکەیانــدا خــودی ئاســتیاک ســەرکردایەتی کــردووە(. 
خۆبەخــۆ ئــەم زانیارییانــەی هیــرۆدۆت راســتن، چونکــە راپۆرتەکانــی لەبــارەی 
لەشکرکێشــی ســوپای میدیەکانــەوە بەســەرکردایەتی پێشــەواکان بــۆ پشــتیوانی 
ــەوە.  ــەوە پشتراســت کراونەت ــە بابیلۆنیەکان ــەن ســەرچاوە مێژوویی ــە لای کــۆرش، ل

مێــژووی ئەوڕووداوانــە دەگەڕێنــەوە بــۆ ســاڵی 550ن پێــش زایــن)3(. 

دیــارە بۆچوونــی ناکــۆک و دژبەیــەک ســەبارەت بــە رەگوڕیشــەی کۆرشــی 
هەخامەنشــی هەیــەو ســەرباری ئــەوەی کــە ئــەوە یەکابووەتــەوە، کــە کــۆرش لــە 
بنەچــەی بنەماڵــەی هەخامەنشــیەکانەو گوایــە کچــەزای ئاســتیاکە، بــەڵام کتســیاس 
وەکو کەســێکی بێ رەگوڕیشــەو ئاســت نزم باســی دەکات و پێدەچێت ئەم پزیشــکە 
کەڕووداوەکانــی گێڕاوەتــەوە لــە روانگــەی بۆچوونــی میدیەکانەوەڕووداوەکانــی 
ــەو  ــت و ل ــەکان هەبووبێ ــۆ میدی ــری ب ــان خــۆی ســۆزداری و لایەنگ ــەوە، ی گێڕابێت
روانگەیەشــەوە دژی روخاندنــی پاشــایەتی میدیــا بووبێــت و لەســەر ئــەو بنەمایــە 



عەتا قەرەداخی

315

ــەو ئاســتەدا  ــەوە ل ــەی کۆمەڵایەتی ــەڕووی پێگ ــە ل ــت ک ــا نیشــان دابێ کۆرشــی وەه
ــەی  ــەو بۆچوون ــان ئ ــات.« بێگوم ــا لەناوبب ــی میدی ــە پاشــا و دەوڵەت ــت ببێت نەبووبێ
کتســیاس کــە گوایــە کــۆرش ســەربە خانەوادەیەکــی شــاهانە نیــە، ســەرلەبەری 
دۆزراوە  شــوێنەواری  چەنــدان  و  رەچەڵەکناســیەکان  فەرمیــە  بەڵگــە  ناڕاســتەو 
جەخــت لــەوە دەکەنــەوە کــە یەکەمیــن پادشــاکانی هەخامەنشــیەکان وەکــو قەمبیــزی 
یەکەمــی باوکــی کــۆرش و کۆرشــی یەکەمــی باپیــری کــۆرش پادشــا بــوون)4(. 
بەهەرحــال ئــەوەی دەرئەنجامــە، ئەوەیــە کــە کۆتایــی بــە دەســەڵاتی پاشــایەتی میدیــا 
هاتــوو، لــە شــوێنیدا هەخامەنشــیەکان بــوون بــە خاوەنــی دەســەڵات. هەڵبــەت بێجگــە 
ــش  ــاوکات ئارپاکی ــووە، ه ــە خواســتی بەدەســتگرتنی دەســەڵاتی هەب ــۆرش ک ــە ک ل
پێدەچێــت هەمــان خواســتی هەبووبێــت. دیــارە بەپێــی زۆرێــک لــە بۆچوونــەکان 
کــۆرش و ئارپــاک هەردووکیــان کچــەزای ئاســتیاکی دوا پاشــای میدیــا بــوون. 
ئــەوەش لــە لایــەک خواســتی بــوون بــە پاشــا و خــۆ بەخــاوەن مافزانینــی ئــەو 
پێگەیــەی لــە لا دروســتکردوون، لــە لایەکــی تریشــەوە ئەگــەر ئــەو بۆچوونــە راســت 
بێــت کــە کچــەزای ئاســتیاک بووبــن، ئــەوا هەردووکیان لە ســەری دایکەوە پاشــازادە 
بــوون. بــە گوێــرەی کــۆرش لــە ســەری باوکیشــیەوە لــە زنجیــرەی فەرمانڕەوایانــی 
بنەماڵــەی هەخامەنشــی بــووە. تەنانــەت لەســەر بنەمــای هەمــان ئــەم بۆچوونــە کــە 
گوایــە کــۆرش کچــەزای ئاســتیاکە، کــۆرش وەکــو نــەوەی مــادو تەنانــەت لای هەندێ 
لــە ناسیونالیســتانی کــورد وەکــو کــورد ســەیر دەکرێــت. لــە کاتێکــدا بۆچوونــی لــەم 
جــۆرەو لەســەر بنەمــای رەچەڵــەک نابێتــە بەڵگــەی بەهێــز بــۆ میدیایــی بــوون یــان 
کوردبوونــی نــە کــۆرش و نــە ساســانیەکان و نــە هیــچ کەســێکی تــر، هەروەکــو 
چــۆن ئــەو درەختــی بنەماڵەیــەی زۆرینــەی ســەیدو شــێخەکانی کــورد بــۆ خۆیانیــان 
ــەری ئیســام و کەســوکاری،  ــەوە ســەر پێغەمب ــان بردووەت دروســتکردووەو خۆی

هیــچ کوردێــک نــاکات بــە عــەرەب

بێگومــان ســەرئەنجام دەســەڵاتی میدیــا کۆتایــی هــات و لــە هەمــان ســەرزەمیندا 
دەســەڵاتی پاشــایەتی هەخامەنشــی دامــەزرا. دوا قۆناغــی پاشــایەتی میدیــا، کۆتایــی 
دەســەڵاتی ئاســتیاک بــوو لــە ئێگباتانــا. بۆیــە لێــرەدا پرســیارێک ســەرهەڵدەدات 
ســەبارەت بــە چارەنووســی میلەتــی مــاد لــە دوای دەســتگیرکردنی ئاســتیاک و 
دەستبەســەردا گرتنــی ئێگباتانــا، واتــە دەبــێ دوای ئــەوڕووداوە مــادەکان چییــان لــێ 



گوتاری ناسیونالیزم

316

بەســەرهاتبێت؟ کاتێ بۆ دواجار ســوپای ئاســتیاک دووچاری شکســت هات، ئەویش 
وەکــو دەرئەنجامــی هەڵوێســتی بەشــێکی زۆر لــە کاهینــە موغــەکان و خانەدانــەکان 
کــە پەیوەندییــان لەگــەڵ پارســە هەخامەنشــیەکان بەســتبوو، دژی میدیــاو ئاســتیاک 
ــا مابوونــەوە  ــە ئیکباتان ــە. دواجــار« ئاســتیاک ئــەو دانیشــتوانەی ل ــە جوڵ کەوتبوون
چەکــداری کــردن و چوونــە دوایــن شــەڕی خۆیانــەوە. لــێ ســەرئەنجام تێکشــکاو لــە 
لایــەن هــۆزە پارســییەکانەوە بــە دیــل گیــرا. شــاری ئێکباتانــا لــە لایــەن پارســەکانەوە 
دەســتی بەســەردا گیــرا. بەپێــی مێژووەکــەی نابۆنیــدی بابیلۆنــی شــارەکە تــاڵان 
کــراو بەشــێکی دانیشــتوانیش کــران بــە کۆیلــە)5(. ئــەو بەشــەی دانیشــتوان کــە 
کــران بــە کۆیلــە مــادەکان بــوون و لــە لایــەن پارســە هەخامەنشــیەکانەوە ئەوەیــان 
بەســەردا ســەپێنرا. ئەمــەش ئــەو بۆچوونــە بــە درۆدەخاتــەوە کــە پێیوایــە کــۆرش 
پاشــای هەخامەنشــی و میدیــا بــووە پێکــەوە. لەراســتیدا ئــەوەی هیــج گومانێکــی تێــدا 
نیــە، ئەوەیــە کــە هەخامەنشــیەکان بوونەتــە خاوەنــی دەوڵــەت، کــە دەوڵەتــی پارســی 
ــەت و دەســەڵات بــوون و تەنانــەت  بــووەو میدیەکانیــش کــە پێشــتر خاوەنــی دەوڵ
پارســەکانیش لــە قەڵەمــڕەو و بەجۆرێــک لــە ژێــر فەرمانــڕەوای ئەمانــدا بــوون، 
ــەی  ــەو دەوڵەت ــە ئ ــەوان. کەوات ــەی دەســەڵاتی ئ ــە ژێردەســتەو کۆیل ئێســتا بوونەت
ــوو،  ــا نەب ــی میدی ــی میلەت ــەک دەوڵەت ــادا دروســتبوو، ن ــە شــوێنی پاشــایەتی میدی ل
بەڵکــو ســەرباری نەگونجانــی زاراوەی داگیرکــەر بــۆ ئــەو قۆناغــە بــەڵام لــە راســتیدا 
ــەری خــاک و  ــاو داگیرک ــی میدی ــەری دەوڵەت ــی روخێن ــی هەخامەنشــی رۆڵ دەوڵەت

میلەتەکــەی بینیــووە. 

ســەرچاوە مێژوویــەکان لەســەر هــۆکاری روخانــی پاشــایەتی میدیــا دەبــن 
بــە دوو ئاراســتە، یەکەمیــان هــۆکاری روخانــی دەوڵەتــی میدیــا دەگێڕنــەوە بــۆ 
میدیــا  دەوڵەتــی  کەوتنــی  هــۆکاری  دووەمیــان  ئاســتیاک.  خراپــی  سیاســەتی 
لەســەردەمی ئاســتیاکدا دەگێڕنــەوە بــۆ ناپاکــی ژمارەیەکــی زۆر لــە کاهینە موغەکان 
و خانەدانــەکان و کۆبوونەوەیــان لــە دەوری هارپــاک و پشــتگیریکردنی ئەمانــە لــە 
ــەوەو تاوتوێکــردن  ــێ لێکدان ــارە مێژوونووســی کــورد ب کۆرشــی هەخامەنشــی. دی
لایەنگیــری بۆچوونــی یەکەمــی کــردووە، کە بۆچوونی هەخامەنشــیەکان و موغەکان 
و خانەدانــە میدیــەکان و ئارپاکــە. لەبــەر ئــەوەی ئاســتیاک پشــتی لــە لــە کاهینــە 
موغــەکان و خانەدانــەکان کــردووەو پشــتگیری خەڵکــە ئاســاییەکەی کــردووە، ئــەم 

مــوغ و خانەدانانــە دژی ئاســتیاک وەســتاون و پشــتگیری کۆرشــیان کــردووە. لــەم 
بارەیــەوە ئیقــرار عەلــی یێــف دەڵێــت: هەندێــک لــە مێژوونووســان لەبەرئــەوەی کــە 
ــەوە، هەمــوو  ــاد بدۆزن ــی م ــی دەوڵەت ــووە هــۆکارە ســەرەکیەکانی روخان نەیانتوانی
ئــەم هۆکارەیــان لــە دڵڕەقــی و نەبوونــی لێهاتوویــی ســەربازی و نابەرپرســیارێتی 
ئیشــتۆویگۆدا- ئاســتیاک- بینیوەتــەوە. کۆنتریــن دادوەری لەســەر ئیشــتۆویگۆ کــە 
لــە ژێــر کاریگــەری پاشــماوەکانی هارپاکــدا نەبــووە، ئــەوەی ئاشــیلە. ئــەو بــە چاکــە 
باســی پاشــای مــاد دەکات. هەروەهــا کتســیاس زۆر بــە چاکــی باســی دوایــن پاشــای 
ــە ژێــر ســەرکردایەتی  ــە خەڵکــی مــاد ل مــاد دەکات. هەنــدێ راســتی هــەن کــە گوای
ئیشــتۆویگۆدا بــۆ مــاوەی ســێ ســاڵ ئازایانــە دژ بــە پارســەکان و خۆفرۆشــانی 
ســەربە خێوەتگــەی هارپــاک کــە بــە کۆرشــەوە پەیوەســت بووبــوون، شــەڕیان 
کــردووە)6(. ئەگــەر ســیری ئــەم بۆچوونــەی ســەرەوە بکەیــن ئــەوە بــە ئاشــکرا 
دیــارە کــە هــۆکاری ســەرەکی روخاندنــی دەوڵەتــی میدیــا هــۆکاری ناوخــۆ بــووە، کە 
ئەویــش هەرەســهێنانی ئــەو دۆخــی یەکگرتنــە بــووە کــە بووەتــە هــۆی دروســتبوونی 
دەوڵەتــی میدیــا. واتــە ناکۆکــی و دابەشــبوونی ناوخــۆ رۆڵــی ســەرەکی بینیــووە لــە 
روخاندنــی ئــەم دەوڵەتــەدا. بێگومــان ئــەو ناکۆکــی و دابەشــبوونەش پەیوەنــدی 
ــە ســنووری دەســەڵاتی  ــان دوو گروپــی ســەرەکیەوە هەبــووە ل ــە ی ــە دوو پێکهات ب
میدیــادا، کــە ئەوانیــش کاهینــە موغــەکان بــوون لەگــەڵ خانەدانــە میدیــەکان، کــە لــە 
لایــەک لەســەردەمی ئاســتیاکدا نەیانتوانیــووە پەلامــاری ئەمــاو ئــەولا بــدەن و بــە 
دزی و تاڵانکــردن خۆیــان زیاتــر دەوڵەمەنــد بکــەن، لــە لایەکــی تــرەوە، هۆکارێکــی 
تــر ئــەوە بــووە کــە خــودی ئاســتیاک ئەوەنــدەی بایەخــی بــە ئاســتەکانی خــوارەوەی 
میلــەت داوە ئەوەنــدە خانــەدان و کاهینــە موغەکانــی بــەلاوە گرنــگ نەبــووە. ئەمــەش 
ــە  ــاد داوە، بۆی ــگای م ــەی کۆمەڵ ــەم دوو گروپ ــدی ئ ــە بەرژەوەن ــەورەی ل ــی گ زیان
هەوڵیانــداوە بەهــەر شــێوەیەک بێــت دەســەڵاتی ئاســتیاک لەنــاو ببــەن بــەو هیوایــەی 
لــە ســایەی دەســەڵاتی دواتــردا ئــەوان بتوانــن بەرژەوەندییەکانــی خۆیــان بەدیبهێنــن 

و بیپارێــزن.

ئاشــکرایە کــە هــۆی ســەرەکی روخانــی دەوڵەتــی مــاد هــۆکاری ناوخۆیــی بــووە، 
کــە ئەویــش دەرکەوتنــی ملمانێــی توونــدو ســەختی نێــوان خانەدانــەکان و بەشــی 
خــوارەوەی کۆمەڵــگای مــاد یــان خەڵکــی مــاد بــووە، کــە خانەدانەکانــی خێــڵ و تیــرەو 

هــۆزەکان ویســتوویانە وەکــو کۆیلــە خەڵکەکــە بەکاربهێنــن بــۆ کارو بەرژەوەنــدی 
خۆیــان، یــان تەنانــەت بــۆ شــەڕکردن و پەلاماردانــی ئەمــاو ئــەولاو تاڵانکــردن، هەتا 
لــەو رێگایــەوە مــوغ و خانەدانــەکان زیاتــر خۆیــان دەوڵەمەنــد بکــەن. لەســەردەمی 
ئاســتیاکدا دەوڵەتــی مــاد کەمتــر چــاوی لــە هێــرش و پەلاماردانــی شــوێنانی تر بووە، 
ئەمــەش رێــگای بــۆ خانەدانــەکان و کاهینــە موغــەکان خۆشــکردووە کــە ئاســتیاک 
بــە ترســنۆک و نــاکارا لــەڕووی ســەربازییەوە ســەیر بکــەن و تاونبــاری بکــەن. 
هــەوەک لــە ملمانێــی نێــوان خانەدانــەکان و خەڵکــی خــوارەوەی میدیــادا، ئاســتیاک 
ــەکان  ــە خانەدان ــەداوە ب ــگای ن ــەکان و رێ ــە دژی خانەدان ــووە ب پشــتی خەڵکــی گرت
بــۆ مەرامــی خۆیــان خەڵکــی خــوارەوەی کۆمەڵــگا بەکاربهێنــن. ئەمــەش هۆکارێکــی 
ســەرەکی بــووە بــۆ ئــەوەی خانەدانــەکان و کاهینــە موغــەکان دژی دەســەڵاتی 
ــارەزووی  ــە ئ ــەوەی ب ــۆ ئ ــدەن دەســەڵاتەکەی لاواز بکــەن ب ــن و هەوڵب ئاســتیاک ب
خۆیــان بتوانــن زۆرینــەی میلەتــی مــاد بکەنــە کۆیلــەو بــۆ کارو بەرژەوەنــدی خۆیــان 
بەکاریــان بهێنــن.« تــا رادەیەکــڕوون بۆتــەوە کــە ئیشــتۆویگۆ لــە شــەڕکردن دژ بــە 
ــڵاوی  ــی بەرب ــە پشــتیوانی کۆمەڵان ــۆزە جۆراوجــۆرەکان پشــتی ب ئەشــرافەکانی ه
خەڵــک بەســتووەو ئــەوە بابەتێکــە کــە خــودی هیــرۆدۆت شــایەتی بــۆ دەدات. هــەر 
ئــەم ئاماژەیــە بــە بــارودۆخ و پێکهاتــەی هێــزە چینایەتیەکانــی کۆمەڵــگا دەرخــەری 
ئەوەیــە کــە ئەشــرافەکانی هــۆزە جۆراوجــۆرەکان بــە مەبەســتی بەدەســتهێنانی 
فەرمانڕەوایــی تــەواو بەســەر کۆمەڵانــی ئاســایی خەڵکــی مــاددا، هەوڵیــان دەدا 
دەســەڵاتی حکومەتــی ناوەنــدی لاواز بکــەن. وادیــارە ئەشــرافە مــادەکان بــە نیــازی 
ئــەوە بــوون کــە پێگــەی کۆمەڵایەتــی خەڵکــی مــاد تــا ئاســتی کۆیلــە دابەزێنــن. 
ئیشــتۆویگۆ وادیــارە نەیویســتووە ئــەم نیــازەی ئەشــرافەکان بەســەر کۆمەڵــگادا 
بســەپێنرێت، چونکــە ئــەو کۆمەڵگــەی بــە بنەمــای پتەوبوونــی دەوڵەتــی مــاد و 

ــی)7(.  ــی دەزان ــزە چەکدارەکان ــی هێ بەهێزبوون

ــە  ــە ل ــت ک ــۆ دەردەکەوێ ــان ب ــەی ســەرەوە ئەوەم ــەم بۆچوون ــە پشتبەســتن ب ب
ناوخــۆی دەوڵەتــی میدیــادا ســەرباری ئــەوەی کــە ئــەم دەوڵەتــە لــە یەکێتــی و 
کۆنفیدراســیۆنی خێڵــەکان پێکهاتــووە، ناکۆکــی بنەڕەتــی هەبــووە، بەڵام ئــەو ناکۆکیە 
لەبــری ئــەوەی ناکۆکــی نێــوان خێڵــە پێکهێنەرەکانــی پاشــایەتی ماد بووبێــت، ناکۆکی 
و ملمانێــی دەرکەوتــووی چینایەتــی بــووە. چینــی ســەرەوەی کۆمەڵــگا کــە لــە 

کۆمەڵــگای خێڵایەتیــدا خانــەدان و خــاوەن موڵکەکانــن لەگــەڵ زۆرینــەی کۆمەڵــگادا 
کــە خەڵکــە ئاســاییەکەن، بــە سروشــتی ناکــۆک و ناتەبــان. لــەم ملمانێیــەدا، پیاوانــی 
ئایینــی یــان کاهینــە موغــەکان نــەک هــەر پاڵپشــتی خانەدانەکانیــان کــردووە، بەڵکــو 
لەســەنگەری ئەوانــدا بــوون. ئەمــەش دیاردەیەکــی ئاشــکراو دیــارە کــە پیاوانــی 
ئایینــی نــەک هــەر لــە ســەردەمی مــاددا، بەڵکــو تــا ئەندازەیەکــی نزیــک لــە گشــتی، 
پیاوانــی ئایینــی لەپــاڵ چینــی ســەرەوەو خانەدانەکانــی کۆمەڵــگاو ئــەو دەســەڵاتانەدا 
ــگادا دەکــەن کــە خەڵکــی  دەبــن کــە هەژمــوون بەســەررووبەرە فراوانەکــەی کۆمەڵ
ئاســاییە. ئــەم دیاردەیــەش لــە کۆتایــی فەرمانڕەوایــی مادەکانــدا بــە ئاشــکرا بینــراوە. 
نــەک هــەر ئــەوە بەڵکــو پیاوانــی ئایینــی میدیــا دوای روخانــی دەوڵەتــی میــد لــە 
دەربــاری کــۆرش و هەخامەنشــیەکاندا شــوێن و پێگەیــان پارێــزراو بــووە. ئێســتا تــا 
ئەندازەیــەک دیــارە کــە بارودۆخــی ناوخــۆ چ دەورێکــی هەبــووە لەســەر روخاندنــی 
دەوڵەتــی میدیــا. ئەمــەش ئەوەمــان پیدەڵێــت کــە هەمیشــە دابەشــبوون و ملمانێــی 
ــەک هــەر لەســەر ئاســتی سیاســی  ــی دابەشــبوون ن ــە هۆکارەکان ــە ل ناوخــۆ یەکێک
و کۆمەڵایەتــی، بەڵکــو لەســەر ئاســتی گوتاریــش. ئاشــکرایە لــە هەمــوو کات و 

ــە هۆکارەکانــی لاوازبــوون و روخانــدن.  شــوێنێکدا دابەشــبوون یەکێکــە ل

لــە دوای روخانــی دەســەڵاتی میدیــەکان و دامەزراندنــی دەوڵەتــی هەخامەنشــی 
و داگیرکردنــی وڵاتــی مــاد لــە لایــەن ئــەم دەوڵەتــە نوێیــەوە، بێگومــان بارودۆخــی 
وڵاتــی میدیــا گــۆڕا، واتــە گــۆڕان لــە ســەربەخۆییەوە بــۆ ژێردەســتەیی، کەواتــە 
ــوو کۆرشــی  ــەروەک دەب ــەوە. ه ــی نائاســایی بوون ــە رووی بارێک ــادەکان روو ب م
ــۆ ســەپاندنی دەســەڵاتی  ــت ب ــوێ لەبەربگرێ پاشــای هەخامەنشــی رێ و شــوێنی ن
خــۆی بەســەر رووبــەری فراوانــی وڵاتــی میدیــادا. دیــارە هــەر ئــەوەش نــا، چونکــە 
کــۆرش بــە هەمــوو لایەکــدا پەلــی هاوێشــت و رووبــەری دەســەڵاتی خــۆی لــە 
ــەڵام ســەرئەنجام خواســتی فراوانخــوازی بــوو  ــراوان کــرد، ب هەمــوو لایەکــەوە ف
بەهــۆی ئــەوەی لــە هێرشــەکانیدا بــۆ رۆژهــەڵات بکوژرێــت.« ســەرکەوتنەکەی 
کــۆرش بەســەر ئاســتیاکدا کــە بــە هــاوکاری خانەدانــە میدیــەکان بەدەســتی هێنابــوو، 
ــەت  ــە رواڵ ــرد ب ــدەی دەک ــۆرش نوماین ــە ک ــی ک ــی فەرمانڕەوای ــوو یاســای نوێ دەب
چارەســەرێکی ناوەنــدی بێــت بــۆ هەمــووان. بــەڵام لەگــەڵ ئەوەشــدا ئیکباتانــا تــاڵان 
کــراو بەشــێک لــە میدیــەکان کــران بــە کۆیلــەو میدیــاش وەکــو وڵاتێکــی داگیرکــراو 

باجــی خرایــە ســەر)8(. لێــرەدا جارێکــی تــر جەخت لەســەر رۆڵی خانەدانــە میدیەکان 
ــە  ــت بســەلمێندرێت ک ــەر بتوانرێ ــادا. ئەگ ــی میدی ــی دەوڵەت ــە روخاندن ــەوە ل دەکرێت
کــورد نــەوەی میدیایەکانــە، ئــەو رایەڵــەی پەیوەندییەکــی بۆماوەیی لەو ســەردەمەوە 
بــۆ قۆناغەکانــی دواتــرو تــا ئێســتاش وەکــو کاریگــەری رابــردوو، لــە بوونــی کــوردی 
ــە کــە  ــەوە نی ــرەدا مەبەســتمان ئ ــارە ئێمــە لێ ــدە دی ــەوە. هەرچەن ئێســتادا دەدۆزرێت
بڵێیــن کــورد بــە تــەواوی نــەوەی راســتەقینەی مادەکانــە، نەخێــر بــە بۆچوونــی ئێمــە 
لەبەرئــەوەی لــەڕووی کۆمەڵناســیەوە رەگــەزی خــاوەن خوێنــی خاوێــن بوونــی نیــە، 
کەواتــە ناشــێت کــورد تەنیــا نــەوەی میدیــەکان بێــت، بەڵکــو پێمانوایــە کــە میدیــەکان 
ئیتنۆگێنــزی  لــە  بەشــدارییان  کــە  ســەرەکیانەی  توخمــە  رەگــەزو  لــەو  یەکێکــن 
ــۆ دروســتکردنی  ــت ب ــەس بێ ــەو بەشــداریکردنەش ب ــردووە. دەشــێت ئ ــدا ک کوردی
رایەڵــەی پێکەوەبەســتن و دەرخســتنی بنەمــای بۆماوەیــی لــە نێــوان کــوردی ئێســتا 

ــدا. و میدیەکان

 ئــەو بارودۆخــەی کــە دوای روخاندنــی دەســەڵاتەکەیان، میدیەکانــی تێکەوتوون، 
دوو دەرئەنجامــی روون و ئاشــکرای دەبینرێــت. یەکەمیــان ئەوەیــە کــە ئیکباتانــا لــە 
لایــەن هەخامەنشــیەکانەوە تــاڵان کــراوە، دووەمیــان بەشــێک لــە میدیــەکان کــران بــە 
کۆیلــە. هەڵبــەت ئاشــکرایە مەبەســت لــە بــە کۆیلەکــردن لێــرەدا تەنیــا ســەرکوتکردن 
و چەوســاندنەوە نیــە، بەڵکــو بەشــێک لــە میدیــەکان بــە کــردەوە کــراون بــە کۆیلــەو 
دراون بــە خــاوەن کۆیلەکانــی هەخامەنشــی. بێگومــان بەشــەکەی تــری مــادەکان کــە 
وڵاتەکەیــان داگیرکــراوەو دەوڵەتەکەیــان روخێنــراوە، بوونەتــە میلەتێکــی داگیرکــراو 
و ژێردەســتە. پایتەختەکیشــیان کــە هێمــای دەســەڵاتی ئــەوان بــوو، هــەر ئــەوە 
نیــە دەســتی بەســەردا گیرابێــت، بەڵکــو تاڵانیــش کــراوە. واتــە ســامانی مــادی و 

مەعنــەوی ئــەوان بــراوە. 

ئــەوەی کــە لــە ســایەی دەســەڵاتی کۆرشــدا پێگەیەکــی پێدرابێــت رەنگــە بەشــێک 
لــە موغــەکان و خانەدانەکانــی میدیــا بووبــن کــە پشــتگیری کۆرشــیان کــرد بــە دژی 
ئاســتیاک و دەوڵەتــی میدیــا، کــە بەگوێــرەی گەلــی میدیــا ئــەوەش ســوکایەتیکردنە 
بــەوان چونکــە ئەوانــەی ناپاکییــان لــە میدیــا کــردووە پاداشــتکراون. ئەمانــەش 
ــە ئاســتیاک و دەوڵەتەکــەی  ــەی ل ــەو ناپاکی ــای ئ ــە ســەردەمی کۆرشــدا لەپ ــا ل تەنی
خۆیانیــان کــرد، پاداشــت کــران و هەنــدێ پێگــەو پلــەو پایەیــان پێــدرا، بــەڵام دواتــر، 

ــە نووســراوەکانی ســەر  ــە دەرەوەی بەرپرســیارێتی.« ل ــەش فڕێدران هەمــوو ئەمان
بەردەکــەی بێســتوندا، داریویشــی یەکــەم ئامــاژەی بــە نــاوی فەرمانــدە پارســە بــە 
ڕەگــەز میدیــەکان کــردووە کــە لــە بەڕێوەبەرایەتیەکانــی هاخامەنشــیەکاندا پلــەو 
پایــەی بەرزیــان بەدەســتەوە بــووە. لــێ بەگشــتی خانەدانــە میدیــەکان زۆر کــەم 
لــە  لــە لایــەن پارســەکانەوە وەرگــرت. هــەر  لــە داگیرکردنــی میدیــا  ســوودیان 
رۆژگاری فەرمانــڕەوای داریوشــی یەکەمــەوە زۆرینــەی زۆری پێگــە گرینگەکانیــان 
بــە خانەدانــە پارســەکان درابــوون، بــە تایبــەت ئــەو حــەوت بنەماڵــە خانەدانانــەی کــە 
لــە کودەتاکــەدا هــاوکاری و پاڵپســتی داریوشــی یەکــەم بــوون. ژمارەیەکــی کــەم لــە 
بنەماڵــە خانەدانــە میدیــەکان تێکەڵــی بنەماڵــە خانەدانــە پارســەکان بــوون، زۆرینەیــان 
پلــەو پێگــەی نزمیــان پێــدرا، یاخــود لــە کاتــی تەنگــەژەی فەرمانڕەوایــی داریوشــی 
یەکەمــدا )522-521( ی پێــش زایــن، لەنــاو بــران.. هەروەهــا دەشــێت یەکێتــی فەرمــی 
نێــوان میدیــاو پارســیا تەنهــا لــە مــاوەی فەرمانڕەوایــی داریوشــی یەکەمــدا بەرقــەرار 

بووبێــت، نــەک زیاتــر )لــە 522 بــۆ 480ی پێــش زایــن()9(. 

بێگومــان لــە ســەرتاوە کــۆرش لــە لایــەک خــۆی وەکــو پاشــای مادو هەخامەنشــی 
ــی  ــە میدیەکان ــرد پاداشــتی ناپاکــی خانەدان ــۆ ک ــان ب ــو ئاماژەم ــرد و وەک ــس ک نمای
ــی  ــی ئارپاک ــەوە بەتایبەت ــاددا، دای ــی م ــی دەوڵەت ــە روخاندن ــرد ل ــان ک ــە هاوکاریی ک
ســەرکردەی ئــەم خانەدانانــە. بــەڵام ئــەوە زۆر بــەردەوام نەبــووە، بــە تایبەتــی لــە 
دوای کــۆرش و لــە ســەردەمی داریوشــی یەکــەم بــەدواوە، خانەدانــە میدیــەکان 
ــە پاداشــتی  ــە ئاشــکرایە ک ــەوە، چونک ــی دەســەڵات دوورخران ــە پێگەکان بەگشــتی ل
ناپاکــی کاتیــەو ناشــێت هەتاهەتایــی بێــت. لــە لایەکــی تــرەوە هەخامەنشــیەکان دوای 
ســەرکەوتنی بەربڵاویــان لــە میســۆپۆتامیاو میســرو لیدیــاو پەلاماردانــی هۆزەکانــی 
ــۆی  ــە مەترســی ئەوت ــوون ک ــک بەهێزبووب ــران- پیرشــیا-، بەجۆرێ ــی ئێ رۆژهەڵات
ناوخۆیــان لەســەر نەمابــوو، هەرچەنــدە لــە کۆتایــی فەرمانڕەوایــی قەمبیــزی کــوڕی 
کــۆرش و داریویشــی یەکەمــدا )522-521(ی پێــش زایــن( هەڵگەڕانــەوەی لەبەرچــاو 
بــەدژی دەســەڵاتی هەخامەنشــیەکان لەســەر زەمینــی میدیــاوە ســەریهەڵدا، کــە 

ئەویــش راپەڕینــی گاوماتــا بــوو. 

هاخامەنشــیەکان  سیاســەتی  کــە  دەســەلمێنێت  ئــەوە  راپەڕیــن  ســەرهەڵدانی 
بەرامبــەر بــە میدیــەکان خــراپ و نالەبــار بــووەو بــە تــەواوی سیاســەتی دەوڵەتێکــی 

داگیرکەر بووە بەرامبەر بە گەلێکی داگیرکراو و ژێردەســتە. هەر ئەو سیاســەتەش 
هــۆکاری ســەرکی ســەرهەڵدانی راپەڕیــن بــووە بــە دژی هەخامەنشــیەکان لەســەر 
ــوری میســۆپۆتامیا  ــاو باک ــی میدی ــە ســەروەختی کۆرشــدا وڵات ــادا. ل ــی میدی زەمین
لەگــەڵ روبەرێکــی هێجــگار فراونــدا لــە رۆژئــاواو رۆژهەڵاتــەوە کەتۆتــە ژێردەســتی 
پارســە هەخامەنشــیەکان.« وڵاتــی مــادو گۆتــی تــا دەرکەوتنــی ئەســکەندەر بــۆ 
مــاوەی دوو ســەدە ژێردەســتەی ئێرانیــەکان بــوون)10(. لــەم وتەیــەدا ئــەوە بــە 
ئاشــکرا دەردەکەویــت کــە مــادەکان و خەڵکــی تریــش ژێردەســتەی دەوڵەتــی پارســی 
ــاو  ــوون. راســتە پێشــتر خــودی کــۆرش خــۆی وەکــو پاشــای میدی هەخامەنشــی ب
پــارس ناوزەنــد کــردووە، بــەڵام وەکــو دەردەکەوێــت ئــەوە تەنیــا لــە ســەرەتای 
ــەت  ــم کــردووە. هەڵب ــەو کاتــەی جــێ پێــی خۆیــی قای ــا ئ ــە ت ــووە، وات دەســەڵاتیدا ب
مەبەســتی خاوەنــی ئــەم وتەیــە ئەوەیــە کــە میدیــا وەکــو بەشــێکی جیــاواز لــە ئێــران 
بــاس بــکات و مەبەســتی ئــەو لــە ئێــران دەســەڵاتی پارســەکانە، هەرچەنــدە ئــەم 
ــا  ــارس و میدی ــەوە پاشــای پ ــەورە پێک ــە کۆرشــی گ ــەوە دەکات ک پێشــتر باســی ئ
بــووە. ئێســتا نــاوی ئێرانــی خســتووەتە شــوێنی پارســیاو میدیــای لــێ جیادەکاتــەوە. 
ئەمــەش لەڕوویەکــی تــرەوە دەمانگێڕێتــەوە بــۆ ئــەوەی کــە بڵێین بۆ ئەو ســەردەمانە 
وڵاتێــک نەبــووە بــە نــاوی ئێــران، پێرشــیا یــان پارســوا مەبەســت وڵاتــی پارســەکان 
بــووە. نــاوی ئێــران لــە مێــژووی نوێــداو لــە ســەروەختی دەرکەوتنــی ناســیونالیزمی 
فارســیدا دەرکەوتــووە، کــە مەبەســت لێــی ســەرزەمینی یــان وڵاتــی ئارییــەکان بــووە. 
لــەم روانگەیەشــەوە نــە میدیــەکان و نــە کــوردی دواتریــش بەئاســانی لــە ژێــر نــاوی 
ــەم وڵاتــەدا کــە ناوەکــەی بــە واتــای خاکــی ئاراییــەکان دێــت، شــوێنیان  ئاریاییــدا ل

بــۆ ناکرێتــەوە.

بێگومان ئاشکرایە دوای مردن یان کوشتنی کۆرش لە رۆژهەڵات، کەمبوجیەی 
ــدا ســاڵی 530ی پێــش زایــن وەکــو جێنشــینی  ــە پێــش کوشــتنی باوکی کــوڕی کــە ل
شــا لــە بابــل فەرمانڕەوایــی دەکــرد، رێوشــوێنی خــۆی دانابــوو بــۆ شــوێنگرتنەوەی 
بــۆ دوورخســتنەوەی  کــە کەمبوجیــە  ئــەوە دەکرێــت  باســی  هــەروەک  باوکــی. 
ــوو  ــە پاشــا، هەم ــوون ب ــۆ ب ــدا ب ــی خواســت و ویســتی بەهێزی مەترســی لەبەردەم
هەوڵێکــی داوەو تەنانــەت بــە پانێکــی تۆکمــە داڕێــژراو بەردیــای برایــی کوشــتووە، 
نەوەکــو بەردیــا ببێتــە مەترســی بــۆ ســەر چارەنووســی ئــەو و رێگــری لــێ بــکات. 



عەتا قەرەداخی

323

بــەڵام دیــارە بەگشــتی جۆرێــک لــە بێــزاری بەرامبــەر بــە دەســەڵاتی کەمبوجیــە 
هەبــووە. ئــەم بێزارییــەش تەنیــا لــە لایــەن مــادەکان و ئــەو میلەتانــەی تــرەوە 
نەبــووە کــە هەخامەنشــیەکان کردبوونیانــە ژێردەســتەی خۆیــان، بەڵکــو پێدەچێــت 
ســەروبەندەدا«  لــەو  بۆیــە  گرتبێتــەوە.  پارسیشــی  تــری  کەســانی  و  موغــەکان 
موغێــک بەنــاوی گێئوماتــا راپــەڕی و پارســەکان و مــادەکان و تێکــڕای نەتــەوە و 
هۆزەکانــی ئیمپراتۆری...پشــتیان لــە کەمبوجیــە کــردو لــەم کەینوبەینــەدا کەمبوجیــە 
ــا ئاخیریەکــەی  ــەڕێ. هەت ــا راپ ــرا دژی گیئۆمات ــچ کــەس نەیوێ ــەوەو هی ســەری نای
خــودی داریــش لــە بنەبانــی 522ی پێــش زاینــدا، هاتــە مەیدانــەوە. ئەوســا داریــوش 
لەگــەڵ شــەش پارســیی تــر گێئۆماتــاو دارودەســتەکەیان لــە کۆشــکێکدا بەنــاوی 
ســیکایووڤاتیس لــە خاکــی مــاد قەڵــت و بــڕ کــرد)11(. ئێســتا دیــارە کــە بارودۆخــی 
نــاو بازنــەی دەســەڵاتی هەخامەنشــیەکانیش وەکــو هــەر دەســەڵاتێکی تــر بــارگاوی 
کراوبووە بە ملمانێ و ناکۆکی و بەرژەوەندی تا ئاســتی ئەوەی کە برا لە پێناوی 
کورســی دەســەڵاتدا بــرای خــۆی لەنــاو ببــات. هەروەهــا ئــەوەش دەردەکەوێــت کــە 
ســەرباری ســەرقاڵبوون بــە جەنــگ و داگیرکارییــەوە، تەنیــا لــە دوای نزیکــەی دوو 
دەیــەو نیــو بێــزاری خەڵــک بەرامبــەر بــە دەســەڵاتی هەخامەنشــیەکان دروســتبووەو 
راپەڕیــن روویــداوە. ئایــا هۆکارەکانــی پشــتی راپەڕینــی گێئۆماتــا چــی بــووە؟ ئایــا 
ــک  ــە کــۆی خەڵ ــەر ب ــووە بەرامب ــی دەســەڵاتی هەخامەنشــیەکانەوە ب بەهــۆی خراپ
یــان بەرامبــەر بــە دەســتە گروپێــک، بــۆ نموونــە پیاوانــی ئایینــی و خانەدانــەکان؟ یــان 
ــووە  ــک ب ــووەو هەوڵێ ــەوەی دەســەڵاتی هەخامەنشــیەکان ب ــە رەتکردن ــەم راپەڕین ئ
ــا  ــا گێئۆمات ــەکان بــووە؟ ئای ــەوەی دەســەڵاتی پێشــتر کــە دەســەڵاتی میدی بــۆ گێڕان
خــۆی کــێ بــووەو شوناســی راپەڕینەکــەی چــی بــووەو چ پەیوەندییەکــی بــە میلەتــی 

میدیــای دوای روخانــی دەوڵەتــی میدیــاوە هەبــووە؟

دیارە ئاشــکرایە بەشــێک لە ئێرانناســان وای نیشــان دەدەن کە راپەڕینی گئۆماتا 
بەهــۆی ئــەوەوە بــووە کــە کەمبوجیــە بــە پانێــک بەردیــای برایــی کوشــتووە، کــە 
هەنــدێ پێیــان وایــە دوای هێرشــی کەمبوجیــە بــۆ ســەر میســر ئــەو پانــە جێبەجــێ 
ــش  ــا پێ ــە بەردی ــەوە دەکات ک ــەردی بێســتون باســی ئ ــراوەو نووســینی ســەر ب ک
ــک  ــک خەڵ ــە پەردەپۆشــکراوە، کاتێ ــوژراوەو رووداوەک ــۆ ســەر میســر ک ــرش ب هێ
ئــەو نهێنیەیــان بــۆ ئاشــکرا بــووە، دژی دەســەڵاتی کەمبوجیــە راپەڕیــون و گئۆماتــا 



گوتاری ناسیونالیزم

324

رابەرایەتــی ئــەو راپەڕینــەی کــردووە. لــەم بارەیــەوە زەکەریــای قــادری دەڵێــت: 
گریمانــەی ئێمــە بریتیــە لــەوەی کــە شۆڕشــی گئۆماتــاو درێژەپێدانــی لــە لایــەن 
ــی پارســەکان و  ــە هەژموون ــووە دژ ب ــادەکان ب ــرداری م فرەوەرتیشــەوە، پەرچەک
ــە  ــووە ب ــادەکان ب ــی ســەربەخۆیی م ــی لەناوچوون ــەوەی ناڕەزایەت ــا تەقین هەروەه
ــە  ــت ک ــەوە دەردەکەوێ ــەی ســەرەوەدا ئ ــەم وتەی ــان ل ــۆرش)12(. بێگوم دەســتی ک
ــی مــادەکان بــووە بــۆ گێڕانــەوەی  ــا، هەوڵ هــۆکاری راســتەقینەی راپەڕینــی گئۆمات
دەســەڵاتی لە دەســتچوویان کە تا کاتی راپەڕینەکە 28 ســاڵی بەســەردا تێپەڕیووە، 
ــراوە.  ــا هێشــتا بەکارهێن ــاوی میدی ــەش ن ــەو راپەڕین ــا ئ ــەش ت ــە رووک ئەگەرچــی ب
هــەروەک لای گریــک و ئەوانــی تریــش لەســەردەمی کۆرشــدا هێشــتا زیاتــر نــاوی 
ــا بوونــی نەمــاوەو دەوڵەتەکــەی  ــدە بــە کــردەوە میدی ــا بەکارهاتــووە، هەرچەن میدی
روخێنــدراوەو وڵاتەکــەی لــە لایــەن هەخامەنشــیەکانەوە داگیرکــراوە. بــەڵام دیــارە 
ئــەو ناوهێنانــەی میدیــا لــە رووی هەســت و ســۆزی روکەشــەوە کاریگــەری هەبــووە 

بــۆ بێدەنــگ بــوون و ملکەچکردنــی مــادەکان. 

موغەکانیــش  و  میدیــەکان  خانەدانــە  کەمبوجیــەدا  لەســەردەمی  پێدەچێــت  وا 
ــر کــردووەو  ــەوەش ئاســتی بێزارییەکــەی زیات ــن. ئ ــێ دەســەڵاتکرا ب ــرە ب ــە زنجی ب
بووەتــە هــۆکاری راپەڕیــن. دیــارە بەشــێک لــە ســەرچاوەکان گئۆماتــا دەخەنــە 
ــاوە  ــاوی بەردی ــراودا بەن ــەو وەرگی ــی درۆزنان ــە بەرگێک ــە ل ــاو گوای شــوێنی بەردی
ئەفســانە  لــە  زیاتــر  لەمجــۆرە  بۆچوونێکــی  هەڵبــەت  بەرپاکــردووە.  راپەڕینــی 
دەچێــت. هەرچەنــدە لــە لایەکــی تــرەوە باســی ئــەوەش دەکرێــت بەردیــا کــە کــوڕی 
کۆرشــە کچــەزای ئاســتیاکەو بــەو پێیــەش لــە ســەری دایکیــەوە مــادە. ئەمــە بێجگــە 
ــی  ــووەو راپەڕین ــا موغێکــی مــاد ب ــەوەش دەکرێــت کــە گئۆمات ــەوەی کــە باســی ئ ل
ــا  ــەش تەنی ــەم بۆچوونان ــەڵام ئ ــووە. ب ــەکان ب ــەوەی دەســەڵاتی میدی ــۆ گێڕان ــەو ب ئ
گریمانــەن ئەگەرجــی قــادری وەکــو راســتی رەهــا باســیان دەکات. لــە بەرامبــەر 
لەبــارەی  دیاکۆنــۆف هەیــە  میدیانــاس  ئــەم بۆچوونــەی ســەرەوەدا، بۆچوونــی 
گئۆماتــاو راپەڕینەکەیــەوە، کــە دیاکۆنــۆف وەکــو کودەتــا نــاوی دەبــات و باســی ئــەو 
ســەچاوانەش دەکات کــە قســەیان لەبــارەی گئۆماتــاو راپەڕینەکــەی یــان وەکــو ئــەو 
دەڵێــت کودەتاکەیــەوە کــردووە. هــاوکات دیاکۆنــۆف ســەرهەڵدانی راپەڕینــی گئۆماتا 
دەبەســتێتەوە بــە سیاســەتی خراپــی کەمبوجیــەو دەســەڵاتی رەهــاو خواوەندانــەی 

پاشــایەتی هەخامەنشــیەوە. ئەو لەبارەی گئۆماتاوە دەڵێت: لە نووســراوەکانی ســەر 
بەردەکــەی بێســتوندا ئامــاژەی پێکــراوە کــە بارودۆخــی گەلانــی میدیــا لــە رۆژگاری 
گەلێــک  بارێکــی  و  رۆیشــت  نالەبــاری  بــەرەو  هەخامەنشــیەکاندا  فەرمانڕەوایــی 
خراپــی دروســتکرد)13(. ئــەم وتەیــەی ئێرانیســت و میدیانــاس دیاکۆنــۆف دەشــێت 
وەکــو زانیارییەکــی نزیــک لــە راســتی وەربگیرێــت ســەبارەت بــە بارودۆخــی ژیانــی 
مــادەکان لــە ســایەی دەســەڵاتی پارســە هەخامەنشــیەکاندا، کــە چەنــد بارودۆخیــان 
خــراپ بــووە. ئەمــەش ئــەوە دەگەیەنێــت کــە مامەڵــەی میلەتێکــی ژێردەســتەو وڵات 
داگیرکراویــان لەگــەڵ کــراوە. ئــەوەش هۆکارێکــی ســەرەکی بــووە بــۆ راپەڕیــن 
ــەر  ــە ه ــەر ب ــش بەرامب ــن و کودەتایەکی ــەر راپەڕی ــارە ه ــاش. دی ــەت کودەت و تەنان
دەســەڵاتێک و لە هەر ســەردەمێکدا بکرێت، پاڵنەری رەتکردنەوەی ئەو دەســەڵاتەو 
دامەزراندنــی دەســەڵاتێکی تــر لــە شــوێنیدا هێــزی بزوێنــەری ئــەو راپەڕینەیــە. 
لەســەر ئــەم بنەمایــە هیــچ گومانێــک لــەوە ناکرێــت کــە دەســەڵاتی هەخامەنشــی 
بەتایبەتــی بەرامبــەر بــەو میلەتانــەی تــر کــە وڵاتەکانــی داگیرکــردون دەســەڵاتیکی 
خــراپ بــووەو هەرگیــز جێــگای رازیبوونــی میلەتانــی دەستبەســەرداگیراو نەبــووە. 
ــە دروســتبوونی  ــە سەختتریشــە، چونک ــەکان بارودۆخەک ــرەی میدی ــە گوێ ــارە ب دی
دەســەڵاتی هەخامەنشــی لەســەر لاشــەی تیکشــکێنراو و کــوژراوی پاشــایەتیەکەی 

ئــەوان بــووە.

ئاشــکرایە ســەرباری ناڕەزایی و بەرگری و لەڕووداوەســتانی میدیەکان و بابل 
و میســرو شــوێنانی تریــش لــەڕووی ســوپاو هێــزی پارســەکاندا، ســەرئەنجام هێــزی 
دەوڵەتــی نــوێ توانــی لــە ماوەیەکــی پێوانەییــدا دەســت بەســەررووبەرێکی هێجــگار 
فراوانــدا بگرێــت، بــەڵام دیــارە دوای تێپەرینــی ماوەیەکــی کــورت و پــاش نزیکــەی 
28 ســاڵ، یەکــەم راپەڕیــن بــە دژی دەســەڵاتی هەخامەنشــیەکان روویــداو کۆشــکی 
هەخامەنشــی لەرزانــد و بــۆ مــاوەی نزیکــەی حــەوت مانــگ دەســەڵاتی لــە دەســتی 
ــە  ــەر ب ــوو. ناڕەزایــی بەرامب ــا ب هەخامەنشــیەکان ســەند. ئەویــش راپەڕینــی گئۆمات
لــە  موغــەکان  گاوماتای-گاوماتــا-ی  کۆشــکی  کودەتــای  بــە  هەخامەنشــیەکان« 
ســاڵی 522ی پێــش زایــن دەســتی پیکــرد)14(. تــا ئێســتا ئــەوەی ئاشــکرایە کــە 
گاوماتــا یەکێــک لــە موغــەکان بــووە، کــە دەشــێت لــەو موغانــەی میدیــەکان بووبێــت 
کــە لەگــەڵ خانەدانــە میدیەکانــدا بــە ســەرۆکایەتی ئارپــاک هاریــکاری و پشــتگیری 

کۆرشــیان کــرد بــە دژی ئاســتیاک و ئــەوەش بــووە هــۆی روخاندنــی دەوڵەتــی 
میدیــا. ئەگــەر ئــەم گریمانەیــە راســت بێــت، کەواتــە گاوماتــا یــان تینــوی دەســەڵات 
بــووەو ویســتوویەتی ببێتــە پاشــاو دەســەڵات و دیــوان و کۆشــکی هەبێــت، یــان لــەو 
ــەوەو ویســتوویەتی  ــەکان پەشــیمان بووەت ــە میدی کارەی پێشــتری مــوغ و خانەدان

لــەم رێگایــەوە دەســەڵاتی میدیــا بگێڕێتــەوە. 

دیاکۆنــۆف دەڵێــت: ناکرێــت گاوماتــا بــە مرۆڤێکــی نموونەیــی دابنرێــت و وەکــو 
تێکۆشــەرێکی شۆڕشــگێڕ بــۆ رزگارکردنــی میدیــا تەماشــا بکرێــت. کودەتاکــەی 
ــوو،  ــەکان ب ــای خانەدان ــو کودەت ــوو، بەڵک ــی نەب ــا جوڵانەوەیەکــی جەماوەری گاومات
هــاوکات گاوماتــا خــۆی وەکــو پــارس و هەخامەنشــی لــە قەڵــەم دا، لەبەرئــەوە 
میدیــا  پێشــوتری  ســەربەخۆیی  گێڕانــەوەی  لــە  مەبەســتیان  شــێوەیەک  بەهیــچ 
ــارەی رەچەڵەکــی میدیاییبوونیــەوە )کتســیاس وا  نەبــوو. ئەگەرچــی دەنگۆیــەک لەب
ــا  ــی میدی ــە خەڵک ــۆی دروســتکردنی هاوســۆزی بەشــێک ل ــووە ه باســی دەکات( ب
بــۆی، هەروەهــا رەنگــە خــودی خۆیشــی ویســتبێتی لــە میدیــا بارەگایــەک بکاتــەوە. 
ســەرئەنجام لایەنگرانــی داریــوش لــە دوای قایلکردنــی جەمــاوەری پــارس بــوون، تــا 
گاوماتــا ســەربن بکــەن، گوایــا ویســتوویەتی دەســەڵات لــە پارســەکان زەود بــکات 
ــە نێــو نووســراوەکانی  ــە ل و بیگەڕێنێتــەوە بــۆ میدیــەکان. ئــەم شــێوازی گێڕانەوەی
لــە  بــەڵام  پێکــراوە،  ئامــاژەی  هێرۆدۆتــدا  نووســراوەکانی  و  یەکــەم  داریۆشــی 
راســتیدا هەرچەنــدە گاوماتــا هەوڵــی دابێــت پشــت بــە جەمــاوەری ئــازاد بەگشــتی و 
میدیــەکان بــە تایبەتــی ببەســتێت، بــەڵام نــە دیموکــرات بــوو نــە لایەنگــری گێڕانــەوەی 

ــوو)15(. ــش ب دەســەڵاتی میدیەکانی

و  هێــرۆدۆت  بۆچوونەکانــی  لــە  هەندێکیانــی  کــە  دیاکۆنۆفــدا  وتانــەی  ئــەم 
کتسیاســەوە هەڵهێنجــاوەو خســتۆنێتیە روو، لەبەرامبــەر بۆچوونەکانــی زەکەریــای 
قادریــدا رامــان دەگرێــت. ئــەم پێیوایــە کــە گاوماتــا نــە مــادەو نــە بیرۆکــەو پــرۆژەی 
دەســەڵاتی  بەڵکــو خواســت و ویســتی  هەبــووە،  مــادی  دەســەڵاتی  گێڕانــەوەی 
و  نــوێ  توێــژەرە  لەبەرامبــەردا  بــووە.  پێنــاوەدا  لــەو  کودەتاکــەی  هەبــووەو 
ــت و وەکــو کەســێکی  ــای دادەنێ ــە موغێکــی میدی ــا ب ــە، گاومات هاوچەرخــە ئێرانیەک
شۆڕشــگێڕ ســەیری دەکات و راپەڕینەکــەی بــە راپەڕینــی مــادەکان دادەنێــت لــە 
پێنــاوی گێڕانــەوەی دەســەڵاتی میدیــاو تەنانــەت بەلاوەنانــی دەســەڵاتی شــاهانەیی 

هەخامەنشــیدا، کــە ئــەو وەکــو دەســەڵاتێکی خواوەنــدی رەهــا ســەیری دەکات و 
بــەدژو نەیــاری دەســەڵاتی میدیایــی مرۆیــی دادەنێــت، کــە ئەمــەی دووەمیــان واتــە 
میدیایــی دەســەڵاتێکی مرۆیــی زەمینــی و ســرۆش وەرگرتــووە لــە ئایینــی میترایــی، 
کــە ئایینێکــی زەمینــی و گرێبەســتێکی کۆمەڵایەتــی بــووەو ناکــۆک و ناجــۆر بــووە 
لەگــەڵ میتــرای ئێرانــی کــە خۆرپەرســتیەو هەروەهــا لەگەڵ زەردەشــتیەتی پارســییدا 

ــۆ ئایینێکــی میتافیزیکــی.  کــە گــۆڕاوە ب

ــی  ــی هەخامەنشــی لەســەر تەرم ــە ئیمپراتۆرێت ــادەکان ک ــە م ــە ل ــان بێجگ بێگوم
ــە  ــە هــەر ل ــن دەســەڵاتی ناوچەک ــەوان دروســتبوو، چەندی ــی ئ دەســەڵات و دەوڵەت
بەڵقانــەوە بــۆ میســۆپۆتامیاو میســر بەدەســتی ئــەم ئیمپراتۆرێتــە نوێیــە روخــان 
ــەردەوام  ــە ب ــوون. بۆی ــان دوچــاری ســەرکوتکردن و ژێردەســتەیی ب و میلەتەکانی
ئەگــەری راپەڕیــن و هەوڵدانــی ئــەو میلەتانــە بــۆ زیندوکردنــەوەی دەســەڵاتەکانیان 
ــەل  ــن گ ــە چەندی ــی هەخامەنشــیەکان ل ــی مەزن ــووە.« ئیمپراتۆرێت ــراو ب چاوەڕوانک
ــە ســەردەمێکدا لوتکــەی دەســەڵاتی  ــە ل ــەک لەوان ــوو، کــە هــەر ی ــەوە پێکهاتب و نەت
خۆیــان ئەزمــوون کردبــوو. ئەوانــە زۆر بــە زەحمــەت چووبوونــە ژێــر دەســەڵاتی 
هەخامەنشــیەکان و ئامــادە بــوون لــە کاتــی گونجــاودا لــە دەســەڵات و فەرمانڕەوایــی 
یاخیبوونــی  کــۆن  نووســەرانی  زۆربــەی  بکــەن)16(.  رزگار  خۆیــان  بێگانــەکان 
گۆماتایــان بــە پەرجەکــرداری مــادەکان دژ بــە هەخامەنشــیە پارســیەکان لــە قەڵــەم 
داوە. ســەرجەم دەقە کۆنەکان دەستبەســەرداگرتنی دەســەڵاتیان لە لایەن گۆماتاوە 
بێگومــان بــە نیشــانەی گواســتنەوەی دەســەڵات بــۆ مــادەکان زانیــووە)17(. هــەروەک 
لەدەســتچوونی  واتــای  بــە  راپەڕیــن و کودەتــای گۆماتــا  پێیوابــووە  هیــرۆدۆت 
دەســەڵات لــە لایــەن پارســە هەخامەنشــیەکان و دووبــارە گەڕانــەوەی دەســەڵات بــۆ 
میدیــەکان، ئەمــەش بــە مانــای زیندووکردنــەوەی رابــردووی پیرۆز دێــت بە گوێرەی 
میدیــەکان. هــەروەک ئەفاتــوون بــڕوای وابــووە کــە لــە کودەتــای گۆماتــادا جارێکــی 
تــر میدیــەکان دەســەڵاتی خۆیــان لــە کەمبوجیــەی کــوڕی کۆرشــی هەخامەنشــی 
بەهەرحــاڵ  بــووە.  پارســەکان  دۆڕانــی  و  شکســت  ئەمــەش  وەرگرتووەتــەوە، 
زۆرینــەی بۆچوونــەکان و ســەچاوەکان لایەنگــری ئــەوە دەکــەن کــە راپەڕینــی 
گۆماتــا کاردانــەوەی میدیــەکان بــووە بەرامبــەر بە دەســەڵاتی هەخامەنشــی و هەلێک 
ــەو  ــۆ ئ ــەوە ئاشــکرایە ب ــەکان. بەهەرحــاڵ ئ ــەوەی دەســەڵاتی میدی ــۆ گێڕان ــووە ب ب

ســەردەمەو تاکــو ســەردەمی شۆڕشــی پیشەســازی و ســەرهەڵدانی ناســیونالیزم 
تــا دەرکەوتنــی  بــەڵام ئاشــکرایە  بابەتــی نەتەوەیــی،  نــاوی  بــە  نەبــووە  شــتێک 
دەوڵەتــی نەتەوەیــی، ئیمپراتۆرێتــە خێڵایەتــی و فیودیالــی و ئایینــی و تەنانــەت 
جوگرافیــەکان، هەوڵیانــداوە پارێــزگاری لــە بــوون و شوناســی خۆیــان بکــەن. هــەر 
لــەم رووەوە پاشــایەتی میدیــاش هەوڵــی خۆپاراســتنی داوەو لــە دوای روخانیشــی 
بێگومــان هەوڵــی گەڕانــەوەی ئــەو دەســەڵاتەو دووبــارە بنیادنانــەوەی داوە. بۆیــە 
ــۆ  ــەکان ب ــەی میدی ــەو هەوڵان ــت ل ــک بووبێ ــوغ یەکێ ــای م ــی گۆمات دەشــێت راپەڕین
رەتکردنــەوەی دەســەڵاتی هەخامەنشــی و دووبــارە بنیادنانــەوەی دەســەڵاتی میدیــا. 

ســەرباری ئــەم راوبۆچوونــە جیاوازانــەی ســەرەوە ســەبارەت بــە پەیوەنــدی 
ــوێ  ــەوە، شــتێکی سروشــتیە کاتێــک دەســەڵاتێکی ن ــە میدیەکان ــا ب ــی گۆمات راپەڕین
ئــەو دەگرێتــەوە،  لەنــاو دەبــات و خــۆی شــوێنی  دێــت و دەســەڵاتێکی پێشــتر 
بــۆ  بــدات  بلوێــت، دەشــێت هەمــوو هەوڵێــک  بــۆی  نــوێ هەرچــۆن  دەســەڵاتی 
خۆپارســتن و مانــەوە، بەهەمــان شــێوە لەهــەر ســاتێكدا بــارودۆخ لەباربێــت و 
دەســەڵاتەکەیان  هەوڵــدەدەن  لەدەســتچوو  دەســەڵاتی  پاشــماوەکانی  بگونجێــت 
بگێڕنــەوە. بۆیــە لــەم روانگەیــەوە دەشــێ بگوترێــت راپەڕینەکــەی گاوماتــا لێــرەوە 
ــە باســی  ــەو پرســیارەش ســەرهەڵبدات بۆچــی ئێم ــە ئ ــت. رەنگ ســەرچاوەی گرتبێ
ناڕەزایــی میدیــەکان دەکەیــن بەرامبــەر بــە دەســەڵاتی هەخامەنشــیەکان؟ بێگومــان 
شــوێنی  بەپێــی  کــە  پێکهاتانــەی  لــەو  یەکێکــن  میدیــەکان  کــە  ئاشــکرایە  ئــەوە 
لــە  کــردووە  بەشــدارییان  ســەرچاوەکانیش  لــە  بەشــێک  بەپێــی  و  جوگرافییــان 
ــەوەش بڵییــن ئێمــە مەبەســتمان  ــدا. هەڵبــەت جیــگای خۆیەتــی ئ ئیتنۆگێنــزی کوردی
ئــەوە نیــە لایەنگیــری ئــەو بۆچوونــە بکەیــن کــە کــوردی ئێســتا بــە دریژکــراوەی یــان 
بــە نــەوەی میدیــەکان دادەنێــت، بــەڵام گومانمــان لــەوەش نیــە کــە میدیــەکان لــە توخم 
و رەگــەزە بەشــداربووەکانی پرۆسێســی ئیتنۆگێنــزی کــوردە. لێــرەوە دەمانەوێــت 
ــا تــا  ــە روخاندنــی دەوڵەتەکەیانــەوە، میدیــەکان چیــان بەســەرهاتووەو ئای بزانیــن ل
ســەدەی دووەمــی زاینــی کــە ســەرەتای دەرکەوتنــی ئیتنۆســی کوردیــە، ئــەوان 
ــد  ــان چــۆن و چەن ــەوە ئامادەبوونی ــەر ماونەت ــەوە؟ ئەگ ــەک ماونەت ــو پێکهاتەی وەک
ــە ســەروەختی دەرکەوتنــی  بــووە؟ بێگومــان زانینــی قــەوارەی مــاوەی میدیــەکان ل
ئیتنۆســی کوردیــدا دەشــێ بەشــداری ئــەوان لــە پێکهێنانــی ئیتنۆســی کوردیــدا زیاتــر 

روون بکاتــەوە. هەروەهــا گەورەیــی و بچووکــی قــەوارەی بــوون مانەوەیــان تــا ئــەو 
ــە پێکهێنانــی ئیتنۆســی کوردیــدا دەردەخــات. کاتــە رێــژەو قــەوارەی بەشــدارییان ل

ئاشــکرایە لــە کاتــی راپەڕینــی گاوماتــادا، لــە شــوێنەکانی تــری قەڵەمــڕەوی 
تــری  تــر ســەریان هەڵــداوەو میلەتانــی  ئیمپراتۆرێتــی هەخامەنشــیدا، راپەڕینــی 
دەســەڵات و وڵات داگیرکــراو لــە لایــەن کــۆرش و کەمبوجیــەی کوڕیــەوە، لە خەیاڵی 
ئــەوەدا بــوون خۆیــان لــە دەســەڵات و هەژموونــی هەخامەنشــیەکان رزگاربکــەن و 
دەســەڵاتی پێشــتری خۆیــان دروســت بکەنــەوە. بــۆ نموونــە لــە ئیــام راپەڕیــن 
روویــداوەو ســەرکردەی ئــەو راپەڕینــە نــاوی ئاشــینا بــووە، هەروەهــا لــە بابــل 
راپەڕیــن بــە ســەرکردایەتی نیدینتــو فیــل روویــداوە، کــە دەگوترێــت ئــەم کەســە 
کــوڕی پاشــای پێشــتری بابــل نابۆنیــد بــووە. وەک دەردەکەوێــت داریــوش ســەرقاڵی 
ــووەو  ــل بەهێزب ــی باب ــی راپەڕین ــە تایبەت ــووە، ب ــە ب ــەو راپەڕینان ــەوەی ئ دامرکاندن
دامرکاندنــەوەی ســەخت بــووە. لــەم کاتــەدا لــە شــوێنەکانی تــری قەڵەمــڕەوی پارســە 
هەخامەنشــیەکانەوە چەندیــن راپەڕیــن ســەریان هەڵــداوە، بــەڵام ئــەوەی بــەلای 
ئێمــەوە جێــگای بایەخــە لــە دوای راپەڕینــی گاوماتــا، ئــەو راپەڕینەیــە کــە پەیوەنــدی 

ــی فرەوەرتیشــە. ــووە، کــە ئەویــش راپەڕین ــەوە هەب ــە مادەکان راســتەوخۆی ب

فرەوەرتیشــی  دەڵێــت:  دیاکۆنــۆف  راپەڕینەکەیــەوە  و  فرەوەرتیــش  لەبــارەی 
میدیایــی ســەرکردایەتی یەکێــک لــە راپەڕینەکانــی دەکــرد کــە خــۆی وەکو خشــاترینی 
دووەم لە بنەماڵەی کیاکســار ناســاندبوو. دانیشــتوانی میدیاو هەروەها پارســیانی و 
گیرکانییــەکان دایانــە پاڵــی. دانیشــتوانی ئەرمینیــاش کــە پێشــتر دەســتیان بــە راپەڕین 
کردبــوو پشــتیوانیان لــێ دەکــرد)18(. هــەر ســەبارەت بــە رەگوڕیشــەی فرەوەرتیــش 
و راپەڕینەکــەی لــە نووســراوەی ســەر بــەردی بێســتووندا، کــە لــە ســەردەمی 
داریــوش خۆیــدا نووســراوە هاتــووە: پیاوێکــی مــاد بــە نــاوی فرەوەرتیــش لــە مــاد 
ــی هووەخشــتەرەم،  ــە بەرەباب ــن خشــەتریتە ل ــووت: م ــی گ ــە خەڵک ــەو ب ــەڕی. ئ راپ
پاشــان خەڵکــی مــاد یاخــی بــوون و بــەرەو ئــەو فراوەرتیشــەیە رۆیشــتن. ئــەو لــە 
ــش  ــی فرەوەرتی ــن راپەڕین-شــۆڕش- راپەڕین ــە پاشــا)19(.« بەهێزتری ــوو ب ــاد ب م
ــادی داوە.  ــەوەی پاشــایەتی م ــی زیندووکردن ــە هەوڵ ــووە، ک ــۆ ب ــەی دیاک ــە بنەماڵ ل
)یۆنــگ(.  بکاتــەوە  زینــدوو  ســەرلەنوێ  مــاد  دەوڵەتــی  کــە  ویســتوویەتی  ئــەو 
ئایــا راپەڕینــی فرەوەرتیــش لــە کــوێ و کــەی ســەریهەڵدا؟ ئایــا دەشــێت وەکــو 

درێژکــراوەی راپەڕینــی گاوماتــا ســەیر بکرێــت، یــان پەیوەنــدی بــەوەوە هەبووبێــت، 
یــان لــە رووی ئامانجــەوە لێکتــر نزیــک بووبــن؟ لــەم بارەیــەوە دەگوترێــت: راپەڕینــی 
فرەوەرتیــش هــەر لــەو ناوچەیــە روویــدا کــە سیکایائۆڤاتیشــە- کــە شــوێنی کوژرانــی 
ــە بەهــۆی تۆڵەخــوازی و گوشــارهێنان  ــوو. رەنگ ــدا هەڵکەوتب ــای مــۆغ-ی تی گۆمات
بــۆ ســەر پارســییەکانی داگیرکــەری دەســەڵات بووبێــت. هەرچۆنێــک بێــت، یەکــەم 
ســوپای  فەرمانــدەی  ویدارنــە،  پارســیی  مــادی-  لەشــکری  نێــوان  تێهەڵچوونــی 
داریــوش و ســوپای جەماوەریــی مــادی لــە 12ی کانوونــی دووەمــی ســاڵی 521ی 
ــە نزیــک شــوێنی نیشــتەجێبوونی  ــە دەوروبــەری شــاری مــارووش ل پێــش زایــن، ل

ــدا)21(.  موغــی باســکراو رووی

لــە مێــژووی هەخامەنشــیەکاندا هاتــووە: دوو کــەس لــە نەوەکانــی کیاکســار- 
تەختــی  داوای  مــاد،  ئیمپراتۆرێتــی  دامەزرێنــەری  و  مــەزن  هووەخشــتەرەی 
دەســەڵاتیان دەکــرد. بزووتنــەوەی مــاد بــە ســەرکردایەتی فرەوەرتیــش، رەنگــە لــە 
هەمــووان شــێلگیرانەتر بووبــێ. ئــەم جوڵانەوەیــە لــە رۆژهەڵاتــەوە هەتــا پــارس 
باڵــی دەنــگاوت و رەنگبــوو راپەڕیوانــی ئەرمەنیــش بگرێتەوە...داریــوش بــۆ خــۆی 
ــگا-  ــە رێ ــە باکــور کــە ل ــۆ ســەر مــاد ل ــڵاو ب ــە ســەرکردەی هێرشــێکی بەرب ــوو ب ب
راگا- رەی- هەتــا ئەرمەنســتانی دەگرتــەوە. لــە چلــەی هاوینــی 521ی پێــش زاینــدا، 
دە مانــگ زیاتــر لــە دوای کودەتــاوە، گەلێــک شــەڕو تێکهەڵچوونــی قــورس و گــران 
لــە باکــوری رۆژهــەڵات قەومــان و هیــوای ژیانــەوەی ئیمپراتۆریــی مــاد کۆتایــی 
هــات)22(. خــودی داریــوش بــە ســوپایەکی پێکهاتــوو لــە پارســیەکان دژ بــە خەڵکــی 
ــوان ســوپای  ــو شــەڕەوە. شــەڕی چارەنووسســازی نێ ــاد چــووە نێ ــووی م راپەڕی
پــارس و ســوپای جەماوەریــی مــاد لــە رۆژی 7ی مانگــی مــەی ســاڵی 521ی پێــش 
ــدا. فرەوەرتیــش تووشــی  ــە مــاد رووی ــە دەوروبــەری شــاری خونــدروش ل زایــن ل
شکســت بــوو لەگــەڵ هەڤاڵانــی خــۆی بــەرەو شــاری مادیــی رێــگا هــەڵات، بــەڵام بــە 
زوویــی دەستبەســەر کــراو بردیــان بــۆ هەگمەتانــەو لــەوێ بــە توونــدی ئەشــکەنجە 

درا)23(. 

ئاشــکرایە هێرشــی بەربــڵاوی هەخامەنشــیەکان پــاش زیاتــر لــە مــاوەی حــەوت 
مانــگ، ئەوســا توانیــان راپەڕینەکــەی فرەوەرتیــش دابمرکێننــەوە. لــەم بارەیــەوە 
نوســراوی ســەر بــەردی بێســتون کــە لــە ســەردەمی داریــوش خۆیــدا نووســراوە، 

یــان بــە فەرمانــی خــۆی نووســراوە، دەڵێــت: فرەوەرتیــش دیلکــراو هێنرایــە لای مــن، 
لــوت و گــوێ و زمانیــم بــڕی و چاوەکانیــم هەڵکۆڵــی. بەدەســت و پێوەنکــراوی 
هێنایانــە کۆشــکەکەمەوە، تــەواوی هێــزی گــەل شــایەتی ئــەم دیمەنــە بــوون، پاشــان 
فەرمانــم دا، خــۆی و هاوەڵــە هــەرە نزیکەکانــی لــە ئێکباتانــا لــە خــاچ بــدەن، لــە 
ئێکباتانــا لەنێــو قەڵاکــە لــە خاچم دا )نووســراوی ســەربەردی بێســتون لــە دیاکۆنۆف 

ــراوە-)24(. وەرگی

ــا  ــەم بەڵگانــەی ســەرەوەدا دەردەکەوێــت کــە دوای کوشــتنی گاومات ــە کــۆی ئ ل
و لــە ناوبردنــی راپەڕینەکــەی لــە لایــەن داریوشــەوە، ناڕەزایــی لــە قەڵەمــڕەوی 
میلەتانــی  لاوە  زۆر  لــە  نەهاتــووەو  کۆتایــی  هەخامەنشــیدا  ئیمپراتۆرێتــی 
ــە  ــر ئەوەی ــەی زیات ــەرو گریمان ــە ئەگ ــردووە، ک ــان بەرپاک ژێردەســتەکراو راپەڕینی
هەوڵــدان  و  هەخامەنشــی  دەوڵەتــی  دەســەڵاتی  رەتکردنــەوەی  راپەڕینانــە  ئــەو 
ــی  ــە. دیارترین ــەو میلەتان ــی ئ ــەوەی دەســەڵاتی خۆماڵ ــارە بنیادنان ــۆ دووب ــن ب بووب
ئــەو راپەڕینانــەش لەســەر زەمینــی میدیــادا ڕوویانــداوە کــە راپەڕینــی فرەوەرتیــش 
و گاوماتایــە. ئامانجــی راپەڕینەکانــی ســەرزەمینی میدیــاش دیــارە، کــە بەهەمــان 
شــێوە رەتکردنــەوەی دەســەڵاتی هەخامەنشــی بــووە. ئەمــەش ئــەوە دەگەیەنێــت کــە 
میدیــەکان ســەرباری ئــەوەی کــە گوایــە نزیکتریــن پێکهاتەبــوون لــە پارســەکانەوە، 
نەبــوون.  بێدەنــگ  پارســەکاندا  فەرمانڕەوایــی  و  دەســەڵات  لەبەرامبــەر  بــەڵام 
هەڵبــەت ئەمــە بــەو مانایــە نیــە کــە وەکــو ســەردەمی نــوێ پاڵنــەری نەتەوەیــی 
جوڵێنــەری میدیــەکان و میلەتانــی تریــش بووبێــت دژی هەخامەنشــیەکان، بــەڵام 
هێشــتا هــەر میلەتــەو تایبەتمەنــدی خۆیــی هەبــووەو هەوڵیــداوە دەســەڵات و بڕیــاری 
ــر وەکــو  ــان زیات ــەت ی ــت، ئەگەرچــی دەســەڵاتەکانیش کــە وەکــو دەوڵ ــی هەبێ خۆی
ئیمپراتۆرێــت ناوبــراون، هێشــتا بریتــی بــوون لــە دەســەڵاتی بنەماڵــە فەرمانــڕەواکان، 
واتــە بنەماڵەیــەک لوتکــەی دەســەڵاتی بەدەســتەوە بــووەو زیاتریــش ئیمپراتۆرێتەکــە 
بەنــاوی ئــەو بنەماڵەیــەوە ناوبــراوە، وەکــو بنەماڵــەی هەخامەنشــیەکان، بنەماڵــە 
یــان خێزانــی فەرمانــڕەوای مــادەکان و بابیلــەکان و دواتریــش ساســانی و ئەوانــی 
تریــش. ئــەوەی کــە پێیــان گوتــووە گــەل یــان جەمــاوەر یــان خەڵــک ژێردەســتەی ئــەم 
بنەماڵــە دەســەڵاتدارانە بــووەو هــاوکات هێــزی پارێــزەرو شــەڕکەریش هــەر لــەوان 

ــە خەڵــک پێکهاتــووە. ــە ل وات

ــی  ــا، راپەڕین ــی دووەمــی ســەرزەمینی میدی ــرد، راپەڕین ــۆ ک ــان ب ــو ئاماژەم وەک
فرەوەرتیــش بــووە کــە وەکــو دەردەکەوێــت ئامانجــی ئــەم راپەڕینــە گێڕانــەوەی 
دەســەڵاتی میدیــا بــووە. راســتە ئــەم راپەڕینــەش بەهەمــان شــێوەی راپەڕینــی 
گاوماتــای مــوغ ســەرکوتکراوە. دیــارە جیــاوازی راپەڕینــی فرەوەرتیــش لەگــەڵ 
راپەڕینــی گاوماتــادا ئــەوە بــووە، کــە راپەڕینــی گاوماتــا خراوەتــە بەرگــی کەســێکی 
تــرەوە کــە بەردیــای کــوڕی کــۆرش و بــرای کەمبوجیــەی جێنشــینی پاشــا بــووەو 
دەشــێ بەشــداریکردنی زۆرێــک لــە خەڵــک وەکــو لایەنگــری بــۆ بەردیــاو مافــدان پێــی 
بــۆ ئــەوەی ئــەو لەبــری کۆرشــی باوکــی پاشــا بێــت، روویدابێــت. هەروەها شوناســی 
ــە.  ــەواو ڕوون نی ــەی لەبەردەســتدایە ت ــەو بەڵگان ــەکان و ئ ــی بۆچوون ــا بەپێ گاومات
وەکــو پێشــتر ئاماژەمــان بــۆ کــرد هەنــدێ بــە موغێکــی میدیــای دادەنێــن و هەندێکــی 
تریــش بــە پارســێکی هەخامەنشــی نــاوی دەبــەن. ئەوانەیــش کــە بە میدیایــی دادەنێن، 
ــەکان ســەیردەکەن  ــەوەی دەســەڵاتی میدی ــۆ گێڕان ــک ب ــەی وەکــو هەوڵێ راپەڕینەک
ــن و  ــۆ وەرگرت ــک ب ــو هەوڵێ ــەی وەک ــن راپەڕینەک ــە پارســی دادەنێ و ئەوانەشــی ب
بەدەســتگرتنی دەســەڵاتی هەخامەنشــیەکان ســەیری دەکــەن. بــەڵام بەپێــی بەڵگــەکان 
شوناســی فرەوەرتیــش تــا ئەندازەیەکــی بــاش ئاشــکرایەو جۆرێــک لــە هاوڕایــی 
ــەو  ــی بوونەکەشــی ئ ــە. هەروەهــا میدیای ــی هەی ــی بوون و کۆدەنگــی لەســەر میدیای
بۆچوونــە بەهێــزدەکات کــە پێیوایــە ئامانجــی راپەڕینەکەی رەتکردنەوەی دەســەڵاتی 
پارســە هەخامەنشــیەکان و گێڕانــەوەی دەســەڵاتی میدیــا بــووە. بــەڵام ســەرئەنجام 
راســتیەکە ئەوەیــە کــە راپەڕینەکــەی فرەوەرتیــش نەیتوانیــووە بــەردەوام بێــت و لــە 
ئاکامــدا پارســەکان بەســەریدا ســەرکەوتوون و راپەڕینەکەیــان ســەرکوت کــردووەو 
خــۆی و هاوەڵەکانیشــیان لەنــاو بــردووەو بەپێــی نووســراوی ســەربەردی بێســتون 
داریــوش بەشــێوەیەکی لوتبەرزانــە بــە شــانازییەوە شــێوازی دڕندانــەی لەناوبردنــی 
فرەوەرتیــش و هاوڕێکانــی دەنووســێتەوە. دیــارە ئــەوەی داریــوش ســانازی پێــوە 
دەکات کــە چــۆن فرەوەرتیشــی لــە ســێدارەداوە، بەڵگــەی هەوڵــی داریــوش و هەمــوو 
دەســەڵاتێکە چۆن هەوڵی خۆپارســتن دەدات و چۆن لە پێناوی پاراســتنی کۆرســی 
دەســەڵاتدا هەمــوو بنەمــا مرۆییــەکان پێشــێل دەکات و وەکــو دڕنــدە رەفتــار دەکات. 
ئەمــەش ئــەو راســتیە دووپــات دەکاتــەوە کــە هەمــوو دەســەڵاتێک بــارگاوی کــراوە 

بــە توونــدو تیــژی و بــۆ پاراســتنی خــۆی هەمــوو رەوایەتیــەک بــە خــۆی دەدات.

دەشــێت دوای ســەرکوتکردنی راپەڕینــی فرەوەرتیــش، لــە ســنووری میدیــادا، 
وردە راپەڕینــی تــر روویــان دابێــت، بــەڵام نــە هێنــدە بەهێزبــوون کــە مەترســییان 
ــۆ  ــی ئەوت ــت، نــە توانیویانــە جەماوەرێک لەســەر دەســەڵاتی هەخامەنشــی هەبووبێ
لــە خۆیــان کۆبکەنــەوە، کــە وا دەربکــەون بــەدوای ئامانجــی گێڕانــەوەی دەســەڵاتی 
رێبەرایەتــی  بــە  مــادەکان  راپەڕینــی  دەڵێــت:  یێــف  ئیقــرار  عەلــی  میدیــاوەن. 
فرەوەرتیــش بــە دواییــن هــەوڵ بۆ گەیشــتن بە ئامانجی گەڕاندنــەوەی فەرمانڕەوایی 
ســەربەخۆی مــاد دەهاتــە ئەژمــار)25(. دیــارە دوو هــۆکاری ســەرەکی هــەن بــۆ 
ئــەوەی ئــەم راپەڕینــە دوا راپەڕینــی دیــاری ســەرزەمینی میدیــا بێــت لــە ســەروەختی 
بــوو  پارســەکان  دەســەڵاتی  چەســپاندنی  یەکــەم  هــۆکاری  هەخامەنشــیەکاندا. 
دوای ئــەوەی لــە ســەروەختی داریوشــدا توانــرا ئــەو راپەڕینانــەی لــە ســنووری 
قەڵەمــڕەوی ئیمپراتۆرێتەکــەدا ســەریان هەڵدابــوو هەموویــان ســەرکوت بــکات و 
دایانمرکێنێتــەوەو دەســەڵاتی ئیمپراتۆرێــت زیاتــر بچەســپێنێت. دووەمیــان پێدەچێــت 
دوای ئــەو شکســتانە، خەڵکــی میدیــا بــێ ئومێدبووبــن و گەیشــتبنە ئــەو بڕوایــەی کــە 
گێڕانــەوەی دەســەڵاتی میدیــا کارێکــی ئەســتەمە. لــەو کاتــەوە میدیــەکان بــۆ مــاوەی 
دوو ســەدە بــە ملکەچــی لــە ژێــر ســایەی دەســەڵاتی هەخامەنشــیەکندا مانــەوەو 
بەگشــتیش ناوەنــدی دەســەڵاتی دەوڵــەت لــەو خانەدانــە میدییانــە پاککرایــەوە کــە لــە 
ســەردەمی کۆرشــی گــەورەدا پلــەو پایەیــان پیدرابــوو. تاکــە شــتێک کە نــاوی میدیای 
بــە زینــدووی هێشــتبووەوە، جــل و بەرگــی ســەربازی ســوپای هەخامەنشــیەکان لــە 
جــل و بەرگــی مادەکانــەوە وەرگیرابــوو. هەروەهــا شــەڕکەرانی مــاد یەکێــک لــە پایــە 
بەهێزەکانــی ســوپای هەخامەنشــی بــوون. هــەروەک دەشــێت چەنــد فەرماندەیەکــی 
ســەربازی مادیــش لــە دەوروبــەری کۆشــکی دەســەڵات و لــە دەربــاری شــادا 
خزمــەت و پاســەوانیان پێکرابێــت.« لــە کۆتایــی ســەدەی پێنجــەم و ســەرەتای 
ســەدەی چوارەمــی پێــش زاینــدا، خانەدانــە میدیاییــەکان زۆر بــە کەمــی پۆســتە 
باڵاکانــی ئیمپراتۆرێتــی هەخامەنشــیەکانیان بــە دەســتەوە بــوو. وەکــو دەردەکەوێــت 
بەشــێک لــە خانەدانــە میدییــەکان لــە نێــو پارســەکاندا توانــەوەو بەشــێکی تریــان 
ئــاوارە و دەرەبــەدەر کــران. ســەبارەت بــە خەڵــک و دانیشــتوانی میدیــا، بــۆ ئــەوان 
ــوو)26(. لەگــەڵ  ــی ب ــا بارگران ــی پارســی هەخامەنشــیەکان تەنی ــی ئیمپراتۆرێت بوون
دامرکاندنــەوەی ئــەو راپەڕینانــەی لــە ســەرزەمینی میدیــا روویانــدا، تــا ئەندازەیەکــی 
دروســتبوونی  ســەرباری  پەراوێــزەوەو  دەکەونــە  بەتــەواوی  مــادەکان  ئاشــکرا 

دەســەڵاتی  ســایەی  لــە  بەڕێوەبــردن  یەکــەی  وەکــو  هەرێمــەکان  ســتراپەکان- 
هەخامەنشــیەکاندا، بــەڵام دەســەڵاتی هەخامەنشــی باڵادەســتبوو بەســەر هەمــوو 
ــداو  ــری بەرفراون ــن ناوچــەی ت ــا و میســۆپۆتامیاو میســرو چەندی ــەری میدای رووب

ــوو. ــی تریــش خاســێتی داگیرکــراو و ژێردەســتەیان هەب ــاو ئەوان میدی

لــە  هەخامەنشــی  ئیمپراتۆرێتــی  دەیــە،  دوو  ســەدەو  دوو  نزیکــەی  دوای 
لایــەن ئەســکەندەری مەکدۆنیــەوە روخێنــرا. ئایــا بارودۆخــی میدیــا و تەنانــەت 
کاردۆخیــەکان کــە ئەوانیــش پێدەچێــت دواتــر رۆڵ و بەشــداری دیاریــان هەبووبێــت 
بــووە؟  نوێــدا چــۆن  لــە ســایەی دەســەڵاتی  ئیتنۆســی کوردیــدا،  پێکهێنانــی  لــە 
ئاشــکرایە میدیــای گــەورە یــان میدیــای خــواروو وەکــو هەرێــم و ناوچەکانــی 
تــری ســایەی قەڵەمــڕەوی ئیمپراتۆرێتــی هەخامەنشــیەکان کەوتــە ژێــر دەســەڵاتی 
هێزەکانــی ئەســکەندەری مەکدۆنیــەوە، بــەڵام لــەو کاتــەدا میدیــای بچــووک یــان 
میدیــای ســەروو وەکــو هەرێمێکــی پێشــتری ســایەی قەڵەمــڕەوی هەخامەنشــی کــە 
میرهەرێمەکــەی- ســتراپ- ئەترۆپــات بــوو، بەجۆرێــک پارێــزراو دەســەڵاتەکەی 
وەکــو دەســەڵاتی خۆبەڕێوەبــردن لــە ســایەی دەســەڵاتی ئەســکەندەری ئیمپراتــۆری 
ســێیەم،  داریوشــی  فەرمانڕەوایــی  رۆژگاری  لــە  ئەترۆپــات  مایــەوە.«  یۆنانــدا 
ــاوی  ــە ســەرچاوەکاندا ن ــوو. ل ــا ب ــن پادشــای هەخامەنشــیەکان، ســتراپی میدی دوای
ئەترۆپــات بــۆ یەکەمیــن جــار لــە ســاڵی 331ی پێــش زاینــدا تۆمــار کــراوە)27(. لــە 
راســتیدا میدیــای ئەترۆپاتیــن دەســەڵاتێکی ناوچەیــی بــوو کــە لــە شــێوەی هەرێمێکــدا 
لــە ســەردەمی داریوشــی ســێیەمدا دامــەزراو لــە ســەردەمی دەســەڵاتی کورتــی 

ئەســکەندەردا مایــەوەو نەڕوخێنــرا. 

دوای نەمانــی ئەســکەندەر مەملەکەتــی میدیــا دابەشــکرا بــۆ میدیــای گــەورەو 
میدیــای بچــووک، یــان میدیــای ئەترۆپاتیــن. میدیــای گــەورە ئامادەبوونێکــی ئەوتــۆی 
نەمــا، بــەڵام میدیــای بچــووک وەکــو دەســەڵاتێکی ناوچەیــی نیمچــە ســەربەخۆ هەتــا 
ســەردەمی ساســانیەکان مایــەوەو باکــورو باکــوری رۆژئــاوای ئێرانــی ئێســتای 
ــە  دەگرتــەوە کــە ئێســتا بــە ئازەربایجــان ناودەبرێــت. کاتــێ ســوپای ئەســکەندەر ل
باکــوری میســۆپۆتامیا بــوو، بــە تایبەتــی لــە ســنووری پێشــتری ئاشــوردا، داریوشــی 
پێشــڕەویی  لــە  رێگریکــردن  بــۆ  کۆکــردەوە  ســێیەم ســوپای هەخامەنشــیەکانی 
ــە هەولێــری  ــل، وات ــە نزیــک ئەربی ــدا، ل ــە ســاڵی 331ی پێــش زاین ــان. ل ســوپای یۆن

لــە ناوچــەی گاوگامیــل هــەردوو ســوپا دایــان بەیەکــدا. لــەم جەنگــەدا  ئێســتاو 
هێزەکانــی میدیــاو ئەلبــان و ساکاســی و کاردۆخــی بــە ســەرۆکایەتی ئەترۆپــات لــە 
ریــزی ســوپای هەخامەنشــیەکاندا دژی ســوپای ئەســکەندەر جەنــگان. ســەرئەنجام 
ســوپای داریوشــی ســێیەم تێکشــکاو پاشەکشــەی کــرد. ئەترۆپاتــس لــە دوای ئــەو 
شکســتەی پارســەکان دڵســۆزی و لایەنگیــری خــۆی بۆ ئەســکەندەر دەربــڕی. بەپێی 
ســەرچاوەکان لەبەرامبــەر ئــەو دڵســۆزی دەربڕینــەدا، ئەســکەندەر، ئەترۆپاتســی بــە 
میرهەرێمــی میدیــا دانــا. لــە دوای مردنــی ئەســکەندەر لــە ســاڵی 323ی پێــش زاینــدا، 
دەســەڵاتی مەســەدۆنیا ناوچــە داگیرکراوەکانــی ژێردەســەڵاتی خۆیــی لــە نێــو خۆیــدا 
ــە دوو بەشــەوە.  ــرا ب ــای ســەردەمی هەخامەنشــیەکان ک دابەشــکرد. ســتراپی میدی
میدیــای گــەورە یــان خــواروو درا بــە پیتســۆن کــە یەکێــک لــە پاســەوانە تایبەتەکانــی 
ــمچە هەرێــم بــوو، درا بــە  ئەســکەندەر بــوو. میدیــای بچــووک یــان ســەروو کــە نیـ
ئەترۆپاتیــس، کــە پێشــتر لــە ســەردەمی داریوشــی ســێیەمدا ســتراپی- میرهەرێمــی- 
هەمــوو میدیــا بــوو، لیــرەوە نــاوی میدیــای بچــووک یــان ســەروو بــوو بــە میدیــای 

ئەترۆپاتیــن.

هەرچەنــدە باســی ئــەوە دەکرێــت کــە میدیــای بچــووک و کاردۆخیــەکان لەگــەڵ 
ســوپای ســتراپەکانی تــردا بەشــداری شــەڕی گاوگامیل-یــان کــردووە بــۆ پشــتگیری 
هەخامەنشــیەکان بــە دژی ســوپای ئەســکەندەر. هــاوکات باســی ئــەوەش دەکرێــت 
کــە ئەترۆپــات و تەنانــەت کاردۆخیەکانیــش کــە هاوپەیمانــی ئــەو بــوون لــە جەنگــی 
داریــوش و ئەســکەندەردا بــێ لایەنییــان هەڵبــژاردووە. لەوانەیــە ئــەوەش رۆڵــی 
هەبووبێــت، یەکــەم لــە پاراســتنی دەســەلاتی میدیــای بچووکــدا. دووەم لــەوەی کــە 
ئەترۆپــات ببێتــە جێــگای ســەرنجی ئەســکەندەرو بیکاتــە ســتراپی یــان میرهەرێمــی 
میدیای بچووک. هەر لەمبارەیە دیاکۆنۆف دەڵێت: لە راســتیدا ئەترۆپات نەچووەتە 
پــاڵ ئەســکەندەر، لــێ دەبێــت ئــەوەش بڵێیــن کــە هــاوکاری داریوشیشــی نەکــردووە. 
بەڵگــەی ئەمــەش ئەوەیــە لــە ئیکباتانــا خــۆی قایــم نەکــرد، هەروەهــا کاردۆســیەکانی-
کاردۆخیەکانــی- هاوپەیمانــی ئەترۆپاتیــش نەچوونە ریزی داریوشــەوە. ئۆکســۆدای 
جێــی چاوەڕوانیەکانــی ئەســکەندەر نەبــوو، لەبەرئــاوە نەختــی دواتــر و لەکاتــی 
زایــن،  پێــش  ســاڵی 328ی  واتــە  ناوەڕاســت،  ئاســیای  ســەر  بــۆ  لەشکرکێشــی 
ــە جێــگای ئــەو ئاترۆپاتــی کــرد بــە ســاتراپی  ئەســکەندەر ئــەوی دوورخســتەوەو ل

ــەک ســەربەخۆ  ــا ئەندازەی ــو ســتراپێکی ت ــای بچــووک وەک ــا)28(. ئێســتا میدی میدی
مایــەوەو پێدەچێــت ئەترۆپــات فەرماندەیەکــی زیــرەک و وریــا بووبێــت و توانیبێتــی 
بەباشــی هــەم بگونجێــت و هــەم یاریــش بــکات و لــەو رێگایــەوە هــەم پێگــەی 
خــۆی و هــەم میدیــای بچووکیــش بپارێزێــت. هــەروەک دیــارە جوگرافیــای میدیــای 
بچــووک لــەڕووی ئابووریــەوە جۆرێــک لــە خۆژێنــی هەبــووە، بــە تایبەتــی لــەڕووی 
کشــتوکال و بەخێوکردنــی ئاژەڵــەوە، تەنانــەت باشــترین جێــگای بەخێوکــردن و 
پەروەردەکردنــی ئەســپ بــووە. ئــەم بنەمــا ئابووریــە وایکــردووە، خەڵکــی میدیــای 
بچــووک لــەڕووی ئابــووری، یــان پێداویســتیەکانی ژیانــەوە پێویســتیان بــە شــوێنانی 
تــر نەبێــت. هەوەهــا بەپێچەوانــەی میدیــای گــەورەوە، کــە کەوتووەتــە ســەر رێــگای 
بازرگانــی لــە نێوانــی میســۆپۆتامیاو ئاســیای ناوەنــدو رۆژهەڵاتــدا، میدیــای بچــووک 
تــا ئەندەزەیەکــی ئاشــکرا شــوێنەکەی چەپــەک و لــە دەرەوەی رێــگای بازرگانــی 

بــووە، ئــەوەش دووری خســتووەتەوە لــە چاوتێبڕینــی هێزەکانــی تــر. 

ئەوەی ئاشــکرایە میدیای ئەترۆپاتین بەشــێوەیەکی نیمچە ســەربەخۆ ماوەتەوەو 
ــە ســاڵی  ــی ســوپاکەی و ســاتراپەکان ل ــی ئەســکەندەر، فەرماندەکان ــە دوای مردن ل
323دا، لــە بابــل کۆبوونەوەیەکیــان کــرد، ئەترۆپــات بەشــداری ئــەو کۆبوونەوەیــەی 
ساتراپنشــینی  کۆبوونەوەیــەدا  لــەو  ســەرچاوەکان  گێڕانــەوەی  بەپێــی  نەکــرد. 
میدیــا درا بــە پیتۆنــی مەســەدۆنی یــان مەکدۆنیــا. مەکدۆنیــەکان دەیانوویســت 
ســەرزەمینی میدیــا لــە ژێردەســتیاندا بمێنێتــەوە، چونکــە میدیــا رێــگای بەســتنەوەی 
ساتراپنشــینەکانی رۆژهــەڵات بــوو بــە فەرمانــدە مەکدۆنیەکانــەوە. هــەروەک باســی 
ئــەوە دەکرێــت ســوپای مەکدۆنیــا میرهەرێمەکانی-ســاتراپ- رۆژهەڵاتــی لە شــوێنی 
خۆیانــدا هێشــتەوەو دەســەڵاتیان بەســەردا کــردن. دیــارە ئەوانیــش دڵســۆزی و 
بەڵێنــی گوێڕایەڵیــان دووبــارە کردۆتــەوە. لــەم ســەروبەندەدا ئەترۆپــات بووەتــە 
خــەزوری پێردیــکا، کــە پیتــۆن ئــەم فەرمانــدەی کــرد بــە بەرپرســی ســاتراپی میدیــا. 
دیــارە ئەیرۆپاتــس بەرپرســی میدیــای بچــووک بــووەو لــەم بارەشــدا پاڵپشــتی بــۆ 
ــای بچــووک  ــەوەی میدی ــی مان ــە هۆکارەکان ــک ل ــەوەش یەکێ ــووەو دەشــێ ئ پەیداب
بووبێــت وەکــو ســتراپێکی نیمچــە ســەربەخۆ. دیاکۆنــۆف دەڵێــت: لــە ســاڵی 323 دا، 
ــە  ــکاو ئۆکســیارتی خــەزوری ئەســکەندەر بێگان ــات- خــەزوری پێردی ــا ئەترۆپ تەنی
ــا پشــتیوانی  ــە راســتیدا میدی ــەوە. ل ــدا مان ــە مەکدۆنیەکان ــزی نایۆنانی ــە ری ــوون، ل ب

ــوو  ــۆن هەم ــدا پیت ــەی بابیلۆن ــە کۆبوونەوەک ــت ل ــی تێدەچێ ــرد. زۆر رێ ــان ک پیتۆنی
ــە راســتیدا ئاترۆپــات  ــدرا. ل ــا میدیــای خــواروی پێ ــای پێنەدرابێــت، بەڵکــو تەنی میدی
لــە رابــردوودا- لەســەردەمی هاخامەنشــیەکاندا- فەرمانــڕەوای ئــەم بەشــەی میدیــا 
بــوو)29(. پێردیــکا لــە ســاڵی 321 دا دەکوژرێــت و هــەر بــەدوای ئــەوەدا بەرپرســانی 
ســوپای مەکدۆنــی ساترانشــینەکانیان جارێکــی تــر دابەشــکردەوە، بــەڵام ســنووری 
دەســەڵاتی ئەترۆپــات واتــە میدیــای بچــووک بــەر دابەشــکردن نەکــەوت.« دەتوانیــن 
لــەو کاتــەدا ئــەم ساتراپنشــینە بــە دەوڵەتێکــی ســەربەخۆ دابنێیــن. میدیــای رۆژئــاوا 
یەکەمیــن وڵاتــی رۆژهــەڵات بــوو کــە توانــی لــە ژێــر دەســتی پــارس و یۆنانیــە 

ــدا ســەربەخۆیی بەدەســت بهێنێــت)30(.  داگیرکەرەکان

بێگومــان واپێدەچێــت کــە میدیــای بچــووک جــۆرە ســەربەخۆییەکی هەبووبێــت 
بــە تایبەتــی لــە ئاســتی ناوخــۆدا. هــەروەک ئــەوەش خاڵێکــی گرنگــە بــە گوێــرەی ئــەم 
نیمچە ســاتراپە کە هەندێک وەکو دەســەڵاتێکی ســەربەخۆ ســەیری دەکەن.، میدیای 
بچــووک بــۆ ماوەیەکــی دوورودرێــژ لەو بارەدا ماوەتەوەو ئەو بارودۆخەی بەســەر 
میدیــای گــەورەدا هاتــووە، ئــەوی نەگرتۆتــەوە. دیــارە دانیشــتوانی میدیــای بچــووک 
ــوون.«  ــگ ب ــرە رەن ــەوە جۆراوجــۆرو ف ــەڕووی نەژادی ــن ل ــای ئەترۆپاتێ ــان میدی ی
بەدڵنیاییــەوە لــە ســەدەی چوارەمــی پێــش زاینــدا، کاردۆخیــەکان و ماتینیــەکان و بــە 
ئەگەرێکــی زۆرەوە نــەوەی مانناییــەکان و لۆلۆییــەکان و هەروەهــا ئــەو هۆزانــەش 
ــی  ــی هۆزەکان ــە کاســپیەکان ناســرابوون و پێشــتر بەشــێک بــوون لــە یەکێت کــە ب
میدیــا، تایبەتمەندییەکانــی خۆیــان لــە نێــو ئــەو گــەل و هۆزانــەدا پاراســت کــە خۆیــان 
بــە میدیایــی ناوزەنــد دەکــرد)31(. لێــرەدا لــە ســەر زمانــی میدیانســێکی وەکــو 
دیاکۆنۆفــەوە دەردەکەوێــت کــە بێجگــە لــە هۆزەکانــی میدیــا چەندیــن پێکهاتــەی تــر 
لــە ســەرزەمینی میدیــای بچووکــدا ژیــاون. تەنانــەت ئــەو میدیــا وەک یــەک پێکهاتــە 
بــاس نــاکات، بەڵکــو باســی پێکهاتــەی هۆزەکانــی میدیــا دەکات. هــەروەک ئــەوەش 
دەزانیــن کــە میدیــا بریتــی بــووە لــە بنەماڵەیەکــی فەرمانــڕەوا، کــە ئەمــە پێشــتر 
لــە ئیمپراتۆرێتــی میدیــاوە یــان لــە میدیــای گــەورەدا وابــووە. ئەمــەش بــەرەو ئــەو 
دەرئەنجامــە دەمانبــات کــە ســەرباری ئــەوەی ئیمپراتۆرێتــی میدیــا لــە یەکێتــی یــان 
فیدراســیۆنی خێڵــەکان- شــەش خێــڵ- پێکهاتــووە، میدیــا ئەترۆپاتینیــس نــەک هــەر 
یەکێتــی چەنــد خێڵێــک بەڵکــو کۆمەڵێک پێکهاتەی لە رەگوڕیشــەدا جیاوازی تێدابووە، 

بــەڵام مانــەوەی ئــەو دەســەڵاتە بــۆ مــاوەی دوورودرێــژو پاراســتنی لــە هێــرش و 
لەڕووخــان، دەشــێ بووبێتــە هــۆی جۆرێــک لــە ســەقامگیری و تــا ئەندازەیــەک 
گەشــەی ئابــووری و کۆمەڵایەتــی و سیاســی. ئەگــەر ئــەم بۆچوونــە لەجێــی خۆیــدا 
ــان  ــۆس ی ــی ئیتن ــان دەرکەوتن ــوردی ی ــزی ک ــەی ئیتنۆگێن ــت زەمین ــەوا دەبێ ــت ئ بێ
ــە میدیــای بچووکــدا  گەلــی ئەترۆپاتیــن رەخســابێت. بــەڵام ئایــا ئیتنۆســێکی دیــار ل
پێکهاتــووە؟ ئەگــەر پێکهاتــووە کام ئینۆســە: ئیتنۆســی کــورد، یــان ئیتنۆســی ئــازەری 
یــان هــەر ئیتنۆســێکی تــر؟ بــە تایبەتــی کــە میدیــای ئەترۆپاتیــن تاکــو ســەدەی 
ســێی زایــن و ســەردەمی ساســانیەکان مــاوە. بەپێــی زۆرینــەی ئــەو ســەرچاوانەی 
باســی دەرکەوتنــی ئیتنۆســی کــوردی دەکــەن، مێــژووی پرۆسێســی ئــەو دەرکەوتنــە 
دەکەوێتــە پێــش لەناوچوونــی میدیــای ئەترۆپاتینــەوە، کــە زیاتــر ســەدەی دووەم و 
ســێیەمی زاینــی بــۆ دەســتپێکردنی پرۆسێســی ئیتنۆگێنــزی کــوردی دەستنیشــان 
دەکــەن. بۆیــە دەشــێت لێــرەدا ئــەو پرســیارەی پێشــتر بەرزمــان کــردەوە ســەبارەت 
بە ئەگەری رۆڵ و بەشــداریکردنی پێکهاتەکانی میدیای بچووک لەو پرۆسێســیەداو 

لــە پێکهێنانــی ئیتنۆســی کوردیــدا چەنــدە؟ 

فــرە  کــوردی  ئیتنۆســی  کــە  نەمــاوە  لــەوەدا  گومانێــک  هیــچ  لەبەرئــەوەی 
ــەو پێکهاتانــەی  ــە. بۆیــە شــتێکی چاوەڕوانکــراوە ئ ســەرچاوەیەو یــەک باپیــرەی نی
لــە میدیــای بچووکــدا ژیــاون دەشــێ بەگشــتی بەشــدارییان لــە پێکهێنانــی ئینۆســی 
ــە  ــادەکان و خێڵ ــی مینۆڕســکی، م ــی بۆچوون ــە پێ ــی ب ــە تایبەت ــت، ب ــدا کردبێ کوردی
ســکێفی و کیمیــری و پێکهاتەکانــی میدیــای بچــووک لــەو پرۆسیســەدا بەشــدارییان 
کــردووە. بــە بۆچوونــی ن. ی. مــار کاردۆخیــەکان و بــە پێــی بۆچوونــی لیــرخ 

خاڵدیــەکان رۆڵــی ســەرەکییان لــەم پرۆسێســەدا بینیــووە.

راســتە بارودۆخــی میدیــای گــەورە، هــەر لــە روخاندنــی دەوڵەتــی میدیــاوە، 
بارودۆخــی ژێردەســتەیی بــووە، بــەڵام خەڵکــی میدیــا بــەردەوام بــوون لەســەر 
بــە هەمــوو  میدیــا  میلەتــی  لەناوچوونــی  لەســەر  نیــە  بەڵگەیــەک  هیــچ  ژیــان و 
ــا  ــی میدی ــی خــۆی ئیمپراتۆرێت ــەوە، کــە وەکــو ئاشــکرایە کات ــە خێڵایەتیەکانی پێکهات
لــە یەکێتــی حــەوت خێــڵ پێکهاتبــوو. بێگومــان هــەروەک مینۆرســکی و ڤیلچێڤیســکی 
باســی کۆچــی خێڵــە میدیــەکان و تەنانــەت کۆچــی هاوشــێوە لــە میدیــای بچووکــەوە 
ــەو  ــەو کۆچکەران ــوو ئ ــن هەم ــەوەش دەدوێ ــەن و ل ــۆ باکــوری میســۆپۆتامیا دەک ب

ــە  دانیشــتوانی رەســەنی باکــوری میســۆپۆتامیاش پێکــەوە بەشــدارییان کــردووە ل
پرۆسێســی پێکهێنانــی ئیتنۆســی کوردیــدا. بــەڵام لەگــەڵ ئەوەشــدا جێــگای خۆیەتــی 
ســەرنجی ئــەوە بدەیــن، کــە ئایــا دانیشــتونی میدیــا بــە تایبەتــی میدیــای گــەورە لــە 
دوای دەســەڵاتی ئەســکەندەری مەکدۆنی و لەســەردەمی دەســەڵاتی ئەشــکانیەکاندا 
چــۆن بــووە؟ یــان بــە دەربڕینێکــی تــر ئایــا دانیشــتوانی میدیــا هیــچ ئامادەبوونێکیــان 

هەبــووە کــە بایــی ئــەوە بێــت وەکــو بوویــەک ژیــان و بوونیــان تۆمــار بکرێــت؟

ســاڵی  لــە  بابــل  لــە  مەکدۆنــی  ئەســکەندەری  مردنــی  دوای  لــە  ئاشــکرایە 
نێــوان فەرمانــدە  لــە  ئیمپراتۆرێتــی مەکدۆنــی  قەڵەمــڕەوی  زاینــدا،  پێــش  321ی 
ســەربازیەکانی ئەســکەندەردا دابەشــکرا، ئەویــش لەبــەر ئــەوەی کــە ئەســکەندەر 
ــە مــرد،  ــوو ک ــی 32 ســاڵ ب ــوو. خــۆی تەمەن ــدا نەب ــو بنەماڵەکەی ــە نێ جێگــرەوەی ل
دوای خــۆی منداڵێکــی کــوڕی بــوو، هەروەهــا برایەکــی هەبــوو ئەویــش ناتــەواو بــوو. 
ســەرئەنجام بــۆ مــاوەی نزیکــەی دە ســاڵ بارودۆخەکــە لــە ژێــر دەســەڵاتی فەرماندە 
ــی  ــە رۆڵ ــە گوای ــکاس ک ــدەدەری بردی ــە یاری ــوو ب ــەم ب ــەوە. ســلوقی یەک ــدا مای کان
وەســی- سەرپەرشــتیار-ی بینیــووە لــە دوای مردنــی ئەســکەندەر. لــە ســاڵی 312ی 
پێــش زاینــدا ئــەم فەرماندەیــە دەوڵەتــی ســەلوقی دامەزرانــد. دەوڵەتــی ســەلوقی بــە 
هەردوو ئاراســتەی رۆژهەڵات و رۆژئاوا پەلی هآوێشــت، بە تایبەتی میســۆپۆتامیا 
ــاواش  ــە ئاراســتەی رۆژئ ــدو ب ــی ئەمــڕۆو ئاســیای ناوەن ــی ئێران و زاکــرۆس و بان
ــگای بایەخــی ئێمــەو ئامانجــی  ــەوەی جێ ــە راســتیدا ئ ــەوە. ل ســوریاو میســری گرت
ــە بــە هــەردوو بەشــەکەیەوە، میدیــای  ئــەم باســەیە باکــوری میســۆپۆتامیاو میدیای
ــای ئاترۆپاتیــن کــە وەکــو  ــدا نەمــاوە، لەگــەڵ میدی گــەورە کــە دەســەڵاتێکی وای تێ
دەســەڵاتێکی ناوچەیــی نیمچــە ســەربەخۆ ماوەتــەوە. ئامانجەکــەش ئەوەیــە کــە ئایــا 
میدیــەکان و کاردۆخیــەکان و پێکهاتەکانــی تــری ئەم رووبەرە جوگرافیایە لە ماوەی 
دەســەڵاتداری ســەلوقیەکاندا کــە بــە گوێــرەی ئــەو جوگرافیایــەی ئێمــە مەبەســتمانە 
ســاڵی 247ی پێــش زایــن کۆتایــی هاتــوو، چیــان بەســەرهاتووە؟ هەڵبــەت ئاشــکرایە 
کــە دەوڵەتــی ســەلوقی لــە ســوریاو میســرو رۆژئــاوا تــا ماوەیەکــی درەنگتــر مــاوەو 
لــە ســاڵی 63ی پێــش زاینــدا، ژەنەراڵــی رۆمــی پۆمپــی روخاندویەتــی، بــەڵام بــە 
گوێــرەی رۆژهــەڵات لــە دەوروبــەری ســاڵێ 247ی پێــش زاینــدا، پارتــەکان کۆتاییــان 
ــی ئەشــکانی پارســییان  ــاو دەوڵەت ــدا هێن ــە رۆژهەڵات ــە دەســەڵاتی ســەلوقیەکان ل ب

ــە  ــر دەســەڵاتی ئەشــکانیەکانەوە.« ل ــە ژێ ــا کەوت ــی میدی دروســتکرد، کــە مەملەکەت
مــاوەی فەرمانڕەوایــی ئەنتیوخۆســداو بــە دیاریکــراوی ســاڵی 250ی پێــش زاییــن، 
پارتــەکان بــە ســەرۆکایەتی ئەرشــاق توانیــان راپەڕین دژی دەســەڵاتی ســەلوقیەکان 
رابگەیەنــن... لــە مــاوەی نێــوان 250 بــۆ 247ن پێــش زاینــدا، ئەرشــاق و تیریداتســی 
ــڕەوای ســەلوقیەکان  ــرن و فەرمان ــا بگ ــی پارتی ــان دەستبەســەر هەرێم ــرای توانی ب
ــگای  ــەی جێ ــەڵام براک ــوژرا ب ــەم شــەڕەدا ک ــدە ئەرشــاق ل ــوژن. هەرچەن ــەوێ بک ل
گرتــەوەو زۆربــەی قەڵەمــڕەوی پێشــتری هاخامەنشــیەکانی خســتە ژێــر دەســەڵاتی 

ــەوە)32(.  خۆی

لــە  کــە  ناونــرا  ئەشــکانیەوە  دەوڵەتــی  نــاوی  بــە  پێکیانهێنــا  دەوڵەتــەی  ئــەو 
نــاوی ئەرشــاک وەرگیــراوە. ئاشــکرایە ســەردەمی دەســەڵاتی ســەلوقیەکان کــە 
بەســەردەمی هیلینیســتی- دەناســرێت، واتــە تێکەڵاوبوونــی شارســتانێتی کۆنــی 
یۆنانــی بــە شارســتانێتیەکانی رۆژهــەڵات. کــە بەگوێــرەی جوگرافیــای پێشــتری 
ســەدەی  چارەکــە  ســێ  نزیکــەی  ئەســکەندەرەوە  هاتنــی  لــە  هەخامەنشــیەکان 
خایانــدووە، کــە قۆناغیکــی نــا ســەقامگیرو پــڕ لــە کێشــەو ملمانێــی و جەنــەگ 
ئــەو بارودۆخــەش ســەرجەم دانیشــتوانی ناوچەکــەی  بــووە. دیــارە  و ئاڵــۆزی 
گرتۆتــەوە. دەشــێ بــە گوێــرەی میدیــای بچــووک کــە راســتەخۆ بەشــداری جەنــگ 
و ملمانێکانــی نەکــردووە تــا ئاســتێک ســەقامگیری هەبووبێــت. بــەڵام بــە گوێــرەی 
میدیــای گــەورەو تەنانــەت باکــوری میســۆپۆتامیا بەپێــی رۆژمێــری رووداوەکان 
بــارودۆخ ئاڵــۆزو ناســەقامگیر بــووەو ئــەوەش دیــارە کاریگــەری لەســەر دانیشــتوان 
هەبــووە کــە زۆربــەی کات ناوچەکانیــان بووەتــە مەیدانــی جەنــگ و پێکدادانــی هێــزە 

ناکــۆک و نەیــارەکان. 

وەکــو ئاماژەمــان بــۆ کــرد هەتــا ســاڵی 247ی پێــش زایــن، ســەرزەمینی میدیــا بــە 
میدیــای گــەورەو میدیــای ئاترۆپاتینــەوە بەشــێوەی راســتەوخۆ یــان ناڕاســتەوخۆ 
ــە شــێوەی  ــە مەبەســت ل ــی ســلوقینەوە، ک ــە ســایەی دەســەڵاتی دەوڵەت کەوتوونەت
ــەرەدا، ســەلوقیەکان دەســەڵاتی  ــەو رووب ــەواوە بەســەر ئ راســتەوخۆ دەســەڵاتی ت
تەوایــان بەســەر میدیــای گــەورەدا کــردووە. بــە شــێوەی ناڕاســتەوخۆش میدیــای 
ئەترۆپاتیــن لــە ژێــر ســایەو هەژموونــی ســەلوقیەکاندا بــووە، بــەڵام لەگــەڵ ئەوەشــدا 
جــۆرە ســەربەخۆییەکی ناوخــۆی هەبــووە. ئــەوەی جێــگای ســەرنجە، زانیــاری 

ئەوتــۆ لەبــارەی رۆڵــی میدیەکانــەوە لــەم قۆناغــەدا نابینرێــت. ئەوەشــی پەیوەنــدی بە 
ئاترۆپاتینــەوە هەیــە، راســیە پێکهاتــەی دانیشــتوانەکەی زیاتــر لــە رەگەزێــک بــوون، 
بــەڵام دیــارە بەشــێکی ئــەو پێکهاتەیــە مــادەکان بــوون. ئەمــەش ئەوەمــان پێدەڵێــت 
ــە  ــک ل ــی جۆرێ ــووە، بەهــۆی بوون ــدا ب ــای بچووک ــە میدی ــاد کــە ل ــەی م ــەو پێکهات ئ
ســەقامگیری و پاراســتنی دەســەڵاتی میدیــای بچووکــەوە، دەتوانرێــت بگوترێــت 

وەکــو پێکهاتەکانــی تــری ســنووری میدیــای بچــووک پارێــزراو بــووە. 

ــی دەســەڵاتی ســەلوقیەکاندا  ــەڵ روخان ــن، لەگ ــای ئەترۆپاتی ــە میدی ئاشــکرایە ک
کۆتایــی نەهاتــووە بەڵکــو لــە ســەردەمی دەوڵەتــی پارتــەکان یــان ئەشکانیەکانیشــدا 
کــە ســاڵی 247ن پێــش زایــن دروســتبوو، میدیــای بچــووک پارێــزگاری لــە نیمچــە 
ســەربەخۆیی خــۆی کــردووە. دواتــر لــە کۆتایــی ســەدەی یەکەمــی پێــش زاینــدا 
پاشــای ئەشــکانیەکان هێرشــی کردۆتــە ســەر میدیــای بچــووک. بــەڵام ئــەم نیمچــە 
ســەروبەندی  تــا  زیاتــر  یــان  کەمتــر  بەشــێوەی  هەیبــووە  کــە  ســەربەخۆییەی 
دامەزراندنــی دەوڵەتــی ساســانی ماوەتــەوە واتــە تــا دەوروبــەری 226ی زاینــی. 

لەبــارەی  پرســیارمان  میدیەکانــدا،  لەپــاڵ  بەشــەدا  ئــەم  ســەرەتای  لــە  ئێمــە 
بێگومــان  میدیــا.  دەســەڵاتی  دوای  لــە  کــرد  کاردۆخیەکانــەوە  چارەنووســی 
میدیــای  بــە کاردۆخیــەکان مەبەســتمان دەســەڵاتی  پەیوەســت  پرســیارەدا  لــەم 
لــە پێــش گەزنەفۆنــدا  ئەترۆپاتینــە، چونکــە ئاشــکرایە ناوهێنانــی کاردۆخیــەکان 
بــەو نــاوەوە نەبیســتراوە. وەکــو دەزانرێــت کاردۆخیــەکان ســاڵی 401 ی پێــش 
ــە  ــۆن ل ــوو، گەزنەف ــەکان کــرد ب ــراوە یۆنانی ــە دە هــەزار بەکرێگی ــان ل ــن رێگریی زای
ئاناباسیســدا بــازی ئازایــی ئــەوان و ئــەو رووبــەرە جوگرافیایــەی کــرددوە کــە تیایــدا 
ژیــاون و تەنانــەت باســی جیــاوازی زمانەکەشــیانی لــە زمانــی وەرگێــڕە پارســیەکە 
کــردووە. پێدەچێــت بــە دریژایــی دەســەڵات و فەرمانڕەوایــی ســەلوقیەکان و دوای 
ئەوانیــش ئەشــکانیەکان، کاردۆخیــەکان لــە شــوێنی خۆیــان مابــن. ئەمــەش لــەو 
رووەوە گرنگــە کــە مانــەوەی مــادەکان و کاردۆخیــەکان تــا ســەروەختی دەرکەوتنــی 
ئیتنۆســی کــورد، دەبێتــە بەڵگــەی تــا ئەندازەیــەک پتــەو بــۆ بەشــداریکردنیان لــە 
پرۆسێســی ئیتنۆگێنــزی کــوردی و پێکهێنانــی ئیتنۆســی کوردیــدا. بــەڵام دەبــێ 
ــە،  ــە نی ــەم دوو پێکهاتەی ــەوەی ئ ــا ن ــورد تەنی ــە ک ــن ک ــەوە بکەی ــری لەســەر ئ پێداگ
بەڵکــو ئــەم دوو پێکهاتــەو نــەوەو پاشــماوەی پێکهاتــە دێرینەکانــی تــری زاکــرۆس و 

باکــوری میســۆپۆتامیا و ئەناتۆڵیــا بەشــداربوون لــە پێکهێنانــی ئیتنۆســی کوردیــدا. 
بەهەرحــاڵ بۆچوونــی لەوجــۆرەش هەیــە کــە دەســەلاتی میدیــای ئەترۆپاتیــن تــا 
ــەم پاشــا ئەشــکانیە  ــە ئ ــت و گوای ــەردەوام بووبێ ــادی چــوارەم ب ســەردەمی فەره
میدیــای بچووکــی لەنــاو بردبێــت، بــەڵام هــاوکات باســی ئــەوەش دەکرێــت کــە 
دەســەڵاتی ئەترۆپاتیــن تــا ســەروەختی دامەزراندنــی دەوڵەتــی ساســانی ماوەتــەوە. 
هەڵبــەت گرنگــی مانــەوەی دەســەڵاتی میدیــای بچــووک ئەوەیــە کــە بەشــێک لــە 
میلەتــی میدیــا و تەنانــەت کاردۆخیەکانیــش لەپــاڵ ئــەودا پارێــزراو بووبــن، کــە 
ــی  ــزی درێژخایەن ــە پرۆسێســی ئیتنۆگین ــەو ســەروبەندەوە بەشــداربووبن ل هــەر ل

کوردیــدا. 

پێشــتر ئاماژەمــان بــۆ دامەزراندنــی دەوڵەتــی ئەشــکانی یــان پــارت کــرد لــە لایــەن 
ئەرشــاکەوە لــە ســاڵی 247ی پێــش زاینــدا. دیــارە ئــەم دەوڵەتــەش لەســەر زەمینــەی 
ســێ دەوڵەتــی یــان ســێ ئیمپراتۆرێتــی پێشــتر دروســت بــووە، کــە هەرســێکیان 
هەریەکــەو بــۆ ماوەیەکــی متژوویــی فەرمانڕەوایەتــی پیرشــیاو-ئێرانی ئەمــڕۆ-و 
رووبەرێکــی فراوانیــان لــە رۆژئــاوای ئاســیایدا کــردووە، کــە ئەوانیــش ئیمپراتۆرێتــی 
میدیــا و هەخامەنشــی و ســەلوقی بــوون. دووانــی یەکەمیــان دروســتکراوی پێکهاتــە 
رەســەنەکانی ئــەو جوگرافیایــە بــوون کــە تیایــدا پێکهاتــوون، بــەڵام ســییەمیان 
بەرهەمــی داگیــرکاری ئەســکەندەری مەکدۆنــی بــووە. لــە کاتێکــدا دووانــی یەکەمیــان 
بەرهەمــی  پێکهاتەکــەی  کــە  دروســتبوون،  ناوخــۆ  کۆمەڵــگای  بەرهەمــی  وەکــو 
لــە  هــەر  ئێرانیــەکان  جونکــە«  بــووە  زاکــرۆس  و  ئێــران  بانەکانــی  کۆمەڵــگای 
رۆژگارێکــی زۆر کۆنــەوە کۆمەڵــی خۆیــان لەســەر بنچینــەی زنجیــرەی خانەدانێتــی 
رێکخســتبوو کــە بــە بــاری دابەشــینی خــاک و زەوی دا لەســەر چــوار کۆڵەکــە 
راوەســتابوو، بــەم شــێوەیە: مــاڵ- خێــزان-، گونــد، تایەفــە، وڵات)33(. هەمیشــە 
ــک  ــی دەســەڵات پشــتی پێبەســتراوە، جۆرێ ــۆ پێکهێنان ــەم ســەرزەمینەدا ب ــەوەی ل ئ
لــە جیــاکاری خیــزان و تایەفــە بــووەو بــەردەوام خێــزان و تایەفــەی شایســتە بــوون 
بــە خاوەنــی دەســەڵات، واتــە خێزانــی دیــارو ســەربە بنەماڵــەی خانــەدان بوونەتــە 
فەرمانــڕەوا. بــە شــێوەیەکی تــر دەتوانرێــت بگوترێــت ئەوە گریمانەیەکــی زۆر لاوازە 
کــە خەڵکــی ئاســایی توانیبێتــی دەســەڵاتداری بــکات و ببیتــە فەرمانــڕەوا.« لــە شــانی 
ئێرانــی رۆژئــاوا، رێســاو بنەمــای قــەوارەی خانەدانیــی تــەوەری کۆمــەڵ تــا رادەیــەک 

لەژێــر توێژێکــی خــوازراوی شارســتانێتی بابلــی دا شــاردرابووەوە. فەرمانڕەوایەتی 
هەخمانشــینان بــە درێــژەی لیزگــەی دەســەڵات و حوکمدارێتــی ئاشــورو بابــل و 
ــە  ــەم خانەدانان ــودەزگای سیاســی ئ ــی دام ــراو بەشــێوازی بەڕێوەبردن ــام دادەن ئی
هــەر لەســەر بــاوی پادشــایانی بابــل و مــاد بــوو... سیســتێمی خانــەدان تــەوەرە 
تۆمــاری تێکــەوە نەپێچــراو لــە خاکــی مــادەکان و پارسەکانیشــدا رایــەڵ و پــۆی 

لەجێــی خــۆی مابــوو)34(.

 بێگومــان ئــەم بنیــادە کۆمەڵایەتیــە کــە راســتەوخۆ سروشــتی کۆمەڵــگای شــێوە 
کۆمەڵگاکانــی  دیــاری  خاســیتی  بەربــڵاو  ئاشــکراو  ئەندازەیەکــی  تــا  خێایەتیــە، 
رۆژهــەڵات بــووەو تاکــو ئێســتاش ئــەم بنیــادە هەنــدێ گۆڕانــکاری رووکەشــی 
بەســەردا هاتــووەو دەتوانرێــت بگوترێــت ریزبەندیەکــە بەمجۆرەیــە: خێــزان، خێــڵ، 
ناوچــە، وڵات یــان دەوڵــەت. کاتێکیــش نــاوی دامــەزراوەی خێــزان دێــت ئــەوەی 
پەیوەندی بە بەڕێوەبردن و فەرمانڕەوایەتیەوە هەیە، راســتەوخۆ مەبەســت خێزانی 
خانــەدان و خێڵــی خانــەدان و رەســەنە کــە شــایانی ئــەوە بێــت ببێتــە فەرمانــڕەوا. 
دەوڵەتــی میــد لــە کۆنفیدراســیۆنی شــەش یــان حــەوت خێــڵ پێکهاتــووە، کــە هەریەکە 
ــووە،  ــان مــاد ب ــد ی ــاوی می ــڕەوا ن ــەدان و فەرمان ــی خان ــووە. خێڵ ــاوی خۆیــی هەب ن
کاتــێ دەوڵەتیــان دروســتکردووە دەوڵەتەکــە بــە نــاوی بنەماڵەو خێڵــی فەرمانڕەواوە 
ناونــراوە دەولەتــی میــد. بــە هەمــان شــێوە دەوڵەتــی هەخامەنشــی پارســی بەنــاوی 
بــۆ  ئــەم بۆچوونــە  بنەماڵــەی خانەدانــی دامەزرێنــەرو فەرمانــڕەواوە ناونــراوە. 
ساســانیەکان و تەنانــەت تــا ئەندازەیــەک بــۆ ئەشــکانیەکانیش راســتە. هــەروەک لــەم 
ــش  ــی بابلیی ــۆ دەوڵەت ــەوە ب ــان لێکدان ــراوە هەم ــاژەی پێک ــەی ســەرەدوەدا ئام وتەی
راســت بــووە. ئەمــەش ئــەوە دەگەیەنێــت کــە بەگشــتی دەوڵەتەکانــی رۆژهــەڵات یــان 
باشــتر بڵێیــن رۆژئــاوای ئاســیا لەســەر دەســتی بنەماڵــە خانەدانــەکان دروســتبوون. 
ئەمــەش ســەرنجمان بــەو ئاراســتەیە رادەکێشــێت کــە بپرســین ئایــا لــە روخاندنــی 
دەوڵەتــی میدیــادا، تەنیــا بنەماڵــە یــان خێڵــی فەرمانــڕەوا بــێ دەســەڵاتکراون و 

ســەرکوتکراون، یــان هەمــوو گەلــی میدیــا واتــە هەمــوو خێڵەکانــی میدیــا؟ 

ــادا، بنەماڵــەی دەســەڵاتداری میدیــا  ــە روخانــی دەوڵەتــی میدی ئــەوە ئاشــکرایە ل
خراونەتــە پەراوێــزەوەو نــاو و ئامادەبوونیــان نەمــاوەو بنەماڵــەی هەخامەنشــیەکان 
ــان  ــا ی ــی میدی ــان میلەت ــی ی ــا چارەنووســی گەل ــەڵام ئای ــەوە، ب شــوێنیان گرتوونەت

مــادەکان چــی لێهاتــووە؟ ئایــا دەشــی میلەتێــک بــە تــەواوی لەنــاو چووبــن یــان لــە 
ناوبرابــن؟ یــان راســتتر وایــە بڵێیــن لــە دوای روخانــی دەســەڵاتی میدیــا بنەمالــەی 
فەرمانــڕەوا خراونەتــە پەراوێــزەوە، بــەڵام میلەتــی میدیــا هــەم لــە ســەروەختی 
هاخامەنشــیەکان و هــەم لــە ســەروەختی ئەســکەندەرو پاشــانیش لــە ســەردەمی 
ســەلوقیەکان و ئاشکانیەکانیشــدا، فڕێدراونەتــە دەرەوەی دەســەڵات و بەجۆرێــک 
ســەرکوتکراون و دەشــێ لە ئاســتی جیاوازیشــدا لێیان کرابێتە کۆیلەو ســوپایان لێ 
پیکهێنرابێــت و دەســەڵات بەخواســتی خــۆی بــەکاری هێنابــن، بــەڵام ئەمــە نەبووەتــە 
پێکهاتانــەی خراونەتــە دەرەوەی دەســەڵاتی  ئــەو  نەمانــی  لەناوچــوون و  هــۆی 
دەوڵــەت. ئــەم لێکدانەوەیــە نــەک هــەر بــۆ میدیەکان بەڵکو بۆ پارســەکان و ســەرجەم 
ســەروەختی  لــە  بڵێیــن  دەتوانیــن  لێــرەوە  کەواتــە  راســتە.  تریــش  پێکهاتەکانــی 
ســلوقیەکان و ئەشــکانیەکاندا نــەک هــەر میلەتــی میدیــای بچــووک یــان ئەترۆپاتیــن 
ماوەتــەوەو دەســەڵاتێکی نیمچــە ســەربەخۆی هەبــووە بــۆ نزیکــەی زیاتــر لــە ســێ 
ســەدە، بەكــو میلەتــی میدیــای گــەورەش مــاوەو درێــژەی بــە ژیــان داوە، بــەڵام لــە 
دەرەوەی دەســەڵات و بەژێردەســتەیی و ســەرکوتکراوی. بــەڵام ئەمــە نەیتوانیــووە 
رێگربێــت لــە بــەردەم بەشــداریکردنی مادەکانــدا لــە پرۆسێســی ئیتنۆگێنــزی کوردیدا، 
بەتایبەتــی کــە ئــەو پرۆسێســە لــە کاتێکــی زووەوە دەســتی پێکــردووەو لــە ســەدەی 
هەتــا  بێگومــان  دەرکەوتــووە.  کــوردی  ئیتنۆســی  زاینیــەوە  ســێیەمی  و  دووەم 
کــورد دەبێــت بــە نەتــەوە ئــەو پرۆسێســە بــەردەوام دەبێــت. هــەروەک بــە چەمکــی 
مۆدێرنێتــەو تێــزی هاوچــەرخ ســەبارەت بــە دروســتبوونی نەتــەوە، تەنیــا دەوڵــەت 

دەتوانێــت نەتــەوە دروســت بــکات. 

وەکــو  بــووەو  دوورودرێــژ  ئەشــکانیەکان  فەرمانڕەوایــی  مــاوەی  بێگومــان 
ئاشکراشــە هەمیشــە مێژوو باســی پاشــاو دەســەڵات و جەنگەکان و ئەو رووداوانە 
ــژووی ئەشــکانیەکانیش  ــە. مێ ــە پاشــاو دەســەڵاتەوە هەی ــان ب دەکات کــە پەیوەندیی
ــاری پاشــاو  ــە تۆم ــووە ل ــی ب ــر، بریت ــی ت ــەر قۆناغێک ــژووی ه ــان شــێوەی مێ هەم
بنەماڵــەی دەســەڵات و جەنگەکانیــان، نــەک مێــژووی میلــەت، بۆیــە ئاســاییە کــە لــە 
مێــژووی دوورودرێــژی ئــەو دەســەلاتە فارســیەدا، تۆمــاری رووداو و زانیــاری 
و  ژێردەســتەبوون  کــە  نەدۆزرێتــەوە  میلەتانــەوە  پێکهاتــەو  ئــەو  لەبــارەی  ورد 
رۆڵ و کاریگــەری ئەوتۆیــان لــە درێــژەی ڕووداوەکانــدا نەبــووە. لــەم روانگەیــەوە 

دەردەکەوێــت کــە مــادەکان لەســەردەمی ئەشــکانیەکاندا لــە پەراویــزدا بــوون، بــەڵام 
ئەمــە ئــەوە ناگەیەنێــت کــە بوونیــان نەمابێــت.« لــە زەمانــی ئەشــکانیەکاندا موســایی 
زۆر بــوون، بــە تایبــەت لــە] نەهــردا، لــە باکــوری بابــل و لــە ســووراو بــووم بادیســاو 
ماحــۆزە ســلوکیە[. لــە پــارس و مادیــش جەماوەرێــک جولەکــە نیشــتەجی بــوون. ئەم 
کۆمەڵــە لــە ســەدەکانی ســەرەتای زاینــەوە بــە ســەرۆکایەتی رێــس گالوتــا ببوونــە 
خاوەنــی دامــودەزگا و رێکخســتنێک و پادشــا ئەوانــی لــە ریــزەی نەتەوەکانــی تــردا 
ناســیبوو، تــا رادەیەکیــش سەربەســتی پێبەخشــیبوون)35(. وەکــو گوتمــان مــاوەی 
بــووەو دوو ســەدەو  لــە چوارســەدەو نیــو  فەرمانڕەاویــی ئەشــکانیەکان زیاتــر 
نیــوی دەکەویتــە پێــش زاینــەوە. لێــرەدا زیاتــر جەخــت دەکەینــە ســەرئەو خالــەی کــە 
باســی بوونــی کۆمەڵــە جولەکــەکان دەکات لــە زۆر شــوێنی ســنووری قەڵەمــڕەوی 
ــە پــارس و مادیــس جەماوەرێــک  ــە تایبەتــی ئــەوەی کــە دەڵێــت ل ئەشــکانیەکاندا، ب
ــە دەکات  ــی جولەک ــەک باســی بوون ــە لای ــەش ل ــوون. ئەم ــە نیشــتەجێ ب ــە جولەک ل
ــت  ــرەدا دەردەکەوێ ــە. لێ ــارس و مادەکان ــای پ ــەدا کــە جوگرافی ــەو دوو جوگرافیای ل
کــە هەرچەنــدە پارســەکان- هاخامەنشــیەکان- و مــادەکان دەســەڵات و دەوڵەتیــان 
نەبــووە، بــەڵام دیــارە وەکــو میلــەت مــاون و لــە نــاو ئەوانیشــدا کۆمەڵــی جولەکــەش 
نیشــتەجێ بــوون. ئەمــەش ئــەوە نیشــان دەدات کــە لــە ســەرەتای زاینــەوە مــادەکان 
ــاون.  ــوون و م ــەڵام هەب ــە دەرەوەی دەســەڵاتیش بوونب ــک ئەگەرچــی ل ــو خەڵ وەک
ســەرەتای زاینیــش مێژوویەکــی هێنــدە دوور نیــە لــەو قۆناغــەوە کــە ئیتنۆســی کــورد 

وەکــو نــاو دەرکەوتــووە. 

بەهەرحــال ئــەوەی ئاشــکرایە کــە نــاوی میدیــا تــا ئــەو کاتــەی میدیــای ئەترۆپاتین 
لــە ســاڵی 226ی زاینیــدا لــە لایــەن ئەردەشــێری یەکەمــەوە دەســتی بەســەردا گیــرا، 
ــەو راســتیە دەســەلمێنێت  ــە تۆمارەکانــی میــژوودا دەبینریــت. ئەمــەس ئ ــاو ل ناوبەن
کــە میلەتــان تەنیــا ئــەو کاتانــە دەبنــە بەشــێک لــە مێــژوو کــە خاوەنــی دەســەڵات و 
هێــز بــن، هەرچندەرووبــەری دەســەڵات و ئەنــدازەی هێزەکەشــیان زۆر نەبێــت، 
بــەڵام هێســتا ئــەو دەســەڵات و هێــزە کەمــە باشــتر دەبێتــە هــۆی مانــەوەی ناویــان 
لەجــاو میلەتانــی گــەورەی دەرەوەی دەســەڵاتدا. بــۆ نموونــە هــەم لەڕوویرووبــەری 
لــە  زۆر  گــەورە  دانیشــتوانەوە،میدیای  ژمــارەی  لــەڕووی  هــەم  جیۆگرافیــەوەو 
ــا  ــی میدی ــە ئیمپراتۆرێت ــەوە ک ــەو کات ــەڵام ل ــووە، ب ــر ب ــن گەورەت ــای ئەترۆپاتی میدی

ــە  ــەورە ب ــای گ ــان میدی ــا ی ــاوی میدی ــراوە، ن ــەن هەخامەنشــیەکانەوە روخێن ــە لای ل
دەگمــەن لــە تۆماریــڕووداوەکان و مێــژوودا بەرجــاو دەکەوێــت، بــەڵام میدیــای 
ئەترۆپاتیــن لەبــەر ئــەوەی توانیوێتــی پاریــزگاری لــەو دەســەڵاتە ســنووردارە بــکات 
کــە هەیبــووە بــۆ مــاوەی نزیکــەی چــوار ســەدەو نیــو نــاوی بــە زینــدووی ماوەتــەوە.

بــەو  بــۆ کــردووەو زیاتریــش پشــت  بێگومــان وەکــو پێشــتریش ئاماژەمــان 
ــوردی،  ــی ئیتنۆســی ک ــۆ دەرکەوتن ــە زانســتیەی ڤیلچێڤســکی دەبەســتین ب بۆچوون
کــە ئــەو پێیوایــە پرۆسێســی ئیتنۆگینــزی کــوردی لــە قۆناغێکــی زووتــرەوە دەســتی 
پێکــردووەو لــە ســەدەی دووەمــی زاینیــەوە بــۆ ســەدەی پێنجــەم ئیتنۆســی کــوردی 
دەرکەوتــووە. ئاشــکرایە تــا ســەرەتای دەســەڵاتی ساســانیەکان نــاوی مــاد هــەر 
مــاوە تــا چارەکــی یەکەمــی ســەدەی ســێیەمی زایــن کــە تیایــدا میدیــای ئەترۆپاتیــن 
روخێنــراوە. ئەمــەش ئەوەمــان بــۆ دەردەخــات مانــەوەی رەگــەزی مــاد لەگــەڵ 
پرۆسێســی بەردەوامــی ئیتنۆگینــزی کــوردی و تــا کاتیــک نزیــک لــە دەرکەوتنــی 
بــۆ  بەهێــز  بەڵگــەی  دەبێتــە  ئیتنۆســێکی ســەربەخۆ  نــاوی  کــورد وەکــو  نــاوی 
بەشــداریکردنی رەگــەزی مــاد وەکــو توخمێکــی ئــەو پرۆسیســە. لــەم بارەیــەوە 
ڤیڵچێڤیســکی دەڵێــت: لــە ناوەراســتی کوردســتانی ئێســتاکەدا، لەســەر بنچینــەی 
کۆمەڵــێ خێڵــی شــوانکاری هەمەجــۆر، کــە زۆربەکــەی توخمــی ئێرانــی بــوو، وردە 
وردە پرۆســەی دروســتبوونی میلەتــی کــورد دەســت پێــدەکات. ئــەم پرۆســەیەش لــە 
ــە رۆژگاری  ــی، ل ــوان ســەدەکانی دووەم و شەســەمی زاین دەوروبــەری مــاوەی نێ

دەســەڵاتدارێنتی پارڤیــاو ساســانیدا روودەدات)36(. 

ـــا  ـــوردی تەنی ـــە ناشـــێت دروســـتبوونی ئیتنۆســـی ک ـــە ک ـــان لا روون ـــارە ئەوەم دی
یـــەک ســـەرچاوەی هەبێـــت کـــە ئەویـــش میدیـــەکان بێـــت. هـــەروەک ئـــەم توێـــژەرەش 
ـــی شـــوانکاری  ـــێ خێڵ ـــە کۆمەڵ پێداگـــری لەســـەر دروســـتبوونی ئیتنۆســـی کـــوردی ل
هەمەجـــۆر دەکات، کـــە گومانـــی تێـــدا نیـــە هەمەجـــۆر لێـــرەدا مەبەســـت جۆراوجـــۆرە 
لـــە رەگـــەزدا، چونکـــە ئەگـــەر مەبەســـتی تەنیـــا میدیـــەکان بوایـــە دەیگـــووت کۆمەڵێـــک 
ـــی  ـــۆ دەرکەوتن ـــژەرە ب ـــەم توێ ـــرەدا ناڕاســـتەوخۆ ئ ـــە لێ ـــد. وات ـــی شـــوانکاری می خێڵ
ئیتنۆســـی کـــوردی رای مینۆڕســـکی بـــەوەی کـــە کـــورد نـــەوەی راســـتەخۆی 
میدیـــەکان، یـــان رای مـــار بـــەوەی کـــورد دەگەڕینـــەوە بـــۆ کۆمەڵـــەی زمانـــی یافیتـــی 
و رایەکانـــی تریـــش بـــۆ گەڕانـــەوەی راســـتەوخۆی کـــورد بـــە تەنیـــا بـــۆ رەگـــەزی 

ـــە  ـــە ک ـــە دژی ئەوەی ـــەوە. وات ـــەکان رەتدەکات ـــەکان و کاردۆخی ـــۆ خاڵدی ـــان ب ـــاری ی ئ
کـــورد نـــەوەی تاکـــە پێکهاتـــە یـــان رەگەزێـــک بێـــت و بەرهەمـــی خوێنـــی خاوێـــن 

ـــت.  بێ

تەنانــەت کوردناســی هۆڵنــدی مارتیــن ڤــان برۆنیســین ئــەو بۆچوونــە بــە تــەوای 
رەتدەکاتــەوە کــە کــورد نــەوەی راســتەخۆی میدیــەکان بێــت و لــەو بــارەوە دەڵێــت: 
هەرچەنــدە هەنــدێ لــە رۆشــنبیرانی کــورد باســی ئــەوە دەکــەن کــە گەلەکەیــان 
نــەوەی میدیەکانــە، بــەڵام بەڵگــە بــۆ ســەلماندنی ئــەوە لــە ئــارادا نیــە، کــە بــوار بــە 
ــوان دەســەڵاتدارێتی  ــە نێ ــەوە ل ــەڕووی کات ــە ل ــدات ک ــەو بۆشــاییە ب بەســتنەوەی ئ
ــە)37(. کــۆی  ــەکان و یەکــەم دەرکەوتــن و ســەلماندنی کــورد دا هەی سیاســی میدی
ئــەم بۆچوونانــەش پشــتگیرمان دەکــەن بــۆ ئــەوەی بتوانیــن بڵێیــن کــە کــوردی 
ئێســتا نــەوەی تاکــە پێکهاتەیــەک نیــەو ناشــێت نــەوەی تەنیــا هیــچ کام لــەو پێکهاتانــە 
بێــت کــە لــە مێــژووی تۆمارکراویانــەوە لــە زنجیــرە چیاکانــی زاکــرۆس و باکــوری 
میســۆپۆتامیاو ئەناتۆلیــا ژیــاون. بەڵکــو دروســت ئەوەیــە کــە پاشــماوەی زۆرینــەی 
پێکهێنانــی  و  کــوردی  ئیتنۆگێنــزی  پرۆسێســی  لــە  بەشــدارییان  پێکهاتانــە  ئــەو 
ــان کــوردو  ــا ی ــا بەتەنی ــدا کردبێــت. ئەمــەش تیۆریــی کــوردو میدی ئیتنۆســی کوردی
کاردۆخــی بــە تەنیــا یــان بــە کــورد دانانــی میــد یــان کاردۆخــی یــان لۆلــۆو گۆتــی 
یــان میتانــی و هــۆری و کاشــی و ســۆمەری و هەمــوو ئەوانــی تــر رەتدەکاتــەوەو 
رێــگا بــۆ ئــەوە خــۆش دەکات کــە بگوترێــت: یەکــەم، کــورد نــەوەی کۆمەڵێــک 
پێکهاتــەی جۆراوجــۆرە. دووەم، ســەپاندنی نــاوی کــورد بەســەر هــەرکام لــەو 
پێکهاتــە دێرینانــەی ناوچەکــەدا لەســەر بنەمــای لێکچوونــی یــان نزیکــی زمــان یــان 
داب و نەریــت و تەنانــەت ســیماو لێکچوونــی رووخســار نابنــە بەڵگــەی بەهێــز 
بــۆ ســەلماندنی وەهــا بۆچوونێــک، بەڵکــو ئــەو جــۆرە نزیکــی و لێکچوونانــە زیاتــر 

بەرهــەم و دەرهاوێشــتەی تێکەڵاوبوونــن. 

هەروەهــا بــە بەڵگەکردنــی چەندیــن وشــەی وەکــو کوردۆیــن، کوردۆئیــن، کــورت، 
کورتــا، کیــرت، خــورت... ناتوانرێــت بــە کــورد دابنرێــت، چونکــە لــە کاتــی بــوون و 
بەکارهێنانــی ئــەو وشــانەدا ئیتنۆســی کــوردی دەرنەکەوتــووە. لــەڕووی کۆمەڵناســی 
و تیۆرییەکانــی ناســیونالیزمەوە، هەتــا ئیتنــۆس پێکنەیــەت و دەرنەکەوێــت بــە کــۆی 
ــو  ــەک لــەڕووی شوناســەوە بەڵک ــەوە ن ــەی نەت ــت پێکهات خاســێتەکانیەوە، ناتوانرێ

وەکــو مــادەی خاویــش بــاس بکرێــت. لەســەر ئــەم بنەمایــە هەمــوو ئــەو مێژووانــەی 
بــۆ هــەر پێکهاتەیــەک پێــش دەرکەوتنــی ئیتنۆســی ئــەو پێکهاتەیــە دەنووســرێتەوەو 
تۆمــار دەکرێــت مێــژووی دەســەڵات یــان بنەماڵــە یــان خێڵــە. مێــژووی نەتــەوە لەگەڵ 
پێکهاتــن و دەرکەوتنــی ئیتنۆســدا دەســت پێــدەکات و تەنیــا لــە بوونــی دەوڵەتیشــدا 
ئــەو پێکهاتەیــە لــە شــێوەی مــادەی خــاوەوە کــە لەمبــارەدا ئیتنۆســە دەگوازرێتــەوە 

بــۆ ئاســتی پێگەیشــتن کــە نەتەوەیــە. 2023-6-2 

بەشی نۆیەم

دەرکەوتنی ناوی کورد لە نێوان ناوی خێڵ و ئیتنۆسدادەرکەوتنی ناوی کورد لە نێوان ناوی خێڵ و ئیتنۆسدا

کـــەی و لـــە چ ســـەردەمێک و لـــە چ چوارچێوەیەکـــدا نـــاوی کـــورد دەرکەوتـــووە؟ 
ئایـــا دەرکەوتنـــی نـــاوی کـــورد تـــا چ ئاســـتێک وەکـــو بەرهەمـــی پرۆسێســـی 
ئیتنۆگێنـــزی کـــوردی ســـەیر دەکرێـــت و تـــا چەنـــد وەکـــو بەرهەمـــی ئـــەو پرۆسێســـە 
دادەنرێـــت؟ ئایـــا دەرکەوتنـــی نـــاوی کـــورد تەنیـــا وەکـــو نـــاو دەرکەوتـــووە، یـــان 
لەگـــەڵ دەرکەوتنیـــدا خاســـێتەکانی ئیتنۆســـی کـــوردی هێنـــاوە؟ بـــە واتایەکـــی 
تـــر ئایـــا دەرکەوتنـــی نـــاوی کـــورد هاوشـــان و هاوتـــا بـــووە لەگـــەڵ دەرکەوتنـــی 
ئیتنۆســـی کوردیـــدا وەکـــو بوویەکـــی کۆمەڵایەتـــی؟ ئایـــا دەرکەوتنـــی نـــاوی کـــورد 
ـــدا دەرکەوتـــووە  وەکـــو ئیتنـــۆس، نـــاوی جوگرافـــی و رووبـــەری جوگرافیشـــی لەگەڵ

یـــان دیاریکـــراوە؟

ئاشـــکرایە ئیمپراتۆرێتـــی ساســـانی لـــە رووی مێـــژووی دامەزراندنیـــەوە، بـــە 
ــوارەم دەوڵەتـــی ئـــەو ســـەرزەمینە  ــێیەم ئیمپراتۆرێتـــی گـــەورەی فارســـی و چـ سـ
دادەنرێـــت کـــە لـــە مێـــژووی تـــازەدا پێـــی دەگوترێـــت ئێـــران. واتـــە لـــە دوای 
ـــی  ـــەم ســـێیەم ئیمپراتۆرێت ـــی هەخامەنشـــیەکان ئ ـــا و ئیمپراتۆرێت ـــی میدی ئیمپراتۆرێت
ئێرانـــی و ســـێیەم گەورەتریـــن دەوڵەتـــی فارســـیە لـــە دوای هەخامەنشـــیەکان و 
ئەشـــکانیەکان. راســـتە لـــە دوای روخاندنـــی ئیمپراتۆریتـــی هەخامەنشـــیەکان لـــە 
لایـــەن ئەســـکەندەری مەکدۆنیـــەوە، لـــە 312ی پێـــش زایـــن بـــۆ 247 و هەندێکیـــش 
ئـــەو مێـــژووە درێژدەکەنـــەوە بـــۆ 63ی پێـــش زایـــن، دەوڵەتـــی ســـەلوقی هیلینیســـتی 
فەرمانڕەوایـــی کـــردووەو لـــە دوای ئەویـــش ئەشـــکانیەکان هاتوون هەتـــا دامەزراندنی 
ـــدا. ئەشـــکانیەکان وەکـــو دەوڵەتێکـــی  ـــە ســـاڵی 224ی زاینی ئیمپراتۆرێتـــی ساســـانی ل

وابەســـتەی یۆنانـــی یـــان کەلتـــور هیلینیســـتی دادەنرێـــت، ســـەرباری دەســـەڵات و 
ــەن  ــی رەسـ ــی ئێرانـ ــو دەوڵەتێکـ ــر وەکـ ــەڵام کەمتـ ــژی بـ ــی دوودرێـ فەرمانڕەوایەتـ

هەژمـــار دەکرێـــت. 

دەوڵەتی ساســانی لەســەر دەســتی ئەردەشێری یەکەمی ساسانی دامەزرا، دوای 
ئــەوەی کــە دوا پاشــای ئەشــکانیەکان ئەردەوانــی پێنجەمــی )214-224( لەناوبــرد. 
ئــەم دەوڵەتــە بــە زوویــی گەشــەی کــردووەو دەســتی بەســەر رووبەرێکــی فراوانــی 
باشــووری رۆژئــاوای ئاســیادا گرتــووە بــە تایبەتــی ئێرانــی ئیســتاو میســۆپۆتامیاو 
زۆرینــەی تورکیــای ئێســتا، هەروەهــا رۆژهەڵاتــی دوورگــەی عەرەبــی ئێســتای لــە 
بــن دەســتدا بــووە. پایتەختــی ئــەم دەوڵەتــە شــاری تیســفون بــووە کــە کەوتووەتــە 
ســەر کەنــاری رۆژهەڵاتــی رووبــاری دیجلــە لــە نزیــک مەدائیــن. وەکــو دەگوترێــت 
ــە پێــش زاینــدا، یۆنانیــەکان دروســتیان کــردووە، بــەڵام ساســانیەکان  ئــەم شــارە ل
مۆرکــی خۆیانیــان لەســەر دیاریکــردووە، وەکــو تــاق و هەیوانــی کیســرا کــە شــوێنی 

فەرمانڕەواییــان بــووە. 

ئەردەشـــێری پاپـــەکان لـــە ســـاڵی 224ی زاینیـــدا، دەوڵەتـــی ساســـانی دروســـتکرد، 
ـــە  ـــراوە، ک ـــەوە وەرگی ـــاوی بنەماڵەکەیان ـــە ن ـــان ل ـــەورەی ی ـــرە گ ـــە باپی ـــە ل ـــە ناوەک ک
بنەماڵەیەکـــی پارســـیە. دیـــارە نـــاوی پێرشـــیا نـــاوی کۆنـــی ئـــەو ســـەزەمینە بـــووە 
کـــە لـــە ســـەدەمی رەزا شـــای پەهلەویـــدا کـــراوە بـــە ئێـــران، گوایـــە ئاماژەیـــە بـــۆ 
ــەرو  ــۆ گەوهـ ــن بـ ــو روانیـ ــەوەش وەکـ ــت لـ ــە مەبەسـ ــەکان، کـ ــەرزەمینی ئێرانیـ سـ
ماهیەتـــی ناســـیونالیزمی فارســـی یـــان ئیرانیـــە گوایـــە ســـەربە رەگـــەزی ئاریـــن و 
ـــی  ـــان وڵات ـــە خاکـــی ی ـــووە، وات ـــەوە هات ـــاوی ئاریی ـــە ن ـــە ل ـــەو پێی ـــش ب وشـــەی ئێرانی
ئارییـــەکان. هـــەر ئـــەم لێکدانەوەیـــەش بـــووە رۆڵـــی دیـــاری بینیـــووە لـــەوەدا کـــە 
ـــاری  ـــرۆ ئ ـــوردی پ ـــش ناسیونالیســـتی ک ـــوردو زیاتری ـــە ک ـــردوودا بەشـــێک ل ـــە راب ل
و پـــرۆ زەردەشـــتی، کـــورد بـــە ئێرانـــی و هـــاو مێـــژوو هـــاو کەلتـــووری فارســـی 
ــی  ــک فەرمانڕەوایەتـ ــەدەو چارەکێـ ــوار سـ ــەی چـ ــانی نزیکـ ــی ساسـ ــن. دەوڵەتـ بزانـ
ـــە لایـــەن ســـوپای عەرەبـــی ئیســـامیەوە  ـــدا، ل ـــە ســـاڵی 651ی زاینی ـــا ل کـــردووە، هەت
لـــە پرۆسێســـەکانی فەتحـــدا روخێنـــراوە. ئەویـــش دوای ئـــەوەی لـــە ســـاڵی 637دا 
ـــی وەکـــو شـــانازی خـــۆی ســـەیری دەکات  ـــەو جەنگـــەی کـــە ناسیونالیســـتی عەرەب ل
کـــە جەنگـــی قادســـیەیە، تیایـــدا ســـوپای عەرەبـــی ئیســـامی توانـــی ســـوپای ساســـانی 

دەســـەڵاتی  کۆتاییهاتنـــی  ئـــەوەش  تێکبشـــکێنێت.  رۆســـتەم  ســـەرۆکایەتی  بـــە 
ساســـانیەکان بـــوو لـــە میســـۆپۆتامیداو بـــە دوای ئـــەوەدا ســـەرزەمینی پێرشـــیاش 

کەوتـــە ژێـــر دەســـەڵاتی ســـوپای عەرەبـــی ئیســـامیەوە. 

دوای  بـە  گەڕانـە  باسـەیە،  ئـەم  مەبەسـتی  گرنگـەو  ئێمـە  بـۆ  لێـرەدا  ئـەوەی 
نـاوی پاشـماوەی میدیـەکان و پێکهاتەکانـی تـری باکـوری میسـۆپۆتامیاو چیاکانـی 
زاکرۆسـداو هەروەها گەڕانە بە دوای ناوی کوردو دەرکەوتنیدا. هەروەک ئاشـکرایە 
پرۆسێسـی ئیتنۆگێنـزی کـوردی لـە پێـش هاتنـی ساسـانیەکاندا دەسـتی پێکـردووەو 
لـە سـەردەمی دەسـەڵاتی ئەمانـدا بەردەوامبـووەو بەپێـی بۆچوونـی زانسـتیانەی ئـەو 
توێـژەرو کۆمەڵناسـانەی باسـی دەرکەوتنـی ئیتنۆسـی کوردییـان کـردووە، لـە پێشـی 
هەموویانەوە ڤیلچێڤسکی دەرکەوتنی کورد دەکەوێتە ئەم قۆناغەوە، واتە لە سەدەی 
دووی زاینـی بـۆ سـەدەی پێنجـی زاینـی و دیـارە پرۆسـەکەش کۆتایـی نەهاتـووە. 
ئەمـەش ئـەوە دەگەیەنێـت کـە سـەردەمی ساسـانیەکان ئـەو سـەردەمە مێژووییەیـە 
کـە ئیتنۆسـی کـوردی تێـدا دەرکەوتـووە. یەکێـک لـە نیشـانەکانی ئـەم پرۆسێسـەش 
دەرکەوتـن و پێکهاتنـی نـاوی ئیتنۆسـەکەیە. کەواتـە بـەم پێیـە دەبێ ناوی کـورد واکو 

نـاوی ئیتنۆسـێک بـە ئاشـکراو وەکـو نـاوی ئێسـتای لـەم قۆناغـەدا دەرکەوتبێـت. 

یەکێــک لــەو ســەرچاوە گرنگانــەی دەربــارەی میــژووی ساســانیەکانە، کتێبــە 
بەناوبانگەکەی ئاریوور کریستینســێنە بە ناوی« ئیرانی ســەردەمی ساســانیەکان«. 
لــەم کتێبــەدا هەرچەنــدە هەنــدێ نــاو و وشــەی وەکــو »دینکــورد یــان دینکــورت، یــان 
یەزدیکــرد..وای لــە هەنــدێ لــە ناسیونالیســتانی کــورد کــردووە کــە ئــەو ناوانــە وەکــو 
نــاوی کــورد هەژمــار بکــەن و تەنانــەت زیاتــر خۆیــان بدەنــە دەم شــەپۆلی خەیــاڵ و 
ساســانیەکان بــە کــورد دابنێــن. بێگومــان لــە رووی زانســتیەوە ئــەم بۆچوونانــە هیــچ 
بەهایەکیــان نیــە. لــە راســتیدا لــە بــری نــاوی کــورد، لــە میژووەکــەی کریستینســێندا 
چەندیــن جــار نــاوی میــد یــان مــاد هاتــووە. ئەمــەش ئــەوە دەگەیەنێــت کــە هێشــتا 
ــەوەش  ــووە. هــەروەک ئ ــان هەب ــەی ساســانیەکانەوە بوونی ــە روانگ ــا ل ــاد و میدی م
ــۆ  ــە گشــتی گــۆڕاون ب ــادەکان ب ــە م ــەوە ک ــە ناشــێت وای لێکبدەین ــت ک دەردەکەوێ
ئیتنۆســێکی نــوێ کــە نــاوی کــوردە. ئــەم بۆچوونــەش ئــەو لێکدانەوەیــە پشتڕاســت 
دەکاتــەوە کــە ناشــیت کــورد تەنیــا نــەوەی مــادەکان بێــت، واتــە هیــچ گریمانەیــەک 

بــۆ ئــەوە نیــە کــە مــادەکان لــە قۆناغێکــدا بووبــن بــە کــورد.

پــاش ئــەوەی کــە ئەردەشــێر شــاری ئەلحــەزەر- هاترا-ی بۆ ماوەیــەک گەمارۆدا 
و هیچــی بــە هیــچ نەکــرد، خــوی دایــە داگیرکردنــی وڵاتــی مــادو شــاری هەمــەدان و 
هێرشــی بــردە ســەر ئازەربایجــان و ئەرمەنســتان)1(. بێگومــان ئــەم وتەیــە باســی 
ســەرەتای دامەزرانــدی دەوڵەتــی ساســانی دەکات، کــە ســەردەمی ئەردەشــێری 
هەرێمەکانــی  نــاوی  هاتــووە:  هەروەهــا  دەوڵەتەکەیــە.  دامەزرێنــەری  پاپەکانــی 
ئێــران بــە گوێــرەی گێڕانــەوەی ئامیانــووس ئەمانــە بــوون: ئاشــور، شــووش، مــاد، 
پــارس، پــارت، کرمانــی گــەورە، گــورگان، مــەرو، بەڵــخ، ســوغد، سەکێســان..)2(. 
لێــرەدا بــە ئاشــکرا دیــارە کــە لــە ســەردەمی ساســانیەکاندا، نــاوی ســەرزەمینی 
مــاد وەکــو جوگرافیایــەک کــە مادەکانــی لــێ نیشــتەجێبوون مــاوە. بــەڵام لێــرەدا 
ئــەو پرســیارە ســەرهەڵدەدات کــە ئایــا مــادەکان وەکــو میلــەت یــان پیکهاتەیــەک 
لــە ســەردەمی ساســانیەکاندا مــاون، یــان ئــەم نــاوە تەنیــا وەکــو نــاوی رووبەرێــک 
یــان هەرێمێکــی جوگرافــی ماوەتــەوە کــە پێشــتر ســەرزەمینی میلەتــی مــادو شــوێنی 
ــە دەوروبــەری ســاڵی 244ی زاینیــدا،  دروســتبوونی ئیمپراتۆرێتــی میدیــا بــووە؟. ل
بــە گوێــرەی نێوەرۆکــی مێــژووی ئەربیــل- هەولێــر-، شــاپوور لــە یەکەمیــن ســاڵی 
فەرمانڕەوایەتــی خۆیــدا لەگــەڵ خارزمییــەکان و پاشــان لەگــەڵ مادەکانــی چیانشــین 

ــی)3(.  ــە تێکهەڵچوونێکــی گەرمــدا بەزاندن بەشــەڕهات و ل

ئاشــکرایە شــاپوور کــوڕی ئەردەشــێرو پاشــای دووەمــی ساســانیەکان بــوو، 
ــەم چــووە ســەر کورســی  ــرد، ئ ــی ک ــی کۆچــی دوای ــی ســاڵی 242ی زاین ــە باوک ک
فەرمانڕەوایــی و دیــارە لەپــاش ماوەیەکــی کورتــی پاشــایەتی هەڵمەتــی بردووەتــە 
ســەر خارەزمییــەکان و مــادەکان و بەزاندوونــی. ئــەم دەربڕینــە ئــەوە نیشــان دەدات 
کــە ئــەم دوو پێکهاتەیــە دوای نزیکــەی دوو دەیــە لــە دامەزراندنی دەوڵەتی ساســانی 
نــەک هــەر بوونیــان هەبــووە، بەڵکــو هێــزو پێگەیــان هەبــووەو بــە ئاســانی ملکەچــی 
ئێســتاش  ئەردەشــێر خــۆی و  پێشــتر  بۆیــە  نەبــوون،  دەســەڵاتی ساســانیەکان 
پاشــای نــوێ شــاپوور هێرشــی کردۆتــە ســەریان و ئەوانیــش بەرگرییــان کــردووەو 
بەرگرییەکــی بەهێزیــش، بۆیــە دەڵێــت لــە تێکهەڵچوونێکــی گەرمــدا شــاپوور ئەوانــی 
بەزانــد. بــەم پێەیــە مــادەکان هەتــا ســاڵی 244ی زاینــی ئامادەبوونێکــی دیاریــان 
هەبــووەو توانیوویانــە لــە رووی ســوپای ئەردەشــێری دامەزرێنــەری دەوڵەتــی 
ساســانی و لــە دوای ئەیــش لــە رووی شــاپووری کوڕیــدا بووەســتن و شــەڕی 

گەرمــی رووبەڕووبوونــەوە لەگــەڵ ساســانیەکان بکــەن. هــەروەک لــە کتێبــی« 
کــورد کێیــە؟«دا، نووســەر وتەیەکــی فەروخــی وەرگرتــووە کــە دەڵێــت: کۆتایــی بــە 
دەســەڵاتی میــدەکان هاتــووەو ناویــان بــۆ دوایــن جــار لــە ســەرچاوە مێژووییەکانــدا 
هاتــووە لــە کۆتایــی ســەدەی ســێیەمی زاینیدایــە، کاتێــک کــە ئەردەشــێری ساســانی 
لــە جەنگێکــدا هێرشــی کردۆتــە ســەر پاشــای میــد، ســەرەتا پاشــای میــدو ســوپاکەی 
گەورەتــری  ســوپایەکی  ئەردەشــێر  دوایــی  بــەڵام  شــکاندووە،  ئەردەشــێریان 
پێکهێنــاوەو چووەتــە ســەر پاشــای میــدو خــۆی و بنەماڵەکەی دەســتگیر کردووە)4(. 

ئاشــکرایە ئــەو هێرشــەی ئەردەشــێری پاپــەکان بــۆ ســەر مــادەکان لــە پێــش 
ســاڵی 242 بــووە، کــە ســاڵی مردنــی ئەردەشــێرە. بەپێــی بۆچوونەکــەی پێشــتری 
کریستینســێن، ئەردەشــێر لەپــاڵ هێرشــکردنە ســەر میدیــا، پەلامــاری ئازەربایجــان 
و ئەرمەنستانیشــی داوەو ئــەم دووانــەی دواییانــی داگیرکــردووە. بــەڵام هــەروەک 
لــە ســەرەوە ئاماژەمــان بــۆ بۆچوونێکــی تــری کریستینســێن ســەبارەت بــە هێرشــی 
شــاپوور بــۆ ســەر میدیــاو داگیرکردنــی کــرد، ئەوەمــان بــۆ دەردەکەوێــت کــە 
ئەردەشــێر دەســتی بەســەر میدیــادا نەگرتــووە، بەڵکــو دوای ئــەو شــاپووری کــوڕی 
ئــەو کارەی تــەواو کــردووە. خــۆ ئەگــەر مەبەســتی کریستینســێن لــە ئازەربایجــان 
میدیــای ئەترۆپاتیــن بێــت، ئــەوا مانــای وایــە کــە ئەردەشــێر لــە هێرشــی دووەمیــدا 
میدیــای بچــوک- ئەترۆپاتێــن-ی داگیرکــردووە. لێــرەدا دیســان ئــەو پرســیارە ســەر 
هەڵدەداتــەوە: ئــەی چــی ســەبارەت بــە میدیــای گــەورە؟ کــە دەگوترێــت نــاوی میدیــا 
هەتــا کۆتایــی ســەدەی ســێیەم مابێتــەوەو دوای ئــەوە بــە تــەواوی لــە تۆمــاردا 
نەمابێــت. دەشــێ ئــەم قســەیە ئــەوە بگەیەنێــت کــە ســەرباری ئــەوەی میدیــا وەکــو 
ناوچــەی جوگرافــی دەســتی بەســەردا گیرابێــت و وەکــو میلەتیــش داگیرکرابێــت و 
کرابێتــە ژێردەســتە، بــەڵام هێشــتا ئەگــەری ئــەوە هەیــە میدیــا یــان مــاد وەکــو نــاوی 
ــادەوەری  ــە ی ــر ل ــی زیات ــی مێژووی ــۆ ماوەیەک ــەوەو ب ــی مابێت ــی جوگراف ناوچەیەک
خەڵکــدا ژیابێــت. بەواتایەکــی تــر، دەشــێ ئــەوەی لەبــارەی مانــەوەی میدیــاوە بــاس 

دەکرێــت مەبەســت ئــەو جوگرافیایــە بێــت کــە پێشــتر ولاتــی میدیــا بــووە.

سـەردەمی  بـە  سـەبارەت  هەیـە  زۆری  بایەخیکـی  کتێبانـەی  لـەو  تـر  یەکێکـی 
ساسـانیەکان، »کارنامـەی ئەردەشـێری پاپـەکان«ە. ئـەم کتێبـە هەرچەنـدە وەکـو 
بەرنامـەی کاری ئەردەشـێر نیشـان دەدرێـت، بـەڵام پێدەچێـت لـە سـەردەمی ئـەودا 

نەنووسـرابێت، بەڵکـو لـە قۆناغەکانـی دواتـردا نووسـراوەو زیاتـر وەکـو دەربڕینـی 
خەونەکانـی ئەردەشـێر بـۆ دروسـتکردنی دەوڵەتێکـی بەهێـزی ناوەنـدی بەرجەسـتە 
ئەفسـانەیەک  یـان  خەیاڵـی  چیرۆکێکـی  وەکـو  کتێبـە  ئـەم  هەرچەنـدە  کـراوە. 
دەگێڕدرێتـەوە، بـەڵام لەگـەڵ ئەوەشـدا رووتکـراوە نیـە لـە راسـتی سـەبارەت بـە 
سـەردەمی ساسـانیەکان. لـەم کارنامەیـەدا، چەنـد جارێـک نـاوی کـورد بـە ئاشـکرا 
هاتـووە، کـە ئـەوەی زانـراوە هەتـا ئێسـتا وەکـو یەکـەم سـەرچاوەی نووسـراو بـاس 
دەکرێـت کـە نـاوی کـوردی تێـدا هاتـووە. لـەم بارەیـەوە لە کارنامەدا هاتـووە: پاپەک 
مەڕسـەوان بـوو، شـارەوانی پـارس و نێـردراوی دەسـتی ئـەردەوان بـوو. ئەردەوان 
بەخۆی لە ئەسـتەخر دادەنیشـت. پاپەک چ رۆڵەی ناوداری نەبوو. ساسـان شـوانی 
پاپـەک بـوو، ئـەو لـە ناوکـی دارای پادشـا بـوو. ئـەو هـەردەم لەگـەڵ مـەڕان بـوو. لـە 
سـەردەمی بـێ دادگـەری پاشـایەتی ئەسـکەندەردا، خـۆی شـاردبووەوەو رۆژگاری 
لەگـەڵ شـوانانی کـورد بەسـەر دەبـرد)4(. دوای ئـەوەی ئەردەشـێر توانـی پادشـای 
ئەشـکانی ئەردەوانـی پێنجـەم لەناوببـات،« لەشـکرێکی دلاوەری لـە زابـل پێکەوەنـا 
و بـەرەو شـەڕی کـوردان شـای مـاد چـوو چ شـەڕێک، سـەر بەسـەر خوێـن ڕژان. 
ئەردەشـێر لـە لەشـکرەکەی هەڵبـڕا)5(.« لەشـکری مـاد وای دانـا کـە مەترسـی لـە 
وەڕێ  پـارس  بـەرەو  بـووەو  تەنـگ  لێـرە  دڵـی  ئـەو  نەمـاوەو  ئەردەشـێر  دەسـت 
کەوتـووەو گەڕاوەتـەوە. ئەردەشـێر چـوار هـەزار پیـاوی ئامادەکـردو شـەبەیخونی 
کردە سـەریان. لەو کوردانە هەزار پیاوی کوشـت و ئەوانەی تریشـی بە هیاکی و 
ماندوویـی گـرت. کەلوپـەل و پێویسـتیەکی زۆریشـی لـە کـوڕان و برایانی کوردانشـا 
گـرت و رەوانـەی پارسـی کـرد)6(.« ئەردەشـێر هاتـە سـەرئەوەی بچێتـە ئەرمەن بە 
ئاتەربـادگان دا، چونکـە یـەزدان کـوردی شـارەزووری لەو ناوچەیەدا بە سـوپایەکی 
بێگومـان  فەرمانیـەوە)7(.  ژێـر  و  پەیمـان  بـە  ئەردەشـێر،  پـاڵ  هاتبـووە  گرانـەوە 
بایەخـی ئـەم داسـتانە بـۆ بابەتەکـەی ئیمـە لـە دوو رووەوە گرنگـە، یەکەمیـان هاتنـی 
نـاوی کـورد تیایـدا کـە دەگەڕێتـەوە بـۆ نزیکـەی 1700 سـاڵ پێـش ئیسـتا، ئەگـەر 
ئـەم کارنامەیـە لەسـەردەمی ئەردەشـێر خـۆی یـان تەنانـەت ئەگـەر لـە سـەردەمی 
کـە  ئـەو بۆچوونـە دەکات  ئەمـەش پشـتگیری  نووسـرابێت.  یەکەمیشـدا  هورمـزی 
دووەم  دەرکەوتبێـت.  زاینیـدا  سـێیەمی  و  دووەم  سـەدەی  لـە  کـوردی  ئیتنۆسـی 
ئـەوەی تیبینـی دەکرێـت بەشـداریکردنی رەگـەزی مـادە لـە پرۆسێسـی ئیتنۆگێنـزی 

کوردیـدا لـە کاتێکـدا تـا ئـەو قۆناغـە نـاوی مـاد مـاوە. 

دەرکەوتنــی نــاوی کــورد لێــرەدا بایەخەکــەی ئەوەیــە، دەرکەوتنــی تاکەکەســێک 
نیــە کــە تەنیــا پاشــناوی کــورد، یــان نازنــاوی کورد بــە ناوەکەیەوە بێــت، بەڵکو ناوی 
ــی دەســتەو  ــۆ بوون ــان بەڵگــەن ب ــوون هەمووی ــە دەرکەوت ــەم ســیاقانەی ک کــورد ل
گروپــی کــوردی. دەشــێ تاکەکەســێک نــاوی کــوردی پێوەبێــت بــەڵام نەبێتــە بەڵگە بۆ 
بوونــی دەســتەو گــرۆپ و پێکهاتــەی کۆمەڵایەتــی. لــە بارێکــی وەهــادا بەکارهێنانــی 
نــاوی کــورد وەکــو بەڵگــە بــۆ ســەلماندنی دەرکەوتنــی ئیتنۆســی کــوردی نابێتــە 
بەڵگەیەکــی نــەک بەهێــز بەڵکــو نابێتــە بەڵگەیەکــی بڕواپێکــراوی ســادەش. بــەڵام 
لــەم دەربڕینانــەی لــە کارنامــەی ئەردەشــێردا هاتــوون و لەســەرەوە ئاماژەمــان بــۆ 
کــردن« شــوانانی کــورد، کــوردان شــای مــاد، لــەو کوردانــە هــەزار پیــاوی کوشــت، 
ئەوانــی تریشــی گــرت، کــوڕان و برایانــی کوردانشــا،..(. لــەم بەڵگانــەدا دەبینیــن 
نــاوی کــوردو ئــەو دەربڕینانــەی بۆیــان بەکارهێنــراوە دەربڕینــی کــۆو دەســتەجەمی 
نیشــان دەدەن. ئەمــەش راســت و دروســت ئــەوە نیشــان دەدات کــە یەکــەم کــورد 
وەکــو ناوێکــی ئاشــکراو ناســراو کــە بــوون و ئامادەبوونــی هەبــووە لــەو قۆناغــەدا 
بــاس دەکرێــت، دووەم هــەر ئــەوە نەبــووە »کــورد« ناوێــک بووبێــت و هیــچ رۆڵ 
و کاریگەرییەکــی نەبووبێــت، بەڵکــو لــە روانگــەی ساســانیەکانەوە وەکــو کۆســپ و 
ــو  ــش وەک ــراوەو ئەردەشــێرو شــاپورو پاشــاکانی دوای ئەوی ــی روان بەربەســت لێ
کۆســپ لەبــەردەم خۆیانــدا ســەیریان کــردوون. هــەر لەبەرئــەوە هێرشــیان کردۆتــە 
ســەریان و هەوڵیانــداوە لەناویــان ببــەن و رێــگای بەردەمــی خۆیــان تەخــت و 
کــراوە بکــەن. ئەمــەش بەڵگــەی ئەوەیــە کــە تەنانــەت لەســەردەمی دامەزراندنــی 
دەوڵەتــی ساســانیدا واتــە لەســەروەختی ئەردەشــیری پاپــەکان خۆیــدا، کــورد نــەک 
هــەروەک نــاو دەرکەوتــووە، بەڵکــو توانــای ئەوەشــی هەبــووە کــە تــا ئەندازەیــەک 
بەرگــری لەخــۆی بــکات و ببێتــە کۆســپ و تەگــەرەش لــە بــەردەم ساســانیەکاندا بــۆ 

چەســپاندنی پێگــەو دەســەڵاتی خۆیــان.

خاڵێکی تر کە جێگای لەســەر راوەســتانەو لە کارنامەی ئەردەشــێردا بە ئاشــکرا 
ئامــاژەی بــۆ کــراوە، پەیوەنــدی نیــوان کــوردی تــازە دەرکەوتــووە لەگــەڵ مــاد کــە 
مێــژووی دەســەڵاتداری دەکەوێتــە پێــش پارســەکانەوەو یەکــەم دەوڵەتــی پارســی کە 
هەخامەنشــیەکانە لەســەر جەســتەی کــوژراو و پاشــماوەی مــادەکان دروســتبووە. 
ــاس  ــادەکان ب ــراوەی م ــان درێژک ــەوە ی ــو ن ــوو وەک ــازە دەرکەوت ــوردی ت ئێســتا ک

تــازە دەرکەوتــوو  کــوردی  باســی  بەجۆرێــک  تەنانــەت هەنــدێ جــار  دەکرێــت. 
دەکرێــت کــە هــەر بریتــی بێــت لــە مــاد. بێگومــان ئێمــە پێشــتر باســی ئەوەمــان 
کــرد کــە جۆرێــک پەیوەنــدی لــە نێــوان کــوردو مــاددا هەیــە بــەوەی کــە مــاد لەگــەڵ 
زۆرێــک لــە پێکهاتــە دێرینەکانــی تــری زاکــرۆس و باکــوری میســۆپۆتامیا بەشــداری 
ــۆ  ــەو ب ــە پرۆسێســێکی بەردەوام ــدا ک ــزی کوردی ــە پرۆسێســی ئیتنۆگێن ــردووە ل ک
داهاتــووش درێــژەی دەبێــت و دەرئەنجامەکــەی پێکهێنانــی ئیتنۆســی کوردیــە. بــەڵام 
ــی  ــەوە کۆتای ــاوی نەت ــادەی خ ــو م ــی ئیتنۆســدا وەک ــە دەرکەوتن ــەم پرۆسێســە ل ئ
نایــەت، بەڵکــو بــەردەوام دەبێــت هەتــا ئــەو ئیتنۆســە دەبێتــە نەتــەوەو لەوەشــدا 
ناوەســتێت بەڵکــو لەگــەڵ گەشــەکردنی نەتــەوەدا درێــژەی دەبێــت. ئــەم پرۆسێســی 
ئیتنۆگێنــزە کاتێــک دەوەســتێت کــە ئیتنــۆس یــان نەتەوەیــەک بمرێــت و بەتــەواوی 

ــەوەی نەمێنێــت.  ــان رابوون لەناوبچێــت و ئەگــەری دروســتبوونەوە ی

بێگومان ماد یەکێک لە رەگەزو توخمە بەشداربووەکانی پرۆسێسی بەردەوامی 
ئیتنۆگێنــزی کوردیــەو ئــەم پێکهاتەیــەش زیاتــر لــە پێکهاتەکانــی تــری بەشــدار لــەو 
پرۆسێســەدا دیاربووەو یەکەمین دەســەڵاتی دیاریشــی لەو ســەرزەمینەدا پێکهێناوە 
کــە دواتــر پارســەکان تیایــدا دەوڵەتدارییــان کــردووەو هەمــوو هەوڵێکیشــیان ئــەوە 
بــووە کــە ئــەو ســەرزەمینە کــە لەســەردەمی ئیمپراتۆرێتــی میدیادا نــاوی میدیا بووە، 
چیتــر بــەو نــاوە نەناســرێت یــان ناونەبرێــت. بــەڵام نــاوی مەملەکەتــی میدیــا وەکــو 
خــۆی نەمــاوەو لــە قۆناغەکانــی دواتــرو گەشــەکردنی ناسیونالیســتی فارســیدا تــەواو 
پشــتگوێ خــراوە. لــە دەرکەوتنــی پارســەکان بــە تایبەتــی لــە ســەروەختی کۆرشــی 
دامەزرێنــەری دەوڵەتــی هەخامەنشــیەوە بــۆ ســەردەمی پارتەکان- ئەشــکانیەکان -و 
پاشــانیش گەڕانــەوە بــۆ دەســەڵاتی پارســەکان واتــە ساســانیەکان، چونکــە ساســان 
ــە  ــەو ســەرزەمینە کــراوە ب ــاوی ئ ــان داریــوش نیشــاندراوە، ن ــەوەی دارا ی وەکــو ن
پێرشــیا، واتــە ولاتــی فارســەکان، کــە ئەمــەش لــە رووی راســتیەوە جۆرێــک بــووە 
لــە قۆرخکــردن و ســەپاندنی ناوێــک کــە نــاوی پێرشــیایە بەســەر وڵاتێکــدا کــە بێجگــە 
لــەوان و تەنانــەت لــە پێــش ئەوانیشــدا مــادەکان نیشــتەجێ و خاوەنــی رووبەرێکــی 
فراوانــی بــوون. ترســی پارســەکان ترســێکی بــەردەوام و هەمیشــەیی بــووە لــە 
گەڕانــەوەی مــادەکان. لەســەر ئــەم بنەمایــەش دەشــێ ئەردەشــێر و پاشــاکانی 
دواتــری ساســانی هــەر ناڕەزاییەکیــان لەســەر زەمینــی میدیــا و لــە لایــەن کــوردی 

تــازە دەرکەوتــووەوە بینیبێــت ســەرباری ئــەوەی کــە زانیوویانــە ئــەوە ناڕەزایــی یان 
ــە، بــەلام وەکــو درێژکــراوەی خۆبەدەســتەوەنەدان و  بەربەســت و کۆســپی کوردی
لــە رووداوەســتانی مــادەکان ســەیریان کــردووە، چونکــە لــە کۆنەســتی پارســەکاندا 
دەشێت ترسێک بەرامبەر بە ماد هەبووبێت و هەر رێگریی و راپەڕین و بەربەست 
دانانێــک لــە لایــەن کــوردەوە بووبێــت ئــەوان گەڕاونەتــەوە بــۆ کۆنەســتی خۆیــان و 
بــە ملنــەدان و بەرگــری و کۆســپی مادیــان دانــاوە. بەســتنەوەی تەواوەتــی کــوردی 
تــازە دەرکەوتــووی ســەردەمی ســەرەتای دەســەڵاتی ساســانی بــە مادەکانــەوە لــە 
ــە کاتێکــدا  لایــەن ساســانیەکانەوە زیاتــر پێدەچێــت لێــرەوە ســەرچاوەی گرتبێــت. ل
چەندیــن توخــم و رەگــەزی تــر بەشــدارییان لــە دەرکەوتنــی ئیتنۆســی کوردیــدا 
کــردووە، بــەڵام ساســانیەکان ئەوانــی تریــان پشــتگوێ خســتووەو ئــەم کــوردە تــازە 
دەرکەوتووەیــان تەنیــا وەکــو درێژکــراوەی مــادەکان ســەیر کــردووەو بینیــووە. 
هــۆکاری ترســی بەردەوامــی پارســەکانیش لــە گەڕانــەوەی مــادەکان بــۆ دەســەڵات 
لێــرەوە ســەرچاوەی گرتــووە، هەربۆیــە بــەردەوام هەوڵــی پــارس و پارتــەکان ئــەوە 

بــووە کــە بــوار بــۆ گەڕانــەوەی دەســەڵاتی مــادەکان نەکرێتــەوە. 

ئــەوە ئاشــکرایە کــە هاوشــانی میدیــەکان و پێکهاتەیەکــی تــری گرنــگ کــە ئەویــش 
کاردۆخیەکانــن، پێدەچێــت بەشــداری دیاریــان لــە پێکهێنانــی ئیتنۆســی کوردیــدا 
هەبووبێــت. ئێمــە پێشــتر ئاماژەمــان بــۆ ئــەوە کــرد کــە ســەرەتای دەرکەوتنــی 
ئــەم ئیتنۆســە بەپێــی ســەرچاوەکان لــە ســەدەی دووی زاینــەوە دەســت پێــدەکات، 
واتــە لەســەروەختی دەســەڵاتدارێتی پارڤیــاوە دەســت پێــدەکات و لــە ســەردەمی 
دەســەلاتدارێتی ساســانیەکاندا بەردەوام دەبێت. کاردۆخیەکان میژوویەکی دیاریان 
هەیــە لــە باکــوری میســۆپۆتامیداو وەکــو نــەوە یــان درێژکــراوەی گۆتیــەکان ســەیر 
دەکرێــن و بــە بۆچوونــی مامۆســتا محەمــەد ئەمین زەکی کاردۆخی ناوێکی گۆڕاوی 
»گۆتــی«ە)8(، کــە دیــارە گۆتیەکانــی مێژوویەکــی کــۆن و دێرینیــان هەیــە لە باکوری 
میســۆپۆتامیا و زاکرۆســداو بــە نــەوەی یەکــەم یــان پێکهاتــە هــەرە دێرینەکانــی ئــەم 
ناوچەیە دادەنرێت. بەپێی ئەم خســتنە ڕووەی ئەم مێژوونووســە ســەنگینەی کورد 
ــدێ  ــە ناوچەکــەدا کــە هەن ــە ل ــان هەی ــەوە کۆنتری ــەکان رەگوڕیشــەیەکی ل کاردۆخی
وای بــۆ دەچــن یەکــەم بینینــی ئــەوان یــان دەرکەوتنیــان لــە ســاڵی 401ی پێــش 
زاینــدا بــووە، لــەو تۆمــارەی کــە گەزنەفــۆن لــە کتێبەکەیــدا« ئاناباســیس« لەبــارەی 

ــووس بۆچوونێکــی  ــەوە تۆمــاری کــردووە. هــەروەک هەمــان مێژوون کاردۆخیەکان
ســێر ســیدنی ســیمس ســەبارەت بــەم پێکهاتەیــە دەهێنێتــەوە کــە دەڵێــت: ئــەم قەومــی 
کاردۆخیــە موحتەمەلــە لــە وەقتــی هاتنــی »مــەدو پارســی«دا یــان لــە دوای ئــەوان 
لــە ئەواســیتی عەســری حەوتەمــی پێــش زاینــدا هاتبێتــە کوردســتان و جێگیــر بووبــێ 
و لــە دواییــدا بەرەبــەرە عەشــائیری کوردســتانی تەمســیل کردبــێ)9(. هــەروەک 
ئاشــکرایە کــە تیۆریــی ن. ی. مــار ســەبارەت بــە رەچەڵەکــی کــورد، کاردۆخیــەکان 
دەکات بــە چــەق و لایەنگــری ئەوەیــە کــە کــورد نــەوەی کاردۆخیەکانــە. دواتــر 
دەگەڕێینــەوە بــۆ ئاخاوتنــی تیۆریــی مــار لەبــارەی پەیوەنــدی کاردۆخــی و خاڵــدی 

یــان کاڵــدی و کــوردەوە.

لەبارەی پەیوەندی کورد بە کاردۆخیەکانەوە، باسیلی نیکیتین دەڵێت: پەیوەندی 
تــەواوی رەتبکرێتــەوە  بــە  بــە کاردۆخیەکانــەوە وادەردەکەوێــت ناشــێت  کــورد 
وەکــو پێشــتر بینیوومانــە، ئێمــە ئامــاژە بــۆ ئــەوە دەکەیــن کــە کاردۆخیــەکان وەکــو 
ــە دەســەڵاتی پادشــا ئەرتاکســیرکیس و  ــان ب ــۆی چــووە دانی ــۆن ب ــەوەی گەزنەف ئ
دەســەڵاتی ئەرمەنــدا نەنــاوە. لــە ســەرەتای ســەدەی یەکــی پێــش زاینــدا، پادشــا 
تیگــران-ی دووەم دەســەڵاتی بەســەر وڵاتــی کوردۆیینــدا کــردو زار بیونیــس-ن 
ــارۆس  ــاوی مانی ــن ن ــدا، پادشــای کوردۆیی ــە ســاڵی 115ی زاینی پاشــای کوشــت. ل
ــەم قســەیەی  ــا بەنــاو ملکەچــی ئەرمــەن بــوو)10(. ل بــوو، هەرێمــی کوردۆییــن تەنی
نیکیتیــن دا دوو خــاڵ روون دەبێتــەوە. یەکەمیــان ئەوەیــە کــە کاردۆخیــەکان بــوون 
و ئامادەبوونیــان هەبــووەو لــە ســەردەمی گەڕانــەوەی دە هــەزار بەکرێگیــراوە 
یۆنانیەکــەدا خاوەنــی هێــزو توانــا بــوون و رووبەرێکــی جوگرافــی تــا ئەندازەیــەک 
فراوانیــان لەبــن دەســتدا بــووەو پەیوەنــدی ئــەوان بــە کــوردەوە ناشــێت وەکــو 
ــداوە  ــەن هەوڵی ــەوەی ئەرم ــەوە. دووەم ســەرباری ئ ســەردەمانی پێشــتر رەتبکرێت
دەســەڵاتیان بەســەردا بــکات، بــەڵام ئــەو دەســەڵاتە تەنیــا رووکــەش بــووەو هەتــا 
گوتــراوە  پێــی  کــە  کاردۆخیــەکان  وڵاتــی  زاینــی  دووەمــی  ســەدەی  ســەرەتای 
کوردۆییــن تەنیــا بــە رووکــەش لەبــن دەســتی ئەرمەنــدا بــووە. ئەمــەش مانــای 
ــش زاینــدا  ــی پێ ــی ســەدەی دووەم ــی یەکەم ــەکان لــە چارەک ــە کــە کاردۆخی ئەوەی
کــە ســەدەی دەســتپێکردنی ئاشــکرای پرۆسێســی ئیتنۆگێنــزی کوردیــە نــەک هــەر 
مــاون بەڵکــو بــوون و ئامادەبوونیــان هەبــووە. ئەمــەش رێــگا خۆشــکەرە بــۆ ئــەوەی 

وەکــو بەڵگەیەکــی زینــدوو دابنرێــت بــۆ بەشــداریکردنیان وەکــو توخمێکــی دیــاری 
ــدا.  ــی ئیتنۆســی کوردی ــزی کــوردی و پێکهێنان ــە پرۆسێســی ئیتنۆگێن بەشــداربوو ل
هــەروەک ڤیڵچێڤیســکی دەڵێــت: کاردۆخــی ئــەو میلەتــە بــوون کە لە هەمــوو لایەکەوە 
دانــی پیانــراوە کــە راســتەوخۆ بەشــداری لــە ئیتنۆگنیــزی کوردەکانــی ئێســتادا 
کــردووەو ئــەوەش گەیشــتۆتە رادەیــەک کــە لــە هەنــدێ حاڵەتــدا کاردۆخیــەکان هــەر 
بــە کــورد ناودەبــەن. بــەڵام بەشــداریکردنی مــادەکان و خێڵــە ئێرانیەکانــی تــر لــەم 
ــان  ــراو)11(. بێگوم ــە ســەلمێندراوێکی زانســتی دان پیان ــز نەبۆت پرۆســەیەدا هەرگی
جیــاواز لەوانــەی کــە باســی رەچەڵەکــی کوردیــان کــردووەو بــێ ئــەوەی باســی 
پرۆسێســی ئیتنۆگێنــزی کــوردی بکــەن، کوردیــان بــە نــەوەی پێکهاتــەی جــۆراو جۆر 
دانــاوە، ئــەم توێــژەرە لەســەر بنەمایەکــی زانســتی بــاس لــە دەرکەوتنــی ئیتنۆســی 
ــان  ــک ی ــە رەچەڵەکێ ــەوە ســەر تاک ــورد نابات ــەو رووەشــەوە ک کــوردی دەکات و ل
ــدازەی پێداگــری لەســەر بەشــداری لەبەرچــاوی  ــەو ئەن ــەو ب ــرەدا ئ پێکهاتەیــەک. لێ
ــی  ــدازە رەت ــان ئەن ــوردی ئێســتادا، بــە هەم ــی ک ــە پێکهێنان ــەکان دەکات ل کاردۆخی
دەکاتــەوە کــە میدیــەکان یــان خێڵــە ئێرانیەکانــی تــر بەشــدارییان لــە پێکهێنانــی 

ــت. ــدا کردبێ ئینۆســی کوردی

ئێمــە پێشــتر ئاماژەمــان بــە بۆچوونــی ن.ی. مــار کــرد ســەبارەت بــە بۆچوونــی 
ئــەو و تیۆرییەکــەی، واتــە تیۆریــی یافیتیــک- یافیتــی- ســەبارەت بــە رەگوڕیشــەی 
کــورد. بــە روانینــی مــار کاردۆخیــەکان پەیوەندییان بە کارتیــە جۆرجیەکانەوە هەیە، 
کــە گوایــە یــەک ریشــەیان هەبــووەو پاشــان لەســەر بنەمــای لێکتــر جیابوونــەوەو 
هەڵوەشــاندنەوە بوونەتــە دوو پێکهاتــەی ســەربەخۆ. هــەروەک هــەم ن. ی. مــار و 
هــەم مینۆڕســکی باســی ئــەوە دەکــەن کــە کــورد لــە قۆناغێکــدا دەســتبەرداری زمانــی 
خۆیــان بــوون، کــە لــە ئەســڵی زمانــی یافیتی و نزیک لە زمانــی جۆرجی و کاڵدیەکان 
بــووە، زمانێکــی نوێیــان بــۆ خۆیــان داڕشــتووە کــە ســەربە خێزانی زمانــە ئێرانیەکان 
بــووە« کــورد بەپێــی روانینــی ن. ی. مــار دانیشــتوانی رەســەنی ناوچــە چیاییەکانــی 
ئاســیای ناوەنــدن، زمانەکەیــان کــە زمانــی کوردیــە لــەو ناوچەیــەدا پێکهاتــووە، 
نــەک لــە هیــچ شــوێنێکی تــری ئــەم ســەر زەویــە. بەکاریگــەری ئــەو گۆڕانکارییانــەی 
کــە لــە بــواری کۆمەڵایەتــی و ئابــوری قســەکەرانی ئــەم زمانــەدا روویــان داوەو 
بەکاریگــەری نکوڵــی نەکــراوی ئــەو شارســتانێتیانەی لــە ناوچەکــەدا بــەدوای یەکــدا 

ــی کــوردی مــل  ــوون، زمان ــدا بەشــدار ب ــان بەچالاکــی تیایان ــوون و کــورد خۆی هات
کــەچ بــووە بــۆ گۆڕانــکاری بنەڕەتــی و لــە ئەســڵی یافیتــی یــان جافیتیــەوە کــە نزیــک 
بــووە لــە زمانــی جۆرجــی و کاڵــدی گــۆڕاوە بــۆ دۆخــی هیندۆ-ئەوروپــی کــە زمانــی 
کــوردی دەبەســتێت بــە زمانــە ئێرانیــەکان و زمانەکانــی ئەرمینیــاوەو تەنانــەت بــە 
رەگەزەکانــی زمانــی هیندۆئەوروپــی حیســیەکانەوە)12(. ن. ی. مــار لــە بنەڕەتــدا 
کــورد وەکــو نــەوەی کاردۆخیــەکان دادەنێــت و کاردۆخیەکانیــش دەبەســتێتەوە بــە 
کارتیــە جۆرجیەکانــەوە. ئەمــەش ئــەوە دەگەیەنێــت کــە ئــەم کــورد دەخاتــە دەرەوەی 
ــەڵام  ــت، ب ــی بێ ــی ئێران ــە خێزان ــورد ســەر ب ــت ک ــە وای دادەنێ ــەی ک ــەو بۆچوون ئ
ــە زمانــە ئێرانیــەکان و  هــاوکات دان بــەوەدا دەنێــت کــە زمانــی کــوردی بەشــێکە ل

بــەوەش ســەربە خێزانــی زمانــە هیندۆئێرانیەکانــە.

ئێســتا دوو بۆچــوون ســەبارەت بــە پێکهاتــە، یــان توخــم و رەگــەزی ســەرەکی 
بەشــداربوو لــە پێکهێنانــی ئیتنۆســی کوردیــدا هەیــە، یەکێکیــان بۆچوونــی مــارو 
تیۆریــی یافیتــی و شــوێنکەوتووانی ئــەم تیۆرییەیــە کــە کــورد دەگێڕیتــەوە بــۆ 
ئەســلی کۆمەڵــەی زمانــی یافیتــی و ئاســیای ناوەنــدو پاشــتر دەســتبەرداربوونی ئــەو 
زمانــەو وەگرتنــی زمانێکــی تــر لــە خێزانــی زمانەکانــی باکــوری رۆژئــاوای ئێــران. 
ئەویتریــان بۆچــوون و تێڕوانینــی مینۆڕســکی و شــوێنکەوتووانی مینۆڕســکیە کــە 
ئــەو زیاتــر لایەنگیــری گەڕانــەوەی کــوردە بــۆ ئەســڵی میــدی. کــە ئــەو پێیوایــە 
»بــڵاو بوونــەوەی کــورد لــە وڵاتــی میدیــای بچوکــەوە- میدیــای ئاترۆپاتیــن- یــان 

ئازەربایجانــی ئێســتاوە بــوو«)13(. 

هــەروەک ئاشــکرایە لــە روخاندنــی ئیمپراتۆرێتــی ئاشــوریدا لە ســاڵی 612ی پێش 
زاینــدا، بۆشــاییەک لــە ناوچەکــەدا بــە تایبەتــی لــە ســەرزەمینی ئاشــورو بەشــێک لــە 
باکــوری میســۆپۆتامیدا دروســتبووەو ئــەوەش دەشــێ هانــدەر بووبێــت بــۆ ئــەوەی 
لەمبارەیــەوە  تــر خواســتی پڕکردنەوەیــان هەبووبێــت. هــەر  پێکهاتــەی  خێــڵ و 
کــرد،  دروســت  بۆشــاییەکی  ئاشــوریەکان  روخانــی  دەڵێــت:  نیکیتیــن  باســیلی 
پێویســت بــوو لــە لایــەن رۆژئــاواوە پڕبکرێتــەوە. بەمشــێوەیە بڵاوبوونــەوەی خێڵــە 
ــی  ــەوەو ســیاکریس شــەڕی لیدیەکان ــاوا لێکدەدرێت ــە ئاراســتەی رۆژئ ــەکان ب ئێرانی
کــردو لەژێــر ســایەی پاراســتنی ســوپاکەی ئــەودا خێڵــە میدیــەکان بــەرەو رۆژئــاوا 
هــەروەک ســەرباری  ئاشــکرایان بەدەســت هێنــا)14(.  رۆیشــتن و ســەرکەوتنی 

باســی هێرشــی کاردۆخیــەکان بــۆ ســەر دە هــەزار یۆنانیــە بــە کرێگیراوەکــە، باســی 
ئــەوە دەکرێــت کــە ماردیــی و ئەرمەنیەکانیــش هێرشــیان کردۆتــە ســەر دە هــەزار 
یۆنانیەکــەو لــەم بارەیــەوە مینۆڕســکی باســی ئــەوە دەکات: نــاوی »مــارد« کــە لــە 
ــە  ــە دە هــەزار یۆنانیەک ــت ک ــووەو وادەردەکەوێ ــەوە هات ــەن نووســەرانی گریکی لای
دوای ئــەوەی لــە راڕەوی- دەروازە-ی »کینتەرتیــس« پەڕیونەتــەوە، کەوتوونەتــە 
بــەر هێرشــی کۆمەڵێــک لــە ماردییــەکان و ئەرمەنیــەکان. ســترابۆن باســی ئــەوە 
دەکات کــە ماردییــەکان لــە پــاڵ کیرتیویــی-دا لــە کۆچەرییەکانــی ئاترۆپاتیــن بــوون. 
ــت. مینۆرســکی  ــی دادەنێ ــە دراوســێی کیرتیوی ــەکان ب ــۆس ماردیی ــا بەتلیم هەروەه
ــدا بــوون و  ــە مادیەکان ــە چوارچێــوەی خێڵ دەگاتــە ئــەوەی کــە بڵێــت ماردییــەکان ل
پەیوەنــدی خزمایەتــی کــۆی کردونەتــەوە)15(. نیکیتیــن زیاتــر لەســەری دەڕوات 
و دەڵێــت: بەپێــی راســتیە مێژوویــی و جوگرافیــەکان، ئەگــەری زۆری هەیــە کــە 
ــە دوو خێڵــی چــوون یەکــی ماردۆنــی و کیرتیۆنــی  ــە تێکەڵاوێــک ل میلەتــی کــورد ل
ــە لایەکــی  پێکهاتبێــت کــە بــە زاری میــدی زۆر لەیەکتــر نزیــک قســەیان کردبێــت. ل
تــرەوە، بەدڵنیاییــەوە، لــە ئاراســتەیاندا بــەرەو رۆژئــاوا، رەگــەزی بنەماڵەکانــی تریــان 
تیکــەڵاو بووبێــت)16(. ئــەم دوو بۆچوونــە کــە هەریەکەیــان بەشــی ئــەوە بەڵگەیــان 
هەیــە کــە پشــگیری زیاتریــان بــکات لــە بەســتنەوەی کــورد بــە هــەر ســەرچاوەیەکی 
ــە بۆچوونەکــەی ڤیلچێڤســکی  ــەوە ل ــر نزیکمــان دەکەن ــی، زیات ــۆ دەرکەوتن ــرەوە ب ت

ســەبارەت بــە دەرکەوتنــی ئیتنۆســی کــوردی.

لــە راســتیدا کاتــێ مینۆڕســکی باســی ئــەوە دەکات کــە کــوردەکان ســەر بــە 
خێزانــی زمانــی باکــوری رۆژئــاوای ئێرانــن و ن. ی. مــار ســەرباری ئــەوەی کــورد 
بــە نــەوەی کاردۆخیــەکان دادەنێــت و ئەوانیــش دەبەســتێتەوە بــە کۆمەڵــی رەگــەزو 
زمانــی یافیتیــەوەو دان بــەوەدا دەنێــت کــە لــە قۆناغێکــدا دەســتبەرداری زمانــی 
خۆیــان بــوون و زمانێکــی ئێرانــی لــە خێزانــی هیندۆئێرانیــان بــۆ خۆیــان داڕشــتووە 
ــە ســەرەتاوە،  ــان ل ــاوازی بۆچوونی ــان ســەرباری جی ــووە، هەردووکی ــان وەرگرت ی
بــەڵام لــەم رووەوە دەگــەن بــە خاڵێــک کــە زمانــی کــوردی ســەربە کۆمەڵــەی 
ــەڕووی  ــە رووب ــرەدا ئێم ــەڵام لێ ــە. ب ــاوای ئێران ــوری رۆژئ ــی باک ــی زمانەکان خێزان
پرســیارێک دەبینــەوە ئەویــش ئەوەیــە ئایــا کــەی و لــە چ قۆناغێکــدا ئــەم زمانــە 

نوێیەیــان وەرگرتــووە؟

نـاوی  هاوشـانی  کـە  زمانـە  ئیتنـۆس  پێکهاتنـی  پایەکانـی  لـە  یەکێـک  ئاشـکرایە 
ئیتنۆسـە، واتـە کاتێـک دەگوترێـت ئیتنۆسـی کـوردی مانـای وایـە لەگەڵیـدا زمانـی 
کوردیـش هەیـە. بۆیـە ئـەو پرسـیارەی لێـرەدا خـۆی دەسـەپێنێت، ئەوەیـە: ئایـا ئـەو 
زمانـی کوردیـەی کـە مینۆڕسـکی و ن. ی. مـار باسـی دەکـەن، پێـش دەرکەوتنـی 
ئیتنۆسـی کـوردی هەبـووە، یـان هـاوکات پێکـەوە دەرکەوتـوون وەکـو تەواوکـەری 
لـە  کـوردی دەرکەوتـووە؟  ئیتنۆسـی  ئـەو زمانـە دوای دەرکەوتنـی  یـان  یەکتـری 
راسـتیدا ئەگـەر وەکـو زمانـی کـوردی کـە زمانـی ئیتنۆسـی کـوردی بووبێـت، ئـەوا 
دەبێ هاوکات لەگەڵ پێکهاتنی ئیتنۆسی کوردیدا دەرکەوتبێت، یان ماوەیەکی کاتیی 
ئەتـۆ لەنێوانیانـدا نەبێـت کـە وەکـو دوو بنەما یان دوو خاسـێتی دوو قۆناغی جیاواز 
نیشـانیان بـدات. خـۆ ئەگـەر دەرکەوتنـی ئـەو زمانـەی کـە بـاس دەکرێـت لـە پێـش 
دەسـتپێکردنی پرۆسێسـی ئیتنۆگێنـزی کوردیـدا دەرکەوتبێـت، ئـەوا دەشـێت وەکـو 
زمانی خێڵ و پێکهاتەی ناوچەیی بچوک و سـنووردار دەرکەوتبێت، نەک خاسـێتی 
زمانـی نەتەوەیـی بەڵکـو خاسـێتی زمانـی ئیتنۆسیشـی نەبووبێـت. هەرچەندە هەر بە 
پشتبەسـتن بـەو بۆچوونـەی کـە کـوردەکان دەسـتبەرداری زمانـی پێشـتریان بوون، 
کـە گوایـە زمانـی یافیتی بووەو زمانێکی سـەربە کۆمەڵەی زمانە هیندۆئێرانیەکانیان 
وەرگرتـووە، دەریدەخـات مـەرج نیـە زمان بـۆ دیاریکردنی رەچەڵەک بەکار بهێنرێت 
و بـە پێچەوانەشـەوە راسـتە. واتـە مـەرج نیـە رەچەڵـەک زمـان دیـاری بـکات. بـۆ 
نموونـە باسـی ئـەوە دەکرێـت کـە لـە پێکهاتنـی ئیتنـۆس و میلەتـی تیورکـدا، خێڵـە 
کاردۆخـی و سـامیەکانیش بەشـدارییان کـردووە و دەسـتبەرداری زمانـی خۆیـان 
بـوون و زمانـی تورکیـان وەرگرتـووەو لە بنەڕەتیشـدا لە رەچەڵەکی تورک نەبوون. 
کەواتـە هەرچـۆن لـە پێکهاتنـی ئیتنۆسـی تورکـدا خێڵـی کاردۆخـی و سـامی و خێڵـی 
خێڵـە  هەرچـۆن  شـێوە  بەهەمـان  کـردووە،  بەشـدارییان  ناوچەکـە  تـری  رەسـەنی 
میدیـەکان و خێڵـە شـوانکارەو نیشـتەجێکانی کاردۆخـی بەشـدارییان لـە پێکهێنانـی 
ئیتنۆسی کوردیدا کردووە، دەشێ چەندین خێڵ و پێکهاتەی تریش لەم پرۆسێسەدا 

بەشـدارییان کردبێـت. 

ئێمــە باســی دوو بۆچوونمــان لەســەر رەگوڕیشــەی کاردۆخیــەکان کــرد، کــە 
یەکەمیــان وەکــو ناوێکــی تــر بــۆ گۆتیــەکان یــان نــەوەی گۆتیــەکان ســەیریان دەکات 
و ئەویتریشــیان ئەوەیــە کــە دەشــێ کاردۆخیــەکان لــە گــەل مــادو پارســوا یــان 



عەتا قەرەداخی

363

کەمێــک دواتــر هاتبنــە باکــوری میســۆپۆتامیا. تەنانــەت ئەگــەر ئــەم دوو بۆچوونــەش 
جۆرێــک لــە تەمومژیــان پێوەبێــت، ئــەوا مێژوویەکــی تر هەیە کە شــوێن و سروشــتی 
ــە ســاڵی 401- ــە لەســەریان کــە ل ئەمــان دیــاری دەکات ئەویــش قســەی گەزنەفۆن
400ی پێــش زایــن هێرشــیان کردۆتــە ســەر دە هــەزار بــە کرێگیــراوە یۆنانیەکــە کــە 
ــە باکــوری  ــان ل ــۆ وڵاتــی خۆی ــەوە ب ــۆ گەڕان گەزنەفــۆن ســەرکردایەتی کــردوون ب
ــەم  ــەوە. ئ ــە بوونەت ــەڕووی دە هــەزار یۆنانیەک ــە رووب ــەم پێکهاتەی میســۆپۆتامیا ئ
لەگــەڵ  جیاوازییــان  و  کاردۆخیــەکان  باســی  گەزنەفــۆن  تیایــدا  کــە  مێــژووەی 
ئــەوە  ئەمــەش  پارســەکاندا دەکات ســەردەمی فەرمانڕەوایــی هەخامەنشــیەکانە. 
دەگەیەنێــت کــە لــە کاتێکــدا میدیــا لــە ژێردەســتی پارســە هەخامەنشــیەکاندا بــووە، 
کاردۆخیــەکان لــە باکــوری میســۆپۆتامیدا جۆریــک لــە ســەربەخۆییان هەبــووە. هــەر 
ئــەو ســەربەخۆییەش رێــگای بــۆ کردوونەتــەوە کــە رێگــری لــە رەوتــی دە هــەزار 
یۆنانیەکــە بکــەن. هــەروەک باســی ئــەوەش دەکریــت کــە خێڵــە کاردۆخیــەکان نــەک 
تەنیــا لــە ســەردەمی هەخامەنشــی و ســلوقی و ئەشــکانیەکاندا هەبــوون، بەڵکــو 
ــووە: بەشــێکی  ــارەوە هات ــەم ب ــووە. ل ــان هەب لەســەردەمی ساسانیەکانیشــدا بوونی
ئــەم قەومــە- کاردۆخیــەکان- موحتەمەلــە کــە رووی کردبێتــە ئێــران و لەوێــدا 
عەشــایەری  گەڵێــک  زەمانــی حکومەتــی ساســانیدا  لــە  بووبــێ، چونکــە  جێگیــر 
کــورد لــە ئێرانــدا بــووە. ســێر ســیدنی ســیمس تەســدیقی ئــەم جیهەتــە ئــەکاو ئەڵــێ 
زمانێکــی جــوێ و ســەربەخۆیان هەبــووەو لەگــەڵ فارســیدا موناســەبەتی نەبــووەو 
لــەو کۆنتــرە)17(. ئــەم بۆچوونــەش ئــەوە دەگەیەنێــت کــە هەرچــۆن میدیــەکان 
لــە ســەروەختی دەســتپێکردنی پرۆسیســی ئیتنۆگێنــزی کــوردی تــا دەرکەوتنــی 
ئیتنۆســی کــوردی مــاون و بوونیــان هەبــووە، بەهەمــان شــێوە کاردۆخیەکانیــش بەو 
پێیــە تــا دەرکەوتنــی ئــەو ئیتنۆســە لــە ئەنجامــی پرۆسێســی درێژخایەنــدا مــاون و 
بوونیــان هەبــووەو ئەمــەش رێــگا خــۆش دەکات بــۆ ئــەوەی بتوانیــن بڵێیــن هەریەکــە 
لــەم پێکهاتانــە بــە ئەندازەیــەک و بەڕێــژەی جیــاواز لەگــەڵ توخــم و رەگــەزی 
تــردا بەشــدارییان کــردووە لــەو پرۆسێســەدا کــە دەرئەنجامەکــەی پەیدابــوون و 

ــە. ــی ئیتنۆســی کوردی دەرکەوتن

ســەرباری ئــەوەی تــا ئەندازەیــەک ئــەوە روونــە کە ئیتنۆســی کوردی لە ســەدەی 
دووی زایــن بــۆ دواوە پێکهاتــووە، بــەڵام ئایــا شــوێنی پێکهاتــن و دەرکەوتنــی ئــەو 

ــەوە  ــا بەشــی ئ ــەو ئای ــەوە چی ــەم بارەی ــووەو رای کوردناســان ل ــوێ ب ئیتنۆســە ک
بەڵگــەی ســەلمێنەر هەیــە کــە شــوێنی دەرکەوتنــی ئیتنۆســی کــوردی و کاتەکــەی و 

رەگــەزە پێکهێنەرەکانــی لــە هەمــوو تەمومــژو گومانێــک دووربخاتــەوە؟ 

بێگومــان ئــەوە ئاشــکرایە کــە رەگــەزو توخمەکانــی پیکهێنانــی ئیتنۆســی کــوردی 
بــە شــێوەی ســەرەتایی لەگــەڵ دەرکەوتنــی کــۆی ئــەو پیکهاتــە یــان میلەتانــدا 
پاشــماوەکانیان  یــان  بــەردەوام خۆیــان  بەشــێوەی  دواتــر و  کــە  دەرکەوتــوون 
بەشــداری پرۆسێســی ئیتنۆگێنــزی کوردییــان کــردووە. ئەمــەس ئــەوە دەگەیەنیــت 
کــە بەگشــتی پێکهاتەکانــی زاکــرۆس و باکــوری میســۆپۆتامیاو ئەناتۆڵیــا بــە ئاشــکرا 
هەریەکــە بــە ئەندازەیــەک وەکــو رەگــەزو توخمــی ئــەو پرۆسێســە بەشــدارییان 
هەبــووە، تەنانــەت ئەگــەری ئــەوەش هەیــە کــە میلەتانــی ناوەڕاســت و باشــوری 
میســۆپۆتامیاو رەگــەزە قەوقــازی و خێڵــە کۆچــەرە هیندۆئەوروپــی و تەنانــەت 
رەگــەزی یۆنانــی و کــۆی ئەوانــەی پەلامــاری ناوچەکانــی قەڵەمــڕەوی پێســتری 
میدیــاو باکــوری میســۆپۆتامیاو بابــل و هەخامەنشــیەکانیان داوە، بــە رێــژەی زۆر 
کــەم وەکــو توخــم و رەگــەزی پێکهێنانــی ئیتنۆســی کــوردی بەشــدارییان کردبێــت، 
و  کیمیــری  و  کاردۆخــی  و  میدیایــی  توخمــی  هەیــە  ئەگــەری زۆری  هەرچــۆن 
ئەوانــی تریــش کــە لــەو جوگرافیایــەدا بــوون کــە دواتــر بووەتــە نیشــتیمانی کــورد، 
بەشــدارییان لــە پێکهینانــی ئیتنۆســەکانی تــری دەوروبــەری نیشــتیمانی ئێســتای 

ــت. ــورددا کردبێ ک

بــەڵام ئایــا شــوێنی تــەواوی پێکهاتــن و دەرکەوتنــی ئیتنۆســی کــوردی کــوێ 
ــە  ــک ل ــو یەکێ ــی شــوێن وەک ــەم پرســیارەو دیاریکردن ــەوەی ئ ــۆ وەڵامدان ــووە؟ ب ب
ــۆس  ــاوی ئیتن ــەرو ن ــی پێکهێن ــەزو توخمەکان ــی رەگ ــەڵ بوون ــۆس لەگ ــی ئین پایەکان
و کاتــی پێکهاتنــی ئینــۆس و زمانــی ئیتنۆســدا، گرنگــی خۆیــی هەیــە. وەکــو پێشــتر 
ئاماژەمــان بــە راوبۆچــوون و بەڵگــەی توێــژەران کــردو بەپێــی بۆچوونــی زۆر لــە 
ــوردی و  ــەرە ســەرەکیەکانی ئینۆســی ک ــە پێکهێن ــن ل ــادەکان یەکێک کوردناســان، م
باســی ئەوەشــمان کــرد کــە ناسیونالیســتی ئاســۆی بینیــن تەنگــی کــوردی نــەک 
هــەر مــادەکان بــە یەکێــک لــە رەگــەزە پێکهێنەرەکانــی کــورد ســەیر دەکات، بەڵکــو 
کــورد بــە درێژکــراوەی مــادەکان دەزانێــت و پێیوایــە تەنیــا نــاوی مــاد گــۆڕاوە 
بــو نــاوی کــورد، ئەگینــا مــادو کــورد یــەک نەتــەوەن و ئەمــەش بووەتــە هــۆی 

دروســتبوونی ئــەو بۆچوونــە کــە کــورد کۆنتریــن پێکهاتــەی ناوچەکەیــە. لــە راســتیدا 
ئەگــەر ئــەوە بســەلمێنرێت کــە کــورد و مــاد یەکــن، ئــەوا ئــەو بۆچوونــە وەکــو 
ــە ســەدەی نۆیەمــی پێــش  ــت، چونکــە ئاشــکرایە ل ــێ دێ راســتیەکی رەتنەکــراوەی ل
زاینــەوە کۆچــی مــاداو پارســوا کــە دوو کۆنتریــن پێکهاتــەن لــە رۆژهەڵاتــەوە 
بــەرەو رۆژئــاوا دەســتی پێکــردووە. کــە یەکەمیــان لــە ناوچەکانــی رۆژئــاوای ئــەو 
جوگرافیایــەی ئێســتا پێــی دەگوترێــت ئێــران و دووەمیشــیان، واتــە پارســوا لــە 
ناوەڕاســت و خــواروی رۆژئــاوا نیشــتەجێ بــوون. ئــەو ناوچەیــەی کــە مــادای یــان 
مادەکانــی تێــدا نیشــتەجێ بــوون هەمــان ئــەو ناوچەیــە ئێســتا نیشــتیمانی کــوردە. 
ئەمــەش دەبێتــە بنەمایەکــی گرنــگ وەکــو زەمینــەی پێکهێنانــی ئیتنــۆس، چونکــە هیــچ 
ئیتنۆســێک لــە دەرەوەی شــوێن پێکنایــەت. کــە دواتــر ئــەو شــوێنە واتــە خــاک لەگــەڵ 
دروســتبوونی یــان دەرکەوتنــی نــاوی نەتــەوەدا دەبێتــە شــوێنی پێکهاتنــی نەتــەوە 
واتــە نیســتیمان یــان وڵات. ئــەو شــوێنەی مادەکانــی تێــدا نیشــتەجێ بــوون، دواتــرو 

ــە نیشــتیمانی کــورد. ــی کــورددا بووەت لەگــەڵ دەرکەوتن

باســی دەکــەن،  بــواری میدیاناســی  توێژەرانــی  مــادەکان، هەرچەنــدە وەکــو 
شــتێکی ئەوتــۆ لــە زمانەکەیــان نەماوەتــەوە، کــە توانــای ئــەوەی هەبێــت ببێتــە بەڵگــە 
بــۆ ســەلماندی ئــەوەی کــە زمانێکــی پێگەیشــتوو بــووەو خاســێتی زمانــی ئیتنۆســی 
وەرگرتــووە، بــەڵام نکوڵــی ئــەوە ناکرێــت کــە خاوەنــی زمانــی تایبەتــی خۆیــان 
ــەوە  ــە ئ ــی ک ــووە، بەتایبەت ــەکان واب ــی خێڵ ــی ناوچەی ــو زمان ــر وەک ــە زیات ــوون ک ب
ــووە، کــە  ــەکان پێکهات ــە کۆنفیدراســیۆنی خێڵ ــد ل ــی می ــان دەوڵەت ــا ی ئاشــکرایە میدی
ــەو  ــک ل ــوون و یەکێ ــی ســەرەکی ب ــان حــەوت خێڵ ــت شــەش ی ــەوە دەکرێ باســی ئ
خێڵانــەش خێکــی موغــەکان بــووە، هەرچەنــدە موغــەکان پیاوانــی ئایینــی ســەردەمی 
میدیــاو پاشــانیش هەخامەنشــی و ئەشــکانی و ساســانیەکان بــوون. یــان ئاشــکراتر 
بڵێیــن لــە دوای زیاتــر چەســپاندنی ئایینــی زەردەشــتی بــە تایبەتــی دوای دەســەڵاتی 
میدیــەکان موغــەکان وەکــو خێــڵ بــاس ناکرێــن بەڵکــو وەکــو زنجیــرەی پیاوانــی 

ــن. ــی زەردەشــتی دادەنرێ ئایین

بەهەرحــاڵ بەهــۆی ئــەوەی کــە مــادەکان نووســینیان نەبــووە، هەرچــۆن خۆیــان 
ــە دوای  ــردا ب ــی ت ــژووی ئەوان ــە مێ ــێ ل ــان بەجێنەهێشــتووەو دەب ــچ مێژوویەکی هی
ــێ  ــۆی ل ــان شــێوە زمانەکەشــیان شــتێکی ئەوت ــن، هەم ــدا بگەڕێی ــژووی مادەکان مێ

بەجێنەمــاوە کــە یارمەتیدەربێــت بــۆ دۆزینــەوەی پەیوەنــدی زمانیــی لــە نێــوان 
کــوردی دوای دروســتبوونی زمانــی کــوردی و مادەکانــدا. بــەڵام ئــەوەی بە گوێرەی 
ــاوای  ــە باکــوری رۆژئ ــوون و ل ــەوە هات ــە رۆژهەڵات ــە کــە ل مــادەکان گرنگــە ئەوەی
ــان ئاشــکرایەو هەمــان شــوێن ئێســتا  ــە شــوێنی ژیانی ــوون، وات ــران نیشــتەجێ ب ئێ
ولاتــی کــوردە. دووەم کاتــی دەرکەوتــن و بەردەوامبوونیــان زانــراوە کــە نزیکــەی 
ســەدەو نیوێــک یەکێــک لــە بەهێزتریــن دەســەڵاتەکانی ناوچەکــە بــوون و تەنانــەت 
توانیویانە ئیمپراتۆرێتی ئاشوری بڕوخێنن و دەسەڵاتی خۆیان بەسەر رووبەرێکی 
جوگرافیــای فراوانــدا بســەپینن. دوای روخانــی دەسەڵاتەکەشــیان بێجگــە لــەوەی 
ــاوە،  ــا ســەردەمی ساســانیەکان م ــن ت ــای ئەترۆپاتی ــان میدی ــای بچــوک ی ــە میدی ک
ــی ژیردەســتەی هەخامەنشــیەکان و پاشــان  ــو میلەتێک ــاد وەک ــی م ــا میلەت هەروەه
ســلوقی و ئەشــکانی لــە ئاســتێکی لاوزدا مــاوەو پاریــزرراوە. بــەڵام دواتــر ناویــان 
ــەو کاتــەوە وردە  ــاوی مــاد ل نەمــاوە کــە دەشــێ وەهــا لێکبدرێتــەوە، دیارنەمانــی ن
وردە روویدابێــت کــە لــەو پرۆسێســی ئیتنۆگێنــزدا رەگــەزی مــاد وەکــو توخمێکــی 
ــە  ــە یەکێــک ل ــان بووبێت ــۆ ئینۆســی کــورد، ی ــەو پرۆسێســەدا گۆڕابێــت ب بەشــدار ل
پێکهێنەرەکانــی ئیتنۆســی کــوردی و لــە دەرکەوتنــی نــاوی کــورددا چیتــر ناوەکانــی 
پێشــتری ئــەو پێکهاتانــەی لــە پێکهێنانــی ئیتنۆســە نوێیەکــەدا بەشــداربوون چ نــاوی 
ــان دروســتتر بڵێیــن  ــاوی کاردۆخــی و ئەوانــی تریــش بەکارنەهێنرابــن ی مــادو چ ن

نەمابــن.

ئاشــکرایە شــوێنی مــاد بــە مــادی گــەورەو مــادی بچوکــەوە رۆژئــاواو باکــوری 
رۆژئــاوای ئێرانــی ئێســتا بــووە. شــوێنی کاردۆخیــەکان باکــوری میســۆپۆتامیا 
بــووەو وەکــو لــە ئاناباسیســی گەزنەفۆنــدا هاتــووە، کاردۆخیــەکان لــەو ناوچەیــەدا 
بــوون کــە لــە تەورێــزەوە درێژدەبیتــەوە بــۆ ئامــەد و بــۆ باشــوری دەریاچــەی وان. 
ــە  ــە ب ــەوە دەکات کاتــێ دە هــەزار یۆنانی هــەروەک ئاشکراشــە گەزنەفــۆن باســی ئ
کرێگیراوەکــەی کــە بــۆ یارمەتیدانــی کۆرشــی بچــوک دژی براکــەی لــە باکــوری 
رۆژئــاوای بابــل تێکشــکان و دەبــوو بگەڕێنــەوە بــۆ یۆنــان، کاتــێ لــە مســبیا واتــە 
ــان  ــە پێی ــەوە ک ــک بوون ــدی میلەتێ ــەڕووی هێرشــی توون ــەوا دەرچــوون رووب نەین
دەوتــرا کاردۆخــی. یەکــەم دەردەکەوێــت کــە ئــەو رووبەڕووبوونەوەیــە لــە باکــوری 
نەینــەوەو هەنــدێ دەڵێــن لــە دەوروبــەری چیاکانــی زاخــۆی ئیســتاو هەندێکیــش 

دەڵێــن لــە هــەکاری بــووە. هــەرکام لــەم بۆچوونانــە راســت بێــت. زیاتــر رووناکــی 
دەخاتــە ســەر شــوێنی کاردۆخیــەکان کــە ئــەو ناوچەیــەی ئەوانــی تێــدا ژیــاون 
ئێســتا وەکــو شــوێن خاکــی کــوردە. هــەروەک پێشــتریش ئاماژەمــان بــۆ کــرد کــە 
بۆچوونــی لــەو جــۆرەش هەیــە کــە کاردۆخیــەکان بــە نــەوەی گۆتیــەکان دەزانێــت 
و لەســەر ئــەو بنەمایــەش گۆتیــەکان وەکــو باپیــری کــورد ســەیر دەکــەن. هەرچەنــد 
گۆتیــەکان ئەگەرچــی وەکــو خێڵێکــی بەهێــزی نێــو کۆنفیدراســیۆنێک ســەیرکراون کە 
ســەرکردایەتی کۆنفیدراســیۆنی گــەورەو ســوپایان کــردووە)18(، تــا ئــەو ئەنــدازەی 
کــە توانیوویانــە ســەرزەمینی نێــوان دوو زێ داگیــر بکــەن، بــەڵام دواتــر تیکشــکاون 
و ناچاربــوون بگەڕێنــەوە بــۆ ناوچــە چیاییەکانــی باکــوری میســۆپۆتامیاو ئــەو پێگــە 

بەهێزەیــان نەمێنێــت. 

ســەبارەت بــە پەیوەنــدی گۆتیــەکان بــە دروســتبوونی ئیتنۆســی کوردیــەوە 
ــا. شــپینیزەر دەکات  ــە رای لێکچــووی ئەمیــن زەکــی و ی. ئ ڤیلچێڤیســکی ئامــاژە ب
ــت:  ــە دەڵێ ــەم رووەوە. بۆی ــت ل ــی دادەنێ ــی دیاکۆنۆف ــە هاوشــێوەی راوبۆچوون و ب
پرۆفیســۆری  و  زەکــی  ئەمیــن  پرۆفیســۆر  کــورد  مێژوونووســی  گەورەتریــن 
دانیشــگای پێنســلڤانیا ی.ئــا. شــپینیزەر گۆتیــەکان بــە باپیــرە گــەروەی کوردەکانــی 
ئێســتاکە دادەنێــن، ئــەو هیــج دژی ڕاکــەی ی.م. دیاکۆنــۆف نیــە ســەبارەت بــەوەی 
خێڵەکانــی گۆتــی بەشــدارییان لــە دروســتبوونی ئیتنۆســی میدیــدا کــردووە)19(. 
ئــەو بۆچوونــە دەبینــەوە کــە بەشــێوەیەکی  ئێمــە رووبــەرووی  لێــرەدا  کەواتــە 
ناڕاســتەوخۆ گۆتیــەکان بەشــداری پێکهێنانــی ئیتنۆســی کوردییــان کــردووە. ئەوەش 
بــە پێــی بۆچوونەکــەی دیاکۆنــۆف لــە ڕێــگای بەشــدارییان لــە کۆنفیدراســیۆنی 
خێڵەکانــی پێکهینــەری میدیــادا. هــەروەک ئێمــە باســی ئەوەمــان کــرد کــە چــۆن 
ــە  ــک ل ــە یەکێ ــردووەو ب ــان ک ــزی کوردی ــەکان بەشــداری پرۆسێســی ئیتنۆگێن میدی

توخەمــە بەشــداربووەکانی پێکهێنــەری ئیتنۆســی کــوردی دادەنرێــن.

ــە  ــەو دەرئەنجام ــە دەشــێت ئ ــەم لێکدانەوان ــای ئ ــان لەســەر بنەم ئەنجــام: بێگوم
بەدەســت بێــت کــە زۆربــەی ئــەو خێــڵ و پێکهاتــەو میلەتانــەی لــە مێــژووی زانــراودا 
لــە باکــوری میســۆپۆتامیاو زاکــرۆس و ئەناتۆڵیــاو تەنانــەت لــە ناوچــە دراوســێکانی 
ئــەو جوگرافیایــەدا ژیــاون، کــە ئێســتا نیشــتیمانی کــوردە، بەئەنــدازەو رێــژەی 
جیــاوازو راســتەوخۆ خۆیــان واتــە ئەوانــەی کــە تــا ســەروەختی پێکهاتنــی ئیتنۆســی 

کــوردی مــاون، یــان ناڕاســتەوخۆ لــە رێــگای ئــەو پێکهاتانــەی لــەوان کەوتوونەتــەوە 
لــەوان بەجێمــاون، بەشــداری پرۆسێســی ئیتنۆگێنــزی کوردیــان کــردووە.  یــان 
ئەمــەش دروســت دەمانگەیەنێتــە ئــەو بۆچوونــەی کــە زیاتــر لــە چەنــد توخــم و 
ــە  ــدا کــردووەو کــورد پێکهات ــی ئیتنۆســی کوردی ــە پێکهێنان ــان ل ــک بەێداریی رەگەزێ
یــان ئیتنۆســێکی فــرە رەگــەز یــان فــرە ســەرچاوەیەو بــە پێــی شــوێنی ژیانــی ئــەو 
پێکهاتانــەی کــە کوردیــان لــێ پێکهاتــووە، ئەگــەرو گریمانــەی دروســت ئەوەیــە کــە 
ئیتنۆســی کــوردی لــە باکــوری میســۆپۆتامیاو باکــوری رۆژئــاوای ئێرانــی ئێســتادا 
پێکهاتبێــت، واتــە لــەو ناوچەیــەدا کــە ئیســتا نیشــتیمانی کــوردەو پێشــتریش باســی 
بۆچوونــی مینۆڕســکی-مان کــرد کــە ئــەو زیاتــر لایەنگــری ئەوە دەکات کە ئیتنۆســی 
کــوردی لــە میدیــای بچــوک- ئەترۆپاتیــن- پێکهاتبێــت. هــەروەک ئەگــەری نزیــک لــە 
راســتیش ئەوەیــە کــە ئیتنۆســی کــوردی لــە خێــڵ و پێکهاتــە رەســەنەکانی ئــەم 
جوگرافیایــە خــۆی پێکهاتبێــت و رێــژەی ئامادەبــوون و بەشــداری توخــم و رەگــەزە 
دەرەکــی و لاوەکیــەکان، واتــە کۆچکەرانــی ئــاری یــان هــەر توخمێکــی تــری لاوەکــی 
یــان ئاوەکــی ئەگەرێکــی لاوازەو ئەگــەر بەشداریشــیان هەبووبێــت ناشــێت باشــداری 

کاریگــەر بووبێــت. 

بەشی دەیەم

زمان وەک پایەیەکی ئیتنۆس، زمان و ئیتنۆسی کوردی.زمان وەک پایەیەکی ئیتنۆس، زمان و ئیتنۆسی کوردی.

ســەرەتا پێویســتە بزانیــن مەبەســت لــە زمــان چیــە، پاشــان زمانــی ئیتنــۆس 
چیــەو زمانــی نەتــەوە چیــە؟ هەروەهــا دەبــێ بزانیــن کــەی و لــە چ ئاســتێکدا زمــان 
پێــی دەگوترێــت زمانــی ئیتنــۆس یــان زمانــی نەتــەوە؟ جیــاوازی زمانــی خێــڵ و 
ناوچــە لەگــەڵ زمانــی ئیتنــۆس و لەگــەڵ زمانــی نەتــەوەدا چیــە؟ هەروەهــا زمــان چ 
پەیوەندییەکــی بــە شــوناس و لەپــاڵ ئەوەشــدا بــە نەتــەوەو ناســیونالیزمەوە هەیــە؟ 
ــە  ــا کــەی و چــۆن بووەت ــووە؟ ئای ــە کــوێ دەرکەوت ــی کــوردی کــەی و ل ــا زمان ئای

ــۆش؟ ــی ئیتن زمان

زمــان ئامــرازی پەیوەندیکردنــە کــە بەکاردێــت بــۆ گواســتنەوەی زانیــاری و بیــرو 
هەســتەکان لــە کەســێکەوە بــۆ کەســیکی تــر. هەروەهــا زمــان بریتیــە لــە سیســتێمێکی 
پەیوەندیکــردن کــە دەوەســتێتە ســەر وشــەو یەکگرتنــی وشــەکان بــۆ پێکهێنانــی 
ــدەن و  ــان ب ــاری خۆی ــە زانی ــەرە ب ــن پ ــک دەتوان ــەوە خەڵ رســتەکان. بەهــۆی زمان

لەبــارەی هەنــدێ شــتەوە زانیارییــان هەبێــت. 

ئاشـکرایە زمـان یەکێکـە لـە پایـە سـەرەکیەکانی ئیتنـۆس، هـەروەک روونـە تاکـە 
پایـەش نیـە، بەڵکـو لەپـاڵ زمانـدا چەندین پایەی سـەرەکی تریش هەن. بایەخی زمان 
بەجۆرێکە کە هیچ گوتارێک بەبێ بوونی زمان دروسـت نابێت، یان بە دەربڕینێکی 
تر پایەی سـەرەکی گوتار بەگشـتی زمانە. کاتێک باسـی گوتاری نەتەوەیی دەکەین، 
کەواتە وەکو پایەی سـەرەکی ئەو گوتارە دەبێ زمان بوون و ئامادەبوونی هەبێت 
بۆ هەڵگرتنی ئەو رەگەزو توخمانەی کە زمان بارگاوی دەکەن بۆ ئەوەی خاسێتی 

گوتـار وەربگرێـت.« زمـان ئامرازێکـی پەیوەندیکردنـی مرۆڤـە، بـێ ئەمـاو ئـەولا 
شـێوەیەکە لـە بـوون، تەنانـەت بوونـی سـەرەکی ئیتنۆسـە)1(. ئەگـەر سـەرنجی ئـەم 
وتەیـەی سـەرەوە بدەیـن، ئـەوا دەبینیـن بـە ئاشـکرا باسـی ئەوە دەکرێـت کە زمان و 
بـوون هەمـان شـتن، یـان زمـان بریتیـە لـە بـوون. هەڵبـەت پێچەوانـەی ئەمـەش ئەوە 
دەگەیەنێـت کـە بـێ بوونـی زمـان هیـچ بوونێـک نیـە. کەواتـە مـرۆڤ وەک تاکەکـەس 
ئیتنـۆس،  تیـرە، خێـڵ،  بنەماڵـە،  یـان وەکـو هـەر گروپێکـی کۆمەڵایەتیـش، خێـزان، 
نەتـەوە بـێ بوونـی زمانـی تایبەتـی کـە بتوانـن پەیوەنـدی نێـوان ئەندامانـی خۆیانـی 
پـێ جێبەجـێ بکـەن بوونیـان نابێت. خۆی هەر جێگای سـەرنج و پرسیاریشـە ئەگەر 
خەیـاڵ لـە بوونـی بچوکتریـن یەکـەی پێکهێنەری کۆمەڵـگا بکەینەوە کە خێزانە بە بێ 
بوونـی زمـان، ئایـا ئـەو یەکـە کۆمەڵایەتیە سـادە بێت یان ئاڵـۆز چ مانایەکی دەبێت؟. 
بێگومـان مـرۆڤ بەبـێ زمـان بوونـی نیـە. مـرۆڤ بوونەوەرێکـی قسـەکەرە. ئەمـەش 
بوونـی مـرۆڤ لـە کـۆی بوونەوەرانـی تـر جیادەکاتـەوە. بـەڵام بابەتەکـە بـە گوێرەی 
پێکهاتـە کۆمەڵایەتیـەکان دەکەوێتـە رووبەرێکـی تایبەتـی تـر لەچـاو ئـەو پەیوەندیـە 
گشـتیەی نێـوان مـرۆڤ و زمانـدا بـە گشـتی هەیـە. مەبەسـت لـەم قسـەیەش ئەوەیـە 
کـە پێکهاتـەکان بـە تایبەتـی لـە دوای بنەماڵـەوە پێدەچێـت هەر لە قۆناغی سـەرەتایی 
مێـژووی مرۆڤایەتیـەوە زمانـی تایبەتـی خۆیانیـان هەبووبێـت و ناشـێت بـێ بوونـی 
جۆرێـک لـە زمـان توانیبێتیـان پەیوەنـدی لـە نێـوان خۆیانـدا ئەنجـام بـدەن، تەنانـەت 
ئەگـەر ئـەو زمانـە تـا ئـەو ئەندازەیـەش سـادە بووبێـت کـە لـە سـنووری ئامـاژەو 

نیشـانەو جوڵـە تێپـەڕی نەکردبێت.

یەکــە  چــاو  لــە  ئیتنیکیــەکان  گروپــە  یــان  کۆمــەڵ  دەرکەوتنــی  ئاشــکرایە 
ســەرەتاییەکانی پێکهێنــەری کۆمەڵــگادا، ئاســتێکی پەرەســەندووتر بــووە، بەتایبەتــی 
لــەم قۆناغــەدا زمــان کــە یەکێکــە لــە پایەکانــی پێکهێنانــی ئیتنــۆس، دەبــێ ببێتــە 
ئــەو  پێکهینــەری  تاکەکانــی  کــۆی  نێــوان  پەیوەندیکردنــی  کــە  ئامــرازەی  ئــەو 
ئیتنۆســە بەهۆیــەوە ئەنجــام بدرێــت. ئاشــکرایە لــە پێــش دەرکەوتــن و پێکهاتنــی 
ئیتنۆســە جیاوازەکانــدا، زمــان رۆڵــی خۆیــی وەکــو ئامــرازی پەیوەندیکردنــی یەکــە 
ســەرەتاییەکانی پێــش پێکهاتــن و دەرکەوتنــی ئیتنۆســی بینیــووە، وەکــو زمانــی 
ــزان و  ــەن یەکــەی داخــراوی وەکــو خێ ــە لای ــراو ل ــی ســنووردارو بەکارهێن ناوچەی
بنەماڵــەو تیــرەو خێڵــەوە. بــەڵام ئــەم زمانــە ناوچەییــە کــە لــە باشــترین بــاردا زمانــی 

ــەوە وەکــو پایــەی گرنــگ و ســەرەکی  ــە پێــش پێکهاتنــی زمان خێــڵ بــووە، دەکەوێت
ئیتنــۆس کــە زمانــی ئیتنــۆس بــە سروشــتی دەبــێ زمانێکــی پەرەســەندووتر بێــت لــە 
زمانــی یەکــە ســەرەتاییەکان وەکــو دەرئەنجامــی پێکهاتنــی ئیتنــۆس. ئــەوە ئاشــکرایە 
نــەک هــەر لــە یەکــە زۆر ســەرەتاییەکانی وەکــو خێــزان و بنەماڵــە و تیــرەو خێڵــی 
پێــش پێکهاتنــی ئیتنۆســە جیــاوازەکان، چەندیــن زمانــی ناوچەیــی وەکــو زمانــی ئــەم 
پێکهاتانــە هەبــووە، بەڵکــو ئێســتاش لــە کۆمەڵــگا خێڵایەتیەکانــدا زمانــی ناوچەیــی کــە 
زیاتــر وەکــو زمانــی خێــڵ یــان زمانــی ناوچەیەکــی جوگرافــی ســنووردارە، بوونــی 
مــاوەو زمانــی پەیوەندیکردنــە. لــە راســتیدا ئــەو زمانــە خێڵایەتــی و ناوچەییانــە 
یــان  ئیتنــۆس  زمانــی  بــۆ  بگۆڕێــن  ئیتنۆگێنــزدا  پرۆسێســی  لــە  هەیــە  ئەگــەری 

ــی ئیتنۆســدا.  ــی زمان ــە پێکهێنان ــەن ل بەشــداری بک

وەکــو لــە وتەکــەی ســەرەوەدا بینیمــان، زمــان پایــەی ســەرکی بوونــی ئیتنۆســە، 
ئەمــەش ئاشــکرایە ئــەوە دەردەخــات کــە بــێ بوونــی زمــان شــتێک نیــە نــاوی ئیتنۆس 
بێــت. بــەڵام ئایــا زمانــی ئیتنــۆس هــەر هەمــان زمانــی ناوچەیــی یــان ســنوورداری 
خێــزان، بنەمالــە، تیــرە، خێڵــەو تەنیــا لــە رووبەرێکی تەســکی ئەو پێکهاتــە ناوچەییەدا 
بەکاردێــت و تەنیــا ئامــرازی پەیوەندیکردنــی ئــەو یەکــە ناوچەییەیــە، یــان دەبــێ ببێتە 
ئامــرازی پەیوەندیکردنــی هەمــوو ئیتنۆســەکە؟ دیــارە زمانــی ئیتنــۆس یــان گرۆپــی 
ئیتنیکــی یــان کومەڵــە ئیتنیکیــەکان جیــاوازە لــە زمانــی یەکــە ســەرەتاییەکانی پێــش 
پێکهاتنــی ئیتنــۆس.« دەگوترێــت پێکهاتنــی ئــەم جــۆرە کۆمەڵانــە دەرئەنجامــی زمانــی 
هاوبــەش و مێــژووی هاوبــەش و خاســێتە تایبەتەکانــی تــری ئیتنۆســە)2(. ئەمــەش 
ئــەوە دەگەیەنێــت لــە پرۆسێســی ئیتنۆگێنــزدا زمــان و خاســێتەکانی تــری ئیتنــۆس 
بەرهەمدێــن، هــەروەک پێکهاتنــی زمــان و خاســێتەکانی تریــش ئــەو نیشــاندەرانەن 
ــەو خاســێتانە  ــە ئ ــەک ک ــو پێکهاتەی ــۆس وەک ــۆ دەرخســتنی ئیتن ــا ب ــە بنەم ــە دەبن ک
پیناســەکراو دەربکەوێــت  بوویەکــی  یــان وەکــو  بکرێــت،  پێناســە  لێدەکــەن  وای 
و لــە لایــەن دەرەوەی خۆیــەوە ببینرێــت و بناســرێت. مەبەســت لــەم قســەیەش 
ئەوەیــە کــە ئــەو پێکهاتەیــە ئــەو تایبەتمەندییانــە بەدەســتبهێنێت یــان ببێتــە خاوەنــی 
ــەوە.  ــای دەکات ــە هاوشــێوەکانی جی ــە گــروپ و پێکهات ــە ل ــەی ک ــەو تایبەتمەندییان ئ
ئەمــەش لەســەر بنەمــای ئــەو راســتیەی کــە شــوناس و ناســینەوە لەســەر بنەمــای 

بەراوردکــردن و جیــاوازی لەگــەڵ ئــەو یــان ئەوانــی تــردا بەدەســت دێــت.

پەیوەندی زمان و ئیتنۆس پەیوەندیەکی دوو جەمسەریە، کە مەبەست لە زمانی 
ئیتنـۆس، زمانێکـە کـە هـەم بەرهەم و هەم رەنگدانەوەی دروسـتبوونی یەکەیەکە کە 
دەشـێ لـە بەشـداری توخـم و رەگـەزی جۆراوجۆرو جیـاواز پێکهاتبێت. واتە زمانی 
گەشەسـەندوترو  کۆمەڵایەتیبوونێکـە  بەرهەمـی  کـە  یەکێتیەکـە  دەربـڕی  ئیتنـۆس 
و  خوێـن  رەچەڵـەک-  »بنەمـای  لەسـەر  کۆمەڵایەتیبوونـەی  لـەو  پەرەسـەندوترە 
دەمـار- پێکهاتـووە)3(، واتـە خزمایەتـی، کـە لەچوارچێـوەی دامەزراوەکانـی خێـزان 
و بنەماڵـەو تیـرەو خێڵـدا خـۆی دەبینێتـەوە. بـە واتایەکـی تـر زمانـی ئیتنۆس بەسـەر 
پەیوەندیکردنـی  زمانـی  دەپەڕێتـەوەو  سـەرەتاییەکاندا  یەکـە  داخـراوی  سـنووری 
تیـۆری  بۆچوونـی  دەرەوەی  لـە  زیاتـر  دروسـتبوونی  فراوانتـرەو  یەکەیەکـی 
پریمۆردیـاڵ- سـەرەتایی-یە بـۆ دروسـتبوونی پێکهاتـە کۆمەڵایەتیـەکان کـە زیاتـر 
لـە چوارچێـوەی یـەک رەگـەزدا بەرجەسـتە دەبێـت، کـە ئەویـش بـە مانـای خوێنـی 
خاوێـن دێـت کـە خاوەنـی یـەک زمانـە. لـە راسـتیدا ئـەم جـۆرە پێکهاتەیـە تەنانـەت 
ئەگـەر رووبەرێکـی فراوانیـش داگیربکات هێشـتا خاسـێتی خێڵی هەیـە مادەم رایەڵی 
پێکەوەبەسـتن خوێـن و دەمـارە. دیـارە لـە پێکهاتەیەکی لەم جۆرەدا کە پێکهاتەیەکی 
کـە  ئیتنۆگێنـزە  پرۆسێسـی  دەرەوەی  لـە  بەکـردەوە  خۆڕسـکیە،  یـان  سروشـتی 

ئەمەیـان زیاتـر توخـم و رەگـەزی جۆراوجـۆر بەشـداری تێـدا دەکـەن.

بێگومــان زمانــی ئیتنــۆس کــە بوونــی ئیتنۆســەکە نیشــان دەدات و ئامــرازی 
تایبەمەنــدی خۆیــی  پێکــەوە،  ئیتنۆســەیە  ئــەو  تاکەکانــی  نێــوان  پەیوەندیکردنــی 
دەبێــت و نــەک هــەر بوونــی ئیتنۆســەکە نیشــان دەدات، بەڵکــو پایــەی سەرەکیشــە 
بــۆ دەســتەبەرکردنی شــوناس و هەڵگــرو دەربــڕی خاســێتەکانی تــری ئیتنۆسیشــە.« 
هــەر زمانێــک لــەم جیهانــەدا، کــە ئــەم یــان ئــەو ئیتنــۆس قســەی پــێ دەکات، وا 
دەردەکەوێــت کــە کــۆگای بیرکردنــەوەو عەقــڵ و داب و نەریت و ئەدەب و کەلتوری 
خەڵکەکــە بێــت. روخاندنــی ئــەم کۆگایــە یەکســانە بــە روخاندنــی ئیتنۆســەکە خــۆی، 
چونکــە لەناوچوونــی زمانێــک مانــای توانــەوەی تەواوەتیــە لەگــەڵ زمانێکــی تــر«)4(. 
ئێمــە پێشــتر ئاماژەمــان بــۆ ئــەوە کــرد کــە گوتــار بریتیــە لــە پێکهاتەیــەک کــە 
بنەمــای ســەرەکی زمانــەو ئــەو زمانەیــش بــارگاوی دەکرێــت بــە بیــرو زانیــن و 
ــە  ــرەدا زمــان دەچوێنرێــت ب ــی. لێ ــی بەرهەمهێــن و پرســیارو جیهانبین ــاو خەیاڵ مان
کۆگایــەک کــە خاســێتەکانی ئیتنــۆس هەڵدەگرێــت، واتــە بــە بــێ بوونــی زمــان چــی 

ــت، ناشــێت  ــی نووســین بێ ــدا، چــی زمان ــە شــێوەی زارەکی ــت ل ــن بێ ــی ئاخاوت زمان
ــەم  ــەوە یەک ــە رووی زمان ــا ل ــە تەنی ــن. وات ــۆس بەرجەســتە بکرێ خاســێتەکانی ئیتن
وەکــو ئامــرازی پەیوەندیکردنــی زارەکــی و دووەم وەکــو ئامــرازی تۆمارکــردن واتــە 
نووســین، ئــەو خاســێتانە بەرجەســتە دەکرێــن. ئەمــەش لێکچواندنێکــی جوانــە، کــە 
زمــان وەکــو کۆگایــەک بــۆ کۆکردنــەوەی کــۆی ئــەو خاســێتانە دابنرێــت. هــاوکات 
لەناوچوونــی  لــە  بریتیــە  لەناوچوونــی  و  تێکشــکاندن  یــان  زمــان  لاوازبوونــی 
خاســێتەکانی ئیتنــۆس، کــە هــاوکات دەبێتــە لەناوچــوون و دیارنەمانــی ئیتنۆشــەکە 
خۆیشــی. بەوپێیــەی کــە ئامــاژەی بۆکــرا زمــان بوونــی ئیتنۆســە، واتــە مردنــی 
زمــان مانــای مردنــی ئیتنۆســە. هەرچەنــدە ئەگــەری ئــەوە هەیــە ئیتنۆســێک لــە 
دوای پێکهاتنــی لــە قۆناغــی تایبەتــدا زمانێکــی تــر بــکات بــە زمانــی یەکەمــی خــۆی، 
یــان بەســەریدا بســەپێنرێت کــە زمانێکــی تــر بکاتــە زمانــی یەکــەم، بەتایبەتــی 
ــی  ــە کات ــزی ل ــی ئینگلی ــەوەی چــۆن زمان ــو ئ ــدا، وەک لــە پرۆسێســی کۆڵۆنیالیکردن
داگیرکردنــی هیندســتاندا لــە لایــەن هەنــدێ ئیتنۆســی هیندیــەوە بووەتــە زمانــی 
یەکــەم و زمانــی رەســەنی ئیتنۆســەکە پاڵــی پێوەنــراوە بــۆ ئاســتی دووەم و وەکــو 
ــو  ــان وەک ــووە. ی ــی ســنوورداری ناوخــۆی لێهات ــان بەکارهێنان ــی ی ــی ناوچەی زمان
چــۆن زمانــی کــوردی لــە دوای دروســتبوونی دەوڵەتــی ناسیونالیســتی تورکــی، لــە 
ــان ناوچەیــی و  باکــوری کوردســتان قەدەغــە کــراوەو کراوەتــە زمانــی دووەمــی ی
زمانــی ئیتنۆســی تورکــی بەســەر ئیتنۆســی کوردیــدا ســەپێندراوە، کــە لــە راســتیدا 

ــاوازن.  ــر جی ــەواو لێکت دوو ئیتنۆســی ت

زمــان دروســتکراوێکی خودایــی یــان سروشــتیە یــان هیــچ کام لــەم دووانــە نیــەو 
دیاردەیەکــی کۆمەڵایەتیــە؟ بۆچوونــی ئاراســتە ئایدیالــی ســەرەتاییەکان ئــەوە بــوو 
کــە ئیتنــۆس و ســەرجەم پایەکانــی، دروســتکراو و داهێنــراوی خوداییــن. هــاوکات 
ئاراســتە بۆچوونێکــی تــری ســەرەتایی ئیتنــۆس و ســەرجەم پایەکانــی وەکــو کــۆی 
بــوون و دیــاردەکان بــە دروســتکراوی سروشــت و بەرهەمــی سروشــت و بەشــێک 
ــە  ــەڵام هــاوکات بۆچوونــی دروســت و ریالیســتانە ئەوەی ــە سروشــت دادەنێــت. ب ل
کــە ئیتنــۆس و زمــان و کەلتــورو ســەرجەم پایەکانــی ئیتنــۆس وەکــو زۆرینــەی 
دیاردەکانی تر، دیاردەیەکی کۆمەڵایەتیەو بەرهەمی کارلێک و گەشەو پەرەسەندنی 
کۆمەڵایەتیــە. زمــان دیاردەیەکــی کۆمەڵایەتیــە و دەرئەنجامــی کۆمەڵایەتیبوونــەو 

و  بەرجەســتەکردن  و  دەربڕیــن  هــۆکاری  هەیــەو  بوونــی  کۆمەڵــگادا  لــە  تەنیــا 
فیکــری و هەســتی و کۆمەڵایەتیەکانــی مرۆڤــە.  گواســتنەوەی هەمــوو چالاکیــە 
بــێ بوونــی زمــان کۆمەڵایەتیبوونــی مــرۆڤ، کۆمەڵایەتیبوونێکــی دەرنەبــڕراو و 
گوزارشــت نەکــراوە. ئەمــەش دەمانگەیەنێــت بــەو راســتیەی کــە دەرکەوتنــی ئیتنــۆس 
وەکــو بەرهەمــی کۆمەڵایەتیبــوون، بەبــێ بوونــی زمــان جیاوازیەکــی ئەوتــۆی نابێــت 
ئــەوان زیاتــر بەرهــەم و  ئــەوەی  تــردا، کــە  لەگــەڵ کۆمەڵبوونــی زیندەوەرانــی 

ــە.  ــەری غەریزەی دەرئەنجامــی پاڵن

ــرۆڤ  ــی م ــە کۆمەڵایەتیبوون ــەوە ک ــر دەبین ــی ت ــەڕووی بۆچوونیک ــرەدا رووب لێ
باڵنــدەو  بــە  زینــدەوەرا  دەســتەبوونی  دەســتە  یــان  کۆمەڵبوونــی  لــە  جیــاوازە 
ئاژەڵــەکان. پێکــەوە کۆبوونــەوەی مــرۆڤ کۆمەڵایەتیبوونــە ڵــە چوارچێــوەی عەقــڵ 
ــزەدا.  ــەری غەری ــەری پاڵن ــر کاریگ ــە لەژی ــەکان کۆمەڵبوون ــەوەی ئاژەڵ ــدا، ئ و ژیری
ــدا  ــوەی عەقڵ ــە چوارچێ ــەڵ ل ــە و ســەرئەنجام کۆم ــرۆڤ کۆمەڵایەتیبوون ــەوەی م ئ
کۆمەڵبوونــی  ئاژەڵــەکان  ئــەوەی  پەرەســەندندایە،  گەشــەو  لــە  و  پێکدەهێنێــت 
ــە هەمــان  خۆڕســکی یــان غەریزەیــی پێکدەهێنێــت کــە گەشــەو پەرســەندنی نیــەو ل
دۆخــدا دەمێنێتــەوە. لــە کۆمەڵایەتیبوونــی مــرۆڤ و لــە کۆمەڵبوونــی زیندەوەرانــی 
ــت.  ــە دەبینێ ــەو کۆبوونەوەی ــەری ئ ــی پاڵن ــدا رۆڵ ــە هەردووکیان ــردا، پێداویســتی ل ت

کۆمەڵایەتیبوونــی مــرۆڤ کــە یەکــە ســەرەتاییەکانی پێــش یەکــەی ئیتنۆســی 
ــڵ  ــزە، دیســان عەق ــی غەری ــو بەرهەم ــەوە، ســەرباری پێداویســتی وەک لێکەوتووەت
لــە پشــتیەوە وەســتاوە. پایــەی ســەرکیش بــۆ گوزارشــتکردن لــەو کۆمەڵایەتیبوونــە، 
ــو  ــەن وەک ــش ه ــەی تری ــک پای ــدا کۆمەڵێ ــاڵ زمان ــەڵام لەپ ــە. ب ــان زمان ــو گوتم وەک
و  هاوبــەش  نــاوی  و  خــاک  و  هاوبــەش  مێــژووی  و  نەریــت  و  داب  کەلتــورو 
هوشــیاری و عەقــڵ، کــە بەگشــتی ئــەم پایانــە کــە هــاوکات وەکــو خاســێتی ئیتنــۆس 
ــە رێــگای زمانــەوە دەردەبڕرێــن. هــەر ئــەم بایەخــە گرنگــەی  ــا ل دەردەکــەون، تەنی
زمان و پەیوەندی بەهێزی بە ئیتنۆســەوە وای کردووە دەشــێ بگوترێت پەیوەندی 
ئیتنــۆس و زمــان پەیوەندیەکــی دوو ســەرەی بەهێــزەو بــێ بوونــی زمــان ئیتنــۆس 
یــان پێکهاتنــی ئیتنــۆس تەنیــا وەکــو بوویەکــی داخــراو وایــەو ناتوانێــت گوزارشــت 
لەخــۆی بــکات و بــەوەش لەبارێکــدا دەبێــت کــە هیــچ پێناســەیەک هەڵناگرێــت یــان 

ــاداری بــۆ بکرێــت.  ناشــێت هیــچ پیناســەیەکی گونجــاوی مان

لێــرەوە بایەخــی بوونــی زمــان و پەیوەنــدی زمــان بــە ئیتنۆســەوە دەردەکەوێــت. 
بەرهەمــی  کۆمەڵایەتیــەو  دیاردەیەکــی  ئیتنــۆس  کــە  ئەنــدازەی  بــەو  هــەر 
کۆمەڵایەتیبوونــەو دەشــێ لــە چەندیــن توخــم و رەگــەزی جیــاوازو جۆراوجــۆر 
لــە پرۆسێســی ئیتنۆگێنــزدا بەشــدارییان کردبێــت بــۆ پێکهێنانــی، هــاوکات زمانیــش 
دیاردەیەکــی کۆمەڵایەتیــەو لەودیــووی زمانــی تایبەتــی تاکەکەســەوە بەرهەمــی 
کۆمەڵایەتیبوونــە بــۆ گەیشــتنی بــە ئاســتێک کــە بــە زمانــی هاوبەشــی ئــەو ئیتنۆســە 
پیکهاتــووە دابنرێــت یــان پێناســە بکرێــت، کــە ئەویــش لەســەر ئــەو بنەمایــە دەبێــت 
کــە لەســەر ئاســتی نــاوەوە ئەرکــی پەیوەندیکــردن لــە نێــوان کــۆی تاکەکانــی ئــەو 
ئیتنۆســەدا بگرێتە ئەســتۆو جێبەجێ بکات. لە ســەر ئاســتی دەرەوەش مەبەســت لە 
قســەکەری ئــەو زمانــە کــۆی ئەندامانــی ئــەو ئیتنۆســەیە کــە زمانەکــە بەکاردەهێنــن و 
ئامــرازی دەربڕینیانــە. لــە راستیشــدا پەیوەندییەکــی پتــەو لــە نێــوان نــاوی ئیتنــۆس 
ــە، ئیتنۆســی  ــە. ئینۆســی عــەرەب زمانەکــەی عەرەبی ــەو ئیتنۆســەدا هەی ــی ئ و زمان
تــورک زمانەکــەی تورکیــە، ئیتنۆســی فەڕەنســی زمانەکــەی فەرەنســیەو..تاد. بــەڵام 
ــت. ئیتنۆســی جــوو  ــاو بێ ــان ن ــان هەم ــۆس و زم ــاوی ئیتن ــە ن ــەرج نی هەندێجــار م

ــە. ــان عیبری زمانەکەی

ئێســتا هیــچ گومانێــک لــەوەدا نیــە کــە زمــان چەنــد گرنگــە بــۆ ئیتنــۆس و بەبــێ 
بوونــی زمــان و نــاوی ئیتنــۆس و شــوێنی ئیتنــۆس و کەلتــورو مێــژووی هاوبەشــی 
ئیتنــۆس.. ناشــێت بــاس لــە بــوون یان دەرکەوتــن یان پێکهاتنی ئیتنــۆس بکرێت. ئێمە 
لــە بەشــی پێشــوودا باســی دەرکەوتنــی ئیتنۆســی کوریمــان کــرد لــە ســەدەی دووی 
زاینــی بــۆ ســەدەی پێنــج و لــە باکــوری رۆژئــاوای ئێــران یــان لــە میدیــای بچــوک 
و باکــوری میســۆپۆتامیا. بێگومــان لــەوەش دوایــن زۆربــەی کات نــاوی ئیتنــۆس و 
زمانــی ئیتنــۆس هەمــان ناویــان دەبێــت. لەســەر ئــەو بنەمایــە کــە نــاوی ئیتنۆســەکە 
ــی کــوردی  ــە کــەی زمان ــە. کەوات ــی کوردی ــەوا زمانەکەشــی زمان ــت، ئ »کــورد« بێ
ــووەو  ــوێ پێکهات ــە ک ــووە؟ ل ــی ئیتنۆســێکی خــاوەن شــوناس دەرکەوت ــو زمان وەک
شــێوازی پێکهاتنــی چۆنــەو رەگوڕیشــەکانی چیــن؟ ئایــا فــرە دیالێکتــی ئێســتای 
زمانــی کــوردی و پێکنەهاتنــی زمانــی ســتاندەری کــوردی تاکــو ئێســتا پەیوەنــدی 
بــە سروشــتی پێکهاتنــی ئیتنۆســی کــوردی و فــرە چەشــنی توخــم و رەگەزەکانــی و 
شــێوازی کۆمەڵایەتیبوونــی کــوردەوە هەیــە؟ ئایــا مانــەوەی کــورد وەکــو ئیتنــۆس 

بــۆ مــاوەی زیاتــر لــە پانــزە ســەدەو نەبوونــی بــە نەتــەوە لــە روانگــەی مۆدێرنێتــەو 
مۆدێرنیســتەکانەوە پەیوەنــدی هەیــە بــە سروشــتی ئیتنۆســی کــوردی و پرۆسێســی 
ئیتنۆگێنــزی کــوردی و توخــم و رەگــەزە بەشــداربووەکانی ئــەو پرۆسێســەوە یــان 

نــا؟

لــە ســەدەی شەشــەم و پێنجەمــی پێــش زاینــدا، زاراوەی ئیتنــۆس، مانایەکــی 
ســەرەتایی هەبــووەو بــە واتــای خێــڵ یــان خێــڵ و پێکهاتــەی ناگریکــی یــان بیانــی 
بــە گوێــرەی گریــک یــان تەنانــەت پێکهاتــەی بتپەرســت بەکارهاتــووە. لــە ســەردەمی 
بــۆ وەســفکردن و  ئیتنــۆس بەکارهێنانــی فراوانتــری هەیــە و بەکاردێــت  نوێــدا 
توێژینــەوەی میلەتانــی جــۆراو جــۆرو شــێوەی ژیانیــان و زمانیــان و رەگوریشــەو 
ــت.  ــەوەدا پێناســە دەکرێ ــۆس لەگــەڵ گــەل و نەت ــەوە وشــەی ئیتن ئەســڵیان. لەبەرئ
جــەی دینکــەر تێبینــی ئــەوە دەکات ئیتنــۆس کــە پێکهاتەیەکــە لــە هەمــان رەچەڵــەک 
کــە بەشــدارن لــە کەلتورێکــی دیــاردا. ئــەو پێکهاتــەی ئینــۆس وەکــو گروپــی ئیتنیکــی 
ناودەبــات و پێیوایــە »زاراوەی گروپــی ئیتنیکــی ئاســایی میلەتــان و نەتــەوەکان و 
خێڵــەکان نیشــان دەدات کــە لــە یەکتــر جیــاوازن ئەویــش لــە پلــەی یەکەمــدا هەریەکــە 
زمــان و شــێوە ژیــان و رەفتــاری خۆیــان هەیــە«)5(. یــان »گروپــی ئیتنیکــی بریتیــە 
لــە کۆمەلــە خەڵکێــک کــە وا دادەنرێــن بــە هەنــدێ رێــگا یــان بــە رێــگای جۆراوجــۆر 
هاوشــیوە بــن. دەشــێ هەموویــان هەمــان باپیرانیــان هەبێــت و بەهەمــان زمــان قســە 
بکــەن، یــان هەمــان کەلتوریــان هەبێت..زۆربــەی کات لــە هەمــان ناوچــە یــان لــە 
ناوچــەی دەوروبــەری یــەک دەژیــن. هەنــدێ جــار دانیشــتوانی وڵاتێــک لــە هەمــان 
گروپــی ئیتنیکیــن، بــەڵام لــە هەنــدێ وڵاتــی ئێســتادا نــەک زیاتــر لــە گروپێکــی ئیتنیکــی 
بەڵکــو چەندیــن گروپــی ئیتنیکــی دەژیــن، بــەڵام زۆربــەی کات ئاســتی ئامادەبوونــی 
گروپــە ئیتنیکیــەکان لــە یــەک وڵات یــان لــە ســایەی یــەک سیســتێمی سیاســیدا 
جیــاوازە، بــە تایبەتــی ئەگــەر ئاســتی جیــاوازی ببێتــە هــۆی پلەبەنــدی لــە دەســەڵاتدا، 
ئــەوا هەمیشــە گروپــی ئیتنیکــی باڵادەســت یــان یەکــەم درووســت دەبێــت کــە ئەوەش 

ناهاوســەنگی لــە ئامادەبــوون و مافــدا دروســت دەکات.

نێـوان  ئاڵوگـۆری  پەیوەنـدی  لەسـەر  قسـەکردن  سـەر  بێینـە  ئـەوەی  پێـش 
زیاتـر بخەینـە سـەر  کـوردی، دەمانەوێـت رووناکـی  کـوردی و زمانـی  ئیتنۆسـی 
زاراوەی ئیتنـۆس و گروپـی ئیتنیکـی و ئیتنیسـتی کـە بەشـێوەیەکی دیـار لە سـەدەی 

هەژدەیەمـدا ئـەم زاراوانـە لـە چوارچێـوەی ئیتنۆگرافایـدا دەرکەوتـوون. ئیتنۆگرافیـا 
زانسـتێکی کۆمەڵایەتـی مێژووییـەو لـە رووی کۆمەڵایەتیـەوە لێکۆڵینـەوەی پێکهاتـە 
مرۆییەکانـی وەکـو میلـەت و ئیتنـۆس و نەتـەوە دەکات. دیـارە دروسـتبوون یـان 
پێکهاتنـی هەریەکـە لەمانـەش بەرهەمـی کۆمەڵایەتیبوونـە کـە ئەویـش بەجۆرێکـی تر 
کۆبوونـەوەی خەڵکـە پێکـەوە. ئـەم کۆبوونـەوە یـان کۆمەڵبوونـە کـە دەرئەنجامـی 
کۆمەڵایەتیبوونە لەگەڵ خۆیداو لەناوخۆیدا جۆریک لە رێکخسـتن بەرهەم دەهێنێت 
یان دروسـت دەکات. ئەم رێکخسـتنە شـێوەی سیسـتێمێکی کۆمەڵایەتی وەردەگرێت 
کـە زیاتـر خاسـێتی کۆمەڵـگا یـان کۆمەڵـی ئیتنیکـی دەبێت. خاسـێتەکانی ئـەم کۆمەڵە 
ئیتنیکیـە کـە دەشـێ زیاتـر لـە گروپێکـی ئیتنیکـی لەخۆبگرێـت، خاسـێتی سـەرەتایی 
و سـادەن، هەرچەنـدە لـە کۆمەڵناسـی نەریتیـدا کۆمەڵـی ئیتنیکـی و تەنانـەت گروپـی 
ئیتنیکیـش وەکـو نەتـەوە بـاس دەکرێـن و ئـەوەش وایکـردووە تەنانـەت ئـەو گروپـە 
نەتـەوە  وەکـو  دەوڵـەت  بەرهەمهێنانـی  ئاسـتی  نەگەیشـتوونەتە  کـە  ئیتنیکیانەشـی 
ناوببرێـن. باشـترین نموونـەی زینـدووش بـۆ ئـەم قسـەیە ئیتنیکـی کوردیـە، کـە نەک 
هەر ناسیونالیسـتانی کورد بەڵکو هەندێ لەو توێژەرو کوردناسـانەی کە جیاوازی 
لـە نێـوان ئیتنـۆس و نەتـەوە یـان گروپی ئیتنیکی کۆمەڵی ئیتنیکی و نەتەوەدا ناکەن، 
نـەک هـەر کـورد بـە نەتـەوە دادەنێـن، بەڵکـو وەکـو نەتەوەیەکـی خـاوەن شـوناس و 
ئامـادەش نـاوی دەبـەن. بـەڵام ئاشـکرایە لـە روانینـی مۆدێرنیسـتان و مۆدێرنێتـەوە 
تەنیـا دەوڵـەت نەتـەوە دروسـت دەکات. لەسـەر ئـەم بنەمایـەش کـورد لەبەرئـەوەی 
بەرهەمبهێنێـت،  دەوڵـەت  یـان  بـکات،  دروسـت  دەوڵـەت  نەیتوانیـووە  ئێسـتا  تاکـو 
کەواتـە نەبووەتـە نەتـەوەو وەکـو گروپـی ئیتنیکـی یـان کۆمەڵـی ئیتنیکـی ماوەتـەوە. 

ــدی  ــۆس و پەیوەن ــە پێناســەیەکی ئیتن ــر ل ــۆ زیات ــان ب هــەروەک پێشــتر ئاماژەم
ئیتنــۆس و زامنیــش کــرد، ئاشــکرایە: ئیتنــۆس لــە بنەڕەتــدا کۆمەڵــەی یــان ژمــارەی 
ئــەو کەســانەیە کــە – لــە شــوێنێکدا- پێکــەوە دەژیــن، واتــە دەســتەیەک لــە خەڵــک، 
یــان پێکهاتــەی مرۆیــی. لــە کۆنــدا وشــەکە بــۆ ئاماژەکــردن بــە خەڵــک و میلــەت 
ئیتیمۆلــۆژی  بەکاریگــەری  یــان  ئیتیمۆلــۆژی  رووی  لــە  ئیتنیــک  بەکارهاتــووە. 
بەشــێوەیەکی نەریتــی گرۆپــە ئیتنیکیــەکان دەگرێتــەوە وەکــو ئــەوەی لەناوخــۆدا 
یەکدەگرنــەوەو ســنووری روون و دیاریکراویــان هەیــە، کــە بــە زمــان و کەلتــورو 
رەچەڵــەک- بۆماوەیــی- و خاســێتەکانی تــر دیاریکراون..هەرچەنــدە رەنگــە مانــای 

گروپــە ئیتنیکیــەکان روون و بــێ تەمومــژ بێــت و رەنگدانــەوەی واقیعــی کۆمەڵایەتــی 
ناوخۆیی و بابەتی بن، بەڵام لە راستیدا چەمکی گروپی ئیتنیکی چەمکێکی ئاڵۆزەو 
بــەرگاوی کــراوە بــە توخمەکانــی ســۆزو عاتیفــە)6(. ئەمــەش ئــەوە دەگەیەنێــت، وا لــە 
ئیتنــۆس تێدەگەیــن کــە دیاردەیەکــی کۆمەڵایەتــی- کەلتــوری بێــت، وەکــو گرۆپێکــی 
مێژوویــی، جێگیــری فــرە توخــم و نــەوە لــە خەڵــک کــە تەنیــا ئــەوە نیــە هاوشــێوە بــن، 
بەڵکــو هەروەهــا خاســێتی تــا ئەندازەیــەک جێگیــری کەلتورییشــیان هەیــە لــە ناویــدا 
ــی  ــا هەســتی یەکێت ــی و کۆنەســت(. هەروەه ــت و خاســێتی دەروون ــان و نەری )زم
خۆیــان و جیاوازییــان لــە گروپــە هاوشــێوەکانی تریــش هەیــە، ئەمــەش بریتیــە لــە 
خودبەئاگایــی یــان دەرئەنجامــی ئاســتێکە لــە هوشــیاری و گەیشــتن بــە قۆناغــی 
خۆناســین و خــۆ جیاکردنــەوە لەوانــی تــر، کــە ئــەوەش بنەمــای ســەرەتایی خۆبــوون 
و گەڕانــە بــەدوای شوناســدا. هەروەهــا ل. ن. گوکیلــی لەبــارەی ئیتنۆســەوە دەڵێــت: 
ئیتنــۆس دیاردەیەکــی جوگرافــی و سروشــتیە، بــەڵام کۆمەڵایەتــی نیــە. ئیتنــۆس 
بریتیــە لــە گروپێــک لــە خەڵــک کــە لە بەرامبــەر هەموو گروپەکانی تردا رادەوەســتێت 
)ئێمــەو غەیــری ئێمــە(، بنیادێکــی تایبەتــی ناوەوەیــی و چەشــنە رەفتارێکــی رەســەنی 
ئیتنــۆس  کــە  بــۆ دەردەکەوێــت  ئــەم بۆچوونانــە، ئەوەمــان  کــۆی  لــە  هەیــە)7(. 
ســەرەتاییەکانیش  مۆدێرنیســتەکانەوەو  روانگــەی  لــە  کۆمەڵایەتیــە  دیاردەیەکــی 
وەکــو دیاردەیەکــی سروســتی یــان دیاردەیەکــی خواکــرد ســەیری دەکــەن. لــە 
روانگــەی کۆمەڵایەتیــەوە ئیتنــۆس بەرهەمــی کۆمەڵایەتــی بــوون و پرۆسێســی 
ــەو پرۆسێســە  ــەز بەشــداری ئ ــن توخــم و رەگ ــە چەندی ــە ک ــزی بەردەوام ئیتنۆگێن
ــردەو  ــۆس دیاردەیەکــی خوداک ــە روانگــەی ســەرەتاییەکانەوە ئیتن ــەڵام ل ــەن. ب دەک
ــەم  ــد ل ــووە کــە خواوەن ــەوە هات ــەو رونگەی ــەو ل دروســتکراوی هێزێکــی میتافیزیکی
گەردوونــەدا هەمــوو شــتەکانی دروســتکردووەو ئیتنۆســیش هاوشــیوەی خێــزان و 
بنەماڵــەو تیــرەو خێــڵ و کــۆی بوونــە زینــدوو نازیندووەکانــی تــری ئــەم گەردوونــە 
ــە  ــەوە ک ــەو روانگەی ــی سروشــتیە ل ــان دیاردەیەک ــگا دروســتکراوە. ی ــان رێ بەهەم
سروســت هێــزی ئەفرانــدن و جوڵانــدی ئیتنۆسیشــە وەکــو هەمــوو بووەکانــی تــری 
ــەڵام ئاشــکرایە کــە هێــزی بزوێنــەری مــرۆڤ لــەم گەردوونــەدا  ــو سروشــت. ب نێ
تــاک یــان کــۆ، پاڵنــەری غەریزەیــە لــە ئاســتی یەکــەم و لــە دەرەوەی عەقــڵ و 
هوشــیاری، بــەڵام لــە چوارچێــوەی عەقــڵ و هوشــیاریدا بزوێنــەری مــرۆڤ وەکــو 
ــە. ئەمــەی دووەمیشــیان  ــی بوون ــەری کۆمەڵایەت ــش پاڵن ــو کۆمەڵی تاکەکــەس ا وەک

ــدی و  ــۆی پەیوەن ــە ک ــەوە هەی ــە مرۆڤ ــدی ب ــادەم پەیوەن ــوون، م ــە کۆمەڵایەتیب وات
کارلێکــە ناوخۆییەکانــی نێــو پیکهاتــەی مرۆیــی لــە شــوێن و کاتــدا واتــە لــە میــژوودا، 

ــەوە.  دەگرێت

بەهەرحاڵ لە هەر گۆشــەیەکەوە ســەیری ئیتنۆس بکرێت، ئەوا راســتەوخۆ زمان 
بــە یەکێــک لــە پایــە ســەرەکیەکانی دادەنرێــت، یــان زمــان لــە چوارچێــوەی پایەیەکــی 
ســەرەکی تــری ئیتنۆســدا دێــت کــە کەلتــورە. ئەمــەش ئــەوە دەگەیەنێــت کــە بوونــی 
ئیتنــۆس وەکــو یەکەیــەک کــە بەرهەمــی پێکــەوە یەکگرتنــی چەندیــن رەگــەزو توخمــە 
لــە ئەنجامــی پرۆسێســی ئیتنۆگێنــزدا، بەبــێ زمــان بوویەکــی ناتــەواوە، بەتایبەتــی کــە 
کۆمەڵناســی نــوێ زیاتــر مەیلــداری بــەلای باســکردنی گروپــی ئیتنیکــی کەلتوریدایــە. 
کــە لەمەیانــدا پێداگــری لەســەر رووبــەری رەچەڵــەک زیاتــر تەســک دەبێتــەوە، لــەو 
روانگەیــەوە کــە پێداگــری لەســەر رەگــەز، ناڕاســتەوخۆ جۆرێــک لــە بارگاویبــوون 
ــدازەی  ــا ئەن ــدو تیــژو تەنانــەت ت ــە توخــم و بنەماکانــی ئیتنۆســی داخــراو و توون ب
بــەرەو رەگەزپەرســتیش لەگــەڵ خۆیــدا هەڵدەگرێــت. لــەم رووەوە پەیوەســتبوون بــە 
گروپــی تایبەتــی ئیتنۆ-کەلتورییــەوە دەبێــت ســێ پایــە یــان ســێ بنەمــای ســەرەکی 
لەخــۆ بگرێــت کــە ئەوانیــش زمــان و ئاییــن و پرۆسێســی ناســینەوەو خودناســینە. 
ئــەم رەگــەزە بنەڕەتیانــە دەتوانرێــت بەکاربهێنرێــن لــە دیاریکردنــی ئــەوەی بــە 
کرۆکــی ئیتنــۆس ناودەبرێــت. ئاییــن لــەم رووبــەرەدا پانتاییەکــی رۆحــی دەگرێتەوەو 
ئەویــش لــە زیاتــر تووندبوونــدا هاوشــێوەی رەگــەز یــان رەچەڵــەک ئەگــەری ئــەوەی 
هەیــە بــەرەو داخــران و تەنانــەت تووندوتیــژی ئایدیۆلۆجــی هەنگاوبنێــت. هەربۆیــە 
هاوشــێوە ئــەو گروپــە ئیتنیکیانــەی کــە پایــەی ســەرەکییان رەگــەز یــان ئایینــە، لــە 
ــەو یەکــە  ــر داخــراون و هاوشــێوەی ئ ــەوە گروپــی ئیتنیکــی زیات رووی کۆمەڵایەتی
ســەرەتاییانەی پێــش خۆیانــن کــە لەســەر بنەمــای خویــن و دامــار- خزمایەتــی- 
پێکهاتــوون، کــە مەبەســتمان لــەو یەکانــەش یەکەکانــی تیــرەو خێــڵ و عەشــیرەتە. کــە 
دەشــێ ئــەم یەکانــە دوای بوونیــان بــە توخــم و رەگــەزی بەشــداربووی پرۆسێســی 
ــەو  ئیتنۆگێنــز هێشــتا کاریگــەری نەرێنیــان لەســەر ئیتنۆســی پیکهاتــوو دیاربێــت، ل
رووەوە کــە هێــزی جوڵێنەریــان پاڵنــەری خوێــن و دەمــارە، کــە ئەمانیــش بەشــێکن 
لــە توخمەکانــی رەگــەز بــە مانــای داخــراوی بــوون و بەشــداری رەگــەز لــە پێکهێنانــی 

ئیتنۆســدا کــە هەمیشــە ئەگــەر بینینــی رۆڵــی نەرێنییــان لــێ دەکرێــت. 

ئاشــکرایە کــە ئیتنــۆس وەکــو گروپێکــی خــاوەن تایبەتمەنــدی بەهــۆی ئــەو 
خاســێتانەوە کــە بنەمــای ســەرەکی بوونیــن، لــە لایــەک پیناســە دەکرێــت لــە لایەکــی 
تــرەوە لــە ئیتنۆســەکانی تــر یــان لــە گروپەکانــی تــر جیادەکرێتــەوە. ئــەو بنەمایانــەی 
ناســاندن و جیاکردنــەوەی هــەر ئیتنۆســێک دەســتەبەر دەکــەن، دەبنــە هــۆی زەمینــە 
خۆشــکردن بــۆ دیاریکردنــی بــوون و ســنووری ئــەو ئیتنۆســە بەپێــی ئیتنۆســەکانی 
تــر، کــە لــەم پرۆسێسەشــدا بــەراوردو خیاوازیکــردن رۆڵــی گرنــگ دەبینێــت. ئەمــەش 
ئــەو قۆناغەیــە کــە تیایــدا دەشــێت ئیتنــۆس بگاتــە ئاســتی خۆناســین و ئەویتــر 
ناســین، کــە ئــەوەش ئاســتی بەدەســتهێنانی شوناســە.« کرۆکــی ئیتنــۆس بریتیــە لــە 
چەمکێــک بــۆ وەســفکردنی کــۆی تایبەتمەندیــە پێویســت و تەواوەکانــی ئیتنــۆس، کــە 
لای توێژەرانــی مۆدێــرن وا دەردەکــەون تــا ئاســتێک جێگیــر بــن. ئامادەبوونــی ئــەو 
خاســێتانە مــاوەی ژیانــی ئــەو ئیتنۆســە دیــاری دەکات، لــە کاتێکــدا دیارنەمانــی ئــەو 
ــی  ــەم ئیتنۆســە نیشــان دەدات وەکــو یەکەیەک ــی ئ ــی بوون ــای کۆتای خاســێتانە مان

کۆمەڵایەتــی جیــاواز)8(. 

ــە زمــان وەکــو پایەیەکــی  ــە مــەرج نی ــە کــە پێیوای ــەو جــۆرەش هەی ــی ل بۆچوون
ســەرەکی ئیتنــۆس ســەیر بکرێــت یــان وا دابنرێــت کــە ئیتنــۆس بەبــێ زمانێکــی 
یەکگرتــوو بوونــی نابێــت. لــەم رووەوە س. ئــەی. تۆکاریــڤ بــڕوای وایــە زمــان 
ــان  ــەوە ی ــدێ نەت ــە هەن ــە، چونک ــۆس نی ــی ئیتن ــەرە پێویســتی کرۆک بەشــدارێکی ه
چەنــد نەتەوەیــەک یــەک زمانیــان هەیــە )وەکــو زمانــی ئینگلیــزی بــۆ ئینگلیــزو کەنــدی 
و ئوســترالی..(، یــان بــە پێچەوانــەوە هەندێجــار بەشــەکانی یــەک نەتــەوە بــە چەنــد 
زمانێکــی جیــاواز دەدوێــن )زمانــی جیــاوازی رۆژهــەڵات و رۆژئــاوای ئۆکرانیــا یــان 
باکــورو باشــوری چیــن()9(. بێگومــان ئــەم بۆچوونــەی تۆکارێــڤ بــۆ پەیوەنــدی 
زمــان و نەتەوەیــە، نــەک زمــان و ئیتنــۆس، ئەمــە لــە لایــەک، لــە لایەکــی تــرەوە باســی 
ســەردەمی دوای پێکهاتنــی ئیتنۆســی ئۆکرانــی یــان چینــی یــان ئینگلیــزی دەکات، کــە 
هیــچ گومانــی تێــدا نیــە لــە دروســتبوونی ئیتنۆســی هەریەکــە لــەو ســێ نەتەوەیــەدا 
ــەڵام  ــووە. ب ــەو ئیتنۆســە ب ــی ئ ــە زمان ــان دروســتبووە ک ــووە ی ــک هەب ــە زمانێ تاک
ــی رووســی  ــەت زمان ــدا و تەنان ــە ئۆســترالیاو کەن ــزی ل ــی ئینگلی ــی زمان بەکارهینان
لــە رۆژهەڵاتــی ئۆکرانیــا راســتەوخۆ یــان ناڕاســتەوخۆ بەرهەمــی کۆڵۆنیالیکردنــە. 
هەرچــۆن زمانــی ئینگلیــزی لــە ئەنجامــی پرۆسێســی کۆڵۆنیالیکردنــدا بووەتــە زمانــی 

یەکــەم لــە رووبەرێکــی فراوانــی هیندســتانداو زۆرێــک لــە زمانــە رەســەنەکانی 
ــی  ــە زمان ــۆ ئاســتی دووەم و بوونەت ــراون ب ــد پاڵن ــی هین ئیتنۆســە جۆراوجۆرەکان

ــووە.  ــان ســنووردار ب ــی و بەکارهێنانی ناوچەی

ــەو پرســیارەدا کــە پێشــتر  ــە دوای وەڵامــی ئ ــۆ گــەڕان ب ــەوە ب ئێســتا دەگەڕێین
ــی ئیتنۆســی  ــی کــوردی و بوونــی بــە زمان ســەبارەت بــە کاتــی دەرکەوتنــی زمان
ــەو  ــی ئ ــە زمان ــرا ل ــەوە ســەرنجێکی خێ ــش ئ ــەڵام پێ ــردەوە. ب ــان ک ــوردی بەرزم ک
پێکهاتانــە دەدەیــن کــە بەشــداری پێکهێنانــی ئیتنۆســی کوردیــان کــردووە. لەپــاڵ 
ــش  ــا دەشــێت پێ ــەوەی ئای ــەوە ســەبارەت ب ــر بەرزدەکەین ئەوەشــدا پرســیارێکی ت
دروســتبوونی ئیتنۆســی کــوردی زمانێــک هەبووبێــت نزیــک لــە زمانــی کــوردی 
ئێســتا؟ واتــە ئایــا دەشــێت ئــەو بۆچوونــە تــا چەنــد لــە رووی زانســتیەوە راســتبێت 
کــە نزیکــەی بیســت و پێنــج ســەدە زیاتــر پێــش دروســتبوونی ئیتنۆســی کــورد، 
زمانــی کــوردی هەبووبێــت؟ مەبەســتمان لــەم قســەیە ئــەو بۆچوونەیــە کــە پێیوایــە 
ــای  ــە کــوردی ئێســتادا، مان لەســەر بنەمــای بوونــی کۆمەڵێــک وشــەی ســۆمەری ل

ــوون.  ــورد ب ــە ســۆمەرییەکان ک وای

سۆمەرییەکان کە نزیکەی پێنج هەزار ساڵ پێش زاین توانیویانە لەسەر بنەمای 
دەوڵەتۆچکــەی شــار، دەســەڵاتی خۆیــان لــە باشــوورو ناوەڕاســتی میســۆپۆتامیادا 
دابمەزرێنــن و هەتــا ســەدەی بیســت و ســێ دەســەڵاتەکەیان بەردەوامبــووە، واتــە تــا 
ئــەو کاتــەی ئەکەدیــەکان دەســەڵاتیان بەســەردا کــردوون. بــەڵام دواتــر جارێکــی تــر 
بــۆ ماوەیــەک توانیوویانــە دەســەڵاتەکەیان دروســتبکەنەوە تــا بەیەکجــاری لــە ســاڵی 
ــان تێکشــکاندو  ــەوەی گۆتیەکانی ــەکان دوای ئ ــدا دیســان ئەکەدی ــش زاین 1750ی پێ
بەرەو باکوری میســۆپۆتامیا دەریانکردن، کۆتاییان بە دەســەڵاتی ســۆمەریەکانیش 
هێنــا. ســۆمەریەکان بــەراورد نــەک بــە میلەتانــی ســەردەمی خۆیــان، بەڵکــو بــەراورد 
بــە میلەتانــی زۆر دوای خۆیشــیان پێشــکەوتووترو شارســتانی تــر بــوون، لــەو 
رووەوە کــە یەکــەم لــە دەوروبــەری ســێ هــەزار ســال پێــش زاینــدا نووســینی 
تایبــەت بەخۆیانیــان داهێنــاوەو ئــەو نووســینەی ئــەوان بــۆ مــاوەی دوو هــەزار 
ســاڵ نــەک هــەر ئامــرازی نووســینی خۆیــان بــووە، بەڵکــو بووەتــە زمانــی تۆمــاری 
کۆنتریــن  ســۆمەرییەکان  نووســین،  ســەرباری  دووەم  ناوچەکــەش.  میلەتانــی 
شارســتانێتیان لە باشــووری میســۆپۆتامیادا دروســتکردووەو پاشــماوە دێرینەکانی 



گوتاری ناسیونالیزم

382

ئــورو ئەریــدۆو لارســاو کیــش بەرهەمــی ســەردەمی ســۆمەرییەکانن. لەبەرئــەوەی 
ئــەم میلەتــە نووســینیان هەبــووە، ناشــێت هــەروا بــە ئاســانی بکرێــن بــە کــورد یــان 
فــارس و تەنانــەت ناسیونالیســتی عەرەبــی لــە مێــژووی نوێــدا کــە لەســەر بنەمایەکی 
نازانســتی هەوڵیانــداوە زۆرێــک لــە شارســتانێتیە دێرینەکانــی میســۆپۆتامیاو چۆمــی 
نیــل بەنــاوی رەگــەزی ســامیەوە تۆماربکــەن، لــەوەدا ســەرکەوتوو نەبــوون کــە 
ســۆمەرییەکان بــە نــەژادی ســامی دابنێــن. مەگــەر کەســێکی وەکــو ئەحمــەد سوســە 
کــە خــۆی جولەکــە بــووە وەکــو بەرتیــل دان بــە شــۆڤێنیزمی عەرەبــی هەنــدێ 
هەوڵــی لەوجــۆرەی دابێــت، بــەڵام هەرگیــز لــە رووی زانســتیەوە نەیتوانیــووە ئــەوە 

بســەلمێنێت. 

ــی  ــو ئێســتا مرۆڤناســی و نەژادناســی رەگوڕیشــەی ســۆمەرییەکانی یەکای تاک
نەکردۆتــەوە، واتــە تاکــو ئێســتا نازانرێــت ئەســلی ســۆمەرییەکان کێــن. ئایــا لەســەر 
بنەمــای بوونــی کۆمەڵێــک وشــەی ســۆمەری لــە زمانــی کــوردی ئێســتادا دەتوانرێــت 
یان شــیاوە بگوترێت ســۆمەرییەکان کورد بوون، لە کاتێکدا تەنانەت دوا ســاڵەکانی 
دەســەڵاتی ســۆمەری تــا دەرکەوتنــی ئیتنۆســی کــوردی زیاتــر لــە پانــزە ســەدەیە. 
بۆیــە لەســەر بوونــی وشــەی ســۆمەری لــە زمانــی کــوردی ئێســتادا ئەگــەری نزیــک 
ئەوەیــە کــە کــورد ئــەو وشــانەی لــە پاشــماوەی ســۆمەرییەکانەوە وەرگرتبێــت. 
هــەروەک ئەگەرێکــی لاوازی تریــش هەیــە ئەویــش ئەوەیــە کــە ســەرباری مــاوەی 
دوورودرێــژی نێــوان لەناوچوونــی ســۆمەرییەکان و دەرکەوتنــی ئیتنۆســی کــوردی، 
دەشــێت پاشــماوەی پێکهاتــەی ســۆمەری بــە ئەنــدازەی زۆر کــەم بەشــداری لــە 
ئیتنۆگێنــزی کوردیــدا کردبێــت، کــە ئــەوەش ئەگەرێکــی زۆر بەهێــز نیــە. ئەگــەر ئــەم 
بۆچوونــە راســتبێت کــە ســەرچاوەی زمانــی کــوردی نــوێ زمانــی ســۆمەری بێــت و 
ســۆمەریەکان لە زاکرۆس و باکوری میســۆپۆتامیاوە بەرەو باشــوورو ناوەڕاســتی 
میســۆپۆتامیا چووبــن و بــەو پێیــەش زۆرینــەی ئــەو پاشــماوە کۆنانــەی لــە باکــوری 
میســۆپۆتامیا یــان کوردســتانی ئێســتادا هــەن، بــە گریمانــە بەرهەمــی ســۆمەرییەکان 
ــا  ــن. ئای ــەوە بکرێــت کــە ســۆمەرییەکان کــورد بووب ــەی ئ ــن و بەوپێیــەش گریمان ب
ئــەم هەمــوو وادانانــە تەنیــا لەســەر بنەمــای نزیکــی و رووی لێكچوونــی کۆمەڵێــک 
ــە  ــت بســەلمێنرێت ک ــە وشــەو زاراوەی ســۆمەری دەکرێ وشــەی کــوردی ئێســتا ل

ســۆمەرییەکان کــورد بــوون یــان بەلایەنــی کەمــەوە باپیــری کــوردی ئێســتا بــن؟ 

هەرچەنــدە ئەمــە دەربڕینێکــی هەنــدێ تفــت و تاڵــە، بــەڵام ئەگــەر کــوردی ئێســتا 
درێژکــراوەی ســۆمەرییەکان بووایــە، کــە لــە مێــژووی مرۆڤایەتیــدا بــۆ یەکەمجــار 
نووســینیان داهێنــاوە، ئــەوا دەبــوو کاریگــەری بەشــێک لــەو رابــردووەی بەســەرەوە 
بمایــەو هەرهیــچ نەبێــت وەکــو ســۆمەریەکان نــا کــە پێشــەنگی ســەردەمی خۆیــان 
و چەندیــن ســەدەی دوای خۆیشــیان بــوون، بەڵکــو هــەر هیــچ نەبێــت دەبــوا کــورد 
ئێســتا لــە ریــزی دواوەی میلەتانــی دنیــا نەبوایــە، جونکــە ئاشــکرایە تــا ئەندازەیەکــی 
زۆر هەمــوو ئێســتایەک رەگوڕیشــەیەکی لــە رابردوودایــە، رابــردووی گــەش دەبێتــە 
پایــەو بنەمــا بــۆ ئێســتایەکی بــاش و پــڕ لــە ئامادەبــوون. بــەڵام ئــەوەی لــە مێــژووی 
زانــراودا ســەبارەت بــە کــورد هەیــە لــەو کاتــەی ئیتنۆســی کــوردی دروســتبووەو 
کــورد وەکــو گروپێکــی ئیتنیکــی دەرکەوتــووە، بــەردەوام لــە پەراوێــزدا بــووەو لــە 
دەرەوەی مێــژوو وەکــو بوویەکــی نــاکاراو ناکاریگــەر لەنێــوان مــردن و ژیانــدا، 
یــان لــە نێــوان بــوون و لەناوچوونــدا وەکــو پێکهاتەیەکــی دەرەوەی مێــژوو ژیــاوەو 

بەکارهێنــراوە. 

دیــارە ئــەم بــارەی لــە دەرکەوتنــی ئیتنۆســی کوردیــەوە، کــوردی تێــدا دەژی 
لەگــەڵ رابردوویەکــدا یەکناگرێتــەوە کــە پێشــەنگی مرۆڤایەتــی بووبێــت. هەڵبــەت 
مەبەســتمان لــەم قســەیە ســوکایەتی کــردن نیــە بــە ئیتنۆســی کــوردی و بــە کــورد 
بەڵکــو مەبەســتمان ئەوەیــە ئامادەبــوون لــە چوارچێــوەی خەیــاڵ و وەهمــدا جیــاوازە 
ــە بــوون و ئامادەبوونــی واقیعیانــە کــە لەســەر بنەمــای ئامادەبــوون و پێشــکەش  ل
کــردن بڕیاردەدرێــت. مێــژووی ئێمــە پێویســتە بــە چــاوی رەخنەگرانــە بخوێندرێتەوە 
تــا هەمــوو کەمــوو کورتیەکانــی بوونــی مــرۆڤ و کەســێتی کــوردی دیــاری بکرێــت، 
کــە بێگومــان کەســێتیەکی نائاســایی و تێكشــکاوەو ناتوانێــت لەســەر پێــی خــۆی 
رابووەســتێت. بۆیــە خوێندنــەوەی رەخنەگرانــە بــەو مەبەســتەیە لەســەر بنەمــای 
زانینــی ئــەو دۆخــەی کــە ئــەم کەســێتەی تیدایــە، نەخشــەی بنیادنانــەوەو پــرۆژەی 

ــت. دروســتکردنەوەی دابنرێ

ئـەو نزیکیـەی لـە نێـوان زمانـی سـۆمەری و کـوردی، زمانـی مانـی و کـوردی، 
زمانـی لوڤـی و کـوردی، زمانـی هیتـی و کـوردی، زمانـی هـۆری و کـوردی، زمانـی 
مـادو کـوردی... هەیـە، لـەو نزیکیـە زیاتـر نیـە کـە لە نێـوان زمانی فارسـی و کوردی 
زمانـی فارسـی و عەرەبـی، زمانـی فەڕەنسـی و ئینگلیـزی، یـان زمانـی ئینگلیـزی 

کـە  ئـەو وشـانەی  کـە زۆرینـەی  لـەوەی  بێجگـە  ئەمـە  ئیسـپانیدا هەیـە.  و زمانـی 
تویـژەر سـۆران حەمـەڕەش لـە فەرهەنگـە پـڕ بایەخەکەیـدا بـۆ زمانـی کـوردی و 
نـاو، ئاوەڵنـاو، ئاوەڵفرمانـی  لـە  بـەراورد بریتیـن  ئـەو زمانانـە کردوویەتـی وەکـو 
شـوێن و کات و ژمـارەی ئـەو وشـانەی لـە زمانـی کـوردی ئێسـتاو ئـەو زمانانـەدا 
بەتەواوی و بێ گۆڕینی پیتێک یان چەند پیتێک وەکو یەکن هێجگار کەمن. ئەمەش 
زیاتـر ئـەوە دەگەیەنێـت کـە نزیکـی یـان ئـەو لێکچوونانـەی کـە هـەن پەیوەندییـان 
بـە نزیکـی و تێکـەڵاوی پێکهاتـەو میلەتانـی کۆنـی ئـەم ناوچەیـەوە هەیـە. هـەروەک 
کارێکـی ئاسـانیش نیـە بـۆ ئـەو سـەردەمە باسـی زمانێکـی تـەواو جێگیـر بـۆ هەمـوو 
سۆمەریەکان یان مانی و هیتی و کاشی و لۆلوبی و گۆتی و هۆری و ماد و بابلی 
و تەنانـەت ئاشـوری پارسـیش بکرێـت، بـە تایبەتـی لـە قۆناغـی پێـش دروسـتبوونی 
ئیتنۆسـی هەریەکە لەم میلەتاندا. هەروەک ئەوە روون نیە ئایا سـۆمەرییەکان یەک 
ئیتنـۆس بـوون یـان زیاتـر لـە ئیتنۆسـێک بـوون. ئـەوەی ئەگـەری نزیکـە لـە راسـتی 
ئەوەیـە کـە سـۆمەرییەکان کـە دواتـر ئەکەدیـەکان بـە سـۆمەر ناویـان بـردوون، لـە 
سـەردەمی خۆیانـدا ناوێکـی یەکگرتوویـان نەبووبێـت و وەکـو ئاشکراشـە لـە رووی 
بەڕێوەبردنـەوە دەسـەڵاتی سـۆمەری لـە کۆمەڵـە دەسـەڵاتێکی ناوچەیـی پێکهاتـووە 
ناوچەییانـە  دەسـەڵاتە  لـەم  هەریەکـە  شـارو  دەوڵەتۆچکـەی  گوتـراوە  پێیـان  کـە 
پێدەچێـت دەسـەڵاتی خێڵێـک بووبێـت. ئەمـەش بـەلای ئـەو لێکدانەوەیـەدا دەمانبـات 
هـەر  هەرچـۆن  بووبێـت،  جیـاواز  خێڵەکانیـش  زمانـی  هەیـە  ئـەوەی  ئەگـەری  کـە 
تایبەتـی خۆیـی  تایبەتـی خـۆی و پەرسـتگای  دەوڵەتۆچکەیەکـی شـار خواوەنـدی 
هەبـووە، بەهەمـان شـێوە هـەر خێڵێـک زمانی تایبەتی خۆیـی هەبووبێت و ئەوەی بە 
زمانـی سـۆمەری ناودەبرێـت زیاتـر زمانـی ئـەو خێڵە بووبێت کە دەسـەڵاتی بەسـەر 
دەوڵەتەکانـی شـاردا رۆیشـتووەو ئـەو دەسـەڵاتەش ناوەندەکـەی شـاری »کیـش« 
بـووە، بۆیـە ئەگـەری هەیـە ئـەوەی بە زمانی سـۆمەری بەناوبانگەو بۆ یەکەمجار لە 
مێـژووی زانـراوی مرۆڤایەتیـدا نووسـینی مێخـی پـێ نووسـراوە یـان بووەتـە زمانی 
نووسـین، زمانی ئەو خێڵە بووبێت کە سـەرکردایەتی کۆنفیدراسـیۆنی خێڵەکان یان 

دەوڵەتۆچکەکانـی شـاری کـردووە. 

دیـارە بنەمایەکـی تریـش هەیـە بـۆ ئـەوەی زمانـی سـۆمەری لـە زمانەکانـی تـری 
دەسـەڵاتی  نەمانـی  دوای  لـە  و  بێـت  پارێـزراو  باشـتر  زاکـرۆس  میسـۆپۆتامیاو 

سۆمەرییەکان خۆیشیان هێشتا زیاتر لەناو خەڵکدا بڵاوبووبێتەوەو بەئاسانی لەناو 
نەچووبێـت، چونکـە بووەتـە زمانـی نووسـین و تۆمار کراوە. ئـەوەی تۆمار دەکرێت 
بـە ئاسـانی لەبیـر ناچێتـەوەو لەناوناچێـت. بۆیـە ئەگـەری مانەوەی وشـەکانی زمانی 
سـۆمەری بـۆ قۆناغەکانـی دوای خـۆی و کاریگـەری لەسـەر میلەتـان و پێکهاتەکانی 
میسـۆپۆتامیا  ناوەڕاسـتی  باشـورو  کـە  سـۆمەرییەکان  زەمینـی  سـەر  دواتـری 
بـووەو لـە سـەر دراوسـێکانی سـەرزەمینی سـۆمەرییەکانیش بـۆ قۆناغەکانـی دواتـر 
بەجێهێشـتبێت، چونکـە زمانـی نووسـینی ئـەو میلـەت و پێکهاتانـە بووە کە سـەلیقەی 
ئەوەیـان هەبـووە ئەگـەر کەمیـش بێـت شـتێک لـە ژیانـی خۆیـان تۆمـار بکـەن، کـە 
بـۆ دواتـر بایەخـی گرنگـی هەبـووە. کەواتـە لـە رێـگای ئـەم تۆمارکردنانـەوە کـە بـە 
زمانـی سـۆمەری بـووە، لـە لایـەک زمانەکـە لـە ناونەچـووە، لـە لایەکـی تـر میلەتانـی 
تـر کـە ئـەو زمانـی نووسـینەیان بەکارهێنـاوە، بـوون بـە پارێـزەری زمانەکـە. بۆیـە 
دەشـێت مانـەوەی کاریگـەری زمانـی سـۆمەری و گواسـتنەوەی وشـەو زاراوەکانـی 
ناوچەکـە  نـاو زمانەکانـی دواتـری  بـۆ  یـان وەکـو خـۆی  بـە گۆڕانـکاری کەمـەوە 
لـە رێـگای بوونـی بـە تاکـە زمانـی نووسـین بـۆ مـاوەی دوورودرێـژ سـەرجاوەی 
گرتـووە. دیـارە لێـرەدا گریمانـەی ئـەوەش دەکرێـت کـە کاریگـەری زمانی سـۆمەری 
بەسـەر زمانـی ئیتنـۆس و میلەتانـی تـری باشـووری رۆژئـاوای ئاسـیاوە هەبێـت و 
وشـەو زارەوە سـۆمەرییەکان لەناو زمانی ئارامی و یافیتی و ئەکەدی و ئاشـوری 
و بابلی و عیبری و عەرەبی و فارسـی کۆن و تورکیشـدا هەبێت، هەرچۆن وشـەی 
لێکچـوو لـە نێـوان کـوردی ئێسـتاو زمانی سـۆمەریدا هەیە، دەشـێ هەمان لێکچوون 

لـە نێـوان وشـەکانی ئـەو زمانانـەو زمانـی سـۆمەریدا هەبێـت. 

لــێ  ئەوتۆیــان  شــتێکی  نەبــووە  نووســینیان  کــە  زمانانــەی  ئــەو  بێگومــان 
ــادەکان  ــەوە م ــەلای کەم ــە ب ــە ک ــی مادەکان ــەش زمان ــاوە، باشــترین نموون بەجێنەم
هــەزار ســاڵ دوای لەناوچوونــی دەســەڵاتی ســۆمەرییەکان دەرکەوتــوون، بــەڵام 
چونکــە نووســینیان نەبــووە بێجگــە لــە چەنــد وشــەیەکی کــەم کە ئەوانیــش زوربەیان 
ــادەکان  ــەوەی م ــەوە ســەرباری ئ ــاوە. لەبەرئ ــێ بەجێنەم ــۆی ل ــاون، شــتێکی ئەوت ن
نزیکتــرن لــە کــوردەوە هــەم لــە رووی کاتــەوە، هــەم لــە رووی جوگرافیــاوە، هــەم 
لــە رووی ئەگــەری بەشــدارییان لــە پێکهێنانــی ئیتنۆســی کوردیــدا، بــەڵام کاریگــەری 

ــە.  ــە ئاســتی نەبووندای زمانــی مــاد بەســەر زمانــی کــوردی ئێســتاوە ل



گوتاری ناسیونالیزم

386

لــە دەرئەنجامێکــدا کــە توێــژەر ســۆران حەمــە ڕەش لــە لێکدانــەوەی بۆچوونــی 
ــە  ــت: زادۆک )2006( ل ــەکان پێیگەیشــتووە دەڵێ ــی مانیی ــە زمان زادۆک ســەبارەت ب
لێکۆڵینەوەیەکــدا کۆمەڵێــک نــاوی کەســایەتی و شــوێنەکانی ناوچــەی مانییــەکان 
بــاس دەکات. لــەو ناوانــەدا دەردەکەوێــت کــە مانییــەکان نــەک بــە ســەرەتای زمانــی 
کــوردی، بەڵکــو بــە زمانێکــی زۆر نزیــک لــە کــوردی ئیمــڕۆ قســەیان کــردووە)10(. 
مانییــەکان کــێ بــوون و کــەی و لــە کــوێ ژیــاون و چ پەیوەندییــەک لــە نێــوان ئــەوان 
و کــوردی ئێســتادا دەدۆزرێتــەوە رەنگــە پێویســتی بــە لێکۆڵینــەوەی فــراوان و قوڵــی 
ــی  ــە دیاریکردن ــە ل ــەی ک ــەو بنەمایان ــک ل ــەوە راســتە یەکێ ــت. ئ ــە هەبێ ــە لایەن هەم
ــا  ــە تەنی ــەڵام زمــان ب ــە، ب ــان رەگوڕیشــەدا پشــتی پێدەبەســترێت زمان ــەک ی رەچەڵ
ناتوانێــت ببێتــە بەڵگــەی یەکاکــەرەوە، لــە کاتێکــدا زمــان ئامــرازی پەیوەندیکردنــەو 
کــە  زمانانــەی  ئــەو  زاراوەکانــی  وشــەو  تێکەڵاوبــوون  و  نزیکــی  ئەنجامــی  لــە 
دراوســێی یەکتــرن و تێکــەڵاوی یەکتــر دەبــن، لــەم زمانــەوە ئەگــەری گواســتنەوەی 
بــۆ ئــەو زمــان هەیــە. هــەروەک گواســتنەوەی نــاو لــە زمانێکــەوە بــۆ زمانێکــی تــر 
یــان بەشــداری دوو زمــان یــان زیاتــر لــە چەندیــن نــاودا کــە ئــەو زمانانــە لــە رووی 
ــان  ــان هەبێــت، ی ــدی و تێکەڵاویی ــر نزیکبــن و پەیوەن ــەوە لێکت جوگرافــی و کەلتوری
یەکێکیــان باڵادەســت بێــت بەســەر ئەویتریانــدا. بۆیــە کاتێــک باســی زمــان دەکرێــت، 
ئــەوە ئاشــکرایە کــە هەمــوو زمانێــک پێکدێــت لــە نــاو، رانــاو، ئاوەڵنــاو، فرمــان، 
ــوو  ــە هەم ــە ل ــی ســەرەکی هەی ــان رۆڵ ــە فرم ــدی... ک ــرازی پەیوەن ــان، ئام ئاوەڵفرم
زمانێکــدا، چونکــە لــە زۆربــەی زمانەکانــدا رســتە بەبــێ فرمــان دروســت نابێــت. 
ئاشــکرایە بــە بــێ بوونــی رســتەش مانــای تــەواو بەرهەمنایــەت. بۆیــە بەگشــتی 
ئــەو هەوڵانــەی کــە بــۆ نزیککردنــەوەی زمانــی کــوردی ئێســتا لــە زمانــە کۆنەکانــی 
میلەتانــی ناوچەکــە دەدرێــت، بــە رێژەیەکــی هێجــگار بــەرز پشــت بــە نــاو دەبەســتن 
و هەوشــێوەبوونی تەواوەتــی ناوەکانیــش رێژەیەکــی بــەرز نیــە، بەڵکــو هەوڵدانــە بــۆ 
نزیککردنــەوەو داتاشــین. ئەمــە بێجگــە لــەوەی کــە زۆرینــەی ئــەو زمانــە دێرینانــەی 
کــە بــاس دەکرێــن زمانــی خێــڵ و بنەماڵــە دەســەڵاتدارەکان بــوون، چونکــە ئاشــکرایە 
ــە گەیشــتوون،  ــە ئێم ــن ب ــی دێری ــاوی میلەتان ــو ن ــە وەک ــەی ک ــەو ناوان ــەی ئ زۆرین
نــاوی بنەماڵــە، یــان خێڵــە دەســەڵاتدارو فەرمانــڕەواکان بــوون. هاوشــێوەبوون یــان 
ــە تایبەتــی فرمــان زۆر  ــە نێــوان رەگەزەکانــی تــری نێــوان زمانــەکان ب لێکچــوون ل

کەمــە. 

ــک قســەیان  ــە زمانێ ــە ب ــرا، گوای ــاژەی پێک ــو لەســەرەوە ئام ــە وەک ــەکان ک مانیی
کــردووە زۆر نزیــک بــووە لــە زمانــی کــوردی ئەمــڕۆ، لــە هەمــان ئــەو جوگرافیایــەدا 
ژیــاون کــە دواتــر ســنووری قەڵەمــڕەوی میدیــای بچــوک یــان میدیــای ئەترۆپاتیــن 
دەگرێتــەوە.  ئازەربایجــان  ئێســتاو  کوردســتانی  رۆژهەڵاتــی  بەشــێکی  بــووەو 
دەوکەوتنــی مانــا یــان مانییــەکان لــە رووی کاتــەوە نزیــک و تــا ئەندازەیەکیــش 
هــاوکات بــووە لەگــەڵ دەرکەوتنــی مادەکانــدا.« لــەم دەڤــەرەدا- دەڤــەری ورمــێ- لــە 
نیــوەی دووەمــی ســەدەی نۆیەمــەوە بــەرە بــەرە ســنووری شانشــینی مانــا دیــاری 
دەکــرا. مانــا کــە جارجــار دەیتوانــی لــە بەرامبــەر ســوپا پلــە یەکەکانــی ئاشــورو 
ــی سیاســی و  ــە ژیان ــگ ل ــووە فاکتەرێکــی گرن ــکات، بووب ــێ ب ــۆدا بەربەرەکان ئۆرات
پێوەندیــە نێونەتەوەییەکانــی ئــەو ســەردەمەدا... مانــا میراتگری راســتەوخۆی گەلانی 
گۆتــی- لۆلۆیــی بــوو)11(. لــە ســەرزەمینی دواتــری میدیــادا« ســەرەتا دەوڵەتۆکــە 
بچوکەکانــی لۆلۆیــی و گۆتییــەکان لــە دەڤــەری زامــوا بنیــاد نرابــوون،.. دواتــر- لــە 
ســەدەی نــۆی پێــش زاینــدا- دەوڵەتــی ماننــا بنیــاد نــراو ئازەربایجانــی ئێســتای ئێران 
ــەروای باشــووری  ــا پ ــووەوە ت ــژ دەب ــوو. پاشــان درێ ــەی ب ــدی قەڵەمڕەویەک ناوەن
دەریاچــەی ورمــێ. شــایانی باســە، لــە بەراییەکانــی ســەدەی هەشــتەمی پێــش زاینــدا، 
ــە شــەڕەوە.  ــووەکان کەوت ــەڵ ئاشــوری و ئۆرات ــار لەغ ــن ج ــا چەندی ــی مان دەوڵەت
لــێ ئــەو دەوڵەتــە زلهێزانــە هیــچ جارێــک نەیانتوانــی ســەرکەوتنێکی راســتەقینە لــە 
دژی تۆمــار بکــەن)12(. »لــە هــەزارەی یەکەمــی پێــش زاینــدا، دەوڵەتــی مانــا رۆڵێکــی 
هێجــگار گرینگــی لــە رۆژهەڵاتــدا گێــڕاوە. ســەرئەنجام لــە ســەدەی شەشــەمی پێــش 
زاینــدا، مانــا بــوو بــە دڵــی ئابــوری و شارســتانێتی دەوڵەتــی زلهێــزی میدیــا)13(.« 
هەڵکۆڵینێکــی  تابلــۆو  یاخــود  نووســراو  هیــچ  ئۆراتــو،  پادشــاکانی  هاوشــێوەی 
پادشــاکانی مانــا بەردەســت نیــن. هەروەهــا تــا ئێســتا کاری هەڵکۆڵیــن بــۆ هیــچ 

یەکێــک لــە شــاکارەکانی دەوڵەتــی مانــا نەکــراوە)14(. 

ئێســتا تــا ئەندازەیــەک ئــەوە ئاشــکرایە کــە ماناییــەکان درێژکــراوە، یــان نــەوەی 
ــی  ــە یەکێت ــوون ک ــەدا دەرکەوت ــەو خێڵان ــەڵ ئ ــاوکات لەگ ــن وه ــی و گۆتیەکان لۆلۆی
خێڵەکانــی میدیایــان پێکهێنــاوەو دواتریــش بەپێــی ئــەو وتەیــەی دیاکۆنــۆف بوونەتــە 
ــەوەی  ــەڵام ئ ــا باســیان دەکات. ب ــی میدی ــەو وەکــو دڵ ــاو ئ بەشــێکی ســەرەکی میدی
ئەگــەر  ئایــا  مانناییەکانــە.  زمانــی  بایەخپێدانــە  جێــگای  زیاتــر  ئێمــە  بــۆ  لێــرەدا 

ماناییــەکان میراتگــری گەلانــی گۆتــی و لۆلۆییــەکان بووبــن، دەشــێ هەمــان زمانــی 
ئەوانیشــیان هەبووبێــت، یــان زمانێکــی تریــان هەبــووە؟ هــەروەک دەشــێت ئــەو 
پرســیارەش ســەرهەڵبدات، لەکاتێکــدا مانــاو میدیــەکان هــاوکات و لــە جوگرافیایەکــی 
نزیــک لەیەکــدا دەرکەوتــوون، دەشــێت هەمــان زمانیــان هەبووبێــت؟ ئــەوە ئاشــکرایە 
ــک  ــاوەی ســەدەو نیوێ ــۆ م ــووەو ب ــەورە ب ــی گ ــەوەی دەوڵەتێک ــا ســەرباری ئ میدی
فەرمانڕەوایــی رووبەرێکــی فراوانــی جوگرافــی کردووەوتەنانەت دەســەڵاتی بەســەر 
ئاشــوردا کــردووەو بــە زۆر ئاراســتە پەلــی هاوێشــتووە. بــەلام تاکــو ئێســتا روون 
نەبووەتــەوە کــە مانییــەکان نووســینیان هەبووبێــت و بەجێنەمانــی شــتێکی ئەوتــۆی 
تۆمارکــراو ســەبارەت بــە مانییــەکان لــە لایــەن خۆیانــەوە ئــەوە نیشــان دەدات کــە 
ــگای گومــان بێــت. بەڵکــو  ــە جێ ــەوە بابەتێــک نی ــەن ئەوان ــە لای نەبوونــی نووســین ل
ئــەوەی ســەبارەت بــە میدیــەکان ماوەتــەوە، ئەوەیــە کــە میلەتانــی تــر تۆماریــان 
ــەش  ــەکان. ئەم ــەکان و یۆنانی ــژووی ئاشــوریەکان و بابلی ــی مێ ــە تایبەت ــردووە ب ک
ــارەوە  ــە رووی نووســین و تۆم ــش ل ــە بارودۆخــی مانییەکانی ــت ک ــەوە دەگەیەنێ ئ
هاوشــێوەی میدیەکانــە و هیچیــان شــتێکی تۆمارکــراوی ئەوتۆیــان لــێ بەجێنەمــاوە 
کــە بەڵگــەی نیشــاندانی زمــان و کەلتــوورو شارســتانێتی ئــەوان بێــت، کــە لــە لایــەن 

خۆیانــەوەو بــە زمانــی خۆیــان تۆمــار کرابێــت.

ئێســتا لــە رووی بــەراوردەوە لــە نێــوان بارودۆخــی میدیــا و مانــادا، دیــارە 
میدیــا بووەتــە دەوڵەتێکــی بەهێــزو فەرمانڕەوایەتیەکــی بەرفــراوان و مانەوەیشــی لــە 
دەســەڵاتدا بــۆ مــاوەی دوورودرێژتــر بــووەو بــەو بارودۆخەشــەوە لەبــەر نەبوونــی 
تۆمــارو نووســین بەشــی ئــەوە لــە زمانەکــەی نەماوەتــەوە کــە لــە رووی زانســتیەوە 
بکرێــت بــە بنەمــا بــۆ دیاریکردنــی تەواوەتــی رەگوڕیشــەی زمانەکــەو پەیوەنــدی بــە 
زمانــە ئێرانیەکانــەوە یــان بــە زمــان هیندۆئەوروپیەکانــەوە، یــان بە زمانی ئاڤێســتاوە 
ــا چــۆن  ــی مان ــێ باوردۆخــی زمان ــا دەب ــی بســەلمێنرێت. ئای بەشــێوەیەکی کۆنکرێت
بووبێــت؟ کــە بێگومــان بەڵگــەی دیــار لەســەر بوونــی نووســین یــان تۆمــار بــە 
زمانــی ماناییــەکان لەبەردەســتدا نیــە. دیاکۆنــۆف ســێ تابلــۆی ماناییەکانــی لەســەر 
ــان  ــان تیــری ماناییــەکان و دووەمی ــز بڵاوکردۆتــەوە کــە یەکێکی ســێ دەفــری برۆن
مۆســیقارێکی ماناییــە بــە جــل و بەرگــی بابلیۆنیــەوەو ســێیەمیان پاشــایەکی ماناییــە 
بــە جــل و بەرگــی ئاشــوریەوە)15(. لەبــارەی ئــەوەی کــە مانییــەکان نووســینیان 

هەبووبێــت، باســی ئــەوە دەکرێــت کــە: مانییــەکان نووســینیان هەبووە ئەو نوسســینە 
هێرۆگلیفیەیــە کــە لەســەر قاپێکــی زێڕیــن نەخشــێنراوە. ئــەو قاپــە لــە ناوچــەی زێوی، 
ــەکان  ــەوەو شــوێنەوارو ئاســەواری مانیی ــک شــارۆچکەی ســەقز دۆزراوەت ــە نزی ل
بــووە. بەداخــەوە ئــەم نووســینە نەخوێندراوەتــەوەو هەتــا ئێســتا نازانرێــت چــی 

لەســەر نووســراوە)16(. 

دیــارە لــە چەنــد روویەکــەوە مانییــەکان بایەخــی گرنگیــان هەیــە ســەبارەت بــە 
کــوردی ئێســتا، یەکــەم لــەو رووەوە کــە مانییــەکان بــە میراتگــری لۆلــۆو گۆتیــەکان 
ــەو  ــان ئ ــە هەم ــەرووی شــوێنەوە ل ــەکان ل ــش هاوشــێوەی مانیی ــراون و ئەوانی دان
جوگرافیایــەدا ژیــاون کــە ئێســتا نیشــتیمانی کــوردەو ئەگــەری بەشــداریکردنی 
پاشــماوەکانی ئــەم دوو پێکهاتەیــە لــە پێکهێنانــی ئیتنۆســی کوردیــدا ناتوانریــت بــە 
تەواوی پشــتگوێ بخرێت. هەروەک دەشــێت لە رێگای بەشــداریکردنی پێکهاتەیەکی 
وەکــو مانییەکانــەوە لــە پرۆسێســی پیکهێنانــی ئیتنۆســی کوردیــدا، کــە بــە میراتگــری 
لۆلــۆو گۆتــی دادەنرێــت، بنەمــای ئــەو بەشــداریکردنە ناڕاســتەوخۆ بســەلمێنرێت. لــە 
لایەکــی تــرەوە مانییــەکان هاوچەرخــی مــادەکان بــوون و ســەرئەنجام لەگــەڵ ئــەوان 
تێکەڵاوبــوون و وەکــو دیاکۆنۆفیــش ئامــاژەی بــۆ دەکات مانییــەکان تێکــەڵاوی 

مــادەکان بــوون و تەنانــەت وەکــو دڵــی میدیــەکان بــاس دەکرێــن.

دیارە ئەوەش ئاشــکرایە کە ناتوانرێت رۆڵی مادەکان لە پرۆسێســی ئیتنۆگێنزی 
کوردیــدا پشــتگوێ بخرێــت. لایەنێکــی پڕبایەخــی تــری مانییــەکان پەیوەســت بــە 
کــورد، ئــەو وشــانەیە کــە وەکــو بەشــێک لــە زمانــی مانییــەکان بەجێمــاوەو نزیکــی و 
هاوشــێوەیی هەیــە لەگــەڵ زمانــی کوردیــدا. ئەمــەش رووناکــی دەخاتــە ســەرئەوەی 
میدیــا،  لــە  بەشــێک  بــە  بوونیــان  یــان  تواندنەوەیــان  مانییــەکان ســەرباری  کــە 
ــوون و  ــە ب ــاوە ک ــێ بەجێم ــەوە پاشــماوەو شــوێنەواریان ل ــەڵام هێشــتا بەشــی ئ ب
ئامادەبوونیــان لــە رابــردوودا بســەلمێنێت. مانــەوەی چەنــد تابلۆیــەک و بەجێمانــی 
نووســین لەســەر دەفرێکــی زێــڕ، ســەرباری ئــەوەی کــە تاکــو ئێســتاش نەتوانــراوە 
ئــەو نووســینە بخوێندرێتــەوە، بــەڵام ئــەوە دەردەخــات کــە ئــەم پێکهاتەیــە جۆرێک لە 
تۆمــاری لێبەجێمــاوە. بوونــی نزیکــی و لێکچــوون لــە نێــوان ئــەو وشــانەی لــە زمانــی 
مانییــەکان بەجێمــاوە لەگــەڵ زمانــی کــوردی نوێــدا، لــە ئاســتێکدا پەیوەنــدی بــەوەوە 
ــی و  ــاون و فەرمانڕەوایەت ــەدا ژی ــەو جوگرافیای ــە بەشــێک ل ــەکان ل ــە مانیی ــە ک هەی



گوتاری ناسیونالیزم

390

شــەڕو ملمانێیــان کــردووە، ســەرباری ئــەوەی بەشــێکی بووەتە نیشــتیمانی ئازەریە 
ئێرانیــەکان، ئەویتــری ئێســتا بەشــێکە لــە خاکــی کــورد. خاڵێکــی تــری گرنــگ ئەوەیــە 
کــە مانییــەکان راســتەخۆ یــان ناڕاســتەوخۆ وەکــو توخــم و رەگــەزی بەشــداربووی 
پێکهێنانــی ئیتنۆســی کــوردی ســەیربکرێن و لێکچــوون لــە نێــوان زمانــی مانییەکان و 
زمانــی کوردیــدا لــەوەوە دێــت کــە ئــەوان واتــە مانییــەکان بەخۆیــان و زمانەکەیانەوە 
بەشــداربووبن لــە پێکهێنانــی ئیتنۆســی کوردیــدا. بۆچوونێکــی لەوجــۆرەش دەشــێ 
یارمەتیــدەر بێــت بــۆ زیاتــر بەهێزکردنــی ئــەم ئەگــەرە، ئەویــش ئەوەیە کــە مانییەکان 
ــە  ــادا بووت ــە دابەشــبوونی میدی ــر ل ــە دوات ــوون ک ــەدا ب ــەو جوگرافیای ــان ئ ــە هەم ل
میدیــای ئەترۆپاتیــن و دەســەڵاتی میدیــای ئەترۆپاتینیــش هەتــا نزیکی دەســتپێکردنی 
پرۆسێســی دەرکەوتنــی ئیتنۆســی کــوردی مــاوە. بۆیــە پێدەچێــت مانییــەکان لــە 
ــان  ــان و زمانەکەی ــە خۆی ــان ل ــدا پاریزگاریی ــای ئەترۆپاتین ســایەی دەســەڵاتی میدی
کردبێــت و ســەرئەنجام لــە پرۆسێســی پیکهێنانــی ئیتنۆســی کوردیــدا بەشــدارییان 
ــدا  ــی و کوردی ــن وشــەو زاراوەی مانای ــوان چەندی ــە نێ ــەی ل ــەو نزیکی ــت و ئ کردبێ

هەیــە دەرئەنجامــی ئــەو بەشــداریکردنە بێــت.

ئەگــەر بۆچوونــی محەمــەد ئەمیــن زەکــی و ی.ئــا. شــپییزەر وەربگریــن کــە 
گۆتیــەکان بــە باپیــرەی کــوردی ئێســتا دادەنێــن و بۆچوونــی ڤیلچێڤیســکی کــە 
پێیوایــە کۆنفیدراســیۆنی خێڵەکانــی میدیــا، گۆتیەکانیشــی تێــدا ئەنــدام بــوون، لەگــەل 
بۆچوونــی دیاکۆنــۆف کــە لــە لایــەک دژی ئەوبۆچوونــە نیــە کــە خێڵــە رەســەنەکانی 
لــە کۆنفیدراســیۆنی خێڵەکانــی میدیــادا  یــان پاشــماوەکانیان بەشــداریان  گۆتــی 
کردبێــت و لــە لایەکــی تریــش مانییــەکان وەکــو میراتگــری گۆتــی و لۆلۆیــەکان 
بــن و بــە دڵــی ئابــوری و شارســتانێتی میدیــەکان بزانرێــن، ئــەوا روون دەبێتــەوە 
کــە ناکرێــت شــوێن و پێگــەی مانییەکانــی میراتگــری لۆلــۆ و گۆتیــەکان و دڵــی 
شارســتانێتی میدیــا، هاوشــێوەی میدیــەکان خۆیــان، لــە پێکهێنانــی ئیتنۆســی کوردیدا 

ــت. ــان پشــتگوی بخرێ ــەوە ی رەتبکرێت

لــە راســتیدا ئــەوەی لێــرەدا وامــان لێــدەکات کــە زیاتــر لایەنگیــری بەشــداری 
مانییــەکان بکەیــن لــە پرۆسێســی ئیتنۆگێنــزی کوردیــدا، ســەرباری بەســتنەوەی 
رایەڵەکانــی رەگوڕیشــەیان لەگــەڵ گۆتیــەکان و تێکەڵاوبوونیــان لەگــەڵ میدیــەکان، 
دۆزینــەی نزیکــی و تــا ئەندازەیــەک لێکچوونــی زمانیــە لــە نێــوان زمانــی مانییــەکان 

و زمانــی کوردیــدا، هەڵبــەت ئەمــەش ئــەوە ناگەیەنێــت کــە مانییــەکان تاکــە باپیــرەی 
لــەو  بڵێیــن ئەگــەری زۆر هەیــە یەکێــک  بــن، نەخێــر بەڵکــو دەمانەوێــت  کــورد 
پیکهاتانــەی بەشــدارییان لــە پیکهینانــی ئیتنۆســی کوردیــدا کــردووە، مانییــەکان بــن. 

جیاوازبوونــی  و  رەســەنایەتی  و  دەرکەوتنــی  و  کــوردی  زمانــی  دەربــارەی 
لــە زمانــی فارســی و نەبوونــی پەیوەنــدی بــەو زمانــەوە، میژوونووســی کــورد 
محەمــەد ئەمیــن زەکــی دەڵێــت: زمانــی کــوردی لەهجەیەکــی موشــتەق یا مشەوەشــی 
فارســی نیــە، بەڵکــو لیســانێکە کــە تەتەوراتێکــی حەقیقــی و قەدیمــی هەیــەو لــە زمانــی 
فارســی قەدیمــی لەوحەکــەی دارا- داریــوش- قەدیــم تــرە. ئەگــەر ئەمــە راســت 
بــێ، بــە تایبــەت عولەمــای تەئریــخ حەقیانــە بڵێــن کــە زمانــی کــوردی لــە عەســری 
شەشــەمینی پێــش زاینــدا هەبــووەو زمانێکــی ســەربەخۆ بــووە. قەومــی کوردیــش لــە 
کۆمەڵــی هیندۆئێرانیــە، لــە وەقتــی هاتنــی مــاد بــۆ میدیــا و پــارس بــۆ ئێــران، ئەویــش 
هاتۆتــە کوردســتان. جــا لەمــەوە وادەردەکەوێــت کــە تەئریخــی تەقریبیــی هاتنــی 
ــان  ــێ)17(. بێگوم ــدا بووب ــش زاین ــە دوای 650ی پێ ــێ ل ــۆ کوردســتان، ئەب ــورد ب ک
ئێمــە راوبۆچوونــی ئــەم مێــژووە نووســە ســەبارەت بــە رەچەڵەکــی کــورد ئاگاداریــن 
کــە زیاتــر کــورد بــە نــەوەی گۆتیــەکان دادەنێــت. لێرەشــدا بەجۆرێــک باســی کــورد 
دەکات وەکــو ئــەوەی پێکهاتەیەکــی هاوشــانی مــادەکان و پارســەکان بووبێــت و 
ئەمیــش لــە شــەپۆلی کۆچــدا لــە رۆژهەڵاتــەوە بــەرەو رۆژئــاوا هاتبێــت. هەرچەنــدە 
ــەم جــۆرەش هەبووبێــت،  ــە ئەگــەر شــەپۆکی کۆچــی ل ــەم زیاتــر لایەنگــری ئەوەی ئ
ئــەوا بــەراورد بــە دانیشــتوانی رەســەنی ناوچەکــە رۆڵ و کاریگــەری ئەوتــۆی 
نەبــووە، چونکــە دانیشــتوانی رەســەنی ناوچەکــە هــەم جێگیــرو هــەم بــە ژمــارە 
زۆرتربــوون، بۆیــە ئەگــەری زیاتــر ئەوەیــە کــە خێــڵ و پێکهاتــە کۆچکــەرەکان لەنــاو 
دانیشــتوانی رەســەندا توابنــەوەو ونبووبــن یــان بووبــن بــە بەشــێک لــە دانیشــتوانە 
رەســنەکە، کــە ئــەم قســەیە بــۆ کۆچــی و خێڵــە ئارییانــەی گوایــە لــە رۆژهەڵاتــەوە 
بــەرەوە چیاکانــی زاکــرۆس و بانەکانــی پێرشــیا و باکــوری میســۆپۆتامیا هاتــوون، 

راســتە. 

ئــەم مێژوونووســە دوو خاڵــی گرنــگ لەســە زمانــی کــوردی دەخاتــە روو. 
یەکەمیــان ئەوەیــە کــە زمانــی کــوردی بەشــێک نیــە لــە زمانــی فارســی و بەرهەمــی 
پەرەســەندنێکی ناوخۆیــی رەگوڕیشــەدارە، کــە دیــارە مەبەســت لــە پەرەســەندن 

ئــەو جوڵــەو گۆڕانــە کۆمەڵایەتیەیــە کــە لەگــەڵ خۆیــدا پەرەســەندنی کەلتــوری بــە 
ــاراوە.  ــە ئ هەمــوو رەگــەزو ئاســتەکانیەوە لەناویشــیدا پەرەســەندنی زمــان دەهێنیت
بەرهەمــی  کــوردی  زمانــی  دەرکەوتنــی  کــە  دەردەکەوێــت  ئــەوە  لێــرەدا  واتــە 
ئــەو کۆمەڵگایەیــە  پەرەســنەنی کۆمەڵایەتــی و کەلتــوری و مێژوویــی ناوخــۆی 
ــدا  ــە ناوەرۆک ــەش ل ــە ئەم ــووە، ک ــان دەرکەوت ــدا دروســتبووە، ی ــەی تێ ــە زمانەک ک
ئــەو  راســتە  دووەم،  ئیتنۆگێنــزەوە.  بەردەوامــی  پرۆسێســی  بــە  پەیوەندیــدارە 
مێــژووەی کــە ئــەم مێژوونووســە ســەبارەت بــە دەرکەوتنــی زمانــی کــوردی باســی 
دەکات، مێژوویەکــی زووە لەچــاو دەرکەوتنــی ئیتنۆســی کوردیــدا، بــەڵام مــادەم 
ئــەو پرۆسێســە درێژخایەنــەو بەردەوامــی هەیــەو دەشــێ زۆر لــە پێــش دەرکەوتنــی 
بنەماکانــی ئیتنــۆس و نــاوی ئیتنۆســەوە دەســتی پــێ کردبێــت، بۆیــە ناتوانرێــت بــە 
ئاســانی بۆچوونەکــەی ئــەم مێژوونووســە رەتبکرێتــەوە. تەنانــەت ســەدەی حــەوت 
و شەشــی پێــش زایــن کــە ئــەم بــۆ دەرکەوتنــی زمانــی کــوردی دیــاری دەکات، 
ــی  ــگای فەرهەنگــی زمان ــە رێ ــە زادۆک ل ــدا ک ــەڵ ســەردەمی مانییەکان ــە لەگ هاوکات
مانییەکانــەوەو ســۆران حەمەڕەشــیش لــە رێــگای بەراوردکردنــی نێــوان ژمارەیەکــی 
زۆر لــە وشــەکانی زمانــی مانــی و کــوردی ئێســتاوە، توانیوویانــە ئــەوە بســەلمێنن 
کــە زمانــی کــوردی بــە لایەنــی کەمــەوە لــە رووی ئیتمۆلۆجیــەوە پەیوەنــدی هەیــە بــە 
زمانــی مانییەکانــەوە. بوونــی ئــەو زمانــەش لــە رووی مێژووییــەوە هاوکاتــە لەگــەڵ 

ــن زەکــی.  ــی بۆچوونەکــەی محمــەد ئەمی ــی کــوردی بەپێ ــی زمان دەرکەوتن

بێگومــان دواتریــش ئــەم مێژوونووســە دەزانێــت کــە لــەو ســەردەمەدا نــاوی 
کــورد بوونــی نەبــووە، بــەڵام لــە رووی هێنانــەوەی نزیکایەتــی ناوەکانــی وەکــو 
کوردۆیــن،  کوردۆئــێ،  کوردۆئــەن،  کاردۆ،  بــاکاردای،  کاردۆک،  کورتــی،  کاردا، 
کاردۆخــی، کاردۆشــی، خاڵــدی، ســێرتی، کۆرتیــۆی.. تــاد، دەیەوێــت بڵێــت هەریەکــە 
ــەو پێکهاتانــەی کــە هەریەکــە  ــە کــە بەجۆرێــک گوزارشــت و دەربڕینــن ل ــەم ناوان ل
بــە ئاســتێک بەشــدارییان لــە پێکهێنانــی ئیتنۆســی کوردیــدا کــردووە. هــەروەک ئــەم 
بۆچوونــەش تــا ئەندازەیەکــی زۆر هاوشــێوەی بۆچوونــی مینۆڕســکیە ســەبارەت بــە 
کــۆچ و نــاوی ئــەو پێکهاتانــەی لــە رۆژهەڵاتــەوە بــەرەو کوردســتانی ئێســتا هاتــوون، 
کاتێــک دەڵیــت: زۆر موحتەمەلــە قەومــی کــورد لــە شــەرقەوە، یەعنــی غەربــی ئێــران، 
بــۆ غــەرب – کوردســتانی ئێســتا- هاتبــێ و جێگیربووبــی، بــەڵام هاتنــی ئــەم قەومــە 

مانعــی ئــەوە نیــە، کــە لــە هاتنــی ئــەوا، قەومێکــی تــر یــان چەنــد قەومێکــی تێکــەڵاو، بــە 
ناوێکــی وەکــو )کاردۆ(، کــە لــە نــاوی ئــەو بچــێ، لــە کوردســتانی مەرکەزیــدا ژیابێ و 
لــە پاشــدا لەگــەڵ ئــەو تێکــەڵاو بووبــێ)18(. هــەروەک ئــەم بۆچوونــە جارێکــی تــر لــە 
ئینســایکلۆپیدیای ئیســامیدا لــە ســاڵی 1927دا تۆمــار کــراوە، کــە دەڵێــت: کــوردەکان 
لــە رۆژهەڵاتــەوە، لــە رۆژئــاوای فارســەوە بــەرەو رۆژئــاوا بــۆ ناوەنــدی کوردســتان 
ــدا بەســەر ئاشــورییەکان و  ــە ئەنجامــی ســەرکەوتنی میدیەکان ــەوەش ل ــوون، ئ هات

دەســەڵاتە بچوکەکانــی تــری ناوچەکــەدا)19(. 

ــەوە کــرد کــە پێکهاتــن و دەرکەوتنــی  ــۆ ئ بەهەرحــاڵ ئێمــە پێشــتر ئاماژەمــان ب
هــەر ئیتنۆســێک لــە ئاســتی یەکەمــدا لــە رێــگای پێکهاتنــی نــاوی ئیتنۆســەکەوە 
دەناســرێت. دەرکەوتنــی نــاوی کاردۆ، یــان هــەرکام لــەو ناوانــەی تــر کــە لەســەرەوە 
ئاماژەمــان بــۆ کــردن و لــە رووی سروشــت و پیکهاتەیانــەوە وەکــو وشــە یــان 
زاراوە نزیکییــان لەگــەڵ نــاو یــان زاراوەی« کــورد«دا هەیــە، بەجۆرێــک ئامــاژە 
ــر بــووە لەســەر  ــەو ئیتنۆســە دەکــەن، کــە دواتــر ناوەکــەی جێگی بــۆ دەرکەوتنــی ئ
وشــەی« کورد«. بوونی ئەو ناوە جۆراوجۆرانە کە لە رووی نووســین و دەنگەوە 
نزیکــی هەیــە لــە نێوانیانــدا، وەکــو درێــژەو بەردەوامــی پرۆسێســی ئیتنۆگێنــزی 
کــوردی ســەیردەکرێت. کــە دەشــێت لــە مێژوویەکــی زووەوە دەســتی پێکردبێــت و 
ســەرئەنجام لــە ســەدەی دووەم و ســێیەمی زاینــی بــۆ دواوە، زیاتــر خاســێتەکانی 
ئیتنۆســی لــێ بەرهــەم هاتــووەو چ وەکــو نــاو و چ وەکــو زمانــی ئیتنۆســەکەش لــە 
نێــوان ســەدەی دوو بــۆ ســەدەی پێنجــی زاینــی خاســێتەکانی خەمڵیــون و دیــارە لــەو 
ئاستەشــدا ئــەم پرۆسێســە نەوەســتاوەو بــەردەوام بــووەو تــا بنیادنانــی دەوڵــەت و 

بنیادنانــی نەتــەوە بەچەمکــی مۆدێرنێتــە هــەر بــەردەوام دەبێــت. 

لەبــارەی دەرکەوتنــی نــاوی کــوردەوە، ئێمــە پێشــتر ئاماژەمــان بــۆ ئــەوە کــرد 
کــە لــە کارنامــەی ئەردەشــێری پاپەکانــدا چەنــد جارێــک نــاوی کــورد بــەو شــێوەیەی 
ئێســتای هاتــووە، ئــەوەش تاکــو ئێســتا وەکــو یەکەمیــن ناوهینانــی کــورد بــەو شــێوە 
ئاشــکرایە بــاس دەکرێــت. هــەر لــەم بارەیــەوە میژوونووســی دیــارو بــە ســەلیقەی 
کــورد دکتــۆر جەمــال رەشــید دەڵێــت: تــا ئەمــڕۆ کۆنتریــن ســەرچاوەکان لەبــارەی 
ناوهێنانــی کــورد بــەم شــێوەیەی ئێســتای، لــە ســەردەمی ساســانیەکاندا بــووە- 
ســەرەتای ســەدەی ســێیەمی زاینــی-، بــەڵام بەبــێ دیاریکردنــی نــاوی ناوچــەی 

جوگرافــی ئــەو وڵاتــەی کــە تیایــدا نیشــتەجێبوون)20(. بێگومــان بــە ئەنــدازەی 
ئــەوەی کــە نــاوی ئیتنــۆس و زمــان و کاتــی دەرکەوتنــی ئیتنــۆس گرنگــە، شــوێنیش 
کــە مەبەســت خاکــە گرنگــە، جونکــە ئەگــەر دەرکەوتنــی ئیتنــۆس وەکــو رووداوێکــی 
کۆمەڵایەتــی لــە کاتێکــی دیاریکــراودا ســەیر بکرێــت، ئــەوا دەبــی ئــەو رووداوە 
ــە  ــەر شــوێنەکە ل ــەت ئەگ ــدات، تەنان ــان ناســراودا رووب ــراو ی ــە شــوێنێکی دیاریک ل
رووی نــاو و بایــەخ و گرنگیــەوە نەگەیشــتبێتە ئاســتی ناســین، ئــەوا دەبــێ رووداوی 
دەرکەوتنــی ئیتنۆســێک بیــکات بــە شــوێنێکی ناســراو، چونکــە ســەرئەنجام ئــەو 
ئیتنۆســە لەســەر خاکێــک دەبێــت کــە ئەویــش نیشــتیمانی ئــەو ئیتنۆســەیەو بــە 

ــت.  ــاوی ئیتنۆســەکە وەردەگرێ ــەری زۆرەوە ن ئەگ

ئــەوەی لــە ســەرەوە باســکرا، ســەبارەت بــە نــاوی کــوردو زمانــی کــوردی، 
ئــەو بۆچوونــە گشــتیەیە کــە بــە ئاراســتەی جۆراوجــۆر هەوڵــدەدات کــە هەرچــۆن 
لــە رووی رەگوڕیشــەو شــوێنی نیشــتەجێبوونەوە کــورد ببەســتێتەوە بــەو پێکهاتــە 
دێرینانــەی کــە لــە زاکــرۆس و باکــوری میســۆپۆتامیاو رۆژهەڵاتــی ئەناتۆڵیــادا 
ژیــاون، هاوشــێوە جۆرێــک لــە پەیوەنــدی لــە نێــوان زمانــی ئــەو پێکهاتانــەو زمانــی 
کــوردی دوای دروســتبوونی ئیتنۆســی کوردیــدا دروســت بــکات. هــەروەک ئــەوەش 
تــا ئەندازەیــەک وەکــو خاڵێکــی جێگیــر یــان بۆچوونێکــی گشــتی دەبینرێــت، ئایــا تــا 
چەنــد لــە جێــگای خۆیدایــە کــە لایەنگیــری ئــەوە بکرێــت کــورد رەگوڕیشــەیەکی 
ئاریایــی هەبێــت یــان بــە پێچەوانــەوە پەیوەنــدی رەچەڵەکــی کــورد بــە رەگــەزی 
ئارییــەوە تەنیــا جۆرێــک لــە بەرهەمــی خەیــاڵ بێــت کــە ســەلماندنی ئاســان نەبێــت. 
بــەڵام لایەنگیــری بەهێــز دەبینرێــت بــۆ ئــەوەی کــە زمانــی کــوردی لــە خێزانــی 
زمانەکانــی باکــوری رۆژئــاوای ئیرانــە. دیــارە ئــەم بۆچوونــەش بەتەواوەتی جیاوازە 
لــەوەی کــە کەســێک پێیوابێــت زمانــی کــوردی بەشــێکە لــە زمانــی فارســی یــان 
دەچێتــەوە ســەر زمانــی فارســی. بەڵکــو قســەی دروســت ئەوەیــە کــە زمانــی کــوردی 

ــی ئیتنۆســی کــوردی، زمانێکــی ســەربەخۆیە. ــی وەکــو زمان ــە دوای دەرکەوتن ل

هەڵبــەت لــە پێــش جێگیربوونــی بۆچوونــی ئــەوەی کــە زمانــی کــوردی ســەربە 
ــوردی  ــی ک ــە زمان ــرا ک ــە دەک ــەو بۆچوون ــری ل ــە، لایەنگ ــە ئێرانیەکان ــی زمان خێزان
دەبەســتەوە بــە خاڵــدی یــان کاڵدیەکانــەوە یــان بــە کۆمەڵــەی زمانــی یافیتیــەوە. 
ــت  ــۆوە گرتبێ ــەی مارکۆپۆل ــەو بۆچوون ــت ســەرچاوەی ل ــەش پێدەچێ ــەم بۆچوون ئ

کــە لــە ســەدەی ســیانزەدا باســی ئــەوەی کــردووە »لــە چیاکانــی موســڵ کاردەکان 
ــاودا هــەن  ــەڵام مسوڵمانیشــیان لەن ــی، ب ــن نەســتوری و یاقوب ــە دیان ــن، ئەمان دەژی
و محەمــەد دەپەرســتن، خەڵکــی ئــازا و تــوڕەن، هــەر لەخــۆڕا بــازرگان رووت 
دەکەنــەوە)21(. لــە دوای ئەمــەو بەتایبەتــی لــە ناوەڕاســتی ]ســەدەی شــازدەیەمدا[ 
دیــارە ئــاژاوەو ناســەقامگیری دروســتبووە لــەم ناوچەیــەداو ئــەوەش بووەتــە هــۆی 
ئــەوەی کۆمیتــەی پڕوپاگەندەکــردن بــۆ پیرۆزیــی ئایینــی بکەوێتــە خــۆی و بــەرەو 
ناوچەکــە جووڵــە بــکات و بێتــە ناوچەکــە، ناوچــەی ســیرۆخاڵدی و کــوردەکان. لــە 
چوارچێــوەی ئــەم چالاکیانــەی ئــەم کۆمیتەیــەدا م. گارتســۆنی دۆمەنیکایــی لەبــارەی 
کــوردی  رێزمانــی  یەکــەم  پێدەچێــت  کــە  نووســی  بابەتێکــی  کوردیــەوە  زمانــی 
ــت: ناوەرۆکــی  ــە ســاڵی 1787دا دەرچــوو. ڤیلچێڤیســکی دەڵێ ــە ل ــەم رێزمان ــت. ئ بێ
ئــەم رێزمانــە دەریخســت کــە زمانــی کــوردی هیچــی هاوبەشــی لەگــەڵ زمانــی 
خاڵدیەکانــی ئینجیلــدا نیــەو لــە زمنای فارســیش یەکجار نزیکە)22(. بــەدوای ئەمەدا« 
فەرهەنگەکانــی بەراوردکــردن«ی پــالاس و بەرهەمەکــەی خۆرنلێــی میســۆنێری 
بــازل و لێکۆڵینەوەکانــی زمانزانــان ئــی. رێدیگێــر و ئــا. ف. پۆنــت وەکــو تەواوکــەری 
ــە  ــەوە نەهێشــتەوە ک ــان لەســەر ئ ــچ گومانێکی ــێ دەرچــوون،« هی کارەکــەی خۆڕنل

ــە)23(.  ــی ئێرانی کــوردی زمانێکــی ســەربە گروپ

پێیوابووبێــت  کــە  هەبووبێــت  جــۆرەش  لــەو  بۆچوونــی  پێدەچێــت  بێگومــان 
خاڵدیەکانــی ئینجیــل رەگوڕیشــەی ئێرانییــان هەبووبێــت. ئەمــەش بــە مەبەســتی 
تیۆریــی ب.  ناوەرۆکــی  کــە  بــووە،  ئێرانیــەکان  کــوردو خاڵدیــە  نزیککردنــەوەی 
ــەوان  ــن، ئ ــە ئێرانیەکان ــەوەی کاڵدی ــوردەکان ن ــت: ک ــە دەڵێ ــورد ک لێرخــە لەســەر ک
جەنــگاوەری توونــدو تیــژن، لــە هــەزارەی ســێیەمی پێــش زاینــەوە چیانشــین بــوون 
ــۆ  ــە ئاســانی ب ــردوون ب ــەوەش وای لێک ــە ئ ــووە، ک ــان هەب ــی جەنگاوەریی و گیانێک
دەشــتەکانی دیجلــەو فــورات دابــەزن بــۆ ملکەچکردنــی خێڵــە ســامیە لاوازەکان 
لــە وڵاتــی بابــل)24(. بــە ئێرانــی دانانــی ئــەو پێکهاتانــەی کــە دەشــێت هەریەکەیــان 
بــە ئاســتێک بەشــدارییان لــە پێکهێنانــی ئیتنۆســی کوردیــدا هەبووبێــت، لــە لایەکــی 
ــی کــوردی ســەربە  ــە زمان ــە پێیوای ــەی ک ــەو بۆچوون ــۆ ئ ــە پاڵپشــت ب ــرەوە دەبێت ت
خێزانــی زمانەکانــی باکــوری رۆژئــاوای ئێرانــە. هەرچەنــدە هــاوکات باســی ئــەوەش 
بــە پێکهاتــەو دانیشــتوانی کۆنــی  دەکرێــت کــە کوردەکانــی ئێســتا پەیوەندییــان 

ئاســیای بچوکــەوە هەبێــت. دیــارە لێــرەوە گەڕانەوەیــەک بــۆ بەســتنەوەی کــورد بــە 
کاردۆخیەکانــەوە دەبینرێــت. بەتایبەتــی ئــەو نزیکیــەی لــە نێــوان وشــەکان« کــورد« 
و »کاردۆخ«دا هەیــەو زۆر جــار لــە رووی زمانەوانیــەوە هەوڵــی بەســتنەوەی 
کــوردی ئێســتا بــە نــاوی ئــەو پێکهاتەنــەوە هەبــووە کــە لێکچــوون لــە نێوان وشــەی« 
کــورد« و ئــەو ناوانــەی پێشــتردا هەبــووە. ئەمــەش زیاتــر بــە مەبەســتی جەختکردنــە 
لەســەر نیشــاندان یــان دەرخســتنی ئــەو کاتــەی کــە نــاوی »کــورد«ی وەکــو نــاوی 
ئیتنــۆس، واتــە ئیتنۆســی کــوردی تێــدا دەرکەوتــووە، هەرچەنــدە گریمانــەی ئــەوەش 
هەیــە کــە نــاوی کاردۆخ و نــاو و زاراوەکانــی تــر کــە نزیــک بــوون لــە نــاوی کــوردو 
تەنانــەت نــاوی »کورد«یــش لەســەرەتاوە، وەکــو نــاوی خێــڵ بەکارهێنرابــن. بــەڵام 
ئەمــەش هیــچ رێگرییــەک لــەوە نــاکات کــە نــاوی کــورد لــە پرۆسێســی بەردەوامــی 
ئیتنۆگێنــزی کوردیــدا بووبێتــە نــاوی ئیتنۆســە تــازە پێکهاتووەکــەو ئــەو زمانەشــی 
کــە بووەتــە زمانــی ئیتنۆســەکە بووەتــە زمانــی کــوردی، واتــە ئــەو زمانــەی ئیتنۆســی 
کــورد وەکــو ئامــرازی پەیوەندیکــردن و ئاخاوتــن بــەکاری دەهێنێــت. بەهەرحــاڵ 
بۆچوونــی ئــەوەی کــە کــوردەکان خەڵکــی ئاســیای بچــوک بــن و زمانەکەیــان ئێرانــی 
ــوردەکان  ــە ک ــە ک ــار پێیوای ــت. م ــار-ەوە پشــتگیری دەکرێ ــەن ن. ی. م ــە لای ــت ل بێ
گەلێکــی رەســەنن کــە رەگوڕیشــەی ئێرانیــان نیــە، بەڵکــو هاوڕەچەڵەکــی خاڵــدی 
و  نیشــتەجێبوون  بچــوک  ئاســیای  چیاکانــی  لــە  و  ئەرمەنەکانــن  و  و جۆرجــی 
زمانەکەیــان ســەربە کۆمەڵــەی زمانــە یافیتیەکانــە، واتــە نزیکــە لــە زمانــی جۆرجــی 
و خاڵدیەکانــەوە. بــەڵام لــە قۆناغێکــی مێژوویــدا کــە دیارنیــە بــە تــەواوی کەیــە، 
دەســتبەرداری زمانــی رەســەنی خۆیــان بــوون و زمانێکــی نوێیــان بــۆ خۆیــان 
داڕشــتووە، یــان بەکارهێنــاوە کــە ســەربە خێزانــی زمانــە ئێرانیەکانــە. لێــرەدا زیاتــر 
پێداگــری لەســەر ئەوەیــە کــە رەچەڵەکــی کــورد ئــاری بێــت، یــان یافیتــی بێــت یــان 
فــرە ســەرچاوەو فــرە رەچەڵــەک بێــت، زمانەکــەی ســەربە خێزانــی زمانەکانــی 

ــە. ــاوای ئێران باکــوری رۆژئ

ــەوەی  ــۆ نزیککردن ــەران، ب ــەی لێکۆڵ هــەروەک ڤ. ف. مینۆڕســکی، وەکــو زۆرب
کــوردان لــە کاردۆخیەکانــەوە، بەڵگــەی تــەواوی بەدەســتەوە نیــەو هەمــوو ئــەو 
بۆچوونــە زمانەوانــی و مێژوویــی و کەلتووریــە ســەلمێنراوانەی ئــەم جــۆرە نزیــک 
کاردۆخیــەکان  لەجیاتــی  دەکاتــەوە.  دووپــات  دەخــەن  وەزەحمــەت  کردنەوەیــە 

ناوچــەی  کۆنەکانــی  میلەتــە  لەنــاو  کــوردان،  گــەورەی  باپیــرە  بــۆ  مینۆڕســکی، 
چیایــی میســۆپۆتامیای ســەرو و دەوروبەریــدا، پاکتییــەکان نزیکتریــن هاوســێی 
ــۆ  ــی دروســتبوو ب ــو میلەتێک ــوردەکان وەک ــاری دەکات)25(.« ک کاردۆخــەکان- دی
جێگــەی ئێســتایان هاتــوون و زمانــی خۆیــان هەبــووەو لــە زمانــی خێــڵ و میلەتانــی 
تــری ئێرانــی جیــاواز بــووە. هەروەهــا لەبەرئــەوەی ناتوانیــن ئــەو ســیما تایبەتیانــەی 
ــە  ــۆ زمان ــەوە ب ــی جیادەکەن ــری ئێران ــی ت ــە فارســی و زمانان ــی کــوردی ل کــە زمان
باپیــرە گــەورەی ئێرانیەکانیــان بگەڕێنینــەوە، کەواتــە زمانــی کــوردی نابــێ نــەوەی 
یەکێــک لــە دیالێکتەکانــی ئــەو زمانــە گــەورەو هاوبەشــە بێــت. بۆیــە مینۆڕســکی 
ــێ  ــی کــوردی ل ــی کــوردو زمان ــە میلەت ــت ک ــە دوای شــوێنێکدا بگەڕێ ــێ ب ناچاردەب
دروســت بووبێــت و ئــەم شــوێنەش کەوتبێتــە نێــوان ئاســیای ناوەڕاســت کــە گوایــە 
نیشــتیمانی جارانــی خێڵــە ئێرانیەکانــەو جێگــەی ئێســتای کــوردان. ئــەم جۆرە شــوێنە 
بەبــڕوای ئــەو، دەبــێ میدیــای بچــوک یــان ئاترۆپاتیــن بێــت، واتــە کوردســتانی 
بێگومــان  ئورمــێ)26(.  دەریاچــەی  خــوارووی  دەکەوێتــە  کــە  ئێســتا  موکریانــی 
هاوشــان و هاوکاتــی میدیــەکان، مانییەکان-یــش لــەم ناوچەیــەدا ژیــاون کــە نزیکــی 
لــە نێــوان زمانــی کــوردی دواتــرو زمانەکــەی ئەوانــدا هەیــەو وەکــو لەســەرەوەش 
ئاماژەمــان بــۆ کــرد، هەنــدێ لــە توێــژەران پێیانوایــە کــە مانییــەکان دڵــی ئابــوری و 
شارســتانیتی میدیەکانیــان پێکهێنــاوە. ئەمــەش دەبیتــە پاڵپشــت بــۆ ئــەو بۆچوونــەی 
کــە پێیوایــە دەرکەوتنــی ئیتنۆســی کــوردی لــە ســنووری میدیــای ئەترۆپاتیــن واتــە 

ــووە.  ــی ئێســتادا ب موکریان

ــوردی و  ــی ئیتنۆســی ک ــە شــوێنی دەرکەوتن ــە ک ــدا مینۆڕســکی پێیوای ــە کاتێک ل
زمانەکــەی میدیــای بچوکــە، درایڤــەر دەڵێــت: ئــەو خاکــەی وا لەســەردەمی مێژوویــدا 
ــەکان  ــە یۆنانی ــت ک ــە بێ ــەو ناوچەی ــەر ئ ــووە، وێدەچــێ ه ــورد ب ــەزی ک ــدی رەگ زێ
بــە کەردۆخیــە و هــەردوو لایەنــی یۆنانــی و رۆمــی بــە کوردوینــی یــا کوردیەئــە-
یــان ناوبــردووە، نووســەرە ســووریانیەکانیش نــاوی قەردوو-یــان پێبەخشــیوەو 
ــووە)27(.  ــە ســووریانیەکانەوە وەرگرت ــان ل ــی عەرەبیــش قەردا-ی نووســەرانی کۆن
لایــەن  لــە  یەکەمجــار  بــۆ  کــە  کاردۆخیــەکان  ناوهێنانــی  مێــژووی  بێگومــان 
گەزنەفۆنــەوە بــووە، لەکاتــی تێپەڕینــی دە هــەزار بەکرێگیــراوی یۆنانیــدا بــە خاکــی 
کاردۆخیەکانــدا، ســاڵی 401- 400ی پێــش زایــن. ئەمــەش ئــەوە دەردەخــات کــە 

هەرچەنــدە کاردۆخیــەکان وەکــو گەزنەفــۆن نــاوی بــردوون و نازانرێــت لــە ناوخــۆدا 
ناویــان چــی بــووە، یــان خۆیانیــان بەچــی ناوبــردووە، دیســان نازانرێــت مێــژووی 
بوونیــان لــەم ناوچەیــەدا لەکەیــەوە دەســتی پێکــردووەو تەنانــەت رەگوڕیشــەو 
رەچەڵەکیشــیان روون نیــە، هەرچەنــدە مێژوونووســی کــورد محەمــەد ئەمیــن زەکــی 
ســەبارەت بــە کاردۆخیــەکان دەڵێــت: دەرهــەق بــەم عەشــائیری کاردۆخیــە کــە لــە 
رەجعەتــی دەهــەزارەدا ئەکســەنۆفۆن تووشــیان بــووە، دوو نەزریــە هەیــە، یەکێکیــان 
ئەڵــێ ئــەم ئیســمە ناوێکــی گــۆڕاوی گۆتــی قەدیمــی تەبەقــەی ئەوەلــەو شــکڵ و 
ــی و کورتــی زەمانــی  تەلەفوزەکــەی بــە مــروری زەمــان گــۆڕاوەو بــووە بــە کۆت
)ئۆکۆنتــی- نیــراری(ی قەڕاڵــی ئاســوری. بەگوێــرەی تەدقیقــات و ئیســتینتاجاتی 
ــی  ــی-ەو چ کاردای زەمان ــزی کورت ــەم لەف ــە چ ئ موستەشــریق میســتەر دراوەر ك
هەموویــان  تــر،  موتەشــابیهەی  ئەلفــازی  چ  و  لاغــاش  قەراڵــی  )ئاراد-ئانــار(ی 
دەلالــەت لــە قەومــی کــورد ئەکــەن. ئەگــەر ئــەم نەزریەیــە ســەحیح بــێ، ئەبــێ 
کاردۆخــی بەقایــای قەومــی مەشــهوری گۆتــی بــێ)28(. دیــارە کــە پێــش دەرکەوتنــی 
نــاوی کاردۆخیــەکان، چەندیــن پێکهاتــەی تــر لــەم جوگرافیایــەدا ژیــاون کــە دواتــر 
بووەتــە شــوێنی ئیتنۆســی کــوردی. ئەمــەش مانــای ئەوەیــە هەریەکــە بــە جۆرێــک 
ــە.  ــدا هەی ــی ئیتنۆســی کوردی ــە پێکهێنان ــەک ئەگــەری بەشــداریکردنیان ل و بەڕێژەی
ــووە، وەکــو  ــان هەب ــژ بوونی ــە ماوەیەکــی درێ ــەکان ب ــە پێــش کاردۆخی ــەش ک لەوان
لۆلــۆو گۆتــی یــان کورتــی و کاســای و ســوباری و خاڵــدی و میتانــی و هــۆری و 
نایــری و میتانــی و... هەرچەنــدە ئــەم مێژوونووســەی ئێمــە لێــرەدا زیاتــر رووناکــی 
دەخاتــە ســەر ئــەو بۆچوونــەی کــە نــاوی پێکهاتــەی کاردۆخــی هەرچــۆن گۆبکرێــت 

هــەر کــورد دەنوێنێــت. 

ئێســتا ئاشــکرایە لە رووی مێژوویەوە ســەردەمی میدیا ئەترۆپاتین و ســەدەمی 
کاردۆخیــەکان هــاو مێــژوون، چونکــە میدیــای ئەترۆپاتیــن لــە ســاڵی 323دا وەکــو 
دەســەڵاتێکی ســەربەخۆ لە باکوری ئێرانی ئێســتا دامەزراوەو ســەرباری هەڵچوون 
و داچوونــی دەســەڵاتەکەی تــا ســەردەمی ساســانیەکان بــەردەوام بــووەو لــە ســاڵی 
226ی زاینیــدا ساســانیەکانی دەســەڵاتەکەیان روخانــدووەو داگیریــان کــردووە. 
کــە ئاشــکرایە پرۆسێســی ئیتنۆگێنــزی کــوردی زۆر زووتــر دەســتی پێکــردووەوە. 
هــەروەک لەکاتــی روخاندنــی میدیــای ئەترۆپاتینــدا ســەرەتای دەرکەوتنــی ئیتنۆســی 

ــە  کــوردی ئاشــکرابووە، چونکــە دەوڵەتــی ساســانی کــە لــە ســاڵی 224ی زاینیــدا ل
لایــەن ئەردەشــێری پاپەکانــەوە دامــەزرا، لەکارنامــەی ئەردەشــێردا دووجــار نــاوی 
کــورد هاتــووە. ئەمــەش بەڵگــەی ئەوەیــە کــە ئیتنۆســی کــوردی بــە ناوێکــی جێگیــرو 
ئاشــکراوە لــەو کاتــەدا دەرکەوتــووە، بۆیــە لــەو قۆناغــەدا بەئاشــکراو لــە کارنامــەی 
ــەو  ــوان ئ ــە نێ ــە ناکۆکــی ل ــووە. کەوات ــاوی هات ــەدا ن ــەو ئیمپرتۆرێت ــەری ئ دامەزرێن
بۆچوونانــەدا نیــە کــە پێیــان وایە ئیتنۆســی کوردی لە ســەردەمی میدیای ئەترۆپاتین 
یــان ســەردەمی کاردۆخیەکانــدا درووســتبووبێت و دەرکەوتبێــت و رەگــەزو توخمی 
ــگای  ــرەدا جێ ــک لێ ــەڵام خاڵێ ــت. ب ــدا کردبێ ــە پێکهێنانی ــش بەشــداری ل جۆراوجۆری
لەســەر راوەســتانە ئەویــش ئەوەیــە ئایــا لــە رووی جوگرافیــەوە جیــاوازی لــە نێــوان 

ناوچــەی جوگرافــی میدیــای ئەترۆپاتیــن و جوگرافیــای کاردۆخیەکانــدا هەیــە؟ 

ئاشــکرایە میدیــای ئەترۆپاتیــن بریتــی بــووە لــە بەشــی باکــوری قەڵەمــڕەوی 
میدیــا، کــە لــە ســەروەختی هەخامەنشــیەکاندا ســتراپی میدیــا بــووەو لــە کاتــی 
هێرشــی ئەســکەندەری مەکدۆنیــدا، ئاترۆپاتیــن کــە ســەرۆکی ئــەم ســتراپە بــووە، لــە 
ــدا، ئــەو ناوچانــەی  ــە ســاڵی 323ی پێــش زاین ــە بابــل ل دوای مردنــی ئەســکەندەر ل
مەســەدۆنیدا  فەرماندەکانــی  نێــوان  لــە  کەوتبــوون  ئەســکەندەر  بەرداگیــرکاری 
ــای گــەورەو  ــۆ میدی ــای ســەردەمی پێشــوو دابەشــکرا ب دابەشــکران. ســتراپی میدی
میدیــای ئەترۆپاتیــن. ئاترۆپــات کــە میرهەرێمــی هەمــوو ســتراپی میدیــا بــوو، کــرا 
بــە فەرمانــڕەوای بەشــی باکــووری میدیــا، واتــە میدیــای بچــوک کــە لــە نــاوی 
فەرمانڕەواکەیــەوە ناوەکــەی بــوو بــە میدیــای ئەترۆپاتیــن و وەکــو دەســەڵاتێکی 
نیمچــە ســەربەخۆ ماوەتــەوە تــا کاتــی داگیرکردنــی لــە لایــەن ســوپای ئەدەشــێری 
پاپەکانــەوە، واتــە دامەزرینــەری دەولەتــی ساســانی. لــەو نەخشــە جوگرافیایــەدا 
کــە لــە لایــەن س. ئــی. کــرۆڵ-ەوە ئامادەکــراوە، هاتــووە: میدیــای ئەترۆپاتیــن 
بەشــی باکــووری میدیــای گــەورە بــوو، لــە باکووریــەوە ئەرمینیــا، لــە رۆژهەڵاتــەوە 
بەچیاکانــدا دەکشــا بــە درێژایــی رۆژئــاوای قەفقــاس تــا دەریاچــەی ورمیــە، چیاکانــی 
ــە  ــەم دەســەڵاتە ل ــەروەک ئ ــوو)29(. ه کوردســتانی ئێســتا ســنووری باشــووری ب
ــران و کوردســتانی  ــی ئێ ــووەو ئازەربایجان ــدا پێکهات ســەدەی چوارەمــی پێــش زاین
ئێــران  ئێســتای  کوردســتای  لــە  مەبەســت  ئاشــکرایە  گرتۆتــەوە)30(.  ئێرانــی 
رۆژهەڵاتــی کوردســتانەو میدیــای ئەترۆپاتیــن ناوچــەی موکریانــی کوردســتانی 

ئێســتای گرتۆتــەوە، کــە راســتەخۆ هاوســێی جوگرافیــای کاردۆخیەکانــە. لــە کاتێکــدا 
کــە بۆچوونــەکان لەســەر ئــەوە نزیکــن کــە پێکهاتەکانــی ئــەم ناوچەیــە بــە ئەترۆپاتین 
و میدیــای گــەورەو باکــوری میســۆپۆتامیا و ئەناتۆڵیــای رۆژهــەڵات بەشــدارییان لــە 

ــردووە.  ــدا ک ــی ئیتنۆســی کوردی پێکهینان

ئــەم نزیکــی و هاوســنوورییەی کاردۆخیــەکان وەکــو درێژکــراوەی لۆلــۆو گۆتــی 
ــووە  ــە بەشــێک ب ــن ک ــای ئەترۆپاتی ــەڵ میدی ــر لەگ ــی ت ــی و هــۆری و ئەوان و میتان
لــە قەڵەمــڕەوی دەوڵەتــی میدیــاو بوونــی مانییەکانیــش وەکــو دڵــی شارســتانی 
ئیتنۆســی  دەرکەوتنــی  بگوترێــت  ئــەوەی  بــۆ  یارمەتیــدەرن  میدیــا  ئابــووری  و 
کــوردی لــەم رووبــەرە جوگرفیــەدا بــووە کــە لــە موکریانــەوە- بەشــێک لــە میدیــای 
ئەترۆپاتیــن- درێژدەبێتــەوە بــۆ باکــوری میســۆپۆتامیا و باشــوری رۆژهەڵاتــی 
دەریاچــەی وان و شــاری ئامەدیــش لەخــۆ دەگرێــت کــە بەپێــی قســەی گەزنەفــۆن 
کــرد،  بــۆ  ئاماژەمــان  پێشــتریش  بــووە. وەکــو  جێــی دەســەڵاتی کاردۆخیــەکان 
پرۆسێســی پێکهاتنــی ئیتنۆســی کــوردی پرۆسێســێکی درێژخایــەن و بــەردەوام 
ــەم مێــژووەوە دەســتی پێکــردووەو توخــم و رەگەزەکانــی  ــە پێــش ئ بــووەو زۆر ل
بەشــداربووی پرۆسێســێکی لەوجــۆرە لــە دوای هێرشــی ئەســکەندەری مەکدۆنــی لە 
ســەرزەمینی میدیــای ئەترۆپاتیــن و ســنووری دەســەڵاتی کاردۆخیەکانــدا بەرەبــەرە 
بــەرەو پێکهاتــن چــوون، تــا بەشــیوەیەکی ئاشــکرا لــە ســەدەی دوو بــۆ پێنجــی زاینــی 
کارلێکــە ناوخۆییەکانــی ئــەو پرۆسێســە بەهیزتربــوون و لــە ئەنجامــی ئەوەشــدا 
روخســارو رواڵەتــی ئــەو ئیتنۆســە بەکاڵــی پێکهاتــوون و دەرکەوتــوون، کــە یەکــەم 
نیشــاندەری دەرکەوتنیشــی نــاوی »کــورد«ە بــەو شــێوەیەی کــە ئێســتا هەیــەو لــە 

ــە لایــەن ئەوانــی تریشــەوە بەکاردێــت.  ئاســتی ناوخــۆداو ل

ئیتنۆسی کوردی لە دوای دەرکەوتنیئیتنۆسی کوردی لە دوای دەرکەوتنی

ســەرەتا: ئێمــە باســی ئەوەمــان کــرد کــە ئیتنۆســی کــوردی لــە ســەدەی دووەم 
بــۆ شەشــەمی زاینــی و لەســەردەمی دەســەڵاتی ساســانیدا مــاک و خەســڵەتەکانی 
پێکهاتــووەو لــە شــێوەیەکی کاڵ و بەســادەیی دەرکەوتــووە. لێــرەدا جارێکــی تــر 
وتــە دیارەکــەی ڤیلچێڤیســکی لــەم بارەیــەوە دەهێنینــەوە کــە دەڵێــت: لــە ناوەڕاســتی 
کوردســتانی ئێســتاکەدا، لەســەر بنچینــەی کۆمەڵــێ خێڵــی شــوانکاری هەمەجــۆر 
کــە زۆربەکــەی توخمــی ئێرانــی بــوو، وردە وردە پرۆســەی دروســتبوونی میلەتــی 
کــورد دەســت پێــدەکات. ئــەم پرۆســەیەش لــە دەوروبــەری مــاوەی نێوان ســەدەکانی 
ساســانیدا،  پارڤیــاو  دەســەڵاتدارێتی  رۆژگاری  لــە  زاینــی،  و شەشــەمی  دووەم 

روودەدات)1(.

ئیســتا گومــان لەســەر ئــەوە نیــە کــە لەســەردەمی دەســەڵاتی ساســانیدا ئیتنۆســی 
کــورد دەرکەوتــووە، بــە تایبەتــی کــە هەندێــک لــە خاســێت یــان پایــە ســەرەکیەکانی 
پێکهاتــوون، لەوانــەش نــاوی ئیتنۆســەکە کــە وەکــو باســمان کــرد، پایەیەکــی ســەرکی 
ناســاندنێتی، هەروەهــا کات و شــوێنی دەرکەوتنــی ئیتنۆســەکەش تــا ئەندازەیەکــی 
نزیــک لــە تــەواو ئاشــکران. هــەروەک بەپێــی ئــەو ســەرچاوانەی کــە ئاماژەمــان 
بــە زۆرێکیــان کــرد، زمانــی کــوردی ئەگــەر بەتەواویــش وەکــو زمانــی ئیتنۆســێکی 
پیگەیشــتووش دەرنەکەوتبێــت، ئــەوا وەکــو زمانــی ئــەو خێڵانــەی کــە بــە کــورد 
دانــراون و مــاک و گەوهــەری پێکهێنــەری ئیتنۆســەکە بــوون، زمانــی کــوردی، 
زمانــی پەیوەندیکردنیــان بــووە.« ئــەوەی لــە کۆنــەوە تــا ئەمــڕۆ لــە ســەرچاوەکانەوە 
ــە چەرخــی ساســانیەکاندا  ــی کــورددا بەشــێوەی ئێســتای ل ــە ناوهێنان گەیشــتووە ل

ئەردەوانــی  نامەیەکــی  لــە  زاینی-...هــەروەک  ســێی  ســەدەی  ســەرەتای  بــوو- 
پێنجــەم، دوا پادشــای ئەشــکانیەکان-فارس-دا کــە بــۆ ئەردەشــێری کــوڕی پاپەکــی 
دامەزرێنــەری دەوڵەتــی ساســانی نووســیووە، دەردەکەوێــت، کــە مەبەســتی هەمــوو 
خێڵــە کۆچەرییــەکان بــوو بــێ رەچاوکردنــی پەیوەســتبوونی نەتەوەییــان)2(. لێــرەدا 
هەرچەنــدە دڵنیاکردنــەوە لەســەر دەرکەوتنــی ئیتنۆســی کــوردی لــە ســەرەتای 
ســەدەی ســێیەمی زانیــدا دەکرێــت، ئەویــش لــە ناوهیێانــی کــورد لــە کارنامــەداو 
پارســە  پاشــای  دوا  پێنجــەم  ئەردەوانــی  گوایــە  کــە  نامەیــەی  لــەو  هەروەهــا 
ــدا  ــاردووەو تیای ــی ساســانی ن ــەری دەوڵەت ــۆ ئەردەشــێری دامەزێن ئەشــکانیەکان ب
پێداگــری ئــەوە دەکات، کــە ئــەو لــە ماڵــی کوردادنــدا پــەروەردە بــووەو ئــەوەش 
وەکــو جۆرێــک لــە ســوکایەتی بــە ئەردەشــێر نیشــان دەدات. ئەمــەش لــە لایــەن 
مێژوونووســی عــەرەب تەبەریــەوە گێڕراوەتــەوە کــە دەڵێــت: تــۆ رێــگات بڕیــووەو 
مردنــی خۆتتهێنــاوە، ئــەی ئــەو کــوردەی لــە دەواری کوردانــدا پەروەردەبــووی، کــێ 
مۆڵەتــی لەســەرنانی تاجەکــەت و ئــەو وڵاتانــەی پێدایــت کــە خســتووتنە ژێردەســتت 
و بەســەر پاشــاکان و گەلەکانیانــدا زاڵ بوویــت و کــێ فەرمانــی پێکردیــت ئــەو 
ــت  ــەردەوان دەزانێ ــرەدا ئ ــت کــرد)3(. لێ ــان چێ ــە بیاب ــە ل ــت ک شــارە دروســت بکەی
کــە ئەردەشــێر کێیــەو لــە کــوێ پــەروەردە بــووە. ئاشــکرایە ئەردەوانــی پێنجــەم دوا 
پاشــای فارســە ئەشــکانیەکان بــووە، کــە تــا ســاڵی 224ی زاینــی لەســەر کوردســی 
فەرمانڕەوایەتــی بــووە. واتــە لــە چارەکــی یەکەمــی ســەدەی ســێیەمی زاینیــدا ئــەم 
نامەیــە نووســراوەو بەڵگەیەکــی روونــە لەســەر دەرکەوتنــی نــەک تەنیــا نــاوی 
کــورد وەکــو نــاوی ئیتنــۆس، بەڵکــو زانیاریــش لەســەر شــێوەی ژیــان و پێکهاتــەی 
کۆمەڵایەتــی کــوردی لــەو مێژووەدا پێشــکەش دەکات. لەو نامەیەدا دەواری کوردان 
بــە کــۆ باســکراوە، ئەمــەش بەڵگــەی ئەوەیــە کــە کــورد وەکــو پێکهاتەیــەک هەبــووەو 
لــە چوارچێــوەی نووسینەکەشــدا نــاوی بنەماڵــە یــان تیــرەو خێــڵ نەهاتــووە، ئەمــەش 
ــووە. هەروەهــا باســی  ــر ب ــە گەورەت ــە بنەماڵ ــە ل ــەو پێکهاتەی ــە کــە ئ بەڵگــەی ئەوەی
ئــەوەش دەکات کــە ئەردەشــێر لەنــاو ئەوانــدا، واتــە لــە نــاو کوردەکانــدا پــەروەردە 
بــووە، ئەمــەش بەڵگــەی ئەویــە کــە کــوردان لــەو ســەردەمەدا بــوون و ژیــان و 
کەلتوریــان هەبــووەو ناڕاســتەوخۆ ئــەردەوان بــە ئەردەشــێر دەڵێــت تــۆ لــە نــاو 
ــەم قســەیەش  ــە دەشــێ مەبەســتی ل ــت، ک ــەروەردە نەبووی رەســەنایەتی فارســدا پ
ئەوەبێــت کــە ئەردەشــێر لەبەرئــەوەی گومــان لــە شــێوەی پەروەردەکردنــی دەکرێــت 

گەورەبــووە،  پەروەردەکــراوەو  فارســیدا  نــا  پەروەردەیەکــی  کەلتــورو  لەنــاو  و 
ئەشــکانیەکانەوە  لــە  فارســی  دەســەڵاتی  تاجــی  هەبێــت  ئــەوەی  مافــی  ناشــێت 
بگوازرێتــەوە بــۆ ئــەو. هــەروەک لــە ناوەرۆکــی ئــەو نامەیــەدا ئــەوەش دەردەکەوێــت 
کــە ئــەردەوان بــە ســووک ســەیری کــوردی کــردووەو پەروەردەبوونــی ئەردەشــێر 
لەنــاو شــوانانی کــورددا وەکــو جۆرێــک لــە ســوکایەتی بەکاردەهێنێــت. بەهەرحــاڵ 
مەبەســتی ئەردەوانــی پێنجــەم هــەرکام لــەم بۆچوونانــە بێــت، ئــەوەی بــە گوێــرەی 
باســەکەی ئێمــە گرنگــە دەرکەوتنــی نــاوی کــوردە لــە نامەکەیــدا وەکــو پێکهاتەیەکــی 
جیــاواز لــە فــارس و هــەر پێکهاتەیەکــی تــر کــە ئەوکاتــە لــە ناوچەکــەدا هەبووبێــت. 
ئەمــەش واتــە ناوهێنانــی ئاشــکرای کــورد لــە لایــەن ئەردەوانــی پاشــای ئەشــکانی و 
تۆمارکردنــی ئــەم زانیارییــە لــە لایەن مێژوونووســێکی بەناوبانگــی وەکو تەبەریەوە، 
ــەو قۆناغــەداو  ــی ئیتنۆســی کــوردی ل ــۆ دەرکەوتن ــە بەڵگەیەکــی ســەلمێنراو ب دەبێت
ئــەم زانیاریــەش لەگــەڵ بۆچوونەکــەی ڤیلچێڤیســکیدا ســەبارەت بــە دەرکەوتنــی 

ــەوە.  ــەواوی یەکدەگرێت ئیتنۆســی کــوردی بەت

ئاشــکرایە لەســەردەمی ساســانیەکاندا )226- 651(، بەشــی هــەرە زۆری ئــەو 
جوگرافیایــەی کــە ئێســتا نیشــتیمانی کــوردە، لــە ژێردەســتی ئــەم دەوڵەتــە فارســیەدا 
راســتە  بــووە.  بێزەنتیــدا  رۆمــی  ژێردەســەڵاتی  لــە  کەمیشــی  بەشــێکی  بــووە، 
لــەم قۆناغــەدا نــاوی ئیتنۆســی کــوردی وەکــو ئاماژەمــان بــۆ کــرد لــە ئاســتێکدا 
دەرکەوتــووە، بــەڵام کــورد لەســەرچاوە مێژوویەکانــی پەیوەســت بــەم قۆناغــە کــە 
زیاتــر لــە چــوار ســەدە دەکات ئامادەبوونێکــی ئەوتــۆی نیــەو ئەگــەر لێرەولەوێــش 
ــراوەو بەوجــۆرە  ــاوی هێن ــڵ و عەشــیرەت ن ــاوی خێ ــر وەکــو ن ــت زیات ــاوی هاتبێ ن
بــاس نەکــراوە کــە پێکهاتەیەکــی خــاوەن ســیماو مــۆرک و خەســڵەتی دیاربووبێــت. 
بــە تایبەتــی کــە دەســەڵاتی ساســانیەکان وەکــو دەســەڵاتی دەوڵەتێکــی گشــتگر کــە 
نوێنەرایەتــی هەمــووان بــکات، بەشــێوەیەک خــۆی ســەپاندووە کــە لــە لایــەک بــواری 
بــۆ دەرکەوتنــی ئەوانــی تــر نەهێشــتووەتەوە، لــە لایەکــی تریــش هەمــوو دەســەڵاتە 
ــە  ــردووەو ئەوەشــی ک ــەت ک ــدی دەســەڵاتی دەوڵ ــی وابەســتەی ناوەن ناوچەییەکان
هــەر زوو ملکــەچ نەبووبێــت لــە رێــگای هێــزەوە ملکــەچ کــراوە، کــە دیارتریــن 
نموونــەش لەوانــەی هــەر زوو بەهێــز ملکــەچ کــراون، دەســەڵاتی میدیــای بجــووک 

ــە.  ــای ئەترۆپاتین ــان میدی ی

راســتە دەوڵەتــی ساســانی دەوڵەتــی فــارس بــووە بــەڵام وەکــو دەوڵەتێکــی 
ئیمپراتــۆری هەژموونــی توونــدی بەســەر هەمــوو قەڵەمــڕەوی خۆیــدا هەبــووەو 
یاســاو رێســای خۆیی لە هەموو شــوێنێکی قەڵەمڕەوەکەیدا ســەپاندووە. هەرچەندە 
هەنــدێ لــە ناسیونالیســتانی کــورد پییانوایــە کــە دەوڵەتــی ساســانی دەوڵەتێکــی 
کــوردی بــووە، یــان بەلایەنــی کەمــەوە بنەماڵــەی فەرمانــڕەوای ساســان کــورد 
بــوون، بــەڵام وەکــو پێشــتریش گوتوومانــە ئــەم جــۆرە بۆچوونــە نــە بــە ســەرچاوە 
دەســەلمێندرێت و نــە لــە رووی پەیوەســتبوون بــە کــوردەوە ســادەترین خاســێتی 
ــە  ــی هــەر دەســەڵات و دەوڵەتێــک ل ــووەو لەراستیشــدا کوردبوون ــی هەب کوردبوون
روانگــەی پەیوەســتبوونی بــە کــورد و کارکردنیــەوە وەکــو کــورد هەڵدەســەنگێنرێت 
و بڕیــار دەدرێــت. واتــە هــەر دەســەڵاتێک کاری بــۆ کــورد نەکردبێــت کوردیــش 
بێــت هیــچ بەهایەکــی نەتەوەیــی و مێژوویــی و شارســتانیتی بــۆ کــورد نیــە. تەنانــەت 
کەلتــوری  کــورد خزمەتــی  رەگــەز  بــە  زانایەکــی  تاکەکەســیش  ئاســتی  لەســەر 
ــە  ــی بەگشــتی کــردووە، ل ــان مرۆڤایەت ــان تورکــی، ی ــی ئیســامی ی فارســی، عەرەب
رووی نەتەوەییــەوە بــۆ کــورد هیــچ بەهایەکــی نیــە. بــە واتایەکــی تــر شوناســی 
لــە  بەشــداریکردنی  و  پێشکەشــکردن  و  ئامادەبــوون  روانگــەی  لــە  کوردبــوون 
بنیادنانــی سارســتانێتی مرۆڤایەتیــدا بەنــاوی کــوردەوە بڕیاردەدرێــت، نــەک بەهــۆی 

ــوردەوە. ــدی ک ــە نەژان پەیوەســتبوون ب

ــە  بەهەرحــاڵ ســەرباری هەوڵدانــی کوردناســان بــۆ دروســتکردنی پەیوەنــدی ل
نێــوان وشــەکانی گۆتــی و کردۆئیــن و کوردۆیــەن و کورتــی و کیرتــی و کــوردۆخ و 
قــەردو و فــەردو... بــەڵام تــا دەرکەوتنــی نــاوی کــورد وەکــو نــاوی ئیتنۆســێک و بــە 
وشــەیەکی ئاشــکرا لەســەردەمی ساســانیەکانداو وەکــو لەســەرەوەش ئاماژەمــان بــۆ 
کــرد لــەو نامەیــەی ئەردەوانــی پێنجەمــی دوا پاشــای ئەشــکانیەکان و دواتریــش لــە 
کارنامــەی ئەردەشــێری پاپەکانــدا، کــۆی ئــەو ناوانەی تر کە بۆ کورد پێشــنیارکراون 
تەنیــا هەوڵدانــە بــۆ دۆزینــەوەی ناوێــک بــۆ ئــەم پێکهاتەیــە. بــەڵام رێکنەکەوتــن 
لەســەر ناوێــک تــا ســەردەمی ساســانیەکان پشــتگیری ئــەو راســتیە دەکات کــە تــا 
ئــەو کاتــە کــورد وەکــو پێکهاتــە یــان ئیتنــۆس بوونــی نەبــووە، هەربۆیــە ناوەکەشــی 
دروســتنەبووە یــان دەرنەکەوتــووە. دواتریــش وشــەی« گــورد یــا کــورد«ی فارســی 
ــەکان  ــا »قــەردو«ی بابلی ــە بنەچەیەکــی گشــتی وشــەی »گــەردو« ی ــارە ل کــە وادی

وەرگێرابــێ، واتــای ئــازاو بەجــەرگ یــا شــەڕانی و کۆڵنــەدەرو هەروەهــا ئەوینــداری 
شــەڕوگەڕ دەدات کــە ئەوانــەش، تایبەتمەندیــی کەســایەتی کــوردن. وشــەکە لــە 
فارســیەوە چووەتــە نــاو عەرەبــی و لەوێــوە بۆتــە ناوێکــی گشــتی ئەوروپیــەکان بــۆ 

کــورد)4(. 

لێــرەدا ئێمــە لەبــەردەم پرســیارێکدا رادەمێنیــن، ئەویــش ئەوەیــە لــە کاتێکــدا 
ئەوانــی دەرەوەی کــورد لــە ســەردەمی ساســانیەکاندا کــە بــۆ ئــەم پێکهاتەیــە نــاوی 
کوردیــان بەکارهێنــاوەو وشــەکە وەکــو وشــەیەکی فارســی و گێڕانــەوەی رەچەڵەکی 
ــی  ــاو زمان ــە ن ــە هاتووەت ــە فارسەکانیشــەوە گوای ــی و ل ــی بابل ــۆ زمان وشــەکەش ب
عەرەبــی و لــە رێــگای ئەوانــەوە گواســتراوەتەوە بــۆ نــاو زمانــە ئەوروپیــەکان، کــە 
هەمــوو ئەمــەش دەربڕینــی درەوەی کــورد خۆیەتــی وەکــو ناوێــک بــۆ ئــەو. بــەڵام 
پرســیارەکە ئەوەیــە ئایــا هــەر لــەو ســەرەتای دەرکەوتنــی نــاوی کــورد لای ئەوانــی 
تــر، کــورد خــۆی چــی بــە خــۆی گوتــووە یــان بــەچ وشــەیەک نــاوی خۆیــی بــردووە؟ 
ئایــا کــورد خــۆی وشــەی کــوردی بــۆ خــۆی بەکارهێنــاوە، یــان ناوێکــی تــر یــان لــە 

ئاســتی ناوخــۆدا چەنــد ناوێکــی تــری بــۆ خــۆی بەکارهێنــاوە؟ 

ئاشــکرایە لەناوخــۆی کۆمەڵــگای کوردیــدا هەتــا ناوەڕاســتی ســەدەی بیســتەم و 
تــا ئــەو کاتــەی کــە گەرمیــان و کوێســتانی خێڵــە کــوردەکان بەردەوامبــووە، وشــەی 
کــورد بــۆ خێڵــی کۆچــەری یــان ئەوانــە بەکارهاتــووە کــە گەرمیــان و کوێســتانیان 
کــردووە، واتــە شــوانکارە بــوون. هــەروەک بــۆ ئــەو پێکهاتانــەی نیشــتەجێبوون و 
زیاتــر خەریکــی کشــتوکاڵ بــوون، وشــەی »گــۆران« باکارهاتــووە، یــان بــە گــۆران 
ناوبراون. کەواتە ئێمە لێرەدا یان لەم قۆناغە مێژووییەشــدا کە بەپێی بۆچوونەکان 
نــاوی کــورد وەکــو نــاوی ئیتنۆســێک دەرکەوتــووەو لــە ئاســتی دەرەوەدا ئــەو نــاوە 
بەکارهێنــراوە، نازانرێــت لەســەر ئاســتی نــاوەوە تــا چ ئاســتێک پێکهاتەکانــی کــە 
ــاوەوەدا خۆیــان هەســتی ئەوەیــان  ــە ئاســتی ن ــە دەرەوەڕا بــە کــورد ناوبــراون، ل ل
هەبووبێــت لەژێــر یــەک نــاودا خۆیــان کۆکردبیتــەوە یــان بەلایەنــی کەمــەوە بــە 
ــی  ــت. بەتایبەت ــەک کردبێ ــو پیکهاتەی ــان وەک ــی خۆی ــاو گوزارشــتیان لەبوون ــەک ن ی
ئــەم پێکهاتەیــە ســەرباری دەرکەوتنــی خاســێتە ســەرەتاییەکانی  کــە ئاشــکرایە 
وەکــو ئیتنۆســێک بــەڵام دیــارە هێشــتا لــە ئاســتێکی ســەرەتاییدا بــووەو وشــەی 
یــان نــاوی کــورد وەکــو کرۆکــی ئیتنــۆس دەرکەوتــووە، بــەڵام هێشــتا نــاوی کــورد 

پێناچێــت توانیبێتــی ئــەو خێــڵ و دەســەتەو گروپانــە بەتووەنــدی پێکــەوە گرێبــدات و 
یەکەیەکیــان لــێ پێکبهێنێــت کــە هاوجەشــن و گونجاوبووبێــت و نــاوی کــورد هەمــوو 
جەســتەی ئــەو پێکهاتەیــەی گرتبیتــەوە، بەڵکــو ئــەوەی دەشــێت وەکــو دەرئەنجامــی 
لێکدانــەوەی« کــورد« لــە ســەردەمی ساســانیەکاندا ســەیربکرێت، ئەوەیــە کــە زیاتــر 
وەکــو تیــرەو خێــڵ و دەســتەی پــەرش و بــڵاو وابــووە کــە زۆرینــەی کۆچــەری 
ــن و کەمینەیەکیشــی نیشــتەجێ و لەپــال ئاژەڵداریــدا ســەرقاڵی  و شــوانکارە بووب

کشــتوکاڵ بووبــن. 

بێگومــان بەشــێک لــە مێژوونووســانی کۆنــی عــەرەب و ئیســامی لــە بــارەی 
نــاو و بوونــی کــورد لــە ســەردەمی ساســانی و دەرکەوتنــی ئیســامدا زانیــاری 
جۆراوجۆریــان تۆمارکــردووەو قۆناغــی ئــەو تۆمارکردنانــەی ئەوانیــش هــەم لــە 
رووی کاتــەوە زۆر دوور نیــە لــەو مێــژووەی کــە باســیان کــردووە، هــەم لــە 
رووی شــوێن و تێکەڵاوبوونیشــەوە مێژوونووســانی هەمــان ناوچــەی رووداوەکان 
بــوون. ئــەوەش تــا ئەندازەیــەک یارمەتیــدەر بــووە بــۆ ئــەوەی بتوانــن زانیــاری 
ــی  ــی دەســەڵاتی ساســانیەکان و هاتن ــە کۆتای ــی ل ــە تایبەت ــورد ب ــارەی ک ــاش لەب ب
ئیســام و دەســتپێکردنی پرۆسێســەکانی فەتحــی ئیســامی دا بخەنــە روو. پێشــتر 
ئاماژەمــان بــۆ گواســتنەوەی ناوەرۆکــی نامەیەکــی ئەردەوانــی پێنجەمــی پاشــای 
ئەشــکانیەکان لــە لایــەن تەبەریــەوە خســتەروو. لــە هەمــان قۆناغــدا، جوگرافیانــووس 
و مێژوونــووس خوردازبــە )820-912(ی زاینــی، کــە لــە خۆراســان و لــە خێزانێکــی 
فارســی پێشــتر زەردەشــتی لەدایکبــووەو لەســەردەمی خەلیفــەی عەباســی مەئمونــدا 
نزیــک لــە ناوەنــدی دەســەڵاتی خەلافــەت بــووە لــە کتێبــە بەناوبانگەکەیــدا کــە باســی 
سەرجەم ناوچە جوگرافیەکانی سایەی دەسەڵاتی دەوڵەتی خەلافەت و جوگرافیای 
گــۆی زەوی دەکات دەڵێــت: ناوچەکانــی کــورد- زمــوم- لــە وڵاتــی فارســدا ئەمانــەن، 
ــە شــیرازەوە  ــە بازنجــان و ل ــت ب ــە ناودەبرێ ــە ک ــن جیلیوای ناوچــەی ئەلحەســەن ب
چــواردە قۆناغــە- فرســەخ-، ناوچــەی ئــەردام بــن جوانــاه لــە شــیرازەوە بیســت و 
ــان  ــە ئەلکۆی شــەس قۆناغــە، ناوچــەی ئەلقاســم ئیبــن شــەهربراز کــە ناودەبرێــت ب
لــە شــیرازەوە پەنجــا قۆناغــە، ناوچــەی ئەلحەســەن بــن ســاڵح کــە پێیدەوترێــت 
ئەلشــوران لــە شــیرازەوە حــەوت قۆناغــە)5(. ئەمــەی لێــرەدا هاتــووە باســی ناوچــە 
ساســانیەکاندا.  ســەردەمی  لــە  واتــە  فارســدا،  لەســەردەمی  دەکات  کوردیــەکان 

ــەم  ــەوەی ل ــراون. ئ ــە شــیرازەوە دیاریک ــان ل ــی دووری و نزیکی ــش بەپێ ناوچەکانی
وتەیــەدا جێــگای بایەخــە، یەکــەم ناوهێنانــی کــوردە، کــە بــە کۆ-یــش ناوهێنــراوەو 
مەبەســت کوردەکانــە. هەروەهــا ناوچەکانیــان لــەو ســەردەمەدا لــە قەڵەمــڕەوی 
فارســدا یــان لەوانەیــە راســتتر وابێــت بگوترێــت لــە نیشــتیمانی فارســدا بریتــی 
بــووە لــە چــوار ناوچــە. بێگومــان لــەم زانیاریــەوە دوو خاڵــی گرنــگ لەســەر بوونــی 
ئیتنۆســی کــوردی بــاس دەکرێــت، کــە یەکەمیــان نــاوی ئیتنۆســەکەیە وەکــو کــورد، 
دووەمیــان شــوێنی ئــەم ئیتنۆســەیە، واتــە ئــەو ناوچــەو رووبــەرە جوگرافیایــەی کــە 
تیایــدا ژیــاوە. هــەروەک لــە پشــتی ئــەم دوو خاڵــەوە خاڵێکــی تریــش دەبێــت بوونــی 
هەبێــت کــە ئەویــش بابەتــی زمانــە، جونکــە ئەگــەر ئــەو پێکهاتەیــە خاوەنــی زمانــی 
تایبەتــی خــۆی نەبووایــە، نەدەشــیا بەونــاوەوە ناوببرایــە. هــەروەک جیاکردنــەوەی 
ــەم قۆناغــەدا ئــەوە دەگەیەنێــت کــە کــورد تایبەتمەنــدی خۆیــی  کــورد لەوانــی تــر ل
ــان  ــاواز ی ــە وەکــو بوویەکــی جی ــان، بۆی ــە داب و نەریــت و شــێوازی ژی ــووە ل هەب
خــاوەن تایبەتمەنــدی باســکراوەو هــەر لەســەر بنەمــای ئــەو تایبەتمەندییــەش وەکــو 
پیکهاتەیــەک لــە قەڵەمــڕەوی، یــان لەســەر خاکــی دەســەڵاتی فارســدا نــاوی هێنــراوەو 

باســکراوە. 

ــی  ــە پرۆسێســی فەتحــی ئیســامی لەســەروەختی خەلیفەکان ــەوە ئاشــکرایە ک ئ
راشــیدینەوە دەســتیێیکردووەو لــە ســێ دەیــەی یەکەمــی کۆچیــدا زۆربــەی ئــەو 
ــر دەســەڵاتی  ــە ژێ ــوردن، کەوتوونەت ــە ئێســتا خــاک و نیشــتیمانی ک شــوێنانەی ک
ــەش  ــەو ناوچان ــان دانیشــتوانی ئ ــی ئیســامیەوە. بێگوم ســوپاو دەســەڵاتی دەوڵەت
تــر کــە ســوپای  ئــەو شــوێنانەی  کــە کوردبــوون وەکــو دانیشــتوانی زۆربــەی 
ئیســام پەلامــاری داون، بەرگرییــان کــردووەو ســەرئەنجام ناچــاری ملــدان و 
خۆڕادەســتکردن کــراون. دیــارە نــاوی کــورد لــەو کاتــەوە لای عــەرەب و بەتایبەتــی 
نووســینەکانیاندا  لــە  بیســتراوەو  عــەرەب  جوگرافیاناســانی  و  مێژوونووســان 
ــەوە  ــە خاک ــر ب ــی ناجێگی ــو کۆچــەری و خەڵک ــر وەک ــەڵام زیات ــداوە، ب ــان پێ بایەخی
باســیان کــردوون و وشــەی »کوردەکانیــان« وەکــو هاوتــای وشــەی« الاعــراب«ی 
عەرەبــی دانــاوەو هــەر لــە روانگــەی ئــەو ئایەتەشــەوە زیاتــر ســەیریان کــردووە کــە 
ــە ســەرەتاوەو لەســەر بنەمــای  ــە هــەر ل ــر«. وات ــت« الاعــراب أشــدو مــن الکف دەڵێ
ئــەو تێگەیشــتنە، زۆرینــەی مێژوونووســانی عــەرەب ســەیری کوردیــان کــردووەو 

دوو هۆکاریــش یارمەتیــدەر بــووە بــۆ ئــەوەی زۆرینەیــان بۆچوونــی خراپیــان 
لەســەر کــورد هەبێــت. یەکەمیــان ئەوەیــە کــە کــوردەکان لــە رووی ســوپای فەتحــدا 
وەســتاون و بەئاســانی خۆیــان نــەداوە بەدەســتەوە. دووەمیــان دوای ســەرکەوتنی 
پرۆسێســەکانی فەتحــی ئیســامی، کــوردەکان راپەڕینیــان کــردووە، یــان بەشــداری 
ئــەو راپەڕینانەیــان کــردووە کــە دژی دەســەڵاتی ئیســامی بــوون. ئەمــەش وەکــو 

بەڵگــەی نارازیبوونیــان بــە فەرمانڕەوایــی دەوڵەتــی خەلافــەت لێکدراوەتــەوە. 

لەبــارەی کــوردەوە ئیبــن ئەســیر دەڵێــت: کــورد بــە مانــای خێڵــی کۆچــەری دێــت. 
عەبــدوڵای کــوڕی عومــەر ئامــاژەی بــە ســوتاندنی پیاوێکــی خێڵەکــی فارســی کــرد. 
پرســیار کــرا، ئایــا فــارس خێڵەکییــان هەیــە، ئەویــش گووتــی بەڵــێ کــوردەکان 
لــە ســەدەی چــواری  خێڵەکیەکانــی ئەوانــن)6(. هەروەهــا هەمــزەی ئەســفەهانی 
ــان خێڵەکیەکانــی-  ــان کوردەکانــی- ی ــی: فارســەکان دیالیمــی- ی ــدا گوتوویەت کۆچی
تەبەرســتان و عەرەبیــش کوردەکانــی- خێڵەکیەکانــی- سورســتانیان هەبــووە)7(. 

ــاوی  ــە ن ــدا ب ــە کتێبەکەی ــی ل ــاری ئیســامی یەعقوب هــەروەک مێژوونووســی دی
ــدان  ــەو دەڵێــت: روســتاقی قامی ــاوە. ئ ــاوی کــوردی هێن ــد جارێــک ن ــدان« چەن »البل
کــوردو تێکەڵاوێــک لــە عەجەمــی لێیــە. هەروەهــا روســتاقی فەهمان کــوردو هەروەها 
خورەمیەکانــی لێیــە)8(. هــەروەک باســی شــوێنێک دەکات و دەڵێــت: وەکــو ئەرمینیــا 
دوورو ســاردو خەماوی نیە کە بە دووژمن دەورە دراوە، هەروەها وەکو ئەو چیا 
خەمبــارو ســەخت و بەســتەڵەکە نیــە کــە ماڵــی کوردانــە)9(. هەروەهــا دەڵێــت: شــاری 
ســەیمەرە، کانی و رووباری لێیە، کە گوندو کێڵگەکان ئاودەدەن و دانیشــتوانەکەی 
تێکەڵاوێکــن لــە عــەرەب و عەجەمــی فــارس و کــورد)10(. شــاری حەلــوان کــە 
ــارس  ــە ف ــە عــەرەب و عەجــەم ل ــەو خەڵکەکــەی تێکــەڵاون ل شــارێکی زۆر گەورەی
و کــوردەکان)11(. شــاری قرماســین کــە شــارێکی گەورەیــە، زۆرینــەی خەڵکەکــەی 
لــە هەرێمــی چوارەمدایــە،  کــوردەکان)12(. شــارەزوور  فــارس و  لــە  عەجەمــن 
ناوچەیەکــی فراوانــە لــە نێــو چیاکانــی نێــوان هەولێــرو هەمــەدان... دانیشــتوانی ئــەم 
ــەری  ــە شــاخاوییەکانی ب ــورد وڵات ــدی ک ــن)13(. زێ ــان کوردەکان ــە هەمووی ناوچەی
رۆژهەڵاتــی عێــراق و رۆژئــاوای ئێرانــە)14(. یەعقوبــی کــە لــە ســەدەی نۆیەمــی 
زاینیــدا ژیــاوەو لــەم کتێبەیــدا کــە باســی جوگرافیــاو شــارو شــوێنە دیــارەکان 
و دانیشــتوانی ئــەو ســەرزەمینانە دەکات، کــە پێشــتر لــە ســنووری دەســەڵاتی 

ساســانیەکان و دەوڵەتانــی تــردا بــوون و پــاش دەســتپێکردنی فەتحــی ئیســامی 
کەوتوونەتــە ژێــر دەســەڵاتی دەوڵەتــی ئیســامیەوە، چەندیــن جــار نــاوی کــوردی 
هێنــاوەو شــوێنی ژیانیانــی دەستنیشــان کــردووەو تەنانــەت بــە گوێــرەی ناوچەیەکــی 
فراوانــی وەکــو شــارەزوور کــە ئــەو بــە جوگرافیــای نێــوان ئەربیــل -هەولێــر-و 
هەمەدانــی دانــاوە، هەمــوو دانیشــتوانەکەی کــورد بــوون. تەنانــەت ئەگــەر نووســەر 
مەبەســتی کاتــی گەیشــتنی ســوپای ئیســامیش بێــت بــە شــارەزوور، ئــەوە ئاشــکرایە 
کــە لــە ســەدەی یەکەمــی کۆچیــدا ســوپای ئیســام گەیشــتووەتە شــارەزوورو 
جزیــرەی ئیبنولعومــەر و زۆربــەی ئــەو ناوچانــەی تــر کــە ئێســتا نیشــتیمانی کوردن. 
بــەڵام دیــارە ئــەو کاتــە نــاوی کوردســتان نەبــووەو نــاوی شــوێنەکان هێنــراوە یــان 
بــە وڵاتــی کــورد ناوبــراون. کەواتــە لــە ســەروبەندی دەرکەوتنــی ئیســام و بــە 
تایبەتیــش لــە دەســتپێکردنی پرۆسێســی فەتحــدا، کــورد وەکــو نــاوی ئیتنیــک و وەکــو 
میلــەت باســکراوە، بــەڵام دەبــێ ئــەو راســتیەش بگوترێــت کــە ســنووری وڵاتــی 
کــورد، یــان ســنووری ئــەو ناوچانــەی کــوردی تێــدا ژیــاوە دیاریکــراو نەبــووە. 
بەڵکــو ئــەوەی دیــارە ئەوەیــە کــە ئــەو شــوێنانەی تەنیــا کوردیــان تێــدا ژیــاوە وەکــو 
شــارەزوور، بــە وڵاتــی کــورد دانــراون. هــەرەوەک لــە وتەکانــی یەعقوبیــدا رووناکــی 
دەخرێتــە ســەر خاڵێکــی تریــش، ئەویــش بوونــی کــوردە شانبەشــانی فــارس لــە 
زۆر شــوێن و شــارو ناوچــەی تــر. هــەروەک لــە روانگــەی ئــەم مێژوونووســەو 
زۆرینــەی مێژوونووســانی تــری عــەرەب و ئیســامەوە، کــورد هاوشــێوەی فــارس 
بــە عەجــەم دانــراوە. ئەمــەش راســتەخۆ بۆچوونــی هەندێــک لــەو مێژوونووســانەی 
تــری عــەرەب رەتدەکاتــەوە ســەبارەت بــە رەچەڵەکــی کــورد کــە دەیبەنــەوە ســەر 
عــەرەب. هەروەهــا دیاردەیەکــی تــری پەیوەســت بــە رەچەڵــەک لــە نێــو کۆمەڵــگای 
کــوردی دوای فەتحــی ئیســامیدا بابەتــی رەچەڵــەک و درەختــی بنەماڵەیــە. ئــەم تیــزە 
ــوری کــوردی و  ــاو کەلت ــۆ ن ــوری ئیســامی گواســتراوەتەوە ب ــە کاریگــەری کەلت ب
ــان بــۆ  ــە عەشــیرەت و بنەماڵەکانــی کــورد درەختــی بنەماڵەی رووبەرێکــی فــراون ل
خۆیــان دروســتکردووەو خۆیــان بردۆتــەوە ســەر ئالــی بەیــت کــە ئەمــەش لەگــەڵ 
زانســتی رەچەڵەکناســی ناکۆکــەو بۆچوونــی زۆرێــک لــە مێژوونووســانی عەرەبیــش 
پشــتگیری ئــەو ناکۆکیــە دەکات و ناشــێت بێجگــە لــە رەچەڵەکــی رەســەنی عــەرەب 
هیــچ کەســی تــر بگەڕێتــەوە ســەر رەچەڵەکــی ئالــی بەیــت و بــەوەش دەردەکەوێــت 
ــت  ــورد بێ ــەک ک ــەر بنەماڵەی ــەوە ناکۆکــن و ئەگ ــوون پێک ــە ســەیدبوون و کوردب ک

ئــەوا ســەید نیــە، بەپێچەوانەشــەوە ئەگــەر ســەید بێــت ئــەوا کــورد نیــە. بۆچوونەکانی 
یەعقوبــی بــە روونــی پشــتگیری ئــەم لێکدانەوەیــە دەکات و لــە ســنووری پێکهاتــەی 
ئیتنۆســی کوردیــدا رووبەرێــک بــۆ ســەیدبوون نیــە، چونکــە دەرکەوتنــی ئیتنۆســی 
کــوردی دەگەڕێتــەوە بــۆ پێــش دەرکەوتنــی ئیســام و تەنانەت ئەگەر توخمی ســامی 
یــان عەرەبیــش لــە پرۆسێســی ئیتنۆگێنــزی کوردیــدا بەشــداری کردبێــت، ئــەوا ئــەو 
بەشــداریکردنە لەپێــش دەرکەوتنــی ئیســامدا بــووە، واتــە پێــش دەرکەوتنــی چەمکــی 

رەچەڵەکــی ســەید بــووە. 

یەکێکــی تــر لــە مێژوونووســانی ســەرەتای ئیســام کــە عیزەدیــن ئیبن شــەدادەیە، 
لەبــارەی کوردبوونــی جزیــرەی ئیبــن عومــەرەوە دەدویــت و دەڵێــت: جزیــرەی 
ــەم مێژوونووســە  ــرەی کــوردەکان)15(. ئ ــرا جزی ــی دەگوت ــەر پێشــتر پێ ــن عوم ئیب
لــە ســەدەی حەوتەمــی کۆچیــدا ژیــاوەو باســی تەلارســازی جوگرافــی و مێژوویــی 
ــە  ــێ کەوتوونەت ــی کات ــە تایبەت ــەر دەکات، ب ــن عوم ــرەی ئیب ــراق و جزی شــام و عێ
بــەر شــەپۆلی هێرشــی مەغــۆل. راســتە کتێبەکــە بــەراورد بــە ســەردەمی تەبــەری و 
یەعقوبــی و مەســعودی، درەنگتــر نووســراوە، بــەڵام ئاماژەیەکــی گرنــگ بــە رابردوو 
ــرەی  ــاوی جزی ــەوەی ئێســتا ن ــە ســەردەمانی پێشــتر، ئ ــت ک ــەوە دەدوی دەکات و ل
ــە  ــە ک ــەی ئەوەی ــەش بەڵگ ــوردەکان. ئەم ــرەی ک ــراوە جزی ــی گوت ــەرە پێ ــن عوم ئیب
لــە ســەردەمی دەســتپێکردنی فەتحــی ئیســامی بــە ئاراســتەی شــام و باکــوری 
میســۆپۆتامیا کــە بەشــێکی دیــاری ئــەو ناوچانــە لــە ســایەی فەرمانڕەوایــی رۆمــی 
بێزەنتیــدا بــووە، دانیشــتوانی جزیــرە کــورد بــوون و وەکــو ئیبــن شــەدادیش دەڵێــت 
هــەر لەبــەر هەمــان هــۆکار نــاوی کــوردی هەڵگرتــووە. هــەروەک ئاشــکرایە ناوچــەی 
لــە ســایەی دەســەڵاتی رۆم و ساســانیدا  ئیســامیدا  پێــش فەتحــی  لــە  جزیــرە 
دابەشــبووە. بــەڵام دوای روخاندنــی ساســانیەکان و دەرکردنــی رۆمــەکان لــە لایــەن 
ســوپای عەرەبــی ئیســامیەوە، شــام و جزیــرەی ئیبــن عومــەرو جزیــرەی فــورات 
و باکــوری میســۆپۆتامیا کەوتــە ژێــر دەســتی دەوڵەتــی ئیســامی و ئاشکراشــە لــە 
ــە  ــە کەوتوونەت ــەو ناوچان ــەی ئ ــدا زۆرین ــی کۆچی ــی ســەدەی یەکەم ــوەی یەکەم نی
ژێــر ســایەی دەوڵەتــی ئیســامی. بــەڵام لــە چەندیــن ســەرچاوەدا نــاوی خاکــی 
کــوردو نیشــتیمانی کــوردو شــوێنی کــوردەکان هاتــووە، کــە ســوپای عەرەبــی 
ــش  ــە پێ ــە ل ــەوە نیشــان دەدات ک ــوون. ئەمــەش ئ ئیســامی دەســتی بەســەردا گرت

گەیشــتنی ســوپای ئیســام بــەو ناوچانــە لــە ســەدەی یەکەمــی کۆچیــدا، کــورد وەکــو 
نــاو و وەکــو خاکیــش بوونیــان هەبووە.«جزیــرەی فــورات یەکێــک لــە هەرێمــە 
ســەرەکیەکان بووە کە کوردەکانی تیدابوون و هەندێ بەشــی بە شــوێنی رەســەنی 
نیشــتەجێبوونیان دادەنرێــت)16(. هــەروەک بەلازیــری ئــەو تاکــە مێژوونووســەیە کــە 
لــە گێڕانەوەکانیــدا باســی ناوچــە ســەرەکیەکان یــان ناوچــە ناوەندیەکانــی )شــوێنی 
وەکــو شــارەزوورو خانەقیــن و جەلــەولاو  دەکات  کــوردەکان(  نیشــتەجێبوونی 
باعــدری و.... ئــەوەش کاتێــک بــاس دەکات کــە دەڵێــت: مســوڵمانان جەنــد رۆژێــک لــە 
لــە مەدائیــن بــوون، یەزدگــرد هێزیکــی گــەورەی لــە جەلــەولا کۆکــردەوەو قورســی 
هێزەکــەی لــە خانەقیــن بــوو.. شــارەزوورو ســامغان و درابــاز لــە لایــەن حەتەبــەی 
کوڕیفرقــەدەوە فەتــح کــران کــە شــەڕی کوردەکانــی کــردو زۆری لــێ کوشــتن..
ســوپای ئیســام موســڵ و گوندەکانــی بــو خاکــی باهــەدری و باعــەدری و حیتــون 
و دامیــرو.. هەمــوو شــوێنەکانی کــوردی داگیرکــرد. بەرزەنــد گوندێــک بــوو حەیــدەر 
بــن کاوســی ئەفشــینی کردبوویــە ســەربازگەی خــۆی، کــە ئەمیــری مســوڵمانان 
موعتەســەم بیــا کردبوویــە کاربەڕێکــەری ئازەربایجــان و ئەرمینیــا و – هەرێمــی- 
چیــا لــە رۆژانــی شــەڕکردنی ملهحــوڕ بابەکــی خوڕەمــی و قەڵاکەیــدا.)17(. دیارە ئەم 
مێژوونووســە بەدڵنیاییــەوە ســەیری کــۆی ئــەو پێکهاتانــە دەکات کــە لەســەردەمی 
ناوچــەی جوگرافیــای خــۆی  فەتحــی ئیســامیدا هەبــوون و هەریەکــە خاوەنــی 
بــووەو لــە ڕێــگای پرۆسێســەکانی فەتحــی ئیســامیەوە کەوتوونەتــە ژێــر دەســەڵاتی 
دەوڵەتــی ئیســامی. ئایــا مەبەســتی ئــەم مێژووەنووســە لــە شــوێنی نیشــتەجێبوون 

یــان شــوێنی ســەرەکی کــوردان کوێیــە؟ 

توێــژەری ئیســامی دکتــۆر فرســەت مەرعــی وەڵامــی ئــەم پرســیارەی ســەرەوە 
ــە هەمــوو شــوێنی نیشــتەجێبوونی  بــەم شــێوەیە دەداتــەوە: بەلازیــری مەبەســتی ل
ســەرەکی کــوردەکان، هەمــوو ئــەو شــارو گونــدو قــەڵا کوردییانەیــە کــە کەوتوونەتــە 
باکــورو رۆژهەڵاتــی دیــواری- شــورای- رۆژهەڵاتــی نەینــەوا، واتــە ئــەوەی ئێســتا 
پێیدەوترێــت پارێزگاکانــی هەولێــرو دهــۆک)18(. کەواتــە ئــەو رووبــەرەی کــە ئــەم 
ئیتنۆســی  کــە  ئــەو جوگرافیایــە  دیــاری  بەشــێکی  دەکات  باســی  مێژوونووســە 
کــوردی تێــدا دەرکەوتــووەو شــوێنی گۆتــی و کاردۆخــی و هەنــدێ لــەو پێکهاتانــەی 
تریــش بــووە کــە بەشــدارییان لــە پرۆسێســی پێکهێنانــی ئیتنۆســی کوردیــدا کــردووە. 

بەلازیــری لــە کۆتایــی ســەدەی نۆیەمــی زاینیــدا لــە دایکبــووەو لــە نیــوەی یەکەمــی 
ســەدەی دەیەمــدا بابەتەکانــی نووســیووە بــە تایبەتــی کتێبــە بــە ناوبانگەکــەی« فتــوح 
البلــدان«. ئاشــکرایە مێــژووی نووســینی ئــەم کتێبــە هێنــدە دوورنیــە لــە ســەردەمی 

فەتحــی ئیســامیەوە. 

نێـوان  دەکەوێتـە  ناوچەیەکـە  شـارەزوور  دەڵێـت:  حەمـەوی  یاقوتـی  هەروەهـا 
موسـڵ و ئازەربایجانـەوەو ناوچەیەکـی بەتەواوەتـی کوردیـە)19(. هەروەک خاڵێکی 
گرنگیـش هەیـە کـە گوایـە ئـەم ناوچانـەی باکوری میسـۆپۆتامیاو جزیرەی فورات لە 
ساڵی بیستی کۆچی و لەسەر دەستی عەتەبەی کوڕی فیرقەدی سەلما فەتح کراون 
و کەوتوونەتە ژێر دەسـتی سـوپای ئیسـام. مەبەسـتمان لەم قسـەیەش ئەوەیە کە 
بەوپێیـە لـە هاتنـی ئیسـامدا کـە راسـتەوخۆ بەدوایـدا روخاندنـی دەوڵەتـی ساسـانی 
هاتـووە، کـورد لـە باکـوری میسـۆپۆتامیا نـاو و جوگرافیـای خۆیـی هەبووەو شـارو 
گوندو قەڵای هەبووە، کە هەموو ئەمانەش ئاستی بوون و ئامادەبوونی کورد وەکو 
ئیتنۆسـێک دەردەخـەن. بێگومـان کاتـێ باسـی شـارو گونـد دێـت، راسـتەوخۆ وێنەی 
کۆمەڵگایەکمـان لـە لا بەرجەسـتە دەبێـت کـە جۆرێـک لـە نیشـتەجێبوونی هەبـووەو 
بەو پێیە دەبێت زمانی تایبەتی خۆیشـی هەبووبێت بۆ پەیوەندیکردن. بەڵام دیسـان 
نەبوونـی نووسـین بـە زمانـی ئـەم ئیتنۆسـە دەریدەخـات کـە کۆمەڵـگای کـوردی لـە 
کاتـی دەرکەوتنـی ئیتنۆسـی کوردیـدا و بـۆ ماوەیەکـی مێژوویـی دوورودرێژیـش 
دوای ئـەوە نەبووەتـە کۆمەڵـگای نووسـین، بەڵکـو کۆمەڵـگای دەرەوەی نووسـین 
بـووە. ئەمـەش دەمانگێڕێتـەوە بـۆ هەمـان یـادەوەری تاڵـی سـەردەمی مـادەکان کـە 
ئەوانیـش کۆمەڵگایەکـی بـێ نووسـین بـوون و تۆمـاری تایبەتـی خۆیانیـان نەبـووەو 
و  دراوسـێکانیان  مێـژووی  لـە  دەبـووا  مێژوویـان  و  ژیـان  لـە  ئاگاداربـوون  بـۆ 
میلەتانـی تـری خـاوەن نووسـین و تۆمـاری ئـەو سـەردەمەدا بـە دوای مێـژووی 
مادەکانـدا بگەڕاینایـە. بەهەمـان شـێوە بـۆ مێـژووی کـورد لـە سـەردەمی ساسـانی 
تۆمـارو  لـە  ئیسـامدا، دەبـێ  ئیسـام و دەسـەڵاتەکانی  و سـەردەمی دەرکەوتنـی 

مێـژووی مێژوونووسـانی ئیسـامی و عەرەبـی ئیسـامیدا بگەڕێیـن. 

یەکێک لەو مێژوونووسانەی عەرەبی ئیسامی کە شوێن و پێگەیەکی دیاری لە 
مێژووی کۆن و مێژووی سـەردەمی دەرکەوتنی ئیسـام و گەشـەکردنی دەسـەڵاتی 
مێژوونووسـە  ئـەم  بیروبۆچوونەکانـی  ئەلمەسـعودیە.  هەیـە،  ئیسـامیدا  دەوڵەتـی 

سـەرباری ئـەوەی کـە زۆرێکـی خەیـاڵ پـڵاوی و دروسـتکردن و بنیادنانـە لەسـەر 
ناڕاسـتی و بۆچوونـی نازانسـتیانە، بـەڵام نـەک هـەر لـە لای عـەرەب و مسـوڵمانان، 
بەڵکـو لای رۆژئاواییـەکان و رۆژهەڵاتناسـانیش جێـگای بایەخـە. ئـەوەی دەمـاودەم 
کەوتووەتـە نـاو خەڵـک سـەبارەت بـە بۆچوونـی ئەلمەسـعودی لەبـارەی کـوردەوە 
ئەوەیـە کـە ئـەو کـوردی بـە نـەوەی جنۆکە دانـاوە. بەهەرحاڵ ئەوەی مەبەسـتی ئەم 
لێکۆڵینەوەیـە، ئـەوە نیـە کـە بۆچوونەکانـی ئـەو سـەبارەت بـە رەگوڕیشـەی کـورد 
راسـتن یـان نـا، بەڵکـو ئـەوەی گرنگـە ئەوەیـە کـە ئەو ناوی کورد وەهـا دەبات کە لە 
دوای دوا پاشـای مـادەوە کـە ئاسـتیاگەو بـە زوحـاک یـان ئەژدیهـاک نـاوی دەبـەن، 
کـورد بوونـی هەبـووە. لـەم بارەیـەوە ئـەو چیرۆکێـک دەگێڕیتـەوە سـەبارەت بـە 
دروسـتبوونی کـورد کـە چیرۆکێکـی زانـراوە لای ئێمەو ئەوەیـە کە گوایە کوردەکان 
رۆژانـە سـەرببڕرانایەو  دەبـوا  کـە  رزگاربووانـەن  لاوە  کچـە  کـوڕو  ئـەو  نـەوەی 

مێشـکیان دەرخـواردی مارەکانـی سەرشـانی ئەژدیهـاک بدرایـە. 

لــەم بارەیــەوە ئەلمەســعودی دەڵێــت: ئــەو لاوانــەی رزگاردەبــوون، رایــان دەکــرد 
بــۆ چیــاکان و دەبــوون بــە کێویــی و لــەو چیایانــە زاوزێیــان دەکــردو ئەوانــە 
ئــەم  ئــەم مێژوونووســە ســەرباری  دەســتپێکردنی کوردەکانــن)20(. هەرچەنــدە 
بۆچوونەی، هاوکات هەوڵدەدات رەگوڕیشەی کورد بگێڕێتەوە بۆ سەر رەچەڵەکی 
عــەرەب، هــەر لــەم بارەیــەوە دەڵێــت: لەبــارەی رەگــەزی کــوردەکان و چەشــنەکانیان 
و لەبــارەی پێکهاتەیانــەوە خەڵــک ناکۆکــن. هەنــدێ وای دەبینــن کــە کــوردەکان 
نــەوەی رەبیعــەی کــوڕی نــزاری کــوڕی مەعــزی کــوڕی عەدنانــی نــەوەی وائیلــن، 
کــە لەســەردەمی کۆنــەوە تاککەوتــوون و کەوتوونەتــە چیــاو دۆڵــەکان و لەوێــش بــە 
گەلانــی نیشــتەجێی شــارو خانــوو لــە غەیــرە عــەرەب و فــارس دەورەدراون و لــە 
زمانــی پێشــتریان دوورکەوتنــەوەو زمانەکەیــان بــوو بــە زمانێکــی غەیــری عەرەبــی، 
هەمــوو شــێوەکانی کــوردەکان زمانــی کــوردی خۆیــان هەیــە)21(. هەروەهــا دەڵێــت: 
هەنــدێ خەڵکــی تــر وا ســەیری کــوردەکان دەکــەن کــە نــەوەی مــوزڕ کــوڕی نــزارن، 
ئــەو کوردانــە نــەوەی کــورد کــوڕی مــەرد کــوڕی سەفســەعەی کــوڕی هوزانــن و لــە 
دێــڕ زەمانــەوە جیابوونەتــەوە، هەروەهــا هەندێکــی تریــش وای دەبینــن کــوردەکان 
نــەوەی رەبیعــەن و لــە چیــاکان خۆیــان گرتــووەو بــەدوای ئــاو و لــەوەڕگاوە بــوون 

و لــە زمانــی عەرەبــی دوورکەوتوونەتــەوە)22(. 

وەکــو گوتمــان هەوڵــی ســەرەکی ئــەم مێژوونووســە ئەوەیــە کــە کــورد بباتــەوە 
بەڵکــو  ناســەلمێندرێت،  نــەک  ئــەوە  ئاشــکرایە  بــەلام  عەرەبــی.  نــەژادی  ســەر 
بۆچوونێکــی لەوجــۆرە دەرئەنجامــی ئەوبۆچوونــە تەســکەیە کــە پێیوایــە رەگــەزی 
ســامی و بەتایبەتیــش عــەرەب بــە کاریگــەری ئیســام لــە کۆنــداو بەکاریگــەری 
روانینــی شۆڤێنیســتانەی هاوچەرخــی ناسیونالیســتی عەرەبــی وەکــو ســەرەکیترین 
کوردیــش  بنەمایــە  ئــەو  لەســەر  هــەر  و  دادەنێــت  ناوەنــد  رەگــەزی  رەگــەزو 
ــە  ــردا ل ــی دوات ــە قۆناگەکان ــە ل ــەم بۆچوون ــە راســتیدا ئ ــەوە ســەر عــەرەب. ل دەبەن
بیــری ناسیونالیســتی عەربیــدا جێــگای گرتــووەو کاری لەســەر کــراوەو بەشــێک 
لــە پرۆسێســی بــە عەرەبکردنــی کــورد پەیوەنــدی بــەو تێڕوانینــەی مێژوونووســانی 
ــی و  ــەژادی عەرەب ــۆ ســەر ن ــورد ب ــەوەی ک ــۆ گێڕان ــە ب ــی ئیســامیەوە هەی عەرەب
بابەتــی ســەیدو دروســتکردنی دەرختــی بنەماڵــەش لای ســەیدەکانی کوردســتان 

دیســان ئیلهامــی لــەم ســەرچاوەیەوە وەرگرتــووە.

ناوهێنانــی چەندیــن جــاری کــورد لــە لایــەن ئــەم مێژوونووســەوەو باســکردنی 
لــە مێژوویەکــدا کــە دەکاتــە کاتــی دوا پاشــای میدیــەکان، واتــە  بوونــی کــورد 
ناوەراســتی ســەدەی شەشــەمی پێــش زایــن، ئاماژەیــە بــۆ داننانــی ئەم مێژوونووســە 
ئیســام و  پێــش دەرکەوتنــی  لــە ماوەیەکــی مێژوویــی زۆر  کــورد  بوونــی  بــە 
ــرە  ــە باپی ــەوە ل ــۆ دوورکەوتن ــورد ب ــا باســکردنی ک ــدا. هەروەه دەســەڵاتی عەرەبی
ســامیەکانیان وەکــو ئــەو دەیڵێــت و رووکردنیــان لــە چیــاو دۆلــەکان و وازهێنانیــان 
لــە زمانــی عەرەبــی و داڕشــتنی زمانێکــی تــر بــۆ خۆیــان بــە نــاوی زمانــی کــوردی، 
هەرچەنــدە ئــەم بۆچوونــە ئەگــەری ئــەوەی تێــدا نیــە کەمتریــن راســتی تێــدا بێــت، 
بــەڵام لــە روویەکــی تــرەوە ئــەوە نیشــان دەدات کــە کــوردەکان لــە ســەردەمی 
دەرکەوتنــی ئیســامدا لــە ناوچــە چیایــی و دۆڵەکانــدا نیشــتەجێ بــوون و خاوەنــی 
لــە قســەکانی ئــەم مێژوونووســەدا ســێ پایــەی  زمانــی خۆیــان بــوون. لێــرەدا 
بوونــی ئیتنۆســی کــوردی بەئاشــکرا دەردەکــەون کــە نــاو و زمــان و شــوێنی یــان 
خاکــی ئیتنۆســەکەیە، واتــە ئیتنۆســی کــوردی. کەواتــە بوونــی ئیتنۆســی کــوردی لــە 
دەرکەوتنــی ئیســامدا روون و ئاشــکرایەو شــتێک نیــە کــە بتوانرێــت رەتبکرێتــەوە. 

هـەر لـە سـەدەی نۆیەمـی زاینیـدا و لـە هەمان شـەپۆلی هەڵچووی مێژوونووسـی 
ئەلیەعقوبـی  نـاودار  مێژوونووسـی  عەباسـیەکاندا،  سـەردەمی  ئیسـامی  عەرەبـی 

لەبارەی شوێن و نیشتیمانی کوردەوە، شێوە ئەفسانەیەک دروست دەکات و تیایدا 
کـوردەکان بـە نـەوەی چیانشـینەکان دادەنێـت. لـەم بارەیـەوە دەڵێـت: چیـاکان لانکـی 
کوردەکانەو ئەو نیشتیمانەیە کە باوباپیرانیان تیایدا پەروەردە بوون)23(. واتە ناوی 
کورد و باپیرانی کورد بە ئاشـکرا پەیوەسـت بووە بە چیاوە، دەشـێت دەربڕینی ئەم 
دواییانەی »کوردەکان دۆسـتیان نیە بێجگە لە چیاکان« رەگوڕیشـەکەی بگەڕێتەوە 
بـۆ ئـەم بۆچوونـە مێژووییـە. هـەر سـەبارەت بـە هەمـان بۆچـوون، یەعقوبـی دەڵێـت: 
ناونانـی چیـاکان بـە »ماڵـی کـوردەکان« درێژبوونەوەیەکـی لـە پەیوەنـدی کـورد بـە 
چیاوە دروستکردووە)24(. لێرەدا دیسان دوو خاڵی گرنگ کە دوو پایەی سەرەکی 
بوونـی ئیتنۆسـی کوردیـن جەختیـان لـێ دەکرێتـەوە، کـە یەکەمیـان بوونـی نـاوی 
کـوردە وەکـو نـاوی پێکهاتەیەکـی ئیتنیکـی ناسـراو، دووەمیـان خـاک و نیشـتیمانی 
ئـەم ئیتنۆسـەیە کـە ئەویـش ناوچـە چیاییەکانـە. هـەروەک مێژوونووس ئەسـتەخیری 
دینـەوەرو  خاکـی  لـە  کـوردەکان  دەڵێـت:  کـوردەوە  نیشـتیمانی  و  خـاک  لەبـارەی 
هەمەدان و وڵاتی ئازەربایجان و وڵاتی شام و لە خاکی موسڵدا بوون هەتا دەگات 
بـە چیـای جـۆدی. ئەمانـە -واتـە کـوردەکان- بە پێی بۆچوونی یاقوبـی- یاقوبیەکان- 
کریسـتیان- نصاری- بوون)25(. لێرەدا دەبینرێت ئەو خاکەی کورد لە سـەروەختی 
کۆتاییەکانـی دەسـەڵاتی ساسـانی و هاتنـی دەسـەڵاتی عەرەبـی ئیسـامیدا لەسـەری 
ئـەو سـەرزەمینە پێکدەهێنێـت کـە ئێسـتا  ژیـاون، رووبەرێکـی فراوانـەو زۆرینـەی 
نیشـتیمانی کـوردە. هەمـوو ئەمانـەش بەڵگـەی ئـەوەن کـە لـەو سـەردەمەدا بوونـی 

کـورد لـە ئاسـتێکدا بـووە کـە نەتوانـراوە پشـتگوێ بخرێـت.

عەرەبــی  جوگرافیاناســانی  و  مێژوونووســان  لــە  تریــش  کەســانی  بێگومــان 
ئیســامی بــە تایبەتــی لــە ســەردەمی دەســەڵاتی عەباســیەکاندا باســی کــوردو خــاک 
و نیشــتیمانی کوردیــان کــردووە. ئیبــن حوقــەل کــە لــە نەســیبین لــە دایکبــووەو 
ــەی زەوی«  ــاوی« وێن ــە ن ــدا ب ــە کتێبەکەی ــووە، ل ــاس ب ــژوودا، جوگرافیان ــاڵ مێ لەپ
نووســیوێنتی« لــە لای چەپــی رێــگای هەمــەدان بــۆ رەی مەیدانێــک- رووبەرێــک- 
هەیــە هــەوارو پیــادەڕۆی کوردەکانــە...، شــارەزوور ناوچەیەکــە- شــارێکی بچووکــە 
کــوردەکان تیایــدا بالادەســتن...، ســەهرەوەرد لــە وەســفکردندا وەکــو شــارەزوورە- 
ــە ســنووری  ــە ل ــدا بالادەســتن...، ئــەم ناوچەی ــە بەروبوومــدا- کــە کــوردەکان تیای ل
شــارەزورەوە بــۆ ئامــەد، لــە نێــوان ســنووری ئازەربایجــان و جزیــرە و ناوچــەکان 

موســڵ بــە چیــا دەورە دراوە.. کوردەکانــی لــێ نیشــتەجێن)26(، هەروەهــا لەبــارەی 
کــورد لــە موســڵ و دەوروبــەری دەڵێــت: لــە موســل کوردەکانــی حەمیدیــەو لاریــەو 
هەزەبانــی و هــی تریــش دەژیــن)27(. هەروەهــا درایڤــەر دەڵێــت: ئیبــن حوقــەل 
ــێ  ــدەدات کات ــان پێ ــە کەڵکم ــی، زانیارییەکــی زۆر ب ــەری ســاڵی 978ی زاین دەوروب
ــدا، بەرپرســی کۆکردنــەوەی باجــی هەمــوو ناحیــەو  ــە هەنــدێ بەشــی ئێران ــێ ل دەڵ
هەمــوو  تــەواوی  کۆنترۆڵــی  و  بــووە  کــورد  ســەرۆکێکی  میریــی،  مەڵبەندێکــی 
بــوو، زامنــکاری  لــە ژێــر دەســتدا  بــە پاراســتنی رێگاوبانەشــەوە  ناوچەکەشــی 
تێپەڕبوونــی ســاغ و ســڵامەتی کاروان بــەو جادانەشــدا، بــە لەبەرجاوگرتنــی گشــتیی 
ــش  ــن حوقەلی ــی ئیب ــوو)28(. زانیارییەکان ــەو کەســە ب ــەر ئ ســوودی ســوڵتانەوە، ه
دیســان ئــەوە روون دەکەنــەوە، یەکــەم، کــورد وەکــو ئیتنــۆس لــە رووی نــاو و 
خاکــەوە ئامادەبوونــی هەبــووەو رووبەرێکــی فراوانیشــی گرتووەتــەوەو نــەک هــەر 
ــە، بەڵکــو ئــەوەش نیشــان دەدەن  ئــەو جوگرافیایــەی کــە ئێســتا نیشــتیمانی کوردان
کــە کــورد لــە ســەردەمی دەســەڵاتی خەلافەتــی عەباســی و پێشتریشــدا نــەک هــەر 
لــە جوگرافیــای ئیســتای کوردســتاندا، بەڵکــو لــە هەنــدێ لــەو ناوچانەشــدا بوونیــان 
ــەم  ــە مەبەســتی ئ ــوون. لەوانەی ــارس و عــەرەب ب ــووە، کــە ســنووری خاکــی ف هەب
مێژوونــووس و جوگرافیاناســانە لــەم قســەیەی ئــەوە بووبێــت کــە لــە لایــەک هــەر 
ــەوە  ــە ئاژەڵداری ــدا ژیابــن و ب ــە ناوچــە چیاییەکان ــا ل ــەوە نەبــووە کــوردەکان تەنی ئ
خەریکبووبــن و شــوانکارە بووبــن، بەڵکــو لەگــەڵ ئەوەشــدا لــە دامێنــی چیاکانــدا 
ــا  ــە تەنی ــووە ک ــەوە نەب ــەر ئ ــوون و ه ــی کشــتوکاڵیش ب ــدا، خەریک ــاڵ ئاژەڵداری لەپ
ــو نیشــتەجێیش  ــن، بەڵک ــان و کوێســتان بووب ــی گەرمی ــن و خەریک کۆچــەری بووب
ــان  ــی عــەرەب ی ــە ناوچەکان ــەی ل ــەو کوردان ــدێ ل ــەوەی هەن ــوون. ئەمــە بێجگــە ل ب
فارســدا ژیــاون تێکــەڵاوی شــێوازی ژیانــی ئــەوان بــوون و تەنانــەت هەنــدێ پێگــەی 
بەڕێوەبردنیشــیان وەکــو تاکەکــەس لــە دەســەلاتەکانی ئەوانــدا دەســتکەتووە. وەکــو 
ــە ناوچەکانــی  ئــەوەی ئیبــن حوقــەل باســی لێــوە کــرد کــە هەنــدێ کەســی کــورد ل
ئێرانــی ســەردەمی دەســەڵاتی خەلافەتــی عەربــی ئیســامیدا بەرپرســی کۆکردنەوەی 

ــی خەلیفــەی مســوڵمانیان کــردووە.  ــوون و نوێنەرایەت ــاج و خــەراج ب ب

لەبارەی کوردو شوێنی نیشتەجێبوونیانەوە لە کۆندا، هەندێ لە مێژوونووسانی 
نوێــی عــەرەب کــە توێژینەوەی مێژووی عــەرەب و قەڵەمڕەوی دەوڵەتی خەلافەتیان 

کــردووە، باســی کوردیــان کــردووە. لــەو رووەوە عەبدولعەزیــز ئەلــدوری دەڵێــت: 
ــە دەشــتەکاندا جێگیربــوون، بــەڵام بەگشــتی  کۆمەڵــی بچــووک بچووکــی کــوردی ل
ــدا  ــوەی دووەمــی ســەدەی چوارەمــی کۆچی ــە نی ــەوەو ل ــدا ماونەت ــە چیاکان کــورد ل
ــا ئەندازەیەکــی ئاشــکرا  ــەم مێژوونووســە ت ــووە)29(. قســەی ئ ــراوان ب ــان ف جوڵەی
لەگــەڵ بۆچوونــی بەشــێک لــە کوردناســانی رووس و رۆژئــاواو لەگــەڵ بــاری 
ــەوە. کاتــێ ئاشــکرایە کــە  ــەو ســەردەمەدا یەکدەگرێت ــگای کــوردی ئ واقیعــی کۆمەڵ
ــەی خەریکــی  ــەو خێڵان ــەی ئ ــوان زۆرین ــە نێ ــەو ســەردەمەدا دابەشــبووە ل کــورد ل
ــان و کوێســتانیان کــردووەو  ــاودا گەرمی ــەوەڕگاو ئ ــەدوای ل ــوون و ب ــداری ب ئاژەڵ
کەمینــەی ئەوانــەی کــە نیشــتەجێبوون و لەپــاڵ ئاژەڵداریــدا خەریکــی کشــتوکاڵ 
بــوون. ئەوانــەی خەریکــی کشــتوکال بــوون لــە پێدەشــتەکان و دامێنــی چیاکانــدا لــە 

ــزەکان نیشــتەجێبوون.  ــی و کارێ دەوری کان

دیارتریـن کەسـێک لـە دوا نیـو سـەدەی فەرمانرەوایـی عەباسـیەکاندا بـە چـڕی 
باسـی ناوچـە کوردیـەکان و هەنـدێ لـە خێـڵ و لـە پێکهاتەکانـی کـوردی کـردووە، 
زیاتـر  ئـەم  کـە  کۆچی(بـووە،  626ی   -574( حەمـەوی-  یاقوتـی  رۆمـی-  یاقوتـی 
جوگرافیانـاس بـووەو لـە راسـتیدا یاقوتـی رۆمـی بـە منداڵـی لەگـەل خەڵکـی تردالـە 
لایـەن سـوپای دەوڵەتـی ئیسـامیەوە بـە دیـل گیـراوەو هێنراوەتـە بەغـداو لـەوێ 
بازرگانێـک کڕیوێتـی و پـەروەردەی کـردووەو ناوی حەمەوی لەوەوە وەرگرتووەو 
سـەر ئەنجـام بـووە بـەو نـاوە گەورەیـە. یاقـوت لەبـارەی هەولێـرەوە دەڵێـت: لەگـەڵ 
فراوانبوونی ئەم شـارەدا، بیناکان و شـێوەیان لە گوندەکانیشـدا لە بینای شـارەکان 
دەچـن. زۆرینـەی دانیشـتوانەکەی کـوردن، کـراون بـە عـەرەب )مەبەسـتی ئەوەیـە 
کـراون بـە مسـوڵمان-ن(، هەمـوو رەسـاتیقەکانی و جوتیـارەکان و هەرچـی تـری بۆ 
زیادکـراوە کـوردن)30(. هەروەهـا دەڵێـت: باکلبـا یەکێکـە لـە گوندەکانـی هەولێـر، کـە 
هاوڕێـی زانامـان ئەبـو عەبدوڵای حسـەینی کوڕی مەشـروین کوڕی ئەبی بەشـەری 
جەلالـی باکیلبـی خەڵکـی ئەوێیـە. جەلالـی دەگەڕێتـەوە بـۆ خێڵێکـی کـوردەکان)31(. 
گردی-تـل- هەفتـون شـارۆچکەیەکە لـە ناوچـەی هەولێر کاروانـەکان لێی لادەدەن... 
لـە ناوەنـدی چیاکاندایـە و بازاڕێکـی باشـی تیایـە و داهاتێکـی بەربـڵاوی هەیـەو لـە 
تەنیشـتیدا گردێکـی بـەرز هەیـە خانـووی زۆری خەڵکەکەیـی لەسـەرە، وا دەزانرێـت 
کـە قەڵایـە و رووبارێکـی پێـدا دەڕوات و دانیشـتوانەکەی هەموویـان کـوردن)32(. 

جەرزەقیـل لـە ناوچەکانـی زۆزانـەو کورسـی وڵاتـی کوردانی بەختیـە)33(. هەروەها 
لـە جەرگـەی حەلـوان دادەنیشـن)34(. گونـدی  لـە کـوردەکان  جورقـان نەوەیەکـن 
جـۆزە گوندێکـە لـە چیاکانـی هـەکاری کـوردەکان لـە سـنووری موسـڵ)35(. قـەڵای 
کـوردان قەڵایەکـی دامـەزراوی پارێـزەرە لەسـەر ئـەو چیایـەی لـە رووی رۆژئاواوە 
بەرامبـەر حمسـە. هەنـدێ لـە دەسـەڵاتدارانی -میرەکانـی- شـام پێگـەی بورجێکیـان 
و  نێـوان خۆیـان  لـە  پێشـڕەو  کـردە  لـە کوردەکانیـان  کۆمەڵێـک  کـە  دانابـوو،  لـێ 
فەرەنجیەکانـدا)36(. داسـن نـاوی چیایەکـی گەورەیـە لـە باکـوری موسـڵ لـە کەناری 
رۆژهەڵاتـی دیجلـەدا، ژمارەیەکـی زۆر لـە خێڵـی کـوردی تێدایـە پێیـان دەگوتریـت 

داسـنیەکان)37(. 

یاقوتــی حەمــەوی ئــەو شــوێنانەی باســیان دەکات زۆریانــی بینیــووە، ئەوەتــا 
لێــرەدا باســی شــارۆچکەی دەشــت دەکات کــە پێدەچێــت مەبەســتی سەردەشــت 
ــاکان  ــدی چی ــە نێوەن ــت: دەشــت شــارۆچکەیەکە ل ــت و دەڵێ ــە خــۆی بینیوێ ــت ک بێ
لــە نێــوان هەولێــرو تەبرێــزدا، خــۆم بینیومــە کــە ئــاوادان بــووەو پــڕ بــووە لــە 
خێــر، دانیشــتوانەکەی هەمــووی کــوردن)38(. قــەڵای شــەرماخ قەڵایەکــە بەســەر 
گونــدی ئەبــی ئەیوبــی نزیــک نەهاوەنــددا دەڕوانێــت کــە هەنــدێ لــە کــوردەکان 
دروســتیان کــردووە)39(. شــارەزوور ناوچەیەکــی فراوانــە لەنــاو چیــاکان لــە نێــوان 
هەولێــرو هەمــەدان، دانیشــتوانی ئــەم ناوچەیــە هەموویــان کــوردن)40(. بێجگــە لــەم 
شــوێنانە، یاقــوت باســی چەندیــن شــوێن و قــەڵای تــر دەکات کــە کوردیــان لــێ 
دەژی یــان کــورد دروســتیان کــردوون. لــە زانیارییەکانــی یاقوتــدا نــاوی کــورد 
ــە ناوچەیەکــی  ــە مەبەســت خاک ــەواو و شــوێنی کــورد ک ــاوی ئیتنیکێکــی ت وەکــو ن
فــراون دەگرێتــەوەو ئــەو کاتەشــی ئــەو باســی دەکات لــە هاتنــی ســوپای عەرەبــی 
ئیســامیەوە بــۆ ئــەو ناوچانــەی کــوردی تێــدا بــووە هەتــا ســەردەمی یاقــوت خــۆی 
دەگرێتــەوە، کــە کۆتایــی ســەدەی شەشــەم و چارەکــی یەکەمــی ســەدەی حەوتەمــی 

ــە. کۆچی

ئــەم زانیارییانــەی ســەرەوە کــە لــە لایــەن مێژوونووســانی عەرەبــی ئیســامیەوە 
خراونەتــە روو، راســتەوخۆ زانیاریــن ســەبارەت بــە بوونــی کــورد لــە کۆتاییەکانــی 
دەســەڵاتی دەوڵەتــی ساســانیەوە هەتــا ســەرەتای ســەدەی حەوتەمــی کؤچــی، واتــە 
کۆتایــی ســەدەی دوانزەیەمــی زاینــی. بوونــی کــورد لــەم قۆناغــەدا کــە نزیکــەی 



عەتا قەرەداخی

419

شــەش ســەدە داکات، دەریدەخــات کــە کــورد وەکــو ئیتنۆس لــە رووی ناو و خاکەوە 
دەرکەوتــووە. ئێمــە لــە بەشــەکانی پێشتریشــدا باســی دەرکەوتنــی پایــەی زمانــی ئەم 
ئیتنۆســەمان کــرد. بــەڵام ئــەوەی ئاشــکرایە کــە گەشــەو پەرەســەندنی نائاســایی یــان 
ناسروشــتی کۆمەڵــگای کــوردی کــە ئەویــش یەکێــک لــە هۆکارەکانــی« ئــەم بــارەی 
ــە هــۆکاری پەرتبــوون و  تۆپۆگرافیــای کوردســتانی- ئێســتایە- خاکەکەیەتــی- بۆت
دابــڕان و لێکتــر دوورکەوتنــەوەی خێــزان و بنەماڵــەو هــۆزو تیرەکانــی خێڵێــک لــە 
یەکتــری)41(و ئەمــەش وایکــردووە کۆمەڵــگای کــوردی لــە ســەدەی ســێی زاینیــەوە 
ســەرباری ئــەوەی نــاوی کــورد تیایــدا وەکــو نــاوی ئیتنــۆس دەرکەوتــووە، بەڵام ئەو 
نــاوە زیاتــر گوزارشــت لــە خێــڵ بــکات. تۆپۆگرافیــای کوردســتانی ئێســتاو شــوێنی 
ئــەو پێکهاتانــەی کــە ئیتنۆســی کورددیــان لــێ پەیدابــووە، لــە چیــاو دۆڵ و زنجیــرە 
چیــای ســەختی یــەک بــە دوای یەکــدا پێکهاتــوو، رێــگای تێکەڵاوبوونــی پێکهاتەکانــی 
کــوردی گــران کــردووەو پێکهاتــە ناوچەییەکانــی کــورد لــە بنەماڵــەو تیــرەو خێڵــەکان 
تێکەڵاوبــوون  رێــگای  بــەردەم  بەربەســتەکانی  و  دابڕاوبــوون  و  پــەرت  لێکتــر 
ــراوان و گشــتگرو  ــی ف ــە کۆمەڵایەتیبوونێک ــن ل ــۆ رێگاگرت هــۆکاری ئاشــکرابوون ب
ــەم  ــان. ئ ــی نێوانی ــدی کردن ــە ئامــرازی پەیوەن ــوو ببێت ــز، کــە زمانێکــی یەکگرت بەهێ
پەرتبوونــە زیاتــر دەوری هەبــووە لــە دروســتبوونی زمانــە ناوچەییەکانــدا، کــە لــە 
جیاتــی زمانێکــی یەکگرتــوو کۆمەڵێــک شــێوەزار-دایەلێکت- دروســتبووە. ئەمــەش 

هــەر لــە ســەرەتاوە بووەتــە پایەیەکــی لاوازی ئیتنۆســی کــوردی. 

فــرە شــێوەیی ئامــرازی دەربڕیــن و پەیوەندیکــردن دیواری لە نیــوان پێکهاتەکانی 
ئەم کۆمەڵگایەدا کە پێکهاتەی خێایەتی بوون، دروســتکردووەو ئەوەش رێگربووە 
لەبــەردەم دروســتبوونی ئیتنۆســێکی یەکگرتــوودا. واتــە ســەرباری ناجــۆری خاکــی 
ــە  ــاوە، هــەم پێکهاتــەی ئیتنۆســەکە نــەک هــەر ل ــە رووی تۆپۆگرافی ــەم ئیتنۆســە ل ئ
لــە  نەیتوانیــووە  کاتیشــدا  لەگــەڵ رۆیشــتنی  بەڵکــو  ســەرەتای دروســتبوونیەوە 
بنەمالــەو تیــرەو خێڵــە جۆراوجــۆرەکان، میلــەت وەکو یەکەیــەک پێکبهێنێت. هەروەها 
ئــەم دابەشــبوونە لــە بنیــادی مرۆیــی ئیتنۆســەکەدا رۆڵــی هەبــووە لــە دروســتبوونی 
زمانــی ناوچەیــی یــان شــێوە زارە جۆراوجۆرەکانــی کوردیــدا، بــە ئەندازەیــەک نــەک 
بــۆ قۆناغەکانــی زوو، بەڵکــو بــۆ ئێســتاش، نــەک ئاســتی قســەکردنی قســەکەری 
ســەربە هــەر شــێوە زارێــک بــە شــێوە زارەکانــی تــر زۆر لاوازە، بەڵکــو ئاســتی 

تێگەیشــتنیش لــە نێــوان قســەکەرانی شــێوە زارە جیاوازەکانــدا لاوازەو ناتوانێــت 
ببێتــە بنەمــای تێگیشــتن و پەیوەندیکردنــی ئاســایی. ئەمــەش لــە ئاســتێکی تــردا 
ــی  ــی مرۆڤ ــەوەو روانین ــی بیرکردن ــی یەکێت ــە لەســەر نزیک ــی هەی ــەری نەرێن کاریگ

کــورد. 

ــی کــوردی هــەر  ــرە شــێوە زاری زمان ــە ف ــەی ک ــەو خاڵ ــن ب ســەرئەنجام دەگەی
لــە ســەرەتاوەو لــە کاتــی دەرکەوتنــی ئیتنۆســی کوردیــەوە پایەیەکــی لاوازی ئــەم 
ــوردی  ــان لەســەر دروســتبوونی ئیتنۆســی ک ــرەدا گوم ــە لێ ــووە. کەوات ئیتنۆســە ب
ــەڵام  ــەوە. ب ــی ســەدەی دووەم و ســەرەتای ســەدەی ســێیەمی زاینی ــە کۆتای ــە ل نی
دەرکەوتنــی زیاتــری ئــەم ئیتنۆســە لــە دەرکەوتنــی ئیســام و دەستبەســەرداگرتنی 
هەمــوو ئــەو جوگرافیایــەدا لــە لایــەن ســوپای ئیســامەوە ئاشــکرا تــر دەبێــت، 
لــە  ئیســام  عــەرەب و  تۆمــاری مێژوونووســان و جوگرفیاناســانی  دیــارە  کــە 
دەرخســتنی زیاتــری نــاوی کــوردو خاکــی کــورددا رۆڵــی دیــاری هەبــووە. ئــەو 
شــوێنانەی کوردیــان تیــدا ژیــاوە، دواتــر وەکــو خاکــی کــورد و شــوینی ژیانــی 
ئــەم ئیتنۆســە شوناســی خۆیــی وەرگرتــووەو ئەویــش هــەر ئــەو جوگرافیایەیــە کــە 
شــوینی ژیانــی ئــەو پێکهاتانــە بــووە کــە بەشــدارییان لــە پێکهێنانــی ئــەم ئیتنۆســەدا 
کــردووە. هــەروەک بــە پێچەوانــەی زۆرینــەی ئیتنۆســەکانی تــری ناوچەکــەوە، کــە 
ئــەوان گەشــەی ئاســاییان کــردووەو تــا ئەندازەیــەک یەکێتــی و یەکبوونــی هەمــوو 
جۆراوجۆرەکانــدا  ســەردەمە  لــە  بــووەو  فەراهــەم  ئیتنۆســەکانیان  پێکهاتەکانــی 
توانیوویانــە دەوڵەتــی ئایینــی و فیودیالــی خێڵایەتــی بەرهەمبهێنــن و لــە ســایەی 
ئــەو دەسەڵاتانەشــدا ئیتنۆســەکانیان گەشــەی زیاتــر بکــەن و هەنــگاوی بــەرەو بــە 
نەتەوەبــوون بنێــن. لــە کاتێکــدا کــورد ســەرباری بەرهەمهێنانــی هەنــدێ دەســەڵاتی 
ــووە  ــز نەیتوانی ــە شــێوەی میرنشــیندا، هەرگی ــی ل ــی پەرەســەندوی خێڵایەت ناوچەی
دەوڵەتــی  شــێوەکانی  کــە  ئایینــی  فیودیالــی،  خێڵایەتــی،  دەوڵەتــی  دامــەزراوەی 
کاســیکن بەرهەمبهێنێــت. ئەمــەش دەرئەنجامــی ناسروشــتیبوونی ئیتنۆســی کوردی 

و پایەکانیەتــی. 

بەشی دوانزەیەم

دەرکەوتنی ناوی کوردستان وەکو خاکی ئیتنۆسی کوردیدەرکەوتنی ناوی کوردستان وەکو خاکی ئیتنۆسی کوردی

ســەرەتا: تــا ئەندازەیەکــی ئاشــکرا ئــەوە لــە کۆنەســتی کۆمەڵایەتــی کوردیــدا 
جێگیــر بــووە کــە کــوردەکان نــەوەی میدیەکانــن و نیشــتیمانەکەیان بریتیــە باکــوری 
میســۆپۆتامیاو ئەناتۆڵیــای رۆژهــەڵات و بەشــێک لــەو خاکــەی کــە دەوڵەتــی میدیــا 
ــی کــردووە کــە مەبەســت  ــە مــاوەی ســەدەو نیوێکــی دەســەڵاتداریدا فەرمانڕەوای ل
ــەم  ــی ئێســتایە. ئ ــاوای ئێران ــی زاکــرۆس و باکــوری رۆژئ ــرە چیاکان ــەوەش زنجی ل
ــە ناسیونالیســتانی  ــوردە ک ــو ئێســتا نیشــتیمانی رەســەنی ک ــە تاک ــا فراوان جوگرافی
کــورد لــە باشــوورەوە ســنووری خاکەکیــان دەگەیەننــە ســەر کەنــداوی فــارس و لــە 
باکــوری رۆژئاواشــەوە دەیگەیەننــە ســەر دەریــای ناوەڕاســت. بێگومــان ئەگــەر لــە 
روانگــەی شــوێنی جوگرافــی ئــەو پێکهاتــە دێرینانــەوە ســەیر بکەیــن کــە بەشــدارییان 
لــە پرۆسێســی ئیتنۆگێنــزی کوردیــدا کــردووە، لــە لۆلــۆ و گۆتــی و کاســی و هــۆری 
و میتانــی و مانیــی و ســۆباری و نایــری و خاڵــدی و مــاد و کاردۆخــی و...ئــەو 

جوگرافیــای تیایــدا ژیــاون، دەتوانرێــت پێداگــری لەســەر ئــەم بۆچوونــە بکرێــت.

ئاشــکرایە ســەرباری ئــەم بۆچوونــەی ســەرەوەو ســەرباری بەســتنەوەی کــورد 
ــە وشــەو  ــورد ل ــاوی ک ــان ن ــەوەی وشــە ی ــەوەو ســەرباری نزیککردن ــە میدیەکان ب
ناوەکانــی وەکــو کۆتــی، کورتــی، کوردۆیــەن، کوردۆیــن، کوردۆئیــن، کاردۆ، قــەردۆ، 
ــە لەســەردەمی  ــاو ن ــی میدی ــە ســەردەمی دەوڵەت ــە ل ــەڵام ن کاردۆخ، کــەردۆخ و... ب
ــە ســەردەمی  ــە ل دەســەڵاتی هەخامەنشــیەکان و ئەشــکانیەکان و ساســانیەکاندا، ن
لــە روخانــی دەوڵەتــی هەخامەنشــیەکانەوە  دەســەڵاتی میدیــای ئەترۆپاتــدا، کــە 
هەتــا دامەزراندنــی دەوڵەتــی ساســانی بــەردەوام بــووە.. نــە نــاوی کــورد وەکــو 



گوتاری ناسیونالیزم

422

نــاوی ئیتنۆســەکە، نــە نــاوی کوردســتان وەکــو خاکــی ئــەم پێکهاتەیــە نەهاتــووە. بــە 
خاکــی میدیــا گوتــراوە وڵاتــی میدیــا، ئاشکراشــە میدیــا نــاوی خێڵــی فەرمانــرەوای 

ــە خێڵێــک بــووە.  ــە فیدراســیۆنی کۆمەڵ پاشــایەتیەکە بــووە کــە ل

ســەرباری بوونــی بۆچوونــی لەوجــۆرە کــە میدیــەکان وەکــو کــوردو وڵاتــی میدیا 
وەکــو کوردســتان ناودەبــن، بەتایبەتــی لــە ئاســتی ناوخــۆدا، بــەڵام ســەرچاوەی 
باوەڕپێکــراوی پێویســت بــۆ ســەلماندی ئــەوە لەبەردەســتدا نیــە کــە لــەو قۆناغــەدا 
نــاوی کــورد وەکــو ئیتنــۆس و زمانێــک وەکــو زمانــی کــوردی کــە زمانــی ئیتنۆســی 
کــورد بووبێــت یەکایــی بکاتــەوەو بیخاتــە دەرەوەی گومــان و بیکاتــە بۆچوونێکــی 
چەســپاو. هــەروەک باســی ئــەوەش دەکرێــت کــە لــە روخاندنــی دەوڵەتــی میدیــادا، 
کۆچکردنــی فراوانــی دانیشــتوانی وڵاتــی میدیــا بــە ئاراســتەی رۆژئــاوا، بــەرەو 
باکــوری رۆژهەڵاتــی شــام و  ئەنادۆڵــی رۆژهــەڵات و  باکــوری میســۆپۆتامیاو 
جزیــرەی ئیــن عومــەر دەســتی پێکردبێــت و کــوردی دواتــر بــە نــەوەی ئــەو میدیــە 
کۆچکردووانــە دابنرێــت. راســتە میدیــەکان بەڕێژەیــەک بەشــدارییان لــە ئیتنۆگێنــزی 
کوردســتانی  و  نیــن  کــورد  باپیــرەی  تاکــە  ئــەوان  بــەڵام  کــردووە،  کوردیــدا 
ئێســتاش نــە هەمــوو ئــەو خاکەیــە کــە قەڵەمــڕەوی دەوڵەتــی میدیــا بــووە، نــە 
تەنیــا ئــەو خاکەشــە کــە لــە ژێردەســتی میدیــادا بــووە. هــەروەک پەیوەندییەکــی 
ئەوتــۆش لــە نێــوان زمانــی کــوردی ئێســتا بــە شــێوە زارە جۆراوجۆرەکانیــەوە 
ــەکان ئاشــکرایە نووســین و  ــە میدی ــەوە، چونک ــدا نادۆزرێت ــی میدیەکان ــەڵ زمان لەگ
تۆمارییــان نەبــووەو شــتێکی ئەوتــۆش لــە زمانەکەیــان بەجێنەمــاوە. رەنگــە وەکــو 
ــە بەشــێکی  ــت ک ــەوە بێ ــەر ئ ــورددا ه ــەکان و ک ــوان میدی ــە نێ ــەی لێكچــوون ل بەڵگ
ــە  ــر بووەت ــووە دوات ــا ب ــی میدی ــە شــوێنی دەســەڵاتی دەوڵەت ــەی ک ــەو جوگرافیای ئ
ــە  ــە چونک ــان نی ــردووی خۆیانی ــاری راب ــوردان. هەردووکیشــیان تۆم نیشــتیمانی ک
یەکەمیــان واتــە میدیــەکان نووســینیان نەبــووەو تەنانــەت بــە زمانــی نووســینی 
میلەتانــی دەوروبەریشــیان کــە لــەو ســەردەمەدا باوبــووە، مێــژووی خۆیانیــان 
ــی ئیتنۆســی کــوردی  ــرەی کوردیــش زۆر دوای دەرکەوتن نەنووســیوەتەوە، بەگوێ
دەســتی داوەتە نووســین و تا ئەم دواییانەش ســەلیقەی تۆمارکردنی رووداوەکانی 
ــدەواری زمانەکانــی وەکــو فارســی  خۆیــی نەبــووەو خوێندەوارەکانیشــی کــە خوێن
و عەرەبــی و تەنانــەت تورکیــش بــوون، زیاتــر خزمەتــی دیــرۆک و کەلتــوری ئــەو 

میلەتانەیــان کــردووە. هەربۆیــە هەرشــتێک لــەو بــارەوە بگوترێــت ئەوەیــە کــە 
میلەتانــی تــر لــە پەراوێــزی تۆمــارو مێــژووی خۆیانــدا باســی ئەمانیشــیان کــردووە، 
کــە نــە نــاوی کــوردو نــە نــاوی خاکــەی کوردیــش تــا مێژوویەکــی درەنــگ نابینرێــت.

ــک  ــە یەکێ ــا بووەت ــا، ســەرزەمینی میدی ــی میدی ــی دەوڵەت هــەروەک دوای روخان
لــە ســتراپەکانی دەوڵەتــی هەخامەنشــی. لــە دوای روخانــی دەوڵەتــی هەخامەنشــی 
لەســەر دەســتی ئەســکەندەری مەکدۆنیــداو بــە تایبەتــی دوای مردنــی ئەســکەندەر 
ــە نێــوان فەرماندەکانــی ئەســکەندەردا،  و دابەشــکردنی قەڵەمــڕەوی هەخامەنشــی ل
ــای  ــان میدی ــای بچــووک ی ــای ئەترۆپاتین-میدی ــۆ میدی ــا دابەشــبوو ب ســتراپی میدی
ســەروو- کــە ئەترۆپاتــی میرهەرێمــی پێشــتری میدیــا یــان ســتراپی میدیــا، بــوو 
ــەوەو  ــدا مای ــدە یۆنانیەکان ــە ژێردەســتی فەرمان ــەورە ل ــای گ ــە ســەرۆکی و، میدی ب
ســەربەخۆیی تــەواوی خۆیــی لەدەســتدا. بارودۆخــی ســەرزەمینی میدیــای پێشــتر 
هەتــا دامەزراندنــی دەوڵەتــی ساســانی بەوجــۆرە ماوەتــەوەو نــە نــاوی کــوردو نــە 
خاکــی کــورد دەرنەکەوتــووە. وەکــو پێســتریش ئاماژەمــان بــۆ کــرد، ناوەکانــی وەکــو 
گۆتــی وکورتــی و کوردۆیــن و کوردۆیــەن و کاردۆو قــەردۆو فــەردۆ و کــەردۆخ 
ــۆ  ــەوەی ســەرچاوە ب ــۆ دۆزین ــووە ب ــژەران ب ــی توێ ــا هەوڵ ــاد تەنی و کاردۆخ و... ت
نــاوی کــورد، بــەڵام هیــچ کام لــەو ناوانــە دەربــڕی نــاوی ئیتنۆســێک نیــن بەنــاوی 
کــورد کــە خاوەنــی زمانــی ئیتنۆســی خــۆی بووبێــت، کــە زمانــی کــوردی بووبێــت، 
بەڵکــو ئــەم ناوانــەو ئــەو زمانانەشــی کــە بەکاریــان هێنــاون بــە ئاســتی جیــاواز توخــم 
و رەگەزەکانــی ئیتنۆســی کوردییــان وەکــو مــادەی خــاو و نەبەکامــی ئــەو ئیتنۆســە 
تێدابــووە یــان بــە ئاســتی کاڵ و ســادە پێــی بارگاویکــراون کــە لــە کاتــە بــۆ دواوە لــە 

پرۆسیســی ئیتنۆگێنــزی کوردیــدا بوونەتــە پیکهێنــەری ئــەم ئیتنۆســە. 

لــە راســتیدا لــە دوای روخانــی دەوڵەتــی هەخامەنشــیەکانەوە هەتــا تەواوبوونــی 
پرۆسێســەکانی فەتحــی ئیســامی، ئــەو جوگرافیایــەی کــە ئێســتا خاکــی کــوردە، 
لــە ســایەی تاکــە دەســەڵاتێکدا نەبــووەو تەنانــەت لەســەردەمی ساسانیەکانیشــدا 
ــادۆڵ و  ــی ئەن ــەرو رۆژهەڵات ــن عوم ــرەی ئی ــی جزی ــد شــەڕو پەلاماردان ــاش چەن پ
لــە ناویشــیدا ئامــەد لــە لایــەن ساســانیەکانەوە، بــەڵام بێچگــە لــە چەنــد ماوەیەکــی 
کــورت خایــەن ساســانیەکان نەیانتوانیــووە دەســەڵاتی رۆمــەکان لــەو ناوچانــە 
دووربخەنــەوەو دەســەڵاتی خۆیــان بســەپێنن. ئەمــەش دەریدەخات کە لە ســەردەمی 

دەســەڵاتی ساســانیەکاندا، کــە قۆناغــی دەرکەوتنــی ئیتنۆســی کوردیــە، ئــەو خاکــە کە 
دواتــر بووەتــە وڵاتــی کــوردەواری، بەشــێکی لــە ژێــر ســایەی دەســەڵاتی ساســانی و 
بەشــێکی لــە ژێــر ســایەی دەســەڵاتی رۆمــی بیزەنتیــدا بــووە. ســەرباری ئــەوەی لــە 
کارنامــەی ئەدەشــێردا باســی ئــەوە کــراوە کــە ئەردەشــێر لــە نــاو شــوانانی کــورد 
ــەوەو  ــوە تەســکەدا ماوەت ــەو چوارچێ ــاوی کــورد هــەر ل ــەڵام ن ــووە، ب ــەروەردە ب پ
ــووی  ــاری یەکگرت ــاون، ناوێکــی دی ــادا ژی ــی تی ــە کوردەکان ــەو خاکەیشــی کــە خێڵ ئ
نەبــووەو بەهیــچ شــێوەیەک نــاوی خاکــی کــورد یــان کوردســتان بــە درێژایــی 
دەســەڵاتی ساســانیەکان و خەلیفەکانــی راشــیدین و ئەمــەوی و ماوەیەکــی درێــژی 

ــووە.  دەســەڵاتی عەباســیەکانیش نەبیســتراوەو دەرنەکەوت

ئــەوەی ئاشــکرایە ســوپای فەتــح لــە ماوەیەکــی دیاریکــراودا، هەمــوو قەڵەمــڕەوی 
ــی  ــە تایبەت ــرد، ب ــە ســەرزەمینی رۆمیشــی داگیرک ــی ساســانی و بەشــێک ل دەوڵەت
جزیــرەی ئیبــن عومــەرو ئەنادۆڵــی رۆژهــەلات و ئەرمینیــاو ئازەربایجــان- یــان 
ســەرزەمینی پێشــتر میدیــای ئەترۆپاتیــن. لــە دوای ســەرکەوتنی پرۆسێســەکانی 
فەتحــی ئیســامی، هێشــتا ئــەو ســەرزەمینەی خێڵــە کوردەکانــی بــە پــەرت و بــڵاوی 
تێــدا ژیــاون چ خێڵــە کۆچــەری و شــوانکارەکان، چ ئــەو خێــڵ و پێکهاتانــەی کــە 
نیشــەجێبوون و بــە کشــتوکاڵەوە خەریــک بــوون، لــە ژێــر ناوێکــدا کــە مانــای 
خاکێکــی یەکگرتــوو یــان نیشــتیمان ببەخشــێت کۆنەبوونەتــەوە. واتــە ســەرباری 
ئــەوەی کــە نــاوی ئیتنۆســی کــوردی هەبــووە، بــەڵام نــاوی خاکــی ئــەو ئیتنۆســە یەک 
ــە ســەردەمی فەرمانڕەوایــی ئەمەوییــەکان و عەباســیەکاندا ناوێکــی  ــاو نەبــووە. ل ن
نــوی بــۆ ســەرزەمینی باکــوری رۆژئــاوای ئێرانــی ئێســتا یــان ســەرزەمینی میدیــای 
پێشــوو بەکارهــات کــە ئەویــش »هەرێمــی چیــاکان« بــوو. ئــەم نــاوەش بەهــۆی 
ــات.  ــرۆس بەکاره ــی زاک ــرە چیاکان ــۆ زنجی ــەوە ب ــای ناوچەک سروشــتی تۆپۆگرافی
واتــە بەشــێکی فراوانــی ئــەو خاکــەی کــە دواتــر بــووە نیســتیمانی کــورد، لــە لایــەن 
عەرەبــە مســوڵمانەکانەوە ناونــرا هەرێمــی چیــاکان. هەتــا ئێســتاش پەیوەندی کوردو 
چیــا پەیوەندییەکــی بەهێــزە. راســتە بەشــێکی هــۆکاری ئەمــە دەگەڕێتــەوە بــۆ ئەوەی 
کــە بــە سروشــتی نیشــتیمانی کــورد لــە رووی تۆپۆگرافیــاوە ناوچەیەکــی چیاییــە، 
بــەڵام بەشێکیشــی دەگەڕێتــەوە بــۆ ئــەوەی کــە بــۆ ماوەیەکــی دوورودرێــژ بەشــێکی 
فراوانــی ئــەو ســەرزەمینەی کــە ئیســتا نیشــتیمانی کــوردە پێــی گوتــراوە هەرێمــی 

چیاکان.هــەروەک دەشــێ پەیوەنــدی کــوردو چیــا، لەوەشــەوە ســەرچاوەی گرتبێــت 
کــە باپیرەکانــی کــورد زیاتــر شــوانکارە بــوون و چیاکانیــش لــەوەڕگای لەبــار بــوون 
بــۆ ئاژەلــداری. لەپــاڵ ئەمانەشــدا، دەشــێ چیــاکان ناوچەیەکــی بــاش بووبــن بــۆ 
خۆپاراســتن و باپیرەکانــی کــورد لەژێــر فشــاری دەســەڵاتەکانی دەوروبەریانــدا لــە 
ســۆمەرو ئەکــەد و بابــل و ئاشــورو ئۆراتــو و یۆنــان و هەخامەنشــی و ئەشــکانی 
بــۆ  بــەر چیــاکان  ببنــە  پەنــا  تەنانــەت عەرەبــە مســوڵمانەکانیش  و ساســانی و 

خۆپاراســتن. 

ســنووری هەریمــی چیــاکان لــە رۆژهەڵاتــەوە بیابانــی مرنجــاب و بانەکانی وڵاتی 
فــارس و لــە باشــوورەوە خوزســتان و لــە باشــووری رۆژئــاواوە عێــراق و لــە 
باکــوری رۆژئــاواوە ئازربایجــان و چیــای ئەلبورزیــش لــە باکورییــەوە بــوو. کەواتــە 
ــەم  ــا. ئ ــە ســەرزەمینی میدی ــووە ل ــاکان بریتــی ب بەپێــی ســنوورەکانی، هەرێمــی چی
نــاوەش واتــە نــاوی هەرێمــی چیــاکان هەتــا ســەدەی چــواردەی زاینــی بەکارهاتــووە. 
راســتە نــاوی کوردســتان پێشــتر لــە ســەدەی دوانــزەدا بەکارهێنــراوە، بــەڵام هێشــتا 
نەبووەتــە نــاوی جوگرافــی وڵاتــی کــوردەواری. چونکــە ئــەوە ئاشــکرایە کــە لــە 
ــە  ــی عەجــەم«. ل ــۆ« عێراق ــاکان گــۆڕاوە ب ــاوی هەرێمــی چی ســەدەی چــواردەوە ن
ســەردەمی دەســەڵاتی عەباســیەکاندا هەرێمــی چیــاکان جــۆرە ســەربەخۆییەکی 
هەبــووەو شــاری« رەی« ناوەنــدی بەڕێوەبردنــی بــووە. وەکــو پێشــتر باســمان کرد 
»رەی یــان رێــگا« ئــەو شــارەیە کــە بۆچوونــی لەوجــۆرە هەیــە، ئایینــی زەردەشــتی 
لەوێــوە دەســتی بــە بڵاوبوونــەوە کردبێــت. لــە ســەدەی دەیەمــدا عەباســیەکان 
دەســەڵاتێکی ئەوتۆیــان بەســەر هەرێمــی چیاکانــدا نەمــا و لــە کۆتایــی ئەو ســەدەیەدا 

بوەیهیــەکان دەســەڵاتیان بەســەر بەشــی هــەرە زۆری هەرێمــی چیاکانــدا کــرد. 

بێگومــان هەمــان ئــەو رووبــەرە جوگرافیــەی کــە بــە هەرێمــی چیــاکان ناودەبــرا، 
ــە دەشــێت  ــراوە، ک ــی عەجــەم ناوب ــە عێراق ــر ب ــە دواوە زیات ــزە ب ــە ســەدەی دوان ل
ئــەوەش بــۆ جیاکردنــەوەی بووبێــت لــە عێراقــی عــەرەب کە ناوەڕاســت و باشــووری 
ــە دەرکەوتنیــەوە  ــدە نــاوی کــورد ل میســۆپۆتامیای گرتۆتــەوە. بەهەرحــاڵ هەرجەن
لــە ســەدەی ســێیەمی زاینیــەوە، بووەتــە راســتیەکی ســەلمێندراو و ئێمــە پیداگــری 
ــە  ــەم ل ــەڵام ه ــووە، ب ــاوی ئیتنۆســی کــورد دەرکەوت ــو ن ــە وەک ــەوەی ک ــن ل دەکەی
کارنامــەی ئەردەشــێری پاپەکانــدا بــە شــێوەیەکی ناڕاســتەوخۆ وەکــو نــاوی خێڵــە 

کۆچەری و شــوانکارەکان بەکارهاتووە، هەم لە لای مێژوونووســان و گەڕیدەکانی 
ئیســام و عەرەبیــش وشــەی کــوردەکان زیاتــر بــە مانــای خێڵــە کۆچەرییــەکان 
ناســەکانی  جوگرافیــا  گەڕیــدەو  کــە  ئــەو شوێنانەشــی  نــاوی  و  بەکارهاتــووەو 
عــەرەب و مســوڵمان باســیان کــردوون، یــان وەکــو نــاوی جوگرافــی فەتحکــراو 
ــەو شــوێنانەی  ــاوی ئ ــو ن ــان وەک ــوون، ی ــەن ســوپای ئیســامیەوە بەکارهات ــە لای ل
لــە ژێردەســتی رۆمــی بێزەنتیــدا ماونەتــەوە، یــان وەکــو نــاوی ئــەو شــوێنانەی کــە 
راپەڕیــن و یاخیبــوون دژی دەســەڵاتی خەلافەتیــان تیــادا دەرکەوتــووەو وەکــو 
نــاوی خاکــی ئیتنۆســی کــوردی بــاس نەکــراون. بەڵکــو ئــەوەی دیــارەو تــا ئێســتا لــە 
ســەرچاوەی بڕواپێکــراودا وەکــو خاکــی کــورد یــان وڵاتــی کــورد، نــاوی هاتــووە، 
یەکــەم بەکارهێنانــی وشــەی کوردســتانە لــە ســەدەی دوانــزەی زاینیــدا لە ســەردەمی 
لــە  ســوڵتان ســەنجەری ســەلجوقیدا. ســەنجەری ســەلجوقی بەشــی رۆژئــاوای 
هەرێمــی چیــاکان، واتــە لــە ســەرزەمینی میدیــا جیاکــردەوەو نــاوی لــێ نا کوردســتان 

و ســلێمان شــای کــرد بــە فەرمانــڕەوای کــە یەکێــک بــوو لــە خزمەکانــی خــۆی.

لـە نیـوەی یەکەمـی سـەدەی پێنجـی کۆچیـدا، دەوڵەتـی عەباسـی زۆر لاوازبـوو، 
کەتبووە نێوان بەرداشی بویهیە شیعەکان لە رۆژهەڵاتەوە واتە لە ئێران و بەشێک 
لـە عێراقـەوەو فشـاری دەوڵەتـی فاتیمـی لـە رۆژئـاواوە، واتـە لـە شـام و میسـرەوە. 
لـەو بارودۆخـە ناهەمـوارەی دەسـەڵاتی خەلافەتـدا، دەوڵەتـی سـەلجوقیە تورکـەکان 
لـە رۆژهەڵاتـداو لـە سـاڵی 429ی کۆچیـدا پێکهـات. ناوەنـدی ئـەم دەوڵەتـە شـاری 
»رەی« بـوو. لـە ماوەیەکـی کورتـدا، ئـەم دەوڵەتە توانی رووبەری دەسـەڵاتی خۆی 
فـراوان بـکات بەجۆریـک کـە خۆراسـان و ئێـران و ئاسـیای بچـووک... بگرێتـەوە. 
لـە سـەردەمی سـوڵتان تەغـرول بەگـدا دەوڵەتـی سـەلجوقی توانـی دەوڵەتـی بویهـی 
شـیعە لەناوببـات، کـە ئـەوەش لـە سـاڵی 447ی کۆچیـدا بـوو. بەوەش هەم مەترسـی 
بویهیـەکان لەسـەر دەوڵەتـی عەباسـی نەمـا، هـەم سـەلجوقیەکان هاوشـان لەگـەل 
سـونە  مەزهەبـی  لەسـەر  شـیعە  مەزهەبـی  مەترسـی  بـە  کۆتاییـان  عەباسـیەکاندا 
هێنـا. هـەر لـە دوای ئـەم، سـوڵتان ئەلـپ ئەرسـەلان سـاڵی 464ی کۆچـی لـە جەنگـی 
مەلازکـرد دا بەسـەر رۆمـی بێزەنتیـدا سـەرکەوت و ناوچەکانـی باکـوری شـام، کـە 
جزیـرەی ئیبـن عومریشـی تێـدا بـوو، هەروەهـا ئەناتۆڵـی رۆژهـەڵات و جۆرجیـاو 

ئەرمینیـا کەوتنـە ژێـر دەسـەڵاتی دەوڵەتـی خەلافەتـەوە. 

بێگومــان نــە ناوچــەی جزیــرەو نــە دیاربەکــر نەکەوتنــە نــاو ســنووری ئــەو 
ولایەتــەوە کــە ســەنجەری ســەلجوقی نــاوی نــا کوردســتان، هەرچەنــدە بۆچوونــی 
لەوجــۆرەش هەیــە کــە پێیــان وایــە ئــەو شــەڕەی کــە تیایــدا، ئەلــپ ئەرســەلانی 
ســەلجوقی ســەرکەوت بەســەر ســوپای رۆمــدا بــە ســەرۆکایەتی رۆمانــوس و 
بەنــاوی شــەڕی مەلازکردەوەیــە، ئــەو مەلازکــردە مــەلاز کــوردەو وەکــو ناوچەیەکــی 
کــوردی دایدەنێــن. بــەڵام نــە یاقوتــی حەمــەوی و نــە ئیبــن مســتەوفی قەزوینــی و 
ــدە  ــەوە. هەرچەن ــان پشتڕاســت نەکردۆت ــەو زانیارییەی ــر ئ ــدە دیارەکانــی ت ــە گەڕی ن
ــەو  ــەو شــەڕە ل ــە ئ ــزە چونک ــە ئەگەرێکــی بەهێ ــەو بۆچوون ئەگــەری راســتبوونی ئ
ناوچەیــەدا بــووە کــە دواتــر بووەتــە بەشــێک لــە نیشــتیمانی کــورد. دیــارە دەوڵەتــی 
ســەلجوقی لــە ئەنجامــی راپەڕینــی تورکانــی ئۆگــۆر بــە دژی ســوڵتان ئەحمــەد 

ــی روخــا. ــە 1193ی زاین ــەر ب ــە ســاڵی 548ی کۆچــی بەرامب ســەنجەر ل

لــە ویکیپیدیــادا بــەم جــۆرە باســی یەکــەم بەکارهێنانــی نــاوی »کوردســتان« 
لــە  بــۆ یەکەمجــار وەکــو زاراوەیەکــی جوگرافــی  کــراوە.« وشــەی کوردســتان 
ســەدەی دوانــزەی زاینیــداو لــە ســەردەمی ســەلجوقیەکاندا بەکارهــات. کاتێ ســوڵتان 
ســەنجەری ســەلجوقی بەشــی رۆژئــاوای لــە هەرێمــی چیــاکان جیاکــردەوە، کــردی 
ــا کوردســتان. ئــەم ولایەتــە ئــەو خاکــەی دەگرتــەوە کــە  بــە ولایەتێــک و... نــاوی ن
دەکەوتــە نێــوان ئازەربایجــان و لوڕســتانەوە کــە بریتــی بــوو لــە ناوچەکانــی ســنە 
ــاوای  ــە رۆژئ ــەی دەکەوتن ــەو ناوچان ــەوەرو هەمــەدان و کرماشــان، لەگــەڵ ئ و دین
چیاکانی زاکرۆســەوە وەکو شــارەزوورو کۆی ســەنجەق)1(. کەواتە ئەو هەرێمەی 
کــە لــە ســەدەی دوانــزەی زاینیــدا ناونــراوە کوردســتان، راســتە هەمــوو کوردســتانی 
ئێســتای  کــوردەواری  وڵاتــی  فراوانــی  بەشــێکی  بــەڵام  نەگرتۆتــەوە،  ئێســتای 
گرتۆتــەوە. خاڵێکــی گرنگیــش بــۆ دەرکەوتــن و بەکارهێنانــی نــاوی کوردســتان 
ئەوەیــە کــە وشــەی »ســتان« دەلالەتــی شــوێنی نیشــتەجێبوون، یــان خــاک، وار، یــان 
نیشــتیمان دەگرێتــەوە. ئەمــەش مانــای داننانــی ئەوکاتــەی دەســەڵاتی ســەلجوقیەکانە 
بــەوەی کــە ئــەو جوگرافیایــە خاکــی کــوردە. دیــارە ئەمــەش تــا ئــەو کاتــە روونتریــن 

دەربڕینــە بــۆ خاکــی ئیتنۆســی کــوردی. 

لــە راســتیدا ئــەوەی وەکــو بەڵگــەی تۆمارکــراو لەســەر نــاوی« کوردســتان« 
لەبەردەســتدایە، تۆمــاری حەمــەدوڵای مســتەوفی قەزوینیــە )682-750(ی کۆچــی، 

چیاکانــەوە  هەرێمــی  رۆژئــاوای  ناونانــی  لەبــارەی  زانیاریــەی  ئــەو  هــەم  کــە 
بــە کوردســتان لــە لایــەن ســوڵتان ئەحمــەد ســەنجەری )511- 552ی کۆچــی( 
بــە  ناوچانــە  ئــەو  ناونانــی  نێــوان  مــاوەی  کــە  تۆمارکــردووە،  ســەلجوقیەوە 
ــت. هــەروەک  ــەدوڵا نزیکــەی دوو ســەدەیەک دەبێ کوردســتان و تۆمارەکــەی حەم
ئــەم نووســەرو جوگرافیاناســە زیاتــر لــە جارێــک نــاوی کوردســتانی هێنــاوەو 
ســەبارەت بــە ناوهێنانــی کوردســتان و پێکهاتنــی دەڵێــت: لــە شــازدە ولایــەت پێکدێــت 
ــە ولایەتەکانــی عێراقــی عــەرەب و خوزســتان و عێراقــی  ــە ل و ســنوورەکانی بریتی
عەجــەم و ئازەربایجــان و دیاربەکــر، کــە فەرمانــڕەوای لــەو کاتــەدا ســلێمان شــاهی 
ئەبــوە بــووە)2(. هەروەهــا کاتێــک باســی خوزســتان دەکات و ســنوورەکانی دیــاری 
دەکات، نــاوی کوردســتان وەکــو رووبەرێکــی جوگرافــی هاوســنووری خوزســتان 
دەهێنێت و دەڵێت: وڵاتی خوزســتان لە دوازدە شار-شــهر- پێکدێت، ســنوورەکانی 
بــە ولایەتــی عێراقــی عــەرەب و کوردســتان و لوڕســتان و فارســەوەیە)3(. لەباســی 
دیاربەکــرو رەبیعــەدا دەڵێــت: لــە بیســت و نــۆ شــار پێکدێــت و ســنوورەکانی بریتیــن 
لــە ولایەتەکانــی رۆم و ئەرمــەن و شــام و کوردســتان و عێراقــی عــەرەب)4(. 
بــەڵام مێژوونووســی کــورد دکتــۆر جەمــال رەشــید ئامــاژە بــۆ بۆچوونێکــی قاســملۆ 
دەکات بــەوەی کــە گوایــە گەڕیــدەی ئیتالــی مارکۆپــۆل )1254-1323(ی زاینــی 
نــاوی کوردســتان هێنــاوە. لــە راســتیدا وەکــو ئاشــکرایە حەمــەدوڵای مســتەوفی 
لــە دەوروبــەری ســاڵی 740ی کۆچــی کتێبــی نەزهەتــە ئەلقلوبــی تەواوکــردووە، کــە 
زیاتــر لــە پانــزە ســاڵ دوای کۆجــی دوایــی مارکۆپــۆل دەکات کــە لــە ســاڵی 1323ی 
زاینــی- 723ی کۆچــی، کۆچــی دوایــی کــردووە. مارکــۆ پــۆل دەڵێــت: لــە وڵاتــی 
فــارس مەمالیــک- پاشــایەتی- زۆر هــەن کــە ناوەکانیــان بریتیە..یەکــەم کــە دەکەوێتە 
ناوەنــدەوە- نــاوەوە- بریتیــە لــە کاســیبینەکان، دووەمیــان لــە ئاراســتەی بــەرەو 
باشــوورەوە بریتیــە لــە کاردســتان)5(. دیــارە نــاوی »کاردســتان« دەگەڕێتــەوە بــۆ 
وشــەی« کارد« چونکــە »مارکۆپــۆل نــاوی کــوردی بــە کارد تۆمــار کــردووە«)6(. 
ــوان وشــەی کوردســتان و وشــەی  ــە نێ ــاوازی گۆکــردن ل ــدە جی بێگومــان هەرچەن
ــوان وشــەی کاردو کــورد  ــە نێ ــەو جیاوازیــەی کــە ل ــە، هەمــان ئ کاردســتان دا هەی
ــە ســەرباری  ــوردی، رەنگ ــاوی ئیتنۆســی ک ــە ن ــە و هەرچــۆن کارد نەبووەت دا هەی
نزیکــی لــە نێــوان کردســتان و کوردســتاندا، بــەڵام دانانــی کردســتان بــە کوردســتان 

تەنیــا هەوڵێــک بێــت بــۆ نزیــک کردنــەوەی ئــەو دوو نــاوە لــە یەکتــرەوە. 

بــەڵام هــاوکات نزیکــی مــاوەی مێژوویــی لــە نێــوان ئــەو دوو تۆمارکردنــەدا کــە 
ــەوە دەکات کــە هــەردوو دەربڕینەکــە  ــە، پشــتگیری ئ ــر نی ــەک زیات ــد دەیەی ــە چەن ل
بــۆ هەمــان مانــا بەکارهاتبــن کــە مەبەســت کوردســتانە، واتــە ئــەو جوگرافیایــە کــە 
ئیتنۆســی کــوردی لەســەر دەژی یــان بــە دەربرینێکــی تــر خاکــی ئــەم ئیتنۆســەیە. 
بــەڵام ئــەوەش ئاشــکرایە کــە وشــەی کوردســتان نــە لــە تۆمارکردنەکــەی مارکۆپۆلدا 
و نــە لــە تۆمارکردنەکــەی حەمــەدوڵای مســتەوفیدا، دەربریــن نیــە لــە هەمــوو ئــەو 
ــاوەدا کــوردی لــێ ژیــاوە،  خاکــەی نــەک ئێســتا بەڵکــو لەکاتــی تۆمارکردنــی ئــەو ن
نەکەوتوونەتــە  ئیبــن عومــەر  نــە جزیــرەی  ئەناتۆڵــی رۆژهــەڵات و  نــە  چونکــە 
چوارچێــوەی کاردســتانی مارکۆپــۆل و کوردســتانی ســوڵتان ئەحمــەد ســەنجەری 

ــەدوڵای مســتەوفیەوە.  ســەلجوقی و تۆمارەکــەی حەم

وەکــو لــە ســەرەوە باســکرا، نــاوی کوردســتان وەکــو خاکــی ئیتنۆســی کــورد لــە 
ســەردەمی ســوڵتان ســەنجەری ســەلجوقی )1086-1157(ی زاینیــدا دەرکەوتــووە، 
واتــە لــە نیــوەی یەکەمــی ســەدەی دوانــزەدا، کــە دەکاتــە نزیکــەی نــۆ ســەدە دوای 
دەرکەوتنــی نــاوی کــورد وەکــو نــاوی ئیتنــۆس لــە ســەدەی ســێیەمی زاینیــدا. 
دەرکەوتنــی نــاوی کــورد لــەو قۆناغــەدا زیاتــر وەکــو ناوێــک کــە لــە لایــەن ئەوانــی 
تــرەوە بەکارهاتــووە بــۆ گوزارشــتکردن بــووە لــە خێڵــە کــوردەکان. بــەڵام لەگــەڵ 
ئەوەشــەدا، ئــەو نــاوە بــۆ ئیتنۆســی کــوردی جێگیربــووەو لــەو کاتــەوە تاکــو ئێســتا 
جێــگای خۆیــی گرتــووەو بــە دڵنیاییــەوە لەگەڵێشــیدا بنەمــاو خاســیتەکانی ئیتنۆســی 
کــوردی ئەگــەر بــە هێواشــیش بووبێــت و لــە شــێوەی بنەمــای ســەرەتایی و وەکــو 
مــادەی خــاوی ئیتنۆســەکەش بووبێــت دەرکەوتــوون و لەگــەڵ رۆیشــتنی کات و 
ئــەوەش  بــەڵام  بەردەوامــی پرۆسێســی ئیتنۆگێنــزدا زیاتــر گەشــەیان کــردووە، 
ئاشــکرایە کــە تاکــو ئێســتا ئــەم ئیتنۆســە نەیتوانیــووە لــە هیــچ قۆناغێکــدا لــە رووی 
گەشــەی کۆمەڵایەتیــەوە بگاتــە ئاســتی بەرهەمهێنانــی دەوڵــەت. ئەمــەش لــە بارێکــی 
تــردا ئەوەمــان پــێ دەڵێــت کــە لە روانگەی مۆدێرنیتەوە بۆ پەرەســەندنی کۆمەڵایەتی 
ــو  ــەکان بەشــێوەیەکی سروشــتی، هێشــتا کــورد وەک ــە کۆمەڵایەتی ــی چین و پێکهاتن
ئیتنــۆس ماوەتــەوەو نەبــووە بــە نەتــەوە، بــە تایبەتــی کــە ئــەم ئیتنۆســە نەیتوانیــووە 
ــی  ــە دەوڵەت ــڵ، ن ــی خێ ــە دەوڵەت ــی پێشــتری گەشــەو پەرەســەندنیدا ن ــە قۆناغەکان ل
فیودیالــی، نــە دەوڵەتــی ئایینــی، نــە دەوڵەتــی جوگرافــی فــرە ئیتنیکــی دروســت بــکات. 

بەڵکــو لــە درێــژەی مێــژووی خۆیــدا ئــەم ئیتنۆســە چەند دەســەڵاتێکی ناوچەیی خێڵی 
ــەت، دەســەڵاتی  ــە دامــەزراوەو دەســەڵاتی دەوڵ ــەراورد ب ــە ب دروســتکردووە کــە ب
ســەرەتایی و نەبەکامبــوون. ئەمــەش لــە راســتیدا سروشــتی پێکهاتنــی ئیتنۆســی 
کــوردی و ماهیــەت و بوونــی ئــەم ئیتنۆســە دەخاتــە بــەردەم پرســیارێکی گرنگــەوە، 
کــە ئەویــش گومــان لەســەر بوونــی ئاســایی و سروشــتی خــودی ئیتنۆســەکە 

دادەنێــت. 

مانــەوەی ئیتنۆســی کــوردی بــۆ مــاوەی زیاتــر لــە پانــزە ســەدە لــە دەرکەوتنیــەوە 
بەبــێ ئــەوەی توانیبێتــی گەشــەیەکی ئەوتــۆ بــکات کــە یەکێتــی زمــان و یەکێتــی خــاک 
و یەکێتــی خەڵکەکــەی دروســت بــکات و بــەرەو بەرهەمهێنانــی دامــەزراوەی دەوڵەت 
بــڕوات بــۆ ئــەوەی ببێــت بــە نەتــەوە، راســتەوخۆ پەیوەنــدی بــە گرفــت و ناتــەواوی 
هەیــە لــە گەوهــەری خــودی ئــەم ئیتنۆســەدا. کــە ئــەوەش بــە بارێکی تردا بــێ توانایی 
و ناکارایــی لــە بنیــادی پێکهاتــن و لــە بــوون و گەهــەری خــودی ئیتنۆســەکەدا نیشــان 
دەدات. ئەمــەش ئــەو گرفتــە ســەرەکیەیە کــە شــێوەی پەرەســەندنی ئــەم کۆمەڵگایــە 
لەبــەردەم پرســیارێکدا رادەگرێــت کــە پرســیارە لــە چۆنێتــی پەرەســەندنی ئــەم 
ــەت  کۆمەڵگایــەو هۆکارەکانــی نەتوانینــی بەرهەمهێنانــی دەوڵــەت و بنیادنانــی دەوڵ

لــە هیــچ قۆناغێکــی ژیانیــدا.

خاڵێــک کــە پێشــتریس ســەبارەت بــە نــاوی کــورد ئاماژەمــان بــۆ کــرد، ئەویــش 
ــووە،  ــورد دەرکەوت ــاوی ک ــدا ن ــە ســەدەی ســێیەمی زاینی ــە ل ــدا ک ــە کاتێک ــە ل ئەوەی
لای ئەوانــی غەیــری کــورد ئــەم نــاوە بەکارهێنــراوە، بــۆ نموونــە لــە کارنامــەی 
ئەردەشــێری پاپەکانــداو لــەو نامەیــەی کــە ئەردەوانــی پاشــای پێنجەمــی ئەشــکانی 
بــۆ ئەردەشــێری نووســیووە، ئــەم نــاوە بەکارهاتــووە. ئایــا کــورد خۆیــان لــەو 
ســەردەمەدا خۆیــان بەچــی ناوبــردووە؟ بەنــاوی خێلەکانیانــەوە، یــان هــەر ناوێکــی 
ــان  ــەوان بەخۆیانی ــە کــە دەریبخــات ئ ــەک لەبەردەســتدا نی ــچ بەڵگەی ــر، چونکــە هی ت
گوتبێــت کــورد. بەهەمــان شــێوە، نــاوی »کوردســتان«یش بــۆ ئــەو خاکــەی کــە 
ئەمانــی لەســەر ژیــاون لــە لایــەن ئەوانــی غەیــری کــوردەوە بەکارهێنــراوە. کــە 
یەکــەم جــار ســوڵتای ئەحمــەد ســەنجەری ســەلجوقی و دواتریــش حەمــەدوڵای 
هیــچ  دیســان  بــەڵام  بەکارهێنــاوە،  کاردســتانی  پۆل-یــش  مارکــۆ  و  مســتەوفی 
بەڵگەیــەک لەبەردەســتدا نیــە کــە نــە لــە ســەردەمی ســەلجوقیەکانداو نــە دواتریــش 

تــا روخانــی خەلافەتــی عەباســی کــوردەکان بــۆ ئــەو خاکــەی لەســەری ژیــاون، 
ناوێکــی یەکگرتوویــان هەبووبێــت یــان بەکاریانهێنابێــت کــە دەلالەتــی نیشــتیمان 
یــان خاکــی هەمووانــی هەڵگرتبیــت. یــان هــەر هیــچ نەبێــت ئــەو نــاوەی کــە ســوڵتان 
ســەنجەر بەکاریهێنــا واتــە »کوردســتان«بووبێتە ناوێکــی گشــتی لای کــورد خــۆی. 
بەڵکــو واپێدەچێــت هەرچــۆن پێکهاتەکانــی کــورد لــە لایــەن خۆیانــەوە بــە نــاوی 

خێڵەکانیانــەوە ناوبــراون، خاکەکەیشــیان بــە نــاوە ناوچەییــەکان ناوبرابــن.

هــەروەک ئــەوەش ئاشــکرایە، کــە هەرچــۆن هــەم نــاوی کــورد و هــەم نــاوی 
کوردســتانیش لــە داهێنانــی ئەوانــی غەیــرە کــورد بــووە، مەگــەر لــە ئاســتی ناوچەیــی 
و ســنووری تەســک و دیاریکــراودا، ئەگینــا کــورد خــۆی لــە دەرکەوتنــی ناوەکەیــەوە 
تــا ســەدەی دەیــەم خاوەنــی دەســەڵاتی دیــاری ناوچەییــش نەبــووە، هەتــا بزانرێــت 
کۆمەڵــێ  زاینیــەوە  دەیەمــی  ســەدەی  لــە  دەبــات.  دەســەڵاتە  ئــەو  نــاوی  چــۆن 
لەســەریان  لەوانــەی  زۆرێــک  کــە  دروســتبوون،  کــوردی  ناوچەیــی  دەســەڵاتی 
نووســیوون وەکــو دەوڵــەت ناویــان بــردوون. لــە راســتیدا ئــەو دەســەڵاتانە زیاتــر 
دەســەڵاتی ناوچەیــی خێــڵ بــوون و هەندێجــار ســنووری قەڵەمڕەویــان فراونتــر 
بــووەو شــێوەی میرنشــینێکیان وەرگرتــووە کــە دەشــێت پەیوەســت بــە جوگرافیــای 
ــک  ــو هەرێمێ ــەو میرنشــینە وەک ــاوە ئ ــدا ژی ــوردی تێ ــەو ســەرزەمینەی ک گشــتی ئ
و فەرمانڕەواکەشــی وەکــو میرهەریــم ناوببرێــت. لــە نموونــەی دیارترینــی ئــەو 
و   )1221-955( رەوادیــەکان  و   )1174-951( شــەدادیەکان  دەســەڵاتانەش 
-990( عەنازیــەکان  )990-1069(و  مەروانیــەکان  و   )1015-959( حســنەویەکان 

1117(... تــاد.

ــە  ــەوە ک ــەم دەســەڵاتە ناوچەییان ــی ئ ــن و دەرکەوتن ــژووی پێکهات ــارەی مێ  لەب
وەکــو میرنشــین دەرکەوتــوون، دکتــۆر زرار ســدیق تۆفیــق دەڵێــت: زۆربــەی ئــەم 
دەوڵەتۆچکــەو میرنشــین و ســەرۆکانە لــە مــاوەی ســەدەکانی چــوارەم و پێنجەمــی 
کۆچیــدا گەشــەیان کــردووە، بــە تایبەتــی لــە ســەردەمی دەســەڵاتی بویهیەکانــدا 
بەســەر مەقلیــدی خەلافەتــی عەباســیدا لــە مــاوەی نێــوان ســالی 334-447ی کۆچــی 
بەرامبــەر 945- 1055ی زاینیــدا، هــۆکاری گەشــەکردنیان دەگەڕێتــەوە بــۆ لاوازی 
و لێكهەڵوەشــاندنەوەی دەوڵەتــی عەباســی و لاوازیــی خەلیفەکانــی، بەجۆریــک کــە 
خەلیفــەی عەباســی هیــچ دەســەڵاتێکیان بەدەســتەوە نەمــا تەنیــا ناوەکەیــان نەبێــت، 

ــە ســەر  ــە نوێــژی هەینــی و هــەردوو جەژنەکــەدا ناویــان دەهــات و ناویــان ل کــە ل
پــارە هەڵدەکۆڵــرا، واتــە تەنیــا بــوون بــە ســەرکردەی رۆحــی، بــەڵام دەســەڵاتی 
راســتەقینە لــە دەســتی فەرمانڕەواکانــی بویهیــەکان و ســەرکردەکانی ســوپادا بــوو. 
ســەرخێڵە کــوردەکان و هــی تریــش ئــەو هەلەیــان قۆســتەوەو دەســەڵاتی خۆیانیــان-

میرنشــینەکانیان- لەســەر ئــەو خاکــە دامەزرانــد کــە لەژێــر دەســتیاندا بــوو)7(.

ــەم دەســەڵاتە ناوچەییانــەی کــە لەســەر خاکــی کــورد پێکهاتــوون و  ــارەی ئ لەب
ــەوە دەردەکــەون، بۆچوونەکــەی  ــە ســەرەتای ســەدەی دەیەمــی زاینی هاوکاتیــش ل
ئــەم توێــژەرە جێــگای لەســەر راوەســتانە، چونکــە لــەو قۆناغــەدا دەوڵەتــی خەلافەتــی 
عەباسی لە بارێکی لاوازدا بووەو بوەیهیە شیعە مەزهەبەکان هەڕەشەیەکی گەورە 
بــوون بــۆ ســەر دەوڵەتەکــەو تەنانــەت بــۆ ســەر مەزهەبــی ســونەش. ســەرئەنجام 
ئــەم لاوازیــە بوارێکــی باشــی بــۆ خێڵــە بەهێزەکانــی ژێر ســایەی دەســەڵاتی دەوڵەتی 
ــدا  ــڕەوی خێڵایەتی ــە ناوچــەو قەڵەم ــان ل ــە دەســەڵاتی خۆی ــەوە ک ــەت کردۆت خەلاف
بــرەو پێبــدەن و پارێــزگاری لــە خۆیــان و دەســەڵاتە ناوچییەکانیــان بکــەن. ئەمــەش 
بــەلای دەســەڵاتی ناوەنــدی خەلافەتــەوە کــە توانــای بەســەر زۆربــەی شــوێنەکانی 
بــن دەســەڵاتیدا نەمابــوو، بەتایبەتــی شــوین و ناوچــە دوورە دەســتەکان، لــە رووی 
مەعنەویــەوە پشــتگیری ئــەو دەســەڵاتە ناوچەییانــەی کــردووەو وەکــو بەشــێک لــە 
دەســەڵاتی خــۆی یــان دەســەڵاتێک لــە ســایەی دەســەڵاتی خۆیــدا ســەیری کــردوون. 
دەشــێ هۆکارێکــی ســەرەکی ئــەم هەڵوێســتەش بگەڕێتــەوە بــۆ ئــەوەی کــە زۆرینەی 
ئــەم خێڵانــەی کــە توانیویانــە دەســەڵاتی خێڵایەتــی خۆیــان بــرەو پێبــدەن و جڵــەوی 
کاروباری ناوچەکانی خۆیان بگرنەدەســت و بیپارێزن، بەو دەســەلاتە ســنووردارە 
رازیبــوون و ئەگــەری ئەوەیــان نەبــووە دژی دەســەڵاتی خەلافــەت رابووەســتن. لــە 
ــە تایبەتــی ئەوانەیــان کــە کــورد بــوون،  ــە ب ــەو خێڵان لایەکــی تریشــەوە ئــەم بنەماڵ
ســەربە هەمــان مەزهەبــی دەوڵەتــی خەلافــەت بــوون، کــە مەزهەبــی ســونەیەو 
لەبەرامبــەر بویهیــە شــیعەکاندا بێگومــان ئەمــان پشــتگیرییان لــە دەســەڵاتی دەوڵەتــی 

عەباســی کــردووە.

هەڵبــەت بــە ئاشــکرا کێشــەیەک لەناوهێنانــی ئــەم دەســەڵاتە ناوچەییانــەدا هەیــە، 
ئەویــش ئەوەیــە ئایــا ئــەم دەســەڵاتانە دەوڵــەت بــوون وەکــو هەنــدێ کەســی وەکــو 
مــەلا جەمیلــی رۆژبەیانــی باســی چــوار دەوڵەتــی کــوردی دەکات و عەبدولڕەقیــب 

یوســف باســی دەوڵەتــی دۆســتەکی دەکات و...تــاد؟ لــەم رووەوە مێژوونووســی 
کــورد محەمــەد ئەمیــن زەکــی ئــەم دســەڵاتانە لــە خۆلاســەیەکی تەئریخــی کــوردو 
کوردســتان لــە هــەردوو بەرگەکەیــدا بــە حکومــەت نــاو دەبــات نــەک بــە دەوڵــەت، 
بــەڵام لــە وەرگێڕانیبەرگــی دووەمــدا بــۆ ســەر زمانــی عەرەبــی، محەمــەد عەلــی 
عەونــی وشــەی حکومەتــی کــردووە بــە دەوڵــەت و ئەمــەش لــە ناونیســانی کتێبەکــەو 
چەندیــن شــوێنی نــاو کتێبەکەشــدا دەبینرێــت. ئــەو ناونیســانی بەرگــە دووەمــی 
خولاســەیەکی تەئریخــی کــوردو کوردســتان کــە بــە کــوردی بریتیــە لــە »حکومــات 

ــدول والامــارات الکردیــە-)8(.  و ئەمارەتەکانــی کــورد« کــراوە بــە - تاریــخ ال

لـــە  کۆمەڵـــگا  دیاریکـــراوەو  دەوڵـــەت چەمکێکـــی  کۆمەڵناســـیەوە  لـــە رووی 
پەرەســـندنی خۆیـــدا پێـــی دەگات. کۆمەڵـــگا لـــە یەکەکانـــی خێزان-خێـــڵ- بـــۆ کۆمەڵـــگای 
مەدەنـــی و لەوێشـــەوە بـــۆ دەوڵـــەت هەنـــگاو دەنێـــت، ئەمـــەش چەمکـــی هیگلـــە بـــۆ 
دەوڵـــەت کـــە دەوڵـــەت گوزارشـــتکردنی رۆحـــی رەهـــای کۆمەڵگایـــە لـــە خـــۆی. 
ـــە گشـــتی پەیوەســـتن  ـــە ب ـــەن ک ـــەت ه ـــری دەوڵ ـــی ت ـــزو چەمک ـــن تێ ـــان چەندی بیگوم
بـــە گەشـــەو پەرەســـەندنی کۆمەڵـــگاوە. لـــە رووی سیاســـیەوە بـــۆ ســـەردەمی نـــوێ، 
ـــە  ـــوری بەڕێوەبردن ـــووری کەلت ـــی ئاب ـــی سیاســـی کۆمەڵایەت ـــەت دامەزراوەیەک دەوڵ
کـــە نەتـــەوە دروســـت دەکات. واتـــە ئیتنـــۆس دەوڵـــەت وەکـــو دامەزراوەیـــەک 
پێکدەهێنێـــت و ئـــەو دامـــەزراوەش کۆمەڵـــگا لـــە ئیتنۆســـەوە دەگوازێتـــەوە بـــۆ نەتـــەوە. 
ـــی  ـــژووی دەرکەوتن ـــە مێ ـــەی ل ـــەو دامەزراوان ـــچ کام ل ـــەوە هی ـــەم روانگان ـــان ل بێگوم
ئیتنۆســـی کوردیـــەوە لـــە ســـەدەی ســـێی زینیـــەوە پێکهاتـــوون، کـــە ســـەرەتاکانی 
ئـــەم ئیتنۆســـە دەرکەوتـــووە تاکـــو ئیســـتا، نەبوونەتـــە دەوڵـــەت جونکـــە هیـــچ کام 
لـــەو دامەزراوانـــەی کـــە پێکهاتـــوون لـــە حکومەتـــی دۆســـتەکیەوە لـــە ناوەڕاســـتی 
ســـەدەی نۆیەمـــی زاینیـــدا هەتـــا حکومەتـــی هەرێمـــی کوردســـتان لـــە دوا دەیـــەی 
ـــە  ـــراوە. وات ـــۆ جێبەجـــێ نەک ـــان ب ـــەو ئەرکەی ـــەم ل ـــچ ک ـــدا، هی ســـەدەی بیســـت و یەک
ـــە  ـــە توانیوویان ـــگای کـــوردی کـــردووە، ن ـــە رۆحـــی گشـــتی کۆمەڵ ـــە گوزارشـــتیان ل ن
کـــورد لـــە ئیتنۆســـەوە بگوازنـــەوە بـــۆ نەتـــەوە. بۆەیـــە بەکارهێنانـــی حکومـــەت وەکـــو 
ـــەن محەمـــەد  ـــە لای ـــک ل ـــە خەڵ دامـــەزراوەی بەڕێوەبردنـــی رووبەرێکـــی دیاریکـــراو ل
ئەمیـــن زەکیـــەوە زۆر لـــە جێـــگای خۆیدایـــەو پێدەچێـــت ئـــەم مێژوونووســـە زانیبێتـــی 

جیـــاوازی نێـــوان حکومـــەت و دەوڵـــەت چیـــە.

یەکــەم مێژوونووســی کــورد شــەرفخانی بەدلیســی، ئەویــش بــۆ ئــەم دەســەڵاتانە 
ــە  ــی ب ــڕەوا ناوچەییەکان ــدە فەرمان ــاوە، هەرچەن ــی بەکارهێن ــر وشــەی حکومەت زیات
پاشــا ناوبــردووەو لــە بەکارهێنانــی زاراوەکانیشــدا ناجیگیــری و تێکەلکــردن هەیــە. 
ــر تێکــەڵ و  ــی زیات ــدا زاراوەکان ــە وەرگێڕانەکەی ــش ل ــی مامۆســتا هەژاری ــە تایبەت ب
پێکــەڵ کــردووەو ســەرۆک خێڵــی کــردووە بــە پاشــاو بــە ســەرۆک کۆمارو مامۆســتا 
مەســعود محەمــەدو دکتــۆر کەمــال مەزهەریــش کــە پێشــەکیان بــۆ وەرگێڕانەکــەی 
بــە فارســی و  بــەراوردی کــردووە  هــەژار نووســیووەو دووەمیــان کــە گوایــە 
و  سیاســی  چەمکــە  ئــەم  بــۆ  ئاشــکرایان  روانینــی  شــەرەفنامە،  رووســیەکەی 
کۆمەڵایەتیانــە نەبــووەو هیــچ ئاماژەیەکیــان بــۆ ئــەو تێکــەڵ کردنــەوەی زاراوەکان 
نەکــردووەو تەنیــا پەســنی کوردیەکــی هەژاریــان کــردووە. لەبــارەی ناوبردنــی ئــەم 
دەســەڵاتە کوردیانــەوە کــە لــە ســەرتای ســەدەی دەیەمــی زاینیــەوە دروســتبوون، 
دکتــۆر زرار ســەدیق باشــی بۆجــووە کــە ئــەو دامەزراوانــە بــە میرنشــین یــان 
دەوڵەتۆچکــە نــاو دەبــات، بــەڵام دیــارە دەوڵەتۆچکــەی شــار نەبــوون وەکــو چــۆن 
دەوڵەتۆچکــەی شــار یەکیــان گرتــووە بــۆ پێکهێنانــی دەوڵەتــی بابلــی و ســۆمەری. 

بەهەرحــاڵ ئــەوەی بابەتــی ئــەم لێکۆڵینەوەیــە باســکردنی چەمکــی دەوڵــەت نیــە، 
هەروەهــا باســکردنی ئــەو پاڵنــەرو بزوێنەرانــەش نیــە کــە دەشــێن ببنــە جوڵێنــەری 
بــە ئاســتی  بــەرەو گەیشــتن  ئــەم کومەڵگایــە  لــە کۆمەڵــگای کوردیــداو  مێــژوو 
بەرهەمهێنانــی دەوڵــەت بجوڵێنــن)9(، بەڵکــو قســەکردنە لەســەر ئــەوەی کــە ئایــا ئــەو 
ــە ناوەڕاســتی ســەدەی  دەســەڵاتانەی کــە خێــڵ و پێکهاتــە ناوچەییــە کوردیــەکان ل
دەیەمــی زاینــی بــۆ دواوە دروســتیان کــردوون، تا چ ئاســتێک دامەزراوەی ئیتنۆســی 
کــوردی بــوون؟ ئایــا ئــەم دامەزراوانــە تــا چ ئاســتێک خاســێتی کوردبوونیــان 
بەپێــی ئاســتی گەشــەی ئیتنۆســی کــوردی لــەو قۆناغــەدا پێــوە دیاربــووە؟ ئایــا 
بــوون،  کــوردی  ئیتنۆســی  گەشــەکردووی  بەرهەمــی  دامەزراوانــە  ئــەم  ئەگــەر 
بۆچــی یەکیــان نەگرتــووەو لــە ســەدەی دەیــەم بــە دواوە دەوڵەتێکــی فیودیالــی 
ــی  ــەزراوەی بەڕێوەبردن ــا دام ــە تەنی ــەم دامەزراوان ــا دەشــێت ئ ــان ئای ــن؟ ی پێکبهێن
خێــڵ بووبــن و پەیوەندییەکــی ئەوتۆیــان بــە ئیتنۆســی کوردیــەوە نەبووبێــت و 
هــەر خێڵــەو ویســتبێتی خودبەڕێوەبەرێتیەکــی خۆیــی هەبێــت و بەرژەوەندییەکانــی 
ــە دامــەزراوەی بەڕێوەبردنــی  ــەم دامەزراوان ــن ئ خــۆی بپارێزێــت و دروســتتر بڵێی

خێــڵ بووبــن و لەســەر بنەمــای چەمکــی خەلدوونــی بــۆ عەقڵــی خێــڵ پێکهاتبــن 
ــە.  کــە بــڕوای بــە دەســەڵاتی تایبەتــی خــۆی و پاراســتنی ســەربەخۆیی خــۆی هەی
بەجۆرێــک ئــەو دەســەڵاتە ســنورەکەیی و سەربەخۆییەکەشــی هەرچەنــد بچــووک 
و ســنوورداریش بووبێــت، بــەڵام جۆرێکــە لــە دەســەڵاتی ناوچەیــی و بەرهەمــی 
عەقــڵ و ســتراتیژی خێڵــە ســەبارەت بــە دەســەڵات، کــە بەمشــێوەیە بەرجەســتە 
دەبێــت: میرنشــین تەنانــەت ئەگــەر لەســەر بەردێکیــش بێــت. واتــە بــۆ ئــەو ســەرۆک 
ــە دەســەڵاتێکی ســنووردار باشــترو پەســەندتر بــووە  خێــڵ و ســەرکردە ناوچەییان
ــە یەکەیەکــی گەرەتــردا ببنــە پێکهێنــەرو بــەش و دەســەڵاتیکی دیاریکــراو  ــەوەی ل ل
و بەرژەوەنــدی دیاریکراویــان هەبووبێــت. واتــە ئــەوەی تاکــو ئیســتا لــە کۆمەڵــگای 
کوردیــدا دەبینرێــت و کاردەکات نــەک کارکردنــی پێکهاتــەی کۆمەڵایەتــی نەتەوە نیە، 
بەڵکــو کاری ئیتنۆســێکی پێگەیشــتوویش نیــە، بەڵکــو زیاتــر لــە کارو ئامادەبوونــی 
خێــڵ نزیکتــرە، بەجۆریــک هەنــدێ لــەو کارانــەی تاکــو ئێســتاش پارتــی سیاســی 
کــوردی دەیــکات و ئــەوەی کەلتــوری بــاوی کوردەواریــە، کاری دامــەزراوەی خێڵــەو 
کەلتــوری بــاو و باڵادەســتیش کەلتــوری خێــڵ و ناوجەگەرییــەو هێشــتا خاســێتەکانی 

ئیتنۆســێکی پێگەیشــتووی وەرنەگرتــووە. 

